
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 
ᐃᓗᓕᖏᑕ ᓇᓕᖅᑲᖏᑦ 

 

 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ............................................................................................................................................... 1 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

 

ᒪᓕᒐᒃᓴᐃᑦ 

 

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᐅᓚᑦᑎᔾᔪᑏᑦ ᐊᒻᒪ ᐸᖅᑭᒃᖠᕆᔾᔪᑎᖏᓄᑦ) ᒪᓕᒐᖅ, 2025-2026 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ........................................................................................................................ 2 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᔾᔨ 7, 2025 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓂᖅ ᐱᒋᐊᖅᑐᖅ 10:00:14 ᐅᓪᓛᒃᑯᑦ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. ᐱᒋᐊᕐᓂᐊᖅᑎᓪᓗᑕ, ᒥᔅᑕ ᓯᒪᐃᓚᒃ. ᑐᒃᓯᐊᕐᓂᒃᑯᑦ 

ᒪᑐᐃᖅᓯᖁᔭᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓪᓛᒃᑯᑦ ᐃᓘᓐᓇᓯ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᓪᓛᒃᑯᑦ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 19-

ᒨᑦᓴᐅᑎᒋᔪᒪᓪᓗᖓ ᐅᑯᓇᓂ ᑲᑎᒪᔾᔪᑎᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᓄᒃᑎᕈᒪᓪᓗᓂ 19-ᒧᑦ ᑖᒃᑯᓇᓂ ᑲᑎᒪᔾᔪᑎᒃᓴᓂ. 

ᐋᒡᒑᖅᑐᖃᖅᐹ?  ᐱᑕᖃᙱᒻᒪᑦ.  

 

ᓈᓴᐅᑎᓕᒃ 19 ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᒋᔭᐅᑎᓪᓗᒋᑦ ᐱᖁᔭᒃᓴᑦ ᐊᓯᖏᑦ, 43, 50, 65, 64, 67, 

68, 69, 70, 71 ᐊᒻᒪᓗ 72. ᐃᒃᓯᕙᐅᑕᕆᔭᐅᓪᓗᓂ ᒥᔅᑕ ᕼᐃᒃᔅ. ᐃᒃᓯᕚᖏᓐᓇᕐᓗᓯ ᑲᑎᒪᑐᐃᓐᓇᕐᓂᕐᒧᑦ 

ᓄᒃᑎᑦᓴᐅᑎᒋᓂᐊᕋᑦᑕ ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᒪᓕᒃᖢᒍ 44-6(2), ᑲᑎᒪᑐᐃᓐᓇᕐᓂᖅ 

ᐊᑐᕐᓂᐊᖅᑐᖅ ᑭᓯᐊᓂ ᐱᔭᕇᖅᑕᐅᒃᐸᑦ ᑲᑎᒪᔾᔪᑕᐅᔪᖅ. ᐃᖅᓱᑦᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᖁᓪᓗᒍ, ᑲᑎᒪᑐᐃᓐᓇᕐᓂᕐᒥ ᐅᑯᐊ 

ᑲᒪᒋᓂᐊᖅᑕᕗᑦ, ᐱᖁᔭᒃᓴᖅ 43, 50, 67, 68, 69, 70, 71, ᐊᒻᒪᓗ 72. ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓇᐃᓐᓇᕈᒪᔪᒍᑦ ᐱᖁᔭᒃᓴᖅ 70, ᑮᓇᐅᔭᖅᑐᕈᑏᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐱᖁᔭᕐᔪᐊᖓ 2025-2026. ᐊᒻᒪᓗ ᐱᔪᓐᓇᖅᓯᒍᑦᑕ ᐃᓕᖅᑯᓯᓕᕆᔨᒃᑯᑦ ᑲᒪᒋᔪᒪᔭᕗᑦ ᐊᒻᒪᓗ 

ᒐᕙᒪᓕᕆᔨᒃᑯᑦ ᐊᒻᒪᓗ ᐊᓯᖏᑦ ᑕᐃᒃᑯᐊ ᐱᔭᕇᖅᑕᐅᓯᒪᙱᑦᑐᑦ ᐱᓕᕆᕖᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᒃᐱᑕ ᐃᓕᖅᑯᓯᓕᕆᔨᒃᑯᑦ ᓯᕗᓪᓕᐅᔾᔭᐅᖁᓪᓗᒍ? ᖁᔭᓐᓇᒦᒃ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ, ᑕᒃᐹᓃᖃᑎᖃᕈᒪᕖᑦ? ᒥᔅᑕ ᒥᓂᔅᑕ? 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑕᖅ, ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᑕᐃᒃᑯᐊ ᒥᓂᔅᑕᐃᖅ ᐃᖅᑲᓇᐃᔭᖅᑎᖏᓪᓗ ᑕᒃᐸᐅᙵᖁᓗᒋᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᑦᑏ, ᐃᑲᔪᑲᐃᓐᓇᒃᑭᑦ. ᓂᐱᓕᐅᖅᑕᐅᓯᒪᒐᑦᑕ ᑖᒃᑯᐊ ᑭᓇᒃᑰᖕᒪᖔᑦ 

ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᑭᖑᓂᐊᒍᑦ ᒪᑐᐃᖅᓯᔾᔪᑎᖕᓄᑦ.   

 

ᒪᓕᒐᒃᓴᖅ 70 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᐅᓚᑦᑎᔾᔪᑏᑦ ᐊᒻᒪ ᐸᖅᑭᒃᖠᕆᔾᔪᑎᖏᓄᑦ) ᒪᓕᒐᖅ, 2025-

2026 - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᑖᓐᓇ ᑕᓕᖅᐲᑲᐃᓐᓃᑦᑐᖅ ᒥᓂᔅᑕᐅᑉ ᑐᖏᓕᖓ ᑐᕇᓴ ᕼᐃᐅᔅ, ᐊᒻᒪ ᑖᔅᓱᒪ 

ᑐᖏᓕᖓ ᔩᓂ ᖁᓪᓗᐊᓕᒃ ᓴᓂᖓᓃᑦᑐᖅ. 

 

ᖁᔭᓐᓇᒦᒃ ᐃᒃᓯᕙᐅᑕᖅᓖᒃ (ᑐᓵᔨᑎᒎᓕᖅᑐᖅ) ᖁᕕᐊᓱᒃᑐᖓ ᓵᔅᓯᓐᓃᑦᑐᓐᓇᕋᒪ ᐅᓂᒃᑲᐅᓯᕆᓂᐊᕐᓗᒋᑦ 2025-

2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐊᒻᒪᓗ 2025-2026 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐃᓕᖅᑯᓯᓕᕆᔨᒃᑯᓐᓄᑦ. 

 

ᐃᓕᔅᓯᓐᓄᑦ ᐃᑲᔪᖅᓱᖅᑕᐅᔪᒪᔪᖓ ᑮᓇᐅᔭᖅᑖᕈᓐᓇᖁᓪᓗᑕ $34.14-ᒥᓕᐊᓐ 22-ᐳᓴᑦ ᐃᓚᔪᑦ ᑕᑯᓐᓇᕈᑦᑎᒃᑯᑦ 

2024-25.   

 

ᐃᓕᖅᑯᓯᓕᕆᔨᒃᑯᑦ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐊᐅᓚᔾᔪᑏᑦ ᐊᑐᕈᒫᕐᓂᐊᖅᑐᖏᑦ ᑕᐃᒪᙵᓕᒫᖅ 

ᐊᑐᙱᓗᐊᖃᑦᑕᖅᑐᑦ ᑮᓇᐅᔭᖁᑎᒥᖕᓂᒃ, ᑕᐃᒪᓐᓇ ᐋᖅᑭᒋᐊᒃᑲᓐᓂᖅᑕᕗᑦ. ᐊᓯᔾᔨᖅᑐᖅ $1.8-ᒥᓕᐊᙳᓚᐅᖅᑐᑦ 

ᒐᕙᒪᒃᑯᓐᓄᑦ ᐊᐅᓚᑕᑦ ᑐᒃᓯᕋᐅᑎᑎᒍᑦ ᑮᓇᐅᔭᖅᑖᕈᑏᑦ ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᓄᓇᑦᑎᓐᓄᑦ 

ᐊᑐᖅᑕᐅᖃᑦᑕᖅᑐᑦ ᐱᓕᕆᐊᓄᑦ.  ᒫᓐᓇ ᑕᐃᒪ ᐊᕐᕌᒍᑕᒫᖅᓯᐅᑏᑦ ᑐᓐᓂᖅᑯᑏᑦ ᐅᑎᖅᑎᒋᐊᑐᙱᑦᑐᓪᓗ 

ᐅᓂᒃᑳᖏᓐᓂᒃ ᐋᖅᑭᒃᓯᖃᑦᑕᓕᖅᑐᒍᑦ ᐊᒻᒪᓗ ᑕᑯᒃᓴᐅᓪᓗᑎᒃ ᐃᑭᐊᖅᑭᕕᒃᑯᑦ 2022-23 ᐊᒻᒪᓗ 2023-2024. 

 

2025-2026 ᐸᕐᓇᐅᑎ ᒪᕐᕈᐃᓕᖓᔫᖕᓂᒃ ᐋᖅᑭᒃᓯᒪᕗᑦ ᓄᑖᙳᕆᐊᖅᑎᑕᐅᓯᒪᔪᑦ ᑮᓇᐅᔭᓕᕆᔾᔪᑏᑦ ᐊᒻᒪᓗ 

ᐅᓄᖅᓯᒋᐊᖅᑕᐅᓪᓗᑎᒃ ᑮᓇᐅᔭᑦ ᐊᑐᖅᑐᑦ ᐃᓄᐃᑦ ᐅᖃᐅᓯᖏᓐᓄᑦ ᐊᑐᓕᖅᑎᑕᐅᔾᔪᑏᑦ ᑮᓇᐅᔭᑦ. ᐸᕐᓇᐅᑎᑦ 

ᐊᑐᕈᒫᕐᓂᐊᖅᑐᓪᓗ ᐅᑯᐊ 6-ᖑᓚᐅᖅᑑᒐᓗᐊᑦ ᐱᖓᓱᙳᖅᑐᑦ ᐊᒻᒪᓗ 23 ᐊᒡᒍᖅᑐᖅᓯᒪᓂᖏᑦ 9-

ᙳᖅᑎᑕᐅᓪᓗᑎᒃ.  ᐊᒃᑐᐃᓂᖃᔾᔮᙱᑦᑐᑦ ᐃᖅᑲᓇᐃᔮᓂᒃ ᐅᕝᕙᓘᓐᓃᑦ ᐅᓂᒃᑳᖅᑕᕐᓂᐅᔪᓂᒃ, ᑐᙵᓇᕐᓂᕐᒥᒃ 

ᓱᓕᑦᑎᐊᕐᓂᕐᒥᒡᓗ ᑐᑭᒧᐊᒍᑎᖃᖃᑦᑕᖅᑐᒍᑦ ᐱᔭᕐᓂᕐᓂᖅᓴᐅᖁᓪᓗᒍ. ᐅᑯᐊ ᐱᖓᓱᐃᓕᖓᔪᑦ ᐃᒪᐃᑦᑑᕗᑦ: 

  

ᑮᓇᐅᔭᑦ ᐊᐅᓚᑕᐅᖏᓐᓂᒃ ᑲᒪᔩᑦ, ᐊᓯᐊᓂᒃ ᐊᑎᖃᓚᐅᖅᓯᒪᔫᒐᓗᐊᖅ;  

 

ᐊᒻᒪᓗ ᐊᐃᑉᐸᖓ ᐅᖃᐅᓯᓕᕆᔩᑦ ᐃᓚᖃᖅᖢᑎᒃ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ, ᑐᑭᓕᐅᕆᔩᑦ ᐊᒻᒪᓗ ᐃᓄᐃᑦ 

ᐅᖃᐅᓯᖃᑕ ᐊᑐᓕᖅᑎᑕᐅᔾᔪᑎᖏᑦ ᑮᓇᐅᔭᑦ. 

 

ᐃᓕᖅᑯᓯᓕᕆᔩᑦ ᐃᑦᑕᕐᓂᓴᑦ ᐃᓗᓕᖃᖅᐳᑦ ᐃᑦᑕᕐᓂᓴᕐᓂᒃ, ᐃᓄᐃᑦ ᑐᙵᕕᖏᑦ, ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ.   

 

ᑖᒃᑯᐊ ᐊᓯᔾᔨᓚᐅᙱᑎᓪᓗᒋᑦ ᑖᒃᑯᐊ ᑖᓐᓇ ᐱᓕᕆᕕᒃ ᒥᑭᔫᓂᖅᐹᖑᒐᓗᐊᖅᑎᓪᓗᒍ ᑮᓇᐅᔭᓕᕆᔾᔪᓯᖏᑦ ᑖᒃᑯᐊ 

ᐱᔭᕐᓂᙱᓐᓂᖅᐹᖑᔪᖅ. 

 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐸᕐᓇᐅᑏᓪᓗ ᑖᒃᑯᓄᖓ ᐊᙳᑎᒋᐊᖅᓯᒪᔪᑦ, ᑮᓇᐅᔭᓕᕆᔾᔪᑏᑦ ᑐᓴᐅᒪᔾᔪᑎᖏᑦ 

ᐅᑯᓇᓂ ᐸᕐᓇᐅᑎᓃᑦᑐᑦ ᐅᐃᒍᖓ A-ᒦᓕᖅᑐᑦ ᐅᐃᒍᖓ A-III ᐊᑐᕈᒫᕐᓂᐊᖅᑐᖅ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᓕᒃ, ᑐᒃᓯᕌᖃᖅᑐᒍᑦ $6.136-ᒥᓕᐊᓐᓂᒃ ᐊᑭᑦᑐᕆᐊᕈᑎᓂᒃ. ᑖᒃᑯᐊ ᒪᕐᕈᐃᓕᖓᔫᖕᓄᑦ 

ᐊᑐᖅᑕᐅᓂᐊᖅᑐᑦ ᐅᑯᓄᖓ: $596,000 ᑮᓇᐅᔾᔭᒃᓵᑦ ᐃᑲᔫᓯᐊᓪᓗ ᐃᓚᒋᔭᐅᖃᑕᐅᖕᒪᑦ ᓄᓇᕗᑦ ᒐᕙᒪᒃᑯᖏᑦᑕ 

ᐊᑭᑦᑐᕆᐊᕈᑎᒋᓚᐅᖅᑕᖏᑦ ᑮᓇᐅᔾᔭᒃᓵᑦ ᓯᑎᐱᕆ 30, 2024-ᒥ. ᐊᒥᐊᒃᑯᑦ $5.540-ᒥᓕᐊᓐ ᐊᑐᕐᓂᐊᖅᑐᑦ 

ᐃᓄᐃᑦ ᐅᖃᐅᓯᖏᑦᑕ ᐊᑐᓕᖅᑎᑕᐅᓂᖏᓐᓄᑦ.   

 

ᑖᒃᑯᐊ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᑦ ᐊᖅᑯᑎᒋᔭᐅᓂᐊᖅᑐᑦ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᓂᐊᕐᒪᑕ ᐃᓄᒃᑐᑦ 

ᐊᒻᒪᓗ ᐊᑐᖅᑕᐅᓂᖓᓂᒃ ᖁᕝᕙᕆᐊᖅᓯᓗᑎᒃ. 

 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᐳᑦ ᐊᑐᓕᖅᑎᑕᐅᓗᑎᒃ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᑦ ᐊᔾᔨᒌᙱᑦᑐᑦ 

ᐱᓕᕆᕝᕕᖕᓂ ᑎᒥᙳᖅᑎᓯᒪᔭᖏᓐᓂᒡᓗ.   

 

ᐃᒃᓯᕙᐅᑕᓖᒃ, ᑖᒃᑯᐊ ᑲᑐᔾᔨᓗᑕᒧᑦ ᐋᖅᑭᒋᐊᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕆᔭᐅᔪᖅ ᐅᖃᐅᓯᒃᓴᖃᕆᕙ?, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ.  

 

ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᓂᓪᓕᐅᑎᖃᕈᓐᓇᕋᒪ ᕿᒥᕐᕈᓇᒃᑕᐅᑎᓪᓗᒋᑦ 2025-2026 ᐊᑐᕈᒫᕐᓂᐊᖅᑐᑦ 

ᐊᒻᒪᓗ 25-26 ᐸᕐᓇᐅᑏᑦ ᐃᓕᖅᑯᓯᓕᕆᔨᒃᑯᓐᓄᑦ ᐊᑐᖅᑕᐅᔪᒪᔪᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 2025-2026 

ᐊᐅᓚᔾᔪᑏᑦ ᒪᑭᒪᐅᑏᓪᓗ $34,140,000−ᖑᔪᑦ. ᑕᐃᒪᐃᑦᑑᖕᒪᑦ ᐊᑭᑦᑐᕆᐊᖅᑐᑦ 21.9−ᐳᓴᑦ, ᑕᑯᓐᓇᕈᑦᑎᒃᑯᑦ 

2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. ᐊᓱᑦ ᓱᕐᕋᙱᑦᑐᑦ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᑖᒃᑯᓇᓃᑦᑐᑦ 2024-

2025 110.8-ᖑᓪᓗᑎᒃ ᐃᖅᑲᓇᐃᔮᒃᓴᑦ.   

 

ᐃᓕᖅᑯᓯᓕᕆᔨᒃᑯᑦ ᐱᖃᓱᐃᓕᖓᔪᓂᒃ 9-ᓂᒡᓗ ᐊᒡᒍᖅᑐᖅᓯᒪᕗᑦ. ᑕᐃᒃᑯᐊ 6-ᙳᖅᖢᑎᒃ 24-ᙳᖅᖢᑎᒡᓗ ᑖᒃᑯᐊ 

ᑐᑦᑕᕐᕕᖏᑦ ᐊᓯᔾᔨᖅᓯᒪᓕᒪᖅᑐᑦ ᑮᓇᐅᔭᓂᒃ ᐊᐅᓚᑦᑎᔨᙳᖅᖢᑎᒃ 2025-2026-ᒥ. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓯᖅᑕᖓᑦᑕᐅᖅ ᐊᓯᔾᔨᖅᑕᐅᓯᒪᓕᖅᑐᖅ ᐅᖃᐅᓯᓕᕆᓂᑐᐃᓐᓇᐅᓕᖅᖢᓂ 2025-2026-ᒥ.   

 

ᐃᓕᖅᑯᓯᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐸᐸᑦᑎᔨᐅᓪᓗᑎᒃ ᓴᖅᑭᔮᖅᑎᑦᑎᒃᑲᓐᓂᖅᖢᑎᒃ ᐊᑐᖅᑕᐅᓗᑎᒡᓗ 

ᐃᓄᐃᑦ ᐅᖃᐅᓯᖓᑦ. ᐃᓚᖃᖅᖢᑎᒃ ᐱᓕᕆᐊᙳᖅᑎᑕᐅᓯᒪᔪᓂᒃ ᐊᑐᐊᒐᓂᒡᓗ ᐅᑯᐅᖅᑕᖅᑐᒥ ᑲᓇᑕᒥᓗ 

ᑮᓇᐅᔭᖅᑖᖅᑎᑕᐅᖃᑦᑕᖅᖢᑎᒃ ᒐᕙᒪᒃᑯᑦ ᐃᓗᐊᓂ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᑖᒃᑯᐊ ᐱᓕᕆᕖᑦ ᒫᓐᓇᐅᔪᖅ ᐱᖁᔭᖅᑎᒍᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖃᑦᑕᕆᐊᖃᕐᓂᖏᑦ ᐅᓂᒃᑳᖏᑦ ᐅᑐᕐᓗᒋᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓᑦ. 

ᐱᔪᓐᓇᖅᓯᑐᐊᕈᑎᒃ ᑖᒃᑯᐊ ᓴᖅᑭᑕᐅᖁᔭᐅᔪᑦ ᒪᓕᒐᓕᐅᕐᕕᖕᒧᑦ.   

 

ᒫᓐᓇᕈᓘᓚᐅᖅᑐᖅ ᐃᓕᖅᑯᓯᓕᕆᔨᒃᑯᑦ ᑎᑎᕋᓚᐅᖅᑐᑦ 2022-2023 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᑮᓇᐅᔭᑦ 

ᐅᑎᕆᐊᑐᙱᑦᑐᓂᒃ ᓇᓗᓇᐃᔭᖅᓯᒪᓪᓗᑎᒃ ᑕᐃᒃᑯᐊ ᑮᓇᐅᔭᖃᖅᑎᑕᐅᔪᑦ ᑕᖅᑳᓂ ᐊᒻᒪᓗ ᓯᕗᓂᒃᓴᑦᑎᓐᓂ ᑖᒃᑯᐊ 

ᑕᑯᖃᑦᑕᕐᓂᐊᖅᑕᕗᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ. 

 

2025-2026 ᐊᑐᕈᒫᕐᓂᐊᖅᑐᑦ ᐃᓚᖃᖅᐳᑦ $11,328,000 ᐊᓚᑦᑎᔾᔪᑎᓄᑦ ᐊᑐᕐᓂᐊᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᓕᖅᑎᔾᔪᑏᑦ ᑮᓇᐅᔭᖏᓐᓂᒃ. ᑖᓐᓇ 95−ᐳᓴᓐᑎᒥᒃ ᐃᓚᔪᑦ ᑕᑯᓐᓇᕈᑦᑎᒃᑯᑦ 2024−2025 

ᐊᕐᕌᒍᐊ.   

 

ᒥᓂᔅᑕ ᓵᔅᓯᓐᓃᓚᐅᖅᖢᓂ ᒫᓐᓇᕈᓘᓚᐅᖅᑐᖅ ᒪᓕᒐᓕᐅᖅᑏᑦ ᐊᐱᖅᑯᑎᖃᖃᑦᑕᓚᐅᖅᑐᑦ ᖃᔅᓯᑦ ᓄᓇᓖᑦ 

ᐊᑐᖃᑦᑕᕐᒪᖔᑦ ᓈᓚᐅᑎᓄᑦ ᑐᕌᖓᔪᑦ ᑮᓇᐅᔭᓂᒃ ᐊᒻᒪᓗ ᐅᖃᐅᓯᕆᓚᐅᖅᓯᒪᔭᕗᑦ ᑕᒪᓐᓇ ᐊᒻᒪ ᓄᓇᓖᑦ 

ᑐᓴᐅᒪᑎᑕᐅᖃᑦᑕᕐᓕᑦ ᓈᓚᐅᑎᖃᕈᑎᒃ ᑖᒃᑯᓂᒎᓇᖅ ᐅᑎᖅᑎᕆᐊᑐᙱᑦᑐᓂᒃ ᐱᔪᓐᓇᖅᑐᑦ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᑑᐸ 27, 2023-ᖑᑎᓪᓗᒍ ᓄᓇᕗᑦ ᓯᕗᓕᖅᑎᖓᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᑐᑦ ᒥᓂᔅᑕᐅᑉ 

ᑎᓕᐅᕈᑎᖏᓐᓂᒃ ᑎᑎᖅᑲᓂᒃ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ ᐋᖅᑭᒃᓱᖅᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓗᓐᓂᐊᖅᑎᑕᐅᓂᖏᑦ ᐃᓅᓕᓴᐃᔨᓄᑦ. ᒥᓂᔅᑕ ᒫᓐᓇᕈᓗᕐ ᑲᑎᒪᔨᕋᓛᑦ ᓵᖓᓐᓃᖦᖢᓂ ᒪᓕᒐᓕᐅᖅᑏᑦ 

ᑐᑭᓯᒃᑲᓐᓂᕈᒪᓚᐅᖅᑐᖅ ᖃᓄᐃᓕᖓᓕᕐᒪᖔᑦ ᑖᓐᓇ ᓯᕗᓪᓕᐅᔾᔭᐅᓯᒪᔪᑦ ᐊᒻᒪᓗ ᐃᓱᓕᑦᑕᕐᕕᖏᑦ. 

 

ᒪᓕᒐᓕᐅᖅᑎ ᐅᔾᔨᕆᓚᐅᕐᒥᔪᑦ 2025-2026 ᐊᑐᕈᒫᕐᓂᐊᖅᑐᑦ ᐃᓚᖃᖅᑐᑦ $4,263,000-ᓂᒃ ᑐᑭᓕᐅᕆᔨᓄᑦ 

ᐊᑐᖅᑕᐅᓂᐊᖅᑐᑦ. ᑲᑎᒪᔨᕋᓛᑦ ᐊᐱᖅᑯᑎᖃᖃᑦᑕᓚᐅᖅᑐᑦ ᖃᔅᓯᓂᒃ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᖕᒪᖔᑦ, ᖃᔅᓯᑦ 

ᐃᓐᓄᒃᑕᐅᓯᒪᙱᒻᒪᖔᑦ, ᓇᓃᒻᒪᖔᖏᓪᓗ. 

 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᓂᕐᒧᑦ ᐊᑐᐊᒐᖓᑦ ᐃᓱᓕᓚᐅᖅᑐᖅ ᑎᓯᐱᕆ 31, 2014−ᒥ. ᓂᕆᐅᒃᐳᒍᑦ 

ᑕᐃᒃᑯᐊ ᑐᑭᓕᐅᕆᓂᕐᒧᑦ ᐊᑐᐊᒐᖅ ᓄᑖᖅ ᑕᑯᓛᕐᓂᑦᑎᓐᓂᒃ.   

 

ᐅᖃᐅᓯᕗᑦ 2.0 ᐊᐅᓚᔾᔭᐃᒋᐊᕈᑎᔅᓴᖅ ᑕᓪᓕᒪᓄᑦ ᐊᕐᕌᒍᓄᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᐅᔪᖅ ᐱᔾᔪᑎᖃᖅᑐᓂ 

ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᑕᐅᓂᖏᓐᓂᒃ ᐃᓕᓐᓂᐊᓂᕐᒥ ᐃᖅᑲᓇᐃᔭᕐᓂᕐᒥ ᐊᒻᒪ ᐱᔨᑦᑎᕋᕐᓂᕐᒥᒃ ᐊᒻᒪᑦᑕᐅᖅ 

ᐆᒻᒪᐹᓪᓕᖅᑎᑕᐅᒐᓱᓐᓂᖓᓂ ᐃᓄᐃᑦ ᐅᖃᐅᓯᖓ. ᑕᓪᓕᒪᓄᑦ ᐊᕐᕌᒍᓄᑦ ᑐᑭᒧᐊᒍᑎᔅᓴᖅ ᓄᖑᔪᔪᖅ 2023-

ᖑᑎᓪᓗᒍ. 

 

ᑭᓯᐊᓂ, ᑖᔅᓱᒪ ᐱᓕᕆᕕᐅ 2025-2026, ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, ᐊᑐᓕᖅᑎᑦᑎᓂᕐᒧᑦ 

ᐸᕐᓇᐅᑎᖓ ᓄᓇᕘᒥ ᐅᖃᐅᓯᕐᓄᑦ ᐱᖁᔭᕐᔪᐊᖏᑦ, ᓄᑖᕈᕆᐊᖅᑕᐅᓛᕐᖓᑕ ᓴᖅᑭᔮᕆᐊᖅᑎᑦᑎᓗᑎᒃ 

ᐋᖅᑭᒋᐊᕆᒡᒍᑕᐅᓯᒪᔪᓂᑦ ᐱᖁᔭᕐᔪᐊᕐᒧᑦ. ᒪᓕᒐᓕᐅᖅᑏᑦ, ᓂᕆᐅᓐᓂᐊᕆᕗᑦ ᖃᓄᐃᓕᖓᓂᕐᒪᖔᑦ 

ᐱᕙᓪᓕᐊᓪᓕᐊᔭᐅᓂᖓ ᑖᔅᓱᒪ ᐱᒻᒪᕆᐊᓘᔫᑉ ᐱᓕᕆᐊᖑᔫᑉ.  

 

ᑲᑎᒪᔨᕋᓛᑦᑕᐅᖅ ᑕᑯᒻᒪᑖ, ᑐᑭᓯᑎᑦᑎᒋᐊᓲᖑᒻᒪᑕ ᓄᓇᓕᓐᓂ, ᓄᓇᕗᒻᒥᐅᓂ ᖃᐅᔨᒃᑲᐃᔾᔪᑎᒋᔭᖏᓐᓂᑦ 

ᑮᓇᐅᔭᓂᑦ ᐊᑐᐃᓐᓇᐅᔪᓂᑦ ᐃᑲᔪᖅᓰᒍᑎᐅᔪᓂᑦ ᓴᖅᑭᔮᖅᑎᑦᑎᓂᕐᒧᑦ, ᓴᐳᒻᒥᑦᑎᓂᕐᒧᑦ, ᐊᓯᐅᑦᑕᐃᓕᑦᑎᑦᑎᓂᕐᒧᓪᓗ 

ᓄᓇᕘ ᐃᓕᖅᑯᓯᖏᓐᓂᑦ, ᐃᑦᑕᕐᓂᓴᖏᓐᓂᑦ, ᐅᖃᓯᖏᓐᓂᑦ, ᐊᒻᒪ ᐱᓕᕆᓂᕆᕙᑦᑕᖏᓐᓂ ᐃᑲᔪᖅᓰᕐᓗᑎᒃ 

ᐃᓐᓇᕐᓂᑦ, ᒪᒃᑯᑦᑐᓂᓪᓗ. 

 

ᑲᑎᒪᔨᕋᓛᑦ ᑕᑯᒻᒪᑦᑕ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐊᓪᓚᕝᕕᖓ ᑮᓇᐅᔭᔅᓴᖏᑦ ᐃᓚᖃᕐᖓᑕ $1,950,000.00−ᓂᑦ 

ᑐᓂᕐᕈᑎᔅᓴᖏᓐᓂᑦ, ᐃᑲᔫᑎᔅᓴᖏᓐᓂᓪᓗ 2025-2026 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

 

ᑲᑎᒪᔨᕋᓛᑦ ᖁᕕᐊᓱᑦᑐᑦ ᑖᓐᓇ ᐱᓕᕆᕕᐅᔪᖅ ᐊᑐᐃᓐᓇᖃᖅᐸᒻᒪᑕ ᑐᓂᕐᕈᑎᔅᓴᓂᑦ ᐊᖏᖃᑎᒌᒍᑎᑎᒍᓪᓗ 

ᑮᓇᐅᔭᓂᑦ ᐃᑲᔫᑎᔅᓴᓂᑦ, ᐃᑲᔪᖅᓰᒍᑎᐅᓂᐊᖅᑐᓂᑦ ᐃᓕᖅᑯᓯᓕᕆᓂᕐᒥ, ᐃᓐᓇᑐᖃᓕᕆᓂᕐᒥᓪᓗ, 

ᒪᒃᑯᑦᑐᓕᕆᓂᕐᒥᓪᓗ ᓄᓇᕘᒥ. 

 

ᑐᔅᓯᕌᖏᑦ ᑖᔅᓱᒪ 2025-2026 ᑮᓇᐅᔭᖅᑐᕈᑎᔅᓴᐃᑦ ᐃᓚᖃᕐᖓᑕ $1,165,000.00−ᓂᑦ, ᐃᑦᑕᕐᓂᓴᐃᑦ 

ᓄᐊᑕᐅᓯᒪᔪᓂᑦ ᐱᓕᕆᕕᒋᔭᖏᓐᓂᑦ. ᑖᒃᑯᐊ ᐃᑦᑕᕐᓂᓴᐃᑦ, ᐃᑦᑕᕐᓂᓴᐃᑦ ᓄᐊᑕᐅᓯᒪᔪᓂᑦ ᐱᓕᕆᕕᐅᔪᖅ 

ᑲᒪᖃᑦᑕᕐᖓᑕ ᓴᖅᑭᔮᖅᑎᑕᐅᓂᖏᓐᓂᑦ, ᓱᕋᑦᑕᐃᓕᑎᑕᐅᓂᖏᓐᓂᑦ, ᐊᐅᓚᑕᐅᓂᖏᓐᓂᓪᓗ. ᐊᒻᒪ 

ᐱᓕᕆᔾᔪᑎᒋᔭᐅᓂᖏᓐᓂᑦ ᓄᓇᕘᑦ ᐃᑦᑕᕐᓂᓴᖁᑎᐊᓗᖏᑦ ᓴᖅᑭᔮᖅᑎᑕᐅᓂᖏᑎᒍᑦ, ᐊᒻᒪ 

ᐃᓕᓐᓂᐊᕈᑎᐅᑎᑕᐅᓂᖏᑎᒍᑦ, ᐊᒻᒪᓗᑦᑕᐅᖅ ᐃᓄᐃᑦ ᐃᓕᖅᑯᓯᕆᖃᑦᑕᖅᓯᒪᔭᖏᓐᓂ, ᐊᑐᖅᓯᒪᔭᖏᓐᓂᓪᓗ 

ᓄᓇᕗᒻᒥ ᓴᖅᑭᔮᖅᑎᑦᑎᓯᒪᒻᒪᑕ, ᑲᓇᑕᒥ ᐊᒻᒪ ᓄᓇᕐᔪᐊᓕᒫᒥ.  

 

ᑖᔅᓱᒪ ᐱᓕᕆᕕᐅᑉ 20-26ᒥ ᐱᓕᕆᐊᖅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, ᑖᓐᓇᒎᖅ ᑲᑐᔾᔨᖃᑎᖃᖅᑐᓂ 

ᐱᓕᕆᒻᒪᑕ ᐃᓄᐃᑦ ᐱᖁᑎᖏᓐᓂᑦ ᓇᐅᑦᓯᑐᖅᑎᑯᓐᓂ, ᐊᒻᒪ ᓂᕆᐅᖅᑐᑎᒃ ᓯᕗᓪᓕᐅᑎᑦᑎᓛᕐᓂᐊᕐᓂᕋᖅᑐᑏᒃ 

ᐃᓄᐃᑦ ᑎᒥᒥᓂᖏᓐᓂᑦ ᐅᑎᖅᑎᑦᑎᓂᕐᒥᑦ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ, ᓴᖅᑭᔮᕐᓂᕆᔪᔭᖓᓐᓂᑦ ᑖᔅᓱᒥᖓ ᐅᖃᐅᓯᖃᑯᑖᓪᓗᐊᑲᓪᓚᔪᖕᒪᑦ, ᐊᒻᒪᑦᑕᐅᖅ ᑐᓴᒃᑲᓐᓂᓛᕐᓂᐊᓂᕐᒥᓂᑦ 

ᓂᕆᐅᑦᑎᐊᕐᒥᔪᒍᑦ ᑕᕝᕙᖓ.  

 

ᒪᓕᒐᓕᐅᖅᑏᑦᑕᐅᖅ ᖃᓄᐃᓕᖓᓕᕐᒪᖔᑕ ᐃᑦᑕᕐᓂᓴᐃᑦ ᓄᐊᑕᐅᓯᒪᔪᐃᑦ ᐊᐅᓚᑕᐅᓂᖏᓐᓄᑦ ᐅᓂᒃᑳᕐᕕᐅᔪᔪᐃᑦ, 

ᐊᒻᒪᓗ ᐱᖃᑕᐅᓪᓗᓂ ᐅᑎᖅᑎᑦᑎᒐᓱᐊᕐᓂᕐᒥᑦ ᐃᑦᑕᕐᓂᓴᖁᑎᖏᓐᓂᑦ ᓄᓇᕗᒻᒧᑦ. 

 

ᐃᓱᒫᓘᑎᖃᓚᐅᖅᑐᐃᑦ ᒪᓕᒐᓕᐅᖅᑏᑦ, ᒪᑯᐊ ᐃᓱᒪᒃᑯᑦ ᐱᖁᑎᒋᔭᐅᔪᓂᑦ 

ᐊᔪᕆᑕᐅᔾᔭᐃᒃᑯᑎᖃᕆᐊᖃᕐᓂᕆᔭᖏᓐᓂᓪᓗ ᓄᓇᖃᖅᑳᖅᑐᒥᓃᑦ ᓴᓇᔭᒥᓂᖏᑦ. 

 

ᒪᓕᒐᓕᐅᖅᑏᑦ ᑕᑯᒻᒪᑕ ᑐᔅᓯᕌᖏᑦ ᑖᔅᓱᒪ ᐱᓕᕆᕕᐅᑉ 2025-2026−ᒥ ᑮᓇᐅᔭᖅᑐᕈᑎᔅᓴᑦ ᐃᓚᖃᕐᖓᑕ 

$674,000.00−ᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒡᒍᑐᖅᓯᒪᓂᕆᔭᖓᓄᑦ. 

 

ᑖᒃᑯᐊ ᐊᓪᓚᕝᕕᒃ ᐱᓕᕆᖃᑦᑕᖅᑐᖅ ᖃᐅᔨᒪᑦᑎᐊᕋᓱᑦᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᑎᔭᐅᒐᓗᐊᕐᒪᖔᑕ 

ᒐᕙᒪᒧᑦ. ᑖᒃᑯᐊᑦᑕᐅᖅ ᐊᓪᓚᕕᑦᑎᒍᑦ ᐃᑲᔪᖅᓰᖃᑦᑕᕐᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ, ᐊᒻᒪ 

ᐃᔅᓯᕙᐅᑕᐅᖃᑦᑕᖅᑐᑎᒃ ᒐᕙᒪᐃᑦ ᐱᓕᕆᕕᕈᓘᔭᖏᑕ ᑐᑦᑕᕐᕕᑦ ᑲᑎᒪᔨᕋᓛᖏᓐᓂᑦ. 

 

ᒪᓕᒐᓕᐅᖅᑏᑦ ᑕᑯᒻᒪᑕ ᐊᒥᓱᑲᓪᓚᐃᑦ ᑐᑦᑕᕐᕕᒻᒥ ᑲᑎᒪᔩᑦ ᐃᓂᔅᓴᖏᑦ ᐃᓄᖃᖏᒻᒪᑕ. ᒪᓕᒐᓕᐅᖅᑏᑦ 

ᑐᑭᓯᑦᑎᐊᖅᑎᑕᐅᒍᒪᓚᐅᖅᑐᐃᑦ ᑐᑦᑕᕐᕖᒻᒥ ᑲᑎᒪᔨᕋᓛᓂ ᐃᓄᖃᖏᑦᑐᓂᑦ, ᐊᒻᒪ ᓂᕆᐅᖅᑎᐊᕋᓱᑦᑐᑦ ᑖᒃᑯᐊ 

ᐃᓐᓄᑦᑕᐅᓛᕐᓂᐊᖅᑐᒋᔭᐅᓪᓗᑎᒃ ᐊᐅᑦᑎᐊᕉᓗᐊᖏᑦᑐᖅ. 

 

ᑕᕝᕙ ᐱᔭᕇᖅᑯᖅ ᒪᑐᐃᖅᓯᒍᑎᒃᑲ ᐅᖃᐅᑎᒃᑲ, ᐱᔾᔪᑎᒋᓪᓗᒋᑦ ᑐᔅᓯᕌᖑᔪᑦ 2025-2026−ᒥ ᑮᓇᐅᔭᖅᑐᕈᑎᔅᓴᑦ 

ᐊᒻᒪ 2025ᒥ 2026−ᒧᑦ ᐱᓕᕆᐊᔅᓴᖏᓐᓂᑦ, ᐸᕐᓇᐅᑎᖏᓐᓂᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᐱᓕᕆᕕᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᕋᔅᓴᑐᐃᓐᓇᓕᑦᑕᖃᖅᑳ ᒪᑐᐃᖅᓯᒍᑕᐅᕋᑖᖅᑐᓄᑦ? ᐃᓵᑦᑐᖃᖏᒻᒪᑦ. F−4−ᒨᕆᔅᓯ, 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᑦ ᑲᑎᓪᓗᒋᑦ ᓂᕈᐊᑕᐅᒋᐊᓕᑦ $5,301,000.00. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐊᒻᒪ ᐊᐱᕆᓚᐅᖏᓂᕐᓂ 

ᕼᐊᐱ ᐴᔅᑕᐃ ᑕᕐᕋᓕᒃ ᑕᑯᓐᓈᕈᕕᑦ, ᐃᑲᔪᖅᑎᒋᒐᒃᑯ ᓂᕈᐊᖅᑕᐅᓯᒪᕕᓐᓂ ᐅᓪᓗᖃᑦᑎᐊᕆᒡᒎᖅ. 

 

ᐃᔅᓯᕙᐅᑖᖅ, ᐱᓕᕆᕕᓰ ᑎᑎᕋᕆᐊᕐᖓᐅᑎᖏᑦ 2025-2026−ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ, 

ᐃᓚᖓᒎᖅ ᓯᕗᓪᓕᐅᑎᑕᐅᓂᐊᖅᑐᒥᓂᖅ 2024-2025−ᒥ. ᑕᒪᓐᓇᐅᓂᕐᖓᑦ ᐃᑲᔪᖅᓰᓗᑎᒃ 

ᐊᑐᓕᖅᑎᑕᐅᓂᖏᓐᓂᑦ ᐃᓗᓕᖅᑐᔪᖅ ᐃᓐᓇᒻᒪᕆᓐᓄᑦ ᑐᑭᒧᐊᒍᑎᔅᓴᑦ. ᑖᓐᓇ ᓯᕗᓪᓕᖅ 

ᑎᑎᕋᕆᐊᕐᖓᕆᐊᕐᖓᐅᑎᖓ ᐸᕐᓇᐅᑎ ᐅᖃᖅᓯᒪᒻᒪᑦ, ᐱᓕᕆᕕᓯᒎᖅ ᐃᑲᔪᖅᓰᒻᒪᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ 

ᑕᒪᓐᓇ ᐱᓕᕆᐊᖑᓪᓗᓂ. 

 

ᖃᓄᓪᓚᑦᑖᖅ ᐱᓕᕆᓯᒪᒻᒪᖔᑖ ᖃᐅᔨᒍᒪᔪᖓ ᑕᕝᕙᓂ ᐱᓕᕆᕕᖓᓐᓂ ᐃᑲᔪᖅᓰᒐᓱᑦᑐᓯ ᑖᔅᓱᒥᖓ 

ᑐᑭᒧᐊᒍᑎᔅᓴᒥᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᐃᒪᒃ ᐊᐱᕆᒻᒪᑦ. ᐄ’, 

ᓱᓕᔪᖅ ᐃᑲᔪᖅᓰᖃᑦᑕᖅᑐᒍᑦ ᑐᑭᒧᐊᒍᑎᔅᓴᖓᓄᑦ ᐊᐅᓚᔾᔭᐃᒋᐊᕈᑎᔅᓴᖓᓄᑦ. ᑖᓐᓇ ᐱᒻᒪᕆᐅᖃᑕᐅᔪᖅ 

ᓈᓴᐅᑎᓕᒃ 14, ᑕᕝᕙᓂ ᑐᑭᒧᐊᒍᑎᔅᓴᓂ ᐊᖏᓪᓕᒋᐊᕆᓂᕐᒥᑦ ᐃᓐᓇᑐᖃᐃᑦ ᑲᑎᕝᕕᖏᓐᓂᑦ ᓄᓇᓕᓕᒫᑦᑎᐊᓂ.  

 

ᓇᓖᕌᕋᔅᓴᓂᓪᓗ ᕿᒥᕐᕈᐊᕐᓗᑎᒃ ᐃᓂᑦᓴᖅᓯᑖᕈᓐᓇᖏᒃᑲᓗᐊᕐᒪᖔᑕ ᐊᑯᓂ ᓯᕗᓂᑐᖃᑦᑎᓐᓄᑦ 

ᐊᑐᖅᑕᐅᒍᓐᓇᕋᔭᖅᑐᓂᑦ. ᐃᓕᖅᑯᓯᓕᕆᔨᒃᑯᑦ ᐃᑲᔪᖅᓯᖅᑕᐅᓯᒪᔪᐃᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ.  



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᐊᕐᕌᒍᑦᑎᓐᓂᑦ $398,000.00−ᓂᑦ ᑮᓇᐅᔭᓂᑦ ᑐᔅᓯᕌᔅᓴᓂᑦ ᑐᓂᓯᖃᑦᑕᔪᔪᒍᑦ, ᐃᓐᓇᒻᒪᕇᑦ, ᒪᒃᑯᑐᐃᓪᓗ 

ᐃᓪᓗᖏᑕ ᐅᐸᖃᑦᑕᒐᖏᑕ ᒥᔅᓵᓄᑦ, ᐱᓕᕆᐊᔅᓴᓄᓪᓗ ᐸᕐᓇᐅᑎᓂᑦ ᐃᑲᔪᖅᓰᖏᓐᓇᓂᐊᕐᒥᔪᒍᑦ 

ᐱᒋᐊᖅᑎᑦᑎᔪᖃᕋᐃᑉᐸᑦ ᑕᕝᕗᖓ ᑐᕌᖓᔪᓂᑦ. ᐊᒻᒪᑦᑕᐅᖅ ᑕᐃᒃᑯᐊ ᑮᓇᐅᔭᖅᑖᖅᑐᒥᓃᑦ ᐃᓚᖏᒻᒪᒍ, 

ᑮᓇᐅᔭᖅᑎᒍᑦ ᐃᑲᔪᖅᓰᖃᑦᑕᓲᖑᒐᑦᑕ ᑖᒃᑯᐊ ᑕᐃᒪᐃᓕᖓᑐᐃᓐᓇᕐᒥᔪᐃᑦ ᐃᓚᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕ ᑐᑭᓯᑎᑦᑎᒋᐊᕋᕕᑦ. ᐄ’, ᑖᓐᓇ ᐱᐅᔪᖅ 

ᑐᑭᓯᒃᑲᓐᓂᕈᑎᒋᒋᐊᖓ. 

 

ᐃᓐᓇᒻᒪᕇᓐᓄᑦ ᐅᖃᐅᔾᔭᐅᓚᐅᕋᒪ ᑰᒑᕐᔪᒻᒦᑎᓪᓗᑕ, ᑕᐃᓐᓇ ᐊᕐᓇᐅᓪᓗᓂ ᐃᓂᑖᕈᒪᔪᔪᖅ 

ᑲᑎᕝᕕᒋᔪᓐᓇᕋᔭᖅᑕᖏᓐᓂᑦ.  

ᐅᖃᐅᑎᔪᒻᒫᖓ ᐊᖏᕐᕋᖅᓯᒪᖑᖃᑦᑕᕐᖓᑕᒎᖅ ᐃᓐᓇᒻᒪᕇᑦ, ᐅᖃᓚᐅᖅᑐᓂᓗ ᐅᐸᒐᖃᕆᐊᖃᕋᓗᐊᕐᖓᑕ ᑰᒑᕐᔪᒻᒥ 

ᑲᑎᕝᕕᔅᓴᒥᑦ.  

 

ᖃᓄᑭᐊᖃᐃ ᑐᔅᓯᕋᕈᓐᓇᖅᑲᑦ ᑰᒑᕐᔪᒻᒥᐅᑕᐃᑦ, ᐃᓕᔅᓯ ᑐᔅᕌᖅᓴᖁᑎᖏᓐᓂᑦ ᐃᓪᓗᓕᐅᖅᑎᑦᑎᓗᑎᒃ 

ᐃᓐᓇᒻᒪᕆᓐᓅᑦ? ᐃᓐᓇᒻᒪᕆᓐᓄᑐᐊᖑᖏᑦᑑᖅ, ᒪᒃᑯᑦᑐᓂᑦ ᐃᓅᓱᑦᑐᓂᑦᑕᐅᖅ ᐃᓕᓐᓂᐊᑎᑦᑎᕕᔅᓴᐅᓗᓂ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᖃᐅᔨᒪᒋᐊᓕᖏᓐᓂᑦ. 

 

ᖃᓄᕐᓕ ᑰᒑᕐᔪᒻᒥᐅᑕᐃ ᐊᒻᒪ ᑕᓗᕐᔪᐊᖅ, ᓇᒧᑦ ᑐᔅᓯᕋᕈᓐᓇᖅᑲᑦ ᐅᕝᕙᓘᓐᓃᑦ ᑭᓇᒧᑦ ᑐᔅᕋᕆᐊᕈᓐᓇᖅᑲᑦ 

ᑮᓇᐅᔭᓄᑦ? ᑕᐃᒫᒃ ᐱᓕᕆᒍᒪᒻᒪᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᑕᓕᕆᔨᒃᑯᑦ ᑐᔅᓯᕌᔅᓴᖁᑎᖃᖅᑐᐃᑦ ᐃᓪᓗᓄᑦ ᑐᕌᖓᔪᓂᑦ. ᑐᔅᓯᕋᐅᑏᑦ 

ᓄᓇᕘᒧᑦ $600,0000-ᖑᔪᐃᑦ ᑖᒃᑯᐊ ᑐᔅᓯᕌᔅᓴᐃᑦ. ᖃᐅᔨᒪᓂᐊᕐᖓ ᑖᓐᓇ ᒪᓕᒐᓕᐅᖅᑎ. ᐊᒻᒪ 

ᑮᓇᐅᔭᖅᑕᖃᕐᒥᔪᖅ ᓄᓇᓕᓕᒫᑦᑎᐊᓄᑦ ᑲᑎᕝᕕᔅᓴᐅᔪᓂᑦ ᐃᓂᔅᓴᓕᐅᕈᑎᔅᓴᐅᔪᓄᑦ, ᖃᐅᔨᒪᔭᑐᖃᖏᓐᓂᑦ 

ᐅᓂᒃᑳᕆᐊᖅᑐᕐᕕᖃᖃᑦᑕᕈᓐᓇᓂᐊᕐᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖁᔭᓐᓇᒦᓪᓗ ᒥᓂᔅᑕ ᑭᐅᑦᑎᐊᕕᐅᑎᒃᑲᕕᖓ. ᐄ’, 

ᐅᓂᒃᑳᔅᓴᖃᑦᑎᐊᓛᓕᖅᑯᖓ ᓄᓇᑦᑎᓐᓄᑦ ᐅᑎᕈᒪ. ᐃᓐᓇᒻᒪᕇᑦ ᐃᑲᔪᖃᑦᑕᓂᐅᕐᒥᒐᒃᑭᑦ, ᖃᐅᔨᒃᑲᓛᖅᑲᒃᑲᓗ 

ᒪᐃᔭᖏᑦ ᑕᒪᒃᑮᒃ ᐅᖃᑎᓛᖅᑳᒃᑲ ᑖᔅᓱᒥᖓ ᐱᐅᔪᐊᓗᒻᒥᒃ ᑐᔅᓯᕌᔅᓴᐅᔪᒥᑦ.  

 

ᐊᓯᐊᓄᑦ ᓅᒋᐊᕐᓗᖓ, ᐱᓕᕆᕕᓰ ᑎᑎᕋᕆᐊᕐᖓᐅᑎᖏᑦ 2025-2026−ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᒻᒪᑕ, ᐃᓚᖓᒡᒎᖅ ᓯᕗᓪᓕᐅᑎᑕᐅᓂᐊᖅᑐᒥᓂᖅ 2024-2025 ᐊᕐᕌᒍᖓᓂ. ᖃᐅᔨᓴᕋᓱᓐᓂᐊᖅᑐᒥᓃᑦ 

ᐱᓕᕆᔾᔪᑎᔅᓴᓂᑦ ᓴᖅᑭᖅᑐᖃᒃᑲᓐᓂᕈᓐᓇᕋᔭᕐᒪᖔᖅ ᓴᖅᑭᔮᕆᐊᕆᐊᖅᑎᑦᑎᒍᑎᔅᓴᐅᔪᓂᑦ. 

 

ᐊᒻᒪᑦᑕᐅᖅ, ᐱᓕᕆᐊᔅᓴᓄᑦ ᐸᕐᓇᐅᑎᓯ ᐅᖃᖅᓯᒪᒻᒥᒪᑦ ᐱᓕᕆᒻᒪᑕᒎᖅ ᐱᕙᓪᓕᐊᑎᑦᑎᒐᓱᐊᖅᑐᑎᒃ ᑕᖅᑲᐅᖓ 

ᓴᖅᑭᔮᖅᑎᑦᑎᒋᐊᕐᓂᕐᒧᑦ ᐊᑐᖅᑕᐅᒐᔭᖅᑐᓂᑦ ᐊᔾᔨᒌᖏᑦᑐᕈᓘᔭᕐᓂᑦ ᐱᓕᕆᓂᕆᔭᖏᓐᓂᑦ 

ᑐᓴᐅᒪᔭᐅᓂᖅᓴᐅᓕᖅᑎᑦᑎᒐᓱᐊᕐᓗᑎᒃ, ᑮᓇᐅᔭᖏᓐᓂᓪᓗ. ᖃᖓ ᑖᓐᓇ ᐱᔭᕇᓛᕐᓂᐊᖅᑐᒋᔭᐅᕙ, 

ᐅᖃᐅᓯᕆᕋᑖᖅᑕᕋ? ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᑦᑎᐊᕐᖓᑦ. 

ᑕᖅᑲᐅᖓ ᑎᑭᐅᑎᒐᓱᐊᖅᑐᕕᔾᔪᐊᕌᓘᕙᑦᑐᒍᑦ, ᐅᖃᖃᕋᓱᐊᖅᐸᑦᑐᒍᑦ ᕼᐊᒻᓚᒃᑯᖏᓐᓂᑦ ᐅᕝᕙᓘᓐᓃᑦ 

ᒐᕙᒪᐅᖏᑦᑐᓂᑦ ᑎᒥᐅᔪᓂᑦ. 

 

ᓄᓇᓕᓐᓄᑦ ᐳᓛᕆᐊᖃᑦᑕᕈᓘᔭᖅᓯᒪᒐᒪ, ᐃᕝᕕᓪᓗ ᓄᓇᓕᖓᓅᖅᓯᒪᓪᓗᖓ ᑲᑎᖃᑕᐅᒍᒪᖃᑦᑕᕕᐅᑎᔪᒐᒪ ᐊᒻᒪ 

ᒪᑐᐃᖓᑦᑎᐊᖁᔭᖁᓪᓗᑕ ᑭᓱᓂᑦ ᐊᑐᐃᓐᓇᖃᖅᐸᒻᒪᖔᑦᑕ ᑮᓇᐅᔭᓂᑦ ᑐᔅᓯᕌᔅᓴᓂᑦ ᐃᓕᖅᑯᓯᓕᕆᔨᒃᑯᓐᓂ. 

ᐃᓕᖅᑯᓯᓕᕆᔨᒃᑯᑦ ᐱᓕᕆᒐᓱᓪᓚᕆᔅᓯᒪᔪᐃᑦ ᓄᓇᓕᓐᓄᑦ ᑎᑭᐅᑎᒐᓱᐊᖃᑦᑕᖅᑐᑎᒃ, ᐱᓗᐊᖅᑐᒥ ᑕᐃᒃᑯᓄᖓ 

ᑐᔅᓯᕋᖅᓯᒪᔪᓄᑦ ᐅᕝᕙᓘᓐᓃᑦ ᑐᔅᓯᕋᖃᑦᑕᖏᓗᐊᖅᓯᒪᔫᔮᖅᑐᓄᑦ ᐅᕙᒍᑦ ᐱᓕᕆᔾᔪᑎᖏᓐᓂᑦ. 

 

ᕼᐊᒻᓚᒃᑯᖏᓐᓄᑦ ᑎᑎᕋᖃᑦᑕᓲᖑᔪᒍᑦ ᖃᐅᔨᒪᔭᐅᓂᐊᕐᖓᑕ ᐊᒻᒪᓗ ᕼᐊᒻᓚᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᕘᓕᒫᒥ 

ᑭᒡᒐᖅᑐᐃᔨᐅᒻᒪᑕ. ᖃᓄᓕᒫᖅ ᓯᐊᒻᒪᐃᒐᓱᒃᑲᓗᐊᖅᑐᒎᑦ ᐊᑐᐃᓐᓇᖃᑦᑎᐊᖅᑐᐊᓘᒐᑦᑕ ᑮᓇᐅᔭᓂᑦ ᑐᓂᕐᕈᑎᔅᓴᓂᑦ, 

ᐃᑲᔫᑎᔅᓴᓂᓪᓗ, ᐊᒻᒪᑦᑕᐅᖅ ᒪᓕᒐᓕᐅᖅᑎᓄᑦ ᐃᒫᖔᓚᔭᐅᒍᓐᓇᕐᒥᔪᒍᑦ ᐊᓪᓗᐃᓯᒪᔪᕐᔫᔮᕐᓂᕈᑦᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ. ᐊᓯᐊᓄᑦ ᓅᒋᐊᕐᓂᐊᓕᕋᒪ, 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᔅᓵᓐᓄᑦ. ᓄᑖᕈᕆᐊᖅᑕᐅᓯᒪᔪᐃᑦ ᒥᓂᔅᑕᐅᑉ ᐱᔭᔅᓴᑖᖅᑎᑦᑎᒍᑎᖏᑦ ᑎᑎᖅᑲᐃᑦ 

ᒪᓕᒐᓕᐅᕐᕕᒨᖅᑕᐅᔪᒻᒪᑕ ᐋᒃᑐᕝᕙ 27, 2023−ᒥ. ᑖᓐᓇ ᑎᑎᖅᑲᖅ ᐅᖃᖅᓯᒪᔪᒻᒪᑦ ᐃᓚᖓᒎᖅ ᐱᓕᕆᕕᓯ 

ᓯᕗᓪᓕᐅᑎᓐᓂᐊᖅᑕᖓ. ᑕᒪᓐᓇᐅᒻᒪᑦ ᐋᖅᑭᑦᑎᕆᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᖃᑦᑕᑎᑦᑎᓂᐅᔪᓂᑦ 

ᐋᓐᓂᐊᑦᑕᐅᓕᓕᕆᔨᓄᑦ. ᖃᖓ ᑕᒪᓐᓇ ᐱᓕᕆᐊᖑᓛᕐᓂᐊᖅᑐᒋᕕᓯᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓕᕕᐅᑎᑦᑕᕋ ᑕᐃᒫᒃ ᐊᐱᕆᒻᒪᑦ. 

ᑐᑭᓯᓯᒪᔭᒃᑯᓪᓕ ᐱᓕᕆᖃᑎᖃᖅᑐᒍᑦ ᐋᓐᓂᐊᑦᑕᐃᓕᓕᕆᔨᒃᑯᓐᓂᑦ, ᑖᔅᓱᒥᖓ ᖃᖓᒃᑰᓂᕆᒐᔭᖅᑕᖓᓂᑦ 

ᐋᖅᑭᑦᑎᕆᒐᓱᑦᑐᑕ.  

 

ᑐᖏᓕᕋ ᕼᐃᐅᔅ, ᓇᓗᓇᐃᖅᑐᐃᑲᓪᓕᖁᔭᕋᓗᐊᕋ ᖃᖓᓪᓚᑦᑖᒧᑦ ᐋᖅᑭᑦᑕᐅᓯᒪᒻᒪᖔᑕ ᐅᓪᓗᐃᑦ 

ᑲᑎᒪᖃᑎᖃᖃᑦᑕᐅᓛᕐᓗᑎᒃ ᒐᕙᒪᒃᑯᑦ ᐱᓕᕆᕕᖏᓐᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᑐᖏᓕᕋ ᑭᐅᒋᐊᖁᔭᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ, ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᖃᑎᒌᓐᓇᕆᐊᖃᕋᑦᑎᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓄᐃᑦᑐᓂᑦ 

ᐃᓗᓕᖃᕐᓗᐊᕐᒪᖔᑕ ᑖᒃᑯᐊ ᐃᓕᓴᕈᑕᐅᓇᔭᖅᑐᑦ. ᒫᓐᓇ ᐊᔾᔨᒌᖏᑦᑐᑦ ᐳᕙᓪᓗᓐᓇᓕᕆᔪᑦ ᐃᓄᐃᑦ ᐊᑐᖅᓯᒪᔭᖏᑦ, 

ᖃᓄᐃᓕᐅᖅᓯᒪᓂᖏᑦ ᐃᓕᓐᓂᐊᖅᐸᓚᐅᖅᓯᒪᔪᑦ ᐃᓕᓐᓂᐊᕐᕕᒃᑯᑦ ᐃᓕᓐᓂᐊᕆᐊᖁᔭᐅᔪᑦ. 

 

ᑕᒪᒃᑯᐊ ᐋᖅᑭᒃᓱᖅᑕᐅᑦᑎᐊᖅᓯᒪᓕᖅᑑᒐᓗᐊᑦ, ᖃᓄᖅ ᐱᐅᑎᑦᑎᐊᕐᓂᐊᕐᓂᖓ ᐱᕙᓪᓕᐊᒐᓗᐊᖅᖢᓂ 

ᑕᑎᒋᓪᓗᑎᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᐱᔭᕇᕈᒪᔭᕋᓗᐊᕗᑦ ᐊᕐᕌᒍᑦ ᐊᓂᒍᓚᐅᖏᑎᓪᓗᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᕐᒧᑦ ᐊᐱᖅᑯᑎᓅᓕᕐᓚᖓᐃ. ᓰᑏᕝᕙᐅᑎᓪᓗᒍ 2023−ᒥ, 

ᑲᑎᒪᔨᕋᓛᖑᔪᐃᑦ ᒪᓕᒐᓕᕆᔨᕐᒧᑦ ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᒻᒪᑕ, ᐱᔾᔪᑎᖃᖅᑐᑎᒃ ᓄᓇᕗᒻᒥ 

ᐃᓕᓴᕆᔭᐅᓯᒪᔪᐃᑦ ᐅᖃᐅᓰᑦ ᐱᖁᔭᕐᔪᐊᖓᓂ ᐊᒻᒪ ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᑦᑎᓂᕐᒧᑦ ᐱᖁᔭᕐᔪᐊᖓᓂᑦ.  

 

ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᒃᑯᑦ ᑲᑎᒪᔨᕋᓛᑦ ᓵᖓᓂ ᓴᖅᑭᔮᔪᔪᑦ, ᑎᑎᕋᖅᓯᒪᔪᓂᑦ 

ᑐᓂᓯᓪᓗᑎᒃ ᐃᓱᒪᒋᔭᒥᓂᑦ. 

 

ᑎᑎᕋᖅᓯᒪᔪᐃᑦ ᑐᓂᔭᐅᓯᒪᔪᐃᑦ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᑯᓐᓄᑦ ᐅᖃᖅᓯᒪᒻᒪᑕ, ᑖᒃᑯᐊ 

ᐃᒻᒥᒃᑰᖅᑐᑎᒡᒎᖅ ᑎᒥᐅᔪᐃᑦ ᐊᓯᔾᔩᓂᕐᖓᑕ ᐋᖅᑭᑎᖅᓯᒪᓂᕆᔭᖏᓐᓂᑦ ᐊᐅᓚᑦᑎᐊᓂᖅᓴᐅᓕᕐᓂᐊᕐᖓᑕ. 

 

ᐊᐱᕆᕗᖓᓕ, ᖃᓄᒃᑲᓐᓂᖅ ᐃᑲᔪᖅᓰᒍᑎᓂᑦ ᐱᓕᕆᕕᓯ ᐱᑎᑦᑎᖃᑦᑕᖅᑲᑦ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᑯᓐᓂᑦ ᐃᑲᔪᕋᓱᐊᕐᓗᓂᒋᑦ ᐱᔭᔅᓴᖅᑖᕆᓯᒪᔭᖏᓐᓄᑦ? ᖁᔭᓐᓇᒦ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. 

ᑐᑭᑭᓯᒪᔭᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᑎᑕᕗᑦ ᐊᒻᒪᓗᑦᑕᐅᖅ ᐊᖏᔪᖅᑳᖓᑦ.  

 

ᐊᓯᒃᑲᓐᓂᖏᓪᓕᑦᑕᐅᖅ ᐱᓕᕆᔾᔪᑎᑖᖅᑎᑦᑎᓯᒪᒻᒥᔪᒍᑦ ᓈᒻᒪᑦᑐᓂᒃ ᐱᓕᕆᔾᔪᑎᖃᕐᓂᐊᕐᖓᑕ ᐱᒻᒪᕆᐊᓘᔪᒥᒃ 

ᐱᔭᔅᓴᖃᕐᖓᑕ. ᐊᒻᒪᑦᑕᐅᖅ ᑕᐃᑲᓂ ᐃᖅᑲᓇᐃᔭᖅᑐᖃᕐᒥᔪᖅ ᐃᓕᓐᓂᐊᓯᓐᓈᖅᑐᒥᒃ ᐃᓄᒻᒥᒃ. ᑖᓐᓇ ᐅᐱᒋᔭᕗᑦ 

ᐱᕙᓪᓕᐊᑎᒍᓐᓇᖅᓯᒪᒐᑦᑎᒍ ᑕᐃᒫᒃ. ᑐᑭᑭᓯᒪᔭᒃᑯᑦᑕᐅᖅ ᐱᓕᕆᔾᔪᑎᑖᖅᑎᑦᑎᕙᒻᒥᔪᒍᑦ ᑲᑎᒪᔨᕋᓛᓕᕆᑎᓪᓗᒋᑦ 

ᒐᕙᒪᓕᕆᑎᓪᓗᒋᓪᓗ. 1.4-ᒥᓕᐊᙳᕙᓪᓚᐃᔪᓂᒃᑯᐊ ᐊᑐᐃᓐᓇᐅᑎᑕᐅᓲᑦ ᑳᓐᑐᕌᒃᒍᑎᔅᓴᐅᓪᓗᑎᒃ, ᑕᐃᒫᒃ 

ᐱᔨᑦᑎᕋᖃᑦᑕᕈᓐᓇᓂᐊᕐᖓᑕ.  

 

ᐱᓕᕆᕕᐅᓪᓗᑕ ᑕᐃᒪ ᐃᑲᔪᖅᓯᕆᐊᖃᖅᑕᑎᓐᓂᒃ ᐃᑲᔪᖅᓯᐸᑦᑐᒍᑦ, ᐱᓕᕆᐊᖃᕈᓐᓇᓂᐊᕐᖓᑕ 

ᐱᔭᔅᓴᖅᑖᕆᓯᒪᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ ᐊᑐᓕᖅᑎᑦᓯᕙᒻᒪᑕ 

ᐃᓄᐃᑦ ᐅᖃᐅᓯᖓᓂᒃ ᖃᐅᔨᓴᕈᑎᐅᕙᒃᑐᒥᒃ. ᖃᑦᓯᑦ ᑕᐃᒪ ᐃᖅᑲᓇᐃᔭᖅᑎᐅᕙᑦ ᕿᒥᕐᕈᔭᐅᓂᒃᓴᖏᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 40-ᐅᕗᑦ ᑐᑭᓯᓯᒪᔭᕋ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓕᒐᓚᒃᑲᒪ ᐊᑕᐅᓯᖅ ᒐᕙᒪᒃᑯᓐᓂᒃ ᐊᑕᐅᓯᑐᐊᕐᒦᒃ ᐅᑕᖅᑭᔫᖅ ᕿᒥᕐᕈᔭᐅᓂᒃᓴᖓ 

ᐃᖅᑲᓇᐃᔭᖅᑏᑦ? ᓯᕗᓕᖅᑏ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᑦᑎᐊᖏᓐᓇᕕᙵᖃᐃ, 40 ᐅᑕᖅᑭᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᑦᑎᐊᖏᑲᐃᓐᓇᕋᒃᑭᑦ. ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᓯᐊᕐᓂᐊᕐᒪᑦ ᒪᑉᐱᒐᖏᑦ ᐊᑐᓃᑦᑕᕐᓂᐊᕋᒃᑭᑦ 

ᐃᒃᓯᕙᐅᑖᖅ. ᒪᑉᐱᒐᐅᑉ ᐊᐃᑉᐹᓄᐊᕐᓂᕋᒪ, ᓇᓪᓕᐊᑦ ᓄᓇᓕᖏᑦ ᐃᓄᐃᑦ ᑕᐃᒎᓯᓕᐅᖅᑎᒃᑯᑦ ᐅᐸᒍᒫᕐᓂᐊᖅᐸᖏᑦ 

ᑖᒃᑯᐊ ᖃᐅᔨᓴᖅᑕᐅᔪᒃᓴᑦ ᖃᐅᔨᓴᖅᑕᐅᓛᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓘᓐᓇᑎᒃ ᖃᕆᑕᐅᔭᒃᑯᑦ 

ᖃᐅᔨᓴᖅᐸᑦᑕᕗᑦ ᐅᕐᓂᒍᑎᓪᓚᑦᑖᖅᐸᖏᑦᑐᒍᑦ ᓄᓇᓕᓐᓄᑦ ᖃᐅᔨᓴᕆᐊᖅᑐᖅᓱᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᒃᑲᓂᕐᓂᐊᖅᐳᖓ ᐅᐊᑦᑎᐊᑲᓐᓂᖅ, ᒫᓐᓇ 

ᑕᐃᒫᑲᐃᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᔅᓯ ᑕᒪᔅᓯ ᒥᓂᔅᑕ ᐱᓕᕆᔨᑎᓪᓗ, ᐊᓕᐊᓇᐃᑦ ᑕᑯᒐᑉᓯ.  

ᑕᐃᒪ ᐅᑎᕐᕕᒋᓗᒍ ᐊᐱᖅᑯᑎᒋᓚᐅᖅᓯᒪᔭᓐᓄᑦ ᐊᓕᐊᓇᐃᑦ ᑕᒪᒃᑯᐊ ᖃᐅᔨᓴᕐᓃᑦ ᑲᔪᓯᓯᒪᓕᕐᒪᑕ ᖃᕆᑕᐅᔭᒃᑯᑦ. 

ᒪᕐᕉᓪᓗᑎᒃ ᐊᐱᖅᑯᑎᒋᔪᒪᔮᒃᑲ.  

 

ᒥᓂᔅᑖ ᐅᖃᖅᑲᐅᒐᕕᑦ, 40-ᖑᔪᒡᒎᖅ ᐅᑕᖅᑭᔪᑦ ᖃᐅᔨᓴᖅᑕᐅᓂᔅᓴᖏᑦ. ᐊᐱᕆᔪᒪᓪᓗᖓ ᐃᓛᒃ ᐊᐱᖅᑯᑎᑯᑖᒥᒃ 

ᐊᐱᕆᓗᖓ. ᖃᓄᑎᒋᒃ ᖃᐅᔨᓴᕐᓂᖃᓲᖑᕙ ᓇᒻᒥᓂᕐᓘᓐᓃᑦ ᐋᖅᑭᑦᑕᐅᓪᓗᑎᒃ ᐊᒻᒪᓗ ᖃᓄᑎᒋᒃ ᐃᒫᒃ 

ᐊᓂᒍᐃᓇᓱᓲᖑᕙᑦ ᖃᐅᔨᓴᖅᑕᐅᓂᖏᑦ? ᖃᐅᔨᒪᓪᓗᖓ ᓯᕗᓂᑦᑎᓐᓂ ᐃᓱᒫᓘᑕᐅᖃᑦᑕᖅᓯᒪᒻᒪᑦ ᖃᓄᖅ 

ᐊᑯᓂᐅᑎᒋᕙᓐᓂᖏᑕ ᖃᐅᔨᓴᖅᑕᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᐅᑎᑦᑎᐊᕐᒥᒐᕕᑦ 

ᒪᓕᒐᓕᐅᖅᑎᐅᖃᑎᒐ. ᐊᔾᔨᒋᓗᐊᓚᐅᙱᒻᒪᒍ ᑕᕝᕙᓃᖃᑕᐅᙱᑎᓪᓗᑎᑦ ᐊᓕᐊᓇᐃᑦ ᐅᑎᖃᑕᐅᒐᕕᑦ.  

 

ᑐᑭᓯᓯᒪᔭᒃᑯᑦ ᑐᐊᕕᕐᓇᖅᑎᒋᓂᖓᓂᒃ ᐊᖑᒻᒪᔾᔫᒥᖁᓪᓗᑕᓗ ᐊᑯᓂᒃ ᐅᑕᖅᑭᔅᓲᔭᖅᓯᒪᔪᑦ ᐱᓯᒪᒻᒪᑕ 

ᐃᓕᖅᑯᓯᓕᕆᔨᒃᑯᑦ ᐊᒃᓱᕈᖅᓯᒪᕗᑦ ᑕᒪᓐᓇ ᖃᐅᔨᓴᕐᓂᐅᔭᕆᐊᖃᖅᑐᑦ ᕿᓚᒥᐅᔾᔫᒥᖁᓪᓗᑎᒍ. ᑕᒪᓐᓇ ᐱᓪᓗᒍ 

ᑐᐊᕕᕐᓇᕐᓂᖓᓂᒃ ᐅᖃᐅᓯᐅᖃᑦᑕᖅᓯᒪᓂᖓ ᖁᕕᐊᒋᔭᕗᑦ ᑕᕝᕙᓂ.  

 

ᖃᓄᑎᒋᒃ ᕿᓚᒥᐅᔾᔫᒥᒐᓱᑉᐸᓐᓂᐊᖅᐳᒍᑦ ᐅᓪᓗᖅᓯᐅᑎᖃᓪᓚᑦᑖᙱᒃᑲᓗᐊᖅᑐᖓ ᑭᓯᐊᓂ 40 ᑖᒃᑯᐊ ᓄᖑᔾᔫᒥ 

ᓄᖑᔾᔫᒥᖁᔭᕋᓗᐊᕗᑦ.  

 

ᖃᓄᑎᒌᖅᐸᒻᒪᖔᕐᓗ ᐊᐱᖅᑯᑎᒋᔭᐃᑦ ᐃᑲᕐᕋᓕᒫᐸᓗᒃ ᖃᐅᔨᓴᕐᓂᖃᓲᖑᔪᒍᑦ ᐊᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑭᐅᒐᕕᑦ. ᒥᔅᑕ ᐊᕿᐊᕉᖅ.  

 

ᐃᒻᒪᖄ ᖃᐅᔨᒪᓪᓗᓂ ᐊᓕᐊᓇᐃᑦ ᑐᓴᕋᒃᑯ ᑕᒪᓐᓇ. ᖃᐅᔨᒪᓪᓗᖓ ᐊᒥᓱᑦ ᐅᑕᖅᑭᓯᒪᔪᑦ ᐊᑯᓂᑲᓪᓚᐅᓕᖅᑐᖅ 

ᖃᐅᔨᓴᖅᑕᐅᒍᒪᓯᒪᓂᖏᑦ ᑐᑭᓯᒐᓚᓪᓚᖔ ᖃᓄᖅ ᓯᕗᓪᓕᐅᔾᔭᐅᓂᖃᓲᖑᒻᒪᖔᑕ, ᓯᕗᓪᓕᖅᐹᖑᔪᖅ ᖃᐃᒍᓂ 

ᓯᕗᓪᓕᐅᑎᔭᐅᓇᔭᖅᑑᖅ ᐅᕝᕙᓗ ᐊᓯᐊᒍᑦ ᓯᕗᓪᓕᐅᔾᔭᐅᒋᐊᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓯᕗᓪᓕᐅᔪᖅ ᓯᕗᓪᓕᐅᔾᔭᐅᓇᔭᖅᑐᖅ. 

ᐊᒻᒪᓗ 4 – 500-ᖑᓚᐅᖅᓯᒪᒻᒥᔪᑦ ᐅᑕᖅᑭᔪᑦ. ᓄᑖᓪᓗ ᐱᓇᓱᒃᓯᒪᓕᕐᒪᑕ ᕿᒥᕐᕈᔭᕗᑦ 40-ᐅᓂᕋᓕᖅᑲᐅᔭᒃᑲ 40-

50 ᑕᒫᓂᐸᓗᒃ. ᑕᑯᑎᒋᐊᒃᑲᓐᓂᕐᓗᓯ ᐊᕗᖓᐅᔨᓪᓗᐊᑲᓪᓚᒃᓯᒪᒐᓗᐊᖅᐳᒍᑦ.  

 

ᓱᓕ ᐱᔭᔅᓴᖃᕈᓘᔭᖅᓯᒪᕗᒍᑦ ᐊᒻᒪᓗ ᓄᖑᔾᔫᒥᖁᓇᕐᓂᐊᖅᑐᑦ 0-ᓕᕐᓗᑎᒃ ᑐᕌᒐᓪᓗᐊᑕᕗᑦ.  

 

ᐊᐱᖅᑯᑎᓐᓄᑦ ᓯᕗᓪᓕᐅᔪᑦ ᓯᕗᓪᓕᐅᔾᔭᐅᕙᑦᑐᑦ ᑕᐃᒪᓐᓇ ᑐᒃᓯᕋᖅᑐᑦ ᕿᒥᕐᕈᔭᐅᕙᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᐄ’, ᐱᓪᓗᐊᑲᓪᓚᒃᓯᒪᕗᑦ ᐅᑕᖅᑭᔪᑦ 

ᑲᒪᒋᔭᐅᓯᒪᓂᖏᑦ ᖁᕕᐊᓇᖅᐳᖅ ᑐᓴᕆᐊᒥᒃ ᐅᖃᖅᑕᑦ ᑕᒪᒃᑯᐊ.  

 

ᑭᖑᓪᓕᖅᐹᖅ ᑕᒪᑐᒧᖓ ᐊᐱᖅᑯᑦ. ᑕᐃᒪ ᑭᒃᑯᑦ ᖃᐅᔨᓴᖅᑕᐅᓯᑕᐃᓐᓇᕋᐃᒐᒥᒃ ᐅᖃᐅᓯᖃᕐᓂᖓᓄᑦ 

ᐅᓄᖅᓯᒋᐊᖅᑕᐅᓲᖑᕚᑦ ᐅᕝᕙᓗ ᑐᒃᓯᕋᕆᐊᙵᓕᕋᒥᒃ ᐱᒋᐊᖅᓱᒍ ᑮᓇᐅᔾᔭᒃᓵᖏᑦ ᐊᖏᓪᓕᒋᐊᖅᑕᐅᕙᒃᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᑦᑎᐊᕋᕕᑦ. ᐄ’, 

ᑐᒃᓯᕋᕆᐊᓕᕋᒥᒃ ᐱᒋᐊᖅᓱᒍ ᐊᑭᓕᖅᑕᐅᓂᖓ ᐊᖏᓪᓕᒋᐊᖅᑕᐅᕙᒃᑐᑦ ᖃᐅᔨᓴᖅᑕᐅᓯᒪᓕᕌᖓᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᑦᑎᐊᕋᕕᑦ. ᖃᐅᔨᒪᓪᓗᓂ ᑕᒪᒃᑯᐊ ᑭᒃᑯᓕᒫᑦ 

ᐊᑐᐃᓐᓇᖃᕈᓐᓇᖁᓪᓗᒋᑦ ᑐᔅᓯᕋᐅᑎᓂᒃ ᐊᒻᒪᓗ ᐱᔨᑦᓯᖅᑏᑦ ᑕᐃᒫᒃ ᐱᓇᓱᒑᖓᒥᒃ ᐱᒻᒪᕆᐅᒻᒪᑦ. ᐊᓕᐊᓇᐃᑦ 

ᐱᕙᓪᓕᐊᓯᒪᑦᑎᐊᕐᓂᓯ.  

 

ᐊᓯᐊᓄᐊᓕᕐᒥᓗᖓ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᓂᐅᓯᒪᔪᑦ ᐋᓐᓂᐊᖅᑐᓕᕆᔨᐅᔪᓄᑦ. ᐃᒃᓯᕙᐅᑖᖅ, 

ᐃᒻᒪᖄ ᑐᓴᙲᓇᖅᑲᐅᕙᕋ ᐊᐱᖅᑯᑎᐅᖅᑲᐅᒥᒻᒪᑦ, ᑭᑐᑦ ᐅᓪᓗᖅᓯᐅᑎᖓ ᖃᓄᖅ ᓂᕆᐅᒋᔭᐅᓯᒪᒻᒪᖔᑦ 

ᖃᐅᔨᒪᒐᓗᐊᖅᑐᖓ ᐅᖃᐸᓗᖅᑲᐅᒐᕕᑦ ᐊᑯᓂᐅᒐᓚᓲᖑᒻᒥᒻᒪᑦ ᑐᓴᙱᑕᐃᓐᓇᖅᑲᐅᒐᒪ ᑭᓯᐊᓂ ᑭᒡᓕᖓᓂᒃ 

ᐅᓪᓗᖅᓯᐅᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᓯᕗᓕᖅᑎ, ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ ᐊᐱᕆᖅᑲᐅᒻᒪᑦ ᒪᓕᒐᓕᐅᖅᑎ 

ᑕᐃᒪᓐᓇᓴᐃᓐᓇᖅ ᑐᖏᓕᖅ ᐅᖃᖅᑲᐅᒻᒪᑦ ᓂᕆᐅᑦᑐᒍᑦ ᐱᐊᓂᒃᓯᒍᒪᓛᕐᓂᑦᑎᓐᓂᒃ ᐊᕐᕌᒍᒋᔭᑦᑕ ᓄᙳᐊᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᑭᓯᓇᖅᓯᑎᒋᐊᕋᕕᐅᒃ.  

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

11 

ᓱᓕ ᐊᐱᕆᔪᒪᓪᓗᖓ ᑭᓱᓂᒃ ᑐᓴᕋᒃᓴᓂᒃ ᑐᓴᖅᑎᑦᓯᖃᑦᑕᐅᑎᖃᑦᑕᖅᐸᑦ ᑕᒪᓐᓇ ᐱᓪᓗᒍ ᖃᐅᔨᒪᒐᓗᐊᖅᑐᖓ 

ᐊᔪᙱᓐᓂᖃᖅᑐᖅ ᖃᐅᔨᒪᓂᖃᖅᑐᑦ ᐃᓅᓂᑦᑎᓐᓂᒃ. ᖃᐅᔨᒪᓪᓗᖓᓗ ᐊᒃᓱᑲᓪᓚᒃ ᖃᐅᔨᓴᕐᓂᖃᖃᑦᑕᖅᓯᒪᒻᒪᑦ 

ᐃᓄᐃᑦ ᖃᓄᐃᓐᓂᕆᔭᖏᑕ ᒥᑦᓵᓄᑦ ᐊᒻᒪ ᐃᓅᓂᕐᒥᓂᒃ ᖃᓄᐃᖃᑦᑕᕐᓯᒪᓂᕐᒥᓂᒃ. 

ᑐᑭᓯᒃᑲᓐᓂᐊᕐᔪᒍᒪᑐᐃᓐᓇᖅᑐᖓ, ᑭᑐᑦ ᐋᖅᑭᑦᑕᐅᕙᓪᓕᐊᒻᒪᖔᑕ ᑕᒪᒃᑯᐊ ᑲᑎᒪᓂᐅᖃᑦᑕᖅᓯᒪᔪᐃᑦ ᐱᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᒻᒪᑦ. ᑐᑭᓯᓯᒪᔪᖓᓕ 

ᐊᑐᖅᓯᒪᔭᖏᑕ ᐃᓄᐃᑦ ᐅᓂᒃᑳᖅᐸᒃᑐᑦ ᓲᕐᓗ ᐳᕙᓪᓗᓂᖃᕐᓂᕈᑎᒃ ᐋᓐᓂᐊᕐᓇᖃᖅᑎᓪᓗᒍ 

ᖃᓪᓗᓈᓅᕈᔾᔭᐅᕙᑦᑎᓪᓗᒋᑦ ᐃᓄᐃᑦ ᐊᑐᖅᓯᒪᔭᖏᑦ ᑕᐃᑉᓱᒪᓂᐅᑎᓪᓗᒍ ᐊᒻᒪᓗ ᐊᓯᐊᓄᑦ ᓅᑕᐅᖃᑦᑕᖅᓯᒪᔪᑦ 

ᓄᓇᓄᑦ ᐅᖃᐅᓯᕐᒥᓂᓪᓗ ᐊᓯᐅᔨᔪᑦ ᑕᒪᒃᑯᐊ ᐊᑐᖅᓯᒪᓪᓚᑦᑖᖅᑕᖏᑦ ᐃᓄᐃᑦ ᐱᔭᐅᕙᑦᑐᑦ ᐅᓂᒃᑳᖏᑦ.  

 

ᖃᓄᕐᓗ ᓱᖁᓯᖅᑕᐃᓕᒪᒍᓐᓇᕐᓂᖏᑕ ᐃᓄᐃᑦ ᖃᐅᔨᒪᒐᓗᐊᖅᑐᒍ ᓈᒻᒪᖃᑦᑕᓚᐅᙱᒻᒪᑦ ᐱᐅᓚᐅᙱᒻᒪᑦ 

ᑕᐃᔅᓱᒪᓂ ᐊᑐᓚᐅᖅᑕᖏᑕ ᐃᓄᐃᑦ. ᐊᑦᓱᑦ ᒪᑭᑕᒐᓱᒃᑐᖃᕈᓐᓇᓚᐅᕐᒪᑕ ᓲᖑᔫᓯᒪᕗᑦ ᐊᑐᖅᓯᒪᓚᐅᖅᑐᐃᑦ 

ᑕᒪᒃᑯᓇᙵᑦ ᑐᑭᓯᓯᒪᔭᕋ ᑕᒪᓐᓇ ᑕᒪᒃᑯᐊ ᑎᑎᖅᑕᐅᕙᓪᓕᐊᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᓯᒪᔭᓐᓂᒃ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑐᖓ ᐃᓄᐃᑦ 

ᖃᐅᔨᒪᓂᑐᖃᖏᑦ ᐅᓪᓗᖃᖅᑎᑕᐅᕙᒃᑎᓪᓗᒋᑦ ᖁᕕᐊᓇᖅᐸᓚᐅᕐᒪᑕ ᖁᕕᐊᓇᒋᐊᓪᓚᒃᑲᓐᓂᖅᐸᑦᓱᑎᒃ ᑕᑯᒑᖓᒥᒃ 

ᐃᓄᐃᑦ ᓄᓇᒥ ᐱᕈᖅᓴᔪᒥᓂᐅᒐᐃᒐᒥᒃ. ᑖᒃᑯᐊᓗ ᐊᖏᔪᖅᑲᐅᑎᒐᓚᐃᑦ ᐃᖅᑲᓇᐃᔭᖅᑐᑦ ᖃᓪᓗᓈᓃᙶᒡᒍᔪᒻᒪᑦ 

ᑕᑯᓲᖑᒻᒪᑕ ᐊᔾᔨᒌᙱᓐᓂᖏᑕ ᑭᒃᑯᑦ ᐊᔪᙱᓐᓂᖃᓕᕐᒪᖔᑕ ᐅᓪᓗᒥ ᐊᓯᐊᒍᑦ ᐅᖃᕆᐊᓪᓚᒃᑲᓐᓂᕈᓐᓇᖏᓐᓇᒃᑯ.  

 

ᐱᒃᑯᓇᕐᓂᖃᓪᓚᕆᒻᒪᑦ ᓴᖅᑮᒋᐊᒥᒃ ᒪᑯᓇᙵᑦ ᐅᐱᒍᓱᖃᑎᒌᑦᓯᐊᕐᓂᕐᒥᒃ ᐊᔪᙱᓐᓂᖃᖅᑐᑦ ᐱᓕᒻᒪᓴᖅᑕᐅᓕᕌᖓᑕ 

ᐃᓄᐃᑦ ᖃᐅᔨᒪᓂᑐᖃᖏᓐᓂᒃ. ᑕᑯᑎᑦᑎᓲᖑᒻᒪᑦ ᐱᒃᑯᓇᕐᓂᖓᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕆᐊᒃᓴᖅ.  

 

ᐃᓄᐃᑦ ᑖᒃᑯᐊ ᓲᕐᓗ ᐋᓐᓂᐊᖅᑐᓕᕆᔨᒃᑯᓐᓃᑦᑐᑦ ᐃᓚᐅᕙᒻᒪᖔᑕᓘᓐᓃᑦ ᐅᕝᕙᓘᓐᓃᑦ ᑕᑯᓐᓇᖅᑕᐅᕙᒻᒪᖔᖅ 

ᑕᒪᓐᓇ ᓲᕐᓗ ᐱᓇᓱᐊᖃᑎᒌᑦᓯᐊᓂᕐᒧᑦ ᐱᓕᒻᒪᒃᓴᕈᑎᐅᓯᓐᓈᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᑦᓯᐊᖅᑕᕋ ᐊᐱᖅᑯᑎᒋᔭᖏᑦ 

ᒪᓕᒐᓕᐅᖅᑎᐅᑉ. ᒪᕐᕉᓐᓂᖃᐃ ᑭᐅᓗᖓ ᐊᐱᖅᑯᑎᖓᓄᑦ.  

 

ᐊᖏᖃᑎᒋᑦᑎᐊᕋᒃᑯ ᑕᑯᒑᖓᑕ ᐃᓄᐃᑦ ᖃᐅᔨᒪᓂᖃᖅᑐᑦ ᐊᔪᙱᓐᓂᕆᔭᒥᓃᑦᑎᓪᓗᒋᑦ ᐅᖃᐅᓯᕐᒥᓂᒃ 

ᓄᓇᓕᒻᒦᒃᑯᑎᒃ ᐅᕝᕙᓘᕝᕙ ᐃᓚᐅᓂᖃᖅᑎᓪᓗᒋᑦ ᓲᕐᓗ ᐃᖃᓪᓕᐊᖅᓯᒪᒍᕕᑦ ᐊᖑᓇᓱᒃᑯᕕᑦ ᓂᖃᐃᓱᕐᓂᐊᕈᕕᑦ 

ᓄᓇᖅᑲᑎᑦᓯᓐᓄᑦ ᑕᒪᓐᓇ ᐱᕈᖅᐸᓪᐊᕈᑎᓪᓚᕆᐅᓲᖑᒻᒪᑦ ᐱᓇᓱᐊᖃᑎᒌᓐᓂᕐᒥᒃ ᐊᖑᓇᓱᑦᑎᐅᓪᓗᖓᓗ ᑕᒪᓐᓇ 

ᐊᒥᖅᑳᖃᑦᑕᕐᓂᖅ ᐱᓗᐊᖅᑐᒥᒃ ᐃᓐᓇᕐᓄᑦ ᐱᐅᓛᖑᒻᒪᑦ.  

 

ᐊᑐᓂᒃ ᒐᕙᒪᒃᑯᑦ ᐱᓕᕆᕝᕕᖏᑦ ᑐᑭᓯᓯᒪᔭᒃᑯᑦ ᓇᒻᒥᓂᖅ ᐅᓪᓗᖃᖅᑎᑕᐅᓲᖑᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, 

ᑕᒪᓐᓇ ᐱᓗᐊᖅᑐᒥᒃ ᑭᓱ ᐱᓕᒻᒪᒃᓴᐅᑎᐅᕙᒃᑐᓄᑦ ᐃᓱᐊᖅᓴᐃᔨᓄᑦ. ᐊᒻᒪ ᐅᓪᓗᖃᕐᓂᖓ ᐃᓄᐃᑦ ᖃᐅᔨᒪᔭᖓᓂᒃ 

ᐅᓪᓗ ᑐᑭᓯᓯᒪᔭᕋᓕ 1,200-ᓂᒃ ᐃᖅᑲᓇᐃᔭᖅᑎᓂᒃ ᐃᓱᐊᖅᓴᐃᔨᓂᓪᓗ ᑕᐃᒪᐃᑦᑐᒃᑰᖁᔨᓲᖑᒍᒫᕐᓂᐊᖅᑐᒍᑦ 

ᐊᒻᒪᓗ ᑕᐃᑦᓱᒪᓂ ᐊᑐᖅᑕᐅᖃᑦᑕᖅᓯᒪᔪᑦ ᐱᓪᓗᒋᑦ ᐊᑑᑎᖃᓪᓚᕆᒻᒥᒻᒪᑕ. ᐊᔾᔨᒌᙱᓐᓂᖏᓐᓂᓪᓗ ᑕᒪᒃᑯᐊ 

ᑕᒪᒃᑭᒃ ᐅᖃᖃᑎᒌᓐᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᖃᐅᔨᒪᔭᑐᖃᖏᑦ ᐅᓪᓗᖃᖅᑎᑕᐅᑎᓪᓗᒍ ᐆᑦᑑᑎᖃᕐᓗᖓ 

ᐅᖃᕋᓱᕋᑖᖅᐳᖓ ᐃᓄᐃᑦ ᐃᖅᑲᓇᐃᔭᖅᑐᑦ ᖃᐅᔨᒪᓂᖃᓪᓚᕆᓲᖑᒻᒥᒻᒪᑕ ᐱᔨᑦᓯᖅᑕᑎᓐᓂᒃ ᐃᓄᓐᓂᒃ.  

 

ᐃᒻᒪᖄ, ᐃᓄᐃᑦ ᐃᖅᑲᓇᐃᔭᖅᑐᑦ ᐊᒥᓱᑦ ᐊᔪᙱᓐᓂᕋᖅᑕᐅᓯᒪᔪᒥᒃ ᐃᖅᑲᓇᐃᔮᖃᖅᑐᑦ 

ᐋᓐᓂᐊᖅᑐᓕᕆᔨᒃᑯᓐᓃᒃᑯᑎᓪᓘᓐᓃᑦ, ᐃᒻᒪᖄ ᐊᑦᓱᕈᕐᓇᕈᓐᓇᒥᒻᒪᑦ ᐊᔪᙱᓐᓂᖃᕐᓂᕋᖅᑕᐅᔪᖅ ᐱᒃᑯᒋᓇᓱᒋᐊᖏᑦ 

ᐊᑐᖅᓯᒪᓪᓚᑦᑖᖅᑕᒥᒃ ᐃᓱᒪᒋᓪᓗᒋᑦ ᐃᓄᐃᑦ ᑕᐃᒪᐃᓐᓂᖃᓲᖑᒻᒪᑕ ᐃᖅᑲᓇᐃᔮᒥᓃᓕᖅᓱᑎᒃ, ᑕᒪᔅᓱᒧᖓ 

ᐅᖃᐅᓯᖃᕋᓱᕋᑖᖅᐳᖓ. 

 

ᑕᐃᒪᐃᑦᑐᒥᓪᓗ ᑕᑯᒍᒪᓪᓗᖓ ᐃᓄᐃᑦ ᖃᐅᔨᒪᓂᑐᖃᖏᑦ ᑲᑎᒪᓃᑦ ᑕᐃᒪᐃᑦᑐᒥᒃ ᓄᐃᑦᓯᖃᑦᑕᖁᑉᓗᒋᑦ.  

ᑐᓴᖅᑎᑦᓯᑦᑐᓐᓇᙱᓪᓗᑎᒃ ᑭᓯᐊᓂ ᑕᑯᑎᑦᓯᓪᓚᑦᑖᓕᕐᓗᑎᒃ ᖃᓄᖅ ᐱᒻᒪᕆᐅᒻᒪᖔᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ 

ᑭᑐᒥᒃ ᓴᖅᑮᕙᓪᓕᐊᒋᐊᖏᓐᓂᒃ ᑕᒪᐅᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ ᓇᓗᓇᐃᕋᕕᐅᒃ 

ᐊᒻᒪ ᐊᖏᖃᑎᒋᖕᒥᔭᒋᑦ ᑕᒪᒃᑯᓂᖓ ᖃᐅᔨᒪᓂᖃᓪᓚᕆᖕᒪᑕ ᐃᓄᐃᑦ ᐃᓘᓐᓇᖏᑎᒍᑦ. ᐃᓕᖅᑯᓯᕐᒥᒡᓗ 

ᑐᑭᓯᐊᓪᓗᑎᒃ.  ᓱᖅᑯᐃᖅᓯᓯᒪᑦᑎᐊᖅᖢᑎᒡᓗ ᐊᖏᔪᐊᓗᖕᒥᒃ ᖃᐅᔨᒪᓂᖃᕐᒪᑕ. ᓱᖅᑯᐃᖅᓯᓯᒪᔪᖓ ᐃᓐᓇᑐᖃᐃᑦ 

ᖃᐃᖁᔭᐅᓲᖑᖕᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᓪᓗᖃᐅᖅᑯᑎᓕᕌᖓᑕ ᐱᓕᕆᕕᖏᑦ ᒐᕙᒪᒃᑯᑦ ᑖᒃᑯᐊ 

ᐊᔾᔨᖏᓐᓂᒃ ᒪᓕᒐᖃᖅᑎᑕᐅᓪᓗᑎᒃ. 

 

ᐅᖃᐅᓯᕆᔭᐃᑦ ᑖᓐᓇ ᑎᒍᓂᐊᖅᐸᕗᑦ ᐊᒻᒪᓗᑦᑕᐅᖅ ᒫᓐᓇᐅᔪᖅ ᓇᐅᒃᑯᑦ ᐊᑑᑎᖃᕐᓂᐊᕐᒪᖔᑦ 

ᑕᐅᑐᙱᒃᑲᓗᐊᖅᑐᖓ ᑭᓯᐊᓂᓪᓕ ᐊᑑᑎᖃᕈᓐᓇᑦᑎᐊᕐᓂᐊᖅᑐᖅ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐅᓪᓗᖃᖅᑎᑦᑎᓂᖅ. ᐃᓛᒃ ᑖᓐᓇ ᑭᒡᒐᖅᑐᐃᔨᒧᑦ ᒫᓐᓇ ᑐᓂᔪᓐᓇᕐᓂᐊᖅᑕᕋ ᒫᓐᓇᐅᔪᖅ ᖃᓄᖅ ᑖᓐᓇ 

ᐊᑐᖅᑕᐅᓂᐊᕐᒪᖔᑦ. ᑭᓯᐊᓂᓕ, ᑕᒪᒃᑯᓂᖓ ᖃᐅᔨᒋᐊᒃᑲᓐᓂᕐᓂᐊᖅᐳᑦ ᖃᓄᖅ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐱᓕᕆᕕᖏᑦ ᕿᒥᕐᕈᓇᒡᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᑦᑕᐅᖅ ᑖᔅᓱᒧᖓ ᑭᐅᒐᕕᑦ ᓯᕗᓕᖅᑎ, ᐃᒻᒪᖄ ᑖᒃᑯᐊ 

ᑐᓴᒐᒃᓴᖃᖅᑎᑦᑎᓂᕐᒧᑦ ᑲᑎᒪᖃᑦᑕᕐᓂᖅ. ᓴᓇᔭᐅᔭᕇᖅᐸᑦ ᐅᕝᕙᓘᓐᓃᑦ ᓯᕗᒧᐊᒃᐸᓪᓕᐊᓕᕇᖅᐸᑦ?  ᐊᓯᖏᓐᓄᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓄᓕᕆᔨᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᕿᓂᐊᓪᓚᒡᓚᒍᐊᐃ ᑕᐃᒃᑯᐊ, ᐄ’, ᓱᖅᑯᐃᖅᓯᓯᒪᔭᒃᑲ 

ᐱᓕᕆᕝᕕᐅᔪᑦ ᑕᐃᒃᑯᐊ ᐊᔾᔨᒌᙱᑦᑐᑦ ᑕᐃᒃᑯᐊ ᑐᓂᔭᐅᖃᑦᑕᕐᒥᔪᑦ ᐃᓄᓕᕆᔨᒃᑯᑦ ᑕᐃᒃᑯᐊᑦᑕᐅᖅ ᐊᖏᖅᑐᑦ, ᐄ’, 

ᑲᑎᒪᖃᑎᒋᔭᐅᖃᑦᑕᕐᒥᔪᑦ ᐱᓕᕆᕕᖏᑦ ᒐᕙᒪᒃᑯᑦ ᐊᒡᒍᖅᑐᖅᓯᒪᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓕᐊᓇᐃᑦ ᑐᓴᕋᒃᑯ ᑕᒪᓐᓇ.  ᑕᐃᒪᖃᐃ ᓇᓕᐊᒃ ᐱᓕᕆᕕᐅᑉ, 

ᐃᓄᓕᕆᔨᒃᑯᓐᓂᒃ ᐅᖃᐅᓯᖃᖅᑲᐅᖕᒥᒐᒪ ᐊᓯᖏᓐᓂᑦᑕᐅᖅ ᒪᓕᒐᕐᓂᐊᖅᑏ, ᒪᓕᒐᓕᕆᔩᑦ ᒥᕐᖑᐃᖅᓯᕐᕕᓕᕆᔩᑦ, 

ᑕᐃᒃᑯᐊ ᐃᓄᖕᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᓛᒃ, ᐱᓕᕆᖃᑎᖃᖃᑦᑕᖅᑐᑦ ᖃᐅᑕᒫᑦ. 

 

ᐊᑑᑎᖃᕋᔭᕐᒥᔪᖅ ᑖᓐᓇ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖃᕐᒪᖔᑕ ᐱᓕᕆᔾᔪᑎ ᐅᕝᕙᓘᓐᓃᑦ ᐱᓕᕆᕕᒃ 

ᐊᔾᔨᒌᙱᑦᑐᓂᒃ ᐃᓕᓐᓂᐊᕈᑎᒃᓴᖃᖅᑎᑕᐅᕙ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᖅᓯᓯᒪᔭᒃᑯᑦ ᑖᒃᑯᐊ ᐱᓕᕆᕝᕖᑦ 

ᐊᒡᒍᖅᑐᖅᓯᒪᓂᕆᔭᖏᑦ ᑕᐃᒪᓐᓇ ᐊᔾᔨᒌᖃᑦᑕᙱᑦᑐᑦ ᒪᓕᒃᑕᐅᓪᓗᑎᒃ ᐱᓕᕆᕕᐅᓂᖏᑦ. ᑕᐃᒃᑯᐊ ᐊᑐᓂ 

ᑲᑎᒪᓂᕆᔭᐅᔪᑦ ᐱᓕᕆᕕᖕᒧᑦ ᐋᖅᑭᒃᓱᖅᑕᐅᓯᒪᔪᖅ ᐱᓕᕆᕕᒃ ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᑎᑦᑎᓚᐅᖅᑐᑦ ᐊᕐᕌᓂ ᕕᕗᐊᕆᒥ.  

 

ᐃᓚᒌᒃᑐᓕᕆᓂᕐᒥᒃ ᐊᒻᒪ ᖃᑕᙳᑎᒌᑦ ᐃᓚᒌᖕᓂᕆᔭᖓᑕ ᑖᒃᑯᐊ ᓵ ᐱᑦᓯᐅᓛᑉ ᐃᓕᓐᓂᐊᖅᑎᑦᑎᓚᐅᖅᑐᖅ 

ᐆᒃᑑᑎᑐᐃᓐᓇᖅ ᑖᒃᑯᐊ ᖃᓄᐃᑦᑑᓚᐅᕐᒪᖔᑕ ᐃᓕᓴᐃᔾᔪᑏᑦ. ᑭᓯᐊᓂ ᐃᓘᓐᓇᖏᑦ ᐱᓕᕆᕖᑦ 

ᑎᑎᕋᓯᒪᙱᓐᓇᒃᑭᑦ ᑕᐃᒃᑯᐊ ᐱᓕᕆᕖᑦ ᐊᒡᒍᖅᑐᖅᓯᒪᓂᕆᔭᖏᑦ ᑎᑎᖅᑲᑎᒍᑦ ᑭᐅᔪᓐᓇᕐᓂᐊᖅᐸᓪᓚᐃᔪᒍᑦ 

ᑎᑎᕋᕐᓗᒋᑦ ᓇᓂ ᑲᑎᒪᖃᑎᖃᕐᓂᒪᖔᑕ ᐊᐱᖅᑯᑎᒋᕋᑖᖅᑕᖓ ᒪᓕᒐᓕᐅᖅᑎᐅᑉ ᒪᓕᒡᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):   ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᕼᐄᕋᐃᓐᓄᒃ. ᖁᔭᓐᓇᒦᒃ. ᖁᔭᓕᑦᑎᐊᕐᓂᐊᖅᐳᖓ. ᐊᓯᐊᓄᐊᕐᓂᐊᖅᑐᖓ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ. 2026 ᐱᓕᕆᐊᒃᓴᖓᓂ ᐅᖃᓚᐅᖅᓯᒪᖕᒪᑦ, ᐅᐊᑦᑎᐊᕈᐊᐃ, 

ᐃᓕᖅᑯᓯᓕᕆᔨᒃᑰᓇᓱᒋᕋᑖᕋᓗᐊᕋᒃᑯ. 

 

ᓱᕗᓪᓕᐅᓯᔪᒪᔪᖓ ᐃᓚᖏᑦ ᑖᒃᑯᐊ, ᒪᒥᐊᓇᖅ ᑖᓐᓇ ᐊᒃᑐᐊᓂᖃᕐᒪᑦ ᐃᓕᖅᑯᓯᓕᕆᔨᒃᑯᓐᓄᑦ. ᑐᑭᓯᓇᓱᒃᑕᒃᑲ 

ᐱᓕᕆᕕᒃ ᐊᑎᖏᑦ ᓄᑖᑦ ᑕᐃᒃᑯᐊ ᐃᓛᒃ ᐃᖅᑲᐅᒪᓇᓱᒃᑲᓗᐊᕋᒃᑭᑦ, ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᐅᖃᖅᓯᒪᙱᒻᒪᑦ ᓯᕗᓪᓕᐅᑎᓯᒪᔪᑦ ᐱᓕᕆᐊᒃᓴᑦ. ᐃᓛᒃ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ 

ᑕᐃᒃᑯᓂᖓ ᑎᑎᕋᐅᔭᖃᑦᑕᖅᑐᓂᒃ ᐊᒻᒪᓗᑦᑕᐅᖅ ᐱᔪᓐᓇᐅᑎᒋᔭᖏᑦ ᑕᐃᒃᑯᐊ ᓴᓇᙳᐊᖃᑦᑕᖅᑐᑦ ᑖᒃᑯᐊ 

ᓇᓗᓇᐃᖅᑕᐅᖁᓪᓗᒋᑦ.  

 

ᑕᐃᒃᑯᐊ ᐅᖃᑦᑎᐊᙱᒃᑲᓗᐊᖅᑕᕋ ᑭᓯᐊᓂ ᐅᐃᕖᑎᑐᑦ, ᖃᓄᐃᓚᐅᖅᓯᒪᕙ ᐱᓕᕆᕕᓯ ᑕᒪᒃᑯᓂᖓ 

ᐃᑲᔪᖅᑐᐃᔾᔪᐃᔪᑦ ᑖᔅᓱᒥᖓ? ᑖᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯᑦ ᐱᔾᔪᑏᑦ ᑭᖑᓂᑦᑎᓐᓂ ᐊᐱᖅᑯᑎᖃᖃᑦᑕᖅᓯᒪᖕᒪᑕ 

ᓇᓕᐊᒃ ᐱᓕᕆᕕᐅᔪᖅ ᓯᕗᓕᖅᑎᐅᖕᒪᖔᑦ. ᓇᓗᓇᐃᖅᓯᓯᒪᔪᖅ ᓇᓗᓇᙱᑦᑐᖅ ᑖᓐᓇ ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᔨᒃᑰᙱᑦᑐᖅ ᑭᓯᐊᓂ ᑕᐃᒃᑯᐊ ᑲᒪᒋᔭᐅᔾᔪᑎᒋᔭᖓ ᑖᒃᑯᐊ ᐃᖅᑲᓇᐃᔭᖃᑎᖃᕐᓗᑎᒃ ᐱᓕᕆᕕᐅᔪᓂᒃ 

ᐊᔾᔨᒌᙱᑦᑐᓂᒃ ᐊᒍᖅᑐᖅᓯᒪᓂᕐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦ,ᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ, ᑲᑎᒪᔩᑦ ᐊᐱᖅᑯᑎᒋᕋᑖᖅᑕᖓ 

ᑕᐃᓐᓇᓲᔾᔮᙱᑕᕋ ᐅᖃᑦᑎᐊᙱᖦᖤᕐᓂᐊᕋᒃᑯ ᑖᒃᑯᐊ ᐱᓕᕆᕖᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑖᒃᑯᐊ ᓄᒃᑎᐊᓕᖅᐸᓪᓕᐊᓕᕐᓂᕐᒪᑕ ᑖᒃᑯᐊ ᓄᓇᓕᖕᓄᑦ ᐱᔨᑦᓯᖅᑎᒃᑯᓪᓗ. ᐱᓕᕆᕕᒃ ᑖᓐᓇ 

ᐃᖅᑲᓇᐃᔭᖃᑎᖃᖃᑦᑕᖅᑐᖅ ᑖᒃᑯᐊ ᐃᓗᐊᓃᑦᑐᖅ, ᐄ’, ᓱᓕᔪᖅ ᓲᕐᓗ ᐱᓕᕆᖃᑎᒌᑦᑎᐊᒃᑲᓐᓂᕆᐊᖃᖅᑐᖅ 

ᐅᖃᖃᑎᒌᒡᓗᑎᒃ.  

 

ᐃᖅᑲᓇᐃᔭᖅᑎᕗᑦ ᑖᔅᓱᒥᖓ ᐅᖃᐅᓯᖃᖃᑦᑕᖅᓯᒪᓕᕐᒥᔪᖅ ᖃᓄᐃᓕᐅᕆᐊᖃᕐᒪᖔᑕ ᓯᕗᓪᓕᐅᓪᓗᑕ ᑖᒃᑯᐊ 

ᑕᐃᒃᑯᐊ ᓲᕐᓗ ᒪᒥᐊᓇᐅᒐᓗᐊᖅ ᑕᑯᔭᒐᔭᕐᕕᐅᔪᖅ ᑕᐃᒃᑯᐊ ᐅᐃᓂᐸᐃᒡᒥ ᓴᖅᑭᔮᖅᑎᑦᑎᖃᑦᑕᖅᑕᖏᑦ 

ᑕᑯᒃᓴᐅᑎᑦᑎᕖᑦ ᓴᓇᙳᐊᒍᓂᒃ ᐊᒃᓱᐊᓗᒃ ᑕᑯᒃᓴᐅᑎᑦᑎᖃᑦᑕᕐᒪᑕ ᓴᓇᙳᐊᖅᑕᐅᓯᒪᔪᓂᒃ ᑖᒃᑯᓂᖓ 

ᓴᖅᑭᔮᖅᑎᑦᑎᖃᒃᑕᕐᒪᑕ ᐱᐅᔫᑎᐊᓗᖕᓂᒃ ᓴᓇᖅᑎᖃᖅᓯᒪᔭᖏᓐᓂᒃ ᐃᓄᐃᑦ.  

 

ᓴᓇᐅᒐᓂᒃ ᑖᒃᑯᐊ ᑕᕝᕗᖓ ᐊᒃᑐᐊᓂᖃᖅᑐᖅ ᐱᓕᕆᖃᑦᑕᖅᑐᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑖᒃᑯᐊ ᐱᓕᕆᖃᑦᑕᕐᓂᖅᓴᐅᔪᑦ. ᑕᐃᒃᑯᐊ ᓂᓪᓕᕐᕕᒋᖃᑦᑕᕐᒥᔭᕗᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

14 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐄ’, ᖁᔭᓕᑦᑎᐊᖅᐳᖓ ᐃᖅᑲᓇᐃᔭᕐᓂᕆᔭᔅᓯ ᑖᒃᑯᐊ ᑕᐃᒪᓐᓇ ᓇᓗᓇᐃᖅᓯᖃᑦᑕᕐᒪᑕ 

ᓴᓇᙳᐊᒐᖅᑎᒍᑦ.  ᐃᓄᐃᑦ ᓴᓇᐅᒐᖏᑎᒍᑦ ᑕᒪᒃᑯᐊ ᐊᔾᔨᐅᖃᑦᑕᙱᒻᒪᑕ ᐊᓯᖏᓐᓂᑦ 

ᓄᓇᕐᔪᐊᕐᒥᐅᖃᑎᒋᔭᑦᑎᓐᓂᑦ ᓴᓇᙳᐊᖅᓯᒪᔭᖏᑦ, ᐊᓕᐊᓇᐃᒍᓱᒃᑐᖓ ᐱᖅᑯᓯᓕᕆᔨᒃᑯᑦ ᑖᒃᑯᓂᖓ 

ᐱᓕᕆᐊᖃᖃᑦᑕᕐᒥᖕᒪᑕ. 

 

ᐱᓕᕆᕝᕕᓯ 2024-2026−ᒧᑦ ᐱᓕᕆᐊᒃᓴᖓ ᐅᖃᖅᓯᒪᖕᒪᑕ ᐱᓕᕆᕕᒃ ᐃᖅᑲᓇᐃᔭᖃᑎᖃᕐᓂᐊᕐᒪᑕ ᐃᓄᐃᑦ 

ᐸᖅᑭᒃᓯᔭᖏᓐᓂᒃ ᑕᐃᒃᑯᐊ ᓴᓇᔪᓐᓇᕐᒪᖔᑕ ᑕᐃᒃᑯᓂᖓ ᑕᑯᔭᒐᖃᕐᕕᖕᒥ. ᑖᒃᑯᐊᓗ ᐱᓕᕆᕕᐅᔪᑦ ᑖᒃᑯᓂᖓ 

ᐃᓄᐃᑦ ᐱᖅᑯᓯᓕᕆᕝᕕᖏᓐᓂᒃ ᑕᑯᔭᒐᖃᕐᕕᖏᓐᓂᒃ ᐱᓕᕆᖃᑎᖃᕐᓗᑎᒃ ᓯᕗᓪᓕᐅᔾᔭᐅᓗᑎᒃ. ᓄᓇᕗᒻᒥ ᑖᓐᓇ 

ᑕᑯᔭᒐᖃᕐᕕᒃ ᓴᓇᔭᐅᔪᓐᓇᕋᔭᕐᒪᖔᑦ. ᑖᒃᑯᓂᖓ ᖃᓄᐃᓕᖓᓕᕐᒪᖔᑦ ᑐᓴᖅᑎᑕᐅᔪᒪᖦᖤᕋᓗᐊᖅᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᖕᒪᑦ 

ᑖᔅᓱᒧᖓ.  ᑖᒃᑯᓂᖓ ᐃᕐᖐᓐᓇᖅ ᑲᑎᒪᖃᑎᖃᖃᑦᑕᖅᓯᒪᒐᒪ ᐱᒻᒪᕆᐅᔪᒥᒃ ᑕᒪᑐᒧᖓ ᐱᓕᕆᖃᑕᐅᓪᓗᖓ 

ᒥᓂᔅᑕ ᑲᒪᓪᓗᖓ ᐱᖅᑯᓯᓕᕆᔨᒃᑯᓐᓄᑦ ᐃᓕᖅᑯᓯᓕᕆᔨᒃᑯᓐᓄᑦ, ᐃᕐᖐᓐᓇᖅ ᑲᑎᒪᖃᑎᖃᓚᐅᖅᑐᖓ ᐸᐸᑦᑎᔨᓂᒃ 

ᐃᓄᐃᑦ ᐱᖅᑯᓯᖏᓐᓂᒃ.   

 

ᑕᐃᒃᑯᐊ ᐃᖅᑲᒋᑦᑎᐊᖅᑕᒃᑲᓗ ᑕᐃᒃᑯᐊ ᐱᓕᕆᐊᒃᓴᕆᔭᖏᑦ ᓄᓇᕗᒻᒥ ᐊᖏᕈᑎᓂᒃ ᓇᓗᓇᐃᖅᓯᒪᖕᒪᑕ 

ᐱᓕᕆᐊᒃᓴᕆᔭᖏᑦ.  ᑖᒃᑯᐊ ᓴᙱᔪᒃᑯᑦ ᐱᓕᕆᖃᑎᒋᑦᑎᐊᖅᑕᕋ ᑲᑎᒪᔨᐅᑉ ᐊᐱᖅᑯᑎᒋᔭᖓ ᐱᔾᔪᑎᒋᓪᓗᒍ, 

ᓂᕆᐅᑦᑎᐊᖅᑐᖓ. ᐊᖏᖃᑎᒌᒍᑎ ᐱᔭᕇᖅᑕᐅᔪᒪᑦᑎᐊᖅᑐᖅ, ᐱᔭᕇᕈᒪᑦᑎᐊᖅᑕᕗᑦ ᐃᓄᐃᑦ ᐸᐸᑦᑎᔩᑦ ᑕᐃᒃᑯᐊ 

ᐱᖅᑯᓯᑐᖃᕐᓂᒃ. 

 

ᑕᐃᑲᓃᙱᑦᑐᒎᒐᓗᐊᖅ ᓱᓕ ᑭᓯᐊᓂᓕ, ᓂᕆᐅᑦᑎᐊᖅᑐᒍᑦ ᐃᖅᑲᓇᐃᔭᖃᑎᖃᑦᑎᐊᕐᒥᔪᒍᓪᓕ ᑕᐃᒃᑯᓂᖓ ᐃᓄᐃᑦ 

ᐸᐸᑦᑎᔩᑦ ᑲᑎᒪᔨᖏᓐᓂᒃ.  ᑖᒃᑯᐊ ᑐᓴᖅᑎᑦᑎᔭᕆᐊᖃᕐᓂᐊᕐᒥᔪᖓ ᑕᐃᑯᖓ ᑎᑭᒃᑯᑦᑕ. ᑭᓯᐊᓂ ᑕᐃᑯᖓ 

ᑎᑭᙱᓐᓇᑦᑕ ᑭᓯᐊᓂ ᓂᕆᐅᖕᓂᖃᑦᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ, ᒥᓂᔅᑕ ᑐᙵᓱᒋᑦ ᐃᖅᑲᓇᐃᔭᖅᑎᑎᓪᓗ.   

 

ᓇᓗᓇᐃᖅᓯᒃᑲᓐᓂᐊᕐᔪᖁᔨᓪᓗᖓ ᐊᐱᖅᑯᑎᒃᓴᖃᕋᒪ ᐅᐊᐃᑦᑎᐊᖅ ᑭᐅᖅᑲᐅᒐᕕᑦ ᒪᓕᒐᓕᐅᖅᑎᐅᖃᑎᓐᓄᑦ ᒥᔅᑕ 

ᖂᑭᐊᕐᒧᑦ, ᐃᓐᓇᑐᖃᐃᑦ ᑲᑎᒪᕝᕕᒃᓴᖏᓐᓂᒃ ᐃᓂᖃᖅᑎᑕᐅᓂᖏᑦ ᑖᒃᑯᐊ. ᖃᓄᐃᑦᑐᓂᒃ ᐃᓐᓇᐃᑦ ᑕᐃᒃᑯᐊ 

ᑲᑎᒪᕝᕕᖃᖅᐸᑦ ᐱᓕᕆᕕᓯ ᑲᒪᒋᕙᐅᒃ ᑕᒪᓐᓇ?  ᓇᓗᓇᐃᖅᑕᐅᖁᖦᖤᕋᓗᐊᑎᖅᐸᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ. ᐊᐱᖅᑯᑎᒃᓴᑦᑎᐊᕙᒃ.  

ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. 

 

ᑖᒃᑯᐊ ᐃᓂᒃᓴᐃᑦ ᑕᒪᒃᑯᐊ ᓄᓇᓖᑦ ᐃᓱᒪᖅᓲᑎᒋᔭᖏᑦ ᑕᒪᓐᓇ. ᓄᓇᓕᓕᒫᑦ ᐊᔾᔨᒌᙱᒻᒪᑕ ᖃᓄᐃᑦᑐᓂᒃ 

ᐃᓂᖃᕈᓐᓇᕐᒪᖔᑕ, ᐊᑐᐃᓐᓇᐅᔪᓂᒃ ᐃᓂᖁᑎᖃᕐᒪᖔᑕ.  ᐃᒻᒪᖄ, ᑖᓐᓇ ᐱᓕᕆᔾᔪᑎ ᐃᓗᐊᓂ ᑕᐃᒪᓐᓇᐃᑦᑐᓂᒃ 

ᑐᓴᒐᒃᓴᖃᙱᑦᑐᒍᑦ. ᓄᓇᓖᑦ ᐊᑎᖏᑦ ᐱᓯᒪᒐᓗᐊᖅᑐᖓ ᖃᓄᐃᑦᑐᓂᒃ ᐃᒡᓗᓂᒃ ᕼᐋᒻᒪᓚᒃᑯᑦ ᐃᒡᓗᖁᑎᒋᕚ 

ᐅᕝᕙᓘᓐᓃᑦ ᐊᑐᖅᑕᐅᙱᑦᑐᓂᒃ ᑕᐃᒃᑯᐊ ᑲᑎᒪᔨᓄᑦ ᐃᓚᖏᑦ ᐊᑐᖅᑕᐅᖃᑦᑕᖅᑐᑦ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

ᐃᒻᒪᖄ ᑖᓐᓇ ᑐᖏᓕᕋ ᑕᒪᑐᒥᖓ ᐅᓂᒃᑳᒃᑲᓐᓂᕈᓐᓇᕐᓂᐊᖅᑐᖅ ᖃᓄᐃᑦᑐᓂᒃ ᐃᓂᖃᕈᓐᓇᕐᒪᖔᑕ, ᐃᒃᓯᕙᐅᑖᖅ 

ᐊᖅᑯᑎᒋᓗᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐃᐅᔅ, ᐊᑏ. 

 

ᕼᐃᐅᔅ (ᑐᓵᔨᑎᒍᑦ): ᑮᓇᐅᔭᓂᒃ ᑐᒃᓴᕋᖅᑐᑦ ᐅᕙᑦᑎᓐᓂᑦ ᐊᔾᔨᒌᙱᑦᑑᖃᑦᑕᕐᒪᑕ ᕼᐋᒻᒪᓚᒃᑯᓐᓂᙶᖅᑐᑦ 

ᐅᓄᓛᐸᖑᐸᓗᒃᐸᒃᖢᑎᒃ ᓇᓕᐊᖕᓂᒡᓗ ᐃᓂᖃᕐᓂᐊᕐᒪᖔᑕ, ᓇᒥ ᑲᑎᒪᑲᑕᖕᓂᐊᕐᒪᖔᑕ ᐅᖃᖅᓯᒪᕙᙱᖦᖢᑎᒃ. 

ᑭᓯᐊᓂ, ᓄᓇᓕᖕᓂ ᖃᐅᔨᒪᔪᒍᑦ ᓄᓇᓕᓕᒫᓄᑦ ᐊᑐᖅᑕᐅᔪᓐᓇᖅᑐᓂᒃ ᑲᑎᕝᕕᒃᑕᖃᐃᓐᓇᓲᖑᔪᖅ. ᐃᓚᖏᓪᓗ 

ᑐᒃᓯᐊᕐᕕᖕᒥ ᐊᑐᖅᐸᒃᖢᑎᒃ, ᐃᓚᖏᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐊᑐᖅᐸᒃᖢᑎᒃ ᐅᕝᕙᓘᓐᓃᑦ ᐅᖃᓕᒫᒐᖃᕐᕕᒃ 

ᐊᒻᒪ ᐃᑦᑕᕐᓂᓴᓕᕆᕝᕕᖃᕐᓂᕈᑎᒃ ᑕᒪᒃᑯᓂᖓ ᐃᓂᖃᓲᖑᔪᑦ ᑖᒃᑯᐊ ᑮᓇᐅᔭᖃᖅᑎᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᓇᓗᓇᐃᖅᑎᒃᑲᓐᓂᖁᔨᓪᓗᖓ.  ᑭᐅᔭᐅᖅᑲᐅᖕᒪᑦ 

ᒪᓕᒐᓕᐅᖅᑎᐅᖃᑎᒐ ᒥᔅ ᐳᕉᔅᑐᒧᑦ ᑭᐅᖅᑲᐅᖕᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᒋᓪᓗᒋᑦ, ᑐᙵᕕᖏᓪᓗ 

ᑕᒪᒃᑯᐊ. ᖃᐅᔨᒪᔪᒍᑦ ᑖᒃᑯᐊ ᐊᔾᔨᒌᙱᒻᒪᑕ. ᓄᓇᕗᒻᒥ ᐃᓄᐃᑦ ᐊᔾᔨᒌᙱᐊᕐᔪᒃᑐᓂᒃ ᐱᖅᑯᓯᖃᐅᕐᒪᑕ 

ᐊᒡᒍᖅᑐᖅᓯᒪᓂᖏᑦ ᒪᓕᒡᓗᒋᑦ ᓇᑭᙶᕐᓂᖏᑦ.   

 

ᖃᓄᕐᓕ ᐱᓕᕆᕕᓯ ᑕᒪᒃᑯᓂᖓ ᐊᑐᖃᑦᑕᖅᐸᑦ ᐊᔾᔨᒌᙱᑦᑐᓕᒃ ᐱᖅᑯᓯᐅᖃᑦᑕᖅᑐᓂᒃ ᐃᓄᖕᓂᒃ ᐃᓐᓇᑐᖃᐃᑦ 

ᐃᓕᓐᓂᐊᖅᑎᑕᐅᓗᑎᒃ ᐃᑲᔪᕈᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᐅᖕᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑏᓚᑲᓴᒃᑲᒃᑭᑦ. ᖁᔭᓐᓇᒦᕋᒃᑯ ᑖᓐᓇ 

ᑲᑎᒪᔨ ᐊᐱᕆᖕᒪᑦ.  ᓇᓗᓇᐃᖅᓯᖁᔭᖏᓐᓂᒃ ᑐᑭᓯᑦᑎᐊᕐᓗᑎᒃ ᑖᒃᑯᐊ ᐃᑲᔪᖃᑎᒌᖕᓂᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ 

ᑖᒃᑯᓂᖓ ᐊᑐᕈᓐᓃᕋᑦᑕ ᑕᐃᒃᑯᐊ ᓇᓗᓇᐃᖅᓯᒃᑲᓐᓂᐊᕐᔪᐊᕐᔪᒡᓕ ᑖᒃᑯᓂᖓ ᐅᖃᐅᓯᖃᕐᒪᖔᑦ ᐅᓂᒃᑳᖃᑦᑕᕐᓂᖅ 

ᐅᕝᕙᓘᓐᓃᑦ ᑲᑎᒪᑎᑦᑎᖃᑦᑕᕐᓂᖅ. ᑭᐅᑦᑎᐊᕐᓂᐊᕋᒃᑯ ᓇᓗᓇᐃᖅᓯᒃᑲᓐᓂᐊᓪᓚᒡᓕ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓇᓗᓇᐃᑦᑎᐊᕋᓱᖕᓂᐊᖅᐸᕋ. ᐊᑐᕋᑦᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᖃᑦᑕᕋᑦᑕ ᓄᓇᕗᓕᒫᒥ. ᒐᕙᒪᒃᑯᑦ, ᕼᐋᒻᒪᓚᒃᑯᑦ, ᐃᒡᓗᓕᕆᔨᒃᑯᓪᓗ ᐃᑲᔪᓱᒃᑲᑦᑕ 

ᐊᓯᐅᔨᑦᑕᐃᓕᒪᒐᑦᑕ ᐃᓄᐃᑦ ᐃᓕᖅᑯᓯᖏᓐᓂᒃ, ᐱᐅᓯᖏᓐᓂᒃ. ᑭᓯᐊᓂ ᓄᓇᕗᓕᒫᒥ ᐊᔾᔨᒌᙱᓐᓇᑦᑕ ᐃᓄᐃᑦ 

ᓲᕐᓗ ᖃᒪᓂᑦᑐᐊᕐᒥᐅᑦ, ᖃᐃᕐᓂᕐᒥᐅᑦ, ᕼᐊᕙᖅᑑᕐᒥᐅᑦ, ᐹᓪᓕᕐᒥᐅᑦ, ᐃᖃᓗᖕᒥᐅᓪᓗ ᒫᓂ, 

ᐅᑭᐅᖅᑕᖅᑐᒦᒃᑲᓗᐊᖅᖢᑕ. 

 

ᐊᑐᓂ ᐊᒡᒍᖅᑐᖅᓯᒪᓂᕐᒥ ᐃᓕᖅᑯᓯᖃᕐᒪᑕ ᐊᔾᔨᒌᙱᐊᕐᔪᒃᑐᓂᒃ ᐊᒻᒪ ᐃᓕᓴᐃᔾᔪᑎᖃᖃᑦᑕᖅᖢᑎᒃ 

ᐊᔾᔨᒌᙱᑦᑐᓂᒃ.  ᖃᓄᕐᓕ ᑖᒃᑯᐊ ᐊᑐᖃᑦᑕᖅᐸᑦ ᑖᒃᑯᓂᖓ ᐊᔾᔨᒌᙱᑦᑐᓂᒃ ᐃᓕᓴᐅᔾᔪᑎᐅᖃᑦᑕᖅᑐᓂᒃ, 

ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᖅᑐᓂᒃ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᐅᖅ ᑖᓐ ᓇᓗᓇᐃᕋᕕᐅᒃ. 

ᖁᔭᓕᑦᑎᐊᖅᐳᖓ ᑖᓐᓇ ᓇᓗᓇᐃᕋᕕᐅᒃ. ᓱᖅᑯᐃᑦᑎᐊᒃᑲᓐᓂᕐᓂᐊᕋᒃᑯ ᑭᓱᒥᒃ ᐊᐱᖅᑯᑎᖃᕐᒪᖔᖅᐱᑦ 

ᖃᐅᔨᒪᔭᒃᑯᓪᓗ ᑐᑭᓯᓯᒪᔭᒃᑯᑦ ᑖᒃᑯᐊ ᐅᓄᖅᑐᑦ ᐊᔾᔨᒌᙱᑦᑐᑦ ᐃᓄᐃᑦ ᓄᓇᕗᓕᒫᒥ ᑕᐃᒃᑯᐊ ᓂᕈᐊᖃᑦᑕᖅᑐᑦ 

ᓇᓃᓐᓂᖏᑦ ᒪᓕᒡᓗᒋᑦ ᓄᓇᖏᑦ. ᐄ’, ᓱᓕᔪᑎᑦ. ᐃᓕᖅᑯᓯᕗᑦ ᐊᒻᒪᓗᑦᑕᐅᖅ ᐅᖃᐅᓯᖃᑎᒌᙱᐊᕐᔪᒃᖢᑕᓗ 

ᑕᐃᒪᓐᓇ ᐱᖕᒥᒐᑦᑕ ᑕᐃᒃᑯᐊ ᓴᙱᔪᒥᑦᑕᐅᖅ ᐊᔭᐅᖅᑐᐃᖃᑦᑕᕋᑦᑕ, ᓇᑦᑎᓕᖕᒥᐅᓪᓗ ᑕᐃᒪᓐᓇ ᐊᔾᔨᒌᙱᑦᑐᓂᒃ 

ᐅᖃᐅᓯᖃᑎᒌᙱᐊᕐᔪᖃᑦᑕᕋᑦᑕ. ᐱᓕᕆᕕᕗᑦ ᑖᓐᓇ ᑕᐃᒪᓐᓇ ᐊᒃᓱᕈᖅᖢᑎᒃ ᐱᓕᕆᓇᓱᖃᑦᑕᖅᑐᑦ ᑕᒪᒃᑯᐊ 

ᐊᔾᔨᒌᙱᓐᓂᕆᔭᐅᔪᑦ ᐃᓕᓴᕆᔭᐅᓪᓗᑎᒃ ᐃᓕᖅᑯᓯᕆᔭᖏᑦ.  

 

ᐊᒻᒪᓗᑦᑕᐅᖅ ᐅᖃᐅᖃᖅᑲᐅᒐᒪ ᑲᑎᒪᔪᓂᒃ ᑖᒃᑯᐊ ᑖᒃᑯᓇᙵᑦ ᐱᓕᕆᕕᖕᓄᑦ ᐊᔾᔨᒌᙱᑦᑐᓂᒃ 

ᑲᑎᒪᓂᐅᖃᑦᑕᖅᑐᖅ ᐋᖅᑭᒃᓱᖅᑕᐅᖃᑦᑕᖅᓯᒪᒻᒪᑕ. ᑖᒃᑯᐊ ᐱᖃᓯᐅᔾᔭᐅᖃᑦᑕᕐᓂᐊᖅᑐᒃᓴᐅᔪᑦ ᑕᒪᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᑐᐃᓐᓇᕐᓗᖓ ᐱᓕᕆᕕᓯ 2025-2026 

ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 2025-2026-ᒥ ᐋᖅᑭᒃᓱᐃᓗᑎᒃ ᐸᕐᓇᐅᓯᐅᕐᓗᑎᓪᓗ 

ᑐᓴᐅᒪᑎᑦᑎᔪᓇᖅᓯᓂᐊᕐᒪᑕ ᑭᕙᓪᓕᕐᒥ.  

 

ᓇᓕᐊᓐᓂᒃ ᑭᕙᓪᓕᕐᒥᐅᓂᒃ ᐅᖃᐅᓯᖃᕋᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐅᕈᐊᐃ, ᓇᓂ ᕿᓂᐊᓪᓚᓐᓂᐊᕋᒃᑯ.  

ᖁᔭᓐᓇᒥᒃ, ᒪᒥᐊᓇᖅ ᐃᒃᓯᕙᐅᑖᖅ. ᐅᓇ ᑐᑭᓯᐅᒪᓂᕋ ᒪᓕᒃᖢᒍ ᓄᓇᓕᓐᓄᐊᕋᓱᖃᑦᑕᖅᑐᒍᑦ ᑕᐃᒃᑯᐊ 

ᒪᓕᒃᖢᑎᒃᑯᑦ ᑐᒃᓯᕌᕆᔭᐅᓯᒪᔪᑦ. ᒫᓐᓇᕈᓘᓚᐅᖅᑐᖅ ᖃᐅᓱᐃᑦᑐᕐᒦᓚᐅᖅᑐᒍᑦ ᓇᒧᙵᐅᓂᐊᕐᒪᖔᑦ 

ᓇᓗᓇᐃᖅᓯᔪᓐᓇᖏᒃᖢᖓ, ᑭᓯᐊᓂ ᑕᐃᒃᑯᐊ ᑐᓐᓂᖅᑯᑎᖃᕋᔪᙱᑦᑐᑦ ᑕᐃᒃᑯᐊ ᐅᐸᒐᓱᖃᑦᑕᖅᑕᕗᑦ. ᑕᐃᒃᑯᐊ 

ᑎᑎᕋᖅᓯᒪᓂᖏᑦ ᐱᓯᒪᙱᑕᒃᑲ, ᑭᓯᐊᓂ ᓇᒧᙵᐅᓂᐊᕐᒪᖔᑦᑕ ᑕᒪᒃᑯᐊ ᒪᓕᒃᖢᒋᑦ ᓇᓗᓇᐃᖅᓯᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓕᕐᓗᒍ, ᑖᓐᓇ ᒥᓂᔅᑕ ᐱᓯᒪᙱᑕᖓᖃᐃ. 

ᑭᓯᐊᓂ ᐱᓯᒪᙱᑉᐸᔾᔪᒃ ᓇᒧᙵᐅᓯᒪᒻᒪᖔᖅ ᓇᓗᓇᐃᖅᓯᔪᓐᓇᖅᑐᖅ ᐊᒻᒪᓗ ᖃᑦᓯᓂᒃ ᐅᓪᓗᓂᒃ ᑕᐃᑲᓂ 

ᓄᓇᓕᓐᓂ ᐳᓛᖃᑦᑕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᑦᑎᐊᖅ, ᕿᒥᕐᕈᓇᒃᐸᓪᓕᐊᔪᒍᑦ, 

ᕿᒥᕐᕈᓇᒃᐸᓪᓕᐊᔭᕗᑦ ᑕᐃᒃᑯᐊ ᑮᓇᐅᔭᑦ ᐅᑎᖅᑎᒋᐊᑐᙱᑦᑐᑦ ᑐᓐᓂᖅᑯᑏᓪᓗ ᐊᐅᔭᖅ ᐅᑭᐊᔅᓵᕐᓘᓐᓃᑦ ᑕᒪᓐᓇ 

ᐃᓱᒪᒋᔭᕗᑦ. ᐊᒻᒪᓗ ᖃᓄᐃᑉᐸᓪᓕᐊᓃᑦ ᒪᓕᒡᓗᒋᑦ ᓇᓗᓇᐃᔭᐃᕕᒋᖃᑦᑕᕐᓂᐊᖅᑕᓯ ᕼᐊᒻᒪᓚᒃᑯᓪᓗ ᐊᓯᖏᓪᓗ 

ᐊᒻᒪᓗ ᑲᑎᒪᔨᕋᓛᑯᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᒃᑲᓐᓂᕐᓗ ᑖᓐᓇ ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ ᑐᕌᖓᔪᓂᒃ 

ᐱᑕᖃᖅᐹ ᓲᕐᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᕐᔪᐊᕐᓂᕆᓂᐊᖅᑕᖓᑦ ᐊᕐᕌᒍᑕᒫᖅᓯᐅᑕᐅᕙᓗᒻᒪᑦ? ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᐱᖅᑯᑎᒃᑎᐊᕙᒃ 

ᓇᓗᓇᐃᖅᓯᓯᒪᙱᑦᑐᒍᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑕᒪᒃᑯᓄᖓ ᐊᑐᖅᑐᓂᒃ. ᑭᓯᐊᓂ ᑕᐃᒃᑯᐊ 

ᐅᑎᖅᑎᒋᐊᑐᙱᑦᑐᑦ ᑮᓇᐅᔭᐃᑦ ᓱᕐᕋᓚᐅᖅᓯᒪᙱᒻᒪᑕ ᐊᕐᕌᒍᒐᓴᓐᓄᑦ ᑕᐃᒃᑯᐊ ᖁᕕᐊᓇᖅ ᑐᓐᓂᖅᑯᑎᒃᓴᐃᑦ 

ᓄᓇᓕᓐᓄᑦ ᐅᓄᖅᓯᒋᐊᕐᒪᑕ.   

 

ᐱᓕᕆᕕᑦᑕ ᐃᓗᐊᓂ ᖃᖓᑦᑕᐅᑎᓄᑦ ᑐᕌᖓᔪᑦ ᑕᐃᒃᑯᐊ ᐊᑐᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᖃᐃᓯᒪᒐᔅᓯ. ᐊᐱᖅᑯᑎᖃᕈᒪᓪᓗᖓ ᑖᒃᑯᐊ 

ᑮᓇᐅᔭᖅᑐᑏᔅᓴᐃᓂᓛᒃ ᐃᓪᓗᓄᑦ ᑐᕌᖓᔪᓄᓪᓗ ᐊᕕᒃᑐᖅᓯᒪᔪᑦ ᓇᓗᓇᐃᖅᑲᐅᔭᑎᑦ ᑐᔅᓯᕋᑦᑕᐅᔪᓐᓇᖅᑐᓂᒃ. 

ᐃᓐᓇᐃᑦ ᓄᓇᓕᓐᓂ ᑭᙴᒪᔭᖏᓐᓄᑦ ᓴᓇᒋᐊᕈᑎᔅᓴᒧᓪᓗᖃᐃ ᑐᕌᖓᔪᔅᓴᐅᒻᒪᑕ. ᑕᐃᒪᓕ ᐋᖅᑭᔅᓱᐃ ᐃᓛᒃ 

ᑐᑭᓯᖅᑰᕋᑖᖅᑐᖓ ᐋᖅᑭᔅᓱᐃᓯᒪᒻᒪᖔᔅᓯ ᓄᓇᓕᒃ ᐊᑕᐅᓯᖅ ᓄᓇᓕᐊᓛᑯᓗᒃ ᖃᑦᑎᓂᒃ ᐱᔪᓐᓇᕆᐊᖃᕐᒪᖔᖅ 

ᐊᕕᒃᑐᖅᓯᒪᔪᓂᒃ ᐃᓄᖏᑦ ᐃᓄᒋᐊᓐᓂᖓ ᒪᓕᓪᓗᒍ ᑕᐃᒪᐃᑦᑐᒥᒃ ᒪᓕᒐᖃᕐᒪᖔᔅᓯ ᐊᐱᕆᖅᑳᑲᐃᓐᓇᕐᓗᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑎᑦᑎᐊᕚᓗᒃ ᑖᓐᓇ. 

ᓇᓗᓇᐃᖅᓯᓯᒪᙱᑦᑐᒍᑦ ᓄᓇᓕᒃ ᓇᒧᙵᕋᔭᕐᒪᖔᑕ ᑭᓯᐊᓂ ᑕᕝᕙ ᐱᔪᓐᓇᐅᑏᑦ ᑐᔅᓯᕋᖅᑐᖃᕈᓂ 200–ᒥᑦ 

600,000-ᒧᑦ ᑐᔅᓯᕋᕈᓐᓇᖅᑐᖅ ᓄᓇᓕᒃ, ᑖᒃᑯᐊ ᑕᑯᒍᒪᒍᑎᒃ. ᐋᖅᑭᔅᓱᐃᓯᒪᙱᑦᑐᒍᓪᓕ ᓇᒧᙵᕋᔭᕐᒪᖔᖅ 

ᓄᓇᓖᓪᓗ ᐱᖃᕐᓂᖅᓴᐅᔪᖃᖅᐸᑦ, ᑐᔅᓯᕋᖅᑐᓄᖔᖅ ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ. ᑖᓐᓇ ᐊᐱᖅᑯᑎᒋᖅᑰᕋᕕᐅᒃ 

ᐸᕐᓇᐅᑎᕈᔪᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᔭᐃᑦ ᑖᓐᓇ ᑐᓴᕈᒥᓇᑦᑎᐊᕆᖅᑲᐅᒐᒃᑯ ᐅᖃᐅᓯᕆᓕᖅᑎᓪᓗᓯᐅᒃ. 

ᑕᐃᒪᓕ ᑖᒃᑯᐊ ᑐᔅᓯᕋᑦᓯᒪᔪᐃᑦ ᖃᑦᑎᓂᒃ ᐅᓂᒃᑳᖏᓐᓂᒃ ᑮᓇᐅᔭᖅᑐᕈᑎᔅᓴᓂᒃ ᑐᔅᓯᕋᖅᓯᒪᔪᑦ ᐱᕚᓪᓕᕈᑎᔅᓴᒧᑦ 

ᑲᒪᒋᔭᔅᓴᖏᓐᓄᑦ ᐃᓄᐃᑦ ᐅᓂᒃᑳᓕᐊᖏᓐᓂᒃ ᑕᒪᒃᑯᓂᖓ ᐅᓂᒃᑳᓕᐊᕆᔭᕆᐊᖃᖅᑕᖏᓐᓂᒃ ᐅᑎᖅᑎᑦᑎᓗᑎᒃ 

ᖃᓄᖅ ᐊᑐᕐᓂᕐᒪᖔᑕ ᑕᒪᓐᓇ ᐊᑐᖅᑕᐅᓂᖃᖅᐸᒥᒻᒪᖔᖅ ᐱᔾᔪᑎᒋᓗᐊᖅᑐᒍ ᐊᐱᖅᑯᑎᒋᔭᕋ ᐃᓚᖏᑦ ᐅᓂᒃᑳᓂᒃ 

ᐅᑎᕐᕕᐅᓯᒪᙱᑦᑐᒥᓂᐅᑎᓪᓗᒋᑦ ᑮᓇᐅᔭᓂᒃ ᐊᑐᐃᓐᓇᖃᕐᕕᐅᒐᓗᐊᑦ ᐊᐳᕈᑎᖃᖅᑎᑦᑎᓕᓲᖑᒻᒪᑕ 

ᑐᓂᓯᓚᐅᙱᓐᓂᖏᓐᓂ ᑖᒃᑯᐊ ᑐᔅᓯᕋᕈᑕᐅᔪᓂᒃ. ᑖᓐᓇ ᐱᓗᐊᕈᑎᒋᓗᒍ ᐊᐱᖅᑯᑎᒐ, ᖃᓄᐃᓕᖓᕙᑉᐸᓕ 

ᑕᕝᕘᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᓐᓅᕕᑦ. ᐄ’, ᐅᓂᒃᑳᓂᒃ ᑭᓯᐊᓂ 

ᐱᔭᕇᖅᓯᒋᐊᖃᓲᖑᒻᒪᑕ ᑖᒃᑯᐊ ᑐᓴᕆᐊᖃᕋᑦᑕ ᐊᑐᑦᑎᐊᖅᑕᐅᓂᕐᒪᖔᑕ. ᑐᓴᖃᑦᑕᖅᓯᒪᔪᒍᑦ 

ᐱᔭᕆᐊᑐᖃᑦᑕᖅᓯᒪᓂᖏᓐᓂᒃ ᖃᐅᔨᒪᔪᖓ ᐱᔭᕆᐊᑭᑦᑎᒐᓱᒍᑎᓂᒃ ᕿᓂᖃᑦᑕᐃᓐᓇᖅᓯᒪᔪᒍᑦ ᑭᓯᐊᓂ 

ᐅᓂᒃᑳᖏᓐᓇᐅᔭᖃᑦᑕᕆᐊᓖᑦ ᑖᒃᑯᐊ ᐱᓕᕆᖃᑦᑕᖅᑕᒥᓂᖏᑦ ᐊᒻᒪ ᐊᑐᑦᑎᐊᓂᕐᒪᖔᑕ ᑖᓐᓇ 

ᑐᙵᕕᒋᓗᐊᙳᐊᖅᑐᒍ. ᑭᓯᐊᓂ ᑐᑭᓯᐅᒪᔪᖓ ᑖᒃᑯᐊᖃᐃ ᑖᓐᓇ ᓈᒻᒪᖅᑰᑲᐃᓐᓇᕐᒪᑦ 

ᐊᐱᖅᑯᑎᔅᓴᖃᒃᑲᓐᓂᕐᓂᕈᕕᑦ ᑭᐅᒋᐊᒃᑲᓂᕐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᒃᑲᓂᖅᑐᖓ ᒪᑯᐊ ᐃᓐᓇᐃᑦ ᑕᒫᓂ ᓄᓇᕘᒥ 25-ᓂᒃ 

ᓄᓇᓕᓐᓂ ᐃᓐᓇᓂᒃ ᑲᑎᒪᔨᖃᐅᖅᑐᐃᓐᓇᐅᕚᑦ? ᐊᑕᖏᑦᑎᐊᖅᑐᑎᒃ ᐃᓕᔅᓯ ᐊᓪᓚᕝᕕᖓᓐᓂ ᑕᒪᓐᓇ 

ᓇᓗᓇᐃᔭᖅᓯᒪᕙ ᓄᓇᓕᓕᒫᑦᑎᐊᑦ ᑲᑎᒪᔨᖃᕐᒪᖔᑕ ᑎᒥᖁᑎᖃᕐᒫᖓᑕ ᐃᓐᓇᕐᓅᓕᖓᔪᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔪᖓ ᐊᐱᕆᓚᐅᖅᓯᒪᒐᑦᑕ ᑖᓐᓇ 

ᕿᒥᕐᕈᒍᒪᓪᓗᑎᒍᑦ ᓄᓇᓕᓐᓂ ᑲᑎᒪᔨᕋᓛᖃᙱᒃᑲᓗᐊᕐᒪᖔᑕ ᑐᑭᓯᒍᒪ 15-ᖑᖅᑰᖅᑐᑦ ᑲᑎᒪᔨᕋᓛᖃᖅᑐᑦ ᓄᓇᕘᑉ 

ᐃᓗᐊᓂ. ᐊᕕᒃᑐᖅᓯᒪᒻᒪᖔᑕ ᓇᒦᒻᒪᖔᑕ ᖃᐅᔨᒋᐊᕈᓐᓇᕐᓂᐊᖅᖢᖓ ᑭᓯᐊᓂ ᒫᓐᓇ ᑐᑭᓯᐅᒪᔭᒃᑯᑦ ᐅᕙᖓ 15-

ᖑᔪᑦ ᐊᐱᕆᒐᑦᑕ ᓄᓇᓕᓐᓂ ᑲᑎᒪᔨᕋᓛᖃᙱᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑏᑦ. ᑕᕝᕙ ᓇᓗᓇᐃᒃᑲᓐᓂᕆᕗᑦ ᐃᓐᓇᐃᑦ ᐃᓛᒃ 

ᐃᓄᐃᑦ ᐅᑕᖅᑭᑐᐃᓐᓇᓲᖑᒻᒪᑕ ᒥᑭᓪᓕᑎᖅᓯᒪᓂᑯᒥᓄᑦ ᐊᒻᒪ ᓇᓗᖅᑯᑎᓪᓗᑎᒃ ᐊᕝᕕᐊᕈᒪᓇᑎᒃ 

ᑕᐃᒪᐃᓕᖓᓲᕐᔪᐊᕌᓘᒻᒪᑕ, ᐃᓐᓇᖅᐳᑦ ᐱᓗᐊᖅᑐᖅ ᐱᖃᑎᒋᖃᑦᑕᖅᑐᒋᑦ ᑕᐃᒫᒃ ᑐᑭᓯᓇᓪᓚᕆᓲᖑᒻᒪᑕ. 

ᐱᖃᑎᒋᖃᑦᑕᕐᓇᒋᑦ ᐃᓐᓇᐃᑦ ᑕᐃᒫᒃ ᑐᑭᓯᔾᔮᖏᒻᒥᔭᕗᑦ ᑕᒪᓐᓇ ᐱᖃᑎᒋᖃᑦᑕᖅᑐᒋᑦ ᓄᓇᓕᓐᓂ 

ᑐᑭᓯᓇᓪᓚᕆᓲᖑᒻᒪᑕ ᐃᓕᕋᓱᑦᑐᑦ ᐅᑕᖅᑭᔪᑦ ᐱᔪᒪᔪᐊᓘᒐᓗᐊᑦ ᐸᕝᕕᓴᒍᒪᙱᓐᓇᒥᒃ.  

 

15-ᖑᒻᒪᑕ ᑕᐃᒪ 10-ᐅᕗᑦ ᓄᓇᓖᑦ ᒪᓕᓪᓗᒋᑦ 25, 10-ᐅᒻᒪᑕ ᐱᑕᖃᙱᑎᐊᒻᒪᕆᑦᑐᑦ ᐊᒻᒪᓗ 

ᐱᓕᕆᖃᑎᒌᓐᓂᕐᒥᒃ ᒪᒃᑯᒃᑐᓄᑦ ᑕᒪᓐᓇᐅᒋᓪᓗᓂ ᐃᓚᐅᑎᑦᑎᒋᐊᖃᕐᓂᖏᓐᓂᒃ ᑲᑎᒪᔨᕋᓛᖑᓗᑎᒃ ᑲᑎᒪᔨᐅᓗᑎᒃ 

ᓄᓇᓕᓐᓂ. ᑖᓐᓇ ᐊᓚᒃᑲᑲᓐᓂᕆᐊᖃᓪᓚᕆᑦᑐᖅ ᐅᖃᐅᓯᒃᑯᑦ ᑐᓴᖅᑎᑦᑎᔾᔪᑕᐅᓗᓂ ᑕᐃᓐᓇᓗ 

ᐅᖃᐅᓯᐅᖅᑲᐅᒻᒥᔪᖅ ᐳᓚᕋᖅᐸᓪᓕᐊᓂᖅ ᑕᕝᕙ ᐱᒋᐊᕈᑎᔅᓴᑦᑎᐊᕙᐅᔫᑎᒋᕗᖅ.  

 

ᑕᐃᒃᑯᐊ 10-ᐅᔪᑦ ᓄᓇᓖᑦ ᓇᓕᐊᖑᒐᔭᕐᒪᖔᑕ ᐅᖃᐅᓯᕆᖅᑲᐅᔭᐃᑦ. ᑕᐃᒃᑯᐊ ᑕᕝᕙ 

ᓇᓗᓇᐃᑦᑕᐅᑎᒋᒐᓗᐊᖅᑐᑎᒃ 10-ᐅᒻᒪᑕ ᓄᓇᓖᑦ ᐱᑕᖃᙱᑎᐊᒻᒪᕆᒋᐊᖏᓐᓂᒃ ᐅᕝᕙᓗᑭᐊ 

ᖃᐅᔨᒃᑲᐃᓚᐅᖅᓯᒪᙱᑐᐃᓐᓇᖅᑯᑦ. ᑖᓐᓇ ᐃᓱᒪᓕᐅᕈᑎᔅᓴᐅᖁᓪᓗᒍ ᑐᓂᔭᕋ.  

 

ᑕᐃᒪᓗ ᒫᓐᓇᒫᖑᕋᑖᓚᐅᖅᑐᖅ ᐱᓇᓱᐊᕈᓯᐅᑉ ᓄᙳᐊᓂ ᐳᓛᕆᐊᖅᓯᒪᓚᐅᕋᒪ ᑭᒡᒐᑐᖅᑕᓐᓄᑦ ᑕᐃᒃᑯᐊ 

ᐃᓪᓗᖁᑎᖃᕋᓗᐊᖅᑐᑎᒃ ᐊᔭᐅᑉᐱᐊᒥᒃ ᐊᑎᖃᖅᑐᑦ ᑲᑎᒪᔩᑦ ᑲᖏᖅᑐᒑᐱᒻᒥ. ᐃᓪᓗᑯᓗᒻᒥᒃ ᐱᒋᐊᕈᑎᔅᓴᒥᒃ 

ᓴᓇᔭᐅᓚᐅᖅᓯᒪᔪᒥᒃ ᓇᔪᒐᖃᕐᒪᑕ ᑭᓯᐊᓂ ᒪᑐᔭᐅᓯᒪ ᐃᓛᒃ ᐃᓄᒋᐊᕝᕕᐅᓗᓂᓗ ᑕᐃᒪᐃᒍᓐᓇᐃᓕᑎᑕᐅᓯᒪᒻᒪᑦ 

ᖃᑦᑎᕆᔨᒃᑯᑦ ᐳᓚᕋᖅᑎᖏᓐᓄᑦ ᖃᐅᔨᓴᖅᑎᓄᑦ. ᐃᑲᔪᖅᑕᐅᔪᒪᓪᓚᕆᒃᑐᑎᒃ ᑕᒪᔅᓱᒥᖓ ᓂᓪᓕᐊᒍᑎᖃᓚᐅᕐᒥᒻᒪᑕ 

ᑭᓯᐊᓂ ᑎᓕᒋᐊᒃᑲᓐᓂᓇᓚᐅᕐᒥᔪᖅ ᑭᒃᑯᓂᒃᑯᐊ ᑎᒥᐅᔪᒃᑲᓂᖅᑕᐅᖅ ᐳᐃᒍᕐᒥᔭᒃᑲ ᑲᖏᖅᑐᒑᐱᒻᒥ.  

 

ᑕᐃᒃᑯᐊ ᑐᔅᓯᕋᕈᔾᔭᐅᖃᑦᑕᐸᑦᑑᒐᓗᐊᑦ ᐃᓕᓴᖅᓯᕕᒃᑯᑎᒎᕙᓪᓚᐃᔪᖏᓐᓇ ᑐᔅᓯᕋᕈᔾᔭᐅᕙᒃᑐᑎᒃ ᑖᒃᑯᐊ ᐊᔅᓱᐊᓗᒃ 

ᑐᓴᓚᐅᕋᒃᑭᑦ ᑲᑎᒪᖃᑎᒋᓕᖅᑭᑦᑖᓕᖅᑕᒃᑲᐃᒃᑯᐊ ᐱᒋᐊᓕᕋᑖᒥᓂᐅᓪᓗᖓᓗ. ᐊᒻᒪ ᒫᓐᓇ ᐊᐃᑉᐱᓚᐅᖅᑐᓂ 

ᑲᑎᒪᖃᑎᒋᒃᑲᓐᓂᕈᒪᓯᒪᓪᓗᒋᑦ. ᒪᑯᓂᖓ ᐅᖃᐅᓯᕐᓂᒃ ᐅᓂᒃᑳᓂᒃ ᐃᓕᖅᑯᓯᐅᕙᑦᑐᒥᓂᕐᓂᒃ ᒥᖅᓱᑎᑦᑎᖃᑦᑕᓂᕐᒥᒃ 

ᑐᐱᓕᐅᕈᔾᔨᓂᕐᒥᒃ ᒫᓐᓇ ᑲᒻᒥᐅᕈᔾᔨᑎᑦᑎᓪᓗᑎᒃ ᑕᐃᒪᐃᓕᐅᖅᑐᑦ, ᐃᖏᕐᕋᑎᐊᖅᑐᓪᓚᕇᑦ ᑭᓯᐊᓂ ᐃᓂᒧᑦ ᓇᒧᑦ 

ᐃᓂᒋᔪᓐᓇᖅᑕᒥᓄᑦ ᕿᓂᕐᕈᔾᔭᐅᓪᓗᑎᒃ ᑕᐃᒪᐃᖃᑦᑕᐸᑦᑐᑎᒃ.  

 

ᑖᓐᓇᓕ ᖃᓄᖅ ᑕᒪᒃᑯᐊ ᐊᐱᖅᑯᑎᒋᔪᒪᕙᕋ ᐃᖏᕐᕋᑦᑎᐊᕋᓱᓪᓚᕆᑦᑐᑦ ᓯᕗᓪᓕᐅᑎ ᐃᓛᒃ 

ᓯᕗᓪᓕᐅᑎᔭᕆᐊᖏᓐᓂᒃ ᐃᓱᒪᒋᔪᓐᓇᓲᕆᒻᒪᖔᔅᓯᐅᒃ ᐃᑲᔪᖅᓯᖅᓯᒪᒃᑲᓂᕐᓂᕐᒥᒃ ᑕᐃᒃᑯᐊ ᐃᑲᔪᖅᑕᐅᔪᒪᓪᓚᕆᒻᒪᑕ 

ᐃᓪᓗᖁᑎᑯᓗᐊ ᓯᕐᓗᐊᖅ ᐊᖏᔪᑲᓪᓚᐅᓪᓗᓂ ᓄᓇᓕᓐᓂ ᐃᓐᓇᕐᒧᑦ ᓴᓇᔭᐅᓂᑯᒃ ᐃᓂᖃᖃᑦᑕᕐᒪᑕ. 

ᐳᓛᕆᐊᖅᑕᐅᒍᓐᓇᕋᔭᕐᒪᖔᑕ ᑕᑉᐱᒃᑯᐊ ᑲᑎᒪᔨᖏᑦ, ᑐᑭᓯᒋᐊᕐᕕᒋᓗᒋᓪᓗ ᑕᐃᒫᒃ ᑮᓇᐅᔭᖅᑕᖃᕐᓂᖓᓂ 

ᓇᕈᒍᑎᔅᓴᓂᒃ ᖃᐅᔨᖅᑲᐅᒐᒪ, ᑮᓇᐅᔭᖃᕈᑕᐅᒍᓐᓇᕆᕚ ᑐᔅᓯᕋᕈᑕᐅᓗᓂ ᐃᓪᓗ ᖃᐅᔨᓴᖅᑕᐅᔾᔪᑎᖓᓄᑦ ᐆᒥᖓ 

Inspection Report-ᒥᑦ ᑐᓂᓯᒍᑎᒃ ᖃᐅᔨᓴᖅᑎᑦᑎᓗᑎᒃ, ᑖᓐᓇ ᐊᑑᑎᖃᕈᓐᓇᑦᑎᐊᕋᔭᖅᐸ 

ᑐᔅᓯᕋᐅᑎᓕᐅᕋᔭᕈᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ ᐊᐱᖅᑯᑏᑦ ᐊᒻᒪ ᐅᐱᒋᖃᓯᐅᑎᒋᕙᒃᑲ 

ᑕᐃᒃᑯᐊ ᐱᓕᕆᕐᔪᐊᕐᕙᓚᑦᑎᒻᒪᑕ ᑲᖏᖅᑐᒑᐱᒻᒥ ᑕᐃᕋᑖᖅᑕᑎᑦ. ᐅᖃᐅᓯᕆᕋᑖᖅᑕᐃᑦ ᐱᒋᐊᕐᓂᖓᓂᒃ 

ᐃᓚᒋᐊᒃᑲᓐᓂᐊᕐᔪᒍᒪᑐᐃᓐᓇᖅᖢᒍ ᖃᐅᔨᓴᓚᐅᖅᓯᒪᒐᑦᑕ ᐊᕐᕌᓂᐅᖅᑰᖅᑐᖅ 5-ᑐᐊᖑᓚᐅᖅᓯᒪᒻᒪᑕ ᓄᓇᓖᑦ 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

19 

ᐃᓐᓇᕐᓄᑦ ᑎᒥᕋᓛᒥᒃ ᐱᖅᑲᖅᑐᑦ. ᑐᑭᓯᐅᒪᔭᑦᑎᒍᑦ ᑕᐃᒫᒃ ᐊᐱᕆᓚᐅᖅᓯᒪᒐᑦᑕ ᑐᑭᓯᒍᒪᖃᓯᐅᑎᓯᓐᓈᖅᖢᑕ 5-ᓂᒃ 

ᐱᒋᐊᖅᑐᓂ 15-ᖑᒻᒪᑕ ᑖᓐᓇ ᐱᕙᓪᓕᐊᓂᖓ ᐃᑉᐱᕐᓂᕐᓇᖅᓯᒪᒻᒪᑦ ᓱᓕ ᐱᔭᔅᓴᕗᑦ ᓇᓗᓇᙱᑦᑐᖅ. ᑖᓐᓇ 

ᐃᑲᔪᕈᓐᓇᓕᒫᕐᓂᑎᓐᓂᒃ ᐱᒐᓱᒃᑲᑦᑕ.  

 

ᐊᐱᖅᑯᑎᓐᓅᕕᑦ, ᕼᐋᒪᓚᒃᑯᑦ ᑎᑎᕋᕐᕕᒋᓯᒪᐃᓐᓇᖃᑦᑕᕐᒥᒐᑦᑎᒍᑦ ᑖᒃᑯᐊ ᐃᓗᓕᒫᑦᑎᐊᕗᑦ 

ᐃᑲᔫᑎᐅᖃᑦᑕᕈᓐᓇᖅᑐᑦ ᓄᓇᓖᑦ ᐱᔾᔪᑎᒋᓪᓗᒋᑦ ᐱᓗᐊᙳᐊᖅᑐᒥᒃ ᐃᓐᓇᕐᓄᑦ ᑐᕌᖓᔪᓂᒃ ᑮᓇᐅᔭᓂᒃ 

ᓴᓂᕐᕙᐃᖃᑦᑕᖅᓯᒪᒐᑦᑕ. ᐅᕙᒍᓪᓕ ᓇᖕᒥᓂᖅ ᐃᒪᐃᓕᐅᕇᓚᒍᓐᓇᙱᓐᓇᑦᑕ ᐅᑕᖅᑭᖔᕐᓂᖅᓴᕈᔫᒐᑦᑕ ᑐᔅᓯᕋᖅᖢᑕ 

ᑮᓇᐅᔭᕐᓂᒃ ᓴᓂᕐᕙᐃᓯᒪᓪᓗᑕ. ᐱᖓᓱᐃᖃᐃ ᑕᐅᑐᒃᑯᒃᑭᑦ ᐊᑦᑐᐃᓂᖃᕈᔪᖅᑰᖅᑲᐅᖕᒪᑕ ᐅᖃᐅᓯᕆᔭᕐᓅᕕᑦ.  

 

ᓯᕗᓪᓕᖅᐹᖅ ᑕᐃᓐᓇ $200,000-ᓂᑦ 600,000-ᓄᑦ ᑐᔅᓯᕋᖅᑐᖃᕈᓐᓇᕐᒪᑦ ᐃᓪᓗᓄᑦ ᓇᔪᖅᑕᐅᒍᓐᓇᕐᓂᐊᖅᑐᓄᑦ. 

$1,000,000-ᒨᕈᓐᓇᕐᒥᒻᒪᑦ ᐃᑦᑕᕐᓂᓴᖃᕐᕖᑦ, ᐃᑦᑕᕐᓂᓴᓕᕆᓂᕐᒧᑦ ᐃᒡᓗᕐᒥᒃ ᑕᑯᔪᖃᖅᑐᖃᕈᒪᓐᓂᕈᓂ 

ᑮᓇᐅᔭᖃᕐᒥᒻᒪᑦ ᑕᒡᕘᓇ ᐊᑦᑐᐃᓂᖃᕈᔪᑐᐃᓐᓇᕆᐊᖃᖅᑰᔨᒋᕋᑖᕋᒃᑯ ᐅᖃᐅᓯᕆᔭᓐᓅᕕᑦ, ᐱᓕᕆᕙᓚᑦᑎᔪᓄᑦ 

ᑕᐃᑯᖓ. ᐊᒻᒪ $500,000 ᐅᖄᓕᒪᒐᒃᓴᖃᕐᕕᓐᓄᑦ ᐊᑐᐃᓐᓇᐅᕕᖃᕐᒥᒻᒪᑕ, ᐊᔾᔨᒌᙱᑦᑑᒐᓗᐊᑦ ᑕᒪᒃᑯᐊ.  

 

ᑭᓯᐊᓂ ᑕᑯᖃᑦᑕᖅᓯᒪᒐᑦᑕ ᐊᑕᐅᓯᖅ ᑐᔅᓯᕋᕋᐃᒐᒥ ᐃᓚᒋᐊᖅᑕᐅᖃᑦᑕᖅᖢᓂ ᑮᓇᐅᔭᐃᑦ 

ᖁᕝᕙᓯᑉᐸᓪᓕᐊᖏᓐᓇᐅᔭᕐᒪᑕ ᐊᑐᐃᓐᓇᐅᑦᑎᐊᕐᒪᑕ ᑖᒃᑯᐊ. ᓂᕆᐅᑦᑎᐊᕐᓂᐊᖅᐳᒍᑦᑕᐅᖅ ᑲᖏᖅᑐᒑᐱᒃ 

ᐅᕝᕙᓘᓐᓃᑦ ᕿᑭᖅᑕᕐᔪᐊᕐᒥ ᐆᒃᑐᖅᑐᖃᕈᒪᓐᓂᕈᑎᒃ ᑖᒃᑯᐊ ᑮᓇᐅᔭᐃᑦ ᐊᒥᒐᖅᓰᓐᓇᐅᔭᓕᑲᐅᑎᒋᓲᖑᒐᑦᑕ 

ᑖᒃᑯᓄᖓ ᐱᓗᐊᙳᐊᖅᑐᒥᒃ.  

 

ᑕᕝᕙᑐᐊᖅ ᒫᓐᓇᐅᔪᖅ ᑐᔅᓯᕋᒃᑲᓐᓂᕆᐊᖃᕋᑖᓚᐅᕋᑦᑕ ᐃᓐᓇᐃᑦ ᑲᑎᒪᔨᕋᓛᓂᒃ ᐱᒍᒪᓪᓗᑕ $15,000-ᓂᒃ 

ᐊᑐᐃᓐᓇᕐᕕᖃᖅᑎᑦᑏᓐᓇᐅᔭᕋᑦᑕ ᑲᑎᒪᔨᕋᓛᒥᒃ ᓴᓇᔪᒪᔪᖃᕐᓂᕈᓂ. ᑕᐃᒃᑯᐊ ᐆᒃᑑᑎᒋᓗᒋᑦ 10 ᓄᓇᓖᑦ 

ᐱᒍᒪᓐᓂᕈᑎᒃ ᐊᕐᕌᒍᕇᕋᑖᑦᑎᐊᖅᑕᑦᑎᓐᓂᒃ $375,000-ᓂᒃ ᐱᕕᖃᖅᑎᑦᑎᒍᒪᓚᐅᕋᑦᑕ ᐊᖏᖅᑕᐅᓯᒪᔪᑦ 

ᑕᕝᕙᙵᑦ. 76-ᐳᓴᓐᑐᐊᖅ ᐊᑐᖅᑕᐅᓚᐅᕐᒪᑦ, ᐄᑲᓪᓚᐅᒐᓗᐊᖅ ᓱᓕ ᑖᓐᓇ $286,482 ᐊᑐᖅᑕᐅᓚᐅᕐᒪᑦ ᑭᓯᐊᓂ 

ᑐᔅᓯᕋᒃᑲᓐᓂᖅᐳᒍᑦ ᑖᒃᑯᐊ ᑲᑎᒪᔨᕋᓛᑦ ᐆᑦᑐᖃᑦᑕᕐᓕᑦ. ᑮᓇᐅᔭᐃᑦ ᐊᑐᐃᓐᓇᐅᒻᒪᑕ ᒪᑭᒃᑲᓐᓂᕈᓐᓇᕈᑎᒃ 

ᑕᕝᕙᐅᑎᓪᓗᒋᑦ ᐃᑲᔫᑎᐅᒍᓐᓇᖅᑐᑦ, ᓂᕆᐅᑦᑎᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᕕᒋᔭᓯ ᐊᔪᕆᒐᔅᓴᓂᒃ ᓴᓇᓲᖑᕚᑦ ᑮᓇᐅᔭᓂᒃ ᑐᔅᓯᕋᐅᑎᓄᑦ 

ᑕᑕᑎᒐᐅᔪᓂᒃ ᓇᓗᓇᐃᖅᑐᑦᑎᐊᖅᓯᒪᔪᓂᒃ ᐅᓂᒃᑳᓕᐅᕈᑎᐅᔪᓂᓪᓘᓐᓃᑦ, ᑮᓇᐅᔭᓂᒃ 

ᐱᔭᕆᐊᑭᓐᓂᖅᓴᐅᖃᑦᑕᓂᐊᕐᖓᑕ ᑮᓇᐅᔭᓂᒃ ᐱᒐᓱᑦᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑏ. 

 

ᓯᕗᓕᖅᑎ ᐸᐅᓕᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᖑᑖᖅ. ᐄ’, ᐱᓕᕆᕕᕗᑦ ᑕᐃᒪᐃᑦᑐᓂᒃ ᑕᑕᑎᕆᓂᕐᒧᑦ 

ᐱᔭᕆᐊᑭᓪᓕᕈᑎᓂᒃ ᐊᑐᖃᑦᑕᖅᑐᐃᑦ ᐱᔭᕆᐊᑐᒋᔭᐅᖃᑦᑕᖅᓯᒪᒻᒪᑕ ᑕᑕᑎᕆᒐᓱᒋᐊᔅᓴᖅ. ᐊᒥᓱᓄᓪᓗ ᓄᓇᓕᕋᓛᓂ 

ᐊᑕᐅᓯᓄᑦ ᐊᒥᓱᐊᓗᓐᓂᒃ ᐱᔭᔅᓴᖃᕈᓐᓇᕐᖓᑦ. ᑕᐃᒫᒃ ᐱᔭᕆᐊᑭᓪᓕᑎᕋᓱᐊᖅᓯᒪᔭᕗᑦ 

ᐅᓂᒃᑳᓕᐅᑦᑎᐊᖃᑦᑕᕈᓐᓇᓂᐊᕐᖓᑕ ᐱᔭᕆᐊᑭᓐᓂᖅᓴᐅᓗᑎᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑐᓴᕈᒥᓇᖅᑐᖅ. ᖃᓄᕐᓕ ᓄᓇᓖᑦ ᖃᐅᔨᒃᑲᖅᑕᐅᖃᑦᑕᖅᑲᑕ 

ᑕᐃᒪᐃᑦᑐᓂᒃ ᐱᑕᖃᕐᖓᑦ ᐊᔪᕆᑐᐃᓐᓇᕋᔅᓴᐅᔪᓂᒃ ᑕᑕᑎᒐᐅᔪᓂᒃ? ᑕᐃᒪ ᑕᓪᓕᒪᐅᖅᑲᐅᒻᒪᑕ ᐃᓐᓇᒻᒪᕇᑦ.   

 

ᑕᓪᓕᒪᐅᓚᐅᖅᓯᒪᔪᒥᓂᐅᓪᓗᑎᒃ 15-ᖑᓕᕐᖓᑕ ᑲᑎᒪᔨᕋᓛᓪᓕ ᐃᓐᓇᐃᑦ, ᐃᓐᓇᒻᒪᕇᑦ. ᐊᒥᓴᑲᓪᓚᐅᒻᒪᑕ ᓱᓕ 

ᓄᓇᓖᑦ ᑲᑎᒪᔨᕋᓛᖃᙱᑦᑐᐃᑦ ᑖᒃᑯᓂᖓ ᑮᓇᐅᔭᓂᑦ ᑕᐃᒪ ᐱᖃᑦᑕᙱᓚᑦ? ᑐᑭᓯᑦᑎᐊᕋᑖᕋᒃᑭᑦ 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑭᔅᓴᕐᓂᕐᒥᒃ ᓄᓇᓕᓐᓂ. ᒪᓕᑐᐃᓐᓇᖃᑦᑕᒥᒻᒪᑕ ᐊᔪᙱᑦᑐᖃᕋᐃᑉᐸᑦ ᑕᐃᒪᐃᑦᑐᓂᒃ 

ᓯᕗᓪᓕᐅᑎᑕᐅᖃᑦᑕᕆᐊᓕᐅᒐᓗᐊᖅ.  

 

ᑖᓐᓇ ᐱᓕᕆᕕᐅᔪᖅ ᑐᓴᖅᑎᑦᑎᒐᓱᓕᕋᐃᒻᒪᑦ ᐊᔾᔨᒌᙱᑦᑐᕈᓘᔭᕐᓂᒃ ᑐᔅᓯᕌᔅᓴᖅᑕᖃᕐᓂᕋᐃᓪᓗᑎᒃ, 

ᐅᖃᐅᓯᖃᖃᑦᑕᖅᑲᑦ ᖃᑦᑎᑖᓚᑐᐃᓐᓇᐅᙱᑦᑐᓂᒃ ᐊᑐᐃᓐᓇᖅᑕᖃᕐᒪᖔᑦ? ᐊᒻᒪᓗᑦᑕᐅᖅ ᑐᓂᓴᑦᑕᐅᑎᒋᖃᑦᑕᖅᑳᑦ 

ᐅᓂᒃᑳᓕᐅᕆᐊᖃᖃᑦᑕᓛᖅᑐᓯ ᐃᒪᐃᓕᖓᔪᓂᒃ ᓇᓗᓇᐃᖅᑐᕈᑎᓂᒃ? ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑕᖃᖅᑳ 

ᐃᑦᑕᕐᓂᓴᓕᕆᔨᒃᑯᓐᓂ, ᐃᓕᖅᑯᓯᓕᕆᔨᒃᑯᓐᓂ ᓄᓇᓕᓂᒃ ᐃᑲᔪᕈᓐᓇᖅᑐᓂᒃ ᑕᑕᑎᕆᖃᑎᖃᕐᓗᑎᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᐊᐱᖅᑯᑎᑦᑎᐊᕚᓗᒃ. ᐄ’, 

ᐊᖏᖅᑕᐅᑐᐊᕋᐃᒻᒪᑕ ᑮᓇᐅᔭᖅᑖᖅᑎᑕᐅᓂᐊᕐᓗᑎᒃ ᐊᖏᖃᑎᒌᒍᑎᑖᕋᐃᒻᒪᑕ ᑮᓇᐅᔭᖅᑖᖅᑎᑕᐅᑎᓪᓗᒋᑦ 

ᐊᔪᕆᒐᔅᓴᓂᒃ ᑕᑕᑎᕆᐊᖃᕋᔭᖅᑕᖏᓐᓂᒃ ᑐᓂᓯᔭᐅᓲᑦ. ᖃᐅᔨᒪᓂᐊᕐᖓᑕ ᖃᓄᖅ ᓂᕆᐅᕝᕕᒋᒻᒪᖔᑦᑎᒍᑦ. 

ᑕᐃᑲᙵᑦ ᐱᒋᐊᙵᕐᓂᖓᓂᑦ ᑮᓇᐅᔭᖅᑖᑐᐊᕋᐃᒻᒪᑕ ᑕᐃᒃᑯᓂᖓ ᐊᔪᕆᒐᔅᓴᐅᔪᓂᒃ ᑕᑕᑎᒐᕐᓂᒃ 

ᐅᓂᒃᑳᓕᐅᕈᑎᓂᒃ ᐱᑎᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᖁᔭᓐᓇᒦᒃ ᑕᐃᒪᐃᓕᒻᒪᑦ. ᖃᐅᔨᒍᒪᕋᑖᖅᑐᖓᓕ ᓄᓇᓕᓐᓂ 

ᖃᐅᔨᒃᑲᐃᑎᓪᓗᓯ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᖓᑦ, ᑕᐃᒃᑯᐊ ᑐᔅᓯᕋᐅᑎᓕᐅᕐᓂᕐᒧᑦ ᐊᔪᕆᒐᔅᓴᐅᔪᐃᑦ 

ᑐᓂᔭᐅᑦᑕᐅᑎᒋᓲᖑᕙᑦ ᑐᔅᓯᕋᐅᑎᓕᐅᕋᓱᓕᖅᑲᑕ ᖃᓄᖅ ᑎᑎᕋᕆᐊᔅᓱᖅ ᖃᐅᔨᒪᓛᕐᖓᑕ? 

ᑐᔅᓯᕋᕈᓐᓇᖃᑦᑕᓂᐊᕐᖓᑕ ᑕᐃᒫᒃ ᑮᓇᐅᔭᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᐊᐱᕆᒃᑲᓐᓂᕐᖓᑦ ᑕᐃᒫᒃ.  

ᑐᑭᓯᓯᒪᔭᒃᑯᓪᓕ ᐄ’, ᓄᓇᓕᓐᓄᑦ ᐳᓛᕆᐊᕋᐃᒐᑦᑕ ᐊᑐᐃᓐᓇᕆᓲᕗᑦ ᐅᓂᒃᑳᓕᐅᕈᑎᔅᓴᐃᑦ ᐊᔪᕆᒐᔅᓴᐃᑦ.  

ᐊᑐᐃᓐᓇᐅᑦᑕᐅᑎᒋᒻᒪᖔᑕ ᐊᐱᕆᕙᓪᓚᐃᒐᕕᑦ. ᑐᔅᓯᕋᐅᑎᓕᐅᖅᑐᖅ ᐱᓕᕆᖃᑎᒋᓕᕋᐃᒐᑦᑎᒍᑦ ᖃᐅᔨᒃᑲᖅᑕᐅᓲᑦ 

ᐃᖅᑲᓇᐃᔭᖅᑎᑎᓐᓄᑦ. ᖃᓄᖅ ᑕᑕᑎᕆᖃᑦᑕᕆᐊᖃᕋᔭᕐᒪᖔᑦᑕ ᐃᑲᔪᖅᓰᒍᑎᓂᓪᓗ ᐱᖃᑦᑎᐊᕋᓗᐊᕐᒪᖔᑕ.   

 

ᖃᓄᑎᒋᒃ ᐃᑲᔪᖅᐸᒻᒪᖔᑦᑎᒍᑦ ᑕᑕᑎᕆᑎᓪᓗᒋᑦ ᖃᐅᔨᒪᙱᑦᑐᖓ. ᑕᐃᒃᑯᐊ ᑕᑕᑎᕆᔪᓄᑦ 

ᐱᓕᕆᐊᖑᒋᐊᖃᕐᖓᑕ.  ᑖᒃᑯᐊᓗ ᖃᐅᔨᒋᐊᒃᑲᓐᓂᕈᓐᓇᕋᔭᖅᑕᕋ ᐃᒫᒃ ᑕᑕᑎᖅᑕᐅᒋᐊᖃᕋᔭᖅᑐᓂᒃ 

ᐊᔪᕆᖅᓲᔾᔨᔾᔪᑎᑦ.  

 

ᓴᖅᑭᑦᑕᐅᑎᒋᓂᐊᕐᓗᒍ ᐅᖃᙱᒃᑲᓗᐊᕐᓗᖓ ᓴᖅᑭᕈᓐᓇᕐᒪᖔᒃᑯ ᖃᐅᔨᒋᐊᕈᓐᓇᖅᑐᖓ ᐃᑲᔫᑎᖃᕋᔭᖅᑲᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᖃᓄᑐᐃᓐᓇᖅ ᐱᓕᕆᒍᓐᓇᕈᑦᑕ ᐱᔭᕆᐊᑭᓪᓕᖅᑎᕆᓗᑕ ᑮᓇᐅᔭᓂᒃ 

ᐱᒐᓱᒋᐊᔅᓴᖅ ᐱᔭᕆᐊᑭᓐᓂᖅᓴᐅᖃᑦᑕᓂᐊᕐᖓᑦ, ᓄᓇᓖᓪᓗ ᐊᓂᒍᐃᑦᑎᐊᓂᖅᓴᐅᒍᓐᓇᖃᑦᑕᓂᐊᕐᖓᑕ 

ᐱᓕᕆᐊᒥᓂᒃ.  ᓄᓇᓕᓕᒫᑦᑎᐊᓂᒃ.  

 

ᐊᓯᐊᓄᑦ ᓅᒋᐊᕐᓗᖓ ᐋᖅᑮᑎᓕᖅᑭᓰᓯᒪᓂᕆᔭᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᑕ. ᓯᕗᓕᖅᑏ, ᒪᑐᐃᖅᓯᒍᑎᓄᑦ 

ᐅᖃᐅᓯᓐᓂ ᐅᖃᖅᑲᐅᒐᕕᑦ ᐱᖓᓱᑦ ᐊᒡᒍᑐᖅᓯᒪᓂᐅᔪᐃᑦ ᐱᓕᕆᕖᑦ ᐊᑦᑐᖅᑕᐅᓯᒪᒻᒪᑕᒎᖅ. ᐊᓯᔾᔨᖅᓯᒪᓕᕐᖓᑕ, 

6-ᖑᕙᓚᐅᖅᑐᑎᒃ ᐊᒡᒍᑐᖅᓯᒪᓂᖏᑦ ᑎᓴᒪᐅᓕᖅᑐᑎᒃ ᐊᒻᒪ ᐱᖓᓲᓕᕆᓪᓗᑎᑦᑕᐅᖅ 9-ᓂᒃ 

ᐊᒡᒍᑐᖅᓯᒪᓂᖃᒃᑲᓂᖅᑐᑎᒃ. ᑐᑭᓯᑎᑦᑎᒋᐊᕈᓐᓇᖅᑭᓯ ᖃᓄᖅ ᑖᒃᑯᐊ ᐊᓯᔾᔨᖅᓯᓂᕈᓘᔭᐃᑦ ᓱᒻᒪᑦ 

ᑕᐃᒪᐃᒋᐊᖃᕐᒪᖔᑕ ᖃᐅᔨᓐᓂᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᒐᓛᑲᐃᓐᓇᕆᔅᓯᐊᐃ. ᐅᓇ 

ᐅᖃᖃᑎᒌᒐᓛᑲᐃᓐᓇᖅᑳᕆᐊᖃᕋᑦᑕ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐊᒡᒍᑐᖅᓯᒪᓂᕈᓘᔭᖏᑦ ᐱᓕᕆᕕᐅᑉ ᐱᓕᕆᐊᕆᓪᓗᑎᒍᑦ ᑮᓇᐅᔭᓕᕆᔨᒃᑯᑦ 

ᐱᖃᑕᐅᑎᓲᕗᑦ ᑕᑯᓐᓈᕋᐃᓕᕋᐃᕋᑦᑕ ᐊᒡᒍᑐᖅᓯᒪᓂᕈᓘᔭᖏᓐᓂᒃ ᒐᕙᒪᐅᑉ.  

 

ᐊᔅᓱᐊᓗᒃ ᐊᓯᔾᔨᕐᓂᐅᓚᐅᙱᑦᑐᖅ, ᓄᑖᓂᓪᓗ ᐃᖅᑲᓇᐃᔮᓂᒃ ᓴᖅᑭᖅᑕᐅᔪᖃᓚᐅᕋᓂ, 

ᐋᖅᑭᒋᐊᕆᑦᑎᐊᑐᐃᓐᓇᓚᐅᕋᑦᑕ ᖃᓄᕐᓗ ᐱᔭᕆᐊᑭᓪᓕᑦᑎᕈᓐᓇᕐᒪᖔᑦᑎᒍᑦ ᒥᑭᓪᓕᒋᐊᕐᓗᒋᑦ 

ᐊᖅᑯᑎᐅᖃᑦᑕᖅᑐᐃᑦ. ᐱᓕᕆᕕᓕᒫᓪᓗᑦᑕᐅᖅ ᑕᐃᒪᐃᓕᐅᖅᑎᒐᓱᐊᖅᓯᒪᒐᑦᑎᒍᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᑕᐃᒪᐃᓕᐅᖅᓯᒪᒋᓪᓗᑎᒃ. ᐊᓯᖏᑦ ᐱᓕᕆᕖᑦ 8-ᓂᒃ ᖁᓕᓂᓪᓕ ᐊᒡᒍᑐᖅᓯᒪᓂᖃᖅᐸᓚᐅᕐᖓᑕ. ᑖᒃᑯᐊ 

ᒥᑭᓪᓕᒋᐊᖅᑕᐅᓯᒪᔪᐃᑦ ᐱᓕᕆᐊᔅᓴᖏᓐᓂᒃ ᓱᓕ ᐱᓕᕆᐊᖃᕈᓐᓇᕐᓗᑎᒃ,  ᑮᓇᐅᔭᓕᕆᔨᒃᑯᑦ ᐱᖃᑕᐅᖏᓐᓇᐸᑦᑐᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑐᑭᓯᓇᑦᑎᐊᓂᐊᕐᖓᑦ ᖃᐅᔨᒍᒪᒐᓗᐊᖅᑐᖓ ᖃᑦᑎᑦ 

ᐃᖅᑲᓇᐃᔭᖅᑏᑦ ᐊᑦᑐᑕᐅᓂᕐᒪᖔᑕ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᖁᕝᕙᕆᐊᖅᑎᑕᐅᓐᓂᕐᒪᖔᑦ 

ᐃᖅᑲᓇᐃᔮᖓ ᐅᕝᕙᓘᓐᓃᑦ  

ᐊᑉᐸᓯᒋᐊᖅᑕᐅᓐᓂᕐᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ, ᑕᐃᒫᒃ ᐊᑦᑐᖅᑕᐅᔪᖃᓚᐅᙱᑦᑐᖅ 

ᐃᖅᑲᓇᐃᔭᖅᑎᕗᑦ. ᑖᒃᑯᐊ ᑲᑕᒐᖅᑎᑐᐃᓐᓇᓚᐅᖅᑕᕗᑦ ᐊᒡᒍᑎᖅᓯᒪᓂᒐᓛᓗᖏᑦ ᐋᖅᑭᒋᐊᖅᑐᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓂᒃᑳᓕᐅᕆᐊᖃᕐᓃᑦ ᐊᑦᑐᑕᐅᓐᓂᕆᕚᑦ? ᐅᕝᕙᓘᓐᓃᑦ ᐃᓛᒃ 

ᑐᑭᓯᑦᑎᐊᕋᓱᑐᐃᓐᓇᖅᑐᖓ ᐊᑏᓐᓇᖓᒍᑦ ᐱᓕᕆᕕᐅᑉ ᐋᖅᑭᑐᖅᑕᐅᒋᐊᕐᓂᖓᓄᑦ ᑐᑭᓯᔪᓐᓇᙱᓐᓇᒃᑯ. 

ᐃᖅᑲᓇᐃᔮᓪᓗ ᓇᓗᓇᐃᖅᑐᕈᑎᖓ ᐊᓯᔾᔨᖅᑕᐅᔪᖃᕐᓂᕐᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓯᒪᔭᒃᑯᓪᓕ ᐊᓯᔾᔨᖅᓯᔪᖃᓚᐅᙱᑦᑐᖅ 

ᐃᖅᑲᓇᐃᔮᑦ ᓇᓗᓇᐃᖅᑎᕈᑎᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᑎᑦᑎᒋᐊᕋᕕᑦ. ᐃᑲᔪᖅᓰᓲᖑᒐᒪᐃᓛᒃ 

ᑐᑭᓯᓇᖅᓯᑦᑎᐊᖁᔨᖃᑦᑕᓲᖑᒐᒪ ᐊᐳᖅᑕᕈᑎᓂᒃ ᐲᔭᐃᖁᔨᓲᖑᒐᒪᓗ, ᑖᒃᑯᐊ ᐋᖅᑭᒋᐊᓕᖅᑭᓂᕆᓯᒪᔭᖏᑦ 

ᑕᐃᒪᐃᓕᑎᑦᑎᖁᓇᖅᑑᒐᓗᐊᑦ.  

ᐊᒻᒪᑦᑕᐅᖅ ᖃᐅᔨᒍᒪᑐᐃᓐᓇᕐᒥᒐᒪ ᒥᑭᔪᕈᓘᕙᓪᓚᐃᔫᒐᓗᐊᖅ ᐃᓕᖅᑯᓯᓕᕆᔨᒃᑯᓐᓄᑦ ᑭᓯᐊᓂ ᐃᓱᒪᑐᐃᓐᓇᖅᑐᖓ 

ᐊᑐᐃᓐᓇᖃᖅᐸᒻᒪᖔᑕ ᑐᑭᓯᐅᒪᔾᔪᑎᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᑐᑭᒧᐊᑦᑎᑦᑎᔨᖃᕋᓗᐊᕐᒪᖔᑕ ᐊᒻᒪ 

ᐃᓕᖅᑯᓯᓕᕆᔨᒃᑯᑦ ᐱᕙᒻᒪᖔᑕ ᑐᔅᓯᕋᐅᑎᓂᒃ ᑲᙳᓇᖅᑐᓂᒃ ᑕᑯᔪᒪᔪᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᑐᑭᓯᓯᒪᔪᖓ ᐊᑕᐅᓯᕐᒥᒃ ᐊᑐᐊᒐᓕᕆᓂᕐᒥᒃ ᐃᖅᑲᓇᐃᔮᖃᖅᑐᖅ ᑲᙳᓇᖅᑐᓕᕆᓂᕐᒥᒃ 

ᑕᑯᔪᓐᓇᐅᑎᓕᕆᓂᕐᒥᒃ ᑲᒪᖃᑦᑕᖅᑐᓂᒃ. ᖃᓄᑎᒋᓗ ᐊᒥᓱᓂᒃ ᐃᑲᔪᕆᐊᓕᓐᓂᒃ ᐱᕙᒻᒪᖔᑕ ᖃᐅᔨᒪᙱᑦᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᖃᒃᑲᓐᓂᒐᓛᓪᓗᖓᐃ. ᕕᕗᐊᕆ 27-ᖑᑎᓪᓗᒍ 2023-ᒥ 

ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑦ ᓴᖅᑭᓯᒻᒪᑕᒎᖅ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᓂᒃ ᐱᓕᕆᕕᓕᒫᕌᓗᐃᑦ 

ᐃᓄᓐᓂᒃ ᐃᓕᐅᖅᑲᐃᑎᑦᑎᒐᓱᓐᓂᐊᖅᑐᓂᒃ ᐱᖓᓱᓂᒃ ᐊᕐᕌᒎᓂᒃ. ᐱᓕᕆᕕᓯ ᑎᒃᑯᐊᖅᓯᓂᐊᖅᑲᑦ ᒥᓂᔅᑕᐅᑉ 

ᑐᖏᓕᖓᓄᑦ ᐃᑲᔪᖅᑎᒥᒃ ᑕᐃᒪᐃᓕᐅᕋᔭᖅᑐᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ’, ᒫᓐᓇ. ᐃᓱᒪᔅᓴᖅᓯᐅᕈᑎᒋᙱᑕᕗᑦ 

ᒫᓐᓇ.  ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖏᑦ ᐱᐅᔪᐊᓘᖃᑦᑕᔪᔫᒐᓗᐊᑦ ᐃᖅᑲᓇᐃᔮᖑᑎᒋᐊᖏᑕ. ᐆᒧᖓ 

ᒐᕙᒪᐅᔪᒥᓕ ᐅᖃᐅᔾᔨᐊᓪᓚᓯᒪᓕᕋᑦᑕ ᒐᕙᒪᒃᑯᑦ ᑲᑕᑦᑎᑕᐅᓛᓕᕐᒥᒻᒪᑦ ᓂᕈᐊᕐᓇᖅ ᒪᑐᐃᖅᑕᐅᓗᓂ. ᐄ’, ᑕᕝᕘᓇ 

ᐅᕙᖓ ᓴᐅᒥᖓᓃᒻᒪᑦ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᑕᐃᒪᐃᑦᑐᖃᕇᕋᑦᑕ ᓈᒻᒪᑦᑐᓂᓗ. ᓂᕆᐅᙱᑦᑐᖓ 

ᑕᐃᒪᐃᑦᑐᒥᒃ ᓴᖅᑭᓯᒃᑲᓐᓂᕐᓂᐊᕆᐊᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑐᑭᓯᔪᖓ ᓈᒻᒪᒋᓪᓗᒋᓪᓗ ᐅᖃᐅᓯᕆᕋᑖᖅᑕᑎᑦ. 

ᐱᕕᑭᕈᔪᓕᕋᑦᑕᐃᓛᒃ ᒪᓕᒐᓕᐅᕐᕕᒃ ᐅᓇ. ᑕᑯᒐᓗᐊᖅᑐᖓᐃᓛᒃ ᓴᖅᑭᔮᕆᐊᖅᑎᑕᐅᓂᖓ ᐃᓄᐃᑦ, ᐃᓄᓐᓂᒃ 

ᐃᖅᑲᓇᐃᔭᖅᑎᑖᖁᔨᓪᓗᓰᓛᒃ ᖁᑦᑎᓂᖅᓴᐅᔪᓄᑦ ᐃᖅᑲᓇᐃᔮᓄᑦ ᑕᐃᒪᐃᑦᑐᓄᑦ, ᐊᐅᓚᑦᑎᐊᖁᓇᖅᑐᖅ.  

 

ᐱᓕᕆᐊᔅᓯᓄᓪᓗ ᐊᒻᒪ ᐱᔨᑦᑎᕋᐅᑎᔅᓯᓐᓄᑦ. ᐅᓇ ᖁᕕᐊᒋᔭᕋ ᑖᒃᑯᐊ, ᖁᕕᐊᒋᔭᒃᑲ ᑖᒃᑯᐊ ᐱᓕᕆᕖᑦ ᐃᓄᓐᓂᒃ 

ᐃᓕᐅᖅᑲᐃᓯᒪᒻᒪᑕ ᐊᖓᔪᖅᑳᖃᕐᕕᐅᔪᓄᑦ ᐃᖅᑲᓇᐃᔮᓄᑦ ᐊᖓᔪᖅᑳᖑᕕᐅᔪᓄᑦ ᐃᖅᑲᓇᐃᔮᓄᑦ. ᑕᐃᒫᓪᓗ 

ᐃᖅᑲᓇᐃᔭᖅᑎᖃᑦᑎᐊᖏᓐᓇᖁᓪᓗᒋᑦ ᐊᒻᒪ ᐃᓕᓴᕆᔭᐅᖃᑦᑕᕐᓗᑎᒃ ᐊᔪᙱᓐᓂᕆᓕᖅᑕᖏᑦ ᐃᖅᑲᓇᐃᖅᑏᑦ ᐊᒻᒪ 

ᐊᐅᓪᓛᕈᓐᓇᕐᓂᕆᔭᖏᑦ ᑕᐃᒪᐃᑦᑐᓄᑦ ᐃᖅᑲᓇᐃᔮᓄᑦ. ᐃᓕᖅᑯᓯᓕᕆᔨᒃᑯᓐᓂ ᐃᑦᑕᕐᓂᓴᓕᕆᔨᒃᑯᓐᓂᓘᓐᓃᑦ 

ᐊᓯᐊᓂᓘᓐᓃᑦ ᒐᕙᒪᒃᑯᑦ ᐱᓕᕆᕕᖓᓂ.   

 

ᐅᕙᓐᓄᓪᓕ ᑲᔪᖏᖅᓴᐃᓐᓇᕋᔭᕆᔅᓯ ᑕᐃᒪᐃᓕᐅᖁᓗᓯ. ᕿᓚᒥᒨᑐᐃᓐᓇᕆᐊᓕᐅᕋᓗᐊᖅ ᐱᕕᑭᔅᓴᑭᓕᕋᑦᑕᐃᓛᒃ 

ᐅᓇ ᒪᓕᒐᓕᐅᕐᕕᐅᑎᓪᓗᒍ. ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓂᑦ ᕿᒥᕐᕈᐊᖃᑦᑕᓲᖑᒐᑦᑕ, ᐱᓕᕆᐊᖑᔪᐃᓪᓗ 

ᐊᑦᑐᖅᓯᓲᖑᒻᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ.  

 

ᖃᐅᔨᒍᒪᑐᐃᓐᓇᖅᑐᖓᓕ ᓯᕗᓕᖅᑏ, ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᓐᓇᕋᔭᕐᒪᖔᑦ ᑖᔅᓱᒥᖔ? ᐊᒻᒪ 

ᑎᒃᑯᐊᖅᓯᓗᓂᖃᐃ ᒥᓂᔅᑕᐅ ᑐᖏᓕᖓᑕ ᐃᑲᔪᖅᑎᒋᒐᔭᖅᑕᖓᓂᑦ ᐃᑦᑕᕐᓂᓴᓕᕆᔨᒃᑯᓐᓄᑦ 

ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, ᐊᑭᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐃᑲᔪᖅᓰᓪᓚᕆᒻᒪᑦ. ᐊᒥᓲᓂᖅᓴᓂᑦ ᐃᓄᓐᓂᑦ ᑕᐃᒪᑦᑐᓂᑦ ᖁᑦᑎᑦᑐᓂ ᐃᖅᑲᓇᐃᔮᓂᑦ ᖁᑦᑎᓂᖅᐹᖑᔪᓂᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐱᖃᑦᑕᖁᔨᓪᓗᑎᒃ. 

 

ᐃᑲᔪᖅᓯᓪᓚᕆᒃᑲᒪᑦᑕᐅᖅ ᐃᓄᓐᓂᑦ ᑕᐃᒫᒃ ᐊᑐᖃᑦᑕᖁᓪᓗᒋᑦ, ᐃᓕᑉᐸᓪᓕᐊᖁᓪᓗᒋᓪᓗ. 

ᑕᐃᒪᐃᖁᔭᐅᓚᐅᖅᓯᒪᒻᒪᓂᓛᒃ, ᑕᐃᒪᐃᑦᑎᒐᓱᐊᕐᓗᒍ ᐊᒥᓱᐊᖅᑎᖅᑐᖓ ᐅᖃᖃᑦᑕᖅᓯᒪᒐᒪ. ᒥᓂᔅᑕᐅᑉ 

ᑐᖏᓕᖏᓐᓂ ᐃᑲᔪᖅᓰᓪᓚᕆᖃᑦᑕᕋᒪ, ᐊᐅᓚᑦᑎᐊᓪᓚᕆᑦᑐᓪᓗ ᑕᑯᖃᑦᑕᖅᓯᒪᒐᒃᑭᑦ ᐃᓄᐃᑦ 

ᖁᕝᕙᐸᓪᓕᐊᑎᐊᖅᑐᐊᓗᐃᑦ ᐃᖅᑲᓇᐃᔮᖏᓐᓂ.  

 

ᐊᒻᒪᓗ, ᒫᓐᓇ ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᒪᙱᑲᐃᓐᓇᖅᑐᖓ. ᐃᑲᔪᖅᓰᔨᓪᓚᕆᐅᒐᓗᐊᖅᑐᖓ ᐱᓕᕆᐊᖏᓐᓄᑦ, 

ᐱᓕᕆᕕᕗᑦ ᐱᓕᕆᕕᖓᓂᑦ ᖃᐅᔨᒋᐊᖃᑎᖃᒃᑲᓐᓂᕈᓐᓇᖅᑐᒍᑦ ᑭᓱᓪᓚᑦᑖᓂᑦ ᐃᖅᑲᓇᐃᔮᓂᑦ 

ᓴᖅᑭᖅᑐᖃᕆᐊᖃᕐᒪᖔᖅ, ᐊᒻᒪᓗ ᖃᓄᖅ ᐃᓱᒪᔅᓴᖅᓯᐅᕈᑎᒋᒋᐊᖃᕐᒪᖔᑦᑎᒍᑦ. 

 

ᒫᓐᓇᓕ ᑭᓯᐊᓂ ᑖᓐᓇ ᐱᓕᕆᐊᖑᑦᑕᐅᑎᒋᓂᐊᕐᓂᕋᕈᓐᓇᖏᑕᕋ, ᒪᑐᐃᖓᑐᐃᓐᓇᕐᓂᐊᕋᓗᐊᕐᒥᔪᖓ 

ᐅᖃᐅᓯᐅᒃᑲᓐᓂᓚᐅᕐᓗᓂ ᑕᐃᒪᐃᑦᑐᖅᑖᑲᓐᓂᕆᐊᖃᕐᒪᖔᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑭᖑᓪᓕ, ᐃᓛᒃ ᓴᐱᓕᖅᑕᐃᓕᒪᔪᓂᑦ ᓴᖅᑭᖅᓯᒐᓱᐊᕖᖓᖅᑐᓂᑦ 

ᐃᑲᔪᖅᓰᓲᖑᒐᒪ ᑭᒡᒐᖅᑐᐃᓂᖅᓴᐅᔪᓂᑦ ᐃᖅᑲᓇᐃᔭᖅᑎᖃᕋᔭᕋᑦᑕ ᓄᓇᕗᑦ ᐃᓄᖏᓐᓂᑦ. 

 

ᒪᐃ 2021−ᖑᑎᓪᓗᒍ ᐱᓕᕆᕕᓯ, ᒪᓕᒐᓕᐊᕆᒍᒪᔭᔅᓯᓐᓂᑦ ᓴᖅᑭᖅᓯᓚᐅᖅᓯᒪᒐᔅᓯ ᐃᑦᑕᕐᓂᓴᕐᓄᑦ ᑐᕌᖓᔪᓂᑦ. 

ᑕᐃᓐᓇᓖ ᓄᕙᒡᔪᐊᕐᓇᖅ-19 ᐱᔾᔪᑎᒋᔭᐅᓪᓗᓂ ᓄᕙᕐᓇᕐᔪᐊᖅ, ᑭᖑᕙᕆᐊᖅᑕᐅᒋᐊᖃᓚᐅᕐᖓᑦ. ᑖᒃᑯᐊ 

ᑲᔪᓯᒋᐊᕈᓐᓇᓂᙱᒻᒪᑕᒑᖅ ᐱᖁᔭᓕᐊᕆᒍᒪᔭᖏᓐᓂᒃ. ᖃᖓᓕ ᐱᓕᕆᕕᓯ ᓴᖅᑭᔅᓯᑲᓐᓂᓛᖅᑲ ᐱᖁᔭᔅᓴᒥᒃ 

ᑖᔅᓱᒥᖓ ᑲᑎᒪᕐᔪᐊᕕᒻᒥ? ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᑕᐅᑐᑉᐸᓪᓕᐊᔭᕗᑦ ᑕᒪᓐᓇ 

ᐱᕕᖃᕐᓂᕗᑦ ᒪᓕᓪᓗᒍ. ᑕᒪᓐᓇ ᓴᙱᓂᖅᑖᐸᓪᓕᐊᓂᖅ, ᑎᒍᓯᕙᓪᓕᐊᓂᐅᑉ ᑭᖑᓂᐊᒍᑦ ᐃᓂᓪᓚᖓᑦᓯᐊᓕᖅᐸᑦ 

ᐋᖅᑭᑦᓯᒪᓂᖓ ᒪᓕᓪᓗᒍᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖅᐹ ᐊᕝᕕᐊᓗᑕᐅᒐᓚᑦᑐᓃᒃ ᓴᙱᓂᖅᑖᐸᓪᓕᐊᓂᖅ ᐱᓪᓗᒍ, 

ᐅᓪᓗᖅᓯᐅᑎᖏᑎᒍᑦ ᑖᓐᓇ ᑖᑦᓱᒧᖓ ᐊᑦᑐᐊᓂᖃᖅᑑᖅ ᐱᖁᔭᒃᓴᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑐᖏᓕᕋ, 

ᑭᐅᑦᓯᐊᕈᓐᓇᓂᖅᓴᕆᖅᐸᒍ ᑖᒻᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅ ᕼᐃᐅᔅ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓂᐊᓚᐅᖅᓯᒪᒐᓗᐊᕋᑦᑎᒍᑦ ᑕᐃᔅᓱᒪᓂ ᐱᔭᕆᐊᑭᑦᑑᓂᐊᕋᓱᒋᓪᓗᑎᒍᑦ, 

ᑲᑎᒪᔨᐅᓂᖓ ᐃᓗᐊᓃᑦᑐᖅ ᐲᑐᐃᓐᓇᕐᓗᒍ ᑭᓯᐊᓂ, ᐋᔩᖃᑎᖃᓕᖅᑎᓪᓗᑕ ᐃᓄᐃᑦ ᐃᑦᑕᕐᓂᑕᓕᕆᔨᒃᑯᖕᓂᒃ 

ᑕᒪᓐᓇ ᓇᓗᓈᕿᔾᔪᑎᒋᕈᔪᓚᐅᖅᓯᒪᒐᑦᑎᒍᑦ. ᐱᔭᕆᐊᑭᒍᓐᓃᑳᓪᓚᖕᒪᑦ ᐅᖓᕙᕆᐊᓚᐅᖅᓯᒪᖕᒪᑦ. 

 

ᒫᓐᓇ ᐱᒋᐊᒃᑲᓐᓂᕋᓱᒃᑲᓗᐊᕐᓗᒍ ᐊᑲᐅᓈᙱᒻᒪᑦ, ᑕᐃᒃᑯᐊ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᓇᓱᓕᖅᑎᓪᓗᑕ 

ᐃᓗᐊᓃᑦᑕᕆᐊᖃᓛᕐᒥᖕᒪᑕ ᐃᑦᑕᕐᓂᓴᓕᕆᓂᖅ, ᐃᓐᓇ ᖃᓪᓗᓈᑎᑐᑦ ᐅᖃᖅᑕᐅᓲᖅ (ᑐᓵᔨᑎᒎᓕᖅᑐᖅ) ᓄᓇᕗᑦ 

ᐃᑦᑕᕐᓂᓴᓕᕆᓂᕐᒧᑦ ᓴᐅᓂᑐᖃᓕᕆᓂᕐᒧᓪᓗ ᖃᐅᔨᓴᖅᑕᐅᓂᖏᑦ ᐱᖁᔭᖅ, (ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ 

ᒐᕙᒪᑐᖃᒃᑯᓐᓂᑦ ᐋᖅᑭᑦᑕᐅᓯᒪᖕᒪᑕ ᑖᒃᑯᐊ. ᑕᐃᓐᓇ ᑎᒍᓛᕋᑦᑎᒍᑦ ᓇᒻᒥᓂᖅᓱᓂᕐᒧᑦ ᐊᖏᖃᑎᒌᒍᑎᐅᑉ 

ᐃᓗᐊᓃᑦᑕᕆᐊᖃᓛᕐᒪᑦ. ᑭᓯᐊᓂ, ᑕᒪᓐᓇ ᕿᒥᕐᕈᔭᐅᓕᖅᐸᑦ ᑕᒪᓐᓇ ᐋᖅᑭᒃᑕᐅᔪᓐᓇᑕᐃᓐᓇᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᖅᑯᓯᓕᕆᔨᒃᑯᑦ ᐃᓂᓪᓚᖓᒋᐊᓕᓚᐅᕐᒥᒻᒪᑕ, ᑐᓴᓵᖅᑲᐅᑉᓗᑕᓗ 

ᐊᑦᑐᐃᓂᖃᓗᐊᕋᔭᙱᓐᓂᖓᓂᒃ ᐃᖅᑲᓇᐃᔭᖅᑎᓅᑦ, ᐃᖅᑲᓇᐃᔮᖑᔪᓅᑦ. ᐄ’, ᑐᓴᖅᓱᑕᓗ ᑖᓐᓇ 

ᑭᖑᕙᕆᐊᖅᓯᒪᔪᖅ ᐱᓕᕆᐊᖅᓴᖃᓪᓗᐊᑲᓪᓚᒻᒪᑦ.  

 

ᖃᓄᖅ ᓯᕗᒧᕝᕚᓪᓕᐅᕈᑎᐅᒍᓐᓇᖅᑐᒥᒃ, ᑲᒪᒋᔭᐅᑎᒋᔪᓐᓇᕐᒪᖔᕐᓘᓐᓃᓖᑦ ᐱᑕᖃᙱᒃᑯᓂ, ᓱᒻᒪᑦ 

ᐱᖃᓯᐅᑎᔭᐅᓯᒪᓚᐅᙱᓚᖅ ᐃᓂᓪᓚᖓᒋᐊᒃᑲᓐᓂᓕᖅᑎᓪᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᒋᐊᑲᐃᓐᓇᕐᓗᒍ, 

ᑐᑭᓯᓄᓗᓐᓂᖃᖅᑰᕐᒪᑦ. ᐃᓂᓪᓚᖓᒋᐊᒃᑲᓐᓂᓕᕆᓚᐅᙱᑦᑐᒍᑦ, ᑮᓇᐅᔭᖅᑐᕈᑎᕗᑦ ᑖᓐᓇᓘᓐᓃᑦ ᐊᓯᔾᔨᓕᕐᓗᒍ 

ᑎᒥᐅᔪᖅ. ᐅᖃᐅᓯᕆᓯᒪᔭᕗᓪᓕ, ᐊᑦᑐᐃᓂᖃᓚᐅᖏᑦᑐᓪᓕ ᐃᖅᑲᓇᐃᔮᓄᑦ, ᐃᖅᑲᓇᐃᔭᖅᑎᐅᔪᓂᑦ. 

 

ᑖᓐᓇ ᑭᓱᑦ ᐃᓗᓕᑯᓗᖏᑦ ᐲᕋᔭᖅᑐᑦ, ᑖᓐᓇ ᑐᑭᓯᓇᖅᓯᑕᐅᒋᐊᒃᑲᓐᓂᑐᐃᓐᓇᖁᖅᑲᐅᔭᕋ. 

ᐅᖃᐅᓯᕆᒋᐊᖃᖃᐅᑉᓗᒍ, ᒪᒥᐊᓇᐅᒐᓗᐊᖅ. ᑐᑭᓯᓇᖅᓯᑕᐅᑎᖁᑐᐃᓐᓇᖅᑕᕋ ᑮᓇᐅᔭᖅᑎᒍᑦ 

ᐃᓂᓪᓚᖓᒋᐊᖅᓯᒪᓂᕗᑦ ᑕᒪᒃᑯᓄᖓ ᐃᓗᐊᓃᖃᓯᐅᑎᓯᒪᔪᓄᑦ ᐱᓕᕆᔨᓄᑦ. ᖁᔭᓐᓇᒥᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑐᑭᓯᓇᖅᓯᑎᒋᐊᕋᕕᐅᒃ. ᐅᕙᖓ 

ᑐᑭᓯᓇᓅᖅᓴᕆᖅᑰᕐᓂᕋᒃᑯ. 

ᑐᓵᑲᐃᓐᓇᕈᓐᓇᕈᒪ ᑭᒃᑯᑦ ᐃᓚᐅᕙᑦ, ᐃᖅᑲᓇᐃᔮᖃᖅᐸᓪᓕᐊᔪᑦ ᑖᑦᓱᒪᖓᑦ ᐱᖁᔭᑦᓴᐅᖁᔭᐅᔪᒥᒃ, ᐊᒻᒪᓗ 

ᐱᔪᓐᓇᒐᓗᐊᕐᒪᖔᑖ ᑕᕝᕙᓂ ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᖅᑲᓇᐃᔮᕆᕙᓪᓕᐊᔭᕗᑦ 

ᑖᓐᓇᓪᓚᑦᑖᓕᖏᓛᖅ, ᐊᒻᒪ ᐊᐅᓚᑦᓯᔨᖃᖅᐳᒍᑦ ᐃᑦᑕᕐᓂᓴᓕᕆᔨᒥᒃ, ᐊᐅᓚᑦᓯᔪᒥᓪᓗ ᐱᖁᑎᐅᔪᓂᑦ, 

ᐱᓕᕆᔨᖃᖅᑐᒍᑦ ᐅᖃᐅᓯᕆᔭᑉᑎᓐᓄᑦ. 

 

ᐱᖁᔭᒃᓴᒧᓪᓕ, ᐱᓕᕆᙱᑕᕗᑦ ᑖᒻᓇ ᓂᕆᐅᒋᙱᔅᓱᑎᒍ ᒐᕙᒪᐅᓂᑦᑎᓐᓂᑦ ᓴᙱᓂᖅᑖᐸᓪᓕᐊᓂᖅ 

ᐱᕙᓪᓕᐊᓕᓚᐅᖏᓐᓂᖓᓂ, ᑭᖑᓪᓕᕐᒥ ᒐᕙᒪᐅᓛᖅᑐᑦ ᑕᒪᓐᓇ ᓯᕗᒧᐊᕈᔾᔨᒐᔭᖑᐊᖅᑐᑦᓴᕆᕙᐅᒃ. ᖁᔭᓐᓇᒥᒃ, 

ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ (ᑐᓵᔨᑎᒍᑦ): ᐊᑎᖁᑎᓐᓃᒻᒥᔪᖅ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᒐᑉᓯ, ᕿᑎᕐᒥᐅᑦ ᐅᐊᓕᓂᖅᐸᓯᐊ ᐅᖃᐅᓯᕐᒥᓐᓂᑦ 

ᐃᓄᐃᓐᓇᖅᑐᑦ ᐊᓯᐅᔨᕙᓪᓕᐊᓕᕐᒪᑕ.  

 

ᑭᑐᒥᒃ ᐱᑕᖃᖅᐸ ᐱᓕᕆᐊᖅᓴᐅᔪᓐᓇᖅᑐᓂᑦ ᓴᖅᑭᐸᓪᓕᐊᔭᐅᔪᓂᑦ ᐅᕝᕙᓗ, ᐃᓛᒃ ᐅᑎᖅᑎᑕᐅᕙᓪᓕᐊᓂᑦᓴᖓᑕ 

ᐃᓄᐃᓐᓇᖅᑐᑦ. ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᓯᕗᓕᖅᑎ, ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑲᐃᓐᓇᕐᔪᖓ, ᑖᒃᑯᐊ 

ᑎᒍᑲᐃᓐᓇᓚᒃᑲ ᐱᓕᕆᐊᖅᓴᖁᑎᕗᑦ, ᐊᓯᐊᓅᓕᕐᒥᒐᒪ ᐅᖃᐅᓯᕆᓵᖅᑕᑎᓐᓄᑦ.  

 

ᐋ’, ᐊᔪᕐᓇᖏᑉᐸᑦ ᐊᖅᑯᑎᒋᓗᑎᑦ ᑖᓐᓇ ᑐᖏᓕᕗᑦ ᐱᓕᕆᐊᖅᓴᑦ ᐊᑐᐃᓐᓇᐅᔪᑦ ᑭᑑᒻᒪᖔᑖ 

ᑐᓂᔾᔪᓯᐊᕈᑎᒋᕙᑦᑕᕗᑦ, ᐃᑲᔫᑏᓪᓗ ᐊᑐᐃᓐᓇᐅᑎᕙᑦᑕᕗᑦ ᐅᖃᐅᓯᖅ ᐅᑎᖅᑎᑕᐅᕙᓪᓕᐊᓂᔅᓴᖓᓄᑦ, 

ᑭᑐᒐᓚᐃᓪᓗ.  

 

ᑖᓐᓇ ᓂᓪᓕᕈᓐᓇᖅᑎᑐᐊᕈᕕᐅᒃ ᑐᖏᓕᕋ ᕼᐃᐅᔅ, ᓂᓪᓕᐅᑎᒋᑲᐃᓐᓇᕈᓐᓇᕈᓂᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᔅ ᕼᐃᐅᔅ, ᑲᔪᓯᑦᓯᐊᕆᑦ.  

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᓐᓇᖅᑐᓕᕆᔪᑦ, ᐄ’, ᐊᑦᑕᕐᓇᖅᑐᒦᓕᖅᑐᑦ ᐅᓗᕆᐊᓇᖅᑐᒦᓕᖅᑐᑦ 

ᐅᖃᐅᓯᖓ ᒪᒃᑯᑦᑐᓄᑦ ᐅᖃᒡᓚᑦᑕᐅᒍᓐᓃᖅᑐᑦ, ᐃᓐᓇᐃᑦ ᑭᓯᐊᓂ 55 ᐊᕗᖓᕆᐊᕐᓗ ᖃᐅᔨᒪᔪᑐᐊᐳᓘᓕᖅᖢᑎᑦ 

ᐃᓄᐃᓐᓇᖅᑐᓐ, ᑖᓐᓇ ᖃᐅᔨᒪᔭᐃᓐᓇᕆᔭᕗᑦ ᖃᐅᔨᓴᖅᑕᐅᓂᑯᑦ ᖃᐅᔨᓴᖅᑕᐅᓂᕆᓚᐅᖅᑕᖓᑎᒍᑦ. ᐄ’, 

ᐅᓗᕆᐊᓇᖅᑐᒦᑦᑐᖅ ᐊᑦᑕᕐᓇᖅᑐᒦᑦᑐᖅ. 

 

ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ ᑕᒪᒃᑯᓄᖓ ᑐᕌᖓᓪᓚᕆᑦᑐᓂᑦ, ᑕᐃᓐᓇᓗ ᑰᒐᓛᓕᒃ ᑐᓴᐅᒪᖅᑰᖅᑕᐃᑦ 

ᐱᓕᕆᖃᑦᑕᕕᔾᔪᐊᖅᑐᑦ ᐃᓄᐃᓐᓇᖅᑐᓕᕆᓪᓗᑎᒃ, ᐃᓐᓇᕐᓂᓪᓗ, ᒪᒃᑯᑦᑐᓂᓪᓗ ᑲᑎᑦᑎᕙᒃᖢᑎᒃ. 

 

ᐅᖃᐅᓯᖃᖅᑰᖅᑐᓂᒃᑯᐊ, ᐃᓐᓇᐃ ᐃᓕᓴᐃᔪᑦ ᐃᓕᓐᓂᐊᕋᑦᓴᖅᔭ. ᐅᕙᑦᑎᓐᓂᑦ ᑮᓇᐅᔭᖅᑖᖅᐸᑦᑐᑦ 

ᐃᓕᓐᓂᐊᖅᑎᑦᑎᑲᓐᓂᕋᓱᒃᖢᑎᒃ ᒪᒃᑯᑦᑐᓂᑦ ᓄᓇᓕᒻᒥᓂᑦ, ᑕᐃᒃᑯᐊ ᑕᑯᒥᓇᑦᑎᐊᖅᑐᓂᑦ ᐱᓕᕆᐊᖃᓲᖑᒻᒪᑕ.  

ᑖᒃᑯᓄᖓ ᑐᕌᖓᔪᐸᓗᒃᑐᖅ $475.0000.00, ᐃᓄᐃᓐᓇᖅᑐᓄᑦ ᑐᕌᖓᔪᑦ ᒫᓐᓇ ᐊᕐᕌᒍᕆᓚᐅᖅᑕᑎᓐᓂᑦ 

ᐱᓕᕆᐊᖑᓚᐅᖅᑐᑦ.  

 

ᑭᓯᐊᓂ ᑐᙵᓱᑦᑎᑦᑏᓐᓇᖅᑐᒍᑦ, ᓇᐅᒃᑯᑐᐃᓐᓇᑦᑎᐊᖅ ᐃᓕᓐᓂᐊᕐᕕᒃᑯᓪᓘᓐᓃᑦ, ᓄᓇᓖᓪᓗ ᐱᓕᕆᔨᕋᓛᖏᑦ 

ᑲᑎᒪᔨᑎᒍᑦ ᑯᒐᓛᓕᒃᑯᑎᒍᑦ, ᕿᑎᕐᒥᐅᑦ ᐃᑦᑕᕐᓂᑕᓕᕆᓂᕐᒧᑦ ᑲᑐᔾᔨᖃᑎᒌᒃᑯᑎᒍᑦ. ᑕᐃᒃᑯᐊ ᐊᒃᓱᕈᐃᓐᓇᖅᑐᑦ 

ᖃᐅᔨᒪᔭᕗᑦ, ᑮᓇᐅᔭᕐᓂᓪᓗ ᐅᕙᑦᑎᓐᓂᑦ ᑐᒃᓯᕋᒐᔪᒃᖢᑎᒃ ᐊᕐᕌᒍᑕᒫᑦ. 

 

ᐊᒻᒪ ᐅᖃᖅᓯᒪᒐᑦᑕ, ᐅᕙᒍᑦ ᑐᑭᓕᐅᕆᔨᕗᑦ ᖃᓄᒃᑲᓐᓂᖅ ᐃᑲᔪᖅᑐᑲᓐᓂᕈᓐᓇᖅᐸ, ᑖᓐᓇ 

ᕿᒥᕐᕈᑦᑎᐊᕋᓱᑦᑕᓪᓛᓗᒐᓗᐊᕗᑦᑕᐅᖅ. ᑐᑭᓕᐅᕆᑐᐃᓐᓇᙱᓕᕐᓗᑎᒃ, ᖃᓄᒃᑲᓐᓂᖅ ᐃᖅᑲᓇᐃᔮᖓ 

ᐊᓯᔾᔨᕆᐊᕌᕐᔪᓪᓗᒍ ᑕᒪᒃᑯᓂᖓ ᓄᓇᓕᓐᓂᑦ, ᐱᓗᐊᖅᑐᒥ ᐃᖃᓗᑦᑑᑦᑎᐊᖅ ᐊᒻᒪ ᖁᕐᓗᖅᑑᖅ, ᑖᒃᑯᓂᖓ 

ᐃᑲᔪᖅᑐᑲᓐᓂᕈᓐᓇᕐᒪᖔᑕ ᖃᓄᖅ.  

 

ᐊᒻᒪ ᖃᐅᔨᒪᓕᖅᖢᑕ ᓄᓇᕘᑦ ᑐᙵᕕᒃᑯᑦ ᐃᓄᐃᑦ ᐅᖃᐅᓯᖏᓐᓄᑦ ᑐᕌᖓᔪᓂᑦ ᑮᓇᔭᖅᑖᖅᑐᖅᐸᓪᓕᐊᓕᕐᒥᒻᒪᑕ, 

ᖃᓄᖅ ᑲᑐᔾᔨᖃᑎᒌᑦᑎᐊᕐᓗᑎᒃ ᑐᙵᕕᒃᑯᑦ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᕙᒍᓪᓗ 

ᐱᓕᕆᖃᑎᒌᑦᑎᐊᑲᓐᓂᕈᓐᓇᓂᖅᐳᑦ ᑖᓐᓇ ᕿᒥᕐᕈᑦᑎᐊᕆᐊᖃᖅᑕᕗᑦ, ᓇᐅᒃᑯᑦ ᐅᕙᒍᑦ ᐃᑲᔪᒃᑲᓐᓂᕈᓐᓇᖅᐱᑕ 

ᒐᕙᒪᐅᔪᑎᒍᑦ, ᑐᑭᓕᐅᕆᔨᕗᑦ ᑐᑭᓕᐅᕆᔨᑐᐃᓐᓇᕈᓐᓃᑐᐃᓐᓇᕐᓗᑎᒃ, ᖃᓄᒃᑲᓐᓂᖅ ᓄᓇᓕᓐᓄᑦ 

ᐊᑦᑐᐊᑲᓐᓂᕈᓐᓇᕐᒪᖔᑦ. 

 

ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᓯᒪᕐᔪᐊᖅᖢᑎᒃ ᓴᖅᑮᓯᒪᓪᓗᑎᒃ ᐊᒥᓱᒻᒪᕆᐊᓗᓐᓂᒃ ᐃᓄᐃᓐᓇᖅᑐᓄᑦ 

ᑐᕌᖓᔪᓂᑦ ᐅᖃᓕᒫᕐᓂᑦ. ᐃᓄᑦᑑᖓᔪᕕᓃᓪᓘᓐᓂᑦ ᐊᓯᐊᓂᓪᓘᓐᓃᑦ ᐅᖃᐅᓯᒃᑯᑦ ᓴᖅᑭᓯᒪᔪᑦ 

ᐃᓄᐃᓐᓇᖅᑐᙳᖅᑎᑕᐅᓯᒪᔪᑦ ᐊᒥᓲᓂᖏᓐᓄᑦ, ᑕᒪᓐᓇ ᖃᐅᔨᒪᓪᓗᑎᒍ. 

 

ᐊᒻᒪ ᑕᐃᓐᓇ ᐱᓕᕆᐊᕆᓚᐅᕐᒥᔭᕗᑦ ᖃᕋᓴᐅᔭᕋᓛᒃᑯᑦ ᖃᓄᖅ ᐃᓄᐃᓐᓇᖅᑐᑦ ᐱᓕᕆᐊᖑᒃᑲᓐᓂᕈᓐᓇᕐᒪᖔᑦ 

ᑕᐃᑰᓇᑦᑕᐅᖅ ᐃᓄᐃᓐᓇᖅᑐᑦ ᐋᖅᑭᒃᖢᒃᓯᒪᒻᒥᔭᕗᑦ ᖃᕋᓴᐅᔭᕋᓛᒃᑯᑦ ᓇᒥᑐᐃᓐᓇᖅ ᐊᑐᖅᑕᐅᔪᓐᓇᖅᖢᓂ. 

ᑭᐅᑦᑎᐊᕈᒪ ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᖃᑦᑕᖅᓯᒪᓪᓗᖓ ᐃᓄᓐᓂᑦ ᐃᓄᐃᓐᓇᖅᑐᑦ 

ᐅᖃᑦᓯᐊᕈᓐᓇᕐᒪᕆᑦᑐᓂᑦ, ᐊᐱᕆᑉᓗᒋᑦ ᐃᓕᓴᐃᒍᓐᓇᕐᒪᖔᕐᒥᑦ ᐊᒃᓱᑦ ᐃᓕᓴᐃᑦᑕᐃᓕᙱᑦᑎᐊᖅᑐᑦ.  

 

ᐃᓚᖓᓪᓗ ᐃᓄᐃᓐᓇᖅᑐᑐᖃᖅ ᐅᖃᐅᓯᑐᖃᒻᒪᕆᖓᓂᑦ ᖃᐅᔨᒪᓂᖃᕐᒪᕆᒃᖢᓂ, ᐊᒻᒪᓗ ᐊᐃᑉᐹ ᓄᑕᐅᓂᖅᓴᒥᑦ 

ᑎᑎᕋᐅᓯᕐᒥᑦ ᖃᐅᔨᒪᓂᖅᓴᐅᓕᖅᓱᓂ. ᑕᒪᒃᑯᐊ ᐱᑕᖃᐅᖅᑐᑦ, ᐱᑕᖃᖅᑐᑦ ᑖᒃᑯᐊ ᖃᐅᔨᒪᓂᖃᖅᑐᑦ ᑖᒃᑯᐊ. 

ᑰᒐᓛᓕᒃ ᐃᑦᓴᕐᓂᓴᓕᕆᔩᑦ ᑕᕝᕙ ᑖᒃᑯᐊᖑᓇᔭᖅᐳᑦ. 

 

ᐃᒻᒪᖃ, ᐱᓇᓱᐊᕈᓯᐅᓂᐊᖅᑐᒥᑦ ᐃᒪᐃᒐᔭᕐᓂᕈᑎᒃ ᑖᑉᑯᐊ ᐱᓕᕆᐊᖃᕋᔭᙳᐊᖅᑐᑦ ᐅᕝᕙᓗ ᖁᕐᓗᒃᑐᒥ 

ᑎᒥᖁᑎᖃᖅᐸ ᓯᕗᓕᐅᓪᓗᐊᒃᑲᔭᖅᑐᓂᑦ? ᓲᕐᓗᒃ, ᐅᓐᓄᒃᑯᑦ ᐃᓕᓐᓂᐊᖅᑎᑦᓯᖃᑦᑕᖅᑐᖃᕈᓂ ᐱᐅᓪᓚᕆᒃᑲᔭᕐᒥᒻᒪᑦ, 

ᐅᓪᓗᑐᐃᓐᓇᑯᓪᓗ ᐃᓅᓱᓐᓂᖅᓴᓂᑦ ᐃᓕᓐᓂᐊᖅᑎᓂᑦ. ᖃᐅᔨᒪᔭᖃᖅᐲᑦ ᐱᓕᕆᐊᒃᓴᓂᑦ ᓴᖅᑭᑕᐅᔪᒫᓕᖅᑐᓂᑦ 

ᒫᓐᓇᑰᖅᐸᑦ, ᐅᕝᕙᓗ ᓯᕗᓂᑦᓴᑦᓯᐊᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᑎᕐᕕᒋᒻᓴᑦ ᐊᐱᖅᑯᒻᒧᑦ, ᒥᔅ ᕼᐃᐅᔅᒨᑐᐃᓐᓇᖅᑕ.  

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᐄ’, ᑕᑎᒋᔭᐅᔪᓐᓇᖅᑐᒍᑦ ᒐᕙᒪᐅᔪᑎᒍᑦ ᑮᓇᐅᔭᖃᖅᑎᑦᑎᓂᒃᑯᑦ, 

ᓄᓇᓖᑦ ᑕᒪᒃᑯᐊ ᖃᐅᔨᒪᔨᑕᒻᒪᕆᐅᒻᒪᑕ. ᐃᓕᔅᓯ ᐅᖃᐅᓯᔅᓯᓐᓂᒃ ᖃᐅᔨᒪᑦᑎᐊᕋᔅᓯ, ᑭᒃᑯᓪᓗ ᐅᖃᐅᓯᕐᒥᓂᒃ 

ᐃᓕᓐᓂᐊᖅᑎᑦᑎᔪᓐᓇᕐᒪᖔᑕ ᖃᐅᔨᒪᑦᑎᐊᕋᔅᓯ. ᓄᓇᓖᑦ ᑲᑐᔾᔨᖃᑎᒌᓐᓂᒃᑯᑦ ᐱᓕᕆᑦᑎᐊᖅᐸᑕ ᓇᐅᒃᑯᑦ 

ᑮᓇᐅᔭᒃᑯᑦ ᐃᑲᔪᖅᑐᖅᑕᐅᒃᑲᓐᓂᕈᒪᒻᒪᖔᑕ ᑕᒪᓐᓇᓕ ᕿᒥᕐᕈᑦᑎᐊᕋᔭᕐᒥᔭᕗᑦ.  

 

ᐅᖃᕋᑖᕋᒪ ᐅᕙᒍᓪᓕ ᒐᕙᒪᐅᔪᑎᒍᑦ ᑐᑭᓕᐅᕆᓂᕐᓂᒃ ᐱᓕᕆᒐᑦᑕ ᑕᐃᓐᓇᓗ ᕿᒥᕐᕈᔪᒪᓪᓚᑦᑖᖅᖢᑎᒍ 

ᖃᓄᒃᑲᓐᓂᖅ ᑐᑭᓕᐅᕆᑐᐃᓐᓇᕈᓐᓃᕐᓗᑎᒃ ᑰᒐᓛᓕᒃᑯᓂᓪᓘᓐᓃᑦ ᕿᑎᕐᒥᐅᑦ ᐃᑦᑕᕐᓂᓴᓕᕆᔨᒃᑯᑦ 

ᑲᑐᔾᔨᖃᑎᒌᖏᒃᑯᓐᓂᓪᓘᓐᓃᑦ ᖃᓄᖅ ᑕᕝᕘᓇ ᑕᑎᖃᒃᑲᓐᓂᕈᓐᓇᕐᒪᖔᑦ. ᐄ’, ᐊᑐᐃᓐᓇᐅᑦᑎᐊᖅᑐᒍᑦ ᓄᓇᓖᑦ 

ᑭᓯᐊᓂ ᖃᐅᔨᒪᔨᑕᐅᒻᒪᑕ ᐱᓕᕆᔪᓐᓇᑦᑎᐊᖅᖢᑎᒃᓗ ᖃᐅᔨᒪᓪᓗᑕ ᐱᓗᐊᖅᑐᒥᒃ ᑕᐅᕙᓂ ᖁᕐᓗᖅᑐᕐᒥ 

ᐃᖃᓗᒃᑑᑦᑎᐊᕐᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒧᖓ. ᐅᖃᖃᑎᒋᓯᒪᔭᒃᑲ 

ᐅᖃᕈᓐᓇᑦᑎᐊᓪᓚᕆᒃᑐᑎᒃ ᑖᒃᑯᐊ ᑐᒃᓯᕋᕈᓐᓇᕋᔭᖅᐹᑦ ᑮᓇᐅᔭᓂᒃ. ᓲᕐᓗ ᐅᓐᓄᒃᑯᑦ ᐃᓕᓴᐃᖃᑦᑕᕈᒪᒍᑎᒃ 

ᐅᓪᓗᒃᑯᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᐄ’, ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᑕᐃᒪᐃᒍᒪᑦᓯᐊᓪᓚᕆᒃᑲᔭᖅᑐᒍᑦ ᑐᓴᕐᕕᒋᒋᐊᕐᓗᒋᑦ ᑖᒃᑯᐊ ᐅᖃᐅᓯᕆᔭᑎᑦ ᐊᒻᒪ ᑎᒥᖁᑎᕗᑦ ᑖᒃᑯᐊ ᐃᓄᐃᑦ 

ᐅᖃᐅᓯᓕᕆᔨᒃᑯᓪᓗ ᐊᔪᙱᑦᑐᓂᒃ ᕿᓃᓐᓇᖅᐸᒻᒥᒻᒪᑕ ᖃᓄᒃᑲᓐᓂᖅ ᐱᐅᓕᐊᖃᕈᓐᓇᕐᒪᖔᑕ ᐅᖃᐅᓯᕐᓂᒃ 

ᐃᓕᓐᓂᒃ ᑲᑎᖃᑎᑲᓐᓂᑎᐊᕋᔭᖅᑐᖓ ᐊᑎᕐᓂᒃ ᐱᒍᓐᓇᕈᒪ.  

 

ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ ᖁᕐᓗᖅᑑᒨᓛᕐᒥᒐᒪ ᓂᕆᐅᓐᓂᖃᑦᑎᐊᕐᓂᐊᖅᐳᖓ ᑕᒪᑐᒧᖓ. ᑖᒃᑯᓂᖓ 

ᐃᓕᖅᑯᓯᓕᕆᔨᓂᒃ ᑕᑯᖁᔨᔪᒐᕕᑦ ᑐᓵᔨᑦᓯᐊᕚᓗᐃᑦ ᐃᓄᐃᓐᓇᖅᑐᑦ ᐊᑐᐃᓐᓇᐅᑦᑎᐊᖅᖢᑎᒃ ᑖᕙᓂ. ᑕᒪᓐᓇ 

ᑲᑎᖃᑎᒌᒍᒪᓂᕗᑦ ᓂᕆᐅᒋᑦᑎᐊᖅᑕᕋ.  

 

ᐄ’, ᐊᑏ ᑖᒃᑯᐊ ᖃᐃᒐᔭᖅᐸᑎᑦ ᖃᓄᖅᑑᕈᓐᓇᓛᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑭᐅᒐᕕᑦ. ᐅᖃᐅᓯᖃᖅᑎᓪᓗᑕ ᑐᓵᔨᓂᒃ 

ᐃᓄᒃᑎᑑᓕᕆᔨᓂᒃ ᑕᐃᒃᑯᐊ ᐅᐸᖃᑦᑕᕐᒥᒐᒃᑭᑦ. ᐊᖏᔪᖅᑳᖃᙱᒻᒪᑕ ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔭᑐᐃᓐᓇᖃᑦᑕᖅᑐᑦ ᑕᐃᑲᓂ, ᑐᓵᔩᑦ ᑐᑭᓕᐅᕆᔩᑦ ᑭᓯᐊᓂ ᓴᖅᑭᔮᖅᑎᑦᑎᓕᖅᐱᓰ ᐊᖏᔪᖅᑳᖑᒐᔭᖅᑐᒥᒃ 

ᑕᐃᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. 

ᒫᓐᓇᐅᔪᖅ ᑐᓵᔩᑦ ᑐᑭᓕᐅᕈᑏᑦ ᑕᐃᑲᓂ ᐊᖏᔪᖅᑳᖃᖅᑐᑦ ᑐᑭᒧᐊᒃᑎᑦᑎᔨᒧᑦ ᑕᐃᒃᑯᓂᖓ ᐋᖅᑭᒃᓯᒪᓂᕆᔭᖓᑦ 

ᑖᒃᑯᐊ ᐊᖏᔪᖅᑳᖓᑕ ᖃᐅᔨᒪᙱᑦᑐᖓ ᐃᓐᓄᒃᓯᒪᙱᒻᒪᖔᑕ ᐅᕝᕙᓘᓐᓃᑦ ᑖᒃᑯᐊ ᐃᖅᑲᓇᐃᔮᒃᓴᓂᒃ 

ᓴᖅᑭᔮᖅᑎᑦᑎᒪᖔᑕ ᑖᓐᓇ ᖃᐅᔨᒋᐊᕈᓐᓇᕐᓂᐊᖅᑕᕋ ᑲᑎᒪᔨᒧᑦ ᐅᑎᕐᕕᒋᓂᐊᕋᒃᑯ, ᖃᓄᐃᓕᖓᓕᕐᒪᖔᖅ ᑕᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᐆᒃᑑᑎᖏᑦ 2025-ᒥ ᐱᓕᕆᐊᒃᓴᑦ ᐅᖃᖅᓯᒪᒻᒪᑕ 

ᑮᓇᐅᔭᖅᑐᕈᑎᒃᓴᖃᕐᒪᑕᒎᖅ $11.328-ᒥᓕᐊᓐᓂᒃ ᐅᖃᐅᓰᑦ ᐊᑐᓕᖅᑎᑕᐅᓂᖏᓐᓄᑦ ᑮᓇᐅᔭᖃᖅᑎᑦᑎᓪᓗᑎᒃ 

ᑕᕝᕙᙵᑦ ᐊᑐᖅᑕᐅᓂᐊᖅᑐᑦ 2025-2026-ᒥ ᐊᕐᕌᒍᒥ, ᖃᓄᐃᑦᑐᓂᒃ ᓄᑖᓂᒃ ᓴᖅᑭᑦᑎᓂᐊᕐᒪᑕ ᑮᓇᐅᔭᐃᑦ 

ᑖᒃᑯᐊ ᐊᑐᖅᑕᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ ᐊᐱᕆᔪᓐᓇᖅᑎᑦᑎᓂᐊᖅᐳᖓ ᑭᓯᐊᓂ ᒪᑉᐱᕈᑦᑎᒍ ᑕᐃᑲᓂ 

ᐊᐱᕆᔭᐅᔪᓐᓇᕐᓂᐊᖅᑑᒐᓗᐊᖅ. ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᕼᐃᓪᓛᒃ, ᖁᔭᓇᒦᖅᐸᕋ ᑲᑎᒪᔨ 

ᐊᐱᕆᒃᑲᓐᓂᕐᒪᑦ. ᐊᓕᐊᓇᐃᒍᓱᑦᑐᒍᑦ ᑕᑯᓂᐊᕋᑦᑕ ᐊᑭᑦᑐᕆᐊᕈᑎᐊᕐᔪᒻᒥᒃ ᐊᑭᑦᑐᕆᐊᕐᓇᓵᖅᑐᒻᒪᕆᐊᓘᒻᒪᑕ ᑖᒃᑯᐊ 

ᐅᓄᖅᓯᒋᐊᕈᑎᖏᑦ ᑖᒃᑯᐊ ᐅᖃᖅᑲᐅᒐᒪᐃᓛᒃ ᒪᓕᒐᓕᐅᕐᕕᒻᒧᑦ ᐅᖃᓚᐅᕋᒪ ᐃᓕᓐᓂᐊᒃᓂᓕᕆᔨᒃᑯᑦ 

ᐱᓕᕆᕕᖓᓅᖔᕐᓂᐊᖅᑐᑦ ᑕᐃᒃᑯᐊ ᑲᒪᒋᔭᖃᕐᒪᑕ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᕐᔪᐊᖏᑎᒍᑦ. ᑖᒃᑯᐊ ᑐᕌᖓᔪᑦ 

ᐃᖅᑲᓇᐃᔭᕈᑕᐅᓂᐊᖅᑐᓂᒃ ᓴᖅᑭᑦᑐᕈᓗᐃᑦ ᐃᓕᓐᓂᐊᕈᑎᒃᓴᓂᒃ ᐃᓄᒃᑐᑦ. ᑖᒃᑯᓇᓂ ᑕᐃᒃᑯᐊ $5.54-ᒥᓕᐊᓐᓂᒃ 

ᑕᑯᓐᓇᖅᑐᒍᑦ.   

 

ᑖᒃᑯᐊ ᑐᕌᖓᔪᑦ ᑖᒃᑯᓂᖓ ᐅᓄᖅᑑᒐᓗᐊᑦ ᐃᓗᓕᑯᓘᔭᖃᖅᑑᒐᓗᐊᑦ ᑭᓯᐊᓂ ᑕᐃᒪᓐᓇ ᐱᓕᕆᔪᓐᓇᕐᓂᐊᕋᑦᑎᒍ 

ᐱᓕᕆᐊᒃᓴᕆᔭᕗᑦ ᑕᒪᒃᑯᐊ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓴᐃᔪᓐᓇᕐᓗᑎᒃ ᐃᓕᓐᓂᐊᓕᓵᖅᑐᑦ ᖁᑦᑎᓐᓂᓕᒻᒧᑦ 12-

ᒧᑦ ᑎᑭᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖃᖅᐲᑦ ᑖᔅᓱᒪᓂ ᑮᓇᐅᔭᖃᕐᓂᕐᒧᑦ ᑮᓇᐅᔭᓕᕆᔨᖏᓐᓄᑦ 

ᐊᐱᖅᑯᑎᒃᓴᖃᖅᐲᑦ? ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᐋᒡᒐᐃ, ᐊᑕᐅᓯᕐᒥᒃ ᐊᐱᖅᑯ, ᐱᓕᕆᕕᓯ ᐃᖅᑲᓇᐃᔭᖃᑎᖃᖅᐹᑦ ᐃᓕᓐᓂᐊᓂᖃᖅᑐᓄᑦ 

ᐊᑉᐸᓯᓐᓂᖅᓴᓄᑦ ᖁᕐᓗᖅᑑᑉ ᐃᓕᓐᓂᐊᕐᕕᐊᓗᖓᓂᓗ, ᐆᒻᒪᖅᑎᑕᐅᒃᑲᓐᓂᖁᓪᓗᒍ ᐊᑐᓕᖅᑎᑕᐅᒃᑲᓐᓂᖁᓪᓗᒋᑦ 

ᐅᖃᐅᓯᓕᕆᓂᕐᒧᑦ ᖁᕐᓗᖅᑐᒧᑦ ᐊᒻᒪ ᐃᖃᓗᒃᑑᑦᑎᐊᕐᒥ ᓇᓕᐊᓐᓂᑐᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒐᕕᑦ ᑖᔅᓱᒧᖓ ᐋᒡᒐ ᑖᒃᑯᓂᖓ 

ᐃᖅᑲᓇᐃᔭᖃᑎᖃᖃᑦᑕᖏᑦᑐᒍᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᑐᓕᕆᔨᒃᑯᑦ ᐱᓕᕆᕕᖏᓐᓂᒃ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᑕᐃᒃᑯᐊ ᐃᖅᑲᓇᐃᔭᖃᑎᖃᖃᑦᑕᕐᒪᑕ ᓄᓇᓕᓐᓂ ᑖᒃᑯᐊ ᐱᓕᕆᕕᒃ ᑖᓐᓇ 

ᐊᑐᖅᖢᑎᒃ ᑮᓇᐅᔭᓂᒃ ᑕᐃᑯᓇᙵᑦ ᑖᒃᑯᐊ ᒪᕐᕉᒻᒪᑎᒃ ᐱᓕᕆᕖᒃ ᐃᖅᑲᓇᐃᔭᖃᑎᒌᖃᑦᑕᖅᑑᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F4-ᒦᑦᑐᒍᑦ, ᑮᓇᐅᔭᓕᕆᔾᔪᑎᖓ $5,301,000 ᐊᖏᖅᐱᓯᐅᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᒋᐊᓚᐅᕐᒥᑕ. F5-ᒦᖅᑲᐅᒐᑦᑕ ᐅᖃᐅᓯᓕᕆᓂᕐᒧᑦ ᐊᑐᕈᒫᖅᑐᑦ 

ᓂᕈᐊᕈᑕᐅᔭᕆᐊᖃᖅᑐᑦ $17,563,000. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᐃᓈᕋᓱᖕᓂᐊᖅᑕᕋ ᑭᓯᐊᓂ ᐅᓄᖅᑐᑲᓪᓚᖕᓂᒃ 

ᐊᐱᖅᑯᑎᒃᓴᖃᕋᑦᑕ.  ᓇᐃᓈᕋᓱᖕᓂᐊᖅᐸᒃᑲ, ᐃᒃᓯᕙᐅᑖᖅ.  

 

ᑖᒃᑯᓂᖓ ᑲᑕᒃᓯᒪᒐᒪ ᓇᑦᑎᓕᖕᒥᐅᑦ ᐅᖃᐅᓯᖓᓐᓂᒃ ᒪᓕᒐᓕᐅᕐᕕᖕᒥ ᐃᖅᑯᓪᓕᐅᑎᒌᓐᓇᖃᑦᑕᕋᒃᑯ ᐊᒻᒪᓗᑦᑕᐅᖅ 

ᑖᒃᑯᐊ ᒥᓂᔅᑕᖓᓐᓄᑦ ᑲᒪᔪᓄᑦ ᐅᖃᐅᓯᓕᕆᓂᕐᒧᑦ ᐅᖃᐅᓯᕆᖃᑦᑕᖅᓯᒪᓪᓗᒍ. 

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓕᕌᖓᒥᒃ ᐅᓄᖅᑐᑦ 

ᐅᖃᐅᓯᖃᕈᓘᔭᖃᑦᑕᕐᒪᑕ ᑖᒃᑯᐊ ᐆᒻᒪᖅᑎᑕᐅᒃᑲᓐᓂᖁᓪᓗᒍ ᐅᖃᐅᓯᕗᑦ ᐊᒻᒪᓗᑦᑕᐅᖅ ᐃᓄᐃᓐᓇᖅᑐᑦ 

ᐅᖃᐅᓯᕆᔭᐅᓪᓗᓂ ᐊᒻᒪᓗᑦᑕᐅᖅ ᓇᑦᑎᓕᖕᒥᐅᑦ ᐅᖃᐅᓯᕆᔭᖏᑦ ᐊᒻᒪᓗᑦᑕᐅᑦ ᐅᖃᐅᓯᖃᑎᒋᙱᐊᕐᔪᒃᑕᖏᑦ 

ᕿᑎᕐᒥᐅᓂᑦ.   

 

ᑕᐃᔅᓱᒪᓂ ᓂᕈᐊᖅᑕᐅᓚᐅᖅᑳᖅᑎᓐᓇᖓ ᒪᓕᒐᓕᐅᕐᕕᖕᒧᑦ ᑖᒃᑯᐊ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓕᕌᖓᑕ 

ᐃᓚᐅᖃᑦᑕᖅᑐᒍᑦ ᐅᖃᐅᓯᖃᕋᔪᖕᒪᑕ ᐅᖃᐅᓯᓕᕆᓪᓗᑎᒃ ᐆᒻᒪᖅᑎᑕᐅᒃᑲᓐᓂᕐᓂᖓ. ᓇᐃᓈᕋᓱᖕᓂᐊᖅᐸᕋ 

ᐃᒃᓯᕙᐅᑖᖅ.  

 

ᑖᓐᓇ ᓯᕗᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋᐅᓇ, ᖃᓄᐃᑦᑐᓂᒃ ᐊᐅᓚᔾᔭᐃᓯᒪᓕᖅᐸ ᐱᓕᕆᐊᒃᓴᓂᒃ 

ᐃᑲᔪᖅᑐᐃᔾᔪᑎᒃᓴᓂᒃ ᐃᓄᐃᓐᓇᖅᑐᑦ ᐅᖃᐅᓯᖓᓐᓄᑦ ᐆᒻᒪᖅᑎᑦᑎᒃᑲᓐᓂᕐᓗᑎᒃ ᐊᑐᖅᑕᐅᒃᑲᓐᓂᕐᓂᐊᕐᒪᑕ 

ᐅᖃᐅᓯᖃᕐᓂᐊᖅᑐᖓ ᓇᑦᑎᓕᖕᒥᐅᑦ ᐅᖃᐅᓯᖏᓐᓂᒃ ᐆᒻᒪᖅᑎᑕᐅᒃᑲᓐᓂᕐᓂᐊᕐᓂᖓᓄᑦ ᐱᓕᕆᐊᖃᕆᕕᓯ 

ᐅᓪᓗᒥᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ. 

ᐊᓕᐊᓇᐃᑦ ᐅᑎᕋᑦᑕ. ᖁᔭᓐᓇᒦᑦᑕᐅᖅ ᐊᐱᕆᕋᑖᕋᕕᑦ ᑲᑎᒪᔩ.  

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᐊᙳᐊᖅᑐᒥᒃ ᓇᑦᑎᓕᖕᒥᐅᑦ ᐅᖃᐅᓯᖏᑦ ᑖᒃᑯᐊ ᓄᓇᓕᖕᓂ ᑕᒪᒃᑯᐊ ᐱᓕᕆᔾᔪᑏᑦ ᐋᖅᑭᒃᓱᖅᑕᐅᖃᑦᑕᕐᒪᑕ 

ᑮᓇᐅᔭᓂᒃ ᑐᒃᓯᕋᐅᑎᑎᒎᖃᑦᑕᖅᖢᑎᒃ. ᑕᐃᒪᓐᓇ ᐃᑲᔪᖅᑐᐃᔾᔪᑎᖃᖃᑦᑕᖅᑐᒍᑦ ᓄᓇᓕᖕᓂ ᑖᒃᑯᐊ 

ᐆᒻᒪᖅᑎᕆᒃᑲᓐᓂᕈᑕᐅᖃᑦᑕᕐᓂᐊᕐᒪᑕ ᐅᖃᐅᓯᓄᑦ ᓇᑦᑎᓕᖕᒥᐅᑦ ᐅᖃᐅᓯᖓᓐᓂᒃ. 

 

ᖃᐅᔨᒪᓪᓗᖓᓗ ᑖᒃᑯᐊ ᕼᐋᒪᓚᒃᑯᓐᓂ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑐᓴᖅᑎᑕᐅᖃᑦᑕᕐᓗᑎᒃ, 

ᑐᓴᖅᑎᑕᐅᖃᑦᑕᖅᑐᑦ ᑕᒪᒃᑯᓂᖓ ᑮᓇᐅᔭᓂᒃ ᐊᑐᐃᓐᓇᐅᕕᖃᕐᒪᑕ ᑐᒃᓯᕋᖅᑕᐅᔪᓐᓇᖅᑐᓂᒃ ᑕᒪᑐᒧᖓ 

ᐊᑐᖅᑕᐅᔪᓐᓇᖅᑐᓂᒃ.  

 

ᑕᒪᒃᑯᓄᖓ ᐃᓄᐃᓐᓇᖅᑐᑦ, ᑕᒪᒃᑯᓄᖓ ᑮᓇᐅᔭᖅᑎᑦᑎᖃᑦᑕᖅᑐᒍᑦ. ᐃᓗᓕᑯᓘᔭᖏᑦ ᐅᖃᐅᓯᕆᓗᐊᕐᓂᐊᙱᑕᕋ 

ᑐᖏᓕᕋ ᐅᓂᒃᑳᑦᑎᐊᖅᑲᐅᖕᒪᑦ ᕿᑎᕐᒥᐅᑦ ᑲᑐᔾᔨᖃᑎᒌᖏᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐱᒻᒪᕆᐅᔪᒥᒃ 

ᐱᓕᕆᖃᑦᑕᕐᒪᑕ ᐊᒻᒪ ᐱᓕᕆᖃᑕᐅᓪᓗᑎᒃ. ᐊᒻᒪ ᑕᒪᒃᑯᓂᖓ ᐅᖃᐅᓯᖃᖅᑎᓪᓗᑕ ᐊᑐᐊᒐᓕᕆᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᓇᐃᓈᕋᓱᖕᓂᐊᖅᐸᕋᐃᓛᒃ. ᐱᓕᕆᕕᓯ 

ᐆᒃᑐᕋᐅᑎᖓᓂ 2025-2026 ᐱᓕᕆᐊᒃᓴᖓ ᐅᖃᖅᓯᒪᖕᒪᑕ ᐃᓚᖏᑦ ᐱᓕᕕᐅᑉ ᓯᕗᓪᓕᐅᑕᐅᓯᒪᔪᑦ 2024-2025-

ᒥ ᓯᕗᓪᓕᐅᑎᓯᒪᔪᑦ ᐊᑐᓕᖅᑎᖁᓪᓗᒋᑦ ᓄᑖᒥᒃ ᑕᒪᒃᑯᓄᖓ ᐊᑐᐊᒐᐅᓂᐊᖅᑐᓂᒃ ᑖᓐᓇ ᑐᓴᕈᒥᓇᕆᒐᒃᑯ, 

ᐃᒃᓯᕙᐅᑖᖅ.  

 

ᐅᓪᓗᒥᒧᑦ ᑎᑭᓪᓗᒍ ᖃᓄᐃᑦᑐᓂᒃ ᐊᓯᔾᔩᓯᒪᓕᖅᐱᓯ ᑖᒃᑯᓂᖓ ᑐᑭᓕᐅᕆᓂᕐᒧᑦ ᐊᑐᐊᒐᐅᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔭᐅᔭᕇᖅᑲᐅᔫᒐᓗᐊᖅ ᐅᓪᓛᖅ, ᒥᔅ ᕼᐃᐅᔅ ᑭᐅᖅᑲᐅᔭᖓ. ᒥᓂᔅᑕ, 

ᐃᓚᒋᐊᕈᑎᑕᖃᖅᐸ ᑖᔅᓱᒧᖓ ᐊᐱᖅᑯᑕᐅᔭᕇᖅᑲᐅᖕᒪᑦ, ᒥᔅᑕ ᖂᑭᐊᖅ ᐅᖃᐅᑎᕙᕋ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ. ᑕᕝᕗᖓ ᐃᓱᓕᓐᓂᐊᖅᐳᖓ ᑭᓯᐊᓂ 

ᓂᓪᓕᕐᓂᐊᖅᐳᖓ. 

 

ᑕᐃᒪᙵᓕᒫᖅ ᐃᒃᓯᕙᐅᑖᖅ, ᐅᖃᐅᓯᖃᖃᑦᑕᖅᓯᒪᒐᒪ ᓇᑦᑎᓕᖕᒥᐅᑎᑐᑦ ᑎᑎᕋᖅᓯᒪᔪᓂᒃ ᑐᑭᓕᐅᖅᓯᒪᔪᓂᒃ 

ᐃᓄᒃᑎᑐᑦ ᑕᐃᒪᓐᓇ ᑐᒃᓯᕋᐃᓐᓇᕐᓂᐊᖅᑐᖓ ᐊᖏᖅᑕᐅᓚᐅᙱᓐᓂᓐᓂ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᓄᓇᖁᑎᒃᑲ 

ᐃᓐᓇᑐᖃᕐᓄᑦ ᑭᒡᒐᖅᑐᖅᑕᒃᑲ ᑕᕝᕙᓂ ᒪᓕᒐᓕᐅᕐᕕᖕᒥ ᐱᓪᓗᒋᑦ ᐱᔾᔪᑎᒋᓪᓗᒍ ᐅᓄᖅᑐᐃᖅᓱᖅᖢᖓ ᕿᑎᕐᒥᐅᓂᑦ 

ᓄᓇᑖᖃᑕᐅᓯᒪᓂᐅᑉ ᕿᑎᕐᒥᐅᑕᓄᑦ ᒪᓕᒐᓕᐅᖅᑕᐅᓪᓗᖓ ᓂᐱᒋᔭᐅᒐᒪ ᑕᕝᕙᓂ ᒪᓕᒐᓕᐅᕐᕕᖕᒥ. 

 

ᑲᔪᓯᓗᖓ, ᓇᑦᑎᓕᖕᒥᐅᑦ ᐅᖃᐅᓯᖏᓐᓂᒃ ᐊᑐᓕᖅᑎᑕᐅᖁᓂᐊᖅᑕᕋ ᐊᑐᐊᒐᕐᓂ ᐃᓕᔭᐅᖁᓪᓗᒍ ᐊᒻᒪ ᖃᖓᑭᐊᖅ 

ᑕᐃᒃᑯᐊ ᑐᓵᔨᖃᓕᕐᓗᑕ ᓇᑦᑎᓕᖕᒥᐅᑎᑐᑦ.  

 

ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᖃᐅᔨᒪᓂᐊᕐᒪᑕ ᐃᓐᓇᑐᖃᐃᓪᓗ ᖃᐅᔨᒪᓂᐊᕐᒪᑕ. ᑕᐃᒪᓐᓇ ᐅᖃᐅᓯᖅᐳᑦ ᑕᒪᓐᓇ 

ᐆᒻᒪᖅᑎᑕᐅᒃᑲᓐᓂᕆᐊᖃᓪᓚᕆᓕᕐᒪᑦ. ᐃᓘᓐᓇᖏᑦ ᓄᓇᕗᓕᒫᒥ ᐃᓕᓴᕆᕗᑦ ᑕᓪᓕᒪᐅᖕᒪᑕ 

ᐅᖃᐅᓯᖃᑎᒌᙱᐊᕐᔪᒃᑐᑦ.  ᑖᒃᑯᐊ ᐃᖅᑲᕆᔭᐃᓐᓇᕆᓪᓗᒋᑦ ᐅᖃᐅᓯᖃᑎᒌᙱᐊᕐᔪᒃᑑᒐᓗᐊᑦ ᑭᓯᐊᓂ ᑕᑯᔪᒥᓇᖅ 

ᑕᕝᕙᓂ ᒪᓕᒐᓕᐅᕐᕕᖕᒥ ᑐᓵᔨᖃᕐᓗᑕ ᐅᖃᐅᓯᑦᑎᓐᓂᒃ ᑕᕝᕘᓇ ᐃᓘᓐᓇᑕ ᑕᕝᕙᓂ ᑐᓵᔨᖃᓕᕐᓂᐊᕋᑦᑕ 

ᒪᓕᒐᓕᐅᕐᕕᖕᒥ.   

 

ᑖᒃᑯᐊ ᓄᓇᑦᑎᐊᕐᒥᐅᓪᓗ ᑕᐃᒃᑯᐊ ᐅᓄᖅᑐᐊᓗᖕᓂᒃ ᑐᓵᔨᖃᕐᒪᑕᓕ ᒪᓕᒐᓕᐅᕐᕕᐊᓂ. ᑕᐃᒪᓐᓇᑦᑕᐅᖃᐃ 

ᐱᔪᒫᖅᑐᒍᑦ ᑕᓪᓕᒪᓂᒃ ᑐᓵᔨᖃᕐᓗᑕ ᒪᓕᒐᓕᐅᕐᕕᒻᒥ ᑕᕝᕙᓂ ᑐᓵᔨᐅᖃᑦᑕᕐᓂᐊᕐᒪᑕ ᐃᓕᓴᕆᔭᐅᓯᒪᔪᓪᓗᑎᒃ 

ᓄᓇᕗᒻᒥ ᐅᖃᐅᓰᑦ ᑕᒪᒃᑯᐊ ᐊᔾᔨᒌᙱᐊᕐᔪᑦᑐᑦ. ᑖᓐᓇ ᐅᖃᐅᓯᑐᐃᓐᓇᖅ, ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᔪᒥᓇᖅ ᓯᕗᓂᒃᓴᑦᑎᓐᓂ ᑕᐃᒪᐃᓪᓚᑦᑖᖅᑐᑦ ᑐᓵᔨᖃᓕᕐᓗᑕ ᑕᓪᓕᒪᓄᑦ ᐅᖃᐅᓰᑦ ᐊᑐᖅᑕᐅᓗᑎᒃ 

ᐅᖃᐅᓯᖃᑎᒌᙱᐊᕐᔪᓪᓗᑎᒃ. ᑕᕝᕗᖓ ᐃᓱᓕᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ ᑭᐅᔪᒪᕖᑦ? ᐊᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ, ᖁᔭᓐᓇᒦᑦᑎᐊᖅᖢᒍ 

ᐃᓄᒃᑎᑑᕐᓂᕐᒥᒃ ᐊᔭᐅᖅᑐᐃᓪᓚᑦᑖᖅᓯᒪᒻᒪᑦ ᑖᓐᓇ, ᑕᐃᑲᙵᓂᒃ ᐱᒋᐊᕐᖢᓂ ᐅᓪᓗᒥᒧᑦ, 

ᐃᑲᔪᖅᓱᐃᒍᒪᑐᐃᓐᓇᓪᓚᑦᑖᖅᐳᖓ ᑖᒃᑯᐊ ᓄᓇᓖᑦ ᑮᓇᐅᔭᖃᖅᑎᑦᑎᒐᑦᑕ ᖃᐅᔨᒪᒍᕕᑦ ᑭᓇᑐᐃᓐᓇᑦᑎᐊᒥᒃ 

ᐆᑦᑐᕈᒪᔪᒥᒃ ᑕᕝᕗᖓ ᑎᒃᑯᐊᖅᑎᖃᑦᑕᕈᓐᓇᕈᕕᒋᑦ $15,000-ᒥᑦ $100,000-ᑖᓚᒧᑦ ᐊᕐᕌᒍᑦᑕ ᐃᓗᐊᓂ 

ᐊᑐᐃᓐᓇᐅᑎᑦᑎᒐᑦᑕ. ᐊᑐᖅᑕᐅᕐᔪᐊᖅᑐᖅ ᑖᓐᓇ ᑕᕝᕘᓇ ᑭᓯᐊᓂ ᐅᖃᐅᓯᖅ ᐊᑐᕐᓗᑎᒍ ᐊᓐᓇᐃᔾᔮᖏᓐᓇᑦᑎᒍᑦ.  

 

ᐊᖏᖃᑎᒋᑦᑎᐊᖅᑕᒋᑦ ᐱᒻᒪᕆᐅᓂᖓᓄᑦ ᖃᓄᑎᒋᓪᓗ ᐊᔅᓱᕈᕆᐊᖃᕐᓂᑦᑎᓐᓂ.  

 

ᑕᕝᕙ ᑖᓐᓇ ᐃᓕᖅᑯᓯᓕᕆᔨᒃᑯᑦ ᑖᓐᓇᐅᑎᓪᓗᑕ ᐊᑐᐃᓐᓇᐅᑎᑦᑎᕐᔪᐊᕋᑦᑕ ᐃᑲᔪᖅᓱᑲᓐᓂᖁᑐᐃᓐᓇᖅᐸᒃᑲ ᑖᒃᑯᐊ 

ᐊᔾᔨᒌᙱᑦᑐᑦ ᑭᓯᐊᓂ ᑖᓐᓇ ᐅᖃᐅᓯᓕᕆᓂᕐᒧᑦ ᐅᖃᐅᓯᕆᖃᑦᑕᖅᓯᒪᔭᑦ ᑐᕌᖅᑎᑦᑎᐊᖃᑦᑕᒃᑭᑦ ᑕᐃᒃᑯᐊ ᐱᒍᒪᔪᑦ.  

 

ᐊᒻᒪ ᑖᒃᑯᐊ ᑐᓵᔨᕗᑦ ᑕᕝᕙᓃᑦᑐᑦ ᖁᔭᓐᓇᒦᕐᔪᐊᖅᐸᒃᑲ ᐃᓄᒃᑎᑑᖅᑐᑦ ᐊᒻᒪ ᐃᓄᐃᓐᓇᖅᑐᑦ 

ᐊᑐᐃᓐᓇᐅᑎᑦᑎᖃᑦᑕᕐᒪᑕ ᐅᕙᑦᑎᓐᓄᑦ ᐃᓄᒃᑎᑐᑦ ᖃᓪᓗᓈᑎᑐᑦ ᐅᖃᓪᓚᒍᓐᓇᖅᑎᑕᐅᑦᑎᐊᖅᖢᑕ 

ᑐᑭᓯᐅᒪᖃᑎᒌᒍᓐᓇᖅᖢᑕ ᑕᕝᕘᓇ, ᖁᔭᓐᓇᒦᕈᒪᕋᑖᕋᒃᑭᑦ ᑖᓐᓇ ᐊᐱᖅᓱᖅᑕᐅᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᐊᖏᖅᓯᓚᐅᕐᒪᑕ 2024-2026-ᒥ ᐸᕐᓇᐅᑎᖓᑦ 

ᐅᖃᖅᓯᒪᓚᐅᕐᒪᑕ ᐱᓕᕆᕕᔅᓯᒎᖅ ᓇᓗᓇᐃᖅᓯᓯᒪᓕᕐᒪᑕ ᐱᓕᕆᕕᒃ ᑖᒃᑯᐊ ᐋᖅᑭᒃᓱᖅᑕᐅᒃᑲᓐᓂᕆᐊᖃᕐᒪᑕ 

ᐃᓄᐃᓐᓇᖅᑐᑦ ᐆᒻᒪᖅᑎᑕᐅᒃᑲᓐᓂᕐᓂᖓᑦ ᐱᓕᕆᕕᓯ ᒫᓐᓇ ᐃᖅᑲᓇᐃᔭᓕᕐᒪᑕ ᑕᒪᒃᑯᓂᖓ ᐃᖅᑲᓇᐃᔮᑦ 

ᑭᓱᓕᕆᔨᐅᓂᖏᓐᓄᑦ ᓇᓗᓇᐃᖅᓯᓯᒪᔪᑦ. ᓄᑖᓂᒃ ᐃᖅᑲᓇᐃᔮᒃᓴᓂᒃ ᐃᓄᐃᓐᓇᖅᑐᑦ ᐅᖃᐅᓯᖓ 

ᐆᒻᒪᖅᑎᑕᐅᓂᖏᑦ. ᑕᒪᒃᑯᐊ ᑐᓂᔭᐅᓂᐊᕐᒪᑕ ᐃᖅᑲᓇᐃᔮᒃᓴᐃᑦ ᑭᓱᓕᕆᔨᐅᓂᐊᕐᒪᖔᑕ ᑖᒃᑯᐊ 

ᕿᒥᕐᕈᓇᒃᑕᐅᓂᐊᕐᒪᑕ.  

 

ᖃᓄᐃᓕᖓᓕᖅᐸᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᑲᑎᒪᔨ ᑖᓐᓇ ᐊᐱᕆᒻᒪᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ ᐊᖅᑯᑎᒋᔭᐅᓪᓗᓂ ᑖᒃᑯᐊ ᐃᖅᑲᓇᐃᔭᖅᑕᐅᔪᑦ ᐃᖅᑲᓇᐃᔭᖃᑎᒋᔭᕗᑦ 

ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐱᓕᕆᕕᒃ ᐆᑦᑐᑕᐅᓂᖓ 2024-2026 

ᐱᓕᕆᐊᒃᓴᖓ ᐅᖃᖅᓯᒪᒻᒪᑕ ᓯᕗᓪᓕᐅᑎᓯᒪᔭᖏᑦ, 2023-2024 ᐊᕐᕌᒍᐊᓄᑦ ᕿᓂᖁᓪᓗᒋᑦ ᓇᓖᕌᕈᑎᓂᒃ 

ᐃᖅᑲᓇᐃᔭᖅᑏᑦ ᐸᖅᑭᒃᓯᕕᒻᒥ ᑖᒃᑯᐊ ᐅᖃᐅᓯᕐᓂᒃ ᐃᓕᓐᓂᐊᖁᓪᓗᒋᑦ, ᑕᐃᒪᓐᓇ ᐅᖃᓚᐅᕋᔅᓯ.  

 

ᖃᖓᓕ ᑖᒃᑯᐊ ᐃᖅᑲᓇᐃᖅᑕᐅᓂᐊᖅᐸᑦ ᐃᖅᑲᓇᐃᔭᖅᑕᐅᓂᖏᑦ ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᐱᓯᒪᙱᓐᓇᒃᑯ ᑐᓴᒐᒃᓴᖅ 

ᐃᒻᒪᖄ ᑐᖏᓕᕋ ᑖᒃᑯᓂᖓ ᐅᓂᒃᑳᕈᓐᓇᕐᓂᐊᖅᑐᖅ ᖃᓄᐃᓕᖓᓕᕐᒪᖔᑕ ᖃᓄᐃᓕᐅᖅᓯᒪᒻᒪᖔᑕ ᐅᓪᓗᒥᒧᑦ 

ᑎᑭᓪᓗᒍ ᑕᒪᓐᓇ ᐱᔾᔪᑎᒋᓪᓗᒍ. ᑖᓐᓇ ᑐᖏᓕᕋ ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᑯᑎᓪᓗᑎᒍ ᖃᓄᖅᑑᕈᑎᒋᓚᐅᖅᓯᒪᒐᑦᑎᒍ ᖃᓄᒃᑲᓐᓂᖅ ᐃᓄᐃᑦ 

ᐅᖃᐅᓯᖓᓂᒃ ᐃᓕᓐᓂᐊᖅᑎᒃᑲᓐᓂᕈᓐᓇᕐᒪᖔᑦᑎᒍ ᐃᓐᓇᒃᑯᕕᖕᓃᑦᑐᑦ ᐃᖅᑲᓇᐃᔭᖅᑎᖏᑦ.  

 

ᒫᓐᓇ ᐃᓕᓐᓂᐊᖅᑎᑦᑎᖃᑦᑕᕋᑦᑕ ᒐᕙᒪᐅᑉ ᐃᖅᑲᓇᐃᔭᑐᓕᕆᔨᒃᑯᖏᒍᑦ ᐅᓪᓗᖅᓯᐅᑎᖏᑎᒍᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᓕᓐᓂᐊᒐᒃᓴᑦ ᐃᓕᓐᓂᐊᕆᐅᓕᓵᖅᑐᓄᑦ ᐅᕝᕙᓘᓐᓃᑦ ᐃᓕᒃᑲᓐᓂᕆᐊᓕᓐᓄᑦ, ᑕᒪᒃᑯᐊ 

ᓴᖅᑭᔮᖅᑎᖃᑦᑕᖅᓯᒪᓕᖅᑕᕗᑦ ᐃᓐᓇᑯᕕᓐᓄᑦ ᐊᒻᐸᓯ ᐅᐃᔅᑯᓐᓄᑦ ᐊᒻᒪ ᑭᒃᑯᓐᓅᓚᐅᖅᑐᖏᓐᓇ, ᐃᓐᓇᒃᑯᕕᒃ ᐊᒻᐸᓯ 

ᐅᐃᔅᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐊᑐᐃᓐᓇᐅᑎᖃᑦᑕᖅᓯᒪᔭᕗᑦ ᐊᒻᒪᓘᓐᓃᑦ ᓛᒐᒧᑦ ᑖᒃᑯᐊᓘᓐᓃᑦ 

ᐊᑐᐃᓐᓇᐅᖃᑦᑕᖅᑎᓯᒪᔭᕗᑦ ᐃᓕᓐᓂᐊᕈᒪᓐᓂᕈᑎᒃ ᐅᕙᒍᑦ ᓴᖅᑭᔮᖅᑎᑕᖓᑎᒍᑦ ᒐᕙᒪᒃᑯᑦ ᐃᓕᓐᓂᐊᕈᑎᖏᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᒃᓱᒧᖓ. ᐱᓕᕆᕕᓰ 2025-2026-ᒥ 

ᐱᓕᕆᐊᒃᓴᓯ ᐸᕐᓇᐅᑎᖓ ᐅᖃᖅᓯᒪᒻᒪᑕ ᐃᓚᖏᑦ ᓯᕗᓪᓕᐅᔾᔭᐅᓯᒪᔪᑦ 2024-2025 ᐊᕐᕌᒍᐊᓄᑦ ᐃᒪᐃᑦᑐᒪᓪᓗᑎᒃ 

ᕿᒥᕐᕈᓇᒍᒪᓪᓗᑎᒃ ᐅᖃᐅᓯᕗᑦ 2.0 ᐊᑐᕐᓗᑎᒃ ᒪᓕᒐᓕᐅᕐᕕᒃᑯᑦ ᓄᑖᕈᕆᐊᖅᑕᐅᖃᑦᑕᕐᓗᑎᒃ.  

 

ᐱᓕᕆᕕᓯ ᐱᓕᕆᐊᒃᓴᖓ ᐸᕐᓇᐅᑎᖓ ᐅᖃᖅᓯᒪᒻᒪᑕ ᐃᒪᓐᓇ “ᐊᑐᓕᖅᑎᑕᐅᓂᕐᒥᒃ ᐸᕐᓇᐅᑎᖏᑦ ᓄᓇᕗᒻᒥ 

ᐅᖃᐅᓯᖏᓐᓄᑦ ᐱᖁᔭᓕᐅᕐᓂᖅ ᓄᑖᕈᕆᐊᖅᑕᐅᓂᐊᕐᒪᑦ ᐱᖃᓯᐅᔾᔭᐅᓗᓂ ᐱᔭᕇᖅᑕᐅᓗᑎᒡᓗ ᐋᖅᑭᒋᐊᕈᑎᖏᑦ 

ᐱᖁᔭᕐᔪᐊᖏᑦ”. ᖃᖓᓕ ᑖᓐᓇ ᐅᖃᐅᓯᕗᑦ 2.0 ᒪᓕᒐᓕᐅᕐᕕᒻᒥ ᓄᑖᕈᕆᐊᖅᓯᒪᓕᖅᑎᓪᓗᒍ ᓴᖅᑭᑕᐅᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑖᒃᑯᐊ ᐱᓕᕆᕕᒃᐳᑦ ᐊᑐᓕᖅᑎᑦᑎᕙᓪᓕᐊᖏᓐᓇᕐᓂᐊᖅᑐᑦ 

ᐅᖃᐅᓯᕗᑦ ᒪᑭᑎᑕᐅᒃᑲᓐᓂᕐᓗᒍ 3.0. ᓱᓖᓛᒃ ᑖᓐᓇ ᐊᑐᓕᖅᑎᑉᐸᓪᓕᐊᔭᕗᑦ. ᐊᒻᒪᓗ ᐃᖅᑲᓇᐃᔭᖅᑎᒃᑲ 

ᐅᖃᓪᓚᖃᑎᒋᖃᑦᑕᖅᓯᒪᔭᒃᑲ ᐅᑭᐊᒃᓵᖅ ᐃᒻᒪᖄ, ᑕᐃᒃᑯᐊ ᓄᑖᙳᕆᐊᖅᓯᒪᔪᑦ ᓴᖅᑭᑐᒫᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕗᑦ 2.0 ᐊᓯᔾᔨᕐᓂᐅᓂᐊᖅᑐᑦ ᓇᓕᐊᒃ 

ᐃᓱᒪᒃᓴᖅᓯᐅᕈᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐅᖃᓪᓚᖃᑎᒋᑲᐃᓐᓇᕐᓚᒃᑲᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ, ᒪᒥᐊᓇᖅ, ᐅᖃᓪᓚᖃᑎᒋᔪᒪᑲᐃᓐᓇᕋᒃᑯ ᑐᖏᓕᕋ.  

 

ᑕᐃᒃᑯᐊ ᑐᑭᒧᐊᒍᑏᑦ ᐱᓕᕆᐊᕆᓯᒪᓕᕋᑦᑎᒃᑯᑦ ᓄᑖᙳᕆᐊᕐᓂᐊᖅᑕᕗᑦ ᑕᐃᒃᑯᐊ ᒫᓐᓇ ᐊᑐᖅᑕᕗᑦ. ᐊᒻᒪᓗ 

ᓴᓇᕐᕈᑎᒃᓴᐃᑦ ᐋᖅᑭᒃᓱᐃᔩᓪᓗ ᑕᒪᒃᑯᐊ ᐃᓛᒃ, ᐊᖏᔪᑦ ᐅᖃᐅᓯᕗᑦ 2.0 ᐃᒪᓐᓈᓗᒃ ᐊᓯᔾᔨᖅᑕᐅᔾᔮᖏᑦᑐᖅ. 

ᓇᓗᓇᐃᖅᓯᔪᒪᓪᓗᖓᓗ ᒪᓕᒐᓕᐅᖅᑎᓄᑦ ᖃᓄᖅᑑᕈᑎᒋᓕᖅᑕᕗᑦ ᓇᐅᒃᑯᑦ ᐋᖅᑭᒋᐊᒃᑲᓐᓂᕐᕕᔅᓴᖃᒪᖔᖅ ᒫᓐᓇ 

ᐱᒋᐊᖅᓯᒪᓕᖅᑐᖅ, ᐊᓯᔾᔨᖅᑐᐊᓘᓗᓂᐅᔾᔮᙱᑦᑐᖅ. ᓇᐅᒃᑯᑦ ᐃᓕᓯᒃᑲᓐᓂᕈᓐᓇᕐᒪᖔᖅ ᑕᒪᓐᓇ ᐱᓕᕆᐊᕆᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᑦ. ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2025-

2026 ᐸᕐᓇᐅᑏᑦ ᐅᖃᖅᓯᒪᒻᒪᑕ 2024-2025 ᐃᓗᐊᓂ ᓯᕗᓪᓕᐅᔾᔨᓯᒪᓂᐊᖅᑐᓯ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᑦ 

ᐊᑐᓕᖅᑎᓪᓗᒋᑦ ᐊᒻᒪᓗ ᐱᖁᔭᓕᕆᓂᖅ ᑕᒪᓐᓇ ᐱᒋᐊᕐᓗᒍ ᕿᒥᕐᕈᓇᒃᑕᐅᑎᓪᓗᒍ, ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᕐᔪᐊᖓᑦ ᐊᒻᒪᓗ ᓴᐳᒻᒥᐊᓯᖅᑕᐅᓯᒪᓂᖓᑦ ᐱᖁᔭᕐᔪᐊᖅ. 2025-2026 ᐱᖁᔭᒃᓴᓂᒎᖅ ᓴᖅᑭᑦᑎᓂᐊᖅᑐᓯ 

ᐅᑭᐅᖅᓯᐅᒻᒥᒃ ᑲᑎᒪᕐᔪᐊᓕᖅᑎᓪᓗᓯ 2025-ᒥ ᓴᖅᑭᑦᑎᓚᐅᙱᓐᓇᔅᓯ, ᖃᖓ ᑖᓐᓇ ᐱᖁᔭᒃᓴᖅ ᓴᖅᑭᑕᐅᓛᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᒫᓐᓇ ᑕᒪᓐᓇ ᐊᑐᖅᑕᕗᑦ ᐊᒻᒪᓗ ᐅᕙᓂ ᐅᖃᐅᓯᖃᓚᐅᕋᒪ ᐊᖏᕈᑎᑎᒍᑦ 32, ᓄᓇᕗᑦ 

ᑐᙵᕕᒃᑯᓪᓗ ᐅᕙᒍᑦ ᑐᑭᓯᓇᓱᓐᓂᕐᒥᒃ ᒫᓐᓇ ᐊᑐᖅᑐᒍᑦ, ᐊᒻᒪᓗ ᓯᕗᒧᐊᒃᐸᓪᓕᐊᓂᐊᖅᖢᑕ. ᐅᐱᕐᖔᖅ 

ᐅᕝᕙᓘᓐᓃᑦ ᐅᑭᐊᒃᓵᖅ ᓴᖅᑭᑕᐅᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ. ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2025 

ᐊᑐᕈᒫᕐᓂᐊᖅᑐᑦ ᐅᖃᖅᓯᒪᒻᒪᑕ ᑲᑎᓕᒫᕐᓗᒋᑦ 32.0 ᐃᖅᑲᓇᐃᔮᑦ ᓴᖅᑭᑕᐅᓯᒪᔪᑦ ᑖᒃᑯᓇᓂ ᑐᑭᓕᐅᕆᕕᒻᒥ. 

ᐅᓪᓗᒥᒧᑦ ᑎᑭᒃᖢᒍ ᓇᓕᐊᒃ ᐃᓐᓄᒃᑕᐅᓯᒪᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᕐᓂ. ᐅᑭᐊᒃᓵᖅ ᐅᐱᕐᖔᕐᓘᓐᓃᑦ ᑕᐃᒪᐃᓕᖅᑲᐅᒐᒪ ᐅᐱᕐᖔᖅ ᑕᐃᓐᓇ ᐱᖁᔭᒃᓴᖅ 

ᓴᖅᑭᑕᐅᓂᐊᖅᑐᖅ. ᑖᓐᓇ ᓇᓗᓇᐃᑲᐃᓐᓇᕈᒪᓵᖅᑕᕋ. ᑐᑭᓯᑦᑎᐊᕈᒃᑯ 13 ᐃᓐᓄᒃᑕᐅᓯᒪᙱᑦᑐᑦ ᒫᓐᓇ ᑕᕝᕙᓂ 

ᑐᑭᓕᐅᕆᕕᐅᑉ ᑎᑎᕋᕐᕕᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓕᕐᓗᒍ. ᐅᐊᑦᑎᐊᑲᓐᓂᖅ 

ᓂᓪᓕᐅᑎᖃᖅᑲᐅᒐᒪ ᐃᓄᐃᓐᓇᐃᑦ ᐅᖃᐅᓯᖓᑦᑕ ᒪᑭᑎᑕᐅᒃᑲᓂᕐᓂᖓ ᐊᑐᖅᑕᐅᑲᓐᓂᕐᓂᖓᓘᓐᓃᑦ ᐊᒻᒪᓗ 

ᑮᓇᐅᔭᖅᑖᕐᕕᒃᓴᐅᓂᕋᖅᑲᐅᒐᕕᑦ, ᐄ’, ᑖᓐᓇ ᑐᑭᓯᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᓐᓂᒃ ᐅᖃᐅᓯᖃᕐᒪᖔᖅᐱᑦ 

ᑐᓐᓂᖅᑯᑏᑦ ᑮᓇᐅᔭᑦ ᑐᓐᓂᖅᑯᑏᑦ ᐱᓪᓗᒋᑦ ᓯᐅᒻᒥᐅᑎᖅᓯᒪᖅᑲᐅᖏᓐᓇᒪ ᒪᒥᐊᓇᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᓇᕕᓗᒃ. 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᑲᓐᓂᖅ ᐅᖃᖅᑲᐅᒐᕕᑦ ᑮᓇᐅᔭᓂᒎᖅ 

ᐊᑐᐃᓐᓇᖅᑕᖃᖅᑐᖅ ᐱᓕᕆᕕᒃᓯᓐᓂ ᐃᓄᐃᓐᓇᐃᑦ ᐅᖃᐅᓯᖓᑦ ᒪᑭᒃᑲᓐᓂᖁᓪᓗᒍ. ᐅᖃᖅᑲᐅᒐᕖᓛᒃ ᑕᐃᒫᒃ, 

ᖃᑦᓯᑦ ᐅᓄᓛᑦ ᑎᒍᔭᐅᔪᓐᓇᖅᐸᑦ ᑎᒥᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᐅᖃᓪᓚᖃᑎᒋᓪᓗᒍ 

$15,000-ᒧᑦ ᑎᑭᑦᑐᓐᓇᖅᑐᑦ, $15,000−ᒥᑦ $100,000-ᒧᓪᓗ ᑎᑭᑦᑐᓐᓇᖅᑐᖅ ᑕᕝᕙ ᑮᓇᐅᔭᖅᑖᕆᔭᐅᔪᓐᓇᖅᑐᖅ 

ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ ᑕᐃᒪᓐᓇ ᑐᑭᓯᓯᒪᓪᓗᖓ ᐊᙵᐃᔭᐅᓪᓗᖓᓗ ᑕᐃᒪᐃᓕᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᓪᓗᖓ ᑕᕝᕙᓂ ᐅᖃᐅᓯᓕᕆᓂᕐᒧᑦ ᑖᓐᓇ ᒪᓕᒐᐅᔪᖏᓛᒃ 

ᐱᔾᔪᑎᒋᓪᓗᒍ, ᓄᓇᓕᓐᓂ ᑕᒪᒃᑯᐊ ᓈᓚᐅᑎᖃᕐᕕᐅᔪᐃᑦ ᓄᓇᓕᕋᓛᖑᓂᖅᓴᐅᔪᓂᒃ ᓈᓚᐅᑎᖃᕐᕕᕐᒧᑦ ᑐᕌᖓᔪᒥᒃ 

ᐊᐱᖅᑯᑎᖃᕈᒪᓪᓗᖓ ᐃᓄᒃᑎᑐᓪᓚᕆᒃ ᐊᑐᖅᑕᐅᖏᓐᓇᓕᒫᕐᖓᑕ ᓈᓚᐅᑎᖃᕐᕖᑦ, ᑖᒃᑯᓇᓂᓕ ᑭᒡᒐᑐᖅᑕᓐᓂᒃ 

ᑕᐃᒪᐃᓕᖓᓪᓚᕆᑉᐸᒻᒪᑕ.  

 

ᑕᒪᓐᓇ ᑕᕝᕙᓂ ᑐᔅᓯᕋᕐᓂᒃᑯᑦ ᑮᓇᐅᔭᖅᑐᕈᑎᔅᓴᐅᔪᓐᓇᕐᓗᓂ ᑕᐃᒃᑯᐊ ᑎᒥᐅᔪᑦ ᑎᒍᒥᐊᖅᑐᑦ ᐊᐅᓚᑎᑦᑎᔪᑦ 

ᓈᓚᐅᑎᖃᕐᕕᒻᒥᒃ ᑮᓇᐅᔭᖅᑐᕈᑎᒃᓴᓂᒃ ᑕᕝᕙᙵᑦ ᑐᔅᓯᕋᕈᓐᓇᖃᑦᑕᕆᕙᑦ ᐅᖃᐅᓯᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑏ, ᐄᑦᑎᐊᖅ 

ᑐᔅᓯᕋᒃᑲᓐᓂᕈᓐᓇᖃᑦᑕᖅᑐᑦ ᖁᓛᒍᑦ ᐅᑯᐊ ᕿᒥᕐᕈᓪᓗᒋᒃ ᑲᖏᖅᑐᒑᐱᒻᒥ ᒫᓐᓇᐅᔪᖅ ᐊᖏᖅᑕᐅᓯᒪᔪᑦ ᑭᓪᓕᖓᓄᑦ 

$15,000-ᒧᑦ ᓇᓗᓇᐃᖅᓯᒪᓪᓗᓂ, ᕿᑭᖅᑕᕐᔪᐊᖅᑕᐅᖅ ᕿᒥᕐᕈᑲᐅᑦᑐᕋᓱᔅᓱᒍ ᕼᐊᒻᒪᓚᒃᑯᓐᓅᖓᓯᒪᒋᓪᓗᓂᑦᑕᐅᖅ 

ᑖᒃᑯᐊ $10,000-ᒧᑦ ᐊᖏᖅᑕᐅᓯᒪᓪᓗᑎᒃ.  

 

ᑭᓯᐊᓂ ᖁᓛᒍᒃᑲᓐᓂᖅ ᐆᑦᑐᖅᑐᖃᕈᒪᓐᓂᕈᓂ ᐅᖃᐅᓯᓕᕆᓂᕐᒧᑦ ᐱᔾᔪᑎᖃᕈᓂ ᑐᔅᓯᕋᐃᓐᓇᐅᔭᕈᓐᓇᖅᑐᑦ. ᐅᓇᓕ 

ᓈᓚᐅᑎᖃᕐᕕᒻᒧᑦ ᑐᕌᖓᑐᐃᓐᓇᖅᓯᒪᔪᑦ ᐅᖃᐅᓯᕆᔭᒃᑲ, ᑭᓯᐊᓂ ᑲᔪᖏᑦᑎᐊᖅᐸᒃᑲ ᐆᑦᑐᒃᑲᓐᓂᕈᒪᒍᑎᒃ 

ᖁᓛᒍᒃᑲᓐᓂᖅ ᐆᑦᑐᖃᑦᑕᕐᓕᑦ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑎᐊᕐᓂᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔾᔪᑎᒋᔭᐃᑦ, ᖁᔭᓐᓇᒦᒃ. ᑕᐃᒪᓕ ᓴᓇᒋᐊᕈᑎᔅᓴᒨᑦ ᐅᕝᕙᓗ 

ᐃᖅᑲᓇᐃᔭᕈᑎᒃᓴᐅᒐᔭᕐᓗᑎᒃ ᐊᓪᓚᕝᕕᓕᕆᓂᕐᒧᑦ ᐅᕝᕙᓗ ᐃᖅᑲᓇᐃᔭᖅᑎᖏᓐᓄᑦ ᑕᐃᒪᐃᑦᑐᒧᐃᓐᓇᖅ 

ᑕᒪᒃᑮᓄᓪᓘᓐᓃᑦ ᑐᕌᖓᒻᒪᖔᖅ? ᐊᐱᖅᑯᑎᒋᑲᐃᓐᓇᓕᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᑐᕌᖓᒍᓐᓇᖅᑐᖅ. ᐱᖁᑎᕐᔪᐊᓅᖓᒻᒪᖔᖅ ᑐᑭᓯᑦᑎᐊᕐᓂᐊᕋᑦᑕ ᐱᖁᑎᐅᔪᓄᑦ ᐊᐱᖅᑯᑎᒋᖅᑰᖃᓯᐅᑎᓯᓐᓈᕋᕕᐅᒃ 

ᑭᓱᓪᓚᑦᑖᓄᑦ ᐊᑐᖅᑕᐅᒍᓐᓇᕋᔭᙱᒃᑲᓗᐊᕐᒪᖔᑕ. ᑖᓐᓇ ᑐᖏᓕᕋ ᕼᐃᐅᔅ ᖃᓄᐃᔅᓴᖏᒃᑯᕕᑦ 

ᓇᓗᓇᐃᒃᑲᓐᓂᐊᕐᔪᒍᓐᓇᕈᓂ ᐃᓗᓕᓪᓚᑦᑖᑯᓗᖏᓐᓂᒃ ᑭᓱᓂᒃ ᐊᖏᖅᑕᐅᓯᒪᙱᒃᑲᓗᐊᕐᒪᖔᑕ ᖃᓄᐃᔅᓴᖏᒃᑯᕕᑦ 

ᐃᒃᓯᕙᐅᑖᓖᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ’, ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᐊᓘᒻᒪᑕ ᓇᐅᒃᑯᑦ ᑮᓇᐅᔭᐃᑦ ᑐᒃᓯᕋᕈᑕᐅᔪᓐᓇᖅᑐᑦ ᐃᓚᖓ ᒪᑯᓄᖓ 

ᐊᑭᑐᔫᑎᓄᑦ ᑐᕌᖓᔪᓂᒃ ᐱᑕᖃᖅᑐᒍᑦ ᐃᓄᐃᑦ ᑐᙵᕕᖏᑎᒍᑦ ᑮᓇᐅᔭᖃᖅᑎᑦᑎᓲᑦ $600,000 ᐊᕐᕌᒍᑕᒫᖅ 

ᑕᐃᑰᓇ ᑐᔅᓯᕋᕈᓐᓇᖅᑐᑦ ᑭᓱᓂᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ ᖃᕋᓴᐅᔭᓂᒡᓘᓐᓃᑦ ᑐᓵᔾᔪᑎᓂᒡᓘᓐᓃᑦ 

ᐃᒃᓯᕙᐅᑕᓂᒡᓘᓐᓃᑦ ᑎᑎᕋᕐᕕᒃᑯᕕᒃᓴᓂᒃ ᑕᒪᒃᑯᓄᖓ ᑐᕌᖓᔪᓂᒃ.  

 

ᐄ’, ᑮᓇᐅᔭᖃᖅᑎᑦᑎᔪᓐᓇᖃᑦᑕᖅᑐᒍᑦ ᑕᕝᕘᓇ ᐊᒻᒪ ᐊᓯᒃᑲᓐᓂᐊᒍᑦ ᖃᓄᐃᓕᐅᕈᒪᓐᓂᕈᑎᒃ ᐃᓐᓇᕐᓂᓪᓘᓐᓃᑦ 

ᖃᐃᖁᔨᓐᓂᕈᑎᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑎᑦᑎᔪᒪᔪᖃᖅᐸᑦ ᖃᐃᖁᔨᔪᒪᔪᖃᖅᐸᑦ ᑖᒃᑯᓄᖓ 

ᑐᕌᖓᔪᓂᒃ ᐊᒻᒪ ᐅᖃᐅᓯᐅᑉ ᒥᒃᓵᓄᑦ ᑐᕌᖓᔪᓂᒃ. ᐊᒥᓱᐊᓘᒻᒪᑕ ᑐᒃᓯᕋᕐᕕᐅᔪᓐᓇᖅᑐᑦ, ᒪᑐᐃᖓᐸᓗᒃᖢᑎᓪᓗ 

ᐊᒻᒪᓗ ᑲᑎᙵᕈᔪᒃᖢᑎᒃ ᐊᔾᔨᒌᕈᔪᒃᖢᑎᒃ ᖃᓄᑐᐃᓐᓇᑦᑎᐊᖅ ᐊᑐᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᖁᕕᐊᓪᓚᕆᑦᑐᖓ ᑖᓐᓇ ᑐᑭᓯᑦᑎᐊᕋᑦᑎᒍ, ᖁᕕᐊᒋᓪᓚᕆᑦᑕᕋ 

ᖁᕕᐊᓱᓕᕆᐊᓪᓚᒃᑲᓐᓂᒻᒪᕆᑉᐳᖓᓕ ᑭᒡᒐᑐᖅᑕᓐᓄᑦ ᑕᑉᐱᑲᓂ ᑕᒪᒃᑮᓐᓂᖏᓛᒃ ᐊᑐᓪᓚᕆᖃᑕᐅᕙᒻᒥᒐᒪ 

ᑎᒥᐅᔪᐃᑦ ᐊᑐᖃᑦᑕᐸᒻᒪᑕ ᓈᓚᐅᑎᖃᕐᕕᒻᒧᑦ ᑐᓴᐅᒪᑎᑦᑎᓂᕐᒥᒃ ᑐᓴᕋᔅᓴᖃᓕᑐᐊᕋᒥᒃ ᐅᕝᕙᓗ 

ᐅᖃᐅᓯᔅᓴᓕᐅᖅᑐᑎᒃ.  

 

ᑭᒡᒐᑐᖅᑕᒪᑦᑕᐅᖅ ᐃᓚᖓᑦ ᑕᑉᐱᑲᓂ ᑲᖏᖅᑐᒑᐱᒻᒥ ᓯᕙᑖᕐᕕᑕᒫᓪᓚᕆᑯᓗᒃ ᓇᓚᐅᑎᒃᑯᑦ ᐅᓪᓛᒃᑯᑦ 10-ᒥ 1-ᒧᑦ 

ᐃᓐᓇᖏᑦ ᑕᐃᑲᓃᖏᓐᓇᓕᒫᖃᑦᑕᕐᖓᑕ ᑕᒪᓐᓇ ᐃᓅᓯᖃᑦᑎᐊᕋᓱᐊᕐᓂᖅ, ᐅᖃᐅᓯᖃᕐᓂᖅ, ᑲᒪᑦᑎᐊᕐᓂᖅ, 

ᑕᒪᒃᑯᓂᖓ ᑲᔪᖏᖅᓴᐃᓪᓗᑎᒃ ᐅᓂᒃᑳᖏᓐᓂᒃ ᐊᑐᖃᑦᑕᐸᒻᒪᑕ. ᑕᐃᑲᓃᖃᑕᐅᓚᐅᕆᓪᓗᖓᓗ ᓯᕙᑖᕐᕕᒻᒥ 

ᐅᓪᓛᒃᑯᑦ ᑕᐃᑲᓂ ᐱᐅᒋᓪᓚᕆᔪᒐᒃᑯ ᐳᓛᕆᐊᖅᓯᒪᑲᐃᓐᓇᖅᑐᖓ ᑕᑉᐱᑯᖓ ᓈᓚᐅᑎᖃᕐᕕᖓᓄᑦ.  

 

ᑭᓯᐊᓂ ᑕᑯᖃᑦᑕᖅᓯᒪᒐᒪ ᓈᓚᐅᑎᖃᕐᕕᓂᒃ ᓴᓇᒋᐊᖅᑕᐅᔭᕆᐊᓕᓐᓂᒃ ᑕᐃᒫᒃ ᐊᐱᖅᑯᑎᒋᓗᐊᖅᑲᐅᒐᒃᑯ ᑕᒪᓐᓇ 

ᐃᓛᒃᑰᕌᕐᔪᑦᑐᒥᓪᓘᓐᓃᑦ ᑮᓇᐅᔭᖅᑐᕈᑎᒃᓴᓄᑦ ᑐᑭᓯᔭᐅᒃᑲᓂᖅᓯᒪᓂᐊᕐᖓᑦ ᑕᒪᒃᑯᓄᖓ ᕼᐋᒻᒪᓚᐅᔪᓄᑦ 

ᐱᓗᐊᖅᑐᖅ ᐃᖏᕐᕋᑎᑦᑎᖃᑦᑕᐸᒻᒪᑕ. ᐊᒻᒪ ᐊᒥᒐᓚᑦᑎᕙᒃᑭᓪᓗᑎᒃ ᐃᒻᒪᖃ, ᑐᓴᐅᒪᑦᑎᐊᙱᓗᐊᒧᓪᓗᑭᐊᖅ 

ᑐᔅᓯᕋᒃᑲᓐᓂᕈᓐᓇᖅᑐᒥᓂᐅᒐᓗᐊᖅᑐᑎᒃ ᖃᐅᔨᖃᑦᑕᖅᓯᒪᒻᒥᒐᒪ ᕼᐋᒻᒪᓚᒃᑯᓐᓃᑎᓪᓗᖓ, ᑮᓇᐅᔾᔭᔅᓈᓵᖏᑦ 

ᐊᑦᑎᑦᑐᕕᔾᔪᐊᑯᓗᐃᑦ ᑭᓯᐊᓂ ᑐᓴᖅᓴᐅᑎᑦᑏᓇᖅᑐᐃᑦ ᐃᑲᕐᕋᖏᓪᓗ ᓇᐃᑦᑐᑯᓘᓪᓗᑎᒃ ᑕᐃᒪᐃᑦᑑᖃᑦᑕᐸᒻᒪᑕ.  

 

ᑕᒪᓐᓇ ᐱᔾᔪᑎᒋᓪᓗᒍ ᑎᑎᖅᑲᐅᓯᐊᒃᑲᓐᓂᕈᓐᓇᕋᔭᖅᑲᑕᓘᓐᓃᓪᓕ ᑐᔅᓯᕋᒻᒪᕆᒃᑲᓗᐊᖅᑐᖓ ᐃᓕᔅᓯᓐᓂᒃ ᑕᒪᒃᑯᐊ 

ᓄᓇᓕᐅᔪᐃᑦ ᑐᓴᐅᒪᒃᑲᓂᕐᓂᐊᕐᒪᑕ ᕼᐋᒻᒪᓚᐅᔪᐃᑦ. ᖃᓄᖅ ᑐᔅᓯᕋᕈᓐᓇᕐᓂᖏᓐᓂᒃ ᓱᒋᐊᕈᑎᔅᓴᓄᑦ ᑕᐃᒪ 

ᐃᓚᖏᑦ ᐃᓂᖃᖅᐸᒻᒪᑕ ᐃᓂᔅᓴᐅᓗᐊᙱᑦᑐᒥᑦ ᐊᒻᒪ ᑭᓱᖏᑦ ᐃᓚᖏᑦ ᓱᒃᑰᓕᖅᑐᑎᒃ ᐊᓯᔾᔨᕆᐊᓖᑦ. ᑕᒪᒃᑯᓂᖓ 

ᑐᓴᐅᒪᑎᑦᑎᔾᔪᑎᒃᑲᓂᕐᓂᒃ ᑎᑎᖅᑲᑎᒍᓪᓗ ᓴᖅᑮᒋᐊᒃᑲᓐᓂᕈᔅᓯ ᖁᕕᐊᓱᑦᑎᑦᑎᒋᐊᓪᓚᒐᔭᕋᔅᓯ ᖃᐅᔨᒪᓪᓚᕆᑦᑐᖓ. 

ᑕᒪᓐᓇ ᑕᑉᐱᑲᓂ ᓈᓚᐅᑎᖃᕐᕕᒻᒥ ᓅᑦᑎᓇᓱᑦᑐᑦ ᑲᖏᖅᑐᒑᐱᒻᒥ ᓯᓚᑖᓂᓗᐊᕐᓂᑯᖓᓄᑦ ᑕᐃᓐᓇ ᐃᓪᓗᑐᖃᖅ 

ᓇᔪᖅᑕᐅᔪᖅ ᑕᒪᐅᖓ ᓄᓇᓕᓐᓃᔾᔫᒥᒋᐊᖅᑲᑦ ᐊᑦᑕᓇᕐᓂᖅ ᓇᓄᖃᖃᑦᑕᓂᕐᓗ ᐱᔾᔪᑎᒋᓪᓗᒋᑦ ᑕᐃᒪᐃᑦᑑᒥᒻᒪᑕ.  

 

ᑕᐃᒫᒃ ᐊᐱᖅᑯᑎᒋᓗᐊᖅᑲᐅᕙᕋ ᑐᔅᓯᕋᕐᕕᓴᐅᒻᒪᖔᖅ ᒪᑯᓂᖓ ᓅᑦᑎᑎᔾᔪᑎᓂᓪᓗ 

ᑮᓇᐅᔭᖅᑐᕈᑎᔅᓴᐅᑲᓐᓂᕈᓐᓇᖅᑐᓄᑦ ᕼᐋᒻᒪᓚᐅᔪᑦ ᐊᔅᓱᐊᓗᒃ ᐃᑲᔪᖃᑦᑕᕐᒪᑕ ᓄᓇᓕᓐᓂ. ᑖᓐᓇ 

ᐊᔭᐅᖅᑐᐃᔾᔪᑎᒋᒋᐊᕈᒻᒪᓪᓗᒍ ᑎᑎᖅᑲᐅᓯᐊᒃᑲᓂᖅᑲᑕ ᐃᒫᓪᓚᕆᒃ ᖁᕕᐊᓱᓪᓚᕆᑦᑐᖓ ᑭᐅᔾᔪᑕᐅᕋᑖᖅᑐᒥᒃ. 

ᐊᐱᖅᑯᑎᔅᓴᖃᕐᓇᖓ ᐅᖃᑯᑖᖑᔭᖅᐳᖔᓯᑦ ᒪᒥᐊᓇᖅ ᐃᔅᓯᕙᐅᑖᖅ, ᑭᓯᐊᓂ ᑐᓴᕈᒥᓇᖅᑐᖁᑎᒋᓪᓗᒍᑦᑕᐅᖅ 

ᑐᓴᐅᒪᔭᐅᓗᓂ ᑕᒪᓐᓇ ᓂᓪᓕᕈᑎᒋᔪᒪᕋᑖᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᒃᑲᓐᓂᕈᓐᓃᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ, ᑭᐅᔪᒪᕖᑦ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ ᖁᕕᐊᓱᖃᑎᒋᕐᔪᐊᕋᒃᑯ 

ᐱᕚᓪᓕᕈᑎᐅᒻᒪᑕ ᑕᒪᒃᑯᐊ ᖃᐅᔨᒪᓪᓗᖓᓗ ᐱᒻᒪᕆᐅᓂᖅᐹᖅ ᓄᓇᓕᐅᑉ ᐃᓗᐊᓂ ᑐᓴᐅᒪᖃᑦᑕᐅᑎᑦᑎᓂᖅ 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓈᓚᐅᑏᑦ ᐊᑐᖅᑕᐅᓪᓚᑦᑖᕐᒪᑕ, ᑕᑯᓯᒪᓪᓗᒍ ᖃᐅᔨᒪᑦᑎᐊᖅᖢᒍᑦᑕᐅᖅ ᐱᓗᐊᙳᐊᖅᑐᒥᒃ 

ᓄᓇᓕᕋᓛᒦᙶᖅᓯᒪᓪᓗᓂ ᐱᒻᒪᕆᐅᓂᖓᓂᒃ.  

 

ᐊᐱᖅᑯᑎᖃᕋᑖᕋᕕᑦ ᐄ’, ᑎᑎᖅᑲᒥᒃ ᓇᔅᓯᐅᑎᒐᓱᒃᑲᓂᕐᓂᐊᕆᕗᒍᑦ ᐃᖅᑲᐃᒍᑎᒃᑲᓐᓂᕐᓂᒃ ᐅᑯᐊ ᑕᕝᕙ 

ᐊᑐᐃᓐᓇᐅᑦᑎᐊᖅᑐᑦ ᐅᑯᐊᓱᓕ ᑕᕝᕙ ᑮᓇᐅᔭᐃᑦ ᓄᑖᖑᓂᐊᕐᒪᑕ ᐃᑲᔪᖅᓱᖅᑕᐅᒍᑦᑕ ᑕᕝᕘᓇ ᐃᒡᓗᕐᔪᐊᑦᑎᒍᑦ 

ᖁᓛᒍᒃᑲᓐᓂᖅ ᑖᓐᓇ ᑎᑎᖅᑲᐅᓯᐊᖅ ᓂᕆᐅᒋᑦᑎᐊᕐᓂᐊᖅᐸᕋ ᕼᐋᒻᒪᓚᒃᑯᓐᓄᑦ, ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐊᒻᒪ ᐊᓯᖏᓐᓄᑦ ᐃᖅᑲᐃᒃᑲᓐᓂᕈᑎᓂᒃ ᐱᔪᓐᓇᐅᑎᖏᓐᓂᒃ ᐃᖅᑲᐃᒍᑎᑦᑎᐊᕙᐅᑲᐃᓐᓇᕐᒪᑦ.  

 

ᖁᔭᓐᓇᒦᑦᑎᐊᖅᐸᒋᑦᑕᐅᖅ ᐊᔭᐅᖅᑐᕋᑖᕋᕕᒋᑦ ᐊᒻᒪ ᑖᒃᑯᐊ ᐊᐱᖅᓱᕈᑎᒋᔭᑎᑦ ᐃᑲᔪᖅᓲᑎᑎᑦᑕᐅᖅ 

ᖁᔭᓕᒍᑎᒋᑦᑎᐊᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓈᓐᓂᒃ ᐊᐱᕆᒋᐊᒃᑲᓐᓂᕈᑎᖃᕈᒪᒐᒪ 

ᐋᖅᑭᒋᐊᕆᔅᓯᑲᓐᓂᕐᓂᕋᔅᓯᒎᖅ ᐃᓄᐃᓐᓇᖅᑐᓕᕆᓂᕐᒥᑦ ᐱᓕᕆᐊᖃᖅᑐᓯᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

ᐱᓕᕆᖃᑎᖃᖅᑐᓯ ᖃᐅᔨᒍᒪᑐᐃᓐᓇᖅᑐᖓ, ᖃᑦᑎᓂᒃ ᐃᖅᑲᓇᐃᔮᓂᒃ ᑕᑯᓐᓈᕐᒪᖔᔅᓯ ᐊᒻᒪᓗ ᐊᑖᓃᑉᐹᑦ? 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᓕᖅᑎᑦᑎᓂᕐᒧᑦ ᑮᓇᐅᔭᖏᓐᓂᒃ ᐊᒻᒪ 

ᑐᑭᓕᐅᕆᔾᔪᑎᔅᓴᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑕᐃᒪᐃᑦᑐᒥᒃ. ᑖᒃᑯᐊ ᑐᑭᓕᐅᕆᔨᕆᔨᒃᑯᑦ ᐅᖃᐅᓯᓕᕆᔨᒃᑯᓐᓃᑦᑐᑦ ᐊᑖᓂ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᕙᒻᒥᔭᕗᑦ ᕿᒥᕐᕈᓪᓗᑕ ᐊᖏᓪᓕᒋᐊᕈᓐᓇᕐᒪᖔᑦᑎᒍ 

ᑐᑭᓕᐅᕆᔨᑐᐃᓐᓇᐅᖃᑦᑕᔮᙱᒻᒪᑦᑕ ᑐᓵᔨᑐᐃᓐᓇᐅᖃᑦᑕᖏᓪᓗᑎᓪᓗ. ᐊᒻᒪ ᐅᖃᐅᓯᕐᒥᒃ ᐆᒻᒪᐃᕚᓪᓕᕆᐊᕐᓂᕐᒧᑦ 

ᒪᑭᑉᐹᓪᓕᖅᑎᑦᑎᒐᓱᓐᓂᕐᒥᒃ ᐱᖃᓯᐅᔾᔨᓂᐊᕐᖓᑕ. ᑐᕌᖓᓪᓚᕆᑦᑐᑎᒃ ᑐᕌᖅᑕᐅᒋᐊᓕᓐᓄᑦ, ᑕᕝᕙᓂ ᐊᓪᓚᕝᕕᐅᑉ 

ᐃᓗᐊᓃᑦᑐᐃᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐅᖃᕋᑖᕐᖓᑦ 13-ᖑᒻᒪᑕᒎᖅ 32-ᓂᑦ 

ᐃᖅᑲᓇᐃᔮᖁᑎᖏᓐᓂᒃ ᐃᓐᓄᑦᑕᐅᓯᒪᙱᒻᒪᑕ 13. ᐅᑯᐊ ᑭᓱᓕᕆᔩᑦ ᐃᓄᐃᓐᓇᖅᑑᓕᕆᔩᖅᑲᐃ ᐃᖅᑲᓇᐃᔮᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔫᒐᓗᐊᓂᒃᑯᐊ ᐃᓛᒃᑯᑦ 

ᐃᖅᑲᓇᐃᔮᓄᑦ ᓇᓗᓇᐃᖅᑐᖅᓯᒪᒻᒪᑕ, ᐅᑕᖅᑭᒐᓛᑲᐃᓐᓇᕆᔅᓯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᖅᑲᓇᐃᔮᑎᒍᑦ ᐊᕕᒃᑐᖅᓯᒪᒻᒪᑕ ᑎᓴᒪᓂᒃ ᑕᑯᓐᓈᖅᑐᒍᑦ ᑕᕝᕙᙵᑦ ᐃᖅᑲᓇᐃᔮᓂᒃ ᐊᒻᒪᑦᑕᐅᖅ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓰᑦ ᐱᓕᕆᕕᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᒃᑭᐊᖓᐃ ᐃᖅᑲᓇᐃᔮᑦ ᐃᓪᓗᔅᓴᖃᑦᑕᐅᑎᒋᕙᑦ ᑖᒃᑯᐊ 

ᐅᖃᐅᓯᕆᕋᑖᖅᑕᑎᑦ ᐃᖅᑲᓇᐃᔮᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᐊᕿᐊᕈᖅ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

36 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᐱᓯᒪᙱᑕᕗᑦ 

ᓇᓗᓇᐃᖅᑐᕈᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᑐᐃᓐᓇᕈᖅᑕᐅᖁᓇᖅᑑᒐᓗᐊᑦ 

ᐅᐊᑦᑎᐊᕈᒃᑲᓐᓂᐅᒐᓗᐊᖅ. ᐅᖃᐅᓯᕗᑦ 2.0−ᒥ ᓯᕗᓕᖅᑎ ᐅᖃᐅᓯᖃᖅᑲᐅᒻᒪᑦ ᐊᐱᖅᑯᒻᒥᒃ ᑭᐅᓪᓗᓂ ᖃᓄᖅ 

ᐊᓯᔾᔨᖅᑕᐅᓐᓂᕐᒪᖔᑕ ᐊᓯᔾᔨᖅᑕᐅᒐᓱᐊᕐᒪᖔᑕ. ᕿᒥᕐᕈᒻᒪᑕᒎᖅ ᓇᓕᐊᑦ ᐱᓕᕆᔾᔪᑕᐅᔭᕆᐊᓕᒃ 

ᐊᑐᖅᑕᐅᑎᑕᐅᕙᑦ, ᑕᐃᒫᖃᐃ. ᓯᕗᓕᖅᑎ ᐅᖃᖅᑲᐅᒻᒪᑦ ᖃᐅᔨᓴᕐᖓᑕᒎᖅ ᓇᓕᐊᓐᓂᒃ ᐱᓕᕆᔾᔪᒻᒥᒃ 

ᑐᓂᓯᒋᐊᔅᓴᖅ 2.0-ᒧᑦ ᐊᒻᒪ ᐊᑐᓕᖅᑎᒐᕐᓂᖏᒐᓛᕐᓂᕐᖓᒡᒎᖅ ᑖᓐᓇ ᐱᔾᔪᑕᐅᓪᓗᓂ.  

 

ᖃᓄᐃᓕᖓᒻᒪᖔᑕ ᐱᓕᕆᔾᔪᑎᖏᑦ ᑮᓇᐅᔭᖏᓪᓘᓐᓃᑦ ᓇᓗᓇᐃᖅᑕᐅᒍᓐᓇᖅᑳᑦ ᓱᕐᕋᒋᐊᕈᓐᓇᕋᔭᕋᑦᑎᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᓯᕗᓪᓕᖅᐹᖅ ᐃᒫᖔᓚᔾᔪᑎᖓ ᖃᐅᔨᒋᐊᕈᓐᓇᖅᑕᕗᑦ ᐃᓪᓗᓕᕆᓂᖅ ᖃᓄᐃᓕᒋᐊᕈᓐᓇᕐᒪᖔᑦᑎᒍ ᑖᓐᓇ 

ᐊᓯᐊᒍᖔᖅ ᑎᑎᖅᑲᖅᑎᒍᖔᖅ ᑭᐅᒍᓐᓇᖅᑕᕋ ᖃᐅᔨᒋᐊᓚᐅᕐᓗᒍ, ᐃᖅᑲᓇᐃᔮᓪᓗ ᑖᒃᑯᐊ.  

 

ᐊᐃᑉᐸᖓ ᐊᐱᖅᑯᑎᒋᕋᑖᖅᑕᖓ ᕿᒥᕐᕈᓂᖅ ᖃᐅᔨᔾᔪᑕᐅᓂᐊᖅᑐᑦ ᓇᒥᓪᓚᑦᑖᕐᒪᖓᑕ ᑕᐃᒃᑯᐊ ᕿᒥᕐᕈᓂᖅ 

ᐱᒋᐊᓕᕋᑖᑕᐃᓐᓇᕐᓂᕋᖅᑲᐅᒐᒃᑯ. ᑭᓯᐊᓂ ᐊᓯᔾᔨᖅᑐᓗᐊᕐᓂᐊᖅᑐᒋᙱᑕᒃᑲ, ᑕᐃᒫᒃ 

ᕿᒥᕐᕈᔭᐅᑐᐃᓐᓇᖅᑳᓚᐅᕐᓗᑎᒃ ᐱᓕᕆᔨᓄᑦ ᕿᒥᕐᕈᔭᐅᑦᑎᐊᕈᓐᓇᕐᖓᑕ ᑭᓱᑦ ᐊᐅᓚᑦᑎᐊᓂᕐᒪᖔᑕ ᑭᓱᓗ 

ᐊᐅᓚᑦᑎᐊᓂᙱᒻᒪᖔᑕ, ᑭᖑᓪᓕᕐᒧᑦ ᐊᓪᓗᕆᐊᕐᓂᖅᓴᒥᒃ ᖃᐅᔨᒪᒐᔭᕋᑦᑕ. ᑖᓐᓇ ᕿᒥᕐᕈᓂᖅ ᐱᔭᕇᖅᑲᑦ ᑭᓯᐊᓂ 

ᐅᓂᒃᑳᕆᒍᒪᔭᕋ ᐅᓂᒃᑳᕆᓴᕋᐃᓗᐊᕈᒪᙱᓇᒃᑯ ᐱᔭᕇᖅᑕᐅᓚᐅᖅᑎᓐᓇᒋᑦ.  

 

ᑕᑯᓛᖅᑯᒍᑦ ᖃᓄᖅ ᐊᑐᓕᖁᔭᓕᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓄᐃᓐᓇᖅᑑᒧᑦ ᑐᕌᖓᔪᑦ ᐃᖅᑲᓇᐃᔮᑦ 

ᐊᔾᔨᐅᑦᑎᐊᕋᔭᖅᐸᓚᐃᙱᒻᒪᑕ ᐃᓪᓗᖃᕆᐊᖃᖅᑎᑕᐅᓗᑎᓪᓗ ᐃᓄᐃᓐᓇᖅᑐᑦ ᐅᖃᓲᑦ 

ᐃᖃᓗᓐᓃᖔᔾᔮᔪᐊᓘᙱᒻᒪᑕ ᐊᒻᒪ ᕿᑎᕐᒥᐅᓃᖔᔾᔮᓲᖑᒻᒪᑕ ᑖᕙᓂᖃᐃ ᐃᓪᓗᖃᖅᑎᑕᐅᑉᐸᑕ ᐱᐅᓂᖅᓴᖅ.  

 

ᐊᒻᒪ ᐅᓂᒃᑳᖃᕈᓐᓇᖅᑭᑦ ᐱᓕᕆᕕᓯ ᐸᕐᓇᓯᒪᔭᖏᓐᓂᒃ ᓯᕗᓪᓕᐅᑎᓐᓂᐊᖅᑕᖏᓐᓂᓘᓐᓃᑦ 2025-ᒥ 

ᖃᐅᔨᒪᒐᓱᓪᓗᓯ ᑐᑭᓕᐅᕆᔪᖃᖁᔨᒐᐃᑉᐸᑦ ᐱᓕᕆᐊᖑᑦᑕᐅᑎᒋᑦᑎᐊᐸᒃᑲᓗᐊᕐᒪᖔᑕ.  

 

ᖃᓄᓪᓚᑦᑖᖅ ᐱᓕᕆᓂᐊᕐᒪᖔᔅᓯ ᐱᒋᐊᖅᑎᑦᑎᓂᐊᕐᒪᖔᔅᓯ ᑖᓐᓇ ᐃᑲᔪᖅᓯᕐᓗᓯᐅᒃ ᓯᕗᓪᓕᐅᑎᑕᐅᔪᖅ 

ᓱᓂᐊᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᒫᓐᓇ ᐋᖅᑭᑎᐊᖅᓯᒪᔪᒥᒃ ᒫᓐᓇ ᐊᑐᖃᑦᑕᓕᖅᑐᒍᑦ ᖃᐅᔨᒪᔾᔪᑎᔅᓴᐅᔪᓂᒃ ᐱᔭᕇᖅᑕᐅᔪᖃᕐᓂᕋᐃᒻᒪᖔᖅ 

ᖃᐅᔨᓴᕈᑎᖃᖅᑐᒍᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᒪᐃᑦᑐᓂᒃ ᐱᒻᒪᕆᐊᓗᓐᓂᒃ ᑲᒪᖃᑦᑕᕐᖓᑕ ᐃᓚᖏᑦ.  

ᑕᐃᒫᓪᓗ ᓈᒻᒪᒋᓕᕈᑦᑎᒍ ᖃᕋᓴᐅᔭᕐᒦᑦᑐᑦ ᓈᒻᒪᒋᓕᕈᑦᑎᒍ ᒪᓕᔅᓱᐊᕋᔅᓴᑦᑎᐊᕙᐅᓪᓗᑎᓪᓗ, 

ᖃᐅᔨᕙᓪᓕᐊᒍᑎᒋᔪᓐᓇᓂᐊᖅᑕᕗᑦ ᑭᓱᑦ ᐊᐅᓚᑦᑎᐊᕐᒪᖔᑕ.  

 

ᐊᒻᒪᑦᑕᐅᖅ ᖃᓄᑎᒋᒃ ᐊᒥᓱᑦ ᑕᕝᕙᙵᑦ ᓴᖅᑭᐸᒻᒪᖔᑕ ᐊᒥᓱᐊᓗᐃᑦ ᑐᔅᓯᕋᖅᐸᒻᒪᑕ ᐃᓄᒃᑎᑑᓕᖅᑕᐅᖁᔨᔪᐃᑦ. 

ᑖᓐᓇ ᓈᒻᒪᒋᔭᑦᑎᓐᓂᒃ ᐋᖅᑭᔅᓯᕕᒋᒐᓱᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᓐᓇᑦᖁᖔ? ᓱᒻᒪᑦ ᐱᓕᕆᐊᔅᓴᓄᓪᓕ ᐸᕐᓇᐅᑎᓃᑉᐸ ᓯᕗᓪᓕᐅᑎᑕᓯ 

ᖃᐅᔨᒪᒐᓱᓐᓂᐊᕐᓗᒋᑦ ᐊᒻᒪ ᐱᓕᕆᒋᐊᖃᑦᑕᕐᓗᓯ ᓈᒻᒪᒋᒍᔅᓯᐅᒃ ᒫᓐᓇᓕ ᓱᒻᒪᑦ ᐱᓕᕆᐊᔅᓴᓄᑦ 

ᐸᕐᓇᐅᑎᓃᖃᑕᐅᕙ? ᖁᔭᓐᓇᒦᒃ. ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᐱᖅᑯᑎᑦᑎᐊᕙᒃ ᑖᓐᓇ. 

ᐋᖅᑭᒋᐊᕐᕕᔅᓴᖃᐃᓐᓇᕐᖓᑕ ᑭᓱᓕᒫᑦ ᐊᒻᒪ ᐃᓕᑉᐸᓪᓕᐊᕕᒌᓐᓇᕋᑦᑎᒍ ᐱᓕᕆᐊᖑᕙᓪᓕᐊᑎᓪᓗᒍ.  

 

ᐊᒻᒪ ᕿᑎᖓᓂᑦ ᐊᐅᓚᕙᓪᓕᐊᖁᒐᑦᑎᒍ ᖃᐅᔨᖃᑦᑕᕐᓗᑕᓗ ᐊᒥᒐᖅᓯᓗᐊᖅᑐᒥᓂᐅᔮᖅᑐᓂᒃ ᐱᓕᕆᐊᖑᒋᐊᓕᓐᓂᒃ. 

ᑕᐃᒫᒃ ᐊᖑᒻᒪᑎᒐᓱᐊᖅᑐᑕᓗ ᓄᑖᓂᒃ ᓴᖅᑭᐸᓪᓕᐊᔪᓂᒃ ᐱᓕᕆᔾᔪᑎᓂᒃ.  

 

ᕿᑎᖓᓅᕆᐊᓚᐅᕋᑦᑎᒍ ᑖᒃᑯᐊ ᑕᐃᒫᒃ ᐊᐅᓚᑕᐅᓂᐊᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᐱᖅᑯᑎᒋᓂᐊᖅᑕᒃᑲ ᖃᐅᔨᒪᑦᑕᐅᑎᒋᔫᔮᖃᑦᑕᕋᕕᒋᑦ. 

ᖁᔭᓐᓇᒦᕌᓘᕈᒪᑐᐃᓐᓇᕆᒃᑭᓪᓕ ᐊᐱᕆᓕᖅᑭᑦᑖᖃᑦᑕᑎᓪᓗᖓ ᐊᖏᖅᑕᐅᕙᒃᑲᒪ, ᑎᑎᖅᑲᖅᑎᒍᓪᓗᒍ 

ᐊᐱᕆᓵᖃᑦᑕᖅᑐᖓ.  

 

ᖃᐅᔨᒍᒪᔪᖓᓕ ᑖᔅᓱᒥᖓ ᐊᑐᖃᑦᑕᓚᐅᖅᓯᒪᓪᓗᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᖓ ᐊᒥᓱᓂᒃ 

ᑐᔅᓯᕋᐅᑎᓕᐅᖃᑦᑕᖅᓯᒪᒻᒥᒐᒪ ᐃᓄᒃᑎᑑᓕᖅᑕᐅᖁᔨᓪᓗᖓ ᐱᔭᕆᐊᑐᖃᑦᑕᔪᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓪᓗᓂ ᐊᖏᔪᖅᑳᖑᓇᓂ ᓯᕗᓪᓕᐅᑎᑕᐅᑎᑦᑎᒐᓱᒋᐊᔅᓴᖅ ᐃᓄᒃᑎᑑᓕᖅᑕᐅᖁᔭᑦᑎᓐᓂᒃ.  

 

ᒫᓐᓇᓕᖃᐃ ᑕᐃᒪᐃᑦᑐᓂᒃ ᐱᑕᖃᖅᑳ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᒃᑎᑑᓕᖅᑕᐅᖁᔭᖏᑦ ᑐᐊᕕᕐᓂᕐᓴᒥᒃ 

ᐱᔭᕇᖅᑕᐅᖃᑦᑕᕈᓐᓇᕐᓗᑎᒃ. ᐊᑦᑐᖅᓯᓪᓚᕆᓲᖑᒻᒪᑦ ᐃᖅᑲᓇᐃᔭᕐᓂᕆᔭᐅᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐅᑕᖅᑭᒋᐊᖃᖅᑎᓪᓗᒋᑦ ᑐᓴᖅᑕᐅᑎᒍᒪᔭᒥᓐᓂᒃ ᑕᖅᑲᐅᖓ ᐃᓄᒃᑎᑑᓕᖅᑕᐅᔅᓯᐊᖃᖃᑦᑕᕐᖓᑕ ᑭᒃᑯᓕᒫᓄᑦ 

ᑐᓴᖅᑎᑦᑎᕕᒋᒋᐊᖃᕋᓗᐊᖅᑎᓪᓗᒋᑦ, ᐃᓄᒃᑎᑑᓕᖅᑕᐅᓇᓵᓗᐊᖃᑦᑕᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᕈᓚᐅᕐᓇᖓ ᑐᙵᕕᒃᑯᓐᓂᒃ 

ᐃᖅᑲᓇᐃᔭᖅᑐᖓ ᑐᑭᓕᐅᕆᓂᕐᒥᑦᑕᐅᖅ ᑲᒪᔨᐅᖃᑦᑕᔪᒻᒥᒐᒪ.  

 

ᐅᕙᓂᑦᑕᐅᖅ ᑐᓵᔨᒐᓚᑲᓪᓚᒻᒪᕇᑦ ᐅᕙᓃᖃᑦᑕᕐᖓᑕ ᖃᐅᔨᒪᓕᖅᑕᒃᑲ ᐊᕐᕌᒍᓂᒃ ᖁᓕᒐᓚᑲᓪᓚᓐᓂᒃ. ᐊᒻᒪ 

ᐊᔅᓱᕈᕐᓇᕐᓂᖓᑦᑕᐅᖅ ᖃᐅᔨᒪᒐᒃᑯ ᑐᐊᕕᖅᑎᑕᐅᖃᑦᑕᖅᑐᓂ.  

 

ᐅᕙᖓ ᑐᑭᓯᓯᒪᔭᖓᒍᑦ ᑕᕝᕗᖓ ᐱᕙᓪᓕᐊ ᖃᓄᖅ ᑐᓂᔭᐅᓲᖑᒻᒪᖔᑕ ᐃᓄᒃᑎᑑᓕᖅᑕᐅᖁᔭᐃᑦ ᐱᓪᓗᒋᑦ 

ᑕᕝᕙᓂ ᑐᔅᓯᕋᐅᑎᓂᒃ ᓇᓗᓇᐃᖅᑕᐅᓯᒪᓲᖑᔪᐃᑦ ᖃᓄᑎᒋᒃ ᑐᐊᕕᕐᒪᖔᖅ ᖃᖓ ᐱᔭᕇᖅᑕᐅᖁᔭᐅᒻᒪᖔᖅ, 

ᐃᓱᒪᒋᔭᐅᒋᐊᓲᑦ ᑕᒪᒃᑯᐊ. ᑕᐃᒫᒃ ᖃᐅᔨᒪᒐᒃᑯ ᑭᐅᑐᐃᓐᓇᖅᑕᕋ.  

ᖃᓄᕐᓗ ᓱᒃᑲᓕᑎᒋᐊᕈᓐᓇᕋᔭᕐᒪᖔᑦᑎᒍ ᐃᓱᒪᒋᒋᐊᓕᕗᑦ. ᑕᐃᓐᓇ ᖃᕋᓴᐅᔭᒥᑦᑕᐃᒪ ᐊᑐᕐᓂᖅ 

ᐊᖅᑐᑕᐅᒍᓐᓇᖅᑐᖅ ᐊᖑᒻᒪᑎᒐᓱᖃᑦᑕᓂᐊᕐᓂᕋᖅᑲᐅᒐᒪ ᓄᑖᓂᒃ ᐱᓕᕆᔾᔪᑎᓂᒃ ᓴᖅᑭᐸᓪᓕᐊᔪᓂᒃ. ᑖᓐᓇ ᑕᕝᕙ 

ᐱᔾᔪᑎᒋᓪᓗᒍ ᐱᓕᕆᐊᔅᓴᓂᒃ ᐸᕐᓇᐅᑎᓃᖃᑕᐅᕗᖅ.  

 

ᐊᒻᒪᑦᑕᐅᖅ ᓴᖅᑭᐊᕙᓕᐊᔪᐃᑦᑕᐅᖅ ᓄᑖᒥᒃ ᓇᓗᓇᐃᖅᑐᐃᒍᑎᔅᓴᐅᖃᑦᑕᓕᕐᖓᑕ ᖃᓄᖅ ᐱᕙᓪᓕᐊᒻᒪᖔᑕ 

ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᑦ ᑐᔅᓯᕋᐅᑎᓕᐅᖃᑦᑕᓲᖑᒻᒪᑕ, ᑕᕝᕙᓃᑐᐃᓐᓇᕐᒥᔪᖅᑕᐅᖅ.  

 

ᒪᕐᕉᒃ ᓯᕗᓪᓕᐅᑎᖃᑦᑕᓲᕗᑦ ᒪᓕᒐᓕᐅᕐᕕᒻᒥ ᑐᐊᕕᕐᓇᑐᖅᑕᖃᖅᑎᓪᓗᒍ ᐃᓄᒃᑎᑑᓕᖅᑕᐅᔪᖃᕆᐊᖃᖅᑎᓪᓗᒍ 

ᓱᒃᑲᓕᔪᓂᒃ ᒐᕙᒪᓕᕆᔨᒃᑯᓐᓂᒃ ᑕᐃᒫᒃ ᐅᓪᓗᖏᓐᓂᒃ ᓇᓗᓇᐃᖅᓯᖃᑦᑕᕈᓐᓇᖅᓯᒪᔪᒍᑦ 

ᐃᓄᒃᑎᑑᓕᖅᑕᐅᒋᐊᓕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒐᒪᐃᓛᒃ ᕿᒻᒦᑦ ᐹᔪᙳᐊᕌᓘᔮᒻᒪᕆᑉᐸᔪᒻᒪᑎᒃ 

ᐃᓄᒃᑎᑑᓕᖅᑎᑕᐅᑎᑦᑎᒐᓱᓕᕋᐃᒐᒪ ᐊᐅᓚᑦᑎᔨᕗᓪᓗ ᑐᓴᐅᒪᖃᑎᒌᑦᑐᓕᕆᔨᕗᓪᓗ ᑕᐃᒃᑯᐊᖑᓪᓗᑎᒃ. 

ᐊᔭᐅᕆᔾᔪᔾᔨᒐᓗᐊᖅᑐᑎᒃ ᐃᓄᒃᑎᑑᓕᖅᑕᐅᑎᒋᐊᓕᑦᑎᓐᓂᒃ ᐱᔭᐅᖁᔨᒐᓗᐊᖅᑐᑎᒃ.  

 

ᑲᑎᒪᖃᑦᑕᖅᑲᑕ ᐋᖅᑭᔅᓯᒪᔪᓂᒃ ᑐᔅᓯᕋᐅᑎᓂᒃ ᕿᒥᕐᕈᖃᑦᑕᕐᓗᑎᒃ ᐃᓄᒃᑎᑑᓕᖅᑕᐅᖁᔭᐅᓯᒪᔪᓂᒃ. ᐊᒻᒪᓗ 

ᐊᔪᐃᓐᓇᕆᐊᕈᑎᔅᓴᖅᑕᖃᑲᓪᓚᓂᖅᑲᑦ ᑭᓇᑐᐃᓐᓇᖅ ᑐᓂᓯᑉᐸᓂᓛᒃ ᐃᓄᒃᑎᑑᓕᖅᑕᐅᖁᔭᖓᓂᒃ, 

ᕿᓚᒻᒥᐅᕖᙵᖅᑐᒥᒃ ᐃᓄᒃᑎᑑᓕᖅᑕᐅᖁᔭᐅᒐᓱᖃᑦᑕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᖅᑭᒐᔪᒻᒪᑕ ᐱᓕᕆᕝᕕᑎᓐᓂ 

ᑕᐃᒫᒃ ᐅᖃᕈᓐᓇᓂᓐᓂᒃ ᐃᓇᑦᓯᓪᓚᕆᒃᑲᓗᐊᖅᐳᖓ ᓄᓇᕗᒻᒥᐅᓂᒃ ᓯᓚᑦᑐᓴᕐᕕᒃᑯᓐᓂᒃ 

ᑐᓵᔨᐅᓕᒻᒪᔅᓴᖅᓯᒪᖃᑦᑕᖁᓪᓗᒋᑦ. ᑖᓐᓇ ᐱᒻᒪᕆᐅᓂᖅᐹᖑᖃᑕᐅᒻᒪᑦ ᐱᐅᓕᐊᕆᔭᐅᓂᒃᓴᖓᑕ ᐅᖃᐅᓯᑦᑕ 

ᐃᓕᖅᑯᓯᑦᑕᓗ.  

 

ᑖᓐᓇ ᐅᖃᓪᓗᐊᕈᒪᖅᑲᐅᓪᓗᒍ ᐊᒥᒐᖅᑎᓪᓗᒋᑦ ᑐᓵᔩᑦ ᐊᑲᐅᓈᕈᔾᔭᐅᓯᒪᑦᑎᐊᕋᑦᑕ ᐃᓕᖅᑯᓯᓕᕆᔨᒃᑯᓐᓂᒃ 

ᐱᓕᕆᑦᑎᐊᑐᒻᒪᕆᐅᕙᒻᒪᑕ ᐃᓂᒃᓴᖃᕐᒥᒻᒪᑦ.  

 

ᑕᑯᒃᑲᓐᓂᕈᒪᓪᓗᑕᓗ ᐃᓄᒃᑐᑦ ᐅᖃᕈᓐᓇᑦᑎᐊᖅᑐᓂᒃ ᑐᓵᔨᐅᓕᒻᒪᔅᓴᖃᑦᑕᖁᓪᓗᒋ ᐃᖅᑲᓇᐃᔭᕋᓱᐊᖃᑦᑕᖃᖁᓪᓗᒋᑦ 

ᐃᓚᐅᑎᑦᑎᐊᖁᑦᑎᐊᕋᑦᑎᒍ ᒐᕙᒪᒃᑯᓐᓂᒃ ᑖᓐᓇ ᐅᖃᕈᒪᒻᒪᕆᖅᑲᐅᓪᓗᒍ.   

 

ᐅᓄᖅᓯᒋᐊᖅᓯᒪᙱᒃᑲᓗᐊᖅᓱᑎᒃ ᑭᓯᐊᓂ ᐱᔭᔅᓴᐃᑦ ᐅᓄᖅᓯᒋᐊᖅᓯᒪᓪᓚᕆᒻᒪᑕ ᐱᒍᓐᓇᑦᓯᐊᖅᑐᓂᒃ ᒐᕙᒪᒃᑯᓐᓂᒃ 

ᑕᒪᒃᑯᓇᓂ ᐃᖅᑲᓇᐃᔮᓃᖃᑦᑕᖁᒥᓇᑦᑎᐊᕐᖓᑕ. 

 

ᐅᖃᕈᒪᖅᑲᐅᓪᓗᒍ ᐊᐱᖅᑯᑕᐅᙱᒃᑲᓗᐊᖅᑐᓂ ᑖᔅᓱᒧᖓ ᐊᑦᑐᐊᓪᓚᕆᒻᒥᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂᒥᔪᖅ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᐱᖅᑯᑎᔅᓴᖃᕐᔪᑐᐃᓐᓇᖅᑐᖓ. 

ᑐᑭᓯᒋᐊᕈᑎᑐᐃᓐᓇᖅ, ᑖᓐᓇ ᖃᐅᔨᒐᓱᓐᓂᖅ ᐃᖅᑲᓇᐃᔭᖅᑎᖃᑦᓴᐃᓇᕐᓂᖅ ᑕᒪᒃᑯᐊ ᐸᐃᖅᑭᑦᑎᕖᑦ, ᐅᖃᐅᓯᕐᒥᒃ 

ᐱᓕᒻᒪᓴᕐᓂᖅ.  

ᑖᓐᓇ ᑭᓇᓪᓚᑦᑖᓄᑦ ᐃᑲᔪᖅᑐᓄᑦ, ᐅᖃᐅᓯᕐᒥᓂᒃ ᐊᑐᕐᓗᑎᑦ, ᐃᓕᓐᓂᐊᐸᓐᓂᐊᖅᑑᑦ ᐃᖅᑲᓇᐃᔭᖅᑐᑦ? ᐃᓚᖓᓂ 

ᐊᐱᕆᔭᐅᓚᐅᖅᓯᒪᒻᒥᒐᒪ ᕼᐊᑐᕐᓇᖅᑐᑎᒻᒥᒃ ᑐᑭᓕᐅᕆᖁᔭᐅᓪᓗᖓ. ᕼᐊᑐᖅ, ᑐᑭᖃᕐᒪᑦ “ᐅᑎᖅᑎᒍᒃ-ᓛᕋᓗᐊᕐᒪᑦ.” 

ᑭᖑᓂᐊᓂ ᑐᑭᓯᓚᐅᖅᓯᒪᔪᖓ ᓱᓇᐅᕝᕙ “ᖁᔭᓐᓇᒦᖅᑐᖅ”.  

 

ᑖᓐᓇ ᑕᕝᕙ ᐱᓕᕆᐊᕆᔭᔅᓯᒍᑦ ᑐᕌᖓᓂᐊᖅᐸ ᓇᓕᐊᓐᓄᑦ ᐃᑲᔪᖅᑕᐅᓇᓱᑦᑐᒧᑦ ᑐᑭᓯᐅᒪᑦᑎᐊᖁᓪᓗᒍ ᐅᖁᐅᓯᕐᒥ 

ᐊᑐᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᐊᑏᒎᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑐᐃᓐᓇᕈᒪᓗᒍ ᐊᐱᕆᒋᐊᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᒪᓕᒐᓱᑉᐸᑦᑐᒍᑦ ᒪᓕᓪᓗᐊᕆᐊᓖᑦ, ᑐᓵᔨᐅᓂᕐᒧᑦ ᒪᓕᑦᑐᒋᑦ. ᓇᓖᕌᕐᓂᖃᑦᑎᐊᕆᐊᖃᕐᒥᒻᒪᑦ, 

ᑖᓐᓇ ᐅᖃᐅᓰᑦ ᑕᕝᕗᖓ ᐃᖅᑯᓪᓕᖃᓯᐅᑎᔪᔅᓴᐅᕗᖅ ᖃᓄᑭᐊᖅ, ᑭᓯᐊᓂ ᒪᓕᓪᓗᐊᖅᑐᑦ ᐱᒋᐊᖃᕐᒥᒻᒪᑕ.  

 

ᐊᒻᒪᓗ ᐊᑦᑐᐊᓲᖑᒻᒥᔪᑦ ᐊᑐᐃᓐᓇᐅᑎᒋᓐᓂᖏᑕ, ᐊᔪᙱᓐᓂᖃᖅᑐᖅ ᓇᓕᐊᓐᓂᒃ ᐅᖃᐅᓯᖅᑕᕆᔭᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ F5−ᒦᑉᐳᒍᑦ. ᐅᖃᐅᓯᓕᕆᓂᕐᒧᑦ. ᑲᑎᑦᑐᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᒋᐊᓖᑦ. $17,563,00. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᕐᒨᓪᓗᓯ F-6-ᒧᑦ. ᐃᓕᖅᑯᓯᓕᕆᔨᒃᑯᑦ. ᐃᓕᖅᑯᓯᖅ. ᑲᑎᑦᑐᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᒋᐊᓖᑦ. $11,277,000. ᐊᐱᖅᑯᑏᑦ? ᐊᑕᐅᓯᖅ, ᒪᕐᕉᒃ. ᒪᑐᕗᖅ.  

 

ᒪᒃᐱᖅᑐᒐ F-6. ᐃᓕᖅᑯᓯᖅ. ᑲᑎᑦᑐᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᒋᐊᓖᑦ. $11,277,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ F-3-ᒨᕐᓗᓯ. ᐃᓕᖅᑯᓯᓕᕆᔨᒃᑯᑦ. ᑲᑎᑦᑐᒋᑦ 

ᓂᕈᐊᕈᑕᐅᓂᐊᖅᑐᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. $34,144,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓰ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᐊᓂᒃᑲᑦᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᑦᑐᓂᑦ ᐅᖃᐅᓯᖃᕈᓐᓇᖅᑐᑦ ᒪᑐᔅᓯᔾᔪᑎᓐᓄᑦ, ᓯᕗᓕᖅᑎ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᓯᕗᓪᓕᖅᐹᖅ ᐅᓄᖅᓯᒋᐊᕈᑎᖃᕆᐅᕐᒪᑦ 

ᐊᕐᕌᒍᒐᓴᐅᓕᖅᑐᓂᒃ, ᖁᔭᓐᓇᒦᖅᔪᐊᖅᐸᔅᓯ ᑕᒪᔅᓯᑦᑎᐊᖅ.  

 

ᑕᒪᒃᑯᐊ ᐃᓚᒋᒻᒪᒍ ᒥᑭᔫᔪᑦ ᑭᓯᐊᓂ ᓴᙱᔪᑦ ᐱᓕᕆᕕᐅᔪᓂᑦ, ᐊᒻᒪᓗ ᐅᐱᒋᓪᓚᕆᑦᑕᒃᑲ ᑖᒃᑯᐊ ᐃᒃᓯᕚᖃᑏᒃᑲ 

ᑕᕝᕙᓃᑦᑐᓪᓗ, ᐊᒻᒪ ᑐᓄᑦᑎᓃᑦᑐᑦ ᑖᒃᑯᐊ ᐱᓕᕆᑦᓯᐊᒻᒪᕆᑦᑐᑦ.  

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕐᔪᐊᖅᐸᔅᓯ ᐃᑲᔪᐃᖅᑐᐃᓂᔅᓯᓐᓄᑦ. ᐅᓄᖅᓯᒋᐊᖅᑕᐅᓂᖏᑦ ᑮᓇᐅᔭᑦ, ᖁᕕᐊᓱᑉᐳᖓ 

ᐅᖃᐅᓯᖃᕈᓐᓇᕆᐊᔅᓴᖅ ᐱᓕᕆᕝᕕᑎᓐᓂ ᐅᖃᐅᓯᕐᒧᑦ ᐃᓕᖅᑯᓯᓕᕐᒧᓪᓗ 

ᓲᖑᑎᑦᑎᕙᓪᓕᐊᓴᐃᓐᓇᕋᓱᖁᒥᓇᓚᖓᒻᒪᑕ. ᖁᔭᓐᓇᒦᖅᐸᔅᓯ ᑕᕝᕘᓇ. 

 

ᐊᒻᒪᑦᑕᐅᖅ ᑐᓵᔩᑦ ᖁᔭᓐᓇᒦᒻᒪᕆᒃᑐᒋᑦᑕᐅᖅ ᑖᒃᑯᐊ ᐱᒃᑯᓇᓪᓗᐊᕐᒪᑕ ᑲᔪᓯᔅᓴᐃᓐᓇᕈᑎᒋᖃᑦᑕᕋᑦᑎᒍ 

ᖁᔭᓐᓇᒦᖅᐸᒃᑲ ᑕᕝᕙᓃᑦᑐᑦ. ᐊᒻᒪ ᒐᕙᒪᒃᑯᓄᑦᑕᐅᖅ ᐱᓕᕆᔪᑦ ᓄᖅᑲᓱᐃᑦᑐᑦ ᐅᐱᒋᓪᓚᕆᑦᑕᒃᑲ 

ᐱᓕᕆᕙᓐᓂᕆᔭᖏᑦ ᐊᒻᒪᓗ ᖁᔭᓐᓇᒦᒃ. ᑕᕝᕗᖓ, ᐃᒃᓯᕙᐅᑖᖅ, ᓂᓪᓕᔪᓐᓇᖅᑎᑕᐅᒐᑦᑕ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᐊᓂᑎᒍᓐᓇᖅᓯᒍᕕᒋᑦ. ᒪᓕᒐᓕᐅᖅᑏᑦ, 

ᐃᔅᓯᕙᔅᓯᖏᓐᓇᖏᒃᑲᓗᐊᕈᔅᓯ, ᑭᓯᐊᓂ 4-5 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ ᐊᐃᑉᐹᓅᖅᐸᓪᓕᐊᓂᐊᕐᒥᒐᑦᑕ 

ᐱᓕᕆᔨᓄᑦ. ᑕᒫᓂᑦᑎᐊᑐᐃᓐᓇᕆᔅᓯ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 14:14 ᐱᒋᐊᒃᑲᓂᖅᑐᑎᑦ 14:26 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅᐳᑦ ᐱᒋᐊᒃᑲᓐᓂᖁᓕᖅᓱᒍ. ᒥᔅ ᓇᑲᓱᒃ ᑕᕝᕙᓂ ᐱᓕᕆᔨᑦᑎᑦ 

ᑕᒫᓃᖃᑎᒋᔪᒪᕕᒋᑦ? 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᓈᒻᒪᓴᖅᐸᑦ ᐱᓕᕆᔨᖏᑦ ᑕᒫᓃᖁᓪᓗᒋᑦ? 

 

ᑲᑎᒪᔩᑦ ᐃᓚᖏᑦ: ᐊᖏᑦᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑕᑉᐸᐅᖓᐅᑎᒃᑭᑦ. ᐊᒻᒪ ᖃᐅᔨᒪᓂᐊᕋᑦᑕ ᑭᒃᑰᒻᒪᖔᑕ ᐱᓕᕆᔨᑎᑦ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓪᓕᖅᐱᓐᓃᖅᑐᖅ ᑐᖏᓕᕋ ᔮᓇᑕᓐ ᐃᐅᓪᔅᕘᑦ, 

ᐊᒻᒪᓗ ᓴᐅᒥᓐᓃᑦᑐᖅ ᑐᑭᒧᐊᑎᑦᑎᔨ ᑮᓇᐅᔭᓕᕆᓂᕐᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᐊᑎᕈᓯᖓ ᑕᐃᑲᓐᓂᕈᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᒪᒥᐊᓇᖅ. ᑕᓪᓕᖅᐱᓐᓃᑦᑐᖅ ᑐᖏᓕᕋ, ᔮᓇᑕᓐ ᐃᐅᓪᔅᕘᑦ, 

ᓴᐅᒥᓐᓃᑦᑐᖅ ᐊᐅᓚᑦᓯᔨ ᑮᓇᐅᔭᓕᕆᔨᒃᑯᓐᓄᑦ ᑐᐊᐃᑕᓐ ᑕᖕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑏᑦ ᐱᒋᐊᕌᓂᓚᐅᕐᒪᑕ ᐅᖃᐅᓯᔅᓴᑐᐃᓐᓇᕐᓄᑦ 

ᒪᑐᐃᕈᑕᐅᓚᐅᖅᑐᒧᑦ. 

 

ᐱᑕᖃᙱᒻᒪᑦ. ᒪᑉᐱᒐᖓᓄ L-4 ᐃᓄᓕᕆᔨᒃᑯᑦ ᑮᓇᐅᔭᓕᕆᔩᑦ ᑲᑎᑦᑐᑎᑦ ᐊᐅᓚᔾᔪᑎᓄᑦ ᓂᕈᐊᕈᑕᐅᓂᐊᖅᑐᑦ 

$6,987,000 ᑮᓇᐅᔭᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐱᓕᕆᔨᑎᓪᓗ. ᐱᒋᐊᕈᑎᖃᖅᑳᕈᒪᑐᐃᓐᓇᖅᐳᖓ 

ᖃᐅᔨᒪᒐᑦᑕ ᑐᓂᔭᐅᓯᒪᒐᑦᑕ 2025 ᐃᓚᒌᓐᓄᑦ ᐃᓄᓕᕆᔨᒃᑯᓂᓛᒃ ᑕᒻᒪᖅᓯᒪᔪᓐᓂᐊᖅᑎᒃᑯᑦ ᐅᓂᒃᑳᖏᓐᓂᒃ. 

 

ᐱᒋᐊᕐᓗᖓᖃᐃ ᒥᓂᔅᑖ, ᐅᖃᐅᑎᔪᓐᓇᖅᐸᒻᒪ ᐱᖓᓱᑦ ᑭᓲᒻᒪᖔᑕ ᓯᕗᓪᓕᐅᑎᔅᓯᒪᔭᑎᑦ ᑖᒃᑯᐊ ᖃᓄᐃᒍᑕᐅᔪᑦ 

ᐊᑐᓕᖅᑕᕗᑦ ᐱᔾᔪᑎᒋᓪᓗᒋᑦ, 2025-2026-ᒥ ᐸᕐᓇᐅᑎᒋᔭᔅᓴᓐᓂᑦ ᑭᓲᕙᑦ ᓯᕗᓪᓕᐅᑎᓂᖅᐹᕆᓂᐊᖅᑕᓯ 

ᐊᑐᓕᖅᑎᑕᐅᖁᓂᐊᖅᑕᓯ ᑕᒪᒃᑯᐊ ᖃᓄᐃᒍᑕᐅᕙᓪᓕᖅᑐᑦ ᐱᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  

 

ᐊᐱᖅᑯᑎᒋᔭᐃᑦ ᐃᓚᖓᒍᑦ ᓇᓗᓇᖅᑐᖅ ᐊᒥᓱᓂᑦ ᐱᔭᔅᓴᖃᕐᖓᑕ ᐃᓄᓕᕆᔨᒃᑯᑦ, ᐊᒻᒪᓗ ᐊᔅᓱᕈᐊᕆᔭᕗᑦ 

ᖃᓄᙱᑦᑎᐊᓂᕐᒧᑦ ᐱᓗᐊᖅᑐᒥ ᑖᓐᓇ ᐃᓚᒌᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᓄᓕᕆᔨᒃᑯᑦ ᑎᒍᒥᐊᖅᑕᖏᑦ 

ᐃᓗᓕᖏᑦ ᐊᒥᓲᒻᒪᑕ.  

 

ᑕᕝᕙ ᑖᒃᑯᐊ ᐊᔅᓱᕈᐊᕆᓂᖅᐹᕆᔫᔮᖅᑕᕗᑦ, ᑕᒃᑲᓕ. ᐃᓄᓕᕆᔨᖃᑦᑎᐊᕐᓂᖅ, ᐃᓄᓕᕆᔨᑦᑎᓐᓂᑦ 

ᐃᓕᓐᓂᐊᖅᑎᑦᑎᑦᑎᐊᕐᓂᖅ, ᐃᓱᒪᒃᑯᑦ ᐊᒻᒪ ᐃᓅᓯᖓᒍᑦ ᐃᓄᓕᕆᔨ, ᐃᓄᓕᕆᓂᕐᒧᑦ ᐃᑲᔪᖅᑎᔅᓴᖃᑦᑎᐊᕐᓂᖅ 

ᐅᕙᒍᑦ ᐃᖅᑲᓇᐃᔭᖅᑎᖁᑎᖏᓐᓄᑦ. ᐊᒻᒪᓗ ᓱᕈᓯᕗᑦ ᓄᓇᕗᒻᒥ ᐊᑦᑕᕐᓇᖅᑐᒦᖁᓇᒋᑦ ᐱᓗᐊᖅᑐᒥᑦ ᐅᕙᒍᑦ 

ᐃᓄᓕᕆᔨᒃᑯᓐᓄᑦ  

ᑲᒪᒋᔭᐅᑎᓪᓗᒋᑦ.  

 

ᑖᓐᓇ ᓯᕗᓪᓕᖅᐹᓪᓚᕆᐅᒐᓗᖅ ᐊᒥᓱᓂᑦ ᐃᓗᓕᖃᕐᒥᒻᒪᑕ ᑖᒃᑯᐊ. ᖁᔭᓐᓇᒦᒃ, ᐃᒃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᕿᕗᖓ ᑖᔅᓱᒪᙵᑦ ᐱᒡᒐᓇᕈᔪᒻᒪᑦ, ᐅᕙᖓᓕ 

ᑕᐅᑐᑦᑕᖓᒍᑦ, ᑐᑭᓯᑦᑎᐊᓇᓱᒋᐊᒥᒃ ᖃᓄᖅ ᐃᑲᔪᖅᑐᐃᒋᐊᔅᓴᖅ ᐃᓄᓕᕆᔨᒃᑯᓐᓂᒃ. ᐃᒫᒃ ᖃᐅᔨᒪᒐᑦᑎᒍᑦ ᑭᓱᑦ 

ᐱᒋᐊᕈᑎᐅᓪᓗᑕᕐᒪᖔᑦ ᖃᓄᐃᓐᓂᕆᔭᕗᑦ ᐱᓪᓗᒍ ᑕᒪᓐᓇ ᖃᓄᐃᓐᓂᒥᓂᕆᔭᕗᑦ ᐃᖅᑲᓇᐃᔭᑭᑦᓴᕐᓂᖅ ᑕᒪᒃᑯᐊ 

ᓇᐅᑦᓯᑐᖅᐸᓐᓃᑦ ᑐᓴᐅᒪᒋᐊᓖᑦ ᓈᓴᐅᑎᑎᒍᓪᓗ. ᐄ’, ᐅᖃᐅᑎᔭᐅᑦᑎᐊᕋᓗᐊᖅᐳᑦ ᖃᐅᔨᒪᑦᓯᐊᓕᕐᓂᓯᓐᓂᒃ 

ᖃᓄᐃᓕᖓᓕᕐᓂᓯᓐᓂᒃ, ᐊᓕᐊᓇᐃᑦ, 

 

ᑭᓯᐊᓂᑦᑕᐅᖅ ᑐᓴᖅᐸᒻᒥᒐᑦᑕ, 80-ᐅᖅᑰᖅᑐᖃᐃ ᓯᕗᓪᓕᐅᑎᔭᕆᐊᓖᑦ ᐃᓚᖓᓐᓂᒃ ᓇᓪᓕᐊᓂᒃᑭᐊ, 

ᐃᓂᓪᓚᖓᐅᑎᒧ ᐸᕐᓇᐅᑎᒧᓪᓗᑭᐊᖅ, ᐊᑦᓱᕈᕐᓇᖃᑦᑕᕐᒪᑦ ᑐᑭᓯᑦᓯᐊᒻᒪᕆᒋᐊᔅᓴᖅ ᓇᓕᐊᓐᓂᒃ ᓯᕗᓪᓕᐅᔾᔨᒻᒪᖔᑕ. 

 

ᑐᓴᕋᓗᐊᖅᐳᖓᓗ ᐱᓕᒻᒪᒃᓴᕐᓂᖅ ᐃᓱᒪᓕᕆᔨᓂᒃ ᐃᓄᓕᕆᔨᓂᒃ; ᑭᓯᐊᓂᑦᑕᐅᖅ, ᑐᑭᓯᓪᓗᐊᖅᓯᒪᙱᓇᒃᑯ ᓱᓕ 

ᑭᓱ ᓯᕗᓪᓕᐅᔾᔭᐅᓪᓚᕆᒻᒪᖔᑕ. ᐱᕕᖃᑲᐃᓐᓇᕐᓂᐊᕋᒪ ᒫᓐᓇ ᓄᖅᑲᑕᐃᓐᓇᕐᓗᖓ ᐃᓱᒪᖅᓴᖅᓯᐅᑲᓐᓂᕐᓂᐊᕋᒪ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅᑕ ᓯᒪᐃᓚᒃ. ᖁᔭᓐᓇᒦᒃ. ᑲᔪᓯᒋᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᓂᓪᓕᕈᓐᓇᑦᑎᐊᕐᖓᑦ 

ᐃᓱᒪᒋᔭᒥᓂᒃ. ᐅᖃᖅᑐᓂᓗ, ᓲᕐᓗ ᖃᓄᖅ ᓇᓗᔪᖅ ᐃᔪᕆᐊᖅ ᐃᓄᓕᕆᔨᒃᑯᓐᓂᒃ, 

ᐃᑲᔪᖅᑕᐅᒋᐊᖃᕐᓂᖅᐹᖑᔮᖅᑎᓪᓗᒍ ᐃᓄᓕᕆᔨᒃᑯᑦ ᑲᑎᒪᕕᐅᑉ ᐃᓗᐊᓂ ᐱᓗᐊᖅᑐᖅ ᐅᖃᐅᓯᕆᕋᑖᖅᑕᖏᑦ 

ᑕᒪᒃᑯᐊ ᓇᒻᒪᐃᑦ ᖃᑦᑎᑦ ᐱᓯᒪᔭᐅᓐᓂᕐᒪᖔᑕ ᐱᓯᒪᔭᐅᓐᓂᕐᒪᖔᑕᓗ ᓄᓇᕗᑦ ᓯᓚᑖᓂ ᓇᒻᒪᖏᑦ 

ᓇᓗᒋᔭᐅᖃᑦᑕᖅᐸᓚᐅᖅᑐᐃᑦ, ᖃᓄᕐᓗ ᑲᒪᒋᔭᐅᑦᑎᐊᕐᒪᖔᑕ. 

 

ᑕᒪᔾᔭ ᑲᑎᖅᓱᖅᓯᒪᔭᕗᑦ ᐱᓗᐊᖅᑐᒥᒃ ᐊᕐᕌᒎᒃ ᒪᕐᕉᖏᑦᑑᓪᓘᓐᓃᑦ ᐱᒐᓱᐊᖅᓯᒪᓕᖅᑕᕗᑦ ᐊᔅᓱᕈᐊᕆᓯᒪᔭᕗᑦ, 

ᑕᑯᓐᓇᖅᑕᐅᔫᔮᖏᒻᒪᑕ ᓲᕐᓗ ᐱᓪᓚᕆᐅᖏᑦᑐᐃᑦ ᒥᑭᔫᔪᐃᑦ ᐅᕙᑦᑎᓐᓄᑦ ᐊᖏᔪᓪᓚᕆᐅᓯᒪᔪᐃᑦ. 

 

ᑲᑎᖅᓱᕐᓂᕆᓯᒪᔭᖏᑦ ᐊᒥᓲᓂᖏᑦ ᐃᓄᓕᕆᔨᒃᑯᑦ ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᑦ ᐃᖅᑲᓇᐃᔭᖅᑎᑖᑲᓂᕐᓂᐅᓴᔪᒍᑦ 

34 ᐊᖏᖅᑕᐅᔪᔪᑦ.  

ᐃᑲᔪᖅᑕᐅ, ᖃᓄᖅ ᐃᑲᔪᖅᓱᐃᓂᐊᕆᐊᔅᓴᖅ ᓲᕐᓗ ᓇᓗᑎᓪᓗᒍ, ᐱᙱᓗᐊᖅᑐᒍᑦ ᓱᓕ ᐱᔭᔅᓴᖃᒻᒪᕆᑦᑐᒍᑦ ᓱᓕ 

ᖃᐅᔨᒪᔪᒍᑦ ᑭᓯᐊᓂ ᐊᒥᓱᓂᒃ ᐃᓗᓕᖃᓗᐊᒧᑦ ᑎᒍᒥᐊᖅᑕᕗᑦ ᐃᓄᓕᕆᔨᒃᑯᑑᙱᒻᒪᑕ ᐃᓛᒃ ᐱᓕᕆᐊᕆᔭᕗᑦ; 

ᐊᔪᖅᓴᖅᑐᓕᕆᓂᕐᒧᑦ ᐱᓕᕆᐊᖃᖅᐸᒻᒥᒐᑦᑕ ᐃᑲᔫᓯᐊᖅᑐᓄᓪᓗ ᑕᒪᔾᔭ ᐊᑦᑐᐊᖃᓯᐅᑎᔪᐃᑦ ᐱᓕᕆᐊᕆᒻᒥᒐᑦᑎᒍᑦ 

ᓱᓕᑦᑕᐅᖅ, ᑕᐃᒫᓪᓗ ᐅᖃᕈᒪᑐᐃᓐᓇᕋᑖᖅᑐᖓ. 

 

ᐃᓄᓕᕆᔨᒃᑯᑦ ᐱᓕᕆᐊᕆᓯᒪᔭᖏᑦ ᐊᕐᕌᒎᒃ ᒪᕐᕉᖏᑦᑑᒃ ᐊᒥᓱᐊᓗᓐᓂᑦ ᐱᓕᕆᓯᒪᔪᑦ ᐱᓗᐊᖅᑐᒥᑦ 

ᐋᖅᑭᒋᐊᕆᐊᓖᑦ ᕿᒥᕐᕈᕙᓪᓕᐊᓯᒪᒐᑦᑎᒍᑦ ᐊᓯᔾᔩᕙᓪᓕᐊᓯᒪᓪᓗᑕᓗ ᐃᖅᑲᓇᐃᔭᕐᕕᐅᑉ ᐃᓗᐊᓂ. ᑖᓐᓇ 

ᐅᖃᕈᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᕈᒪᖅᑲᐅᒋᐊᔅᓴᓂᒃ ᖃᐅᔨᖅᑲᐅᖏᓐᓇᒪ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑕ ᐱᓕᕆᔨᑎᓪᓗ. ᐃᓄᓕᕆᔨᒃᑯᑦ ᐊᑦᓱᕈᖅᓯᒪᒻᒪᑕ 

ᐃᖅᑲᓇᐃᔭᖅᑎᑖᕆᐊᒥᑦ ᐱᓯᒪᑦᓴᐃᓐᓇᕋᒥ ᐃᖅᑲᓇᔭᐃᖅᑎᓂᑦ ᐱᓗᐊᖅᑐᒥᒃ ᓄᓇᓕᓐᓂᑦ. 

 

ᐸᕐᓇᐅᑎ ᑕᑯᑎᑦᓯᕗᖅ ᒪᑉᐱᒐᖓᓂ 166 ᐃᓄᓕᕆᔨᒃᑯᑦ ᓯᑕᒪᐅᔪᖅᑐᑦ ᐃᖅᑲᓇᔭᐃᖅᑎᖃᕐᒪᑕ ᓅᑕᐅᕙᑦᑐᑦ 

ᐃᖅᑲᓇᐃᔮᒥᓂᒃ ᐱᕙᓪᓕᐊᓂᖃᖁᓪᓗᒋᑦ. 

 

ᑭᓱᓪᓚᑦᑖᒥᒃ ᐃᖅᑲᓇᐃᔮᒥᒃ ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᓯᓂᐊᕐᒪᑕ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᑖᒃᑯᐊ ᑕᑯᓂᐊᑲᐃᓐᓇᓚᒃᑲ ᐃᓕᓐᓂᐊᖅᐸᓪᓕᐊᓯᒪᔪᐃᑦ 

ᐃᖅᑲᓇᐃᔭᖅᑏᑦ.  

 

ᑖᒃᑯᐊ ᐃᓗᓕᑯᓗᖏᑦ ᓇᓗᓇᐃᔭᕆᐊᒃᑲᓐᓂᕈᓐᓇᖅᑕᖏᖃᐃ ᑐᖏᓕᒻᒪᑦ, ᑖᒃᑯᐊ ᐱᓕᕆᕝᕕᐅᑉ ᐃᓗᐊᓂ 

ᓅᓯᒪᑲᐃᓐᓇᖅᑐᑦ. ᐅᓪᓗᒥᒧᑦ ᑎᓴᒪᐅᒻᒪᑕ, ᒪᒥᐊᓇᖅ, 14-ᖑᒻᒪᑕ ᐃᖅᑲᓇᐃᔭᖅᑏᑦ ᐱᓕᕆᕝᕕᐅᑉ ᐃᓗᐊᓕ 

ᓅᓯᒪᑲᐃᓐᓇᖅᑐᑦ, ᑎᓴᒪᐅᑦᑕᖅᑯᐃᑦ ᓄᓇᕗᒻᒥᐅᑦ ᐊᒻᒪᓗ 15-ᖑᑦᑕᖅᑯᐃᑦ ᐃᖅᑲᓇᐃᔮᖅᑎᑖᓪᓚᕆᒋᓯᒪᔭᕗᑦ 

2024-2025 ᐃᓗᐊᓂ, 9-ᖑᓪᓗᑎᑦ ᐃᓄᐃᑦ ᐊᒻᒪ 2 ᐃᖅᑲᓇᐃᔭᖅᑏᒃ ᐃᓕᓐᓂᐊᕆᐊᖅᓯᒪᒻᒪᑎᒃ ᒫᓐᓇ 

ᐅᑎᓛᕐᓂᐊᖅᓯᒪᓪᓗᑎᒃ. 

 

ᑖᒃᑯᐊ ᐃᖅᑲᓇᐃᔭᖅᑏᑦ, ᐱᓕᕆᕝᕕᐅᑉ ᐃᓗᐊᓂ ᓅᓯᒪᑲᐃᓐᓇᖅᑐᑦ ᓇᓪᓕᐊᓐᓄᑦ ᐃᖅᑲᓇᐃᔮᒧᑦ ᑐᖏᓕᕐᒪᑦ 

ᓇᓗᓇᐃᑦᑎᐊᒃᑲᓐᓂᕈᓐᓇᖅᑕᖏᖃᐃ ᖃᓄᐃᔅᓴᖏᒃᑯᔅᓯ. ᖃᓄᐃᔅᓴᖏᒃᑯᕕᑦ, ᐃᔅᓯᕙᐅᑖᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑕᖅᑭᑲᐃᓐᓈᕐᔪᒍᓐᓇᕈᕕᑦ, ᐃᒃᓯᕙᐅᑖᖅ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓂᖅᓴᐃᑦ ᓄᓇᓕᓐᓂᑦ ᐃᓄᓕᕆᔨᐅᕙᑦᑐᑦ ᐃᓗᓕᒻᒪᕆᖏᑦ ᐱᓯᒪᙱᑲᓗᐊᖅᑕᒃᑲ 

ᒫᓐᓇ ᑖᒃᑯᐊ ᖃᐅᔨᒋᐊᕋᓗᐊᕋᒃᑭᑦ, ᐅᑎᕐᕕᒋᔪᓐᓇᓛᕋᓗᐊᖅᑕᒃᑲ ᖃᑦᓯᐅᓂᖏᑦ ᑭᓱᒧᓪᓗ ᐱᒻᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᑦᑎᐊᕐᓂᐊᕐᒪᑦ ᐊᐱᖅᑯᒻᒧᑦ, ᐊᐱᕆᕋᑖᕐᔪᒥᔪᖅ ᒪᓕᒐᓕᐅᖅᑎ ᑭᓱᒥᑦ 

ᐃᖅᑲᓇᐃᔮᓪᓚᑦᑖᓂᒃ ᐃᓄᓕᕆᔨᒃᑯᓐᓄᑦ ᐊᑐᐃᓐᓇᐅᓛᖅᐸᑦ ᓯᑕᒪᐅᔪᖅᑐᓄᑦ ᑖᒃᑯᐊ ᓅᑕᐅᓯᒪᔪᑦ ᐱᓕᕆᕝᕕᒻᒥᑦ. 

ᑐᖏᓕᖓ ᐅᐊᑦᑎᐊᕈᒃᑲᓐᓂᖅ ᑭᐅᓛᖅᑖᒎᖅ ᑐᑭᓯᑲᐃᓐᓇᖅᐳᖓ ᑕᐃᒪᓐᓇ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᐅᕙᑦ ᓱᓕ ᑲᔪᓯᑦᓯᐊᖅᓯᒪᒻᒪᖔᑦ, ᒫᓐᓇ 

ᑕᐅᑐᐸᓪᓕᐊᕋᔅᓯᐅᒃ ᐃᓚᒋᐊᒃᑲᓐᓂᕈᒪᒐᔭᑦᓯᐅᒃ ᐃᓄᐃᑦ ᐃᖅᑲᓇᐃᔭᖅᐸᑦᑐᑦ ᐃᖅᑲᓇᐃᔮᒥᓂᒃ 

ᐃᓕᓐᓂᐊᖅᐸᓪᓕᐊᓯᒪᒍᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. ᒪᒥᐊᓇᖅ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒪ ᐊᐃᑉᐹ. ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᒻᒪᑕ 

ᐃᑲᔪᖅᑐᐃᓂᐊᖅᓱᑎᑦ ᐊᑕᖏᖅᑐᒥᒃ ᐃᓐᓇᕐᓄᑦ, ᐃᓐᓇᒻᒪᕆᓐᓄᑦ ᐸᖅᑭᑦᓯᓂᕐᒧᑦ ᐸᕐᓇᐅᑎᒥᒃ. 

 

ᐃᑲᔪᖅᑐᐃᓂᑑᙱᑦᑐᖅ ᐃᓐᓇᕐᓄᑦ ᐱᓕᕆᐊᖑᕙᑦᑐᓄᑦ ᐃᑲᔫᑎᒋᕙᒃᑲᓐᓂᖅᑕᖏᓐᓂᒃ ᐊᒻᒪ ᐃᓐᓇᕐᓄᑦ 

ᐅᖅᓱᐊᓗᒻᒧᑦ ᐃᑲᔫᑎᐅᕙᑦᑐᓂᒃ, ᑭᓱᓪᓚᑦᑖᓂᒃ ᐃᓄᓕᕆᔨᒃᑯᑦ ᓯᕗᓕᐅᖅᐸᑉᐸᑦ ᑖᑦᓱᒧᖓ ᐊᑐᓕᖅᑎᑦᑎᑦᑎᓪᓗᒋ 

ᐸᕐᓇᐅᑎᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓐᓇᕐᓄᑦ ᑐᕌᖓᔪᐃᑦ ᐃᓄᓕᕆᔨᒃᑯᑎᒍᑦ 

ᑲᒪᒋᔭᐅᖃᑦᑕᖅᑐᑦ ᐅᖃᐅᓯᕆᕋᑖᖅᑕᖏᑦ, ᐃᓐᓇᕐᓄᑦ ᐃᓚᒋᐊᕈᑏᑦ ᐃᑲᔫᑏᑦ, ᐃᓐᓇᕐᓄᑦ ᐅᖅᓱᐊᓗᒻᒧᑦ ᐃᑲᔫᑏᑦ, 

ᐊᒻᒪᓗ ᐃᓐᓇᕐᓄᑦ ᐃᓕᕕᖅᑕᐅᓂᕐᒧᑦ ᐃᑲᔫᑏᑦ. 

 

ᐊᓯᖏᑦ ᑖᒃᑯᐊ ᐃᓐᓇᕐᓄᑦ ᑐᕌᖓᔪᐃᑦᑕᐅᖅ ᓂᕿᑖᖅᑎᑦᑎᓂᖅ ᑖᓐᓇ ᑎᓕᔭᐅᔾᔪᑎᒋᓯᒪᒻᒥᒻᒪᒍ ᐃᓄᓕᕆᔨᒃᑯᑎᒍᑦ 

ᑖᓐᓇᑕᐅᑉ ᐱᓕᕆᐊᕇᓐᓇᕐᒥᔭᕗᑦ, ᐱᓕᕆᖃᑎᖃᖅᑐᑕ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᒃ, 

ᑮᓇᐅᔭᖃᖅᑎᑦᑎᓂᒃᑯᑦ ᓄᓇᓕᓐᓂᑦ ᐊᓯᕙᖅᑎᑦᑎᓂᒃᑯᑦ.  

 

ᑖᒃᑯᐊᓗ ᐊᔾᔨᒌᙱᑦᑑᑕᐅᕙᒃᑭᓪᓗᑎᒃ ᑐᔅᓯᕋᐅᑎᓕᐊᕆᔭᐅᔪᐃᑦ ᒫᓐᓇᒧᑦ, ᑖᒃᑯᐊ ᐱᖓᓲᓗᐊᖅᑐᐃᑦ 

ᐃᓄᓕᕆᔨᒃᑯᑎᒍᑦ ᑲᒪᒋᓪᓗᐊᑕᖅᐸᑦᑕᕗᑦ, ᑖᒃᑯᐊ ᓯᕗᓕᖅᑕᕗᑦ ᐱᖓᓲᓗᐊᖅᑐᐃᑦ, ᑖᓐᓇᓕ ᓂᕿᖃᖅᑎᑦᑎᓂᖅ 

ᐃᓐᓇᕐᓄᑦ ᐊᔾᔨᒌᙱᑦᑑᑕᐅᓪᓗᑕ ᐱᓕᕆᕝᕕᐅᔪᓄᑦ ᑲᒪᒋᔭᐅᖃᑦᑕᒥᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐱᖃᓯᐅᑎᓗᒋ ᐃᓐᓇᕐᓄᑦ ᐅᖅᓱᐊᓗᖕᓄᑦ 

ᐃᑲᕈᑏᑦ, ᑖᒃᑯᐊ ᐃᑲᔪᕈᑎᖃᕆᕚᑦ ᐃᓐᓇᑐᖃᕐᓂᑦ ᐃᑯᒻᒪᖅᑯᑎᖏᓐᓄᑦ? ᐅᖅᓱᓗᐊᑐᐃᓐᓇᖏᑦᑐᓄᑦ ᒫᓐᓇ.  

 

ᖁᓪᓕᒃᑯᓐᓄᑦ ᑖᒃᑯᓂᖓ ᐊᑭᑦᑐᕆᐊᕈᒪᖕᒪᑕ ᐃᑯᒻᒪᖅᑯᑎᓂᒃ, ᑖᒃᑯᐊ ᑕᐃᒪᓐᓇ ᐃᓐᓇᑐᖃᐃᑦ ᑕᒪᒃᑯᐊ 

ᐊᖏᕐᕋᖃᖅᑐᑦ ᓇᖕᒥᓂᖅ ᐃᑲᔫᓯᐊᖃᑦᑕᕐᓂᐊᕐᒪᖔᑕ ᐃᑯᒻᒪᖅᑯᑎᖏᓐᓄᑦ ᑕᕝᕘᓇ ᐱᓕᕆᕕᔅᓯᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᑲᔫᓯᐊᖑᖃᑦᑕᖅᑐᐃᑦ ᐅᖅᓱᐊᓗᑖᕈᑎᒧᑦ ᑖᓐᓇ 

ᕿᒥᕐᕈᕙᓪᓕᐊᔭᕗᑦᑕᐅᖅ ᒫᓐᓇᒧᑦ ᖃᓄᒃᑲᓐᓂᖅ ᐋᖅᑭᒋᐊᖅᑐᔅᓴᐅᒻᒪᖔᖅ.  

 

ᑖᓐᓇ ᐅᖃᐅᓯᕆᓗᐊᖅᓯᒪᙱᑕᕗᑦ ᐅᓇ ᖃᐅᒪᓯᐅᑎᓄᑦ ᐊᑭᓕᖅᓱᐃᓂᖅ, ᖃᓄᒃᑲᓐᓂᖅ ᐃᓐᓇᕐᓄᑦ ᐃᑲᔫᑎᔅᓴᓂᑦ 

ᑐᓴᕈᒪᑐᐃᓐᓇᑉᐸᒃᑲᓗᐊᕐᒥᔪᒍᑦ.  

 

ᑭᓯᐊᓂ ᑖᓐᓇ ᐅᖅᓱᐊᓗᑦᑖᕐᓂᖅ ᖃᓄᒃᑲᓐᓂᖅ ᐋᖅᑭᒋᐊᒃᑲᓂᖅᑐᔅᓴᐅᒻᒪᖔᖅ ᐅᖃᐅᓯᕆᔭᕋᓗᐊᕗᑦ, 

ᑮᓇᐅᔭᖅᑖᕆᖃᑦᑕᖅᑕᖏᑎᒍᑦ ᒪᓕᖃᑦᑕᑉᐸᒻᒥᒻᒪᑦ ᑖᓐᓇ ᐋᖅᑭᒋᐊᖅᐸᓪᓕᐊᒐᓱᑦᑕᕋᓗᐊᕗᑦᑕᐅᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕ, ᑖᒃᑯᓂᖓ ᐃᓕᓯᔪ ᐊᑐᕈᒪᒐᔭᖅᐹ ᑖᒃᑯᓄᖓ 

ᐃᓐᓇᑐᖃᐃᑦ ᐃᑯᒻᒪᖁᖅᑎᖏᓐᓄᑦ ᐃᑲᔪᖅᓱᐃᔾᔪᑎᒃᓴᓂᑦ ᐅᖅᓱᐊᓗᑐᐃᓐᓇᐅᖏᑦᑐᓄᑦ? 

 

ᓱᖅᑯᐃᑦᑎᐊᖅᑲᐅᖏᓐᓇᒃᑯ ᐅᐊᑦᑎᐊᖅ. ᒫᓐᓇ ᒥᓂᔅᑕ ᑐᓴᕈᒪᒐᔭᖅᐹᖅ ᐊᖏᕈᓐᓇᕋᔭᖅᐸᓘᓐᓃᑦ 

ᕿᒥᕐᕈᓇᒍᓐᓇᕐᒪᖔᖅ ᐃᓐᓇᑐᖃᐃᑦ ᐃᑯᒻᒪᖅᑯᑎᖏᓐᓄᑦ ᐃᑲᔫᓯᐊᕈᓐᓇᖁᓪᓗᒋᑦ ᐊᑭᓕᕆᐊᖃᖅᑕᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᖅᑕᕗᑦ ᐊᖏᕈᓐᓇ, ᐃᒪᓐᓇᐃᓐᓂᐊᕐᓂᕋᕐᓗᑕ ᐊᖏᕈᓐᓇᕐᓂᐊᕐᓂᕋᓗᑕ ᐅᖃᖏᑦᑐᖓ 

ᒫᓐᓇᐅᔪᕐᓕ ᕿᒥᕐᕈᓇᒃᑲᑦᑕ ᐅᖅᓱᐊᓗᖕᓄᑦ ᐃᑲᔪᕈᑏᑦ ᑖᒃᑯᐊ ᕿᒥᕐᕈᓐᓇᑦᑎᐊᒃᑲᓐᓂᕋᑦᑎᒍᑦ ᖃᓄᖅ ᐃᓐᓇᑐᖃᕐᓄᑦ 

ᐊᑐᖅᑕᐅᔪᓐᓇᕐᒪᖔᑕ ᓄᓇᓕᖕᓂᑦ, ᐊᒻᒪ ᑖᓐᓇ ᑭᒡᓕᖃᕐᒥᒻᒪᑕ ᑖᒃᑯᐊ ᑮᓇᐅᔭᓕᐊᖏᑦ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ, ᐊᑭᓕᖅᑕᐅᖃᑦᑕᖅᑐᑦ ᐃᑯᒻᒪᖅᑯᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃᑕᐅᖅ ᒥᓂᔅᑕ, ᑖᓐᓇ 

ᐃᓱᒪᒃᓴᖅᓯᐅᕈᑎᒋᔪᓐᓇᕐᓂᐊᕋᕕᐅᒃ. 

 

ᐊᒻᒪᓗᑦᑕᐅᖅ ᐱᓕᕆᕕᓯ ᑮᓇᐅᔭᓂᒃ ᓄᑖᓂᒃ ᐊᑐᕐᓂᐊᕐᒪᑦ ᓱᕈᓯᓕᕆᓂᕐᒧᑦ ᐃᓄᓕᕆᔨᒃᑯᓐᓂᒃ ᑖᒃᑯᐊ 

ᐃᓄᓕᕆᔭᐅᔾᔪᑎᖏᓐᓄᑦ ᖃᕆᓴᐅᔭᖅ. ᖃᖓ ᑖᓐᓇ ᖃᕆᓴᐅᔭᖅ ᐊᑐᓕᖅᑎᑕᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ 

ᐅᖃᐅᓯᕆᖃᑦᑕᖅᓯᒪᔭᕗᑦ ᑲᑎᒪᕕᐅᑉ ᐃᓗᐊᓂ ᖃᕋᓴᐅᔭᓕᕆᔾᔪᑎ ᐋᖅᑭᓱᖅᑕᐅᕙᓪᓕᐊᓯᒪᒻᒪᑦ ᐅᓪᓗᒥᒧᑦ, ᑕᐃᒪ 

ᐊᑐᖅᑕᐅᓕᖅᑐᖅ ᒪᐃᑦᑐᕆᒃᔅᖑᓂᕋᓲᕗᑦ. 

 

ᐃᓗᓪᓕᓱᖅᑕᐅᕙᓪᓕᐊᓯᒪᕙᓚᐅᕐᖓᑦ ᓄᓇᓕᓐᓂᑦ ᓱᕈᓰᑦ ᑲᒪᒋᔭᐅᔪᐃᑦ ᐃᓄᓕᕆᔨᒃᑯᑎᒍᑦ, ᐅᕝᕙᓗ ᐃᓄᓕᕆᔩᑦ 

ᐃᓗᓪᓕᖅᓱᐃᕙᓪᓕᐊᓯᒪᕙᓚᐅᕐᖓᑕ ᑭᖑᓂᑦᑎᓐᓂᑦ ᑲᒪᒋᔭᐅᖃᑦᑕᖅᓯᒪᔪᐃᑦ ᐃᓄᓕᕆᔨᒃᑯᑎᒍᑦ, ᑕᐃᒪ ᒫᓐᓇ 

ᐃᓗᓪᓕᓱᖅᑕᐅᕙᓪᓕᐊᓯᒪᓂᖓ ᐱᔭᕇᖅᑕᐅᓯᒪᓕᖅᑑᒐᓗᐊᖅ, ᑭᓯᐊᓂ ᐊᒻᒪ ᐃᓄᓕᕆᔩᑦ ᒫᓐᓇᒧᑦ 

ᐃᓕᓐᓂᐊᖅᑎᑕᐅᖃᑦᑕᖅᐸᓚᐅᖅᑐᐃᑦ ᖃᓄᖅ ᐊᑐᕆᐊᖃᕐᒪᖔᑦ ᑕᐃᔅᓱᒪᙵᑦ. 

 

ᐊᑐᖅᑕᐅᕙᓪᓕᐊᖏᓐᓇᖅᑑᒐᓗᐊᖅ ᒫᓐᓇᒧᑦ ᓱᓕ, ᐅᓪᓗᒥᒧᑦ ᑲᑎᑦᑐᒍ 81% ᐃᖅᑲᓇᐃᔭᖅᑏᑦ ᑕᐃᔅᓱᒪᙵᑦ 

ᐊᑐᖃᑦᑕᓕᖅᑐᐃᑦ, ᐃᓕᓐᓂᐊᖅᓯᒪᓕᖅᑐᐃᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᐃᒪᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐊᐱᖅᑯᑎᒋᓂᐊᓕᕐᒥᔭᕋ ᑖᓐᓇ, 

ᑮᓇᐅᔭᓕᕆᕕᖓᓂ ᑖᒃᑯᐊ ᐊᖏᔪᖅᑳᖃᕐᕕᒻᒧᑦ ᓄᓇᓖᑦ ᕿᒥᕐᕈᓇᒃᖢᒋ ᐃᓄᓕᕆᔭᐅᔪᑦ ᑕᐃᒃᑯᐊ, 

ᐃᓄᓕᕆᖅᑳᖅᐸᑦᑐᑦ ᐃᖅᑲᓇᐃᔭᖅᑏᑦ. ᐊᒻᒪ ᒫᓐᓇᕋᑖᖑᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ 

ᐅᓂᒃᑳᓕᐅᓚᕐᒪᑦ ᓇᐃᓴᐃᓚᐅᖅᑎᓪᓗᒋᑦ ᖃᐅᔨᓴᐃᓚᐅᖅᑎᓪᓗᒋᑦ ᐱᓕᕆᕕᔅᓯᓐᓂᑦ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᐱᓕᕆᕕᔅᓯ ᑕᑯᓐᓇᖅᓯᒪᕙᑦ ᕿᒥᕐᕈᓇᒃᓯᒪᕙᑦ ᓈᓚᖕᓂᕐᒧᑦ ᑕᐃᒃᑯᐊ ᐃᓱᒫᓘᑎᖏᓐᓂᑦ ᐃᖅᑲᓇᐃᔭᖅᑏᑦ 

ᐃᓄᓕᕆᖅᑳᖅᐸᑦᑐᑦ, ᖃᓄᕐᓗ ᐱᓕᕆᕕᓯ ᐱᐅᓯᒋᐊᖅᑎᑦᑎᓂᐊᕐᒪᖔᑕ ᓄᓇᕗᒻᒥᐅᓂᒃ ᐱᔨᔅᓯᑦᑎᐊᓂᐊᖁᓪᓗᒋᑦ, 

ᑲᑉᐱᐊᓱᙱᓪᓗᑎᑦ ᐊᖓᔪᖅᑳᒥᓐᓄᑦ ᐊᑭᓂᐊᖅᑕᐅᓂᐊᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒪᕋᑖᖅᑐᖓ ᑖᒃᑯᓂᖓ ᐅᓄᖅᑐᓂᒃ 

ᐊᒡᓚᕕᖕᓂᑦ ᐅᖃᕆᐊᖅᑐᖃᑦᑕᖅᓯᒪᖕᒪᑕ ᐊᖏᔪᖅᑳᖃᑦᑕᖅᑐᑦ ᐃᓄᓕᕆᔨᐅᖃᑦᑕᓚᐅᖅᓯᒪᔪᒃ ᐊᒻᒪ 

ᐃᓄᓕᕆᔨᐅᔪᓂᒃ ᐅᓪᓗᒥᒃ, ᐃᑲᔪᖅᑐᐃᓪᓗᑎᒃ ᐅᖃᐅᔾᔨᒋᐊᖅᓯᒪᓪᓗᑎᒃ ᖃᓄᖅ ᐱᐅᓯᒋᐊᕈᓐᓇᕐᒪᖔᑕ 

ᐊᐅᓚᓂᕆᔭᐅᔪᑦ ᐱᓕᕆᕕᖓ ᐃᓚᒌᑦ ᑲᒪᒋᔭᐅᑦᑎᐊᕆᐊᖃᕐᓂᖏᑕ ᐱᓕᕆᕕᖓᑕ ᐊᕐᕌᒎᖕᓄᑦ ᒪᕐᕉᓐᓄᑦ 

ᐅᓄᖅᑐᐊᓗᖕᓂᒃ ᓲᕐᓗ ᓴᓗᒻᒪᖅᓴᐃᓯᒪᒐᑦᑕ.  

 

ᐅᓄᖅᑐᓂᒃᑕᐅᖅ ᐱᐅᓯᒋᐊᖅᓯᒪᔭᕆᐊᖃᓚᐅᕋᑦᑕ ᑕᒻᒪᖅᓯᒪᔪᖅᓯᐅᑏᑦ ᐅᓂᒃᑳᖓ ᒪᓕᒃᖢᒍ, ᐃᑉᐱᒋᔭᒃᑲ ᑕᐃᒃᑯᐊ 

ᐃᓄᓕᕆᔨᒃᑯᑦ ᓄᓇᓕᖕᓃᑦᑐᑦ ᑐᓴᖅᓯᒪᔪᑦ ᑕᒻᒪᖅᓯᒪᔪᖅᓯᐅᑎᒃᑯᑦ ᐅᓂᒃᑳᖏᓐᓄᑦ, ᑕᐃᒃᑯᐊ ᓄᓇᕗᒻᒥ 

ᐊᒃᓱᕉᓴᖅᓯᒪᔪᑦ ᑖᒃᑯᐊ ᐱᔾᔪᑎᒋᓪᓗᒋᑦ. 

 

ᑕᐃᒪᓐᓇ ᐃᑲᔪᖅᑐᐃᓐᓇᑦᑐᐊᕋᓱᑦᑐᒍᑦ ᐃᓄᓕᕆᔨᐅᔪᓄᑦ ᐊᖏᔪᖅᑳᖃᕐᕕᖕᒥᑦ, ᑎᑎᕋᕐᕕᖓᓐᓂᑦ, 

ᐳᐃᒍᖅᑕᐅᖁᓇᒋᓪᓗ ᑕᐃᒃᑯᐊ ᐃᖅᑲᓇᐃᔭᖅᑎᑭᒃᓴᖃᑦᑕᖅᓯᒪᒐᑦᑕ ᑕᒪᒃᑯᐊ ᐃᓄᓕᕆᔨᒃᑯᓐᓂᒃ, 

ᐃᓄᓕᕆᔨᐅᓂᐊᖅᑐᑦ ᐊᖏᔪᖅᑳᖃᕐᕕᒃ ᑎᑎᕋᕐᕕᖓᓂᑦᑕᐅᖅ. ᑖᒃᑯᐊ ᐃᓚᒋᐊᖅᓯᖃᑦᑕᖅᑐᒍᑦ ᐃᖅᑲᓇᐃᔮᒃᓴᓂᑦ 

ᓈᒻᒪᑦᑐᓂᒃ ᐅᓂᒃᑳᓕᐅᖃᑦᑕᖁᓪᓗᒋᑦ ᐃᓄᓕᕆᔩᑦ ᐊᒻᒪ ᐃᑲᔪᖅᑐᖅᑕᐅᑦᑎᐊᓂᖅᓴᐅᖁᓪᓗᒋᑦ. 

 

ᑕᒪᒃᑯᓂᖓ ᐊᓯᔾᔨᒌᑲᑕᒃᓯᒪᔪᒍᑦ ᐊᐅᓚᑕᐅᑦᑎᐊᒃᑲᓐᓂᖁᓪᓗᒋᑦ ᐃᓚᒌᑦ ᑲᒪᒋᔭᑦᑎᐊᕐᕕᔅᓴᖏᓐᓄᑦ 

ᐊᒍᑦᑐᖅᓯᒪᓂᖓᑕ ᐱᓕᕆᕕᐊ, ᑭᓯᐊᓂᓕ ᑖᒃᑯᓂᖓ ᓯᕗᒧᐊᒃᐸᓪᓕᐊᓕᕋᓗᐊᖅᑐᒍᑦ ᐱᐅᓂᖅᓴᒃᑯᑦ 

ᐊᐅᓚᑦᑎᔾᔪᑎᒃᓴᐅᓂᐊᖅᑐᓂᒃ ᐃᑲᔪᖅᑐᐃᔾᔪᑎᒃᓴᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᑦ ᐊᐱᖅᑯᑎᖃᕈᒪᓪᓗᖓ ᐃᖅᑲᓇᐃᔭᖅᑎᑖᕐᓂᐅᑉ 

ᒥᒃᓵᓄᑦ, ᓇᓗᓇᐃᖅᑕᐅᓚᐅᖅᑐᖅ ᑖᓐᓇ ᐃᖅᑲᓇᐃᔭᖅᑎᑖᕆᐊᖃᓪᓚᑦᑖᕐᓂᖏᓐᓂᒃ ᐊᒃᓱᕉᓴᖕᒪᑕᓗ 

ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ. ᒫᓐᓇᒥᒃ ᑎᑭᓪᓗᒍ, ᑭᓱᓂᒃ ᑭᙴᒪᒃᓯᖅᐱᓯ, ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ 

ᐃᓐᓄᒃᓯᓂᐊᖅᑎᓪᓗᒋᑦ ᑕᒪᒃᑯᐊ ᐃᓘᓐᓇᖏᑦ ᐃᓐᓄᒃᓯᒪᙱᑦᑐᑦ ᐃᓄᓕᕆᔩᑦ ᐃᓂᖏᑦ ᓄᓇᓕᖕᓂᑦ? ᖁᔭᓐᓇᒦᒃ, 

ᐃᒃᓯᕙᐅᖅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐃᒪᓐᓇᐃᑦᑐᒥᒃ, ᐊᒡᓚᕕᑦᑖᕆᐊᖃᓪᓚᕆᑦᑐᒍᑦ ᐃᖅᑲᓇᐃᔭᖅᑏᓪᓗ 

ᐃᒡᓗᑖᕆᐊᖃᖅᑐᑦ, ᑕᕝᕙ ᑖᒃᑯᐊ ᑐᓗᖅᑕᐅᑎᐅᖃᑦᑕᖅᑐᑦ ᐃᓐᓄᒃᓯᙱᔾᔪᑕᐅᖃᑦᑕᖅᑐᑦ ᐃᖅᑲᓇᐃᔮᒃᓴᓂᑦ 

ᓄᓇᕗᒥ, ᑕᕝᕙ ᑖᒃᑯᐊ ᐃᓱᒫᓗᒋᔭᕗᑦ ᐱᔾᔪᑎᐅᔪᑦ. ᐃᓱᐊ ᑕᕝᕙ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᓂ ᐊᓂᒍᕋᑖᖅᑐᒥᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᓄᓇᕗᑦ 3000 ᐊᑐᖅᑕᐅᓪᓗᓂ ᐃᒡᓗᓂᒃ ᓂᐅᕕᖃᑦᑕᕐᒪᑕ ᑎᑭᑎᑕᐅᓂᐊᖅᑐᓂᑦ ᐃᕕᖅᑐᐃᓐᓇᕆᐊᖃᖅᑐᓂᑦ 

ᐃᒡᓗᒃᓴᓂᑦ, ᑖᒃᑯᐊ ᓅᑦᑎᖅᑕᐅᔪᓐᓇᖅᑐᒃᓴᐅᒻᒪᑕ ᐃᓄᓕᕆᔨᒃᑯᑦ ᐱᓕᕆᕕᖓᓐᓄᑦ. ᐃᒻᒪᖄ ᑖᒃᑯᐊ 

ᐅᖃᐅᓯᕆᔭᐅᓂᖏᓐᓂᒃ ᓯᕗᒧᐊᒃᓯᒪᓕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᑦᑎᐊᕙᒃ, ᑖᓐᓇᑦᑕᐅᖅ 

ᐅᓂᒃᑳᕈᑎᒋᑦᔪᒪᑦᑎᐊᕋᑖ ᑐᓴᒐᒃᓴᖅ ᑖᓐᓇ ᐱᔾᔪᑎᒋᓪᓗᒍ, ᖁᔭᓕᑦᑎᐊᕐᒥᔪᒍᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᑕᐃᒪᓐᓇ 

ᐃᒡᓗᓂᑦ ᐃᕕᖅᑎᑐᐃᓐᓇᕆᐊᓕᖕᓂᑦ ᐊᑐᐃᓐᓇᐅᑎᑦᑎᒻᒪᑕ. 

 

ᐃᕕᖅᑎᑐᐃᓐᓇᕆᓖᑦ ᑕᐃᒃᑯᐊ ᐃᖅᑲᓇᐃᖅᑕᐅᓯᒪᙱᒻᒪᑕ. ᐸᓐᓂᖅᑑᕐᒥᓗ ᐱᐅᔪᐊᓘᓪᓗᑎᑦ ᐃᒡᓗᐃᑦ.  

 

ᑭᖑᓪᓕᕐᒥᓪᓗ ᐱᓕᕆᐊᔅᓴᕆᔭᐅᓂᐊᖅᑐᖅ ᐱᔭᕇᖅᑕᐅᑉᐸᑕ ᐊᕐᕌᒍᕆᔭᑦᑎᓐᓂᑦ ᑕᒪᑐᒪᓂ ᐃᓚᖏᑦ 

ᓇᑉᐸᖅᑎᖅᑕᐅᒻᒪᑕ ᐃᓚᖏᓐᓂ ᓄᓇᓕᖕᓂᑦ ᐊᑐᖅᑕᐅᓂᐊᖅᑐᑦ ᐃᒡᓗᓕᐅᖅᑎᓄᑦ ᑕᐃᑯᓂᖓ ᐊᑐᕆᐊᖃᖅᑐᓂᒃ. 

 

ᑭᓯᐊᓂᓕ ᑕᐃᒃᑯᐊ ᐱᔭᕇᖅᐸᑕ ᑕᐃᑲᓂ ᐃᖅᑲᓇᐃᔭᖅᑕᒻᒥᓐᓂᒃ ᓄᓇᓕᖕᓂᑦ ᐃᖅᑲᓇᐃᕈᑎᒃ, ᑖᒃᑯᐊ 

ᐅᖃᐅᓯᕆᓂᐊᖅᑕᕗᑦ ᖃᓄᖅ ᐃᒡᓗᕐᔪᐊᖅ ᐊᑐᖅᑕᐅᑲᓐᓂᕈᓐᓇᕐᓂᐊᕐᒪᖔᑕ. 

 

ᐅᖃᐅᓯᕆᓚᐅᕐᒥᔭᕗᑦ ᑭᖑᓂᑦᑎᓐᓂᑦ ᐊᑐᖅᑕᐅᔪᓐᓇᕐᒪᖔᑕ ᐃᖅᑲᓇᐃᔭᖅᑎᓄᑦ ᐊᖏᕐᕋᕆᔭᐅᓗᑎᑦ, ᐅᕝᕙᓘᓐᓃᑦ 

ᓄᓇᓕᖕᓂᑦ ᐱᓕᕆᔾᔪᑎᐅᓗᑎᒃ. 

 

ᑭᓯᐊᓂ ᕿᒥᕐᕈᓇᒃᑲᑦᑎᒍ ᑖᒃᑯᐊ ᐃᕕᖅᑎᑐᐃᓐᓇᕆᐊᓖᑦ ᓈᒻᒪᖅᑰᕐᒪᑕ, ᓈᒻᒪᓐᓂᒃᓴᐅᖅᑰᕐᒪᑕ ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᓂᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑖᒃᑯᐊ ᐅᖃᐅᓯᕆᓚᐅᕐᒥᔭᕋ.  

 

ᑭᖑᓪᓕᖅ ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᑐᓴᐅᒪᔾᔪᑎᓕᕆᓂᕐᒧᑦ ᑐᕌᖓᔪᑦ ᐅᖃᖃᑎᒌᓐᓂᕐᒧᓪᓗ ᑮᓇᐅᔭᓕᕆᕕᓯ 

ᐃᓗᐊᓂ. ᒥᑦᑎᒪᑕᓕᒻᒦᕋᑖᖅᑎᓪᓗᖓ ᑕᐃᒃᑯᐊ ᐊᔭᒃᑯᓗᒐ ᐊᖏᕐᕋᖃᖅᑐᖅ ᓇᖕᒥᓂᖅ ᐳᓛᓚᐅᕋᒃᑯ 

ᐃᖅᑲᓇᐃᔭᕈᓐᓃᖅᑐᖅ ᐊᒃᓱᕉᓴᓕᕐᒪᑦ ᐃᓐᓇᑐᖃᐅᓯᐊᕆᖃᑦᑕᖅᑕᒥᓂᒃ ᐱᔾᔪᑎᒋᓪᓗᒍ. 

 

ᐊᐱᕆᓚᐅᕐᒥᔭᕋ ᐅᖅᓱᐊᓗᖕᓂᒃ ᐃᑲᔫᓯᐊᖃᑦᑕᕐᒪᖔᖅ ᐅᖅᓱᐊᓗᒻᒧᑦ ᖃᐅᔨᒪᓚᐅᙱᑦᑎᐊᖅᑐᕐᓘᓐᓃᑦ. 

ᐊᐱᕆᔪᒪᓪᓗᖓ ᖃᓄᐃᑦᑐᓂᒃ ᐱᓕᕆᐊᖃᖅᓯᒪᕕᓯ ᑐᓴᐅᒪᑎᑦᑎᓇᓱᒃᖢᓯ ᐱᓕᕆᕕᔅᓯᓐᓂᑦ 

ᑲᔪᖏᖅᓴᖅᑕᐅᖁᓪᓗᒋᑦ ᑕᐃᒃᑯᐊ ᐃᓐᓇᑐᖃᕐᓄᑦ ᐅᖅᓱᐊᓗᓐᓄᑦ ᐃᑲᔪᕈᑏᑦ, ᐸᐃᕆᕕᖕᒥᓗ ᐃᑲᔪᕈᑏᑦ, ᐊᒻᒪ 

ᑮᓇᐅᔭᓄᑦ ᓲᕐᓗ ᐱᓕᒻᒪᒃᓴᖅᑐᓂᑦ ᐃᓕᓐᓂᐊᖅᑐᓄᑦ ᑮᓇᐅᔭᖁᑎᒋᔭᐅᔪᑦ ᐃᓐᓇᕐᓄᓪᓗ ᐱᓕᕆᔾᔪᑎᒃᓴᐃᑦ 

ᐃᑲᔪᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ 

ᐃᖅᑲᓇᐃᔭᖅᑏᑦ ᓄᓇᓕᖕᓄᑦ ᐳᓚᕋᖃᑦᑕᕐᒥᔪᑦ ᐅᖃᐅᓯᖃᖃᑦᑕᕆᐊᖅᖢᑎᒃ ᐃᓕᓐᓂᐊᕈᑎᒃᓴᓂᑦ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᓴᓇᔨᐅᓂᕐᒧᑦ ᐊᒻᒪ ᖃᐅᔨᓴᖅᑕᐅᓂᕐᒧᑦ ᐃᓕᓐᓂᐊᖅᑎᓪᓗᒋᑦ, ᐊᒻᒪ ᖃᓄᐃᑦᑐᓂᒃ 

ᐱᓕᕆᔾᔪᑎᓂᑦ ᐊᑐᐃᓐᓇᐅᑎᑦᑎᒻᒪᖔᑕ ᐱᓕᕆᕕᑦᑎᓐᓂᑦ. 

 

ᖃᐅᔨᒪᓪᓗᖓᓗ ᐃᓐᓇᑐᖃᐃᑦ ᐅᖅᓱᐊᓗᓐᓄᑦ ᐃᑲᔫᓯᐊᖏᑦ ᑕᒪᒃᑯᐊ ᑐᓴᐅᒪᑎᑦᑎᔾᔪᑕᐅᔭᕆᐊᖃᕐᒪᑕ, ᐊᒻᒪ 

ᐸᐃᕆᓐᓄᑦ ᐃᑲᔪᕈᑏᑦ. 

 

ᑖᒃᑯᐊ ᐅᖃᐅᓯᕆᔭᐅᖃᑦᑕᖅᑐᑦ ᐃᓐᓇᕐᓄᑦ ᐃᓕᓐᓂᐊᕈᑎᖏᓐᓄᑦ ᐅᖃᐅᓯᖃᖃᑦᑕᖅᑐᐃᑦ ᐃᓕᓐᓂᐊᖅᑐᓂᒃ, 

ᐃᑲᔪᕈᑎᖃᖃᑦᑕᖅᑐᑦ ᑲᔪᖏᖅᓴᐃᔾᔪᑎᖃᖃᑦᑕᖅᑐᑦ ᑕᒪᒃᑯᓂᖓ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑭᒃᓴᕋᑦᑐ ᐃᖅᑲᓇᐃᔭᓕᒻᒪᒃᓴᖅᑐᓄᑦ ᐱᓕᕆᔨᐅᔪᓂᑦ, ᐊᒡᒍᖅᑐᖅᒪᓂᕐᒥᑦ ᐱᑕᖃᖅᑐᖅ. ᐃᒡᓗᓕᖕᒥ 

ᑕᒫᓂᓗ ᐱᑕᖃᙱᑦᑐᖅ. ᐊᓯᖏᓪᓗ ᓄᓇᖃᖅᑐᑦ ᐸᓐᓂᖅᑑᖅ, ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥᑦ, ᖁᕐᓗᖅᑐᕐᒥᓗ, 

ᖃᒪᓂ’ᑐᐊᕐᒥᓗᔪᒃᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒋᔭᕋ ᑭᖑᓪᓕᕐᒥᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓄᓐᓃᕋᑖᕋᒪ ᕖᕝᕗᐊᓕ 27-ᒥ ᐱᕙᓪᓕᐊᔪᓂᑦ ᕿᓂᖅᖢᖓ 

ᐅᕙᓄᑦ ᑎᑎᕋᓚᐅᖅᓯᒪᒐᒪ ᐃᖅᑲᐃᑎᑦᑎᔪᓂᒃ ᑕᐃᒃᑯᐊ ᐊᐅᓚᑦᑎᔾᔪᑏᑦ ᐃᓄᓕᕆᔭᐅᔾᔪᑎᓄᑦ, ᖃᕆᓴᐅᔭᖅ 

ᒪᐃᑦᑐᕆᒃᔅᖑᓂᕋᖅᑕᐅᔪᖅ ᑕᐃᓐᓇ. 81%-ᖏᒡᒎᖅ ᐃᖅᑲᓇᐃᔭᖅᑏᑦ ᐊᑐᓕᕐᒪᑕ ᑖᒃᑯᓂᖓ 

ᐃᓕᓐᓂᐊᖅᑎᑕᐅᓪᓗᑎᓪᓗ, ᐊᒻᒪ ᑎᑎᕋᖅᑲᐅᒐᒪ ᐅᕙᓐᓄᑦ ᐊᐱᖅᑯᑎᑕᖃᓚᐅᕐᒪᑦ ᕖᕝᕗᐊᓕ 27-ᒥᑦ ᑐᓴᒐᒃᓴᐃᑦ 

ᓄᐊᑕᐅᔪᑦ ᐱᔾᔪᑎᒋᓪᓗᑦ, ᐃᖅᑲᐅᒪᔪᖓ ᒥᓂᔅᑕ ᐅᖃᓚᐅᕐᒪᑦ ᓇᓕᖅᑯᑦᑎᓯᒪᑦᑎᐊᖏᒻᒪᑕ ᑐᓂᔭᐅᓚᐅᙱᒻᒪᑕ 

ᓇᓕᖅᑯᑦᑎᑦᑎᐊᖅᓯᒪᔪᑦ. 

 

ᑖᓐᓇ ᒪᐃᑐᕆᒃᔅ ᖃᕆᓴᐅᔭᖅ ᑖᒃᑯᐊ 81-ᐳᓴᖏᓐᓂᑦ ᐊᑐᖅᑕᐅᓕᕐᒪᑕ ᐃᖅᑲᓇᐃᔭᖅᑎᓄᑦ ᐃᓄᓕᕆᔨᖕᓄᑦ 

ᖃᕆᓴᐅᔭᓄᓪᓗ ᐃᓕᐅᖅᑲᐃᓪᓗᑎᒃ ᑖᒃᑯᓄᖓ, ᖃᓄᐃᒻᒪᑦ ᐅᓂᒃᑳ ᑖᒃᑯᐊ ᓴᖅᑭᑕᐅᔪᑦ ᓇᓕᖅᑯᑎᓯᒪᙱᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑖᓐᓇ ᐊᐱᖅᑯᑎᒋᒐᖕᓂ, 

ᐊᐱᖅᑯᑎᑦᑎᐊᕙᐅᒻᒪᑦ. ᐊᒻᒪᓗ ᐃᓱᒪᒋᔭᖃᓯᐅᑎᔭᕆᐊᖃᖅᑕᕗᑦ ᑖᓐᓇ ᒪᐃᑐᕆᒃᔅ ᓄᑖᐸᓗᐊᓘᒻᒪᑦ 

ᖃᕆᓴᐅᔭᐅᓪᓗᓂ ᐊᑐᓕᓵᓚᐅᖅᖢᑎᒃᑯᓪᓗ. ᓲᖃᐃᒻᒪ ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᑎᑎᕋᕐᕖᑦ ᓄᑖᓂ 

ᓴᖅᑭᑦᑐᖃᕌᖓᑦ ᖁᓄᕈᔪᖃᑦᑕᕐᒪᑕ ᐊᑐᓯᒋᐊᕆᐊᒃᓴᖅ, ᐊᒻᒪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑦᑕᕆᐊᖃᖅᖢᑎᒃᑯᑦ 

ᓲᖃᐃᒻᒪ ᓱᖏᐅᓴᙱᓐᓇᒥᒃ ᑖᒃᓱᒥᖓ. 81% ᐃᖅᑲᓇᐃᔭᖅᑏᑦ ᐃᓕᓐᓂᐊᖅᓯᒪᓕᖅᑐᑦ. 

 

ᐊᒻᒪᓗ ᑕᕝᕙᙵᑦ ᓱᓕᓛᒃ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐱᓕᕆᒃᑲᓐᓂᕆᐊᓖᑦ, ᐊᒻᒪᓗ ᐃᓕᓐᓂᐊᕐᓂᖅ ᑕᒪᓐᓇ 

ᑲᔪᓯᑏᓐᓇᕐᓂᐊᖅᖢᑎᒃᑯᑦ ᐱᓗᐊᕐᓗᒋᑦ ᑕᐃᒃᑯᐊ ᓄᑖᑦ ᐃᓕᓕᓵᖅᑐᑦ ᐃᓕᓐᓂᐊᖅᑎᑕᐅᓂᐊᕐᒥᔪᑦ, 

ᕙᓪᓕᐊᓂᐊᖅᑐᑦ. 

 

ᖃᓄᐃᒃᓴᖏᒃᑯᕕᑦ ᐅᓇ ᑐᖏᓕᕋ ᐃᓚᓯᒃᑲᓐᓂᕈᓐᓇᖅᑐᖅ ᑕᒪᑐᒪ ᐊᐱᖅᑯᑕᐅᖅᑲᐅᔫᑉ ᒥᒃᓵᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᐱᕐᔪᐊᖑᔪᖅ ᑖᓐᓇ ᐋᖅᑭᑦᑕᐅᔭᕆᐊᖃᕐᓂᖓ. ᐃᒃᑯᐊ 

ᓄᑕᐅᙱᑦᑐᑦ ᔫᓂ 2024-ᒥ ᑐᖅᑯᖅᑕᐅᕙᓪᓕᐊᓯᔪᑦ, ᑕᐃᒃᑯᐊᓗ ᓄᑖᑦ ᐋᖅᑭᑦᑕᐅᓯᒪᓕᖅᑐᑦ 

ᖃᓄᖅᑑᕈᑎᒃᓴᓕᐊᕆᔭᕗᑦ.  

 

ᐃᓱᒪᓕᕈᑎᒋᔭᐅᓚᐅᖅᑐᖅ ᑖᓐᓇ, ᐊᒻᒪᓗ ᑖᓐᓇ ᖃᕆᔭᐅᓴᖅ ᕿᓂᖃᑦᑕᕈᓐᓇᕐᓗᑎᒃ ᑭᓱᓂᒡᓗ ᐃᓚᖃᐅᕐᒪᖔᖅ 

ᓯᕗᕐᖓᓂ ᓇᓗᓇᐃᖅᓯᒪᓗᓂ ᓱᑯᑦᑎᐊᓃᒻᒪᖔᖓᓗ, ᒪᑐᐃᖅᑕᐅᔪᓐᓇᕐᓂᖏᓪᓗ ᐃᓯᕈᓐᓇᐅᑎᑯᓗᒻᒥ ᑭᓯᐊᓂᑦᑕᐅᖅ 

ᓇᕿᑦᑕᓚᐅᕐᓗᑎᒃ. 

 

ᑕᒪᑐᒪᓂ ᐱᓇᓱᐊᕈᓯᕐᒥᑦ ᑕᑯᒋᐅᓚᐅᕋᒪ ᓄᑖᓂᒃ ᑖᒃᑯᑎᒎᓐᓈᖅᑎᑕᐅᓯᒪᔪᓂᒃ, ᐊᒻᒪᓗ ᑕᐃᒃᑯᐊ ᕿᓂᕈᑎᖏᑦ 

ᐱᔭᓐᓂᕐᓂᖅᓴᐅᓂᐊᖅᑐᑦ ᑕᒡᕗᙵᓪᓗᐊᑕᕐᓗᑎᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᕕᐊᒃᖢᖓ ᑕᐃᒃᑯᐊ ᓄᑕᐅᙱᑦᑐᑦ ᑕᒡᕗᖓ 

ᐃᓕᖃᓯᐅᔾᔭᐅᓯᒪᓕᕐᒪᑕ, ᑏᓰᕝᕙ 2023-ᖑᑎᓪᓗᒍ ᑖᓐᓇ ᐊᑐᓯᒋᐊᖅᑕᐅᓚᐅᕐᒪᑦ ᓄᑖᖑᓪᓗᓂᓗ. 

 

ᖃᐅᔨᔪᒪᒡᓗᖓ ᖃᓄᐃᑦᑐᓂᒃ ᐸᕐᓇᐅᑎᒥᒃ ᐋᖅᑭᒃᓯᓯᒪᒻᒪᖔᑦ ᐱᓕᒻᒪᒃᓴᐃᓂᖅ ᑕᐃᒃᑯᐊ ᓱᓕ 19%-ᖏᓐᓃᒻᒪᑕ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑕᐅᔭᕆᐊᓖᑦ, ᑐᑭᓯᔪᒪᓪᓗᖓ ᑖᒃᑯᐊ ᓯᕗᓪᓕᖅᐹᑦ ᐃᓕᐅᖅᑲᖅᑕᐅᓚᐅᖅᑐᑦ 

ᖃᓄᐃᓕᖓᓚᐅᕐᒪᖔᑦ, ᑭᓱᓂᒃ ᑭᓲᒻᒪᖔᖏᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᑐᖏᓕᕋ ᑭᐅᑎᑦᑐᓐᓇᕈᖕᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑏᑦ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᐃᓱᓕᓚᐅᖅᑎᓐᓇᒍ ᐃᓕᓐᓂᐊᖅᑎᑕᐅᓂᐊᖅᑐᑦ. 

 

ᐊᒻᒪᓗ ᑐᖅᑯᖅᑕᐅᕙᓪᓕᐊᔪᑦ ᒫᓐᓇ ᐃᓕᔭᐅᕙᓪᓕᐊᔪᑦ 72 ᑭᐅᔭᓯᒪᓪᓗᑎᒃ, ᑕᐃᒃᑯᐊ ᓇᑭᙶᓚᐅᕐᒪᖔᑦ ᑕᐃᒃᑯᐊ 

ᖃᓄᐃᓕᐅ, ᐃᒪᐃᓕᐅᕆᐊᖃᖅᑐᑏᓚᔪᑦ ᓱᕈᓰᑦ ᒪᒃᑯᒃᑐᓪᓗ ᑲᒪᒋᔭᐅᔾᔪᓯᖏᑦ; ᓴᐳᒻᒥᐅᓯᖅᑕᐅᓯᒪᓂᕐᒧᓪᓗ ᑐᕌᖓᔪᑦ 

ᑕᕝᕗᖓ ᐃᓕᖃᓯᐅᔾᔭᐅᓯᒪᔪᑦ.  

 

ᐃᒃᓯᕙᐅᑖᖅ, ᑖᒃᑯᐊᖑᓚᐅᕐᒥᑎᓪᓗᒋᑦ ᑕᐃᒃᑯᐊ ᐃᓕᐅᖅᑲᖅᑕᐅᖃᓯᐅᔾᔭᐅᓯᒪᔪᑦ, ᓄᓇᓕᖕᓂᑦ, 

ᓱᑯᑦᑎᐊᓃᒻᒪᖔᖏᑦ, ᐅᕝᕙᓘᓐᓃᑦ ᐱᑦᑎᐊᖅᑕᐅᖏᑦᑐᑦ, ᐱᑦᑎᐊᖅᑕᐅᖏᓐᓇᓱᒋᔭᐅᓪᓗᑎᑦ ᐃᓱᒫᓘᑎᒋᔭᐅᔪᑦ 

ᑕᕝᕙᓃᖃᑕᐅᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑐᓴᕈᒥᓇᖅ. ᑕᐃᒃᑯᓄᖓ ᐃᓯᕈᓐᓇᐅᑎᖃᕋᔅᓯ ᐊᑯᓂᒃ 

ᐊᕗᖔᓗᒃ ᐃᑲᔫᑎᒋᔭᐅᔪᓐᓇᕐᓂᐊᖅᑐᑦ ᐱᕐᔪᐊᕌᓘᖕᒪᑕ ᐊᒻᒪᓗ ᓱᕈᓰᑦ ᓴᐳᒻᒥᐅᓯᖅᑕᐅᓯᒪᓂᖏᑦ 

ᐅᓗᕆᐊᓇᙱᑦᑐᒦᑎᑕᐅᓂᖏᓪᓗ ᖃᓄᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᑐᕌᖓᔪᓂᑦ ᑕᕝᕙᓃᖃᑕᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᑯᐊ ᐊᐱᖅᑯᑎᒃᓴᒃᑲ ᕿᒥᕐᕈᓇᒃᑲᒃᑭᑦ. ᒪᑯᐊ 

ᑕᑯᔭᐅᔭᕆᐊᓖᑦ ᐱᔭᕇᖅᑕᐅᔪᕐᓗ ᖃᓄᖅ ᑖᓐᓇ ᑐᑭᓯᓗᐊᕌᓗᖏᓐᓇᒃᑯᑦ ᓇᓗᓇᐃᖅᑕᐅᑲᐃᓐᓇᕐᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑕᐃᒃᑯᐊ ᐃᓄᓕᕆᔩᑦ ᖃᓄᐃᓕᐅᖃᑦᑕᕆᐊᖃᕐᓂᖏᑦ ᑕᒪᒃᑯᓂᖓ ᐊᖏᕐᕋᓂᒃ, ᐃᓛᒃ ᐊᖏᕐᕋᕆᔭᐅᔪᓄᑦ 

ᐳᓛᕆᐊᖃᑦᑕᕐᓂᖅ ᑕᒪᓐᓇ ᐊᑐᖅᑕᐅᒃᑲᓐᓂᖅᑎᓐᓇᓱᒃᑲᑦᑎᒃᑯᑦ.  

ᐊᒻᒪᓗ ᐃᓛᓐᓂ ᓱᕈᓯᕐᓂᑦ ᑲᒪᒋᔭᖃᖅᑎᓪᓗᑕ ᖃᐅᔨᒪᖃᕋᑦᑕᓗ ᑲᒪᒋᔭᐅᒃᑲᓐᓂᕆᐊᖃᕐᓂᖏᑦ 

ᐊᖏᕐᕋᖃᑦᑎᐊᖅᑎᑕᐅᑉᐸᑕ ᓱᕈᓰᑦ ᑕᐃᒪ ᐅᐸᑦᑕᐅᓪᓚᕆᒃᖢᑎᒃ ᑕᑯᔭᖅᑐᖅᑕᐅᖃᑦᑕᖅᑐᑦ.  

 

ᒥᓂᔅᑕᐅᑉ ᑐᖏᓕᐊ ᐅᐃᒍᓯᔪᓐᓇᖅᑐᖅ ᑖᒃᓱᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ ᐊᑐᖅᑕᐅᔪᓐᓃᖅᑐᑦ 

ᐃᓱᓕᑦᑕᕐᕕᓕᐅᖅᑕᐅᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᐃᑦ ᒪᓕᑦᑕᐅᔭᕆᐊᓖᓪᓗ ᐱᓪᓗᒋᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨ 13-ᓂᒃ ᐊᑐᓕᖁᔭᓕᐅᓚᐅᖅᓯᒪᒻᒪᑦ ᑕᐃᔭᐃᓐᓈᓗᒋᔾᔮᖏᒃᖢᒋᑦ. ᑭᓯᐊᓂ ᒪᓕᒐᐃᑦ ᓇᓕᐊ 

ᓄᑖᙳᕆᐊᖅᑎᑕᐅᓯᒪᕙᑦ ᐋᖅᑭᒋᐊᖅᑕᐅᓯᒪᕙᓪᓗ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑖᒃᑯᐊ ᒥᒃᓵᓄᑦ 

ᐃᓕᓐᓂᐊᖅᑎᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑕᑯᓂᐊᑦᑎᐊᑲᐃᓐᓇᕐᓚᖓ ᐱᓕᕆᖃᑦᑕᖅᑕᖓ ᐊᓪᓚᕕᑦᑕ, ᑕᐃᓐᓇ ᓱᕈᓯᕐᓄᑦ ᓄᑕᕋᕐᓄᓪᓗ ᐃᑲᔪᖅᑎ. 

ᖃᓄᐃᔅᓴᖏᒃᑯᕕᑦ ᑐᖏᓕᕐᒪᑦ ᑭᐅᑦᑎᐊᕈᓐᓇᓂᖅᓴᖓ ᑖᓐᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᕐᕉᒃ ᐃᓕᓐᓂᐊᖅᑎᑕᐅᓯᒪᓕᖅᑑᒃ ᑕᕝᕙᓂ ᓄᓇᕗᑦ 

ᓯᓚᑖᓂ ᖃᐅᔨᓴᐃᔨᒋᔭᐅᖃᑦᑕᖅᑐᑦ.  

 

ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ 14 ᑕᐃᒃᑯᐊ ᐲᖅᑕᐅᓚᐅᖅᑐᑦ ᓱᓖᓛᒃ ᐃᓕᓐᓂᐊᖅᑎᑕᐅᒃᑲᓐᓂᕆᐊᓖᑦ. ᑭᓯᐊᓂ 

ᒪᓕᒐᓂᒃ ᕿᒥᕐᕈᓇᖕᓂᖅ ᐊᐅᔭᖅ ᐃᓱᓕᓚᐅᖅᑎᓐᓇᒍ ᐱᔭᕇᖅᑕᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᐳᓘ 2024-ᖑᑎᓪᓗᒍ ᓱᕈᓯᕐᓄᑦ ᒪᒃᑯᒃᑐᓄᓗ ᑭᒡᒐᖅᑐᐃᔨ, 

ᓇᓗᓇᐃᖅᓯᓚᐅᕐᒪᑦ, ᐃᓛᒃ ᓇᓗᓇᐃᖅᓯᓚᐅᕐᒪᑦ ᓱᕈᓯᕐᓄᑦ ᑐᕌᖓᔪᓄᑦ ᐱᔭᕇᖅᑕᐅᓯᒪᖏᓐᓂᖅᖢᓂᒋᑦ. 

 

ᖃᖓ ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔭᖏᑦ ᑕᐃᒃᑯᐊ ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ ᑕᐃᔅᓱᒧᖓ 

ᐊᐅᓚᔾᔭᑦᑕᐅᔭᕆᐊᓕᖕᓄᑦ ᐊᒻᒪᓗ ᑐᑭᒧᐊᕈᑏᑦ ᐸᕐᓇᐅᑎᖏᑦ ᐃᒻᒥᒨᖓᔪᑦ ᐱᔾᔪᑎᒋᓪᓗᒋᑦ. 

 

ᐅᓇ ᐊᐱᖅᑯᑎᒐ ᑕᐃᒃᑯᐊ ᒪᓕᒐᐃᑦ ᐋᖅᑭᒋᐊᖅᑕᐅᓂᖏᑦ ᐊᑐᕐᓗᒋᑦ ᑕᐃᒃᑯᐊ ᑐᙵᕕᒋᔭᐅᓗᑎᒃ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒦᖔᖅᑐᕕᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒧᑦ ᕿᒥᕐᕈᔭᐅᕙᓪᓕᐊᔪᑦ ᐱᓇᓱᐊᕈᓯᐅᓚᐅᖅᑐᒥ ᐊᐅᓪᓚᖅᑎᑕᐅᓚᐅᖅᑐᖅ ᐱᔨᑦᑎᕋᕈᓯᖅ 

ᖃᓄᒃᑲᓐᓂᖅ ᐃᓱᒪᒋᒻᒪᖔᒍ ᐱᓕᕆᐊᕆᔭᐅᔪᖅ ᐃᓄᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᓇᒃᑯᓐᓄᑦ ᐊᐅᓪᓚᖅᑎᑕᐅᓚᐅᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᒧᑦ ᐊᐅᓪᓚᖅᑎᑕᐅᓚᐅᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒐᐃᑦ ᒪᓕᒃᑕᐅᔭᕆᐊᓖᓪᓗ ᐋᖅᑭᒋᐊᖅᑕᐅᓯᒪᔪᓂᒃ 

ᑐᙵᕕᖃᓚᐅᖅᐸᑦ ᐅᕝᕙᓘᓐᓃᑦ ᐊᑐᖅᓯᒪᓕᖅᐸᑦ ᐊᕐᕌᒍᕋᓴᖕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’, ᐱᔨᑦᑎᕐᓂᕐᒧᑦ ᑐᕌᖓᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᐊᓂᙱᓐᓇᒪ, ᓄᑖᙳᕆᐊᖅᑎᑕᐅᓯᒪᖕᒪᖔᑦ. ᐄᓘᓐᓃᑦ, ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑖᑦ. ᓄᑖᙳᖅᑐᒡᒎᖅ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᔭᒃᑲᑦᑕᐅᖅ ᐅᑯᐊ ᓄᑖᑦ, ᐅᓪᓗᒥᓯᐅᑏᑦ. ᐊᓯᖏᑦᑕᐅᖅ 

ᓇᓗᓇᐃᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ. ᐅᑯᐊ ᑎᑎᕋᖅᑕᕕᓂᒃᑲ ᑐᑭᓯᑦᑎᐊᙱᖦᖢᑎᒃ. 

  

ᐃᖅᑲᓇᐃᔭᖅᑐᓕᕆᓂᐅᑉ ᐋᖅᑭᐅᒪᔾᔪᑎᖏᑦ, ᐃᖅᑲᓇᐃᔭᖅᑏᑦ ᒫᓐᓇ ᖃᓄᐃᓕᖓᕙᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᖅᑲᓇᐃᔮᕆᔭᐅᔭᕆᐊᓖᓪᓗ ᐊᒻᒪᓗ ᐃᓄᓕᕆᔩᑦ ᖃᔅᓯᓂᒃ ᑕᑯᖃᑦᑕᕐᓂᖏᑦ 

ᐅᓄᓕᐊᖅᐸᑦ, ᓈᒻᒪᒃᐸᑦ ᐅᕝᕙᓘᓐᓃᑦ ᖃᓄᐃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᑖᒃᑯᓄᖓ ᐊᑐᖅᑕᐅᕙᒃᑐᑦ ᒪᓕᒐᖏᑦ ᒪᓕᒡᓗᒋᑦ? ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐄ’, ᐅᖃᐅᓯᖃᖃᑦᑕᖅᓯᒪᔪᒍᑦ ᐆᒃᑑᑎᒋᓗᒍ ᑕᐃᒃᑯᐊ ᐃᓄᓕᕆᔩᑦ ᖃᔅᓯᓂᒃ ᑕᑯᖃᑦᑕᕐᒪᖔᑦ 

ᐃᑲᔪᖅᑕᐅᔭᕆᐊᓕᖕᓂᒃ ᐊᑐᓂ ᑕᐃᒃᑯᐊ ᐃᓄᓕᕆᔩᑦ 12-15-ᓂᒃ ᑕᑯᖃᑦᑕᖅᑐᑦ, ᑕᐃᒪᓐᓇ ᐅᓄᖅᑎᒋᔪᓂᒃ 

ᑕᑯᖃᑦᑕᕐᒪᑕ ᐃᓄᓕᕆᔩᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᖃᐅᔨᒪᒃ ᐃᓛᒃ 

ᑐᓴᕈᓘᔭᖃᑦᑕᖅᓯᒪᒐᑦᑕ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐅᖁᒪᐃᒃᓴᓗᐊᓕᖅᑐᑦ ᐱᔭᒃᓴᖃᓗᐊᖅᑐᓪᓗ 

ᑕᖃᓗᐊᖃᑦᑕᖅᑐᓪᓗ ᐃᓚᖏᓐᓂᒃ ᓄᓇᓕᖕᓂ ᐃᓄᓕᕆᔨᑕᖃᕐᒪᑦ ᐃᖅᑲᓇᐃᔭᖅᑎᑭᒃᓴᕐᓂᕐᓗ ᐱᔾᔪᑎᒋᓪᓗᒍ 

ᐅᓄᓗᐊᖅᑐᓂᒃ ᑎᒍᒥᐊᓕᖃᑦᑕᕐᒪᑕ ᑕᐃᒃᑯᐊ ᐃᓄᓕᕆᔩᑦ, ᑕᐃᒪᐃᑉᐸ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓈᓴᐅᑦ ᐊᑐᓂᒃ ᖃᑦᓯᓂᒃ 

ᑕᑯᖃᑦᑕᕐᒪᖔᑦ ᓇᓕᖅᑯᑎᔪᓐᓇᙱᖦᖢᖓ ᐊᒻᒪᓗ ᑕᐃᒪᐃᓕᖅᑲᐅᔪᖓ ᑕᐃᒃᑯᐊ ᐃᓄᓕᕆᔨᓕᒫᑦ ᐅᓄᕐᓂᖅᓴᓂᒃ 

ᑕᑯᖃᑦᑕᕆᐊᖃᖅᐸᑕ ᑕᐃᒪᙵᓕᒫᑦ ᐅᕙᓂ ᑐᑦᑕᕐᕕᖕᒦᑦᑐᑦ ᐃᑲᔪᖅᓱᐃᓕᖃᑦᑕᖅᑐᑦ ᑕᐃᒃᑯᓂᖓ 

ᐃᖅᑲᓇᐃᔭᖅᑎᑭᒃᓴᖅᑐᖃᓕᖅᐸᑦ.  

 

ᖃᐅᔨᒪᒐᑦᑎᒃᑯᑦ ᐅᖁᒪᐃᓗᐊᖅᑐᓂᒃ ᑎᒍᒥᐊᓕᖃᑦᑕᕐᒪᑕ ᐃᓄᓕᕆᔩᑦ ᐊᒻᒪᓗ ᐃᑲᔪᖅᓱᖅᑕᐅᓗᑎᒃ ᐃᓱᒪᒃᑯᑦ, 

ᐃᓱᒪᓕᕆᓂᒃᑯᑦ ᐊᒻᒪ ᑲᑎᒪᒐᔪᖕᓂᖅᓴᐅᓕᓲᑦ ᐃᑭᐊᖅᑭᕕᒃᑯᓪᓘᓐᓃᑦ ᐊᓯᐊᒍᓪᓘᓐᓃᑦ.  

 

ᖃᐅᔨᒪᓪᓗᖓ ᐃᑲᔪᖅᓱᖅᑕᐅᑦᑎᐊᒃᑲᓐᓂᕐᓂᖅᓴᐅᓕᖅᑐᑦ ᑕᐃᒃᑯᐊ ᓄᓇᓕᖕᓂ ᐃᓄᓕᕆᔩᑦ ᑐᑦᑕᕐᕕᖕᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᒥᓂᔅᑕᓗ. ᐊᐱᖅᑯᑎᒋᒃᑲᓐᓂᕐᓂᐊᕋᑖᖅᑕᕋ ᖃᐅᔨᑦᑕᐅᑎᒋᔫᔮᕋᕕᐅᒃ. 

ᐄ’, ᐃᓄᓕᕆᔩᑦ ᑕᖃᐃᖅᓯᕐᕕᖃᕈᓐᓇᕆᐊᖃᕐᒥᒻᒪᑕᑦᑕᐅᖅ ᐃᖅᑲᓇᐃᔭᖅᑎᑭᔅᓴᑎᓪᓗᒋᑦ.   

 

ᑐᓴᒃᑲᓐᓂᕈᒪᒻᒥᔪᖓᑦᑕᐅᖅ ᐱᕕᔅᓴᖃᖅᐸᒃᑭᑳᕚᑦ ᖃᓱᓴᖅᑎᑕᐅᓂᕐᒥᒃ, ᐊᔅᓱᕈᕐᓇᖅᑐᒥᒃ ᐱᓕᕆᐊᖃᓚᐅᖅᑐᑎᒃ 

ᐅᖃᖃᑎᒋᔭᐅᒍᓐᓇᖃᑦᑕᐸᓪᓚᐃᒻᒪᑕ ᐊᔅᓱᕈᕐᓇᖅᑐᒥᒃ ᐃᓱᒪᒃᑯᑦ ᐊᔅᓱᕈᕐᓇᖅᑐᒥᒃ ᐱᓕᕆᐊᖃᓚᐅᖅᑎᓪᓗᒋᑦ?  

ᐃᓛᓐᓂᒃᑯᓪᓗ ᐊᑦᑕᓇᖅᑐᒦᑎᑕᐅᓲᖑᒻᒪᑕ.   

 

ᐱᕕᖃᖅᑎᑕᐅᓲᖑᕙᑦ ᖃᓱᓴᕋᓱᓐᓂᕐᒥᒃ ᐅᖃᖃᑎᖃᕈᓐᓇᓂᕐᒥ?   

 

ᑕᐃᒪᓗᑦᑕᐅᖅ ᐃᓚᖏᑦ ᐃᖅᑲᓇᐃᔭᖅᑎᖏᑦ 25%-ᑐᐃᓐᓇᐅᔮᖅᑲᐅᒻᒪᑕ. ᐊᑐᐃᓐᓇᖅᑕᖃᓲᖑᕚᑦ ᐅᖓᓯᑦᑐᒥᑦ 

ᐃᖅᑲᓇᐃᔮᖓ ᐱᓕᕆᐊᖑᑲᐃᓐᓇᖔᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒥᒃ. (ᑐᓵᔨᑎᒎᓕᖅᑐᖅ) ᑖᓐᓇ ᓄᑖᖑᙱᑦᑐᖅ ᐃᓄᓕᕆᔨᒃᑯᓐᓄᑦ.  

ᑕᐃᒪᐃᓕᐅᕆᐊᖃᖃᑦᑕᖅᑐᒍᑦ ᐃᓛᓐᓂᒃᑯᑦ. ᐊᒻᒪ ᐅᖃᖅᑲᐅᒐᒪ ᐋᖅᑭᒋᐊᕋᓱᑦᑕᕗᑦ 

ᐃᓕᓐᓂᐊᖅᑎᑦᑎᓂᐅᖃᑦᑕᖅᑐᐃᑦ ᐃᓄᓕᕆᔨᓄᑦ ᐊᒻᒪ ᐊᖓᔪᖅᑳᖃᕐᕕᑦᑎᓐᓂᒃ ᐃᑲᔪᖅᓯᖅᑕᐅᓂᖅᓴᐅᒐᓱᑦᑐᑎᒃ 

ᐃᖅᑲᓇᐃᔭᑯᑖᔅᓯᒪᓂᖅᓴᐅᔪᓄᑦ ᐊᖓᔪᖅᑲᐅᑎᓄᑦ. 

 

ᐃᓗᓕᖅᑐᔪᒥᒃ ᐃᓕᓐᓂᐊᕈᑎᓂᒃ ᐋᖅᑭᑦᑎᕆᓯᒪᔪᒍᑦ. ᐱᓕᒻᒪᔅᓴᐃᒍᑎᓂᒃ ᐅᖃᓕᒫᒐᕐᓂᓪᓗ ᐅᔪᕆᖅᓯᐅᔾᔨᔾᔪᑎᓂᒃ 

ᐊᒻᒪᓗᑦᑕᐅᖅ ᐅᖁᒪᐃᑦᑐᓕᕆᔪᐊᓘᖃᑦᑕᕐᖓᑕ ᐅᖃᕋᑖᕋᕕᑦ ᑕᐃᒪᐃᒻᒪᑕᐃᓛᒃ ᐊᒥᓲᓂᖅᓴᓂᒃ 

ᐱᓕᕆᔪᖃᖅᐸᓕᖅᑐᖅ ᐃᓕᓐᓂᐊᖅᑎᑕᐅᓂᖅᓴᐅᒐᓱᐊᖅᐸᑦᑐᑎᒃ.  

 

ᑳᓐᑐᕌᒃᓯᓯᒪᒻᒥᔪᒍᑦᑕᐅᖅ ᐃᓱᒪᓕᕆᒥᒃ ᖃᓄᐃᙱᑦᑎᐊᖅᑎᑦᑎᒐᓱᐊᖅᑎᐅᔪᓂᒃ ᐃᓄᓕᕆᔨᖁᑎᑦᑎᓐᓂᒃ. ᐊᒻᒪᓗ 

ᐊᓪᓗᐃᑐᐃᓐᓇᕆᐊᖃᕋᓗᐊᖅᑐᖓ ᑐᖏᓕᕋ ᑭᐅᒋᐊᒃᑲᓐᓂᖁᔭᕋ ᖃᓄᐃᔅᓴᙱᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕᐅᑉ ᑭᐅᔾᔪᑎᖏᑦ ᐃᓚᒍᓐᓇᖅᑕᕋ. 

ᐱᑕᖃᖅᑎᑦᑎᕙᒻᒥᒐᑦᑕᑦᑕᐅᖅ ᑐᐊᕕᕐᓇᖅᑐᖅᑕᖃᓪᓚᕆᑦᑐᒥᒃ ᑲᒪᓚᐅᖅᑎᓪᓗᒋᑦ ᐃᑲᔪᕆᐊᕐᓂᕐᒥᒃ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ. 

ᐃᓄᓕᕆᔪᓂᓛᒃ ᑕᖃᐃᖅᓯᕆᐊᖃᑲᓪᓚᓂᖅᑲᑦ ᑭᖑᕝᕕᑎᔅᓴᖓᓂᑦᑕᐅᖅ ᐱᖃᖅᑎᑲᐃᓐᓇᓲᕗᑦ 

ᑕᖃᐃᖅᓯᕈᓐᓇᓂᐊᕐᖓᑕ.   

ᑕᒪᒃᑯᐊ ᖃᓄᐃᙱᑦᑎᐊᖅᑐᓕᕆᔩᑦ ᖃᓄᐃᙱᖅᑳᕆᐊᖃᕐᖓᑕ ᐃᖅᑲᓇᐃᔭᕐᓂᐊᕈᑎᒃ, 

ᖃᓄᐃᙱᑦᑎᐊᖅᑎᑦᑎᒐᓱᐊᕐᓗᑎᒃ.  ᑕᐃᒫᒃ ᑕᕝᕙ ᐃᖅᑲᓇᐃᔭᖅᑎᕗᑦ ᑕᐃᒪᐃᑦᑐᓂᒃ ᐊᑐᐃᓐᓇᖃᖅᑎᑉᐸᑉᐸᕗᑦ 

ᐃᑲᔪᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐊᓘᒻᒪᑦ ᐃᓛᒃ ᐃᑲᔪᖅᓯᖃᑦᑕᕈᑦᑎᒍᑦ ᐃᓄᓕᕆᔩᑦ. ᑖᓐᓇ 

ᑐᓴᕈᒥᓇᕆᕋᑖᕋᒃᑯᒃ.   

 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᒍᓐᓇᖅᑭᓯ ᓱᕈᓰᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᐋᓐᓂᖅᑕᐅᖃᑦᑕᑐᐃᓪᓗ 

ᑲᒪᒋᔭᐅᒍᑎᔅᓴᖏᓐᓄᑦ ᐊᖏᖃᑎᒌᒍᑎᒥᒃ? ᑖᓐᓇ ᐋᖅᑭᔅᓯᒪᒻᒪᑦ ᖃᐅᔨᒪᒐᒃᑯ ᓇᒥᓕᒫᖑᕙᓪᓚᐃᔪᖅ, ᓇᒥᓕᒫᖅ 

ᐃᓛᒃ.  ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ.  

 

(ᑐᓵᔨᑎᒎᓕᖅᑐᖅ) ᑕᐃᑲᓂ ᓱᕈᓰᑦ ᐋᓐᓂᖅᑕᐅᖃᑦᑕᕐᓂᖏᓐᓄᑦ ᑲᒪᒋᔭᐅᑦᑎᐊᖃᑦᑕᙱᓐᓂᖏᓐᓄᑦ 

ᐃᑲᔪᖅᑕᐅᓂᖏᓐᓄᑦ ᐊᖏᖃᑎᒌᒍᑎ ᐱᓪᓗᒍᓕ ᖃᐅᔨᒐᓱᑦᑐᒍᑦ ᓇᐅᒃᑯᑦ ᐱᓕᕆᐊᕆᒃᑲᓐᓂᕆᐊᖃᕐᒪᖔᑦᑎᒍᑦ 

ᐱᓕᕆᖃᑎᖃᕐᓗᑕ ᒐᕙᒪᒃᑯᑦ ᐊᓯᖏᓐᓂᑦ ᐱᓕᕆᔨᖏᓐᓂᑦ.  ᐊᖏᖃᑎᒌᒍᑎᖃᖅᓯᒪᔭᑦᑎᓐᓂᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᖃᓂᒋᓪᓗᑎᒍᑦ ᐋᓐᓂᐊᖅᑕᐅᓕᓕᕆᔨᒃᑯᓪᓗ ᒪᓕᒐᓕᕆᔨᒃᑯᓪᓗ ᐅᒥᒻᒪᒃᑯᑦ, ᑲᓇᑕᒥ 

ᐸᓖᓯᒃᑯᑦ ᐱᓕᕆᖃᑎᒋᕙᑦᑕᕗᑦ ᑲᑎᒪᖃᑎᒋᓂᖅᓴᕆᖃᑦᑕᓕᖅᓯᒪᔭᕗᑦ, ᖃᐅᔨᒪᖃᑦᑕᓂᐊᕐᖓᑕ ᓱᒋᐊᔅᓴᖅ 

ᖃᐅᔨᒐᐃᑉᐸᑕ ᐋᓐᓂᑎᖅᑕᒥᓂᐅᔪᒥᒃ ᐅᕝᕙᓘᓐᓃᑦ ᑲᒪᒋᔭᐅᑦᑎᐊᙱᑦᑐᒥᒃ ᓱᕈᓯᕐᒥᒃ. 

 

ᑕᐃᒫᒃᑲᓐᓂᖅ ᓂᕆᐅᒃᑲᓂᖅᑐᒍᑦ, ᑐᓴᐅᒪᖃᑎᒌᓐᓂᖅᓴᐅᖃᑦᑕᓂᐊᖅᑐᕆᓪᓗᑕ ᒐᕙᒪᒃᑯᑦ ᐱᓕᕆᕝᕕᕈᓘᔭᖏᓐᓂ 

ᑲᔪᓯᑎᑕᐅᑦᑎᐊᕈᓐᓇᓂᐊᕐᖓᑦ ᑕᒪᓐᓇ.   

 

ᑕᒪᔾᔭᐅᑯᐊ ᐃᓚᖏᑦ ᐱᓕᕆᐊᕆᓯᒪᔭᕗᑦ ᐊᒻᒪᓗᑦᑕᐅᖅ ᓄᑖᕈᕆᐊᖅᓯᕋᑖᓚᐅᕐᒥᒐᑦᑕ ᐊᖏᖃᑎᒌᒍᑎᑦᑎᓐᓂᒃ. 

ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓂᒃ ᐊᖏᖃᑎᒌᒍᑎᑦᑎᓐᓂᒃ. ᑲᔪᓰᓐᓇᓂᐊᖅᑐᒍᑦ ᑖᒃᑯᐊ ᐱᓕᕆᖃᑎᒌᑦᑐᐃᓪᓗ 

ᖁᓄᔪᕐᓂᐊᖅᑕᐅᔪᒥᓂᕐᓄᑦ ᐱᓕᕆᐊᖃᕈᑎᔅᓴᓂᑦᑕᐅᖅ ᑲᒪᒋᔭᖃᕐᖓᑕ ᐊᒻᒪ ᒪᒃᑯᑦᑐᓄᑦ ᓱᕈᓯᕐᓄᓪᓗ ᑭᒡᒐᖅᑐᐃᔩᑦ 

ᑐᓴᐅᒪᑎᑕᐅᔪᑦ ᑕᒪᑐᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐅᓪᓗᒥᒨᖓᔪᓂᒃ ᓇᓗᓇᐃᖅᓯᒐᕕᑦ. 

ᐅᖃᐅᔾᔭᐅᒍᓐᓇᖅᑯᖓ ᑕᐃᓐᓇ ᓱᕈᓯᖅ ᑲᒪᒋᔭᐅᑦᑎᐊᙱᑦᑐᐃᓪᓘᓐᓃᑦ ᐋᓐᓂᖅᑕᐅᖃᑦᑕᑐᐃᓪᓘᓐᓃᑦ 

ᐃᑲᔫᑎᖏᓐᓄᑦ ᐊᖏᖃᑎᒌᒍᑎ ᐅᓂᒃᑳᖑᖃᑦᑕᕆᐊᖃᕐᖓᑕ ᐋᓐᓂᖅᑕᐅᓐᓂᕋᐃᑉᐸᑕᓘᓐᓃᑦ ᓱᕈᓰᑦ 

ᓇᓪᓕᓵᖅᑎᑕᐅᓂᖏᓐᓂ. 

 

ᑖᓐᓇ ᐋᖅᑭᔅᓯᒪᔫᖅ? ᐊᑐᖅᑕᐅᔫᖅ? ᐊᒻᒪ ᖃᐅᔨᓴᖅᑕᐅᔭᕆᐊᓖᑦᑕᐅᖅ ᖃᐅᔨᓴᖅᑕᐅᖃᑦᑕᖅᑳᑦ 

ᐅᐊᑦᑎᐊᕉᓗᐊᙱᑦᑐᖅ? ᐊᒻᒪᓗ ᐅᓂᒃᑳᖅᑕᖃᕋᐃᑉᐸᑦ ᐱᔾᔪᑎᖃᖅᑐᓂᒃ ᐋᓐᓂᖅᑕᒥᓂᐅᔪᓂᒃ 

ᐃᓅᒍᓐᓃᖅᑐᒥᓂᕐᓂᓘᓐᓃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᑖᓐᓇ ᐱᔾᔪᑎᒋᓪᓗᒍ ᐃᒪᐃᒋᐊᖃᖅᓯᒪᕗᒍᑦ. ᑲᑎᒃᑲᓐᓂᕆᐊᖃᔪᕗᒍᑦ ᑖᓐᓇ ᐊᖏᖃᑎᒌᒍᑎ 

ᐊᑑᑎᖃᑦᑎᐊᕋᓗᐊᕐᒪᖔᑦ ᖃᐅᔨᒐᓱᑦᑐᑕ, ᒐᕙᒪᒃᑯᓪᓗ ᐱᓕᕆᕕᕈᓘᔭᖏᑦ ᐅᓂᒃᑳᓕᐅᕈᓐᓇᕋᓗᐊᕐᒪᖔᑕ. 

ᐋᖅᑭᔅᓯᒪᔪᖃᑦᑎᐊᕋᓗᐊᕐᒪᖔᑦ ᐱᕙᓪᓕᐊᔾᔪᓯᐅᔪᓂᒃ ᒪᓕᑦᑕᐅᒋᐊᓕᓐᓂᒃ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᓪᓘᓐᓃᑦ ᐃᓄᓕᕆᔨᒃᑯᓄᓪᓘᓐᓃᑦ ᐃᖅᑲᓇᐃᔭᖅᑎᖏᓐᓄᑦ.   

 

ᑖᓐᓇ ᖃᐅᔨᒪᒐᓱᐃᓐᓇᕆᐊᖃᕐᓂᐊᖅᑕᕗᑦ. ᓯᓚᑎᑦᑎᓂᙶᖅᑐᓄᑦᑕᐅᖅ ᕿᒥᕐᕈᔭᐅᖃᑦᑕᒥᒻᒪᑦ ᐊᒻᒪᑦᑕᐅᖅ ᑕᐃᓐᓇ 

ᓱᕈᓯᕐᓄᑦ ᐃᓅᓱᑦᑐᓄᓪᓗ ᑭᒡᒐᖅᑐᐃᔨ ᑲᒪᖃᑕᐅᖃᑦᑕᕐᒥᔪᖅ ᐊᖏᖃᑎᒌᒍᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᑎᐊᓂᐊᕐᖓᑦ ᐅᖃᕋᑖᕋᕕᑦ ᓯᓚᑖᓂᒥᐅᑕᕐᓂᑦ 

ᑕᐃᓯᕋᑖᕋᕕᑦ ᐊᒻᒪ ᑕᐃᒃᑲᓐᓂᕋᑖᕆᓪᓗᓂᒋᑦ ᓯᓚᑖᓂᒥᐅᑕᐃᑦ ᑎᒥᐅᔪᐃᑦ. ᑖᓐᓇ ᑭᒡᒐᖅᑐᐃᔨ ᓱᕈᓯᕐᓂᒃ 

ᒪᒃᑯᑦᑐᓄᓪᓗ ᐅᖃᐅᓯᓯ ᐅᕝᕙᓘᓐᓃᑦ ᐊᓯᒃᑲᓐᓂᖔᖓ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖃᓄᐃᔅᓴᙱᒃᑯᕕᑦ ᑐᖏᓕᕋ ᑭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᑐᐃᓐᓇᕆᑦ, ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᐅᙱᑦᑐᒥᒃ ᑎᒥᐅᔪᓂᒃ ᐱᖃᑕᐅᔪᖃᖅᐸᑦᑐᖅ, 

ᓯᓚᑖᓂᒥᐅᑕᐃᑦ ᑕᐃᒪ ᐱᓕᕆᖃᑎᒋᕙᒻᒥᔭᕗᑦ ᐋᓐᓂᖅᑕᐅᔪᖃᖅᑎᓪᓗᒍ ᓱᒋᐊᕐᓂᕐᒥᒃ ᑲᒪᔨᐅᔪᒥ.  

 

ᐊᒻᒪᑦᑕᐅᖅ ᑭᒡᒐᖅᑐᐃᔨᖓ ᓱᕈᓰᑦ ᒪᒃᑯᑐᐃᓪᓗ ᐊᓪᓚᕝᕕᖓ ᐱᖃᑕᐅᑎᑉᐸᒃᑭᕗᖅ ᓂᓪᓕᐊᖃᑕᐅᖃᑦᑕᖅᓯᒪᓪᓗᓂᓗ 

ᕿᒥᕐᕈᒃᑲᓐᓂᕆᐊᖃᕐᓂᕋᐃᓪᓗᓂ.   

 

ᐅᖃᐅᔾᔨᒋᐊᕐᖓᑕ ᑕᐃᒪᐃᓕᐅᓕᔪᔪᒍᑦ ᐊᐅᓚᑦᑎᓂᕗᑦ ᕿᒥᕐᕈᒋᐊᖅᑐᑎᒍᑦ. ᐊᒻᒪ ᒐᕙᒪᒃᑯᑦ ᓯᓚᑖᓂ 

ᐃᑲᔪᖅᑎᐅᔪᐃᑦᑕᐅᖅ ᐱᔭᕇᔪᓪᓗᑎᒍᑦ ᓯᕗᓪᓕᐹᖅᓯᐅᑎᖏᑦ ᑎᑎᕋᕆᐊᕐᖓᐅᑎᖏᑦ. ᐊᒻᒪ ᑭᒑᖅᑐᐃᔨ ᓱᕈᓯᕐᓄᑦ 

ᒪᒃᑯᑦᑐᓄᓪᓗ ᑐᓴᖅᑎᔪᒻᒥᒐᑦᑎᒍᑦ ᐅᖃᕐᕕᒋᓯᒪᑦᑕᕆᕚ. 

 

ᐊᒻᒪ ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᖏᓪᓗ ᒪᓕᒐᓕᕆᔨᒃᑯᓐᓂ ᐸᓖᓯᒃᑯᓐᓂ ᐅᒥᒻᒪᒃᑯᓐᓂᓗ ᑭᖑᓪᓕᖅᐹᖓ 

ᐊᖏᖃᑎᒌᒍᑎᐅᑉ ᐊᑐᓕᖅᑎᓯᒪᔭᕗᑦ ᑲᑎᒪᖃᑎᒌᖏᓐᓇᖃᑦᑕᓂᐊᕐᓗᑕ ᐊᒻᒪᓗ ᖃᓄᖅ ᑲᑐᔾᔨᖃᑎᒌᒋᐊᖃᕐᒪᖔᑦᑕ. 

ᑕᐃᒃᑯᐊᓗ ᐱᔭᕇᓚᐅᕐᒥᔭᕗᑦ ᖁᓄᔪᕐᓂᐊᖅᑕᐅᖃᑦᑲᑕᖅᑐᓄᑦ ᐱᓕᕆᐊᖃᕈᑎᐅᓂᐊᖅᑐᓄᑦ ᐊᐅᓚᔾᔭᐃᒋᐊᕈᑎᓂᒃ. 

2025 ᐅᐱᕐᖓᔅᓵᕈᓚᐅᑎᓐᓂᖓᓂᒃ ᐱᔭᕇᖅᑕᐅᖁᓂᐊᖅᑕᕋᓗᐊᕗᑦ ᐊᒻᒪ ᐱᐅᔪᓂᑦ ᑕᕝᕙᙵᑦ 

ᓴᖅᑭᖅᑐᖃᖁᓪᓗᖑ ᑐᓴᐅᒪᖃᑎᖏᑦᑎᐊᕐᓂᖅᓴᐅᓕᓛᕋᑦᑕ ᐊᐅᓚᑦᑎᑎᐊᕐᓂᖅᓴᐅᓗᑕᓗ ᐃᓄᓕᕆᔨᒃᑯᓐᓂ ᐊᒻᒪᓗ 

ᑕᖅᑲᒃᑯᐊ ᐱᓕᕆᖃᑎᒋᕙᑦᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᖁᓄᔪᕐᓂᐊᖅᑕᐅᖃᑦᑕᖅᑐᒥᓂᕐᓂᒃ ᐱᓕᕆᐊᖃᕐᓂᕐᒧᑦ 

ᐊᐅᓚᔾᔭᐃᒋᐊᕈᑎᔅᓴᖅ ᒫᓐᓇᓕ ᖃᓄᐃᓕᖓᓕᖅᑳ? ᑕᐃᒪᐃᑦᑐᖃᕐᓂᕋᐃᒻᒪᑦ ᒪᓗᓐᓇᖅᑐᖃᓕᕐᓂᕋᐃᒻᒪᑦ 

ᖁᓄᔪᕐᓂᐊᖅᑕᐅᔪᖃᕐᓂᕆᐊᖓᓘᓐᓃᑦ. ᐊᓯᖏᓐᓂᑦᑕᐅᖅ ᐱᓕᕆᐊᒃᑲᓐᓂᕐᓂᐊᕐᓂᕐᒧᑦ ᐸᕐᓇᐅᑎᖃᕆᕕᓰ ᑖᔅᓱᒪᑉ 

ᐊᓯᖔᖓᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᙱᒃᑯᕕᑦ ᑐᖏᓕᕋ ᑭᐅᖁᔭᕋ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᕆᐊᕆᑦ, ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑐᑭᒧᐊᒍᑎᔅᓴᖅ ᐸᕐᓇᐅᑎ ᐃᓄᓕᕆᔨᒃᑯᓂᓛᒃ ᐱᖓᑦ, 

ᓇᓗᓇᐃᖅᓯᓯᒪᑦᑎᐊᖅᑐᖅ ᐃᓄᓕᕆᔨᒃᑯᑦ ᐱᓕᕆᑦᑎᐊᓂᖅᓴᐅᒋᐊᕆᐊᖃᑦᑕᕐᖓᑕ ᑐᓂᓯᔭᐅᒐᐃᒍᑎᑦ 

ᐃᑲᔪᖅᑕᐅᒋᐊᓕᓐᓂᑦ. ᐊᒻᒪ ᐱᓕᕆᖃᑎᖃᑦᑎᐊᓂᖅᓴᐅᓗᑕ ᐸᓖᓯᒃᑯᓐᓂᑦ. ᐊᒻᒪᑦᑕᐅᖅ, 

ᓇᓗᓇᐃᖅᑐᐃᓯᒪᔪᖃᑦᑎᐊᕐᓗᓂ ᑭᒃᑯᑦ ᓇᐅᑦᑎᑐᖅᑕᐅᒋᐊᖃᕐᒪᖔᑕ ᓱᕈᓰᑦ ᐋᓐᓂᖅᑕᐅᔪᒥᓂᐅᑎᓪᓗᒋᑦ ᖃᓄ, 

ᐱᓯᒪᔭᐅᑦᑎᐊᙱᑦᑐᒥᓂᐅᑎᓪᓗᒋᓪᓘᓐᓃᑦ.  

 

ᑖᓐᓇ ᐸᕐᓇᐅᑎ ᐃᑲᔪᕐᓂᖃᕐᓂᐊᖅᑐᖅ ᓇᓗᓇᐃᖅᓯᖃᑦᑕᙱᓪᓗᑕ ᓄᓇᕗᓕᒫᕐᒥ ᑭᓱᑦ ᐃᓱᒫᓗᓇᕐᒪᖔᑕ. 

ᐊᒻᒪᑦᑕᐅᖅ, ᖃᖓᒃᑯᑦ ᑭᒃᑯᑦ ᐱᓕᕆᒋᐊᕆᐊᖃᕋᔭᕐᒪᖔᑕ ᓇᓗᓇᐃᖅᓯᖃᑦᑕᕋᔭᕐᒥᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᕙᓪᓕᐊᑎᑦᑎᑎᓪᓗᒋᑦ ᓯᕗᒧᐊᕆᐊᕋᓱᑦᑎᓪᓗᒋᑦ ᖃᐅᔨᒪᔪᒍᑦ 

ᐱᓕᕆᔪᖃᖅᑐᕕᔾᔪᐊᕌᓘᖃᑦᑕᕐᖓᑦ ᐃᓱᒫᓗᓇᖅᑐᐃᑦ ᓴᖅᑭᐸᓪᓕᐊᔪᐃᑦ ᐱᓕᕆᐊᖑᒋᐊᖃᖅᑐᑎᑦ. ᐊᒻᒪᑦᑕᐅᖅ, 

ᐊᒻᒪᓗᑦᑕᐅᖅ, ᐋᓐᓂᖅᓯᔪᖃᖃᑦᑕᑐᐃᓐᓇᕆᐊᖃᕋᔭᕐᒥᒪᑦᑕᐅᖅ ᖃᐅᔨᔭᒥᓂᐅᙱᑦᑐᓂᑦ. ᑖᒃᑯᐊ 

ᓴᖅᑭᖅᑕᐅᒐᓱᑦᑎᓪᓗᒋᑦ ᑐᐊᕕᕐᓇᖅᑐᓂᒃ ᑲᒪᔾᔪᑎᓯ.  

 

ᒫᓐᓇᓕ ᓄᑖᖅ ᐱᓕᕆᐊᖑᔪᐃᑦ ᖃᓄᑎᒋ ᕿᒥᕐᕈᓂᖃᖅᑳ ᑭᖑᒧᖔᖅ? ᐃᓱᒫᓗᓇᖃᑦᑕᖅᓯᒪᔪᓂᒃ 

ᐅᖃᐅᓯᐅᖃᑦᑕᖅᓯᒪᔪᓂᒃ ᐱᓕᕆᐊᖑᒋᐊᓚᐅᖅᓯᒪᕙᓪᓚᐃᙱᑦᑐᓂᑦ ᐃᓄᓕᕆᔨᒃᑯᑦ ᑕᐃᒪᐃᑦᑐᓂᒃ 

ᖃᐅᔨᒋᐊᖅᐸᖅᑲᐃ? ᐅᖃᐅᔾᔭᐅᓐᓂᕋᐃᑉᐸᑕ ᐋᓐᓂᖅᑕᐅᔪᖃᖃᑦᑕᕐᓂᕋᐃᓗᑎᑦ. ᑕᐃᒫᒃ ᐅᑭᐅᓕᓐᓂᑦ 2, 3, 4, 5, 

6, 7, 8. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᐅᓪᔅᕘᑦ−ᒧᑦ ᑭᐅᔭᐅᑎᑦᑕᐅᑎᒋᓕᕐᓚᒍ. ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑉᐱᕈᓱᒍᒪᒐᓗᐊᖅᑐᖓᐃᓛᒃ ᑕᐃᒪᐃᒍᓐᓇᖅᑐᒋᓗᖔ. 

ᑐᓴᖅᑎᑕᐅᒐᐃᒐᑦᑕ ᖃᐅᔨᒋᐊᑦᑎᐊᖃᑦᑕᖅᑐᒋᔪᖓᓕ ᒫᓐᓇ.  

 

ᐊᖏᖅᓯᒪᓂᖃᕋᑦᑕᓗ ᐃᓕᓴᐃᔨᕗᓪᓗᑦᑕᐅᖅ ᐅᐊᑦᑎᐊᕈᕐᓂᓴᕐᓂᒃ ᐋᓐᓂᑎᖅᑕᐅᓚᐅᖅᓯᒪᓐᓂᙱᒃᑲᓗᐊᕐᒪᖔᑦᑕ 

ᐊᐱᕆᖃᑦᑕᓯᓐᓈᕐᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ. ᐊᑎᖁᑎᓐᓃᑦᑐᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᑎᕐᕕᖃᑲᐃᓐᓇᕈᒪᑉᓗᖓ ᒪᑐᐃᕈᑎᐅᖅᑲᐅᔪᒧᑦ 

ᑲᑎᒪᔨᐊᓛᑦ ᐃᓅᓯᓕᕆᓂᕐᒥᒃ. ᒪᑉᐱᒐᐅᑉ ᐊᐃᑉᐹᓂ ᐊᓪᓕᖅᐹᖓᓂᒃ.  

 

“ᒪᓕᒐᓕᐅᖅᑏᑦ ᐊᐃᑦᑖᕈᓱᓚᐅᖅᐳᑦ ᓯᕗᓂᐊᓂ ᐱᓇᓱᑦᓴᐅᓚᐅᖅᑐᑦ ᐱᓕᒻᒪᑦᓴᐅᖁᓪᓗᒋᑦ ᓄᓇᕗᒻᒥ ᐃᓄᓕᕆᔩᑦ 

ᒪᓕᒋᐊᖃᖅᑐᓂᒃ ᖃᐅᔨᒪᒋᐊᓕᓐᓂᒃ ᐊᖑᒪᓚᐅᙱᒻᒪᑕ.”  

 

ᓱᓕᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓱᓕᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒻᓇ ᐅᒡᒍᕐᓇᖅᑑᔪᖅ. ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓂᕈᒪ 

ᐃᓄᓕᕆᓂᕐᒧᑦ, ᐊᒻᒪ ᐱᐊᓂᒃᑯᒃᑯ ᐊᔪᕐᓂᕋᖅᑕᐅᒍᒪ ᐃᓄᓕᕆᔨᐅᓂᕐᒧᑦ ᖁᕕᐊᓇᒐᔭᙱᒻᒪᑦ.  

 

ᖃᐅᔨᒪᑉᓗᖓ ᐃᓄᓕᕆᔨᒃᑯᑦ ᓯᓚᑦᑐᓴᕐᕕᒻᒥ ᑲᒪᙱᑦᑑᒐᓗᐊᑦ ᐃᓕᓐᓂᐊᖅᑕᐅᕙᑦᑐᓂᑦ. ᑭᓯᐊᓂ, ᑖᒃᑯᐊ 

ᐃᓕᓐᓂᐊᖅᑏᑦ ᖃᐅᔨᒪᓚᐅᖅᐸᑦ ᐊᔪᓚᐅᕐᓂᕐᒥᓂᒃ ᐃᒻᒪᖄ ᖃᐅᔨᒪᓚᐅᖅᐹᑦ ᐃᓄᓕᕆᔨᐅᓂᕐᒥᒃ ᐊᔪᕋᔭᕆᐊᒥᒃ 

ᐱᐊᓂᒃᓯᒍᑎᑦ ᐃᓕᓐᓂᐊᖅᑕᒥᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐃᓄᓕᕆᓂᕐᒧᑦ ᐃᓕᓐᓂᐊᖅᑕᐅᓕᕐᒪᑦ ᐊᕐᕌᒍᑦ ᐊᓂᒍᖅᑐᓂᒃ ᐃᓱᒫᓘᑕᐅᓚᐅᖅᓯᒪᖕᒪᑦ ᑖᒻᓇ 

ᐊᓯᔾᔩᒋᐊᖅᓯᒪᓪᓚᕆᓕᖅᑐᒍᑦ ᐃᓕᓐᓂᐊᖅᑕᐅᕙᑦᑐᑦ ᐃᖅᑲᓇᐃᔮᕐᒧᑦ ᐃᖅᑯᓪᓕᑦᓯᐊᔪᓐᓇᖅᓯᖁᑉᓗᒋᑦ.  

 

ᐊᒥᓱᑦ ᐃᓛᒃ, ᐱᒋᐊᕐᓂᖓᓂᒃ ᑕᐃᒪᐃᓕᐅᖅᐸᓐᓂᙱᒻᒪᑕ ᐃᓄᓕᕆᓂᕐᒥᒃ ᐃᓕᓐᓂᐊᖅᑎᓪᓗᒋᑦ. 

ᐊᕐᕌᒍᒐᓴᐅᓕᖅᑐᓄᑦ ᑖᒃᑯᐊ ᐃᓕᓐᓂᐊᖅᑕᐅᕙᑦᑐᑦ ᐃᓚᓕᐅᑎᔪᓐᓇᔅᓯᐊᓕᖁᑉᓗᒋᑦ ᐃᓄᓕᕆᔨᐅᓂᕐᒧᑦ 

ᐃᖅᑲᓇᐃᔮᖑᕙᑦᑐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᑎᐊᕐᓂᐊᕐᒪᑦ, ᑕᐃᒪ ᐱᐊᓂᒃᓯᓯᒪᔪᖅ ᐃᓄᓕᕆᔨᐅᓂᕐᒧᑦ 

ᓯᓚᑦᑐᓴᕐᑯᒻᒥ ᐊᕐᕌᓂ ᐊᔪᕋᔭᙱᑦᑑᖅ ᐃᓄᓕᕆᔨᐅᓂᕐᒨᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᐊᓂᒃᓯᓚᐅᖅᑐᓂᑦ ᐊᕐᕌᓂ ᐃᓕᓐᓂᐊᖅᑐᓂᑦ ᖃᑦᓯᑦ 

ᐃᓄᓕᕆᔨᐅᓕᓚᐅᖅᐹᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᑎᕐᕕᒋᒋᐊᖃᓛᖅᑕᕗᑦ 

ᖃᑦᓯᐅᓂᖏᓐᓂᒃ. ᓄᓇᕗᑦ ᓯᓚᑦᑐᓴᕐᕕᒃᑯᑦ ᐱᓇᓱᖃᑎᒋᑦᓯᐊᕋᑦᑎᒍᑦ ᐅᖃᖃᑎᒌᑦᓯᐊᖅᐸᐃᓴᐃᓐᓇᖅᐸᑦᓱᑕᓗ. 

ᓇᒻᒥᓂᕐᓕ ᐸᕐᓇᐸᓪᓕᐊᒐᓱᑦᓱᑕ ᐃᖅᑲᓇᐃᔭᖅᑎᑖᖅᓱᑕᓗ ᐃᓕᓐᓂᐊᓚᐅᖅᑐᓂᒃ ᐃᓄᓕᕆᔨᐅᓂᕐᒧᑦ. ᑖᓐᓇ 

ᐅᖃᐅᓯᕆᖃᑦᑕᖅᓯᒪᓕᕋᑦᑎᒍᑦ ᐅᑭᐅᒃ ᒪᕐᕉᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅᓴᐅᓕᖅᓱᑕ ᐃᓕᓐᓂᐊᓵᓕᕐᓂᑰᔪᓂᒃ.  

 

ᑲᔪᓰᓐᓇᖅᑐᖅ ᑕᒪᓐᓇ ᑲᔪᓰᓐᓇᕆᐊᖃᕐᓂᐊᖅᑐᖅ ᑭᓯᐊᓂ ᐅᑎᕐᕕᒋᓛᖅᐸᕗᑦ ᑖᔅᓱᒧᖓ ᒪᓕᒐᓕᐅᖅᑎ. 

ᐃᓕᓐᓂᐊᖅᑎᓕᒫᑦ ᐃᓕᓐᓂᐊᖅᑐᑦ ᒫᓐᓇ ᐊᐅᔭᒃᑯᑦ ᐃᓕᓐᓂᐊᖅᑎᐅᕋᑖᔪᔪᑦ ᓄᓇᓕᓐᓂ ᐱᓕᕆᓪᓗᑎᑦ 

ᐱᓕᒻᒪᓴᖅᓯᓐᓈᖅᓱᑎᑦ ᐃᖅᑲᓇᐃᔮᕐᒥᓂᒃ. ᑖᓐᓇ ᑐᓴᖅᑎᒋᐊᕈᒪᕋᑖᖅᓱᑎᑦᑕᐅᖅ ᑖᔅᓱᒧᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᐃᒻᒪᖄ ᐱᖃᓯᐅᑎᒍᓐᓇᕈᕕᑦ ᖃᑦᓯᑦ ᐱᔭᕇᖅᓯᓚᐅᖅᑐᑦ, ᖃᑦᓯᓪᓗ 

ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔭᓚᐅᖅᑐᑦ ᑕᑯᒍᓐᓇᓛᕋᑦᑎᒍᑦ. ᒥᔅᑕ ᓴᕕᑲᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᐱᕆᓂᐊᕋᑖᖅᐳᖓ ᐱᖃᓯᐅᑎᒍᓐᓇᕈᑦᑎᒍᑦ ᐅᑭᐅᖅ 

ᐱᖓᓱᓂᑦ ᐃᓕᓐᓂᐊᖅᓯᒪᔪᖅ ᖃᓄᖅ ᐱᕙᓪᓕᐊᓯᒪᓂᖏᓐᓂᒃ ᑕᑯᒍᓐᓇᑦᓯᐊᓛᕋᑉᑕ. ᒥᓂᔅᑕ ᐅᑭᐅᒐᓚᓐᓄᑦ 

ᐅᖃᖅᑲᐅᖕᒪᑦ ᐊᔪᓚᐅᖅᑐᑦ ᐃᓄᓕᕆᔨᐅᓂᕐᒧᑦ ᐋᖅᑭᒋᐊᖅᑕᐅᓯᒪᓕᕐᓂᖓᓂᒃ ᖃᐅᔨᒪᒍᒥᓇᕈᒥᓇᕋᔭᖅᑐᖅ 

ᖁᓕᐅᓐᓂᕈᑎᑦ ᐱᐊᓂᒃᓯᓯᒪᔪᑦ ᐃᓄᓕᕆᔨᐅᓕᕐᓂᕈᑎᑦ ᑕᒪᕐᒥᒃ ᐊᓕᐊᓇᐃᑦ.  

 

ᑭᓯᐊᓂ, 10 ᐱᔭᕇᖅᓯᒍᑎᑦ ᒪᕐᕈᐃᓐᓈᒃ ᐃᖅᑲᓇᐃᔭᓕᕈᑎᒃ ᖃᓄᐃᒍᑎᖃᕋᔭᕋᒥᒃ ᑭᓯᐊᓂ. ᐅᑎᕐᕕᒋᒍᓐᓇᔭᕈᑦᑎᒍᑦ 

ᑐᑭᓯᑦᓯᐊᕈᓐᓇᓛᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᐃᒪᐃᓐᓂᐊᖅᐳᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪ ᐅᑎᕐᕕᖃᑲᐃᓐᓈᕐᔪᓪᓗᖓ ᑖᒃᑯᐊ ᐱᔭᕇᖅᓯᔪᐃᑦ ᐅᐊᑦᑎᐊᕈ 

ᐃᓕᓐᓂᐊᖅᑕᐅᕙᓚᐅᖅᑐᓂᒃ ᐊᔪᖅᑎᑕᐅᕙᓚᐅᖅᑐᑦ ᖁᑦᓯᓂᖅᓴᒧᑦ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᓚᐅᖅᐹᑦ 

ᐱᔭᕇᖅᓯᓚᐅᖅᑐᕕᓃᓪᓘᓐᓃᑦ ᑭᓱᒥᒃ ᐃᓕᓐᓂᐊᒃᑲᓐᓂᐊᕐᔪᒍᓐᓇᖅᓯᑎᑕᐅᓗᑎᒃ ᐃᓄᓕᕆᔨᐅᒍᓐᓇᓕᓛᕐᒪᑕ 

ᐃᖅᑲᓇᐃᔭᕈᓐᓇᓕᕐᓗᑎᑦ ᐃᓄᓕᕆᔨᒃᑯᓐᓄᑦ? ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᓇᑐᐃᓐᓇᖅ ᐃᓕᓐᓂᐊᒃᑲᓐᓂᕈᒪᒍᓂ 

ᐃᓕᓐᓂᐊᕆᐊᒃᑲᓐᓂᕈᓐᓇᑦᑎᐊᖅᑐᖅ. ᐊᒻᒪᓗ ᖃᓄᖅᑑᖅᑕᐅᒋᐊᒃᑲᓐᓂᕈᓐᓇᖅᓯᒪᔪᔅᓴᐅᔪᒥᓂᐅᒐᓗᐊᖅ. ᑕᐃᒃᑯᐊᓕ 

ᐅᖃᐅᓯᕆᔪᓐᓇᙱᓐᓇᒃᑭᑦ ᖃᓄᐃᓐᓂᐊᕐᒪᖔᑕ (ᑐᓵᔨᑎᒎᓕᖅᑐᖅ) ᖃᐅᔨᒪᓗᐊᙱᑦᑐᖓ ᖃᓄᐃᓕᖓᓯᒪᒻᒪᖔᓪᓕ 

ᑕᐃᒃᑯᐊ ᐱᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓃᑉᐳᒍᑦ L-4. ᐃᓄᓕᕆᔨᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᔾᔪᑎᓄᑦ 

ᓴᓇᒋᐊᓕᓐᓄᑦ $6,987,000.00. ᓈᒻᒪᑦᑑᖅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᓂᖅᐳᑦ ᐱᒋᐊᒃᑲᓐᓂᖁᓕᕆᕙᕋ. ᓄᖅᑲᓚᐅᙱᓐᓂᑦᑎᓐᓂ.  L5-

ᒦᓕᖅᑲᐅᕗᒍᑦ ᐃᓄᓕᕆᔨᒃᑯᑦ ᐊᐅᓚᔾᔪᑎᓄᑦ ᓂᕈᐊᕈᑕᐅᔪᔅᓴᖅ $120,517,000. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖅᑲᐃ ᐅᖃᐅᓯᕆᓗᐊᕈᒪᔮᒃᑲᒃ. ᓯᕗᓪᓕᖅᐹᖅ ᑖᒃᑯᐊ 

ᒪᐃᑐᕆᒃᔅ ᖃᕆᑕᐅᔭᕐᒧᑦ ᐊᑐᖅᐸᑦᑐᑦ ᐊᐱᖅᑯᑎᒋᖅᑳᓕᕐᓚᒍ ᑖᒃᑯᐊ ᒫᓐᓇᓵᖑᓂᖅᓴᖅ ᐊᓯᐊᓅᖅᑕᐅᖃᑦᑕᖅᓯᒪᔪᑦ 

ᑐᓂᔭᐅᖃᑦᑕᕐᓂᑰᔪᑦ ᐊᓪᓚᑕᐅᓯᒪᓂᑰᕙᑦ 2021-2022 ᑭᖑᓪᓕᖅᐹᕆᖅᑰᓚᐅᖅᓯᒪᒻᒪᒍ.   

 

ᓇᓖᕌᕈᑎᑦᓴᒧᑦ ᐃᓱᒪᒋᓪᓗᒋᑦ ᑖᒃᑯᐊ ᐊᓪᓚᓯᒪᔪᓪᓗ ᑭᖑᓪᓕᖅᐹᒥ ᓴᖅᑭᑕᐅᓚᐅᖅᓯᒪᔪᓂᒃ ᐅᖃᐅᓯᖃᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓱᓕ ᕿᒥᕐᕈᓯᒪᙱᓐᓇᑦᑎᒍᑦ ᑕᒪᓐᓇ 

ᑕᕝᕙ ᓈᓴᐅᑎᓂᒃ ᐅᖃᕈᓐᓇᙱᓚᒍᑦ ᑖᔅᓱᒧᖓ.   



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᔅᓴᙱᒃᑯᕕᑦ ᒥᔅᑕ ᓴᕕᑲᑖᑉ ᐊᐱᖅᑯᓂᖓᓄᑦ ᑭᐅᑲᐃᓐᓇᕈᒪᓪᓗᖓ ᖃᑦᓯᑦ ᐃᖅᑲᓇᐃᔭᕆᐊᖅᓯᒪᓕᖅᐸᑦ 

ᐃᓄᓕᕆᔨᒃᑯᓐᓄᑦ ᐃᓄᓕᕆᔨᐅᓕᖅᓱᑎᒃ ᓄᓇᕗᒻᒥ. ᓯᕗᓪᓕᖅᐹᒍᓯᒪᔪᓂ ᑕᓪᓕᒪᐅᓚᐅᖅᑐᑦ ᐱᔭᕇᖅᓯᒪᔪᑦ ᐱᖓᓱᑦ 

ᓄᓇᕗᑦ ᒐᕙᒪᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐃᖅᑲᖅᑐᐃᔨᒃᑯᓐᓄᑦ ᓯᓚᑦᑐᓴᕐᕕᒻᒧᑦ ᐃᖅᑲᓇᐃᔭᓕᖅᓱᑎᒃ 

ᐃᓕᓐᓂᐊᖅᑕᒥᓂᒃ ᐱᒋᐊᒃᑲᓐᓂᕈᔪᒥᓪᓕ.   

 

ᐊᐃᑉᐹ ᐱᖓᓲᔪᖅᑑᓚᐅᖅᓯᒪᔪᑦ ᒪᕐᕉᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓄᓕᕆᔨᒃᑯᓐᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ, 

ᒪᕐᕉᒃ ᑮᓇᐅᔭᓕᐅᕋᓱᑦᑎᐅᙱᑦᑐᓄᑦ ᑎᒥᐅᔪᓂᒃ ᐃᖅᑲᓇᐃᔭᖅᑐᑦ ᐊᒻᒪ ᐊᑕᐅᓯᖅ ᒐᕙᒪᑐᖃᒃᑯᓐᓂ 

ᐃᖅᑲᓇᐃᔭᖅᑐᖅ, ᐊᑕᐅᓯᕐᓗ ᐃᓚᒥᖕᓂ ᐊᖏᕐᕋᒥᓃᑐᐃᓐᓇᖅᓯᒪᔪᖅ ᓯᓚᖅᑐᓴᕐᕕᒃᑯᓐᓂ 

ᐃᖅᑲᓇᐃᔭᕈᒪᓕᖅᓯᒪᓪᓗᓂ.   

 

ᑖᒃᑯᐊ ᐱᖓᔪᒋᔭᖏᑦ ᖁᓕᐅᔪᑦ ᐱᔭᕇᕈᒫᕐᓂᐊᖅᓯᒪᔪᑦ ᒫᓐᓇ ᐅᑭᐅᖅ. (ᑐᓵᔨᑎᒎᕈᓐᓃᖅᑐᖅ) ᑕᐃᒫᑐᐊᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐊᐱᖅᑯᑎᒋᓕᕐᒥᓚᒍ ᑖᒃᑯᐊ ᒪᐃᑐᕆᒃᔅ ᖃᕆᑕᐅᔭᒧᑦ 

ᐊᑐᖅᑕᐅᕙᑦᑐᖅ. ᒥᓂᔅᑕ ᐅᖃᓚᐅᕐᒪᑦ ᐊᔾᒌᑉᐸᙱᓚᐅᙱᓐᓂᖏᓐᓂᒃ ᑐᖅᑯᖅᑕᐅᕙᑦᑐᑦ ᑐᓴᒐᒃᓴᐃᑦ ᓄᑖᒧᑦ 

ᖃᕆᑕᐅᔭᕐᒧᑦ.   

 

ᒥᓂᔅᑕ ᑕᐃᒪᓐᓇᑦᑕᐅᖅ ᖃᓄᐃᒍᑎᖃᖅᓯᒪᒋᕙ ᐃᖃᓗᓐᓂ? ᐃᓛᒃ ᐊᐱᕆᒐᓱᑉᐳᖓᖃᐃ ᐃᒪᓐᓇ. ᐃᖃᓗᐃᑦ 

ᐃᓄᓕᕆᔨᖏᑦ ᑕᐃᒫᒃ ᐊᑐᑦᓴᐃᓐᓇᖅᐸᑉᐸᑦ ᑖᔅᓱᒥᖓ ᒪᐃᑐᕆᒃᔅ ᖃᕆᑕᐅᔭᕐᒧᑦ ᐊᑐᖅᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑕᕝᕙ ᑭᖑᓪᓕᕐᒥ ᐊᓪᓚᑕᐅᓚᐅᖅᓯᒪᔪᓂᑦ 

ᑐᖅᑯᖅᑕᐅᓯᒪᔪᑦ ᑐᓴᒐᒃᓴᐃᑦ ᑖᒃᑯᐊ ᑐᓂᔭᐅᕙᔅᓯᒪᔪᑦ ᓇᒧᑦ ᑕᑯᔭᕆᐊᖃᖅᓯᒪᔪᑦ ᐱᓂᕐᓗᑦᑕᕕᓃᑦ ᖃᓄᕐᓘᓐᓃᑦ 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᐅᕙᑦᑎᓐᓄᑦ ᐅᓪᓗᒥ ᑖᒃᑯᐊ ᑐᓐᓂᖅᑯᑕᐅᕙᑦᑐᑦ ᑕᒫᓂ ᐃᖃᓗᓐᓂ ᐱᓗᐊᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᐅᔨᒐᓱᓐᓂᐊᖅᐳᖓ 

ᖃᓄᐃᒍᓐᓇᒋᐊᔅᓴᑦᑎᓐᓂᒃ.  ᑐᖏᓕᕋ ᐅᖃᖅᑲᐅᔫᒐᓗᐊᖅ ᒫᓐᓇᐅᔪᖅ ᑐᖅᑯᖅᑕᐅᕙᑦᑐᑦ ᓄᑖᒧᑦ ᖃᕆᑕᐅᔭᕐᒧᑦ 

ᐊᑐᖅᑐᒧᑦ ᓄᑖᒥᒃ ᑐᖅᑯᖅᓯᒍᓐᓇᓲᖑᓕᕐᒪᑕ ᓈᓴᐅᑎᓂᒃ ᐱᖃᕋᓗᐊᖅᑐᒍᑦ ᒫᓐᓇ ᐃᑲᔪᖅᑕᐅᒋᐊᖃᖅᐸᑦᑐᑦ ᐱᔪᓂᒃ. 

 

ᐃᓱᒫᓗᒋᑐᐃᓐᓇᖅᑐᒍ ᑲᙳᓇᖅᑐᒃᑰᓕᖓᔪᑦ ᐃᖃᓗᓐᓄᑐᐊᖅ ᐃᓱᒫᓘᑎᖃᑐᐃᓐᓇᖅᖢᖓ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒫᑐᐊᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

58 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᒐᕙᒪᒃᑯᑦ ᑲᙳᓇᖅᑐᒃᑰᓕᖓᔪᓂᒃ ᓲᕐᓗ ᒪᓕᒋᐊᓖᑦ ᓲᕐᓗ 

ᑕᓪᓕᒪᐅᔪᑦ ᑐᖔᓃᒑᖓᑕ ᑐᓴᕋᔅᓴᓂᒃ ᓄᐃᑦᓯᒐᔪᓲᖑᙱᒻᒪᑕ ᑭᓇᒥᒃ ᖃᐅᔨᒪᔭᐅᔪᖃᕐᓂᐊᙱᒻᒪᑦ.   

 

ᑕᕝᕙ ᑐᓂᔭᐅᔪᑦ ᐃᖃᓗᓐᓂ ᐱᓂᕐᓄᑦᑕᕕᓃᑦ ᖁᓄᔪᓐᓂᐊᖅᑕᕕᓃᑦ ᑐᖔᓃᒻᒪᑕ ᑕᓪᓕᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑭᐅᔪᓐᓇᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᖅᑯᖅᑕᐅᕙᑦᑐᑦ ᖃᕆᑕᐅᔭᕐᒧᑦ ᐊᒃᑑᐸ 1, 2024 

ᒫᓐᓇᒧᑦ.  ᐊᒡᒍᑐᖅᓯᒪᙱᑦᑐᑦ ᓄᓇᓖᑦ ᒪᓕᑦᑐᒋᑦ ᑖᒃᑯᐊᓕ ᑕᑯᔭᒃᑲ ᕿᑭᖅᑑᓘᑉ ᓂᒋᐊᓂ ᑐᖔᓃᑦᑐᑦ ᑕᓪᓕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᑭᐅᑦᑎᐊᕋᕕᑦ. ᐊᐃᑉᐹᓅᓕᕐᒥᓗᖓ ᐊᐱᖅᑯᒻᒧᑦ.   

 

ᑭᖑᓪᓕᕐᒥ ᐅᖃᐅᓯᖃᖅᑎᓪᓗᑕ ᑕᒻᒪᖅᓯᒪᔪᕐᓂᐊᖅᑎᒥᒃ ᑲᑎᒪᖃᑎᖃᖅᑎᓪᓗᑕ ᑕᒪᒃᑯᐊ ᐅᓐᓂᕐᓗᕈᑎᐅᕙᑦᑐᑦ 

ᐃᓄᓕᕆᔨᒃᑯᓐᓄᑦ ᖃᓄᖅ ᑲᒪᒋᔭᐅᕙᓐᓂᖏᓐᓂᒃ ᐃᓱᒫᓘᑎᒥᓂᒃ ᐱᖃᕌᖓᑕ ᐱᔨᑦᓯᖅᑕᐅᓂᕐᒥᓄᑦ.  

 

ᑐᓴᖅᑎᑕᐅᔪᒪᑐᐃᓐᓇᖅᖢᖓ ᖃᓄᖅ ᐱᕙᓪᓕᐊᔭᐅᓂᖃᖅᓯᒪᒻᒪᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖃᓄᐃᑦᓴᙱᒃᑯᕕᑦ ᑐᖏᓕᒻᒪ ᑭᐅᒍᓐᓇᕈᓂᐅᒃ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᑲᔪᓯᒋᑦ ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ ᓈᓚᓐᓂᖃᖅᑎᓪᓗᑕ ᐃᓱᒫᓘᑎᖃᕐᓂᖃᓚᐅᖅᓯᒪᒻᒪᑦ 

ᒫᓐᓇ ᑭᐅᔭᐅᙱᖦᖢᓂ ᒪᓐᓇ ᑕᒪᓐᓇ ᑖᒃᑯᐊ ᑐᖏᓕᐅᑉ ᐃᑲᔪᖅᑎᐊᓅᖅᐸᓕᖅᑐᑦ.  

 

ᐊᑯᓂᐅᓂᖅᓴᖅ ᑕᑯᓐᓇᖅᖢᒍ ᑲᑎᒪᓂᖃᕈᒫᕐᓂᐊᖅᓯᒪᔪᒍᑦ ᐅᓐᓂᕐᓘᑎᐅᖃᑦᑕᖅᓯᒪᔪᑦ ᐱᓕᕆᔭᐅᕙᑦᑐᑦ ᐱᓪᓗᒋᑦ. 

 

ᑕᐃᒪ ᐃᓄᓕᕆᔨᒥᒃ ᐅᖄᓚᐅᒻᒥᒃ ᑲᒪᖃᑦᑕᓕᕋᔭᖅᑐᖅ ᐃᓄᓕᕆᔨᒃᑯᓐᓂᑦ ᐅᓐᓂᕐᓗᑦᑐᖃᕌᖓᑦ 

ᖃᐅᔨᓴᖅᑕᐅᕙᓐᓂᐊᖅᖢᑎᒃ ᑕᐃᑲᙵᑦ ᐊᓪᓚᕝᕕᒻᒥᒃ ᖃᓄᖅᑑᕈᑕᐅᒋᐊᓕᕐᓗᑎᓪᓗ ᒪᓕᒋᐊᓖᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐃᓱᒪᒋᓪᓗᒍ ᐅᓐᓂᕐᓗᒍᑏᑦ ᓲᕐᓗ ᑕᒪᒃᑯᐊ ᐱᔨᑦᓯᖅᑕᐅᔪᑦ 

ᐋᓐᓂᐊᕕᓕᐊᖅᑐᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐱᔭᐅᓲᖑᒻᒪᑦ. ᐃᓄᓕᕆᔨᒃᑯᓐᓂᖅᑲᐃ ᑕᐃᒪᓐᓇᐸᓗᑦᑕᐅᖅ 

ᐊᑐᐊᖅᐸᒃᑭᕕᓯ?   

ᐅᓐᓂᕐᓘᑏᑦ ᐱᕙᓚᖓᒻᒥᒻᒪᑕ ᐃᓚᒌᓐᓄᑑᙱᑦᑐᖅ, ᐃᑲᔫᓯᐊᓄᑦ ᐃᓄᓕᕆᔾᔪᓯᐊᓄᑦ ᑭᓱᓄᑦ. ᑕᐃᒪᐃᒻᒪᑦ 

ᐱᔨᑦᓯᕋᐅᑏᑦ ᓲᕐᓗ ᐋᓐᓂᐊᖅᑐᓕᕆᔨᒃᑯᑦ ᐋᓐᓂᐊᕕᓕᐊᖅᐸᑦᑐᓂᒃ ᐅᓐᓂᕐᓗᕝᕕᐅᔪᓐᓇᓲᖑᒻᒪᑕ?  ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᐅᖃᖅᑲᐅᒐᕕᑦ ᒪᓕᑦᑐᒋᑦ ᐊᑐᐊᕆᐊᓕᓐᓂᒃ ᐋᖅᑭᔅᓯᓯᒪᔪᖃᕐᒪᑦ 

ᐊᑐᖅᑕᐅᔪᓐᓇᖅᑐᓂᒃ ᑕᒪᑐᒪᐅᑉ ᐊᑖᓂ?  ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐄ’, ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑕᐃᒪᐃᓐᓂᐊᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᑐᓴᙱᑕᐃᓐᓇᕋᒪ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓚᐃᑦᓯᑑᓐ, ᑕᐃᒫᖅᐱ? ᒥᔅᑕ ᒪᓕᑭ, ᐊᑏ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ, ᑐᙵᓱᒋᑦᑎ.  

 

(ᑐᓵᔨᑎᒎᓕᖅᑐᖅ) ᑖᒃᑯᓂᖓ ᒥᔅᑕ ᓚᐃᑦᓯᑑᓐ ᐊᐱᖅᑯᑎᒋᖅᑲᐅᔭᖓ ᐱᔾᔪᑎᒋᓪᓗᒋ ᑕᐃᒃᑯᐊ ᑕᒪᒃᑯᐊ 

ᐋᓐᓂᐊᕆᐊᖅᑐᖅᓯᒪᔪᑦ. ᐊᐅᓚᓂᖓ ᐃᓱᒪᒃᓴᖅᓯᐅᕈᑕᐅᖕᒪᑦ ᐅᓐᓂᕐᓗᒍᑕᐅᖃᑦᑕᖅᑐᖅ ᑖᒃᑯᐊ ᖃᕆᓴᐅᔭᒃᑯᑦ 

ᐊᑐᕈᓐᓇᕐᓂᐊᖅᐹᑦ, ᓴᖅᑭᔮᖅᑎᑕᐅᕙᑦ ᑕᒪᒃᑯᐊ ᐊᑐᒐᒃᓴᖏᑦ ᑕᖅᑲᒃᑯᐊ ᑐᓴᐅᒪᖁᓪᓗᒋᑦ, ᑕᓚᕖᓴᒃᑯᓪᓘᓐᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᒻᒪ ᐅᖄᓚᕝᕕᐅᔪᓐᓇᕋᔭᖅᑐᖅ 

ᓴᖅᑭᔮᖅᑎᐸᓪᓕᐊᓂᐊᖅᑕᕗᑦ ᑭᖑᓂᐊᒍᑦ ᓴᖅᑭᔮᖅᑎᒃᑲᓐᓂᕆᐊᓕᒃ ᓇᓗᒋᙱᑕᕗᑦ. ᑕᒪᐅᓇ ᑎᕖᒃᑯᓪᓘᓐᓃᑦ 

ᖃᕆᓴᐅᔭᒃᑯᓪᓘᓐᓃᑦ ᓴᖅᑭᔮᖅᑎᑦᑎᖃᑦᑕᐸᒻᒥᒐᑦᑕ ᐊᒻᒪ ᐃᓄᓕᕆᔨᒃᑯᑦ ᖃᐅᔨᒋᐊᕐᕕᖓ ᐃᑭᐊᖅᑭᕕᒃᑯᑦ 

ᓴᖅᑭᔮᒃᑲᓐᓂᕐᓂᐅᓴᒻᒥᔪᖅ ᖃᐅᔨᒪᔭᐅᑦᑎᐊᒃᑲᓐᓂᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑐᓴᐅᒪᔭᐅᑦᑎᐊᖁᔨᒥᓇᕐᒪᑦ 

ᐊᒥᓱᑲᓪᓚᖕᓂᒃ ᑐᑦᑕᕐᕕᐅᓕᖃᑦᑕᕋᑦᑕ ᓂᕈᐊᖅᑕᐅᓯᒪᑎᓪᓗᑕ ᑖᒃᑯᐊ ᐅᓐᓂᕐᓗᒃᓴᕐᕕᐅᔪᐃᑦ ᐱᔾᔪᑎᒋᓪᓗᒋᑦ. 

ᑕᒡᕗᖓᓗ ᓴᖅᑭᑎᖦᖢᑎᒍᑦ ᒥᓂᔅᑕᒧᑦ ᓴᖅᑭᑎᑦᑎᖃᑦᑕᕋᑦᑕ ᐅᓐᓂᕐᓗᒃᓴᕈᑕᐅᔪᓄᑦ ᑕᒪᒃᑯᓂᖓ ᑖᓐᓇ 

ᓴᖅᑭᔮᖅᑎᑕᐅᑦᑎᐊᒃᑲᓐᓂᖁᓪᓗᒍ, ᐃᑲᔪᖅᑐᒃᑲᓐᓂᖅᐸᕋ ᑖᓐᓇ ᐊᔭᐅᖅᑐᐃᔾᔪᑎᒋᒋᐊᕈᒪᑐᐃᓐᓇᖅᖢᒍ. 

 

ᐊᓯᖔᖓᓄᑦ ᓅᓕᕐᒥᔪᖓ. (ᑐᓵᑎᒎᓕᖅᑐᖅ) ᑐᓴᒐᑦᓴᑦ ᑕᐃᑦᑯᐊ ᐅᐃᒍᖓᓂ B-ᖓᓂ ᑖᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᓂᐊᕐᒪᑕ ᐅᓄᖅᓯᒋᐊᒃᑲᓐᓂᕐᓂᐊᕐᒪᑕ ᑕᒪᒃᑯᓇᓂ ᐃᓚᒌᑦ ᖃᓄᐃᙱᑦᑎᐊᖁᓪᓗᒋᑦ ᓱᕈᓰᓪᓗ 

ᓴᐳᒻᒥᐅᔭᖅᓯᐅᖅᑕᐅᓂᖓᓂ ᐱᔨᔅᓯᕈᑏᑦ ᖃᓄᐃᑦᑐᓂᒃ ᓄᑖᓂᒃ ᑮᓇᐅᔭᖃᖅᑎᑦᑎᓗᑎᒃ ᐊᑐᐃᓐᓇᐅᑎᑦᑎᓂᐊᖅᐸᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓄᓕᕆᔨᒃᑯᑎᒍᑦ ᑮᓇᐅᔭᐃᑦ 

ᐊᑐᐃᓐᓇᕇᖃᑦᑕᖅᑕᕗᑦ ᐃᑲᔫᑎᔅᓴᐃᑦ ᓄᓇᓕᓐᓄᑦ ᐊᔾᔨᒌᙱᑦᑑᑕᐅᖃᑦᑕᕐᖓᑕ. ᑕᐃᒪ ᐃᓱᒪᒋᓯᒪᒻᒥᔭᕗᑦ 

ᐅᖃᓗᐊᕈᒪᕋᑖᙱᓇᒃᑯ ᑐᑭᓯᑦᑎᐊᖅᓯᒪᓇᖓ ᑭᓯᐊᓂ ᑎᒍᐊᙳᐊᖃᖅᐸᑦᑐᓄᑦ ᐊᑭᓕᐅᑎᐅᕙᑦᑐᑦ ᐃᓛᒃ, 

(ᑐᓵᔨᑎᒎᓕᖅᑐᖅ) ᑖᓐᓇ ᑎᒍᐊᙳᐊᖃᕐᓂᖅ, (ᑐᓵᔨᑎᒎᕈᓐᓃᖅᑐᖅ) ᑕᕝᕘᓇ ᐊᖏᔪᖅᑳᙳᐊᖑᖃᑦᑕᖅᑐᐃᑦ 

ᖃᑦᑏᓐᓇᐅᓗᐊᖃᑦᑕᕐᖓᑕ ᓄᓇᓕᓐᓂ. ᓴᖅᔮᖅᑎᑦᑎᑲᓐᓂᕋᓱᓪᓗᑕ ᑕᕝᕘᓇ ᐊᒻᒪᓗ ᐃᑲᔫᑎᔅᓴᐃᑦ 

ᐊᖏᓪᓕᒋᐊᒃᑲᓂᕐᓗᑎᒃ ᑕᕝᕘᓇ ᑖᔅᓱᒧᖓ ᑐᕌᖓᓯᓐᓈᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕆᐊᕋᓐᓂ. ᐅᖃᒃᑲᓐᓂᕈᒪᓪᓗᖓ ᑖᒃᑯᐊ 

ᐊᖓᔪᖅᑳᙳᐊᖑᖃᑦᑕᖅᑐᐃᑦ ᐃᓛᓐᓂᒃᑯᑦ ᐊᖏᔪᖅᑳᕆᔭᐅᔪᓂᒃ ᐅᓗᕆᐊᓇᖅᑐᒧᐊᖅᑎᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐅᓗᕆᐊᓇᖅᑐᒧᐊᖅᑕᐅᑦᑕᐃᓕᔾᔪᑎᒃᓴᖏᓐᓂᒃ ᐸᕐᓇᒃ ᐋᖅᑭᒃᓱᐃᓯᒪᕙ ᐃᓄᓕᕆᔨᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐊᔾᔨᒌᙱᑦᑑᑕᓂᒃ ᐃᓗᓕᖃᕐᒥᒻᒪᑦ ᒪᑯᐊ ᐊᖏᔪᖅᑳᙳᐊᕆᔭᐅᔪᐃᑦ ᑲᑎᑦᑎᑕᐅᓚᐅᓲᖑᒻᒥᒻᒪᑕ ᖃᓄᒃᑲᓐᓂᖅ 

ᐃᑲᔪᖅᑕᐅᑲᓐᓂᑐᔅᓴᐅᒻᒪᖔᑕ ᐊᖏᔪᖅᑳᙳᐊᕆᔭᐅᔪᐃᑦ ᑖᓐᓇ ᑖᔅᓱᒥᖓ ᐃᓗᓕᖃᕐᓂᐊᕐᒥᔪᖅ ᐊᒻᒪᓗ ᑖᒃᑯᐊ 

ᐱᓯᒪᔭᐅᔪᐃᑦ ᐱᓕᕆᔾᔪᑎᔅᓴᓂᒃ ᐃᓅᓱᑦᑐᓅᖓᔪᓂᒃ ᐃᑲᔫᑎᔅᓴᐅᒃᑲᓐᓂᕈᓐᓇᖅᑐᐃᑦ ᐱᓯᒪᔭᐅᔪᓄᑦ. ᑖᒃᑯᐊ 

ᑮᓇᐃᔭᐃᑦ ᐊᑐᐃᓐᓇᐅᒪᑎᒃᑲᓂᕐᓂᐊᕐᒥᔪᐃᑦ ᑖᒃᑯᐊ ᐃᓗᓕᒋᖃᑕᕐᖓᒋᑦ ᐊᑖᑕᐅᔪᖅ ᐃᕐᓂᖓᓗ 

ᐱᓕᕆᑎᑕᐅᓂᖏᑦ, ᐊᓈᓇᐅᔪᑦ ᐸᓂᖏᓪᓗ ᐱᓕᕆᐊᔅᓴᐃᑦ, ᐊᒻᒪ ᐊᖏᔪᖅᑳᕆᐅᔭᐅᔪᐃᑦ ᑕᕝᕘᓇ ᑮᓇᐅᔭᐃᑦ 

ᐊᔾᔨᒌᙱᑦᑑᑕᓄᑦ ᐊᑐᖅᑕᐅᙳᓱᒻᒪᑦ, ᐊᑕᐅᓯᕐᒧᑑᙱᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᐊᒻᒪ ᑖᒃᑯᐊ ᐊᐱᖅᑯᑎᒋᔪᒪᓕᕐᒥᔭᕋ ᓄᓇᕗᒻᒥ 

ᑎᒍᐊᖅᑎᑦᑎᖃᑦᑕᕐᓂᖅ ᓄᑕᕋᓛᓂᒃ ᐊᑐᖅᑕᐅᖃᑦᑕᕐᒪᑦ ᓄᓇᓕᓐᓂ ᑕᒪᐃᓐᓂᒃ. (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ 

ᒥᓂᔅᑕ ᑕᐃᒃᑯᐊ ᑎᒍᐊᖅᓯᓂᕐᒧᑦ ᐊᐅᓚᑦᑎᖃᑦᑕᕐᒪᑕ ᑎᒍᐊᖃᑦᑕᕐᓂᕐᒧᑦ ᐃᓄᐃᑦ ᐃᓕᖅᑯᓯᖓ ᐊᑐᕐᓗᒍ 

ᐱᖁᔭᕐᔪᐊᖓᑦ, ᐊᑐᕐᓗᒋᑦ. ᐃᓚᖓᑦ ᓯᕗᓪᓕᐅᑎᓯᒪᔭᓯ 2024-2025-ᒥ ᕿᒥᕐᕈᓇᒃᑕᐅᓂᐊᕐᒪᑕᒎᖅ ᐱᖁᔭᕐᔪᐊᑦ 

ᐃᓄᐃᑦ ᑎᒍᐊᕈᓯᒋᔭᖓᓂᒃ ᐱᐅᓯᖏᑦ ᑕᒪᒃᑯᐊ ᐊᑐᓕᖅᑕᐅᓂᐊᕐᒪᑕ.  

 

ᖃᖓ ᒐᕙᒪᒃᑯᑦ ᐸᕐᓇᒃᓯᒪᕙᑦ ᐲᖅᓯᓂᐊᕐᓂᕐᒥᒃ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᓐᓂᒃ ᐃᓕᓴᖅᓯᓂᕐᒧᑦ 

ᐱᖁᔭᕐᔪᐊᖅ ᑖᓐᓇ ᐱᔭᐅᓚᐅᖅᓯᒪᒻᒪᑦ ᓄᓇᑦᑎᐊᕐᒥ ᖃᖓ ᓄᑖᕈᕆᐊᖅᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐱᖁᔭᐃᑦ 

ᑲᒪᒋᓂᐊᖅᓯᒪᓚᐅᖅᑕᕋᓗᐊᕗᑦ ᑕᒫᓂ ᒐᕙᒪᐅᔪᒥᑦ ᑭᓯᐊᓂ ᑖᓐᓇ ᐅᓂᒃᑳᓕᐊᖑᓯᒪᔪᖅ ᑕᒻᒪᖅᓯᒪᔪᖅᓯᐅᖅᑎᒃᑯᓐᓂᒃ 

ᓴᖅᑭᓚᐅᖅᑎᓪᓗᒍ ᐱᓕᕆᐊᕗᑦ ᐊᓯᔾᔨᑲᓐᓂᕆᐊᖃᖅᓯᒪᓂᖓᓄᑦ ᑖᓐᓇ ᒫᓐᓇ ᐱᓕᕆᐊᕆᔪᓐᓇᖏᓐᓇᑦᑎᒍ, 

ᒐᕙᒪᒥᑦ ᑭᓯᐊᓂ ᑭᖑᓪᓕᕐᒥ ᑎᒍᐊᖅᑐᓕᕆᓂᖅ ᐃᓚᒋᖃᓯᐅᑎᓂᐅᓴᔭᖓ ᐊᒻᒪᓗ ᓱᕈᓯᕐᓂᒃ ᐊᒻᒪ ᐃᓚᒌᓂᒃ 

ᐱᖁᔭᐅᔪᑦ ᐊᒻᒪ ᑎᒍᐊᖅᑐᓕᕆᓂᕐᒧᑦ ᐱᖁᔭᑦ ᑖᒃᑯᐊ ᕿᒥᕐᕈᔭᐅᕙᓪᓕᐊᓯᒪᔫᒐᓗᐊᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑐᖏᓕᕋ ᐃᓚᓯᒃᑲᓐᓂᕈᒪᒻᒪᑦ ᖃᓄᐃᔅᓴᖏᒃᑯᔅᓯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓪᔅᕘᑦ. 

 

ᐃᐊᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᒋᐊᕐᓗᒍ ᒥᓂᔅᑕᐅᑉ ᑭᒡᒍᓯᕆᕋᑖᖅᑕᖓᑦ ᑖᒃᑯᐊ 

ᑐᓂᓚᐅᖅᑐᒍ ᐊᑐᐊᒐᒃᓴᓄᑦ ᑖᒃᑯᐊ ᐱᖁᔭᒃᓴᓄᑦ ᑎᑎᕋᖅᓯᒪᔪᑦ ᕿᒥᕐᕈᓇᒃᑕᐅᓚᐅᖅᑐᑦ ᐅᑎᖅᑎᑕᐅᓚᐅᖅᑐᑦ 

ᐅᕙᒍᑦ ᒫᓐᓇ ᓴᓇᕙᓪᓕᐊᔪᒍᑦ ᑭᓱᓂᒃ ᑐᓴᕋᓱᐊᕐᓂᖃᕐᓂᐊᕐᒪᖔᑦᑕ ᐳᓚᕋᕐᓗᑕ. ᑖᓐᓇᑦᑕᐅᖅ ᒥᓂᔅᑕ ᐅᖃᖅᑐᖅ 

ᒫᓐᓇ ᐱᖁᔭᒃᓴᓂᒃ ᓴᖅᑭᑦᑎᔾᔮᙱᑦᑐᒍᑦ ᑕᒫᓂ ᒐᕙᒪᒃᑰᑎᓪᓗᒋᑦ ᑖᒃᑯᐊ ᓂᕆᐅᑦᑐᒍᓪᓕ 

ᓯᕗᓪᓕᐅᑎᔭᐅᖏᓐᓇᖁᓪᓗᒍ ᑭᖑᓪᓕᕐᒥ ᓂᕈᐊᖅᑕᐅᓯᒪᔪᓄᑦ ᒐᕙᒪᐅᓂᐊᖅᑐᓄᑦ ᑕᐃᔅᓱᒪᓂ ᑐᓴᒐᒃᓴᓂᒃ ᐃᓛᒃ 

ᑐᓂᓯᓛᖅᑐᒍᑦ ᐃᓱᒪᒃᓴᖅᓯᐅᕈᑎᒃᓴᐅᓛᖅᑐᓂᒃ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᓪᓗ ᑭᐅᔪᓐᓇᕐᒪᑕ. (ᑐᓵᔨᑎᒎᓕᖅᑐᖅ)  

 

ᐅᐃᒍ AB16 ᑕᑯᒃᓴᐅᒻᒪᑦ ᑮᓇᐅᔭᖅ ᑖᒃᑯᐊ ᑎᒍᐊᕐᓂᕐᒧᑦ ᐱᔨᔅᓯᕈᑎᐅᔪᖅ $355,000-ᓂᒃ ᐊᑭᑦᑐᕆᐊᖅᑕᐅᓂᕐᒪᑕ 

2025-2026-ᒥ. 2023-2024-ᒧᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑦ ᐊᖏᔪᖅᑳᖑᔪᓄᑦ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᔅᓯᖅᑎᒃᑯᓐᓄᑦ ᒪᑉᐱᒐᖅ 25-ᒦᑦᑐᖅ ᐅᖃᖅᓯᒪᒻᒪᑕ 148-ᓗᒎᖅ ᑎᖑᐊᖅᑖᕆᔭᐅᓚᐅᕐᒪᑕ ᐊᑎᓕᐅᖃᑕᐅᓯᒪᔪᐃᑦ 

ᐃᓄᐃᑦ ᐃᓕᖅᑯᓯᖓᒍᑦ, 9-ᖑᓪᓗᑎᒃ 21-ᓂᒃ ᑎᒍᐊᖅᑕᐅᖃᑦᑕᖅᑐᐃᑦ ᐅᐸᓕᕐᒪᑕ ᐃᓕᓐᓂᐊᕆᐊᖅᑎᓪᓗᒋᑦ 

2023-ᒥ.  

 

ᑮᓇᐅᔭᒃᑲᓂᕐᓂᒃ ᐱᓂᐊᖅᐹᑦ ᐱᔨᔅᓯᕈᑕᐅᓗᑎᒃ ᑕᐃᒃᑯᓂᖓ ᑎᒍᐊᖃᖃᑦᑕᕐᓂᕐᒥᒃ ᐃᓄᐃᑦ ᐃᓕᖅᑯᓯᖏᑦ 

ᐊᑐᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑭᐅᔪᓐᓇᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓪᔅᕘᑦ.  

 

ᐃᐊᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐃᓚᒋᓪᓗᒋᑦ ᑖᒃᑯᐊ ᒫᓐᓇ ᐊᐅᓚᑕᐅᔪᓄᑦ, 

ᐸᕐᓇᒃᓯᒪᔪᒍᑦ ᑖᓐᓇ ᐊᒡᒍᖅᑐᖅᓯᒪᓂᐅᔪᖅ ᑖᒃᑯᐊ ᖃᓄᐃᙱᑦᑎᐊᕐᓂᕐᒧᑦ ᐃᓚᒌᑦ ᐃᒃᓯᕙᐅᑖᖅ, ᐱᐅᓯᒋᐊᖁᓪᓗᒋᑦ 

ᐊᑑᑎᒋᔭᖏᑦ ᑖᒃᑯᐊ ᐊᐅᓚᑦᑎᔾᔪᑎ ᑖᓐᓇ. ᒫᓐᓇ ᐃᖅᑲᓇᐃᔭᖅᑎᓂᒃ ᐱᓇᓱᒃᑐᒍᑦ ᐱᐅᓂᖅᓴᐅᓕᖁᓪᓗᒋᑦ 

ᐱᔨᔅᓯᕈᑏᑦ ᑎᒍᐊᙳᐊᖃᖃᑦᑕᖅᑐᑦ ᐃᖅᑲᓇᐃᔭᖅᑎᑖᕈᒪᔪᒍᑦ ᐃᑲᔪᖅᑎᑖᕐᓗᑕ ᑕᐃᒃᑯᓄᖓ 

ᑎᒍᐊᙳᐊᖃᑦᑕᖅᑐᓄᑦ. 

 

ᐅᖃᐅᓯᖃᕋᑖᖅᕋᓗᐊᖅᑐᑎᑦ ᑎᒍᐊᓪᓚᑦᑖᓂᒃ, ᑖᒃᑯᐊ ᐃᖅᑲᓇᐃᔭᖅᑕᐅᔪᑦ ᑕᐃᒃᑯᓂᖓ ᐃᓄᐃᑦ ᐃᓕᖅᑯᓯᖏᓐᓄᑦ 

ᑎᒍᐊᖃᑦᑕᕐᓂᕐᒧᑦ ᐱᔨᔅᓯᕈᑕᐅᓂᐊᖅᑐᑦ ᐃᑲᔪᖅᑐᕆᔾᔪᑕᐅᓗᓂ ᐱᕚᓪᓕᖁᓪᓗᒍ ᑖᒃᑯᐊ, ᐅᐸᓗᖓᐃᔭᐅᑎᑦᑎᓐᓂᒃ 

ᐸᕐᓇᐅᑎᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᒃ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᖅᑐᓂᒃ 

ᐊᑐᐃᓐᓇᐅᑎᑦᑎᕙᑦ ᑕᐃᒃᑯᐊ ᐊᑎᓕᐅᖃᑕᐅᔪᒪᔪᑦ ᐃᓄᐃᑦ ᐃᓕᖅᑯᓯᖏᓐᓂᒃ ᑎᒍᐊᕈᒪᓪᓗᑎᒃ ᓄᓇᓕᖕᓂᒃ 

ᑎᒍᐊᖅᑖᕐᓂᕐᒧᑦ ᑲᒥᓴᓇᖃᙱᑦᑐᓂᒃ ᓄᓇᓕᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᑕᕝᕗᖓ ᐊᓪᓚᕕᑦᑎᓐᓄᑦ ᖃᐅᔨᒋᐊᖅᑐᖃᕈᓐᓇᕐᒥᔪᖅ 

ᑕᒪᔅᓱᒥᖓ ᑎᒍᐊᕐᓂᕐᒥᒃ ᑎᒍᐊᖅᑐᓕᕆᔨᑦᑎᒍᑦ ᐃᑲᔪᖅᑕᐅᔪᓐᓇᓲᑦ ᖃᓄᒃᑲᓐᓂᖅ ᐱᔪᓐᓇᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. AB16 ᐊᑐᕈᒫᖅᑐᓂᒃ ᑕᕝᕙᓂ ᐊᐅᓚᔾᔪᑎᓄᑦ ᐅᖃᖅᓯᒪᒻᒪᑕ 

ᑮᓇᐅᔭᖅᑐᕈᑎᒃᓴᐃᑦ ᐸᖅᑭᑦᑎᕕᐅᖃᑦᑕᖅᑐᓄᑦ ᐅᓄᖅᓯᒋᐊᕐᓂᐊᕐᒪᑦ $18-ᒥᓕᐊᓐ 2025-2026-ᒥ. ᑭᓱᒧᑦ ᑖᒃᑯᐊ 

ᐊᑭᑦᑐᕆᐊᕈᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᖃᓄᐃᔅᓴᖏᒃᑯᕕᑦ 

ᑐᖏᓕᕋ ᑖᔅᓱᒥᖓ ᑭᐅᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓪᔅᕘᑦ.  

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᔅᑕ ᑖᖏ, ᑖᓐᓇ ᑭᐅᓂᐊᕐᒥᒻᒪᑦ ᓱᖅᑯᐃᖅᓯᒪᔪᖓᑦ 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐊᑭᑦᑐᕆᐊᖅᐸᓪᓕᐊᔪᓄᑦ ᑕᐃᒃᑯᓂᖓ ᐸᖅᑭᒃᓯᕕᓐᓄᑦ ᐱᔨᔅᓯᕈᑎᐅᔪᓄᑦ 

ᑖᒃᑯᐊ ᐅᓄᕐᓂᖅᓴᐃᑦ ᐊᑐᖅᑕᐅᓂᐊᖅᑐᑦ $15-ᒥᓕᐊᓐ ᑮᓇᐅᔭᑦ ᑐᖔᓃᕌᕐᔪᒃᑐᑦ ᐊᒻᒪ ᖄᒃᑲᓐᓂᐊᒍᑦ 

ᓱᖅᑯᐃᖅᓯᓯᒪᔪᖓ ᑖᒃᑯᐊ ᑮᓇᐅᔭᐃᑦ ᑐᓂᔭᐅᔪᑦ ᐊᑐᖅᑕᐅᓂᐊᖅᑐᑦ ᓄᓇᕗᒥ ᐃᓗᐊᓂ ᐸᖅᑭᒃᓯᕕᓐᓄᑦ 

ᓇᔪᒐᐅᔪᓄᑦ. ᑖᓐᓇ ᐃᓗᓕᑯᓘᔭᖓᓐᓂᒃ ᑖᓐᓇ ᐃᑲᔪᖅᑎᕗᑦ ᓂᓪᓕᐅᑎᖃᕐᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕋᑖᖅᑐᖅ, ᒥᔅᑕ ᑖᖏ. 

 

ᑖᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᒐᕕᑦ. ᑕᕝᕙ ᓇᐃᓈᖅᓯᒪᔪᖅ ᑖᒃᑯᐊ ᐊᑭᑦᑐᕆᐊᕈᑕᐅᔪᑦ $18-ᒥᓕᐊᓐ 

ᑮᓇᐅᔭᑦ ᐊᑐᖅᑕᐅᓂᐊᖅᑐᑦ. $14.7-ᒥᓕᐊᓐ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᐊᑭᑦᑐᕆᐊᕈᑏᑦ ᑖᒃᑯᓄᖓ 

ᓇᔪᒐᖃᖅᑐᓄᑦ ᐸᖅᑭᒃᓯᕕᓐᓄᑦ ᐊᒻᒪᓗ $2.1-ᒥᓕᐊᓐ ᑮᓇᐅᔭᑦ ᑕᒪᒃᑯᓂᖓ ᓄᓇᕗᑦ ᐃᓗᐊᓂ ᐊᑐᖅᑕᐅᓂᐊᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᐱᓕᕆᐊᒃᓴᓄᑦ 

ᐸᕐᓇᐅᑎ ᐅᖃᐅᓯᕆᔭᐅᔪᖅ ᒪᑉᐱᒐᖅ 172-ᒥ ᐃᖅᑲᓇᐃᔭᕐᓂᖏᑦ ᑲᔪᓯᒻᒪᑕ ᑕᒪᒃᑯᐊ ᐊᕐᓇᐃᑦ ᐊᖑᑏᓪᓗ 

ᐋᓐᓂᖅᓯᖅᑕᐅᓂᖏᑦ ᐱᓕᕆᖃᑦᑕᖅᑐᑦ. ᖃᓄᐃᑦᑐᓂᒃ ᐊᐅᓚᒡᔭᐃᔾᔪᑎᓂᒃ ᒫᓐᓇ ᑲᒪᒋᔭᖃᓕᖅᐸᑦ ᑖᒃᑯᓄᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒪ ᑮᓇᐅᔭᓂᒃ 

ᐊᖏᖃᑎᒌᒍᑎᒥ ᐊᑎᓕᐅᔪᒐᑦᑕ ᐊᕐᕌᒍ ᒪᕐᕉᓕᖅᑑᖅᑲᐃ ᒐᕙᒪᑐᖃᒃᑯᓪᓗ ᐋᓐᓂᖅᑎᖅᑕᐅᖃᑦᑕᕐᓂᖅ 

ᐊᕐᓇᐅᓂᖏᓐᓄᑦ ᐊᖑᑎᐅᓂᖏᓐᓄᑦ ᐱᑦᑎᐊᖅᑕᐅᖃᑦᑕᖏᓐᓂᖏᕐᒧᑦ. ᑕᐃᒪ ᐊᕐᕌᒍᑦ ᑎᓴᒪᓄᑦ ᑖᓐᓇ 

ᐋᖅᑭᑦᑕᐅᓯᒪᒻᒪᑦ ᓴᖅᑭᔮᖅᑎᑎᒃᑲᓂᕐᓂᐊᖅᓯᒪᔪᒍᑦ ᓄᓇᓕᓐᓄᑦ ᖃᓄᒃᑲᓐᓂᖅ ᐃᑲᔫᑎᔅᓴᐅᔪᓐᓇᖅᑐᓂᒃ 

ᓄᓇᓕᓐᓄᑦ. ᐊᒻᒪᓗ ᓄᓇᓕᓐᓂ ᐃᑲᔫᑎᔅᓴᑲᓂᕐᓂᒃ ᖃᖓᑦᑕᐅᑎᔅᓴᓄᑦ ᐊᐅᓪᓚᖅᑎᑕᐅᔪᖃᕆᐊᖃᖅᑲᑦ ᐊᒻᒪᓗ 

ᑐᐊᕕᕐᓇᖅᑐᖃᓕᖅᐸᑦ ᐃᑲᔪᖅᑕᐅᒋᐊᖃᖅᑐᖃᖅᑎᓪᓗᒍ ᑐᐊᕕᕐᓇᖅᑐᒃᑯᑦ ᐊᒻᒪᓗ ᐃᓕᓐᓂᐊᑎᑦᑎᓂᕐᒧᑦ 

ᐃᑲᔫᑎᒃᓴᓂᒃ ᐃᓛᒃ ᐃᓕᓐᓂᐊᕈᑎᔅᓴᓂᒃ ᑮᓇᐅᔭᓂᒃ ᓴᓂᕐᕙᐃᒋᐊᖅᓵᖅᓯᒪᑦᑕᖅᑯᑦ.  

 

ᐊᒻᒪᓗ ᖁᓄᔪᕐᓂᐊᑐᓕᕆᔨᒥᒃ ᐋᓐᓂᐊᓯᐅᖅᑎᒥᒃ ᖃᐅᔨᓴᕈᓐᓇᕋᔭᖅᑐᒥᒃ, ᐃᓕᓐᓂᐊᕈᑎᔅᓴᓂᒃ ᑕᒪᔅᓱᒪ 

ᐊᕐᓇᐅᓂᖏᓐᓄᑦ ᐊᖑᑎᐅᓂᖏᓐᓄᑦ ᐱᑦᑎᐊᖅᑕᐅᖃᑦᑕᖏᓐᓂᖏᕐᒧᑦ ᓱᕈᓯᕐᓄᑦ ᑐᕌᖓᔪᑦ 

ᐃᓕᓐᓂᐊᑎᑦᑎᔾᔪᑎᐅᒐᔭᖅᑐᖅ ᐊᒻᒪᓗ ᐃᑲᔪᖅᑕᐅᒋᐊᖃᖅᑐᓄᑦ ᐃᑲᔪᖅᑕᐅᒋᐊᖃᓲᖑᒻᒪᑕ ᑖᓐᓇ 

ᐊᒥᓱᕈᕆᐊᒃᑲᓐᓂᕐᓗᒋᑦ ᐊᒥᓱᕈᕆᐊᖅᑕᐅᔪᑦ ᐋᓐᓂᖅᑕᒥᓂᕐᓄᑦ ᐃᑲᔫᑎ ᑮᓇᐅᔭᓅᓂᕋᖅᑕᐅᑕᖅᑯᖅ ᐊᒻᒪ 

ᑲᑎᒪᑎᑦᑎᓂᖅ ᐊᒻᒪᓗ ᖃᓄᖅᑑᖃᑎᒌᓐᓂᖅ ᓂᐊᖁᒃᑯᑦ ᐋᓐᓂᖅᑕᐅᓂᑯᐃᑦ ᐅᕝᕙᓗ ᖃᕋᓴᖏᑦ ᖃᕋᓴᖏᑎᒍᑦ 

ᐃᓛᒃ ᐋᓐᓂᖅᑎᖅᑕᐅᖃᑦᑕᕐᓂᖅ ᐱᔾᔪᑎᒋᓪᓗᒍ ᑖᔅᓱᒧᖓ $200,000-ᒥᒃ ᓴᓂᕐᕙᐃᓂᐊᖅᓯᒪᑦᑕᖅᑯᑦ. ᐊᒻᒪᓗ 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᑎᒍᑦ ᐊᓪᓚᕝᕕᖓᓂ ᐊᐅᓚᔾᔪᑎᔅᓴᓄᑦ ᑖᒃᑯᐊ ᐃᓚᖓᑦ ᑲᒪᒋᓂᐊᖅᓯᒪᑦᑕᕆᕗᖅ. 

ᐊᔾᔨᒌᙱᑦᑑᑕᕈᓘᔭᐃᑦ ᑖᒃᑯᐊ ᐃᓗᓕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᔭᑦᑎᐊᕋᓐᓂ.  

 

(ᑐᓵᔨᑎᒎᓕᖅᑐᖅ) ᐊᒻᒪ ᑖᓐᓇ ᒪᓗᓐᓈᕿᓂᖓ ᓱᕈᓯᕐᓂᐊᖅᑕᐅᖃᑦᑕᖅᑐᑦ ᓄᓇᕗᒻᒥ ᐊᑕᐅᓯᐊᕐᓇᓂ 

ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓯᒪᓪᓗᑎᒃ ᖃᓄᖅ ᐊᑐᖅᑕᐅᔪᓐᓇᕐᒪᖔᖏᑦ 

ᒪᓕᒐᖏᑦ ᐊᒻᒪᓗ ᓱᕈᓯᓂᕐᓗᑦᑕᐅᖃᑦᑕᖅᑐᑦ ᒪᒃᑯᒃᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ 

ᐊᖏᖃᑎᒌᒍᑎ ᐊᑎᓕᐅᓚᐅᖅᑕᕗᑦ ᑕᐃᒪ ᐃᓗᓕᖃᕐᖓᑦ ᑕᒪᒃᑯᓂᖓ ᐱᓕᕆᖃᑎᒋᓪᓗᑎᒍ 

ᐃᖅᑲᖅᑐᐃᔨᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐸᓖᓯᒃᑯᑦ, ᐊᒻᒪᓗ ᑕᒫᓂ 

ᐃᖃᓗᓐᓂ ᖃᐅᔨᓴᕐᕕᒃ ᐃᓛᒃ ᓱᕈᓯᕐᓄᑦ ᖃᐅᔨᓴᕐᕕᐅᖃᑦᑕᖅᑐᖅ ᓇᔪᖅᑕᐅᓲᖅ.  

 

ᑖᒃᑯᐊ ᖃᓄᖅ ᑲᒪᒋᐊᖃᕐᒪᖔᑕ ᑲᒪᒋᐊᖃᖅᑐᐃᓐᓇᐅᒻᒪᖔᑕ ᖃᓄᖅ ᐃᓕᓐᓂᐊᕈᑎᔅᓴᖅ ᐊᖏᖃᑎᒌᒍᑎ ᑖᓐᓇ 

ᓇᓗᓇᐃᔭᐃᓯᒪᔪᖅ ᐊᒻᒪᓗ ᑲᑎᔾᔫᑎᒥᖃᑦᑕᙳᓱᒃᑭᓪᓗᑎᒃ ᖃᓄᖅᑑᕈᑎᔅᓴᑲᓐᓂᕐᓂᒃ ᐋᖅᑭᒋᐊᕈᑎᔅᓴᓂᒃ ᑕᒪᓐᓇ 

ᐊᔾᔨᒌᖏᑦᑑᑕᓂᒃ ᑲᒪᖃᑦᑕᕐᖓᑕ ᑭᓯᐊᓂ ᓱᕈᓯᕐᓄᑦ ᑐᕌᖓᔪᐃᓐᓇᐅᒐᓗᐊᑦ ᐊᑦᑕᓇᖅᑐᒦᖁᓇᒋᑦ ᐅᕝᕙᓗ 

ᖃᓄᐃᓕᔭᐅᓯᒪᒍᑎᒃ ᖃᓄᖅ ᐃᓕᓐᓂᐊᖅᓯᒪᒋᐊᖃᕐᒪᖔᖅ ᐱᓕᕆᕕᖓᑕ ᐃᓗᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 2022-2023 ᓱᕈᓯᕐᓄᑦ ᐃᓚᔮᕇᓐᓄᓪᓗ ᐊᖏᔪᖅᑳᕆᔭᐅᔫᑉ 

ᐊᕐᕌᒍᑕᒫᖅᓯᐅᑎ ᐅᓂᒃᑳᖏᑦ ᒪᑉᐱᖅᑐᒐᖅ 20-ᒥ ᐅᖃᖅᓯᒪᖕᒪᑦ ᓱᕈᓰᑦ ᐱᓂᕐᓗᑦᑕᐅᖃᑦᑕᖅᑐᑦ, 

ᓱᕈᓯᕐᓂᐊᖅᑕᐅᖃᑦᑕᖅᑐᑦ ᖃᔅᓯᐅᒻᒪᖔᑦ ᓈᓴᐅᑎᓪᓚᕆᖕᒥᑦ ᐱᓯᒪᙱᑦᑐᑦ, ᒪᑯᐊᓗ ᓱᕈᓰᑦ ᐃᒃᓯᓈᑰᔭᐅᖃᑦᑕᖅᑐᑦ. 

ᑖᒃᑯᐊ ᓴᖅᑭᑕᐅᓚᐅᖅᓯᒪᒻᒪᑕ ᓅᕖᕝᕙ 2023-ᒥ ᑕᐃᒪᓐᓇᓗ ᓇᓕᖅᑯᑕᕐᓂᖅᓴᐅᔪᓂᑦ ᓈᓴᐅᑎᓂᒃ 

ᐱᔪᓐᓇᕐᓂᐊᖅᖢᑎᒃ. ᖃᓄᐃᒻᒪᓄᑯᐊ ᑭᓪᓕᓯᓂᐊᖅᑕᐅᔾᔪᑏᑦ ᓈᓴᐅᑎᖏᑦ ᐱᑕᖃᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ ᑖᓐᓇ ᑐᖏᓕᕐᒪᑦ 

ᐅᖃᐅᓯᖅᑲᐅᔭᖓ ᖃᕆᓴᐅᔭᖅ ᐊᑐᖅᑕᐅᕙᓪᓕᐊᓯᒪᔪᖅ ᓯᕗᓪᓕᖅᐹᒥ ᑕᒪᒃᑯᓂᖓ ᑲᑎᖅᓱᖅᑕᐅᖃᑦᑕᖅᓯᒪᓕᖅᑐᐃᑦ 

ᑎᑎᕋᖅᑕᐅᖃᑦᑕᖅᓯᒪᔪᐃᑦ ᐊᕐᕌᒎᑉ ᐃᓚᖓᓂ ᑲᒪᒋᔭᐅᓚᐅᖅᑐᑦ ᖃᓄᐃᓕᖓᒻᒪᖔᑕ ᓯᕗᓪᓕᖅᐹᖓ ᑕᕝᕙ 

ᑎᑎᕋᖅᓯᒪᔪᑦ ᓈᓴᖅᑕᐅᓯᒪᔪᑦ ᑕᑯᔪᓐᓇᖅᓯᓚᐅᑕᕋ ᒫᓐᓇᒧᑦ ᖃᓄᐃᓕᖓᒻᒪᖔᖅ ᐊᕐᕌᒎᑉ ᐃᓚᖓᓂᒃ 

ᐃᓗᐊᓅᖅᑲᖅᑕᐅᓚᐅᖅᑐᑦ ᖃᕆᓴᐅᔭᒧᑦ ᑎᑎᕋᖅᑕᐅᓯᒪᔪᑦ ᓈᓴᖅᑕᐅᓯᒪᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᐊᒻᒪ ᑖᒃᑯᐊ ᓄᓇᓖᑦ ᐃᓚᖏᑦ, ᒥᑭᓐᓂᖅᓴᐅᔪᓂᓛᒃ 

ᕿᒫᕝᕕᔅᓴᖃᖃᑦᑕᖏᓐᓂᖏᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ ᑲᑉᐱᐊᓱᐊᖅᑎᑕᐅᓯᒪᔪᐃᑦ ᓇᒧᙵᕐᕕᖃᕈᓐᓃᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ. ᑖᒃᑯᐊ ᕿᒫᕝᕕᖕᒧᑦ ᐊᐅᓪᓚᖅᑎᑦᑎᖃᑦᑕᕐᒪᑕ ᓄᓇᓖᑦ ᐊᓯᐊᓄᑦ.  

ᑖᒃᑯᐊ ᐃᓛᓐᓂᒃᑯᑦ ᐃᖅᑲᓇᐃᔭᕐᓇᐃᓇᒃᑯᑦ ᑕᐃᒪᐃᑦᑑᖃᑦᑕᖏᒻᒪᑦ ᐅᓐᓄᐊᒃᑯᓪᓗ ᐱᓗᙳᐊᓕᖃᑦᑕᖅᓱᑎᑦ 

ᐋᖏᔮᖅᑐᑦ ᐱᔾᔪᑎᒋᓪᓗᒋ. ᑖᒃᑯᐊ ᕿᒫᕝᕕᖃᙱᑦᑐᐃᑦ ᖃᓄᖅ ᐸᕐᓇᒍᑕᐅᓯᒪᖕᒪᖔᖅ ᓇᒧᙵᐅᕝᕕᒃᓴᖏᓐᓂᒃ. 

ᒥᓂᔅᑕᖃᐃ ᓇᓗᓇᐃᖅᓯᕚᓪᓛᕐᔪᒍᓐᓇᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ, ᐊᐱᖅᑯᑎᑦᑎᐊᕙᒃ. ᑖᓐᓇ 

ᓄᓇᓕᓐᓂᑦ ᐊᒥᓱᓂ ᐊᑐᖅᑕᐅᖃᑦᑕᖅᑐᖅ ᐸᓖᓯᒃᑯᓪᓗ ᐃᓄᓕᕆᔨᒃᑯᓪᓗ ᐱᓕᕆᖃᑎᒌᖃᑦᑕᕐᖓᑕ 

ᑕᐃᒪᐃᑦᑐᓃᑦᑐᖃᖅᑎᓪᓗᒍ. ᐃᓄᓕᕆᔨᒃᑯᓪᓗ ᐊᓪᓚᕝᕕᖏᑦ, ᐃᓛᒃ ᖃᐅᔨᒪᙱᑕᑦᑎᓐᓂᒃ ᐱᓕᕆᐊᖃᖅᐸᒥᒻᒪᑕ 

ᖃᐅᔨᒪᔮᖃᖅᐸᑦᑐᑎᑦ ᓇᒧᑦ ᕿᒫᕕᐅᔪᓐᓇᖅᑐᓂᒃ, ᐊᑎᕐᓂᑦ ᐱᓯᒪᑦᑎᓲᖑᒥᒻᒪᑕ ᓄᓇᓕᓐᓄᑦ ᑐᓴᐅᒪᔭᐅᙱᑦᑐᓂᑦ 

ᓇᔪᑲᐃᓐᓇᕈᓐᓇᖅᑕᖏᓐᓂᒃ ᕿᒫᕕᒻᒨᓪᓚᕆᓚᐅᙱᓐᓂᕐᒥᓂᒃ. ᑖᒃᑯᐊ ᑕᕝᕙ ᓄᓇᓕᓐᓂᑦ 

ᖃᐅᔨᒪᑕᕆᔭᐅᖃᑦᑕᕐᒥᔪᐃᑦ ᐃᓄᓕᕆᔨᒃᑯᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᔭᕋᖕᓂᑦ. ᓄᓇᓖᑦ ᑕᒪᕐᒥᒃ 

ᐃᓄᓕᕆᔨᑕᖃᖅᑐᐃᓐᓇᐅᖏᑎᓪᓗᒋᑦ ᑖᒃᑯᐊ ᐊᔪᕐᓇᖅᑐᖅᓯᐅᓪᓚᕆᓕᖃᑦᑕᕐᒪᑕ ᑲᑉᐱᐊᓱᐊᖅᑎᑕᐅᔪᐃᑦ 

ᐃᓚᒌᖑᔪᐃᑦ ᑖᓐᓇ ᐱᔾᔪᑎᒋᓪᓗᒍ ᐊᐱᕆᔾᔪᑎᒋᓵᖅᐸᕋ. ᓄᓇᓖᑦ ᑕᒪᕐᒥᒃ ᐃᓄᓕᕆᔨᖃᖅᑐᐃᓐᓇᐅᖏᒻᒪᑕ 

ᐃᓄᓕᕆᔨᓄᑦ ᓵᒋᐊᓕᕐᒥᓗᖓ. 

 

(ᑐᓵᔨᑎᒎᓕᖅᑐᖅ) ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᓄᓇᓕᖕᓂᑦ ᐃᓄᓕᕆᔩᑦ 

ᕿᓂᖅᑕᐅᖃᑦᑕᕐᒪᑕ ᒐᕙᒪᒃᑯᑦ ᓯᓚᑖᓃᖔᖅᑐᓄᑦ ᕿᓂᖅᑕᐅᓪᓗᑎᒃ. ᖃᓄᐃᓕᐅᖅᓯᒪᕕᓯ ᑕᐃᒃᑯᐊ 

ᐱᔭᕇᖅᐸᓪᓕᐊᔪᑦ ᓄᓇᕗᑦ ᓯᓚᑦᑐᖅᓴᕐᕕᖏᓐᓂᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᐱᔭᕇᖅᓯᑐᐊᖅᐸᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑲᖅᐅᒻᒪᑦ ᑕᐃᒃᑯᐊ ᐃᓱᓕᑦᑎᓯᒪᔫᒃ ᒪᕐᕉᒃ, ᐃᓛᒃ ᒪᕐᕉᓐᓄᒃ ᐊᕐᕌᒍᓄᒃ 

ᑕᐃᒃᑯᓂᖓᒎᖅ ᐊᑐᖃᑦᑕᓕᖅᑐᑦ. ᖁᔭᓇᒻᒦᒃ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᑖᓐᓇ ᐊᑐᕈᓐᓃᖅᐳᖅ. ᑕᐃᒃᑯᐊ ᐃᓄᓕᕆᓂᕐᒥᑦ ᐃᓕᓐᓂᐊᖅᑐᑦ ᐱᔭᕇᕋᒥᒃ 

ᐃᓕᓐᓂᐊᖅᑕᒻᒥᓐᓂᒃ ᑕᐃᒪ ᐃᖅᑲᓇᐃᔮᖅᑖᕈᓐᓇᖅᓯᑲᐅᑎᒋᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. ᐋᓐᓂᐊᓯᐅᖅᑎᐅᓂᕐᒥᑦ ᐃᓕᓐᓂᐊᕐᓂᖅ ᑕᒪᓐᓇ 

ᐆᑦᑑᑎᒋᓗᒍ. ᐃᖅᑲᓇᐃᔭᓪᓚᕆᓕᓚᐅᙱᓐᓂᕐᒥᓂᒃ ᐱᓕᒻᒪᒃᓴᖅᑕᐅᖃᑦᑕᖅᑐᑦ ᐋᓐᓂᐊᓯᐅᖅᑎᓂᒃ 

ᐱᖃᑎᖃᖅᑐᓂᖅᑦ. ᒥᓂᔅᑕ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ). 

ᐱᓕᕆᕝᕕᑦᑎᓐᓂᑦ ᑲᑎᒪᔾᔪᑎᖃᖅᐸᓪᓕᐊᓕᖅᑐᒍᑦ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ ᓲᕐᓗ ᑕᐃᒃᑯᐊ 

ᐃᓄᓕᕆᔨᙳᓵᖅᑐᑦ, ᐃᓄᓕᕆᔨᐅᓂᕐᒥᑦ ᐱᓕᕆᐊᖃᖅᑎᑲᐃᓐᓇᖃᑦᑕᖅᑕᕗᑦ. ᐊᒻᒪᓗ ᐃᓕᓐᓂᕈᑎᒃᓴᐃᑦ 

ᓄᓇᕗᒻᒦᑦᑐᑦ ᐅᖃᐅᓯᕆᓗᒋᑦ ᓇᒥᑐᐃᓐᓇᕐᓘᓐᓃᑦ ᑲᓇᑕᒥ, ᐋᓐᓂᐊᓯᐅᖅᑎᐅᓂᐅᑉ ᐊᔾᔨᑐᐃᓐᓇᕆᖕᒪᒍ, 

ᐃᓕᓐᓂᐊᕈᑎᒃᓴᐃᓂᒃᑯᐊ ᐃᓕᓐᓂᐊᕈᑎᒃᓴᐃᑦ ᐋᖅᑭᒃᓱᖅᑕᐅᓯᒪᖕᒪᑕ. ᐊᒻᒪᓗ ᓲᕐᓗᖃᐃ ᐋᖅᑭᒃᓯᒪᓪᓚᕆᑦᑐᓄᑦ 

ᓱᕈᓯᕐᓂᑦ ᑲᒪᔪᓐᓇᕐᓂᒧᑐᐃᓐᓇᖅ ᑐᕌᖓᔪᓂᒃ ᐋᖅᑭᒃᓯᓯᒪᖃᑦᑕᕐᒥᔪᒍᑦ ᐃᓕᓐᓂᐊᖅᓯᒪᔪᖅᑕᖃᙱᑉᐸᑦ 

ᑕᐃᒪᐃᑦᑐᓂᒃ, ᐸᐃᑉᐹᑖᓲᑦ. ᐊᒻᒪᓗ ᐃᓄᓕᕆᔨᐅᔪᓐᓇᖅᖢᑎᑦ ᑭᓯᐊᓂ ᐃᖅᑲᓇᐃᔮᕆᔪᓐᓇᖅᑕᖏᑦ 

ᑭᒡᓕᓕᐅᖅᑕᐅᓯᒪᖃᑦᑕᖅᑐᑦ ᑭᓯᐊᓂ ᐸᐃᑉᐹᖅᑖᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᑐᓴᖅᑲᐅᒐᑦᑕ ᐃᓚᖏᑦ ᐃᓕᓴᖅᑏᑦ ᐃᖅᑲᓇᐃᔭᖃᑦᑕᖅᑐᑦ 

ᐃᓕᓐᓂᐊᕐᓇᐅᑎᖏᑎᓪᓗᒍᓘᓐᓃᑦ ᐊᐅᔭᒃᑯᓪᓘᓐᓃᑦ ᐃᖅᑲᓇᐃᔭᑲᐃᓐᓇᖃᑦᑕᖅᐸᑦ ᐱᓕᕆᕕᔅᓯᓐᓂᒃ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᑕᐃᒃᑯᐊ ᒫᓐᓇ ᐃᓕᓴᖅᑐᑦ ᐊᕐᕌᓂ ᐅᖓᓕᐊᓐᓂ ᑕᐃᒪᐃᓚᐅᖅᑐᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᖅᑲᐅᒪᔪᒪᓪᓗᒍ. ᐅᑎᕐᕕᒋᑲᐃᓐᓇᕈᒪᓪᓗᒍ ᑕᐃᓐᓇ ᑭᒡᒍᑎᒋᖅᑲᐅᔭᐃᑦ 

ᑕᐃᒃᑯᐊ ᓂᖓᖅᑕᐅᖃᑦᑕᖅᑐᑦ ᐊᕐᓇᐅᓂᖏᑦ ᐊᖑᑕᐅᓂᖏᓪᓘᓐᓃᑦ ᒪᓕᒃᖢᒋ. ᐊᒻᒪᓗ ᓂᐊᖅᑯᖅᑕᐅᓯᒪᓂᑯᐃᑦ, 

ᓂᐊᖁᐊᒍᓪᓘᓐᓃᑦ ᐋᓐᓂᖅᑕᐅᖃᑦᑕᖅᑐᑦ ᖃᕆᓴᖓᓗ ᐊᑦᑐᖅᑕᐅᓕᖅᖢᓂ? ᑕᒪᒃᑯᓂᖓ ᐅᖃᐅᓯᖃᖅᑐᒃᓴᐅᒐᕕᑦ? 

ᑕᒪᓐᓇ ᑐᑭᓯᒃᑲᓐᓂᕈᒪᓪᓗᒍ ᐅᓂᒃᑲᐅᓯᕆᔭᐅᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐃᓗᓕᖏᑦ 

ᓇᓗᓇᐃᔭᖅᑕᐃᓐᓇᕆᖅᑲᐅᖏᓐᓇᒃᑭᑦ. ᑐᖏᓕᕐᒪ ᓇᓗᓇᐃᑦᑎᐊᒃᑲᓐᓂᕈᓐᓇᕐᒥᔭᖓ ᖃᓄᐃᔅᓴᖏᒃᑯᔅᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᓚᒋᐊᕈᑎᒋᔪᒪᓪᓗᒍ ᑲᑎᒪᕐᔪᐊᕈᑎᖃᓚᐅᖅᓯᒪᒐᑦᑕ 

ᓂᐊᖅᑯᐊᖅᑕᐅᓯᒪᔪᑦ ᓂᐊᖁᐊᒍᓪᓘᓐᓃᑦ ᐋᓐᓂᖅᑕᐅᔪᑦ ᑕᐃᒃᑯᐊ ᑲᑎᒪᔾᔪᑎᒋᔭᐅᖃᑦᑕᓚᐅᖅᑐᑦ ᐊᔾᔨᖏᓐᓂᒃ 

ᐃᓕᔅᓯᓐᓄᑦ ᑐᓐᓂᖅᑯᑎᖃᕈᓐᓇᖅᑐᖓ, ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ ᐃᑲᔪᕈᒪᓪᓗᒋᑦ ᐊᕐᓇᐅᓂᖏᑦ 

ᐊᖑᑕᐅᓂᖏᓪᓘᓐᓃᑦ ᐱᓪᓗᒍ ᐱᓂᕐᓗᑦᑕᐅᖃᑦᑕᖅᑐᑦ ᐋᓐᓂᖅᓱᖅᑕᐅᖃᑦᑕᖅᑐᕐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐃᓚᒃᑲᖕᓂᕋᓐᓂ. ᒪᑯᐊ 

ᓂᐊᖅᑯᐊᖅᑕᐅᓯᒪᔪᕕᓃᑦ ᐋᓐᓂᖅᑕᑦ ᖃᕆᓴᖓᒍᑦ ᐊᑦᑐᖅᑕᐅᖃᑦᑕᕐᒪᑕ ᐊᒻᒪᓗ ᒪᑯᐊ ᕿᒥᓴᖅᑕᐅᓇᓱᑦᑐᑦ 

ᐋᓐᓂᐊᓕᕈᑕᐅᔪᓐᓇᕐᒥᖕᒪᑦ ᑕᐃᒃᑯᓄᖓ, ᑕᐃᒃᑯᐊᓗ ᖃᕆᓴᐅᔭᕐᒧᑦ ᑐᖅᑯᖅᑕᐅᓯᒪᔪᑦ ᐱᓗᐊᕐᓗᒍ 

ᕿᒥᓴᖅᑕᐅᒐᓱᒃᓯᒪᓂᑯᐃᑦ ᐊᕐᓇᐃᑦ ᐊᐃᑉᐸᖏᓐᓄᑦ ᕿᒥᓴᖅᑕᐅᓇᓱᒃᓯᒪᔪᑦ ᑐᖁᑕᐅᑐᐃᓐᓇᕆᐊᖃᕐᒪᑦ 

ᑕᐃᒪᐃᑦᑑᒪᑦ.  

 

ᑖᓐᓇ ᐱᓕᕆᔭᐅᖁᔭᕋ ᑕᖅᑲᒃᑯᓄᖓ ᖃᐅᔨᒪᔭᐅᓂᖅᓴᐅᓕᖁᓪᓗᒍ ᑐᑭᓯᐅᒪᑦᑎᐊᓂᖅᓴᐅᖁᓪᓗᒋᓪᓗ ᐱᓗᐊᕐᓗᒋᑦ 

ᐃᓅᓕᓴᐃᔩᑦ. ᑕᐃᒃᑯᐊᓘᓐᓃᑦ ᑕᐃᒪᐃᑦᑐᖅᑕᖃᖅᑎᓪᓗᒍ ᓯᕗᓪᓕᖅᐸᐅᓪᓗᑎᒃ ᐅᐸᖃᑦᑕᖅᑐᑦ ᑕᒪᑐᒪ 

ᒥᒃᓵᓅᖓᔪᓂᒃ ᐃᓕᓐᓂᐊᖅᑎᑕᐅᓗᑎᒃ. ᑕᒪᓐᓇ ᐃᓗᓐᓂᐊᕐᓂᖅ ᐱᓕᒻᒪᒃᓴᕐᓂᓪᓘᓐᓃᑦ ᐃᓄᓕᕆᔨᒃᑯᓐᓄᖃᐃ 

ᐃᓕᓐᓂᐊᕈᑎᒋᔭᐅᖃᑦᑕᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ, 

ᒫᓐᓇ ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᐃᓄᓕᕆᔨᒃᑯᓐᓄᑦ, ᑖᓐᓇ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ’, ᖃᐅᔨᒪᓪᓗᖓ ᑖᓐᓇ ᐱᔭᕐᓂᖏᑦᑐᐊᓗᒃ ᐅᖃᐅᓯᕆᔭᕆᐊᖓ; 

ᑭᓯᐊᓂ, ᐊᑦᑐᐃᓂᖃᖃᑦᑕᖅᑐᖅ ᓄᓇᕗᒻᒥᐅᓂᑦ ᐅᓄᖅᑐᓂᒃ, ᑐᑭᓯᒃᑲᓐᓂᕈᒪᖃᐅᓪᓗᖓ ᐃᓄᓕᕆᔨᓄᑦ 

ᐃᓕᓐᓂᐊᕈᑎᒋᔭᐅᖃᑦᑕᕐᒪᖔᖅ ᒪᑯᐊᓗ ᓱᕈᓯᕐᓂᐊᖅᑕᐅᖃᑦᑕᖅᑐᑦ ᐱᑦᑎᐊᖅᑕᐅᖃᑦᑕᖏᑦᑐᓪᓗ ᓱᕈᓰᑦ 

ᑕᐃᒃᑯᐊᑦᑕᐅᖅ ᓱᕈᓰᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᐅᖅᑕᐅᓚᐅᖅᑐᖓ ᓱᕈᓯᕐᖑᓇ ᐱᑦᑎᐊᖅᑕᐅᓚᐅᙱᑦᑐᖅ 

ᐅᖃᖅᑐᖃᖅᑎᓪᓗᒍ ᖃᓄᖅ, ᖃᓅᖃᑦᑕᖅᐸ ᑲᒪᒋᔭᐅᑦᑕᐅᑎᒋᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’, ᐄᑦᑎᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐅᐊᑦᑎᐊᕈᑦᑕᐅᖅ 

ᐊᐱᕆᔪᖃᓚᐅᖅᑎᓪᓗᒍ ᑭᐅᖅᑲᐅᒐᕕᑦ ᑕᐃᒃᑯᐊ ᓇᔪᒐᕆᔭᐅᖃᑦᑕᖅᑐᑦ ᓄᓇᕗᑦ ᓯᓚᑖᓅᑦᑎᑕᐅᖃᑦᑕᕐᓂᖏᑦ 

ᑐᑭᓯᒃᑲᓐᓂᕈᒪᓪᓗᒍ, ᒪᒃᑯᒃᑐᑦ ᐅᓄᕐᓂᖅᓴᐃᖃᐃ ᐅᓄᖅᓯᕙᓪᓕᐊᑐᐃᓐᓇᖅᐳᖃᐃ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓱᑦᑐ, ᐃᓛᒃ ᑕᐃᒪᐃᑦᑐᑦ ᓇᔪᒐᐅᖃᑦᑕᖅᑐᑦ ᓄᓇᕗᑦ 

ᓯᓚᑖᓂ ᐊᓯᐊᓂ ᐱᒐᓱᐊᒃᑲᓐᓂᖏᑦᑐᒍᑦ ᐃᒫᒃ ᐊᖏᖃᑎᒌᒍᑎᑦᑎᒍᑦ, ᑭᓯᐊᓂ ᐊᑭᖏᑦ ᐊᑭᑦᑐᐸᓪᓕᐊᓂᖓᓄᑦ 

ᑖᓐᓇ ᑐᔅᓯᕋᐅᑎᕗᑦ ᑕᐃᒪᐃᓕᖓᔾᔪᑎᒋᔭᖓ, ᐊᑭᖏᑦ ᑕᐃᒫᔅᓇᐃᓐᓈᕈᓐᓃᐸᓪᓕᐊᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᓱᒫᓗᓇᖅᑐᖅ ᐅᕙᓐᓅᑦ ᐊᑭᑦᑐᐸᓪᓕᐊᔪᐊᓘᓂᕋᕋᕕᒋᑦ 

ᐃᑲᔪᖅᑕᐅᕕᐅᔪᑦ ᐃᓅᓱᑦᑐᓄᑦ, ᖃᓄᑭᐊᕐᖓᐃ ᑖᓐᓇ ᐊᑦᑐᐊᓂᖃᖅᑲ ᓄᓇᕗᒻᒧᖔᖅ ᐅᑎᖅᑎᑦᑎᓂᕐᒧᑦ 

ᐸᕐᓇᐅᑎᓕᐅᓚᕆᓕᖅᓯᒪᕕᓰ.  

 

ᖃᐅᔨᒪᒐᔭᒪ ᐃᖃᓗᑦᑑᑦᑎᐊᓂ ᑕᐃᑲᓂ ᒪᑐᔪᖃᕋᑖᓚᐅᕐᒥᒻᒪᑦ ᓱᕈᓯᒃᑯᕕᒻᒥ, ᐊᑦᑐᖅᓯᒐᔭᖅᐸᓪᓚᐃᒻᒪᑦ 

ᐃᓄᓕᕆᔨᒃᑯᓐᓂ ᓄᓇᕗᑦ ᓯᓚᑖᓅᖅᓯᒋᐊᖃᖅᑐᔅᓴᐅᓐᓂᕐᖓᑕ ᐊᑐᐃᓐᓇᒍᓐᓃᑎᓪᓗᒍ ᑕᐃᓐᓇ. ᖃᐅᔨᒍᒪᔪᖓ 

ᖃᓄᐃᓕᐅᖅᑐᖃᕐᒪᖔᖅ ᓯᓚᑎᑦᑎᓐᓂᑦ ᐊᐅᓚᑦᑎᔨᐅᖃᑕᐅᔪᓂᑦ ᒪᑐᐃᖅᓯᑲᓐᓂᕋᔭᕐᒪᖔᔅᓯ 

ᐱᓯᒪᑦᑎᕕᐅᖃᑦᑕᖅᑐᓂᑦ ᓄᓇᕗᑦ ᐃᓗᐊᓂ ᓱᕈᓯᒃᑯᕕᓐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅᐹᖑᑎᒐᓱᖃᑦᑕᖅᑕᕗᑦ ᓄᓇᓕᖏᓐᓄᑦ 

ᐅᑎᖅᑎᐸᓪᓕᐊᓂᖅ, ᑭᓯᐊᓂ ᐃᓚᖏᑦ ᐊᑕᖏᕈᓐᓇᖃᑦᑕᖏᒻᒪᑕ ᐋᓐᓂᐊᕕᑎᒍᑦ ᑲᒪᒋᔭᐅᓯᓐᓈᖃᑦᑕᕐᖓᑕ ᐊᒻᒪ 

ᐃᓚᖏᑦ ᑎᒥᖓᒍᑦ ᖃᓄᐃᔾᔪᑎᖃᖅᑐᑎᑦ, ᑕᐃᒪᐃᓕᖓᔪᖅ ᒫᓐᓇ. ᓄᓇᕗᒻᒥ ᓱᕈᓯᓕᕆᕕᒻᒥ ᑲᒪᔪᓐᓇᑦᑎᐊᖅᑐᒥᑦ 

ᑖᓐᓇ ᓯᕗᓪᓕᖅᐹᕆᑦᑎᐊᖅᑕᕗᑦ, ᐅᖃᐅᓯᕇᓐᓇᖅᑐᖅ ᑕᒪᓐᓇ ᑭᓯᐊᓂ ᐃᓚᖏᑦ ᓄᓇᕗᒻᒧ ᒫᓐᓇ ᐅᑎᕈᓐᓇᖏᒻᒪᑕ 

ᑎᒥᖓᒍᑦ ᖃᓄᐃᔾᔪᑎᖃᕈᑎ ᐃᓱᒪᒥᒍᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐄ’, ᖃᐅᔨᒪᓪᓚᕆᒃᑲᒪᐃᓛᒃ  ᓄᓇᕗᑦ 

ᓯᓚᑖᓄᑦ ᐃᓕᓯᓂᖅ ᐋᓐᓂᖅᑕᐅᓂᕐᒧᑦ, ᐋᓐᓂᖅᑕᐅᓂᕐᒥᒃ ᐱᔾᔪᑎᑐᐊᖃᖅᐸᙱᒻᒪᑕ ᐃᓛᒃ ᐱᑦᑎᐊᑕᐅᙱᓐᓂᕐᒥ. 

ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇ ᐱᕕᖃᖅᑐᒋᒐᒃᑭᑦ ᐅᑎᖅᑎᑦᑎᓂᕐᒥᒃ ᐃᓅᓱᑦᑐᓂᒃ ᓄᓇᕗᒻᒧᑦ.  

 

ᖁᔭᒋᓪᓚᕆᒃᑲᔭᖅᑕᕋ ᑕᒪᓐᓇ ᐱᓕᕆᐊᖑᒋᐊᖅᑲᑦ ᖃᐅᔨᒪᒐᒪᑦᑕᐅᖅ ᐱᓗᐊᖅᑐᒥᒃ ᑐᐊᕕᕐᓇᑐᖅᑕᖃᖅᑎᓪᓗᒍ 

ᐱᓕᕆᔾᔪᑎᓕᒫᕗᑦ ᐃᓛᓐᓂᒃᑯᑦ ᐊᑕᐅᓯᕐᒧᑦ ᑐᐊᕕᕐᓇᖅᑐᒧᑦ ᓵᖓᔪᐃᓐᓈᓘᓕᑲᐃᓪᓚᒍᓐᓇᕐᖓᑕ. ᐄ’, 

ᐱᕕᔅᓴᖅᑕᖃᖅᑐᕐᖏᓛᒃ, ᐊᖏᕐᕋᖃᖅᑎᑕᐅᓗᑎᒃ ᐱᓯᒪᔭᐅᑲᐃᓐᓇᖃᑦᑕᕕᔅᓴᒥᒃ ᓄᓇᕗᒻᒥ. ᓯᕗᓂᑐᖃᑦᑎᓐᓄᑦ 

ᑕᑯᓐᓇᕆᐊᕐᔫᒥᒋᐊᖃᖅᐸᓪᓚᐃᔪᒍᑦ ᐱᕕᔅᓴᓕᐅᕆᓗᑕ, ᖃᓂᓐᓂᖅᓴᐅᔪᒥᒃ ᐊᖏᕐᕋᒧᑦ.   

 

ᑕᕝᕙ ᑖᒃᑯᐊ ᐊᐱᖅᑯᑎᒋᒃᑲᓐᓂᕈᒪᖅᑲᐅᔭᒃᑲ ᑎᑎᕋᓚᐅᖅᑕᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ, ᑭᖑᓪᓕᐅᓕᕐᒥᔪᖅ. ᐆ’, ᒥᓂᔅᑕ ᑭᐅᒍᒪᕙᓪᓚᐃᒻᒪᑦ, ᐊᑏ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐅᖃᐅᓯᖃᕋᑖᕋᕕᑦ, 

ᓱᓕᔪᕆᑦᑎᐊᖅᑕᕋᑦᑕᐅᖅ ᑕᒪᓐᓇ ᐅᖃᐅᓯᕆᔭᐃᑦ. ᐊᐅᓪᓚᖅᓯᒪᑎᑦᑎᔪᐊᓗᑐᐃᓐᓇᐅᒍᒥᓇᙱᑦᑐᖅ ᐱᓗᐊᖅᑐᒥᒃ 

ᒐᕙᒪᒃᑯᓐᓄᑦ ᐱᓯᒪᔭᐅᔪᓂᒃ, ᑲᒪᒋᔭᐅᑦᑎᐊᖁᒥᓇᖅᑐᐃᑦ ᐊᑦᑕᓇᑐᒦᙱᓪᓗᑎᒃ. ᑐᖏᓕᕋ ᑭᐅᒃᑲᓐᓂᕈᓐᓇᕐᒥᔪᖅ 

ᖃᓄᐃᔅᓴᙱᒃᑯᔅᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᒋᐊᑐᐃᓐᓇᕐᓗᒍ ᒥᓂᔅᑕᐅᑉ ᑭᐅᔾᔪᑎᒋᕋᑖᖅᑕᖓ. 

ᑮᓇᐅᔭᓕᕆᔾᔪᑏᑦ ᐊᕐᕌᒍᕆᕋᑖᔪᔭᖓᓂ ᑮᓇᐅᔭᖅᑖᔪᒐᑦᑕ ᐊᑭᑐᔪᖅᑐᕈᑎᔅᓴᓂᒃ. ᑖᒃᑯᐊᓗ 

ᐊᑐᖅᑕᐅᒋᐊᖃᓪᓚᕆᒃᑲᔭᖅᑐᑎᒃ ᐋᖅᑭᑦᑎᕆᕙᓪᓕᐊᓂᐊᕐᕈᑦᑕ ᓄᓇᕗᑦ ᐃᓗᐊᓂ ᐸᖅᑭᑦᑎᕕᓕᐅᖅᑎᑦᑎᒐᓱᓪᓗᑕ.  

ᒫᓐᓇᕈᓘᓚᐅᖅᑐᖅᑕᐅᖅ ᑳᓐᑐᕌᒃᒥᒃ ᐱᒐᓱᐊᕋᔅᓴᒥᒃ ᓴᖅᑭᖅᓯᕋᑖᓚᐅᕐᒥᔪᒍᑦ ᓄᓇᕗᑦ ᐃᓗᐊᓂ 

ᐸᖅᑭᑦᑎᒍᓐᓇᕋᔭᖅᑐᓂᑦ ᐱᒐᓱᐊᖅᑕᐅᓗᐊᓪᓚᕆᙱᑦᑑᒐᓗᐊᖅ.   

 

ᒪᕐᕉᓐᓄᑦ ᐱᔨᑦᑎᕋᖅᑏᓐᓄᑦ ᐱᒐᓱᐊᖅᑕᐅᓚᐅᕐᖓᑦ ᑕᐃᒃᑯᐊ ᐊᖏᖅᑕᐅᒍᓐᓇᕐᓂᖃᖅᑐᑎᓪᓗ ᑕᐃᒪᐃᑦᑐᓂᒃ 

ᐱᓕᕆᒍᓐᓇᕐᓂᖏᓐᓄᑦ ᐊᒻᒪ ᐱᓕᕇᓐᓇᕐᒥᔪᒍᑦ ᐃᓪᓗ 534 ᓈᓴᐅᑎᓕᒃ ᐊᑐᖅᑐᒍ ᑕᒪᒃᑯᐊ ᐱᖁᑎᕗᑦ 

ᐊᑐᖅᑕᐅᓕᕆᐊᖃᕋᓗᐊᕐᖓᑕ.  ᐊᒥᓲᓂᖅᓴᓂᒃ ᐃᑲᔪᖃᑦᑕᕈᓐᓇᖅ ᐃᓛᒃ ᐱᓕᕆᔨᖃᕈᓐᓇᕐᓂᐊᕋᑦᑕ 

ᐃᑲᔪᖅᑎᖃᕐᓗᑕᓗ ᓄᓇᕗᒻᒥ.  

 

ᐊᒻᒪ ᐃᓱᓕᐅᒪᔪᖓ ᐃᒪᐃᓕᓗᖓ, ᖃᓄᑎᒋ ᖁᑦᑎᓐᓂᓕᒻᒥᒃ ᐃᑲᔪᖅᑕᐅᒋᐊᖃᕐᓂᖏᓐᓂᒃ ᒪᓕᑦᑐᑎᒃ ᐊᑭᖏᑦᑕᐅᖅ 

ᒪᓕᖃᑦᑕᕐᖓᑕ. ᑳᓐᑐᕌᒃᓂᒃ ᑕᑯᖃᑦᑕᖅᓯᒪᔪᖓ ᓱᕈᓯᕐᒧᑦ ᐊᑕᐅᓯᕐᒧᑦ ᐊᔅᓱᑲᓪᓛᓗᒃ ᐋᓐᓂᐊᕐᕕᓕᐊᕈᔾᔭᐅᖃᑦᑕᕐᓗᓂ 

ᐃᑲᔪᖅᑕᐅᒋᐊᖃᖅᑐᒧᑦ. ᐊᑭᑦᑐᐸᓪᓕᐊᓪᓚᕆᔅᓯᒪᒻᒪᑕ ᑕᐃᒪᐃᑦᑐᓂᒃ ᐃᑲᔪᕈᓃᑦ ᐊᐅᓚᑕᐅᒍᓐᓇᕋᑎᓪᓗ 

ᐃᓄᓕᕆᔨᒃᑯᓐᓄᑦ.  ᑭᓯᐊᓂ ᓯᕗᓂᑐᖃᑦᑎᓐᓄᑦ ᒐᕙᒪᑦᑕ ᐱᓕᕆᐊᕆᕙᓪᓕᐊᒋᐊᖃᓛᖅᑕᕋᓗᐊᖏᑦ 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᓕᐅᕈᔾᔨᖃᑦᑕᕐᓗᑎᒃ. ᖃᑦᑏᓐᓇᐅᓂᖅᐹᓪᓚᕆᒃ ᓄᓇᕗᑦ ᓯᓚᑖᓅᖅᑕᐅᖃᑦᑕᕐᓗᑎᒃ 

ᓱᕈᓰᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ, ᐱᒋᐊᕈᓐᓇᓕᖅᑐᑎᑦ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᖃᐅᓯᖃᕐᓂᐊᖅᑐᖓ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᕿᒫᕕᓐᓂ ᓄᓇᓕᓐᓂ ᑭᒡᒐᑐᖅᑖᓐᓂ. ᑰᒑᕐᔪᒃ ᐅᖃᐅᓯᕆᖅᑳᕐᓗᒍ. ᐃᓄᓕᕆᔨᑕᖃᖅᑳ 

ᒫᓐᓇ ᐃᖅᑲᓇᐃᔭᖅᑐᓂᒃ ᑰᒑᕐᔪᒻᒥ? ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᕐᒥᒃ ᒫᓐᓇ ᐱᑕᓕᒃ. ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ, ᑭᐅᒐᕕᙵ. ᕿᒫᕕᑦᑕᖃᖅᑐᒋᔭᕋ ᑰᒑᕐᔪᒻᒥ 

ᐊᒻᒪᓗ ᐊᐱᕆᒍᒪᓕᕐᒥᔪᖓ ᓱᓕ ᐊᑐᖅᑕᐅᖃᑦᑕᖅᑲ ᐅᓪᓗᒥ, ᑕᐃᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑰᒑᕐᔪᒻᒥ ᒫᓐᓇ, 

ᒫᓐᓇᒧᑦ ᑖᓐᓇ ᓱᓕ ᐊᐅᓚᔪᖅ ᐊᕐᓇᓄᑦ ᕿᒫᕕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ, ᑰᒑᕐᔪᒻᒥᐅᑕᐃᑦ ᖁᔭᓐᓇᒦᖅᑲᒃᑲ ᐊᔅᓱᐊᓗᒃ 

ᕿᒫᕕᖃᖅᑎᑎᒻᒪᑕ. ᐊᑐᖅᑕᐅᖏᓐᓇᖁᓇᖅᑐᖅ ᐊᕐᕌᒍᒐᓚᐅᓂᐊᖅᑐᓄᑦ.  

 

ᑕᐃᒪ ᑕᓗᕐᔪᐊᕐᒥ ᐅᖃᐅᓯᖃᓕᕐᒥᓗᖓ. ᖃᐅᔨᒪᔭᐅᒻᒪᓪᓕ ᐃᓄᓕᕆᔨᖃᕐᖓᑦ ᑕᐃᑲᓂ ᑕᓗᕐᔪᐊᓂ. ᐊᒻᒪᑦᑕᐅᖅ 

ᑎᑎᖅᑲᐅᓯᐊᕆᓯᒪᓚᐅᖅᑕᒃᑲ ᐃᑉᐸᔅᓴᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᔨᖏᓐᓂᑦ ᐱᔾᔪᑎᖃᖅᑐᓂ 

ᐃᓪᓗᓕᕆᔨᒃᑯᑦ ᐊᐅᓚᑎᑕᔭᖓᓂᒃ, ᐅᖃᐅᓯᖃᖅᑐᑎᒃ ᐃᓪᓗᒥ, ᐃᓪᓗᓕᕆᒃᑯᓐᓄᑦ ᑕᓗᕐᔪᐊᕐᒥ 

ᐱᔭᐅᒐᓱᑦᑐᒥᓂᐅᒐᓗᐊᒥᒃ.  ᓇᓗᓇᐃᖅᓯᕕᐅᓚᐅᖅᑐᖓ ᕼᐋᒪᓚᖓᒎᖅ ᑕᓗᕐᔪᐊᖅ ᐊᑐᖃᑦᑕᕐᓂᐊᓕᕐᖓᒍ ᑕᐃᓐᓇ 

ᐃᓪᓗ, ᕿᒫᕕᕈᖅᑎᑕᐅᓗᓂ. 

 

ᒫᓐᓇᓕ ᐊᐱᖅᑯᑎᖃᓕᖅᑯᖓ ᖃᓄᖅ ᕼᐋᒻᒪᓚᖓ ᑕᓗᕐᔪᐊᖅ ᑮᓇᐅᔭᓂᒃ ᑐᔅᓯᕋᕈᓐᓇᖅᑳ? ᓇᑭᑦ? 

ᐃᓄᓕᕆᔨᒃᑯᓐᓃᑦ?  ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᓄᓕᕆᔨᒃᑯᑦ 

ᐊᓪᓚᕝᕕᖏᑦ ᑕᒫᓂ ᐅᖃᖃᑎᖃᓕᖃᑦᑕᖅᑐᐃᑦ ᖃᓄᒃᑲᓐᓂᖅ ᓄᓇᓖᑦ ᐸᕐᓈᕆᔭᖃᖅᐸᓪᓕᐊᒍᒪᒻᒪᖔᑕ 

ᕿᒫᕕᒻᒥᓘᓐᓃᑦ ᐊᒻᒪ ᑮᓇᔭᐃᖅᑐᕐᓂᕆᒐᔭᖅᑕᖏᓐᓂᒃ ᒪᑯᐊ ᐸᕐᓇᐅᑎᖃᖅᐸᓪᓕᐊᓕᓲᑦ ᐊᐅᓚᔾᔪᑎᖏᓐᓂᓘᓐᓃᑦ 

ᐅᕝᕙᓗ ᓂᐅᕕᕐᓇᕐᒧᑦ ᐱᓂᐊᖅᑲᑕ ᕼᐋᒻᒪᓚᒃᑯᑦ ᖃᓄᒃᑲᓐᓂᑦ ᖀᓇᐅᔭᒥᒃ ᐃᑲᔪᖅᑕᐅᔪᓐᓇᓲᖑᒻᒪᖔᑕ.   

 

ᐊᓪᓚᕝᕕᕗᑦ ᑖᓐᓇ ᑐᖏᓕᕋᓗ ᖃᐅᔨᒪᓕᖅᐸᑦᑐᑦ ᑭᒃᑯᑦ ᓄᓇᓖᑦ ᐸᕐᓇᐸᓪᓕᐊᒍᒪᓕᕋᐃᒻᒪᑕ ᕿᒫᕕᔅᓴᒥᒃ ᐅᕝᕙᓗ 

ᐊᖏᕐᕋᖃᙱᑦᑐᓄᑦ ᓇᔪᒐᐅᔪᓐᓇᖅᑐᓂᒃ ᐊᐅᓚᔾᔪᑎᔅᓴᖏᓐᓄᑦ ᐃᑲᔪᕈᓐᓇᓲᖑᒻᒪᑕ ᐃᓄᓕᕆᔨᒃᑯᑦ ᐊᕐᕌᒍᓕᒫᒧᑦ 

ᐊᐅᓚᔾᔪᑏᑦ ᐃᓛᒃ ᐊᖏᖃᑎᒌᒍᑎᓂᒃ ᐱᕙᓪᓕᐊᓕᓲᑦ, ᑕᐃᒪᐃᓕᖓᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ, ᑭᐅᑦᑎᐊᕕᐅᑎᖃᑦᑕᕋᕕᑦ. ᑕᓗᕐᔪᐊᑉ 

ᕼᐋᒻᒪᓚᒃᑯᖏᑦ ᖁᔭᒋᕙᒃᑲ ᕿᒫᕕᒻᒥᒃ ᒪᑐᐃᖅᓯᑲᓐᓂᕋᓱᒻᒪᑕ ᐊᐅᓚᒃᑲᓐᓂᖅᑎᑕᐅᒐᓱᑦᑐᓂ.   

 

ᒫᓐᓇ ᑭᖑᓪᓕᖅ ᐊᐱᖅᑯᑎᒋᓂᐊᓕᕐᒥᔭᕋ ᐃᓄᑦᑎᑐᓪᓕ ᑎᒍᐊᖅᑐᖃᕋᐃᒻᒪᑦ ᑲᒥᓯᓇᖃᖅᑳ ᑎᒍᖅᑐᓕᕆᔨᓂᒃ 

ᑲᒥᓯᓇᖃᖅᑲ ᑰᒑᕐᔪᒻᒥ ᐊᒻᒪ ᑕᓗᕐᔪᐊᓂ? ᑖᓐᓇ ᑭᖑᓪᓕᖅᐹᖅ ᓇᓗᓇᐃᖅᑕᐅᖁᑲᐃᓐᓇᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᒪᕐᕉᓐᓂᒃ ᑕᐃᒪᐃᑦᑐᓕᕆᔨ ᑎᒍᐊᖅᑐᓕᕆᓂᕐᒧᑦ ᑲᒪᓲᑦ, ᑰᒑᕐᔪᕐᒥ ᐊᒻᒪ ᐊᑕᐅᓯᖅ 

ᑕᓗᕐᔪᐊᕐᒥ.  ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L5-ᒦᑦᑐᒍᑦ. ᐃᓚᒌᑦ ᖃᓄᐃᙱᑦᑎᐊᕋᓱᑦᑎᑕᐅᓂᖏᓐᓂᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᓕᖅᑐᖓ. ᑕᒻᒪᖅᓯᒪᔪᖅᓯᐅᖅᑎᐅᑉ 

ᑲᓇᑕᒥ ᐅᓂᒃᑳᓕᐊᒥᓂᖏᓐᓂ ᒪᕐᕉᓐᓂᒃ ᐅᖃᐅᓯᖃᓚᐅᕐᖓᑦ, ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᑖᓐᓇᐅᑦᑕᕆᕗᖅ ᐊᒻᒪ 

ᐃᖅᑲᓇᐃᔭᖅᑎᖏᓐᓂᒃ ᓄᖅᑲᖅᑕᐃᓕᑎᑦᑎᓂᕐᒥᒃ ᐃᓄᓕᕆᔨᐅᔪᓂᒃ. ᐊᔾᔨᒌᔾᔫᒥᔪᓂᒃ ᐱᔨᑦᑎᕋᖅᑕᐅᖃᑦᑕᓂᐊᕐᖓᑕ.   

 

ᐊᒻᒪ ᐊᐃᑉᐹ, ᐱᔾᔪᑎᖃᓚᐅᕐᒥᔪᖅ ᐊᑦᑕᓇᖅᑐᒦᕋᔭᕐᓇᙱᑦᑐᒥᒃ ᐃᖅᑲᓇᐃᔭᕐᕕᖃᕆᐊᖃᕐᓂᖏᓐᓂᒃ. ᐊᐱᕆᒍᒪᔪᖓ 

ᐃᖅᑲᓇᕿᔭᖅᑎᑖᕋᓱᐊᕐᓂᕐᒧᑦ ᐸᕐᓇᐅᑎᓕᐅᖅᓯᒪᓐᓂᕐᒪᖔᔅᓯ, ᑕᐃᒪᐃᔪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖅᑕᐃᓕᓕᕆᔨᒃᑯᓪᓗ ᓄᖅᑲᖁᔨᙱᒧᑦ ᖁᔭᓐᓇᒦᕈᓯᐊᖅᑕᐅᖃᑦᑕᕐᓗᑎᒃ ᑮᓇᐅᔭᖅᑖᖅᑎᑕᐅᒃᑲᓐᓂᖃᑦᑕᕐᓗᑎᒃ 

ᐊᑯᓂᐅᓂᖅᓴᖅ ᐃᓄᓕᕆᔨᐅᒍᓐᓇᖃᑦᑕᓂᐊᕐᖓᑕ.  

 

ᐊᒻᒪ ᐊᑦᑕᓇᙱᑦᑐᒥᒃ ᐃᖅᑲᓇᐃᔭᕐᕕᖃᖅᑎᑕᐅᒐᓱᓪᓗᑎᒃ ᐃᓱᒪᔅᓴᖅᓯᐅᕈᑎᖃᖅᓯᒪᕕᓯ ᐃᖅᑲᓇᐃᔭᖅᑎᑦᑎᓂᕐᒥᒃ 

ᓄᓇᓕᓐᓂ ᐃᖅᑲᓇᐃᔭᑲᐃᓐᓇᖅᑎᑕᐅᖃᑦᑕᕋᔭᖅᑐᓂᒃ ᐅᐊᑦᑎᐅᓗᑎᒃ ᐃᓄᓕᕆᔨᒃᑯᑦ ᐃᓚᒌᑦᑐᓕᕆᕕᖏᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐃᓱᒫᓘᑎᐅᖃᓯᐅᑎᓪᓚᕆᖃᑦᑕᖅᑐᖅ ᓄᓇᓕᓐᓂ 

ᐊᑦᑕᓇᖅᑐᒦᖁᓇᒋᑦ ᐃᖅᑲᓇᐃᔭᖅᑎᕗᑦ. ᐃᓚᖏᑦ ᑲᑉᐱᐊᓇᖅᑐᒦᖃᑦᑕᓲᖑᒻᒪᑕ. ᖃᓄᐃᑦᑐᖃᖅᑲᑦ ᐊᓪᓚᕝᕕᐅᑉ 

ᐃᓗᐊᓂ ᐃᖅᑲᓇᐃᔭᖅᑎ ᐸᕐᓈᖅᓯᒪᓲᖅ ᖃᓄᖅ ᐱᒋᐊᖃᕋᔭᕐᒪᖔᑦ ᑐᐊᕕᕐᓇᖅᑐᖅᑕᖃᕐᓂᖅᑲᑦ ᐅᕝᕙᓗ 

ᐊᑦᑕᓇᖅᑐᒦᑦᑐᖃᕐᓂᖅᑲᑦ.   

 

ᐃᖅᑲᓇᐃᔭᕐᕕᐅᑉ ᐃᓗᐊ ᖃᓄᖅ ᐋᖅᑭᔅᓯᒪᓂᖓ ᒪᓕᑦᑐᒍᓗ ᐊᔾᔨᒌᙱᑦᑑᑕᓂᒃ ᐋᖅᑭᔅᓱᐃᓯᒪᓲᖑᒻᒥᔪᐃᑦ 

ᐊᒻᒪᑦᑕᐅᖅ ᐃᓚᖏᑦ ᐊᓪᓚᕝᕕᖃᑎᖃᓲᖒᒻᒥᒻᒪᑕ ᐋᓐᓂᐊᕕᒻᒥ ᐊᓪᓚᕝᕕᖃᕈᓐᓇᓲᖑᓪᓗᑎᒃ ᐅᕝᕙᓗ ᓄᓇᓕᐅᑉ 

ᐃᓗᐊᓂ ᕼᐋᒪᓚᒃᑯᑦ ᐃᓪᓗᖁᑎᖓᓂᒃ ᐃᓛᒃ ᐊᓪᓚᕝᕕᖓᓂᓘᓐᓃᑦ ᑕᕝᕘᓇ ᐃᓚᖓᒍᑦ 

ᐊᑲᐅᓈᖅᓯᒪᓂᖃᓲᖑᒻᒥᒻᒪᑦ ᐃᓚᖏᑦ ᖃᐅᔨᓴᖅᑎᖃᖅᑐᑎᒃ, ᐃᓚᖏᓪᓗ ᐱᑕᖃᕐᒥᒐᑎᒃ ᑭᓯᐊᓂ ᐸᕐᓇᐅᑎᑦᑕ 

ᐃᓗᐊᓄᑦ ᖃᓄᒃᑲᓐᓂᑦ ᐋᖅᑭᒃᑲᓐᓂᕆᐊᖅᓯᒪᔪᔅᓴᐅᒻᒪᖔᑕ ᑖᒃᑯᐊ ᐃᓚᓕᐅᑎᓯᒪᙳᓱᑦᑐᐃᑦ ᐊᑦᑕᓇᖅᑕᐃᓕᒪᓂᕐᒧᑦ 

ᐱᒐᓱᐊᕐᓂᖅ.   

 

ᐊᐱᖅᑯᑎᒋᕋᑖᖅᑕᕕᑦ ᐃᓚᖓ ᐳᐃᒍᕈᔪᒃᑲᒃᑯ ᑭᓯᐊᓂ ᑐᖏᓕᕋ ᑭᐅᑦᑎᐊᒃᑲᓐᓂᕈᓐᓇᖅᑐᖅ ᖃᓄᐃᔅᓴᙱᒃᑯᔅᓯ. 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐋᓐᓂᐊᖅᑕᐃᓕᓂᐅᑉ ᖃᓄᐃᙱᑦᓯᐊᖁᑉᓗᒋᑦ 

ᐃᖅᑲᓇᐃᔭᖅᑐᑦ ᐊᑦᓱᕉᑎᒋᕙᑦᑕᕗᑦ. ᐱᓕᕆᓵᓚᐅᕐᒥᔪᒍᑦ ᐃᖅᑲᓇᐃᔭᕐᕕᒻᒥ, ᐃᖅᑲᓇᐃᔭᕐᕕᖃᑦᓯᐊᕐᓂᕐᒧᑦ ᖃᓄᖅ 

ᑕᒪᓐᓇ ᓴᐳᔾᔭᐅᓯᒪᒋᐊᖃᕐᓂᖏᑦ ᐃᓱᒪᒋᓪᓗᑎᒍᑦ. ᐸᖕᓇᕈᑎᓃᒻᒥᔪᖅ ᑎᒍᒥᐊᑦᓴᐃᓐᓇᕐᓂᑦᓴᒧᑦ ᐃᖅᑲᓇᐃᔭᖅᑎᓂᒃ. 

 

ᑕᐃᒪ ᐱᓇᓱᐊᕈᓯᐅᔪᔪᒥᒃ ᐃᑲᔪᖅᑎᒥᒃ ᑎᖏᓕᒻᒧᑦ ᐅᖃᖃᑎᖃᔪᒐᒪ ᐅᐊᑦᓯᔩᑦ ᑕᒪᒃᑯᐊ ᐱᓪᓗᒋᑦ, 

ᐊᖏᔫᑎᑕᐅᕙᒻᒥᒻᒪᑦ. ᐄ’, ᐃᓚᖏᓐᓂᒃ ᖃᓄᐃᒋᙱᒃᑲᓗᐊᖅᓱᓂ ᑭᓯᐊᓂ ᐃᓄᓕᕆᓂᕐᓗ ᑕᒪᓐᓇ 

ᐱᔨᑦᓯᕋᐅᑎᖃᕋᓱᑦᑎᓪᓗᑕ ᐸᓖᓯᐅᖃᑦᑕᖅᓯᒪᓪᓗᖓᓗ ᐊᑐᖅᓯᒪᔭᒃᑯᑦ ᐊᓐᓄᕌᖅᓯᒪᙱᒐᐃᒐᒪ 

ᐊᔪᕐᓇᙱᓐᓂᖅᓴᐅᕙᓚᐅᖅᓯᒪᔪᖅ ᓴᐃᒻᒪᔅᓴᐃᒋᐊᒥᒃ. 

ᑕᐃᒪᐃᒐᔭᕐᓇᖓ ᐊᓐᓄᕌᖅᓯᒪᒍᒪ.   

ᑕᐃᒪᓐᓇᑦᑕᐅᖅ ᐃᖅᑲᓇᐃᔭᕐᕕᒻᒥ ᖃᓄᐃᙱᑦᓯᐊᕆᐊᖃᕐᓂᕐᒧᑦ ᐱᓕᒻᒪᑦᓴᐃᒍᑎᑉᐸᓪᓕᐊᓂᐊᕐᒥᔪᒍᑦ 

ᓴᐃᒻᒪᖅᓴᐃᒍᓐᓇᓂᕐᒥᒃ ᖃᓄᐃᑦᑐᖃᕌᖓᑦ, ᐅᐊᑦᓯᔨᖃᕆᐊᑐᙱᖔᕐᓗᓂ.   

 

ᐊᒻᒪ ᐃᖅᑲᓇᐃᔭᖃᑎᒌᑦᓯᐊᖅᓯᒪᒻᒥᔪᒍᑦ ᐱᔨᑦᓯᖅᑎᒃᑯᓐᓃᑦᑐᑦ ᑕᒪᒃᑯᐊ ᑭᓱᑦ ᓴᐳᓐᓂᐊᕈᑎᐅᒍᓐᓇᖅᑐᑦ 

ᐅᐊᑦᓯᔨᖃᙱᖔᕐᓗᓂ ᐆᑦᑑᑎᒍᓗᒍ. ᓲᕐᓗ ᑭᓱᒧᑦ ᐊᓪᓚᕝᕕᓐᓄᑦ ᐃᓯᑐᐃᓐᓇᕐᕕᐅᑦᑕᐃᓕᒍᑎᐅᒍᓐᓇᖅᑐᓂᒃ 

ᐃᓱᒪᒋᓯᓐᓇᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓄᓕᕆᓂᕐᒥ ᐃᓚᒌᑦ ᖃᓄᐃᙱᑦᓯᐊᕐᓂᕐᒧᑦ ᑲᑎᑦᑐᒋᑦ ᐊᐅᓚᔾᔪᑎᓄᑦ 

ᓂᕈᐊᕈᑕᐅᓂᐊᖅᑐᑦ $120,517,000. ᓈᒻᒪᑦᑑᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L6-ᒨᓕᕐᒥᓗᑕ. ᐃᓄᓕᕆᔾᔪᓯᐅᕙᑦᑐᑦ ᓂᕈᐊᕈᑕᐅᓂᐊᖅᑐᖅ $74,057,000. 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨᒃᑯᑦ ᓄᑖᙳᕆᐊᕆᓯᒪᓕᕐᒪᑕ ᐃᓄᓕᔾᔪᓯᐅᕙᑦᑐᓂᒃ 

ᐊᕐᕌᒍᓂᒃ ᐊᓂᒍᓵᖅᑐᓂᒃ. ᐸᕐᓇᐅᑏᑦ ᑕᑯᑎᑦᓯᕗᑦ ᐊᓯᔾᔨᕈᑎᐅᓯᒪᔪᑦ ᐃᓚᖏᓐᓄᑦ ᑮᓇᐅᔾᔭᔅᓵᕈᑎᐅᕙᑦᑐᑦ 

ᐃᓱᒪᒋᔭᐅᙲᓐᓇᕈᓐᓇᕐᓗᑎᒃ. ᑕᐃᒪᓕ ᐃᓄᓕᕆᕙᑦᑐᑦ ᖃᓄᖅ ᐊᑦᑐᖅᑕᐅᓂᐊᖅᐸᑦ ᑖᒃᑯᓄᖓ 

ᐊᓯᔾᔨᕈᑎᐅᓂᐊᖅᑐᓄᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᐊᑦᑎᐊᕈᐊᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒐᕕᑦ ᐃᑲᔫᓯᐊᖃᑦᑕᖅᑐᐃᑦ ᓇᐅᒃᑯᑐᐃᓐᓇᖅ ᐃᑲᔪᖅᑕᐅᖃᑦᑕᖅᑐᐃᑦ ᐃᓚᙵᐅᒥᒃᑲᓐᓂᖁᒥᓇᙱᒻᒪᑕ 

ᖃᓄᐃᑦᑐᒃᑰᖅᑲᑕ. ᐃᖅᑲᖅᑐᐃᕕᑎᒍᓪᓘᓐᓃᑦ ᑲᒪᒋᔭᐅᑉᐸᑕ, ᐊᒻᒪ ᓯᕗᓕᐊᕈᑕᖅᑖᕆᔭᐅᕙᑦᑐᖅ ᑖᓐᓇ 

ᐅᖃᐅᓯᕆᓚᐅᕐᒥᔭᕋ ᑖᔅᓱᒧᖓ ᐊᑦᑐᐊᔪᐃᑦ ᑮᓇᐅᔭᖅᑖᕆᖃᑦᑕᖅᑕᖏᑦ ᐊᑦᑐᖅᑕᐅᒃᑲᓐᓂᖁᒥᓇᙱᒻᒪᑕ. 

ᑕᕝᕘᓈᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᔅᓴᐃᑦ ᒪᑉᐱᒐᖏᓐᓂᑦ 3-9 ᐊᒻᒪᓗ 3-10 2025-2026 

ᐸᕐᓇᐅᑎᐅᔪᓂᑦ, ᐊᕙᑎᑦᑎᓐᓂᑦ ᖃᐅᔨᓴᕈᑎᐅᓯᒪᔪᑦ ᐃᓄᓕᕆᕙᑦᑐᑦ ᑕᒪᒃᑯᐊ ᐅᓄᖅᓯᒋᐊᖅᓯᒪᔪᑦ 323-ᓂᒃ ᑕᒫᓂ 

2022-2023-ᒥ ᐊᒻᒪᓗ 2023-2024-ᒧ. ᑐᓴᕋᑦᓴᐅᔪᑦ ᑮᓇᐅᔭᖅᑐᕈᑎᔅᓴᓂᑦ ᑕᑯᑎᑦᓯᕗᑦ ᑮᓇᐅᔭᐃᑦ ᑐᕌᖅᑕᐅᓯᒪᔪᑦ 

ᐃᓄᓕᕆᔾᔪᓯᐅᕙᑦᑐᓄᑦ ᐊᑭᓕᐅᑏᑦ 2025-2026-ᒧᑦ. 

 

ᐊᐱᖅᑯᑎᕗᑦ ᐃᒃᓯᕙᐅᑖᖅ, ᐃᓄᓕᕿᔨᒃᑯᑦ ᓂᕆᐅᑉᐸᑦ ᐅᓄᖅᓯᒋᐊᒃᑲᓂᕐᓂᐊᕐᓂᖏᓐᓂᒃ ᐃᓄᓕᕆᕙᓐᓂᐊᖅᑐᑦ 

2025-2026-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᓇᓗᓇᖅᑐᖅ 

ᖃᑦᑎᐅ, ᖃᓄᖅ, ᖁᕝᕙᒋᐊᒃᑲᓐᓂᕋᔭᕐᒪᖔᑕ ᐃᑲᔫᓯᐊᖃᑦᑕᖅᑐᐃᑦ, ᑖᓐᓇ ᓇᓗᓇᖅᑐᖅ. ᑭᓯᐊᓂ 

ᐄᖑᒍᓐᓇᕆᓪᓗᓂ, ᑕᐃᒃᑯᐊ ᐊᒥᐊᓕᑲᒃᑯᑦ ᐊᑭᑦᑐᕆᐊᒃᑲᓐᓂᕈᑎᒋᓂᐊᖅᑕᖓ ᐊᑦᑐᐃᓂᖃᕐᓂᐊᕐᒥᒻᒪᑦ ᑕᒪᔅᓱᒧᖓ 

ᑲᓇᑕᒧᑦ ᐊᑦᑐᖅᑕᐅᖏᕝᕕᖃᕋᔭᙱᒻᒥᔪᒍᑦ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑏᑦ ᐅᖃᖅᓯᒪᕗᑦ 176-ᒥ ᐃᓄᓕᕆᔨᒃᑯᑦ ᖃᐅᔨᓴᕐᓂᐊᕐᒪᑕ 

ᓴᙱᓕᑎᒋᐊᒃᑲᓐᓂᕈᒪᓪᓗᑎᑦ ᐊᑕᐅᓯᕐᒧᑦ ᐃᓄᒻᒧᑦ, ᐊᑕᐅᓯᕐᒥᑦ ᐸᕐᓇᐅᑎᖃᕐᓗᑎᑦ. ᐊᐱᖅᑯᑎᐅᓕᖅᐳᖅ, 

ᐃᒃᓯᕙᐅᑖᖅ, ᖃᓄᖅ ᑖᓐᓇ ᐊᑐᖅᑕᐅᓕᕈᓂ ᐃᑲᔪᖅᑐᐃᒍᑎᐅᑦᓯᐊᕐᓂᐊᕐᓂᖓᓂᒃ ᐱᔨᑦᓯᕈᑎᐅᑦᓯᐊᕐᓂᐊᕐᓗᓂᓗ 

ᐃᓄᓕᕆᔨᕙᑦᑐᓂᒃ ᖃᓄᐃᑦᑑᕙᓪᓗ ᓇᓖᕌᕈᑎᑦᓴᐃᑦ ᐃᖏᕐᕋᑦᑎᐊᕈᑎᐅᒋᐊᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑕᒪᔅᓱᒥᖓ 

ᑭᐅᑦᑎᐊᒃᑲᓐᓂᕈᓐᓇᓂᖅᓴᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐱᔨᑦᓯᖅᑕᒧᑦ ᐸᕐᓇᐅᑎᖃᕐᓗᓂ ᐊᑕᐅᓯᕐᒥᑦ 

ᓄᑕᐅᔾᔭᖏᑦᑐᖅ ᐃᓄᓕᕆᔨᒃᑯᓐᓄᑦ. ᐃᒪᐃᒐᓱᑉᐳᒍ ᓯᕗᒧᒐᓱᓪᓗᑕ ᐱᕚᓪᓕᕋᓱᐊᖅᓱᑎᒍ ᖃᓄᖅ 

ᐱᔨᑦᑎᑦᓯᐊᕐᓂᖅᓴᐅᒍᓐᓇᖅᐱᑕ ᐃᓄᓕᕆᕙᑦᑐᓂᒃ, ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᖑᒍᓐᓇᖅᐸᓪᓕᐊᔪᓄᑦ 

ᐃᑲᔪᖅᑎᐅᒍᓐᓇᖅᑐᑦ ᐃᓚᓕᐅᑎᒍᓐᓇᖅᐸᕗᑦ, ᐊᒻᒪ ᖃᓄᐃᙱᑦᑎᐊᕐᓂᕐᒧᑦ ᐃᓱᒪᒋᓪᓗᒍ 

ᐃᑲᔪᖅᑕᐅᒃᑲᓐᓂᕈᓐᓇᕐᓗᑎᑦ ᐃᓄᓕᕆᕙᑦᑐᐃᑦ. 

 

ᐊᒻᒪ ᒥᓂᔅᑕ ᓇᑲᓱᒃ ᐱᓕᕆᖃᑎᖃᕐᓗᑎᑦ ᓯᓚᑦᑐᓴᕐᕕᒃᑯᓐᓂᒃ ᐃᖅᑲᓇᐃᔭᓕᒻᒪᑦᓴᕈᑎᐅᒍᓐᓇᖅᑐᓂᒃ 

ᐱᓕᒻᒪᒃᓴᕈᑎᐅᒍᓐᓇᖅᑐᓄᑦ ᐃᓚᐅᒍᒪᒐᔭᙳᐊᖅᑐᓂᑦ ᑕᒪᓐᓇ ᐊᑐᓕᖅᑎᒐᔭᕈᑦᑎᒍ. ᐱᕚᓪᓕᕈᒪᒐᑦᑎᒍᑦ ᑕᒪᒃᑯᐊ 

ᑕᒪᕐᒥᒃ ᐊᑦᑕᐅᑦᑎᒃᑰᖅᑕᐅᒍᓐᓇᕐᒪᖔᑕ ᐱᐅᓂᖅᐹᒧᑦ ᐃᓄᒻᒧᑦ ᐊᑕᐅᓯᕐᒧᑦ ᐊᑐᓃᑦᑕᖅᓱᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

     

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐅᓪᔅᕘᑦ ᑭᐅᑦᑎᐊᕋᕕᑦ. ᐅᓇ 

ᑭᖑᓪᓕᖅᐹᕆᓂᐊᓕᖅᑕᕋ. 

 

ᐊᒥᓱᑦ ᓂᕈᐊᖅᑎᖁᑎᒃᑲ ᐃᓄᓕᕆᓇᓱᑉᐸᑦᑐᑦ ᐃᓛᓐᓂᒃᑯᑦ ᑲᒪᕙᑦᑐᐃᑦ ᐊᓪᓚᕝᕕᒻᒦᑦᓴᐃᓐᓇᖅᐸᖏᒻᒪᑕ 

ᐃᓱᐊᖅᐸᖏᑦᓱᓂ ᑖᒃᑯᐊ ᐊᖏᔪᖅᑲᐅᑏᑦ ᐃᖃᓗᑦᑑᑦᑎᐊᕐᒦᑦᓱᑎᑦ, ᐊᒻᒪ ᐃᖃᓗᑦᑑᑦᑎᐊᕐᒦᑐᓗᑦᑕᐅᖅ 

ᐊᑐᐃᓐᓇᐅᑦᓴᐃᓐᓇᖅᐸᖏᑦᓱᑎᑦ. ᖃᓄᕐᓕ ᑕᐃᒪ ᑕᐃᒪᐃᑦᑕᕌᖓᑦ ᓇᒧᙵᑐᑦᓴᐅᕙᑦ ᓂᕈᐊᖅᑎᖁᑎᒃᑲ? 

ᑭᖑᓪᓕᖅᐹᕆᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑕᐃᒪᐃᒃᑰᖁᒥᓇᙱᑦᑑᒐᓗᐊᑦ 

ᐃᑲᔫᓯᐊᕆᐊᓖᑦ, ᖃᐅᔨᒪᑎᑦᑎᒋᐊᖃᓲᖑᒻᒪᑕ ᐃᖅᑲᓇᐃᔭᖅᑏᑦ ᑕᐃᑲᓃᓐᓂᐊᖏᒐᐃᒻᒪᑕ ᐊᒻᒪᓗ ᖃᓄᒃᑲᓐᓂᖅ 

ᐃᑲᔪᖅᑕᐅᒋᐊᖃᕐᒪᖔᑕ ᓇᒻᒪᓂᒃ ᕿᒪᐃᓯᒪᔪᓐᓇᕐᓗᑎᒃ.  

 

ᑕᒫᓂᓕ ᐃᖃᓗᓐᓂ ᐊᓪᓚᕝᕕᖓ ᖃᐅᔨᒋᐊᕐᕕᐅᒐᔪᖃᑦᑕᖅᑐᖅ, ᑕᐃᒃᑯᐊ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖏᑦ 

ᐃᖃᓗᑦᑑᑦᑎᐊᖅ, ᑲᖏᖅᓯᓂᖅ, ᐅᕝᕙᓗ ᐸᓐᓂᖅᑑᖅ, ᐃᑲᔪᕈᓐᓇᓲᖑᒻᒥᒻᒪᑕ ᑖᒃᑯᐊ. ᑭᓯᐊᓂ ᐃᑲᕐᕋᖏᑦ 

ᐊᔾᔨᒌᓐᓂᖃᙱᒻᒥᔫᒐᓗᐊᑦ ᑭᓯᐊᓂ ᑖᓐᓇ ᖃᐅᔨᒪᔭᐅᒋᐊᖃᕐᒥᔪᖅ ᐃᖃᓗᓐᓂ ᐃᑲᔪᕈᓐᓇᓲᖑᒻᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓃᑦᑐᒍᑦ L-6 ᐃᑲᔫᓯᐊᑦ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᑐᐊᖅ ᐅᖃᐅᓯᕆᔪᒪᓪᓗᒍ, ᐊᒥᓲᓂᖏᑦ ᐃᓄᓕᕆᕙᑦᑐᑦ 

ᐃᓅᓱᑦᑐᐃᑦ 18-ᖑᓕᕌᒥᒃ ᐃᓕᓐᓂᐊᖅᓯᒪᑦᑎᐊᖏᑦᓱᑎᑦ ᐃᖅᑲᓇᐃᔮᖃᙱᑦᓱᑎᑦ ᐃᓄᓕᕆᓯᕙᑦᑐᐃᑦ. ᑕᐃᒪ 

ᑎᑎᕋᖅᓯᒪᔪᒃᑯᑦ ᑭᐅᔾᔪᑎᐅᓚᐅᖅᑐᒥᑦ ᐊᐱᖅᑯᒧᑦ 288-ᖑᓚᐅᖅᑐᑦ ᐃᓅᓱᑦᑐᑦ ᐃᓄᓕᕆᖃᑦᑕᓯᒋᐊᓚᐅᖅᓯᒪᔪᑦ 

2022-2023 ᐊᕐᕌᒍᖓᓐᓂᒃ. 

 

ᒪᕐᕉᐃᓕᖅᑲᖓᕗᖃᐃ ᐊᐱᖅᑯᑎᒐ. ᑕᒪᓐᓇ ᑕᒫᓃᒡᒍᔪᑦᑐᑦ, 288 ᐊᕐᕌᒍᑕᒫᑦ? ᐊᒻᒪᓗ ᐊᐱᖅᑯᒻᒪ ᐊᐃᑉᐹ, ᑕᒪᓐᓇ 

ᓇᐅᑦᓯᖅᑕᐅᑦᓴᐃᓐᓇᖏᑉᐸᑦ ᐃᓄᓕᕆᕙᑦᑐᓂᑦ ᐃᑲᔪᖅᑏᑦ 18-ᖑᓕᕋᑖᖅᑐᓄᑦ ᓇᐅᑦᓯᖅᑐᖅᑕᐅᑉᐸᒋᐊᖏᓐᓂᒃ, 

ᖃᑦᑎᒦᒡᒍᔪᕙᑉᐸᑦ ᐊᒻᒪᓗ ᑖᒃᑯᐊ ᑲᒪᕙᑦᑐᑦ ᐃᓄᓕᕆᕙᑦᑐᓂᑦ ᓇᐅᑦᓯᖅᑐᖅᐸᑉᐸᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ ᑭᐅᒍᓐᓇᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᒋᐊᕐᓗᑎᑦ ᒥᔅᑕ ᐃᐅᓪᔅᕘᑦ. 

 

ᐃᐅᓪᔅᕘᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᔅᓴᖃᙱᑕᐃᓐᓇᕋᒪ ᓵᓐᓂ ᖃᑦᑎᐅᒡᒍᔪᓐᓂᖏᓐᓂᒃ 

ᓈᓴᐅᑏᑦ 18-ᖑᓕᓵᖅᑐᑦ ᐃᓄᓕᕆᕙᑦᑐᐃᑦ ᖃᐅᔨᒪᒐᓗᐊᖅᑐᖓ ᑖᒃᑯᐊ ᑐᑦᑕᕐᕕᐅᕙᑦᑐᑦ ᐃᓄᓕᕆᕙᑦᑐᑦ 

ᓇᐅᑦᓯᖅᑐᕈᑎᐅᕙᑦᑑᒐᓗᐊᑦ ᑖᒃᑯᓇᙵᑦ. ᖁᓚᙱᓚᖓ, ᖄᒃᑯᓐᓂᐊᒍᑦ ᓇᐅᑦᓯᖅᑐᕈᑎᐅᒍᓐᓇᖅᑐᒥᒃ 

ᐋᖅᑮᒍᓐᓇᕋᔭᕐᒥᔪᒍᑦ ᐃᓄᓕᕆᕙᑦᑐᑦ ᐱᓪᓗᒋᑦ.  

 

ᐊᒻᒪᑦᑕᐅᖅ ᐅᖃᐅᓯᕆᖅᑲᐅᔭᓐᓅᑐᐃᓐᓇᕐᒥᔪᖅ ᐸᕐᓇᐅᑎ ᐊᑕᐅᓯᕐᒧᑦ ᐃᓄᒻᒧᑦ, ᐸᕐᓇᐅᑎ ᐊᑕᐅᓯᖅ. ᑕᒪᒃᑯᐊ 

ᐃᓄᓕᕆᕙᑦᑐᑦ ᐱᓕᒻᒪᒃᓴᕈᒪᓕᕐᓂᕈᑎᒃ ᐃᖅᑲᓇᐃᔮᖅᑖᐸᓪᓕᐊᒍᒪᓕᕐᓂᕈᑎᑦ ᐱᒻᒥᒻᒪᑦ ᐊᕐᕌᒍᑕᒫᑦ 

ᕿᒥᕐᕈᓴᐃᓐᓇᖃᑦᑕᕈᓐᓇᕋᔭᕐᒥᔭᕗᑦ ᑕᒪᒃᑯᐊ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒻᒪᑦ, ᐊᑕᐅᓯᑲᓂᖅᑕᐅᑉ ᐊᐱᖅᑯᑎᒋᔪᒪᖅᑲᐅᓪᓗᒍ ᓱᓕ. 

ᑕᒪᒃᑯᐊ ᐋᒃᑲ ᐊᓯᐊᓅᖓᒻᒪᓪᓕ. ᐱᔭᕇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᕐᒦᑉᐳᒍ L-6 ᐃᓄᓕᕆᔾᔪᓯᓄᑦ. ᐊᐅᓚᔾᔪᑎᓄᑦ. $74,057,000.00. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-7−ᒧᓕᕐᒥᒪᑕ ᐃᖅᑲᓇᐃᔮᒧᑦ ᐱᕙᓪᓕᐊᕈᑎᑦᓴᒧᑦ. ᐊᐅᓚᔾᔪᑎᓄᑦ 

$13,541,000.00 ᑮᓇᐅᔭᑦ. ᒥᔅᑕ ᓚᐃᑦᓯᑑᓐ ᓯᕗᓪᓕᐅᒻᒪᑦ. ᐊᑏᒎᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕉᒃ ᐅᖃᐅᓯᕆᒍᒪᑐᐃᓐᓇᖅᓱᒋᒃ ᐃᖅᑲᓇᐃᔮᕐᒧᑦ 

ᐱᕙᓪᓕᐊᕈᑎᑦᓴᑦ, ᐃᓐᓇᕐᓄᑦ ᐃᓕᓐᓂᐊᕐᓂᖅ ᐱᓕᒻᒪᒃᓴᐃᓂᖅ. ᒪᕐᕉᒃ ᓄᓇᓖ ᐊᖁᒋᐅᓕᒻᒪᒃᓴᕐᓂᕐᒧᑦ 

ᐱᖃᖅᐸᓕᕐᒥᒻᒪᑦ ᐃᓪᓗᓕᒫᑦ ᓄᓇᒃᑰᕈᑎᖃᑉᐸᖏᑦᑑᒐᓗᐊᑦ ᑭᓯᐊᓂ ᓄᓇᕗᒻᒥᐅᓄᑦ ᐊᑑᑎᖃᓪᓚᕆᒃᑲᓗᐊᖅᓱᓂ 

ᐊᖁᑦᑐᔅᓯᐅᑎᖃᕐᓂᖅ ᐃᓕᓐᓂᐊᕐᓂᓪᓗ ᐊᖁᒋᐊᒥᒃ. ᐊᐱᖅᑯᑎᒋᖅᑳᓕᕐᓚᒍ ᐊᖁᒋᐅᓕᒻᒪᒃᓴᓂᖅ ᑖᔅᓱᒪ ᐊᑖᓂ 

ᐱᖃᓯᐅᔾᔭᐅᒍᓐᓇᕋᔭᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᐃᒪᐃᑦᑐᓐᓇᑦᑎᐊᖅᑐᖅ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᕆᔪᒪᒻᒥᔭᕋ ᑕᒪᒃᑯᐊ 

ᐃᖅᑲᓇᐃᔭᓕᒻᒪᔅᓴᖅᑐᐃᑦ. ᖁᔭᓐᓇᒦᖅᐸᕋ ᑐᓴᕋᑦᓴᓂᑦ ᖃᐃᑦᑎᓚᐅᕐᒪᑦ 105 ᐃᖅᑲᓇᐃᔭᓕᒻᒪᔅᓴᓚᐅᖅᑐᑦ. 

 

ᒪᕐᕉᒃ ᐅᖃᐅᓯᕆᔪᒪᓪᓗᒋᒃ, ᓯᕗᓪᓕᖅ, ᓯᑕᒪᑐᐃᓐᓇᐅᒻᒪᑕ ᐊᕐᓇᐃᑦ ᐃᖅᑲᓇᐃᔭᓕᒻᒪᔅᓴᖅᑐᑦ, ᐊᐃᑉᐹᓗ 

ᒪᕐᕈᑐᐃᓐᓇᓪᓗᑎᑦ ᐃᖅᑲᓇᐃᔭᓕᒻᒪᔅᓴᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ. 

 

ᓯᕗᓪᓕᖅᐹ ᐊᐱᖅᑯᒻᒧᑦ ᐃᓄᓕᕆᔨᒃᑯᑦ ᑖᓐᓇ ᖃᓄᐃᒍᑕᐅᓂᖓᓂᒃ ᑕᐅᑐᒃᓯᒪᕙᐅᑉ ᐃᖅᑲᓇᐃᔭᓕᒻᒪᔅᓴᖅᑐᐃᑦ 

ᒥᔅᓵᓄᑦ, ᐃᓄᓕᕆᔨᒃᑯᓪᓗ ᑭᓱᒥᒃ ᐸᕐᓇᑉᐸᑦ ᑕᒪᓐᓇ ᑐᓴᐅᒪᔭᐅᓂᖅᓴᐅᖁᓪᓗᒍ ᐃᓄᓐᓄᑦ ᐃᓅᓱᑦᑐᓄᑦ ᐊᕐᓇᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᕕᐊᓱᓯᓲᖑᖅᑰᕋᑦᑕ ᑕᒪᒃᑯᐊ 

ᐱᓪᓗᒋᑦ ᐱᓗᐊᖅᑐᒥᑦ ᐊᕐᓇᐃᑦ ᓴᓇᔨᐅᓕᒻᒪᔅᓴᓂᕐᒨᖓᔪᓄᑦ ᖁᕕᐊᓇᓲᖑᒻᒪᑕ, ᑕᑯᒃᑲᓐᓂᕈᒥᓇᖅᑑᒐᓗᐊᖅ 

ᐊᕐᓇᓂᑦ ᖃᓄᑐᐃᓐᓇᑦᑎᐊᖅ ᓴᓇᓂᐅᓕᒻᒪᔅᓴᓂᕐᒨᖓᔪᓂᑦ. 

 

ᖃᓄᑭᐊᖅ, ᖃᓄᖅ ᐊᔭᐅᑦᑐᐃᒐᓱᒃᑲᓐᓂᖅᓯᒪᕕᑕ ᐅᓄᕐᓂᖅᓴᐃᑦ ᐊᕐᓇᐃᑦ ᐃᓚᐅᖃᑦᑕᖁᓪᓗᒋᑦ 

ᐊᔭᐅᖅᑐᐃᒐᓱᓐᓂᖅᓴᐅᓯᒪᓕᕋᓗᐊᖅᐳᒍᑦ ᐃᓕᓐᓂᐊᖅᑏᑦ ᐅᓄᖅᓯᖁᓪᓗᒋᑦ ᐊᔾᔨᒌᙱᑦᑐᓂᑦ ᓴᓇᔨᐅᓕᒻᒪᑦᓴᓂᕐᒧᑦ 

ᐱᖁᓪᓗᒋᑦ, ᓴᓇᒍᓐᓇᕐᓂᖅ ᑲᓇᑕᒥ ᐆᑦᑑᑎᒋᓗᒍ, ᐃᑲᔪᖅᑕᐅᒍᓐᓇᖁᓪᓗᒋ ᐊᔾᔨᖐᑦᑐᓂᑦ ᓴᓇᔨᐅᒍᓐᓇᖅᑐᑦ, 

ᐅᐊᔭᓕᕆᔨᐅᑉᐸᑦ, ᕿᔪᓕᕆᔨᐅᑉᐸᑦ, ᐊᔾᔨᒌᔾᔮᖏᑦᑐᑦ. 

 

ᐅᐸᑦᓯᒪᑦᓯᐊᖁᓚᐅᖅᑐᑦ ᑕᐃᑦᓱᒧᖓ ᐊᔪᙱᓕᒻᒪᔅᓴᕐᓂᖅ ᑲᓇᑕᒥ ᐱᓕᕆᐊᖑᔪᒧᑦ, ᐅᓇᖃᐃ ᐊᐃᑉᐹ 

ᐊᑦᓱᕉᑎᒋᓯᒪᒻᒥᔭᕗᑦ ᓄᓇᕗᑦ ᐃᒡᓗᓕᐅᕐᓂᖅ 3000 ᓴᓇᔨᐅᓕᒻᒪᔅᓴᕐᓂᕐᒥᑦ ᐃᓚᐅᕙᓪᓕᐊᖁᓪᓗᒋᑦ ᐃᓄᐃᑦ.  

 

ᓯᓚᑦᑐᓴᕐᕕᒃᑯᑦ ᐱᓇᓱᐊᖃᑎᒋᑦᑎᐊᖅᓯᒪᕙᕗᑦ ᑕᕝᕙ. ᑲᖏᖅᓯᓂᕐᒥᓪᓗ ᐆᑦᑐᖅᓯᒪᓕᖅᐳᑦ ᐃᓪᓗᓕᐅᖅᓱᑎᑦ 

ᒪᕐᕉᓐᓂᒃ ᐃᓪᓘᓐᓂᐅᖅᑰᖅᑐᖅ, ᑖᓐᓇ ᑲᔪᓯᑦᑎᐊᖅᓯᒪᓪᓚᕆᑦᑐᓂᓗ. ᐄ’, ᐊᔭᐅᖅᑐᐃᒐᓱᓪᓚᕆᑉᐸᑦᑐᒍᑦ 

ᓴᓇᔨᐅᓕᒻᒪᔅᓴᓂᕐᒨᖓᔪᓂᑦ. ᐊᒻᒪ ᐅᖃᓚᐅᕆᓪᓗᖓ ᑐᖏᓕᓐᓄᑦ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦᑕᐅᖅ 

ᒥᓂᔅᑕᐅᓪᓗᖓ ᐊᖓᔪᖅᑳᖅ ᐅᖃᖃᑎᒋᓪᓗᒍ ᖃᓄᐃᓕᐅᕈᓐᓇᕐᒪᖔᑦᑕ ᐃᓄᓕᕆᕙᑦᑐᑦ ᐅᓄᕐᓂᖅᓴᐃᑦ, 

ᐃᓚᐅᑲᓂᕐᔫᒥᒍᓐᓇᖁᓪᓗᒋᑦ ᐅᓄᕐᓂᖅᓴᐃᑦ ᐱᓕᒻᒪᔅᓴᕐᓂᕐᒧᑦ ᐊᒻᒪᓗ ᐃᓕᓐᓂᐊᕐᕕᐊᓗᒻᒥᑦ ᐃᓕᓐᓂᐊᕋᔅᓴᓂᑦ 

ᐱᔭᕇᖅᓯᒍᓐᓇᓕᕐᓗᑎᑦ. 

 

ᑕᑯᓐᓇᓂᖁᒥᓇᕐᓂᐊᖅᑐᑦ ᓄᓇᓕᓐᓂᑦ ᐱᓕᕆᐊᔅᓴᐅᔪᓐᓇᖅᑐᓂᑦ ᐃᑲᔪᕐᓂᖃᓪᓗᐊᖅᑐᓂᒃ ᐃᑲᔪᖅᐸᑦᑕᑎᓐᓂᒃ 

ᓄᓇᓕᒻᒥᑦ ᐱᓕᒻᒪᓴᖅᑕᐅᓗᑎᑦ. ᐊᕗᖓᐅᔨᒐᓛᒃᑲᓗᐊᖅᑐᖓ ᑭᓯᐊᓂ ᑖᓐᓇ ᐃᓚᒋᑐᐃᓐᓇᕐᒥᔭᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔮᓐᓇᒦᑦᑕᐅᖅ ᒥᓂᔅᑕ ᐊᓕᐊᓇᐃᑦ ᑐᓴᕋᒃᑯ ᑖᓐᓇ. ᑖᒃᑯᐊ 

ᓇᓗᓇᐃᖅᓯᔪᖅ ᒪᕐᕉᒻᒪᑎᒎᖅ ᓴᓇᔨᕈᕆᐅᖅᓴᓂᕐᒧᑦ ᐃᓐᓂᐊᖅᑐᐃᑦ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᓇᓗᓇᐃᖅᓯᔪᓐᓇᖅᐲᑦ ᓇᓪᓕᐊᓐᓄᑦ ᐱᓕᕆᕕᒻᒥᑦ ᐃᖅᑲᓇᐃᔭᕐᒪᖔᑕ? ᐊᒻᒪᓗᑦᑕᐅᖅ ᐅᖃᖅᑲᐅᒐᕕᑦ ᑖᒃᑯᐊ 

ᓄᓇᕗᑦ 3000 ᐅᖃᐅᓯᕆᖅᑲᐅᒐᕕᐅᑉ ᐊᐱᖅᑯᑎᒋᒃᑲᓐᓂᕐᓂᐊᓕᕐᒥᒐᒃᑯ ᑖᒃᑯᓂᖓ 105-ᓂᑦ ᐃᓕᓐᓂᐊᖅᑐᓂᑦ 

ᖃᑦᓯ NCC-ᑯᓐᓄᑦ ᐃᖅᑲᓇᐃᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᒃᑲᓐᓂᕆᐊᖃᕐᓂᐊᖅᑐᒍᑦ ᑲᑎᒪᔪᓄᑦ 

ᑖᒃᑯᐊ ᑭᐅᔾᔪᑎᒋᓂᐊᖅᑕᖏᓐᓂᒃ ᐊᐱᖅᑯᑎᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓄᐊᓚᐅᙱᓐᓂᓐᓂ ᑭᖑᓪᓕᕐᒥ, ᒪᓕᒐᓕᐅᖅᑎᓕᒫᑦ ᑲᑎᒪᖁᓪᓗᒋᑦ 

ᑕᑉᐱᑲᓂ ᑲᑎᒪᕕᑦᑎᓐᓂ 5-ᒥᓂᔅᓯᒥᒃ ᕿᑲᑲᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ. 

 

>> ᑲᑎᒪᔨᑐᐃᓐᓇᐃᑦ ᓄᖅᑲᖓᑲᐃᓐᓇᖅᑐᑦ 17:05ᒥᑦ 17:14-ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᒃᑲᓐᓂᓚᐅᕐᒥᑕ. L7-ᒦᑦᑐᒍᑦ, ᐃᖅᑲᓇᐃᔭᓪᓕᒻᒪᒃᓴᕐᓂᕐᒥᒃ 

ᐃᖅᑲᓇᐃᔭᐃᓐᓇᕐᓂᕐᒥᒃ ᐱᕙᓪᓕᐊᓂᖅ. ᐊᐱᖅᑯᑎᒃᓴᖃᖅᑲᐅᔪᑎᑦ? ᒥᔅᑕ ᓚᐃᑦᓯᑑᓐ. ᐋᒡᒑ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒐ ᐃᓕᓐᓂᐊᓯᓐᓈᑦ 

ᓴᓇᔭᕆᐅᖅᓴᓂᕐᒧᑦ ᐊᐱᖅᑯᑎᖃᖅᑲᐅᒻᒪᑦ. ᓄᓇᕗᒻᒥ ᐃᓪᓗᓕᐅᖅᑏᒃᑯᑦ ᖃᔅᓯᓂᒃ ᐃᓕᓐᓂᐊᖅᑎᓂᒃ ᖃᔅᓯ 

ᐃᓕᓴᕆᔭᐅᓯᒪᕙᑦ ᐃᓛᒃ ᑎᑎᕋᖅᑕᐅᓯᒪᔪᑦ ᐊᑎᓕᐅᖃᑕᐅᓯᒪᔪᑦ ᐊᕐᕕᐊᓂ, ᓄᓇᕗᒻᒥ ᐃᓪᓗᓕᐅᖅᑎᒃᑯ ᐊᑖᓂ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒃᑯᐊ ᑐᓴᒐᒃᓴᓂᒃ ᑐᓂᓯᓂᐊᑕᓐᓄᑦ ᐊᒡᒍᖅᑐᖅᓯᒪᔪᓂᒃ ᑐᓴᒐᒃᓴᓂᒃ 

ᑐᓂᓯᔪᓐᓇᐹ? ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’, ᑐᓂᔪᓐᓇᖅᑕᑦᑎᓐᓂᒃ ᑐᓂᓯᓂᐊᖅᑐᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᓴᒐᒃᓴᐃᑦ ᐊᒡᒍᖅᑐᖅᓯᒪᓗᒋᑦ ᓄᓇᓕᓐᓄᑦ ᐊᒻᒪᓗ 

ᑭᓱᓕᕆᔨᐅᓂᕐᒧᑦ ᐊᑎᓕᐅᖃᑕᐅᓯᒪᒻᒪᖔᑕ ᓴᓇᔨᐅᔪᑦ ᑕᐃᒃᑯᐊ ᑖᓐᓇ ᑲᑎᒪᕐᔪᐊᕐᓂᖅ ᐃᓱᓕᓚᐅᖅᑎᓐᓇᒍ 

ᐱᔪᓐᓇᕈᑦᑎᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᑐᖅᓯᒪᒃᑲᓂᕐᓕᖃᐃ ᐃᓄᐃᓪᓗ ᐊᒻᒪ 

ᓄᓇᑖᖃᑕᐅᓯᒪᙱᑦᑐᑦ ᐱᖃᓯᐅᑎᔭᐅᔪᓐᓇᖅᐸᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐊᙶᔪᖅ. ᑕᐃᒫ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓇᓂ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ. ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᐊ ᐃᔨᒋᓂᖅᓴᐅᓪᓗᑎᒃ ᑎᒥᐅᔪᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ ᒐᕙᒪᑐᖃᒃᑯᓐᓂᒃ ᐊᒻᒪ ᐃᓄᐃᑦ ᑎᒥᖁᑎᖏᑦ ᐱᓕᕆᕕᐅᔪᓂᓛᒃ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᓪᓗ ᓇᓕᖅᑯᑦᑎᓯᒪᑦᑎᐊᖅᑐᓂᒃ ᐃᖅᑲᓇᐃᔭᕐᕕᐅᔪᓂᒃ ᑐᓴᒐᒃᓴᖃᖁᓪᓗᒋᑦ 

ᐃᑲᔪᖅᑐᐃᖃᑦᑕᕐᓂᖅ ᓄᓇᕗᒻᒥ ᐃᖅᑲᓇᐃᔭᖅᑎᒃᓴᙳᕐᓂᐊᖅᑐᓂᒃ ᐱᕙᓪᓕᐊᑎᑦᑎᔪᓂᒃ ᐱᓗᐊᖅᑐᒥᒃ.  

 

ᐃᓱᒪᕋᑖᕋᒪᓕ, ᑖᒃᑯᓂᖓ ᐱᓕᕆᕕᓯ ᖃᐅᔨᒪᕚᑦ? ᖃᓄᑎᒋᒃ ᑭᓇᒧᑦ ᑎᑭᓪᓗᒍ ᑕᐱᖃᖅᖢᑎᒃ ᑎᒥᐅᔪᓂᒃ 

ᒐᕙᒪᐅᔪᑦ ᐃᓄᐃᓪᓗ ᑎᒥᖁᑎᒋᔭᖏᑦ ᑕᒪᒃᑯᐊ ᐃᑲᔪᖅᑐᐃᕚᑦ ᐃᖅᑲᓇᐃᔭᖅᑎᒃᓴᕐᓂᒃ ᐱᕈᖅᓴᐃᕚᑦ? 

ᑕᐃᒪᓐᓇᑦᑕᐅᖅ ᑮᓇᐅᔭᖃᖅᑎᑦᑎᒋᕙᑦᑕᐅᖅ ᐃᓕᓐᓂᐊᖅᑐᓂᒃ ᓴᓇᔨᕈᕆᐅᖅᓴᖅᑐᓄᑦ ᑕᒪᒃᑯᓂᖓ 

ᐱᕙᓪᓕᐊᖁᓪᓗᒋᑦ ᑕᒪᒃᑯᐊ ᐃᓕᓐᓂᐊᕐᓂᕆᔭᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓂᒃᑳᕋᓛᓪᓗᖓ 

ᐊᒡᒍᖅᑐᖅᓯᒪᓂᕆᔭᖏᓐᓂᒃ ᑖᒃᑯᐊ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᑕᒪᒃᑯᐊ ᐱᓕᕆᕕᖓᓄᐊᖃᑦᑕᕐᒪᖔᑕ 

ᐃᓄᓕᕆᔨᒃᑯᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐱᓕᕆᔭᖏᓐᓄᐊᖃᑦᑕᖅᑐᑦ ᐱᓕᕆᕕᒃ ᑖᓐᓇ 

ᐃᑲᔪᕈᑎᒃᓴᖃᖃᑦᑕᕐᒪᑕ ᑎᒥᐅᔪᓄᑦ ᒐᕙᒪᐅᙱᑦᑐᓄᑦ ᑮᓇᐅᔭᖅᑎᑎᓪᓗᑎᒃ ᐃᒡᓗᓕᕆᔨᒃᑯᑦ, ᕼᐋᒻᒪᓚᒃᑯᑦ, 

ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᐊᑭᓕᖅᓱᐃᔾᔪᑎᒃᓴᕆᓂᐊᖅᑕᖏᓐᓄᑦ ᐃᖅᑲᓇᐃᔭᕐᓗᑎᒃ ᐊᑭᓕᖅᑕᐅᔾᔪᑎᖏᑦ 

ᓴᓇᔨᕈᕆᐅᖅᓴᖅᑐᖃᖅᐸᑦ ᐃᖅᑲᓇᐃᔭᖅᑎᑦᑎᔪᒥᒃ ᑕᐃᒪᐃᑦᑐᓂᒃ.  

 

ᓲᕐᓗ ᓱᓪᓗᓕᕆᔨᐅᓂᕐᒧᑦ ᑕᐃᒪᓐᓇ ᐃᓕᓐᓂᐊᖅᑐᒥᒃ ᓱᓗᓕᕆᔩᑦ ᑕᐃᒪᓐᓇ ᐊᕐᕌᒍᓄᑦ ᑎᓴᒪᓂᒃ 

ᐊᕿᖃᑎᒌᒍᑎᖃᖃᑦᑕᖅᑐᒍᑦ ᑖᓐᓇ ᐃᓕᓐᓂᐊᕐᓂᖓᓂᒃ ᐃᑲᕐᕋᓪᓗ ᓴᓇᔭᕆᐅᖅᓴᔾᔪᑎᒋᓂᐊᖅᑕᖏᑦ 

ᐊᑐᖅᑕᐅᓪᓗᑎᒃ. ᐃᑲᕐᕋᖅᑕᖏᑦ ᓈᒻᒪᓯᔭᕆᐊᖃᕐᒪᑕ ᓯᕗᓪᓕᖅᓯᐅᑏᑦ ᐃᓕᓐᓂᐊᕈᑎᒋᔭᖏᑦ ᑖᒃᑯᐊ ᐊᒻᒪ 

ᐱᔭᕐᓂᖏᑦᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐃᓕᓐᓂᐊᕐᓗᑎᒃ ᑖᒃᑯᐊ ᐊᓂᒍᖅᑕᐅᒍᑎᒃ ᖄᒃᑲᓐᓂᖅ ᐃᑲᕐᕋᒃᑲᓐᓂᕐᓄᑦ 

ᓴᓇᔨᐅᓪᓗᑎᒃ ᐃᖅᑲᓇᐃᔭᕐᓗᑎᒃ ᐱᔭᕆᐊᖃᖅᑐᑦ ᐃᖅᑲᓇᐃᔭᖅᑏᑦ.  

 

ᐊᒻᒪ ᓴᓇᔨᕈᕆᐅᖅᓴᖅᑐᑦ ᑖᒃᑯᐊ ᑮᓇᐅᔾᔭᒃᓵᖏᓐᓄᑦ ᐃᑲᔪᖅᑕᐅᔪᖅ ᐊᐅᓪᓚᕈᑎᒃᓴᖏᓐᓄᑦ ᐊᒻᒪ 

ᐃᓕᓐᓂᐊᕈᑎᒃᓴᖓᓄᑦ. ᑖᒃᑯᐊ ᐊᒻᒪ ᐃᓕᓐᓂᐊᕈᑎᖏᑕ ᐊᑭᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᑕᐃᒪ ᐅᔭᕋᓐᓂᐊᕐᓂᖅ ᓄᓇᕗᒻᒥ 

ᑕᒪᒃᑯᐊ ᐊᐳᖅᑎᕐᓂᐊᖅᑐᓂᒃ ᐊᒻᒪ ᐹᕙᓐᓛᒥᓗ ᐅᔭᕋᓐᓂᐊᕐᕕᖃᕐᒪᑕ. ᐱᓕᕆᕕᓯ ᐃᖅᑲᓇᐃᔭᖃᑎᖃᖅᐹᑦ 

ᐅᔭᕋᓐᓂᐊᖅᑎᐅᔪᓂᒃ ᓴᓇᓇᓱᒃᑎᓪᓗᒋᑦ ᐃᖅᑲᓇᐃᔭᖅᑎᑖᒃᑲᓐᓂᕋᓱᓐᓂᕐᒥᒃ ᒥᓂᔅᑕ ᐅᖃᐅᓯᕆᖅᑲᐅᔭᖓ 

ᓴᓇᔨᕈᕆᐅᖅᓴᓂᕐᒧᑦ. ᑕᐃᒪᓐᓇᐃᑦᑐᓂᒃ ᐅᔭᕋᓐᓂᐊᖅᑏᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᑦᑎᖃᑦᑕᖅᐹᑦ 

ᑳᓐᑐᕌᒃᑕᐅᓯᒪᓪᓗᑎᒃ ᐅᔭᕋᓐᓂᐊᕐᕕᒻᒥ ᐱᔨᔅᓯᖅᑐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’, ᑕᐃᒪᐃᓕᐅᖃᑦᑕᖅᑐᒍᑦ. ᐊᒻᒪᓗᑦᑕᐅᖅ ᐃᖅᑲᓇᐃᔭᕆᐅᖅᓴᓂᕐᒧᑦ 

ᑲᒪᔨᐅᔪᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᑕᐃᑯᖓ ᐅᔭᕋᓐᓂᐊᕐᕕᒻᒧᑦ ᑲᔪᖏᖅᓴᐃᔭᖅᑐᖃᑦᑕᖅᑐᑦ 

ᐱᓕᕆᔾᔪᑎᒋᔭᑦᑎᓐᓄᑦ ᓇᓗᓇᐃᖅᓯᔭᖅᑐᖅᓯᒪᓪᓗᑎᒃ ᑕᐃᒃᑯᐊ ᓴᓇᔨᕈᕆᐅᖅᓴᖅᑐᑦ ᑕᒪᒃᑯᓂᖓ 

ᐃᖅᑲᓇᐃᔭᖁᓪᓗᒋᑦ ᐅᔭᕋᓐᓂᐊᕐᕕᓐᓂ.  

 

ᐊᒻᒪᓗᑦᑕᐅᖅ ᐱᖃᓯᐅᔾᔨᓯᒪᔪᑦ ᓲᕐᓗ ᐅᖁᒪᐃᑦᑐᓂᒃ ᐊᖁᖃᑦᑕᕐᓂᕐᒧᑦ ᐃᓕᓐᓂᐊᕈᑎᒃᓴᖃᐅᕐᒥᔪᑦ. ᑕᒡᕘᓇ ᐊᒻᒪ 

ᐅᔭᕋᓐᓂᐊᖅᑏᑦ ᓇᒻᒥᓂᖅᑕᐅᖅ ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐅᖁᒪᐃᑦᑐᓄᑦ ᓄᓇᓯᐅᓂᒃ ᐊᖁᒋᐊᖅᓴᕐᓂᕐᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᖅ 

ᐊᐅᓚᔾᔪᑎᒃᓴᖏᑦ ᓂᕈᐊᕈᑕᐅᔭᕆᐊᓖᑦ. $13,541,000, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ L8-ᒧᐊᕐᓗᒍ ᐊᔪᖅᓴᕈᓐᓃᖅᐹᓪᓕᖅᑎᑦᑎᓂᖅ. ᐊᐅᓚᔾᔪᑎᒃᓴᖏᑦ 

$13,423,000. ᐊᐱᖅᑯᑏᑦ? L8-ᒦᑦᑐᒍᑦ ᐊᒃᖢᔪᓐᓃᖅᐸᓪᓕᐊᓂᖅ ᐊᐅᓚᔾᔪᑏᑦ, ᓂᕈᐊᕈᑕᐅᔭᕆᐊᓖᑦ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᓂᒃ ᑕᐱᖃᖅᖢᓯ ᐱᓕᕆᖃᑎᖃᖅᐱᓯ ᐱᓕᕆᕕᔅᓯᓐᓂᒃ 

ᐊᔪᖅᓴᖏᓐᓂᖅᓴᐅᓕᖁᓪᓗᒋᑦ ᓂᕿᖃᑦᑎᐊᓂᖅᓴᐅᖁᓪᓗᒋᑦ, ᖃᒪᓂ’ᑐᐊᕐᒥᓘᓐᓃᑦ ᑕᐃᒃᑯᐊ ᑲᑐᔾᔨᖃᑎᒌᑦ 

ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᖏᓪᓘᓐᓃᑦ ᑭᓇᒃᑯᑦ ᐱᓕᕆᖃᑎᒋᕕᓯᐅᒃ ᑖᔅᓱᒥᖓ 

ᐊᔪᖅᓴᖏᓐᓂᖅᓴᐅᓕᖁᓪᓗᒋᑦ ᓄᓇᕗᒻᒥ, ᑳᖃᑦᑕᖏᓐᓂᖅᓴᐅᖁᓪᓗᒋᑦ? ᖁᔭᓐᓇᒃᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. (ᑐᓵᔨᑎᒎᓕᖅᑐᖅ) 

ᑖᒃᑯᓂᖓ ᐊᔪᖅᓴᕈᓐᓃᖅᐹᓪᓕᖁᓪᓗᒋᑦ ᐱᓕᕆᕕᑦᑎᓐᓂ ᑮᓇᐅᔭᖅᑐᕈᑎᒃᓴᓂᒃ ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ 

ᐊᐅᓚᑦᑎᔾᔪᑎᒃᓴᓂᒃ ᑎᒥᐅᔪᓄᑦ ᐊᑐᖅᑕᐅᓂᐊᖅᑐᓂᒃ. ᐅᓇ ᐆᑦᑑᑎᖃᕐᓂᐊᖅᐳᖓ, ᖃᒪᓂ’ᑐᐊᕐᒥ ᕼᐋᒻᒪᓚᖏᓐᓄᑦ 

ᓄᓇᓕᓐᓂ ᐊᖑᓇᓱᒋᐅᖅᑎᑦᑎᖃᑦᑕᖅᑐᑦ ᐊᒻᒪ ᓄᓇᒥ ᐊᐅᓪᓚᓕᒻᒪᒃᓴᐅᑎᓪᓗᑎᒃ ᓄᓇᐃᑦ ᐃᓄᐃᑦ 

ᖃᐅᔨᒪᔭᖏᓐᓂᒃ ᐃᓕᓐᓂᐊᖅᑎᑕᐅᓪᓗᑎᒃ ᒪᓕᒃᓯᒪᑐᐃᓐᓇᖃᑦᑕᕐᒥᔪᑦ.   

 

ᑕᒪᒃᑯᓂᖓ ᐱᓕᕆᔾᔪᑏᑦ ᖃᒪᓂ’ᑐᐊᕐᒥ ᓲᕐᓗ ᓇᔾᔨᔪᓕᕆᓂᕐᒧᑦ ᐃᖅᑲᓇᐃᔭᖅᑎᑖᑲᐃᓐᓇᖃᑦᑕᖅᑐᐃᑦ 

ᐃᑲᔪᖅᑐᐃᖃᑦᑕᖅᑐᑦ ᐃᑲᔪᖅᑐᐃᓂᐊᖅᑐᒥᒃ ᓂᕿᓕᐅᕐᓂᐊᕐᒪᑕ ᓂᖅᖠᐅᕐᓂᕐᒧᑦ.  

 

ᕼᐋᒻᒪᓚᒃᑯᓪᓗ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᑖᒃᑯᓄᖓ. ᐊᒻᒪ ᐊᐅᓚᒃᑎᔾᔪᑎᓂᒃ 

ᑮᓇᐅᔭᖃᖅᑎᑦᑎᖃᖅᑕᕐᒥᔪᒍᑦ ᐱᓕᕆᔾᔪᑎᒃᓴᐅᓂᐊᖅᑐᓄᑦ ᑕᒪᒃᑯᓂᖓ, ᐊᔾᔨᒌᙱᓪᓚᕆᖃᑦᑕᖅᑐᑦ ᑕᒪᒃᑯᐊ 

ᐃᑲᔪᖅᑐᐃᔾᔪᑏᑦ ᑭᓯᐊᓂᓕ ᑮᓇᐅᔭᐃᑦ ᐊᑐᐃᓐᓇᐅᑦᑎᐊᖅᑐᑦ ᐊᑖᒍᑦ ᑖᔅᓱᒪ.  

 

ᐊᒻᒪᓗᑦᑕᐅᖅ ᑕᕝᕘᓇ ᐱᓕᕆᔾᔪᑎᑎᒍᑦ ᐊᑐᐃᓐᓇᐅᑎᑦᑎᖃᑦᑕᕐᒥᔪᒍᑦ ᐊᓯᖏᓐᓂᒃ, ᓲᕐᓗ 

ᓂᕿᖃᑦᑎᐊᕆᐊᖃᕐᓂᖏᓐᓄᑦ ᐱᓕᕆᔾᔪᑎᓂᒃ ᐊᒻᒪᓗᑦᑕᐅᖅ ᓄᓇᓕᓐᓂ ᐊᖑᓇᓱᒃᑐᓂᒃ, ᐅᓄᑲᓪᓚᑦᑐᕈᓗᐃᑦ 

ᑕᕝᕗᖓᖓᔪᑦ. ᐊᖏᕐᕋᖃᙱᑦᑐᓕᕆᔾᔪᑏᓪᓗ ᐊᒻᒪ ᓇᔪᒐᐃᑦ ᐊᖏᕐᕋᖃᙱᑦᑐᓄᑦ ᑕᕝᕘᓇ ᐊᕐᓇᓄᑦ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ ᐊᑐᐃᓐᓇᐅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᐱᖅᑯᑎᔅᓴᖃᖅᑐᖓ. ᑕᕝᕙᓂ ᑕᒪᒃᑯᐊ ᐃᓪᓗᕋᓛᑦ ᐃᓛᒃ 

ᐊᖏᕐᕋᔅᓴᐅᒐᔭᖅᑐᓂᒃ ᐃᓪᓗᕋᓛᓂᒃ ᑖᓐᓇ $1-ᒥᓕᐊᓐᒥᒃ ᑮᓇᐅᔭᖃᖅᑎᑕᐅᓂᐊᖅᑐᓃᓛᒃ ᓴᓇᓂᕐᒥᒃ ᐃᓪᓗᕋᓛᓂᒃ 

ᓄᓇᓕᓐᓂ. ᑖᓐᓇ ᑐᑭᓯᓂᕐᓗᑦᑕᐅᔪᒪᙱᑦᑐᖓ ᐊᑭᕋᖅᑐᙱᑕᕋ. ᑭᓯᐊᓂᓕ ᐃᓱᒫᓘᑎᒋᑐᐃᓐᓇᑕᕐᓂᒃ ᐆᒥᖓ 

ᓴᖅᑮᔪᒪᓪᓗᖓ.  

 

ᐃᓪᓗᓕᕆᔨᒃᑯᓐᓄᑦ ᐃᓪᓗᑖᕋᓱᖃᑦᑕᕐᒪᑖ, ᑕᐃᒃᑯᐊ ᓇᒻᒪᑎᒍᑦ ᓇᒻᒪᑖᖅᑐᖅᑐᑎᒃ ᓇᒦᒍᑎᖏᑦ, ᖃᓄᐃᓕᖓᓂᖏᑕ 

ᓇᒦᓐᓂᖏ, ᑖᓐᓇ ᐊᑐᖅᑕᐅᒻᒪᑦ ᐃᓯᕋᓱᑦᑐᓕᒫᓄᑦ, ᐃᓪᓗᑖᕋᓱᑦᑐᓕᒫᓄᑦ ᐊᑐᖅᑕᐅᖃᑦᑕᕐᒪᑦ ᓇᒻᒪᑖᖅᑐᖅᑐᑎᒃ. 

ᐃᓱᒫᓘᑎᒋᑐᐃᓐᓇᖅᑕᕋᓕ ᐅᓇ ᕿᒥᕐᕈᔭᐅ ᐃᓛᒃ ᐃᓱᒪᒋᔭᐅᓯᒪᒻᒪᖔᖅ ᐃᑉᐱᒋᔭᐅᓯᒪᒻᒪᖔᖅ ᑕᑯᓐᓇᕋᒪᓕ 

ᑕᑯᓐᓇᕈᑎᒋᓯᒪᒐᒃᑯ ᑕᒪᒃᑯᐊ ᕿᑐᕐᖓᓖᑦ ᐊᑕᐅᓯᕐᒥᒃ ᕿᑐᕐᖓᓖᑦ, ᐊᐃᑉᐸᖃᙱᑦᑐᑦ 

ᐊᓪᓗᕋᖅᑕᐅᑐᐃᓐᓇᕐᓂᐊᖅᑰᔨᓕᕐᓂᖏᓐᓂᒃ.  

 

ᐃᓱᒫᓗᒋᑐᐃᓐᓇᑕᓐᓂᒃ ᐃᓂᓪᓚᒋᐊᕆᐊᖃᖅᑐᒋᑦᑎᒐᒪᓕ ᑖᔅᓱᒥᖓ ᑕᐃᒃᑯᐊ ᐃᓪᓗᑯᓗᒻᒦᖃᑦᑕᕐᓂᐊᖅᑐᑦ 

ᑯᕕᑦᑕᖅᑐᖃᙱᑉᐸᑦ ᐃᓱᓕᓯᒪᔪᒥᒃ ᓇᒻᒪᑖᕐᓂᐅᓴᔪᖅ. ᐅᖅᑰᓴᐅᑎᖃᙱᐸᓪᓘᓐᓃᑦ ᐃᓱᓕᓯᒪᔪᒥᑦ ᓇᒻᒪᑖᕐᓂᐅᓴᔪᖅ 

ᐃᒫᖑᒻᒪᑦ. ᐃᓪᓗᑖᓚᐅᖅᓯᒪᖃᑦᑕᓛᓕᕋᓗᐊᖅᐸᓂᒃᑯᐊ, ᒪᑯᐊ ᐃᓄᑐᐊᑯᓗᐃᑦ ᐃᓪᓗᑖᕋᓱᖃᑦᑕᖅᑐᑦ ᕿᑐᕐᖓᓖᑦ 

ᐊᑕᐅᓯᕐᒥᒃ ᒪᕐᕉᓐᓂᓪᓘᓐᓃᑦ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᕋᖅᑐᖏᑦᑎᐊᖅᑕᕋ, ᑭᓯᐊᓂ ᐃᓗᓕᖃᖅᑐᒋᒐᒃᑯ ᐊᑲᐅᓈᕈᑎᒍᓐᓃᕈᓐᓇᖅᑐᒥᒃ ᓯᕗᓂᕆᓂᐊᖅᑕᑎᓐᓂ 

ᐃᓪᓗᑖᕋᓱᖃᑦᑕᖅᑐᐃᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᐅᓪᓗᒥᐅᓕᖅᑐᖅ ᓄᓇᓕᕋᓛᖑᓂᖅᓴᓃᑦᑐᒍᑦ ᑕᒪᒃᑯᐊ 

ᐃᓪᓗᕋᓛᒦᑦᑐᑦ ᓲᖃᐃᒻᒪᐅᒐᓗᐊᖅ, ᐃᓪᓗᕋᓛᒦᑦᑐᑦ ᐃᓪᓗᑖᖅᓴᕋᐃᓐᓂᖅᓴᐅᖃᑦᑕᓕᕐᖓᑕ ᐅᑕᖅᑭᔪᑐᖄᓗᓐᓂᒃ. 

ᓇᒦᓐᓂᖏᑦ ᑕᐃᒃᑯᐊ ᓇᒻᒪᑖᖅᑐᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. ᐊᒻᒪ ᖃᐅᔨᖃᑦᑕᓕᖅᑐᒍᑦ ᐃᓪᓗᕋᓛᒦᒍᒪᓕᖅᑐᐃᑦ 

ᑐᓱᓕᖅᑐᑎᒃ ᐃᓪᓗᑖᖅᑎᑕᐅᓴᕋᐃᒻᒪᑕ. ᑖᓐᓇ ᑐᑭᖓ ᐅᖃᕋᓱᑦᑎᐊᖅᑲᕋ ᑕᐃᒫᒃ ᐃᓱᒫᓗᓇᖅᑐᖅ ᐄᓛᒃ 

ᐃᑉᐱᒋᔭᐅᓯᒪᒻᒪᖔᖅ ᑐᓴᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ, ᐊᐱᖅᑯᑎᑦᑎᐊᕙᒃ 

ᑖᓐᓇ. ᐊᒻᒪᓗ ᑖᓐᓇᑦᑕᐅᖅ ᐃᓱᒪᒋᖃᑦᑕᖅᓯᒪᔭᕗᑦ ᖃᓄᒃᑲᓐᓂᖅ ᐊᑑᑎᖃᑦᑎᐊᑲᓐᓂᕈᓐᓇᕐᒪᖔᖅ.  

 

ᒐᕙᒪᑐᖃᒃᑯᑦ ᑮᓇᐅᔭᓂᒃ ᐊᑐᐃᓐᓇᕈᐃᒻᒪᑕ ᐊᖏᕐᕋᖃᙱᑦᑐᓄᑦ ᑐᕌᖓᔪᓂᒃ ᑏᕖᒃᑯᖅᑲᐃ ᑕᑯᓲᖑᒐᑦᑕ ᐅᕝᕙᓗ 

ᖃᐅᔨᖃᑦᑕᖅᓯᒪᔪᒍᑦ ᖃᓪᓗᓈᓂ ᒫᓂᖅᑭᔪᓂᒃ ᓇᒧᙵᕐᕕᔅᓴᖃᙱᑦᑐᓂᒃ. ᐃᓚᖏᑦ ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᐊᑐᐃᓐᓇᕈᐃᔪᒻᒪᑕ ᐃᓪᓗᕋᓛᓂᒃ ᐃᒫᒃ ᐊᖏᕐᕋᖃᑦᑎᐊᖏᑦᑐᐃᑦ ᑲᑎᒪᐅᕈᔪᓪᓗᑎᒃ 

ᐃᓪᓗᕋᓛᓕᐅᖅᑎᑕᐅᕙᓪᓕᐊᓂᕐᒧᑦ ᑐᕌᖓᔪᓂᒃ, ᓄᓇᕗᑦ ᑕᕝᕘᓇ ᑮᓇᐅᔭᓂᑦ ᐃᑲᔫᑎᔅᓴᐅᑲᓐᓂᕈᓐᓇᖅᑐᓂᑦ 

ᐱᒍᒪᐃᓐᓇᓲᖑᒐᑦᑕ, ᑖᒃᑯᐊ ᑕᕝᕙ ᖃᓄᖅ ᐊᑐᖅᑐᔅᓴᒫᖑᒻᒪᖔᑕ ᑕᕝᕙ ᐃᓱᒪᒋᓪᓗᑎᒍᑦ ᑮᓇᐅᔭᓕᐅᖅᑎᐅᖏᑦᑐᐃᑦ 

ᐃᓪᓗᕋᓛᓕᐅᕈᑎᔅᓴᓄᑦ ᐃᑲᔫᑎᔅᓴᒫᖑᓪᓗᒋᑦ ᑕᕝᕙ ᑖᔅᓱᒧᖓ ᑐᕌᖓᔪᖅ. 

 

ᒪᑯᐊ ᐃᓪᓗᑖᕋᓱᐊᖅᑐᐃᑦ, ᑐᑭᓯᑦᑎᐊᖅᑕᕋ, ᐅᑕᖅᑭᓂᖏᑦ ᐃᒪᓐᓇᐅᓲᑦ ᐃᒫᒃ ᓱᒃᑲᐃᓕᖅᑎᕆᓗᑕ 

ᓱᒃᑲᓕᖅᑎᑦᑎᕆᒐᓱᐊᕐᓗᑕᓗ ᐱᒐᓱᐊᙱᑦᑐᒍᑦ ᐃᑲᔫᑎᐅᒃᑲᓐᓂᕈᓐᓇᖁᓪᓗᒍ ᓄᓇᓕᐅᑉ ᐃᓗᐊᓂ ᐃᓱᒪᒋᓯᒪᒐᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ L8, ᐊᒃᖢᓗᐊᖅᑕᐃᓕᒪᓂᖅ. ᐊᐅᓚᔾᔪᑏᑦ ᒪᑭᒪᐅᑏᓪᓗ 

$13,423,000.00 ᑮᓇᐅᔭᑦ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ L3−ᒧᑦ ᐅᑎᕐᓗᓯ. ᑮᓇᐅᔭᖅᑐᕈᑏᑦ ᓂᕆᐊᕈᑕᐅᓂᐊᖅᑐᑦ, 

ᐃᓗᓕᕆᔨᒃᑯᑦ ᑲᑎᓕᒫᕐᓗᒋ ᐊᐅᓚᔾᔪᑏᑦ ᒪᑭᒪᐅᑏᓪᓗ $228,525,000.00 ᑮᓇᐅᔭᑦ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᐃᓱᓕᓐᓇᑦᑎᒃᑯᑦ ᐃᓄᓕᕆᔨᒃᑯᑦ? 

 

ᐃᓚᐃᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ, ᒥᓂᔅᑕ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᖃᑦᑕᕋᑖᕋᔅᓯ ᐊᐱᖅᑯᑎᑦᑎᐊᕙᓐᓂᒃ 

ᐊᒻᒪᓗ ᐃᓚᖏᑦ ᐱᔭᕆᐊᑐᔫᓪᓗᑎᑦ ᐃᓄᓕᕆᔨᒃᑯᑎᒍᑦ ᑎᒍᒥᐊᖅᑕᖏᑦ ᐊᖏᔫᒻᒪᑕ, ᑭᓯᐊᓂ ᑕᐃᒃᑯᐊ 

ᖃᐅᔨᓴᖅᑕᐅᔾᔪᑎᒋᓯᒪᔪᐃᑦ ᐊᔅᓱᐊᓗᒃ ᐃᑲᔫᑎᖃᙳᓱᒻᒪᑕ ᓯᕗᓂᑦᑎᓐᓂ ᒪᑭᑉᐸᓪᓕᐊᒍᑎᔅᓴᒃᑲᓐᓂᕐᓄᑦ ᐊᒻᒪ 

ᐋᖅᑭᒋᐊᕈᑎᔅᓴᑲᓐᓂᕐᓄᑦ ᐃᓄᓕᕆᔨᒃᑯᑦ ᑎᒍᒥᐊᖅᑕᖏᓐᓂᒃ. 

 

ᑖᒃᑯᐊ ᐃᖅᑲᓇᐃᔭᖅᑎᓕᒫᑦᑎᐊᑦ ᖁᔭᓐᓇᒦᖅᑕᒃᑲ ᐃᓄᓕᕆᔨᒃᑯᓐᓂᒃ, ᑖᓐᓇᓗ ᓴᐅᒥᓐᓃᑦᑐᖅ ᑐᑭᒧᐊᑎᑦᑎᔨᐅᔪᖅ 

ᑮᓇᐅᔭᓕᕆᓂᕐᒧᑦ ᐊᑭᑐᔫᑎᓄᑦ, ᐊᓪᓛᒃ ᐸᕐᓇᐅᑎᓂᑦ ᐱᓕᕆᖃᖅᐸᓚᐅᕐᖓᑦ ᐃᖅᑲᓇᐃᔭᖅᑎᑖᖅᓯᒪᔪᑯᓘᓕᕋᑦᑕ 

ᐊᑭᑐᔫᑕᓕᕆᔪᓐᓇᖅᑎᐅᓂᐊᖅᑐᒥᑦ ᐃᖅᑲᓇᐃᔮᖓᑕ ᖄᒃᑲᓐᓂᐊᒍᑦ ᐱᓕᕆᕙᓚᐅᕐᖓᑦ ᖁᔭᓐᓇᒦᖅᑕᕋ. ᐊᒻᒪᓗ 

ᑐᖏᓕᕋ ᐃᖅᑲᓇᐃᔭᕐᕕᐅᑉ ᐃᓗᓕᐊ ᐊᔅᓱᕈᕐᓇᖅᑐᓂᑦ ᖃᐅᔨᕙᑦᑐᐃᑦ ᖃᐅᔨᒪᔭᒃᑲ, ᑭᓯᐊᓂ 

ᑕᑯᓐᓇᑦᑎᐊᕋᓱᐊᖅᑐᓂ ᓯᕗᒧᑦ ᐱᓕᕆᐊᕗᑦ ᐅᖁᒪᐃᑦᑑᖃᑦᑕᕐᖓᑕ. 

 

ᑕᐃᒃᑯᐊ ᐃᖅᑲᓇᐃᔭᖅᑎᓕᒫᑦ ᐃᓄᓕᕆᔨᒃᑯᓐᓄᑦ ᐱᓕᕆᕝᕕᒻᒦᑦᑐᓕᒫᑦ ᖁᔭᓐᓇᒦᖅᑕᒃᑲ ᐋᖅᑭᔅᓱᐃᕙᓪᓕᐊᓯᒪᒻᒪᑕ 

ᐊᔅᓱᕈᐊᕆᔭᑦᑎᓐᓂᑦ, ᐊᒻᒪᓗ ᑲᔪᓯᑦᑎᐊᖁᒥᓇᕐᓂᐊᖅᑯ, ᑖᒃᑯᐊ ᑮᓇᐅᔭᐃᑦ ᐊᖏᖅᑕᐅᔪᐃᑦ ᐊᔅᓱᐊᓗᒃ 

ᐃᑲᔫᑎᖃᙳᓱᒻᒪᑕ ᐃᓄᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓱᖅᑏᑦ ᐅᑯᐊ ᐊᓂᑎᑲᐃᓐᓇᒃᑭᑦ. ᐃᔅᓯᕚᖏᓐᓇᕐᓂᐊᖅᐳᓯ 

ᒪᑐᐃᖅᓯᔾᔪᑎᓄᑦ ᐱᒋᐊᑲᐅᑎᒋᓂᐊᕋᑦᑕ. 1-ᒥᓂᑦ ᓄᖅᑲᖓᓚᐅᑲᑦ. 

 

>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 17:48−ᒥ 17:49-ᒧ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᕐᓂᐊᕋᒃᑯ. ᑕᑉᐹᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑕᐃᒃᑯᐊ ᑕᑉᐹᓃᖃᑎᒋᓂᐊᖅᑕᖏᑦ ᐃᓯᖅᑎᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏᑦ, ᐃᓯᖅᑎᑲᐃᓐᓇᒃᑭᑦ. ᑖᒃᑯᐊ ᑭᒃᑰᒻᒪᖔᑦ ᓇᓗᓇᐃᑲᐃᓐᓇᒃᑯᑦ 

ᒪᑐᐃᖅᓯᔾᔪᑎᓄᐊᕐᓗᑎᓪᓗ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔅᓯᕙᐅᑖᖅ ᑐᖓᓕᑯᓗᒐ ᑯᕆᔅᑏᑦ 

ᐃᐅᔅᑦᕘᑦ, ᐊᒻᒪᓗ ᓴᐅᒥᓐᓃᑦᑐᖅ ᒨᐱᓱ ᒧᕼᐋᒧᑦ ᑐᑭᒧᐊᑦᑎᒋᔭᕗᑦ ᑮᓇᐅᔭᓕᕆᔨᒋᓯᓐᓈᖅᓱᑎᒍᑦ. 

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᒥ ᖁᕕᐊᓱᑉᐳᖓ ᑕᕝᕗᖓ ᑲᑎᒪᔨᐅᖃᑎᑦᑎᓐᓄᑦ ᓵᔅᓯᓐᓅᕈᓐᓇᕋᒪ ᑖᒃᑯᓂᖓ 

ᐊᖏᖅᑕᐅᑎᑦᑎᓇᓱᑦᓱᑕ 2025-2026 ᑮᓇᐅᔭᐃᑦ ᐊᖅᑐᑕᐅᓂᐊᖅᑐᑦ ᐊᒻᒪᓗ ᐱᓕᕆᐊᔅᓴᓄᑦ ᐸᕐᓇᐅᑎ ᑖᒃᑯᓄᖓ 

ᐱᓕᕆᕕᒋᔭᓐᓂᑦ ᒪᓕᒐᓕᕆᓂᕐᒧᑦ. 

 

ᑖᒃᑯᐊ ᐱᓕᕆᕕᒋᔭᖅᐳᑦ ᑐᔅᓯᕋᖅᐳᑦ $173,915,000.00-ᓂᑦ ᑮᓇᔭᐅᓂᑦ ᐊᐅᓚᔾᔪᑎᒋᓂᐊᖅᑕᖏᓐᓂᑦ ᐊᒻᒪᓗ 

ᑮᓇᐅᔭᐃᑦ ᐊᑐᕐᓂᐊᖅᑕᖏᓐᓂᑦ ᑕᕝᕙᓂ 2025-2026 ᑮᓇᐅᔭᐃᑦ ᐊᕐᕌᒍᖓᓐᓂᑦ, ᑖᓐᓇ ᑭᒡᒐᖅᑐᖅᐳᖅ ᓲᕐᓗ 

ᖁᕝᕙᕆᐊᖅᐳᖅ $1,872,000.00-ᓂᑦ ᑮᓇᐅᔭᓂᑦ ᐅᕝᕙᓘᓐᓃᑦ 1% ᑕᐃᑲᙵᓂᑦ 2024-2025 ᑮᓇᐅᔭᐃᑦ 

ᐊᕐᕌᒍᖓᓂ. 

 

ᐅᑯᐊ ᑕᕝᕙ ᑐᔅᓯᕋᖅᑕᕗᑦ ᐊᑐᕈᒪᔭᕗᑦ ᐃᓚᒋᐊᕈᒪᔭᕗᑦ, ᐅᕝᕙᓘᓐᓃᑦ ᐊᓯᔾᔨᕐᓂᐊᖅᑐᑦ ᑖᓐᓇ: 

 

• ᖁᕝᕙᕆᐊᕐᓗᓂ $2.7-ᒥᓕᐊᓐ ᑮᓇᐅᔭᑦ ᑖᒃᑯᓄᖓᓕᒫᖅ ᐱᓕᕆᕝᕕᒋᔭᑦᑎᓐᓂᑦ ᑖᒃᑯᐊ ᑮᓇᐅᔭᐃᑦ 

ᖁᕝᕙᕆᐊᖅᑕᐅᓚᐅᕐᓂᖏᓐᓂᑦ ᐃᖅᑲᓇᐃᔭᖅᑎᓄᑦ, ᑕᒪᒃᑯᐊ ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑮᓇᐅᔭᑦ ᑮᓇᔭᐅᖅᑖᕆᔭᐅᔪᓂᑦ ᕿᒥᕐᕈᔭᐅᔭᕇᓚᐅᖅᑎᓪᓗᒋ. ᑖᓐᓇ 

ᐱᒋᐊᕈᑎᖃᓚᐅᕐᒪᑦ ᓰᑏᕝᕙ 30, 2024-ᖑᑎᓪᓗᒍ. 

 

• ᐃᓚᒋᐊᖅᓯᒍᒪᕗᒍᑦ ᑮᓇᐅᔭᓂᑦ $27,000.00 ᑖᓐᓇ ᐊᓪᓚᑦᑎᐅᓂᐊᖅᑐᒥᑦ ᑖᒃᑯᓄᖓ ᐃᓄᐃᑦ 

ᐱᔪᓐᓇᐅᑎᖏᓐᓄᑦ ᐅᓐᓂᕐᓗᕝᕕᒻᒥ ᑖᓐᓇ ᐊᖏᖅᑕᐅᓯᒪᑉᐸᒌᓚᐅᖅᓯᒪᓪᓗᓂ 2024-2025 

ᐃᑲᔫᑎᒋᔭᐅᖁᓪᓗᓂᐅᒃ ᑖᒃᑯᐊ ᑕᒪᒃᑯᓂᖓᓗ ᐃᓄᓐᓄᑦ ᑭᐅᓵᓕᔪᓐᓇᕐᓂᖅᓴᐅᓕᕋᓱᑦᑎᓪᓗᒋᑦ. 

• ᐃᓚᒋᐊᖅᓯᒃᑲᓐᓂᖅᓱᑕ $8,000.00-ᒥᑦ ᑮᓇᐅᔭᓂᑦ ᒪᓕᒐᕐᓂᑦ ᑎᑎᕋᖅᑎᒋᖃᑦᑕᖅᑕᕗᑦ ᐃᓄᑦᑎᑑᕐᒧᑦ 

ᑐᕌᖓᔪᓂᑦ, ᑖᓐᓇᑦᑕᐅᖅ ᐊᖏᖅᑕᐅᓯᒪᔭᕇᓚᐅᖅᐳᖅ 2024-2025-ᖑᑎᓪᓗᒍ. ᑖᓐᓇ 

ᐱᓕᕆᔨᒋᓂᐊᖅᑕᕗᑦ ᑖᒃᑯᓂᖓ ᐃᓄᑦᑎᑑᓕᖅᑎᑦᑎᕆᓂᕐᒧᑦ ᑖᒃᑯᓂᖓ ᓄᓇᕗᑦ ᒪᓕᒐᖏᓐᓂᑦ, 

ᑖᒃᑯᓂᖓ ᑕᐅᑐᒐᖃᖅᓱᓂ ᐃᓄᑦᑎᑑᒻᒧᑦ ᑐᕌᖓᔪᓂᑦ ᑎᑎᕋᖅᑕᐅᕙᓪᓕᐊᑎᓪᓗᒋ ᐊᔾᔨᒌᓂᑦ ᐅᖃᐅᓯᕐᓂᑦ 

ᐅᖃᐅᓯ ᐋᖅᑭᔅᓯᒪᑦᑎᐊᕋᓱᓪᓗᑎᑦ ᑖᒃᑯᐊ ᐃᓄᑦᑎᑑᖅᑐᐃᑦ ᒪᓕᒐᖅᑎᒍᑦ ᐱᖅᑯᓯᖏᑦᑎᒍᑦ 

ᐊᑐᓕᑦᑎᐊᖅᑎᒍᒪᓪᓗᑎᒍᑦ ᐱᖁᔭᖅᑎᒍᑦ. 

 

• ᐃᓚᒋᐊᒃᑲᓐᓂᖅᓯᒍᒪᒻᒥᕗᒍᑦ ᑖᔅᓱᒥᖓ $106,000.00 ᑮᓇᐅᔭᑦ ᑖᒃᑯᐊ ᐊᐅᓚᔾᔪᑎᒋᔭᐅᓂᐊᖅᑐᐃᑦ 

ᐊᒻᒪᓗ ᐃᓚᒋᔭᐅᒃᑲᓐᓂᕆᐊᕐᓗᑎᒃ ᑖᓐᓇ ᐃᓚᕙᓪᓕᐊᓇᓱᓕᖅᑎᓪᓗᑎᒍᑦ ᓄᓇᖃᖅᑳᖅᓯᒪᔪᐃᑦ ᐃᓄᐃᑦ 

ᐸᓖᓯᖏᓐᓄᑦ 

 

• ᑖᓐᓇᓗ ᒥᑭᓪᓕᒋᐊᓕᖅᓱᑎᒍ $974,000.00 ᑮᓇᐅᔭᑦ ᑖᓐᓇ ᐊᑕᐅᓯᐊᑐᐃᓐᓇᖅ ᐃᑲᔫᑎᒋᔭᐅᓚᐅᕐᒪᑦ 

ᑖᒃᑯᓄᖓ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᐸᓖᓯᓄᑦ ᐱᒋᐊᖅᐸᓪᓕᐊᓕᖅᑎᓪᓗᒍ, ᑖᓐᓇ 

ᐊᖏᖅᑕᐅᓯᒪᓚᐅᖅᓯᒪᔪᖅ 2023-24-ᖑᑎᓪᓗᒍ. ᑭᓯᐊᓂ ᑕᕝᕗᖓ ᐃᓱᓕᕝᕕᔅᓴᖃᓚᐅᕐᒪᑦ 2025-2026. 

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐅᖃᐅᓯᕆᔪᒪᔭᒃᑲ ᐱᔭᕇᖅᐳᑦ. ᐊᐱᖅᑯᑎᔅᓴᖃᖅᑐᖃᑐᐊᖅᑲᑦ ᑲᑎᒪᔨᐅᖃᑎᓐᓂᒃ 

ᑭᐅᒪᑦᑎᐊᕋᓱᓐᓂᐊᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐹ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᑐᖓ ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᓄᑦ ᑭᒡᒐᖅᑐᐃᓪᓗᒋᑦ 

ᐅᖃᓕᒪᔪᓐᓇᕋᒪ ᕿᒥᕐᕈᓇᒃᑕᐅᓂᐊᖅᑎᓪᓗᒋᑦ 2025-2026 ᐊᑐᕈᒫᕐᓂᐊᖅᑐᑦ ᐊᒻᒪᓗ ᐸᕐᓇᐅᑏᑦ.  

 

$173,915,000.00−ᐅᔪᖅ. 1%−ᒥᒃ ᐃᓚᓯᒪᔪᑦ ᑕᑯᓐᓇᕈᑦᑎᒃᑯᑦ 2024-2025 ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. 

ᐃᖅᑲᓇᐃᔭᖅᑏᑦ ᐅᓄᕐᓂᖏᑦ 477−ᖑᓚᐅᖅᑐᑦ 476−ᙳᖅᑐᑦ. ᐱᖓᓱᓂᒃ ᐃᓚᙵᖅᑐᑎᒃ ᑕᐃᒃᑯᐊ ᐊᐅᓚᑦᓯᕕᒃ 

ᐊᒻᒪᓗ ᒪᕐᕈᒃᑲᓐᓃᒃ ᑖᒃᑯᓇᙵᑦ ᓄᓇᓕᖕᓂ ᒪᓕᒐᓕᕆᓂᕐᕕᐅᑉ ᐱᓕᕆᐊᕕᖓ. 

 

ᐊᑕᐅᓯᐅᙱᑦᑐᓂᒃ ᐱᖁᔭᕐᔪᐊᒃᑯᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᓖᑦ ᐃᓚᔮᕇᑦ ᐱᑦᑎᐊᖃᑦᑕᕐᓂᖏᖕᓄᑦ 

ᐱᖁᔭᕐᔪᐊᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᒪᓕᒐᕐᓂᐊᕐᓂᕐᒧᑦ ᐱᖁᔭᕐᔪᐊᖅ, ᐱᔨᑦᑎᕈᑎᑦ ᐱᖁᔭᕐᔪᐊᖓᑦ, 

ᐊᖅᓵᖅᓯᓂᕐᒧᑦ ᐱᖁᔭᕐᔪᐊᖅ, ᐊᒻᒪᓗ ᐱᓂᕐᓗᒃᑕᐅᔪᑦ ᐱᖁᔭᕐᔪᐊᖓᑦ. ᐊᑕᐅᓯᐅᙱᑦᑐᑦ ᑖᒃᑯᐊ ᐅᓂᒃᑳᑦ 

ᐊᐅᓚᑕᐅᔪᑦ ᒐᕙᒪᒃᑯᓐᓄᑦ ᐊᑕᙱᑦᑐᓂᑦ. ᐊᒻᒪᓗ ᐃᖅᑲᓇᐃᔭᖃᑎᒋᔭᐅᖃᑦᑕᖅᑐᑦ ᒪᓕᒐᓕᕆᔨᒃᑯᓐᓄᑦ 

ᒪᓕᒃᓯᒪᓂᐊᕐᒪᑕ ᐱᖁᔭᕐᔪᐊᖅᑎᒍᑦ ᑲᒪᒋᔭᕆᐊᖃᖅᑕᒥᖕᓂᒃ.  

 

2025-2026 ᐊᑐᕈᒫᕐᓂᐊᖅᑐᑦ ᐃᓚᖃᖅᐳᑦ $944,000.00. ᑐᖁᖓᔪᓕᕆᔨᐅᑉ ᑎᑎᕋᕐᕕᖓᓄᑦ 

ᐊᐅᓚᔾᔪᑎᒃᓴᖏᖕᓄᑦ ᐊᑐᕐᓂᐊᖅᑐᑦ, ᐊᒻᒪᓗ ᑕᖅᑲᐅᙵᐃᓯᒪᓕᖅᑐᑦ ᑐᖁᖓᔪᓕᕆᔨᒃᓴᖅᓯᐅᖅᖢᑎᑦ ᓄᓇᕗᒻᒥ 

ᓄᓇᓕᓕᒫᒥ. ᑲᑎᒪᔨᑦ ᐅᓄᑲᓪᓚᒃᑐᓂᒃ ᐊᐱᖅᓱᕈᑎᖃᖃᑦᑕᓚᐅᖅᑐᒍᑦ ᖃᓄᖅ ᑖᓐᓇ ᐱᓕᕆᕕᐅᔪᖅ 

ᐃᓐᓄᒃᓯᖃᑦᑕᕐᒪᖔᑦ ᐃᖅᑲᓇᐃᔮᒃᓴᓂᒃ ᑐᖁᖓᔪᓕᕆᔩᑦ ᐱᓪᓗᒋᑦ. ᑕᐃᓐᓇ ᑐᖁᖓᔪᓕᕆᓂᕐᒧᑦ ᐱᖁᔭᕐᔪᐊᖅ 

ᐃᓗᐊ ᓄᑖᓂᒃ ᐃᓛᒃ ᐋᖅᑭᒋᐊᖅᑕᐅᓚᐅᖅᑐᑦ ᐊᑐᓯᒋᐊᓚᐅᖅᖢᓂᓗ ᐋᒡᒌᓯ 31, 2024−ᖑᑎᓪᓗᒍ. ᑲᑎᒪᔨᑦ 

ᐅᔾᔨᕈᓱᒃᐳᑦ ᐊᑕᐅᓯᖅ ᐋᖅᑭᒋᐊᕈᑎᐅᔪᖅ ᐱᖃᓯᐅᔾᔨᓯᒪᖕᒪᑦ ᓄᑖᒥᒃ ᒪᓕᒐᕐᒥᒃ ᓴᖅᑭᑦᑎᖃᑦᑕᕆᐊᖃᕐᓂᕐᒥᒃ 

ᑎᑎᕋᕐᕕᖓᓐᓂᑦ ᐊᖓᔪᖅᑳᖓᑦ ᑐᖁᖓᔪᓕᕆᔨᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂᒃ. ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᐱᕕᖃᖅᑎᑕᐅᓂᐊᖅᑐᑦ ᕿᒥᕐᕈᔪᓐᓇᖁᓪᓗᒋᑦ ᑎᑎᕋᕐᕕᐅᑉ ᐱᒻᒪᕆᐅᑎᓂᒃ ᐃᖅᑲᓇᐃᔭᖅᓯᒪᔭᖏᓐᓂᒃ, 

ᐱᖃᓯᐅᑎᓪᓗᒋᑦ ᐊᑐᓕᖁᔭᓕᐊᖑᔪᑦ ᒪᓕᒐᖏᑦ ᑭᖑᕐᖓᒍᑦ ᑐᖁᖓᔪᓕᕆᔨᒃᑯᑦ ᖃᐅᔨᓴᐃᓚᐅᖅᑎᓪᓗᒋᑦ 

ᑲᑎᒪᔾᔪᑎᖃᕐᓗᑎᒃ ᑐᖁᔾᔪᑕᐅᔪᕕᓂᕐᒥᒃ. ᑲᑎᒪᔨᕋᓛᑦ ᐅᐱᒍᓱᑦᑎᐊᖅᐳᑦ ᓄᓇᕗᒥ ᑐᖁᖓᔪᓕᕆᔨᐅᔪᓂᒃ ᐊᒃᓱᐊᓗᒃ 

ᐱᒻᒪᕆᐅᔪᒥᒃ ᐊᒃᓱᕈᕐᓇᑑᓪᓗᑎᒡᓗ ᐃᖅᑲᓇᐃᔮᕆᔭᖓᑦ ᐱᓪᓗᒍ. 

ᐱᓕᕆᕕᐅᑉ ᑐᒃᓯᕋᐅᑎᖓ ᐊᕐᕌᒍᐊᓄᑦ 2025-2026 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᑦ ᐱᖃᓯᐅᔾᔨᓯᒪᕗᑦ 

$69,384,000−ᓂᑦ ᐊᐅᓚᔾᔪᑎᒃᓴᖏᓐᓂᒃ ᐸᓖᓯᒃᑯᑦ ᐱᓕᕆᕕᖓᑦᑕ. ᑐᓴᒐᒃᓴᑦ ᐃᓗᐊᓃᑦᑐᑦ ᐱᓕᕆᕕᐅᑉ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐱᖃᓯᐅᔾᔨᓯᒪᕗᖅ 203−ᓂᒃ ᐸᓖᓯᐅᓪᓗᑎᒃ ᐃᖅᑲᓇᐃᔮᒃᓴᑦ ᐃᓂᖏᓐᓂᒃ 

ᓄᓇᓕᖏᓐᓂ ᓄᓇᕗᑦ. ᐃᓚᖓᑦ ᐱᓕᕆᕕᐅᑉ ᓯᕗᓪᓕᐅᑎᓯᒪᔭᖓ 2025-2026 ᐊᕐᕌᒍᐊᓄᑦ “ᐃᑲᔪᖅᑐᖁᓪᓗᒋᑦ 

ᐸᓖᓯᒃᑯᓐᓂᒃ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ ᐃᓄᖕᓂᒃ ᐸᓖᓯᐅᓂᐊᖅᑐᓂᒃ, ᐃᖅᑲᓇᐃᔭᖅᑎᑐᐃᓐᓇᕐᓂᒡᓗ ᐊᒻᒪ 

ᑕᖅᑲᒃᑯᓄᖓ ᐱᔨᑦᓯᖅᑎᐅᓗᑎᒃ ᐃᖅᑲᓇᐃᔭᖅᑎᐅᓂᐊᖅᑐᓂᒃ.  

 

ᑲᑎᒪᔨᕋᓛᑦ ᓴᓐᖏᔪᒃᑯᑦ ᐃᑲᔪᖅᑐᐃᕗᑦ ᐱᒋᐊᖅᑕᐅᒐᓱᐊᖅᑐᓂᒃ ᐃᖅᑲᓇᐃᔭᖅᑎᑖᕋᓱᐊᕈᑎᖏᓐᓂᒃ ᐅᓄᕐᓂᖅᓴᓂᒃ 

ᐃᓄᖕᓂᒃ ᐸᓖᓯᒃᑯᑦ ᐱᓕᕆᕕᖓᓐᓂ. ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐃᓱᒫᓗᒍᑎᖃᕐᖢᑎᒃ ᒫᓐᓇᕋᑖᖑᓚᐅᖅᑐᖅ 

ᐅᔾᔨᕆᔭᐅᓚᐅᕐᒪᑕ ᐃᓄᑐᐃᓐᓇᐃᑦ ᐅᓐᓂᕐᓗᒍᑎᖏᑦ ᐊᒻᒪ ᐊᑲᕆᓐᖏᑕᖏᓐᓄᑦ ᖃᐅᔨᓴᖅᑎᐅᔪᑦ ᑲᒥᓴᖁᑎᖏᑦ 

ᐸᓖᓯᒃᑯᑦ ᓇᓗᓇᐃᖅᓯᓚᐅᕐᒪᑕ “ᐊᒃᓱᐊᓗᒃ ᑮᓇᐅᔭᑭᓗᐊᕐᓂᖏᓐᓂ” ᓄᓇᓕᖕᓂ ᐸᓖᓯᒃᑯᑦ ᑎᑎᕋᕕᖁᑎᖏᑦ. 

 

ᑲᑎᒪᔨᑦ ᐅᔾᔨᕈᓱᒃᐳᑦ ᓄᕕᐱᕆ 20, 2024−ᖑᑎᓪᓗᒍ, ᑲᓇᑕᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ 

ᑮᓇᐅᔭᖃᖅᑎᑦᓯᓂᐊᕐᓂᖏᓐᓂᒃ $4 ᒥᓕᐊᓐᓂᒃ ᓄᓇᕗᒧᑦ ᑕᐃᑲᓐᖔᕐᓗᑎᒃ ᖁᑭᐅᑎᑦ ᐊᒻᒪ ᐱᕋᔭᐃᑦ ᑲᑐᔾᔨᖃᑎᒌᑦ 

ᐅᓇᑖᕆᔭᐅᖓᓱᐊᕐᓂᖏᓐᓄᑦ ᑮᓇᐅᔭᖁᑎᖏᓐᓂᑦ. ᑖᒃᑯᐊ ᑮᓇᐅᔭᐃᑦ “ᐃᑲᔪᖅᓱᐃᓂᐊᖅᑐᑦ ᐱᓕᕆᔭᖏᓐᓂᒃ 

ᓄᓇᓕᐅᔪᑦ ᑎᒥᖁᑎᖏᑕ ᐊᒻᒪᓗ ᐸᓖᓯᒃᑯᓐᓄᑦ ᐊᑐᖅᑕᐅᓗᑎᒃ ᐅᓇᑖᖃᖅᑎᓪᓗᒋᑦ ᖁᑭᐅᑎᓂᒃ ᐊᑐᕐᓗᑎᒃ 

ᖃᓄᐃᓕᖅᑐᖃᑦᑕᖅᑐᑦ ᐊᒻᒪ ᓄᓇᕗᒥᐅᑦ ᓄᓇᓕᖏᑦ ᐊᑦᑕᕐᓇᖏᑦᑐᒦᖁᓪᓗᒋᑦ.”  

 

ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᑎᓪᓗᒍ, ᑲᑎᒪᔨᑦ ᐊᐱᖅᓱᕈᑎᖃᓚᐅᖅᑐᑦ ᐅᓄᑲᓪᓚᒃᑐᓂᒃ ᐱᔾᔪᑎᒋᓪᓗᒋᑦ 

ᐊᐅᓚᔾᔭᒃᑕᐅᓯᒪᔪᑦ ᐱᓕᕆᕕᖓᓐᓄᑦ ᐱᓪᓗᒋᑦ ᐊᒻᒪ ᐸᓖᓯᒃᑯᑦ ᐱᓕᕆᔭᖏᑦ ᑎᑭᐅᑎᔪᓐᓇᖁᓪᓗᒋᑦ 

ᓯᕗᓪᓕᐅᑎᔭᐅᓯᒪᔪᒧᑦ ᖁᑭᐅᑎᓂᒃ ᐊᑐᕐᖢᑎᒃ ᖃᓄᐃᓂᕐᓗᖃᑦᑕᖅᑐᑦ ᓄᓇᕗᑦ ᐃᓗᐊᓂ ᐱᓪᓗᒋᑦ. 

 

ᐱᓕᕆᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ ᓄᓇᕗᒥ ᐱᕋᔭᒃᑕᐃᓕᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎ ᐸᕐᓇᐅᑦ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᒫᑦᓯ 14, 2017, ᐊᒻᒪ ᐃᓱᓕᕝᕕᒃᓴᖃᖅᑐᖅ ᐊᕐᕌᒍᐊᓂ 2022. ᑲᑎᒪᔨᕋᓛᑦ 

ᐅᔾᔨᕈᓱᒃᐳᑦ ᐱᓕᕆᕕᐅᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑎ ᐅᖃᖅᓯᒪᖕᒪᑦ ᐃᓚᖓᑦ ᓯᕗᓪᓕᐅᑎᔭᐅᓯᒪᔪᖅ 2025-

2026 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ “ᐃᖅᑲᓇᐃᔭᖃᑎᒋᓗᒋᑦ ᐱᓕᕆᖃᑎᒋᓗᒋᑦ ᐸᓖᓯᒃᑯᑦ ᓴᖅᑭᑦᑎᓗᑎᒃ ᐊᒻᒪᓗ 

ᐊᑐᓕᖅᑎᑦᑎᓗᑎᒃ ᐱᕋᔭᒃᑕᐃᓯᒪᑎᑦᓯᓂᕐᒧᑦ ᐸᕐᓇᐅᑎᐅᓂᐊᖅᑐᒥᒃ.” ᑲᑎᒪᔨᕋᓛᓄᑦ ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᐳᑦ ᑕᒪᑐᒧᖓ ᑐᓴᖅᑎᐅᒃᑲᓐᓂᓛᕆᐊᒃᓴᖅ ᐱᒻᒪᕆᐅᔪᒧᑦ ᐃᖅᑲᓇᐃᔭᖅᑕᐅᔪᒧᑦ. 

 

ᓄᕖᕝᕙ 8, 2022-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑕ ᐊᑦᑕᓇᔾᔭᐃᖅᓯᒪᓂᕐᒧᑦ ᒥᓂᔅᑕᖓᑦ ᐊᒻᒪ ᓄᓇᕗᒻᒧᑦ 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᑲᑐᔾᔨᓪᓗᑎᒃ ᓴᖅᑭᑦᑎᓚᐅᖅᑐᑦ ᐅᖃᐅᓯᒃᓴᓂᒃ ᐱᔾᔪᑎᓕᖕᓂᒃ ᐊᓪᓚᐃᑦ ᐃᓄᐃᓪᓗ 

ᐸᓖᓯᓕᕆᓂᕐᒧᑦ ᑐᕌᖓᔪᓂᒃ ᓄᓇᕗᒻᒧᑦ.  

 

ᑲᑎᒪᔨᕋᓛᑦ ᑕᑯᒻᒪᑕ ᒐᕙᒪᒃᑯᑦ ᑐᔅᓯᕌᖏᑦ 2025-2026-ᒥ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᑦ, ᑕᒪᓐᓇᒎᖅ 

ᐊᑐᓕᖅᑕᐅᓂᖓ ᐊᓪᓚᐃᑦ ᐃᓄᐃᓪᓗ ᐸᓖᓯᕈᖅᑎᑕᐅᒐᓱᓐᓂᖏᓐᓂᑦ, ᐊᒥᓲᓂᖅᓴᕈᖅᑎᑦᑎᒍᓐᓇᕐᓂᐊᖅᑐᐃᑦ 

ᐸᓖᓯᓂᑦ ᐊᒻᒪ ᓴᙱᓂᖅᓴᐅᔪᓂᑦ ᐱᓕᕆᖃᑎᖃᕈᓐᓇᖅᓯᓗᑎᒃ ᓄᓇᓕᒻᒥᐅᑕᐃᑦ ᐸᓖᓯᒃᑯᓐᓂ.  

 

ᑕᐃᒫᒃ ᓇᓗᓇᐃᖅᓯᒍᓐᓇᖃᑦᑕᕐᓂᐊᖅᑐᐃᑦ ᐅᓗᕆᐊᓇᕈᓐᓇᖅᑐᓂᒃ ᐅᓗᕆᐊᓇᖅᑐᒦᒍᓐᓇᖅᑐᓂᓪᓗ 

ᓄᖅᑲᑎᑦᑎᖃᑦᑕᕈᓐᓇᕐᓂᐊᕐᖓᑕ ᐱᕋᔭᑦᑐᖃᓚᐅᖏᓐᓂᖓᓂᒃ. ᒪᓕᒐᓕᐅᖅᑏᑦ ᐊᐱᖅᓱᓚᐅᑐᑦ, ᒪᓕᒐᓕᐅᖅᑏᑦ 

ᐊᐱᖅᑯᑎᖃᖁᕈᓘᔭᖅᐸᓚᐅᖅᑐᐃᑦ ᑖᔅᓱᒪ ᒥᔅᓵᓄᑦ. ᖃᑦᑎᓂᓪᓗ ᐃᖅᑲᓇᐃᔮᓂᑦ ᓴᖅᑭᖅᓯᓯᒪᒻᒪᖔᑕ, ᐊᒻᒪᓗ 

ᑮᓇᐅᔭᖏᑦ ᖃᓄᖅ ᐊᕕᑦᑐᖅᓯᒪᔭᐅᓂᐊᕐᒪᖔᑕ. ᒪᓕᒐᓕᐅᖅᑏᑦ ᓂᕆᐅᑦᑎᐊᓂᐊᕐᒥᔪᖅ ᐱᕙᓪᓕᐊᔭᐅᓂᖓᓂᒃ 

ᑐᓴᖅᑎᑕᐅᖃᑦᑕᕐᓂᐊᖅᑐᒋᓪᓗᑎᒃ ᐱᒻᒪᕆᐊᓘᔪᒥᒃ ᑖᔅᓱᒥᖓ.  

 

ᒪᓕᒐᓕᕆᔨᒃᑯᑦ ᑐᔅᓯᕌᖏᑦ 2025-2026 ᐊᕐᕌᒍᖓᓂᒃ ᐃᓚᕐᖓᑕ $4,520,000.00-ᓂᑦ ᓄᓇᓕᓐᓂ 

ᐊᓄᓪᓚᔅᓰᕕᓕᕆᓂᕐᒧᑦ. ᓄᓇᓕᓐᓂ ᐊᓄᓪᓚᔅᓰᕕᓕᕆᔩᑦ ᐃᑲᔪᑦᑕᓲᑦ ᐅᐊᑦᑎᖃᑦᑕᖅᑐᑎᒃ ᐱᓕᕆᑎᑦᑎᖃᑦᑕᑐᒃ 

ᐃᓐᓇᕐᓂᑦ ᐃᓅᓱᑦᑐᓂᓪᓗ ᐱᕋᔭᑦᑐᒥᓂᐅᔪᓂᑦ. ᐱᕋᔭᑦᑕᐃᓕᒪᑎᑕᐅᔪᓂᑦ ᐅᕝᕙᓘᓐᓃᖅ ᒪᓕᒋᐊᖃᖅᑎᑕᐅᔪᓂᑦ 

ᐃᖅᑲᖅᑐᐃᕕᒃᑯᑦ.  



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᑖᔅᓱᒥᖓ ᐊᐅᓚᑕᐅᓂᖓᓂᒃ ᐃᓱᒫᓘᑎᖃᓚᐅᖅᑐᐃᑦ. ᐊᒻᒪᓗᑦᑕᐅᖅ ᖃᓄᑎᒋ 

ᐱᔭᔅᓴᖅᑖᕆᓯᒪᔭᖏᓐᓂᑦ ᐱᓕᕆᐊᖃᕈᓐᓇᐸᒃᑲᓗᐊᕐᒪᖔᑕ ᓄᓇᓕᓐᓂ ᐊᓄᓪᓚᔅᓰᕕᓕᕆᔨᖃᖏᑦᑐᓂᒃ ᐊᒻᒪ 

ᐃᖅᑲᓇᐃᔮᖁᑎᓕᐅᒐᓗᐊᖅᑐᑎᒃ ᐃᓐᓄᑦᑕᐅᓯᒪᖏᓪᓗᑎᒃ.  

 

ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᒃᑲ, ᐱᓪᓗᒋᑦ ᑐᔅᓯᕋᖑᔪᐃᑦ 2025-2026-ᒥ ᑮᓇᐅᔭᖅᑐᕈᑎᔅᓴᖏᑦ 

ᐱᓕᕆᐊᔅᓴᖏᓐᓄᓪᓗ ᐸᕐᓇᐅᑎᖏᓐᓄᑦ ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᔅᓴᑐᐃᓐᓇᓕᑦᑕᖅᑲᖅᑳ ᒪᑐᐃᖅᓯᒍᑎᓄᑦ? ᐱᑕᖃᖏᑉᐸᑦ E4-ᒧᑦ ᒪᑉᐱᖅᓯᐅᒃ, 

ᒪᓕᒐᓕᕆᔨᒃᑯᑦ ᐊᖏᔪᖅᑳᖃᕐᕕᖓᑦ ᑲᑎᓪᓗᒋᑦ ᓂᕈᐊᖅᑕᐅᒋᐊᓖᑦ $28,047,000.00, ᐊᐱᖅᑯᑏᑦ. E4-ᒦᒃᑲᑦᑕ 

ᐊᖏᔪᖅᑳᖃᕐᕕᖓᑦ, ᒪᓕᒐᓕᕆᔨᒃᑯᑦ. ᑲᑎᓪᓗᒋ ᓂᕈᐊᕈᑕᐅᒋᐊᓖᑦ $28,047,000.00. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): E5-ᒧᑦ ᒪᓕᒐᕐᓂᖅ ᒪᓕᑦᑕᐅᑎᑦᑎᓂᖅ ᑲᑎᑦᑐᒋᑦ ᓂᕈᐊᕈᑕᐅᒋᐊᓖᑦ ᐋᖅᑭᐅᒪᒍᑎᔅᓴᐃᑦ 

$69,384,000.00. ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐱᒋᐊᖅᑳᕈᒪᔪᖓ ᐊᐱᖅᑯᑎᒋᒌᔪᔭᓐᓄᑦ 

ᐊᐱᖅᓱᕐᓇᐅᑎᓪᓗᒍ ᐱᔾᔪᑎᖃᖅᑐᐃᑦ ᑭᒃᑯᑐᐃᓐᓇᕐᓂᑦ ᓄᓇᕗᒻᒥ ᓄᓇᖃᖅᑐᓂᒃ. ᑲᓇᑕᒥ ᐊᑎᖃᖃᑕᐅᔪᓂᑦ 

ᖁᓄᔪᕐᓂᐊᖅᑏᑦ ᐊᑎᓕᐅᖅᑕᕕᖓᓄᑦ, ᐃᖅᑲᖅᑐᐃᕕᒃᑯᓪᓗ ᑕᐃᒪᐃᒋᐊᖃᖅᑎᑕᐅᓪᓚᕆᓲᖑᒻᒪᑕ. ᐊᒻᒪᓗᑦᑕᐅᖅ 

ᐃᓄᒋᐊᕐᕕᐅᓲᓄᑦ ᐅᐸᒋᐊᖃᕈᓐᓃᖅᑎᑕᐅᓲᖑᓪᓗᑎᒃ ᐃᓕᓴᕕᓐᓄᑦ ᐱᙳᐊᕐᕕᖏᓐᓄᓪᓗ.  

 

ᖁᐊᖅᓵᓇᓪᓚᕆᓲᖑᒻᒪᑦ ᐊᒥᓱᑲᓪᓛᓘᒻᒪᑕ ᐅᓗᕆᐊᓇᖅᑐᐃᑦ ᖁᓄᔪᕐᓂᐊᖃᑦᑕᖅᓯᒪᔪᐃᑦ, 

ᐃᖅᑲᖅᑐᖅᑕᐅᖃᑦᑕᖅᓯᒪᓪᓗᑎᒃ ᐊᑦᑕᓇᓪᓚᕆᓐᓂᕋᑕᐅᓕᖅᓯᒪᒻᒪᑕ. ᑕᐃᒫᒃ ᑕᕝᕙ ᐱᒻᒪᕆᐊᓘᓱᒋᕙᕋ. 

ᓴᖅᑭᔮᖅᑎᑕᐅᒋᐊᖏᓐᓇᖃᑦᑕᖅᑲᑦ ᑖᓐᓇ? ᐊᐱᕆᒃᑲᓐᓂᕈᒪᔪᖓ ᐅᓪᓗᒥᒧᑦ ᐅᓪᓗᒥᓕ ᖃᑦᑎᐅᓕᖅᑲᑦ ᑕᐃᒪ 

ᑲᓇᑕᒥ ᖁᓄᔪᕐᓂᐊᓲᑦ ᐊᑎᓕᐅᖅᑕᐅᕕᖓᓂ ᐃᖅᑲᖅᑐᖅᑕᐅᑎᑕᐅᒃᑲᓐᓂᖅᓯᒪᕚᑦ ᒪᓕᒋᐊᓕᖏᓐᓂᑦ 

ᒪᓕᓐᓂᖏᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᒃᑯᑦ 

ᐊᐱᖅᓱᖅᑕᐅᑎᓪᓗᑕ ᑭᐅᔾᔪᑎᓂᒃ ᑐᓂᓯᓂᐊᕐᓂᕋᓚᐅᒪ. ᑕᐃᓐᓇ ᒪᓕᒐᓕᐅᖅ ᕿᓄᐃᓵᑦᑎᐊᕈᓐᓇᖅᑲᑦ ᓇᒡᒐᔭᐅᒥ 

ᓇᒡᒐᔾᔭᐅᓕᖅᑭᒥᓪᓘᓐᓃᑦ ᑭᐅᒋᐊᕈᓐᓇᓛᕋᒃᑭᑦ ᑖᒃᑯᐊ ᐊᐱᖅᑯᑎᒋᓚᐅᖅᑕᖏᑦ, ᒫᓐᓇᓗ ᐊᐱᖅᑯᑎᒋᒃᑲᓐᓂᖅᑕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐅᑕᖅᑭᓂᐊᓕᖅᑲᒃᑲ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ ᑭᐅᓕᕈᕕᑦ ᐱᓇᓱᐊᕈᓯᐅᓛᖅᑐᒥ. ᑕᖅᑲᒃᑯᐊ ᑐᓵᑎᓪᓗᒋ ᐊᐱᖅᓱᕈᒪᑐᐃᓐᓇᖅᑲᐅᒋᒃᑭᑦ.  

 

ᐊᒻᒪ ᐅᖃᐅᓯᕆᓯᒪᒻᒥᔭᕋᑦᑕᐅᖅ ᐅᓇ, ᒪᑐᐃᖅᓯᒍᑎᒋᖅᑲᐅᔭᓐᓃᖃᐅᓪᓗᓂᓗ ᐅᓂᒃᑳᓕᐅᖅᑐᖃᕋᑖᕐᓂᕐᖓᑦ ᑭᙵᕐᓂ 

ᖃᓄᐃᓐᓂᐅᓚᐅᖅᓯᒪᔪᒥᒃ 2020-ᒥ, ᑖᒃᑯᐊ ᑕᖅᑲᐅᖓ ᐸᓖᓯᒃᑯᑦ ᐸᓖᓯᐅᙱᑦᑐᓄᑦ ᐅᕐᓂᓗᔅᓴᕐᕕᖏᓐᓄᑦ ᐅᓂᒃᑳᑦ 

ᓴᖅᑭᖅᑕᐅᕋᑖᓚᐅᕐᖓᑕ. ᐃᓚᖓᒎᖅ ᖃᐅᔨᔭᒥᓂᐅᔪᖅ ᐅᖃᐅᓯᖃᑦᑎᐊᓪᓚᕆᔅᓯᒪᓪᓚᕆᐅᒪᕐᖓᑦ. ᐅᓂᒃᑳᓕᐊᒥᓃᓪᓗ 

ᐃᓗᓕᖏᑦ ᐃᓛᑰᖓᑎᑕᒻᒪᕆᑦᑐᓂ ᐅᓂᒃᑳᕆᔭᐅᓚᐅᕐᖓᑦ ᐱᒻᒪᕆᐊᓗᒥᓂᐅᓂᖓᓄᑦ, 

ᐃᖅᑲᓇᐃᔭᖅᑎᑭᓗᐊᕐᓂᖏᓐᓂᑦ ᐸᓖᓯᒃᑯᓐᓂᑦ ᐅᖃᐅᓯᖃᖅᑐᑎᒃ.  

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

82 

ᒥᓂᔅᑕ ᑭᐅᔪᖅᓇᖅᑲᖃᐃ ᑭᐅᔪᒪᕙᖃᐃ, ᑖᓐᓇ ᐃᓛᒃᑯᑦ ᐅᓂᒃᑳᕆᔭᒥᓂᐅᔪᖅ ᑖᔅᓱᒥ ᐃᓛᒃ, ᐅᓂᒃᑳᕆᔭᒥᓂᐅᔪᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. 

ᑕᐃᒃᑯᐊ ᐅᓂᒃᑳᓕᐊᒥᓃᑦ ᐱᓚᐅᖅᑕᕗᑦ, ᕿᒥᕐᕈᐊᖃᑦᑕᖅᑐᕗᓪᓗ ᒫᓐᓇ ᐅᖃᓕᒫᖃᑦᑕᖅᑕᕗᑦ. ᒪᓕᒐᓕᕆᔨᒃᑯᑦ 

ᑭᐅᓂᖃᓚᐅᖅᑐᐃᑦ ᕿᒥᕐᕈᓚᐅᖅᑐᑎᒃ 2020, 2013-2023-ᒧᑦ ᑮᓇᐅᔭᖏᑦ ᑕᐃᒪᓐᓇᓪᓗᐊᖅ 

ᐃᓚᒋᐊᖅᑕᐅᓚᐅᖅᓯᒪᔪᐃᑦ ᐸᓖᓯᒃᑯᑦ ᑮᓇᐅᔭᖅᑖᕆᕙᑦᑕᖏᑦ. ᑖᓐᓇ ᑲᔪᓰᓐᓇᖅᑐᓂᓗ ᑮᓇᐅᔭᖃᖅᑎᑕᐅᓂᖏᑦ, 

ᑐᔅᓯᕋᒃᑲᓐᓂᕋᓗᐊᕐᒥᔪᖓ ᑮᓇᐅᔭᒃᑲᓂᕐᓂᑦ ᐊᓪᓚᓄᑦ ᓄᓇᖃᖅᑳᖅᑐᒥᓂᕐᓄᓪᓗ ᐸᓖᓯᑖᕈᑎᔅᓴᐅᔪᓂᑦ, ᑕᐃᒃᑯᐊ 

ᑮᓇᐅᔭᑦ ᑕᒪᐅᙵᖁᓪᓗᒋᑦᑕᐅᖅ. 

 

ᒪᓕᒐᓕᔨᒃᑯᓐᓄᑦ ᒥᓂᔅᑕᐅᓪᓗᖓ, ᑐᔅᓯᕋᐅᑎᑖᕆᓯᒪᔭᓕᒫᕗᑦ ᐸᓖᓯᒃᑯᓐᓂᑦ ᑮᓇᐅᔭᓂᒃ ᑐᔅᓯᕋᒃᑲᓐᓂᖅᑐᑎᒃ. 

ᐊᖏᖅᑕᐅᖃᑦᑕᖅᓯᒪᒻᒪᑕ ᐅᕙᖓᑦ ᒪᓕᒐᓕᐅᕐᕕᒻᒥ. ᐊᒻᒪᓗᑦᑕᐅᖅ ᐱᓕᕆᖃᑎᖃᖅᐸᑲᑦᑕ ᐊᑦᑕᓇᖅᑐᓕᕆᔨᖏᓐᓂᑦ 

ᒐᕙᒪᑐᖃᒃᑯᑦ ᐊᑦᑕᓇᖅᑐᓕᕆᔨᖏᓐᓂᑦ 25%-ᓂᑦ ᐊᑭᓖᓲᖑᒻᒪᑕ. 

 

ᖁᔭᒋᕕᐅᑎᖃᑦᑕᑕᒃᑲ ᑕᐃᒪᐃᑦᑐᓂᒃ ᐸᓖᓯᐅᖏᑦᑐᑦ ᐸᓖᓯᒃᑯᓐᓄᑦ ᐸᓖᓯᒃᑯᑦ ᐱᑯᑦᑐᓐᓂᒥᓂᖏᓐᓄᑦ ᐅᕐᓂᓗᔅᓴᕐᕖᑦ 

ᐅᓂᒃᑳᓕᐅᓲᖑᒻᒪᑕ ᑭᓱᒃᑲᓂᕐᓂᑦ ᐱᓕᕆᔾᔪᑎᖃᕆᐊᖃᕐᒪᖔᑕ ᓇᓗᓇᐃᖅᑐᐃᓲᖑᒻᒪᑕ. ᐊᑐᕈᓐᓇᖅᑐᑎᒍᓪᓗ 

ᑐᔅᓯᕋᓕᕈᑦᑕ ᑮᓇᐅᔭᒃᑲᓂᕐᓂᑦ. ᑕᐃᒃᑯᐊ ᑐᔅᓯᕌᕆᓛᕐᒥᒐᑦᑎᒍ ᑕᐃᒪ ᐸᓖᓯᒃᑯᓐᓄᑦ ᑐᕌᖓᔪᓂᑦ, 

ᓈᒻᒪᒋᐊᖃᕋᓗᐊᕐᖓᑕ ᓈᒻᒪᑦᑐᓂᒃ ᑮᓇᐅᔭᖃᖅᑎᑕᐅᖃᑦᑕᕆᐊᖃᕋᓗᐊᕋᑦᑕ ᐸᓖᓯᖃᖅᑎᑦᑎᒍᓐᓇᕐᓂᐊᕋᑦᑕ 

ᓈᒻᒪᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᖅᑕᐅᑦᑎᐊᕈᓐᓇᖅᑳ ᒥᓂᔅᑕ, ᑐᓴᖅᐸᓪᓚᐃᕋᑖᕋᒃᑭᑦ 25%-ᖏᓐᓂᑦ 

ᑮᓇᐅᔭᖅᑖᑦᑎᑕᐅᓐᓂᖅᑭᓰ ᐸᓖᓯᒃᑯᓐᓄᔅᓴᖅ? ᑳᓐᑐᕌᖏᓐᓇ 70% ᐊᒻᒪ 30%−ᓚᔫᔮᔪᔪᑦ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᒪᒥᐊᓇᖅ ᐊᐃᑉᐹᓂᒃ ᓇᓴᖅᓯᒪᐃᓐᓇᕋᒪ 75/25-ᓕᕆᓲᖑᒐᑦᑕ. 

ᑕᐃᒃᑯᐊᓕ ᑲᓇᑕᒥ ᐸᓖᓯᒃᑯᑦ ᑳᓐᑐᕌᖓ, ᖁᔭᓐᓇᒦᒃ, ᐃᒃᓯᕙᐅᑖᖅ. 70%-ᖓ ᐊᑭᓕᖅᑕᐅᓲᖅ ᐅᕙᖓᑦ 

ᒪᓕᒐᓕᐅᕐᕕᒻᒥᑦ ᐊᒻᒪ 30% ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᕙᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᓄᓇᕗᒻᒥ ᐱᕋᔭᖃᑦᑕᖅᑐᐃᑦ ᐊᒥᓲᒻᒪᑕ 

ᖁᑦᑎᓂᖅᐹᖑᒻᒪᒡᒎᖅ ᑲᓇᑕᒥ. ᓄᓇᕗᓪᓗ ᓄᓇᑦᓯᐊᕐᓗ ᓇᓪᓕᑭᑕᐅᔾᔨᑐᐃᓐᓇᖅᓯᒪᒐᑦᑕ ᐱᕋᔭᖃᓛᖑᔪᓂᑦ ᑲᓇᑕᒥ. 

ᑖᓐᓇ ᐅᐱᒋᔭᔅᓴᐅᓇᓂᓗ, ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᓪᓗ ᐊᔅᓱᐊᓗᒃ ᐱᕋᔭᑦᑐᑦ. ᑖᒃᑯᐊ ᒪᓕᒐᓕᕆᔨᒃᑯᑦ 

ᐱᓕᕆᐊᕆᒋᐊᓕᖏᓐᓂᑦ ᐊᑦᑕᓇᖅᑐᓕᕆᓂᕐᒥᑦ ᐱᓕᕆᙱᓗᐊᖅᑐᒋᖃᑦᑕᕋᒃᑭᑦ.  

 

ᐸᓖᓯᒃᑯᑦ ᐱᖃᕐᖓᑕ 203-ᓂᑦ ᐸᓖᓯᓂᑦ, 203-ᓄᑦ ᓈᒻᒪᑦᑐᓂᒃ ᑮᓇᐅᔭᖃᕆᐊᖃᖅᑯᑦ. ᖁᐊᖅᓵᓪᓚᕆᓚᐅᕋᒪ 

ᐅᓂᒃᑳᑦ ᑭᙵᕐᓂ ᖃᓄᐃᓐᓂᒥᓃᑦ ᐅᓂᒃᑲᕆᒐᒃᑭᑦ. ᐸᓖᓯᒃᑯᒡᒎᖅ ᑐᔅᓯᕋᐅᑎᓕᖃᑦᑕᓂᕋᓗᐊᕐᖓᑕ 

ᐊᒥᓱᕈᕆᐊᖁᔨᓪᓗᑎᒃ ᐸᓖᓯᖁᑎᖏᓐᓂᑦ ᑭᙵᕐᓂ, ᐊᑦᑕᓇᖅᑐᓕᕆᑦᑎᐊᖃᑦᑕᕈᓐᓇᕐᓂᐊᕋᒥᒃ. ᓄᓇᕗᑦ 

ᒐᕙᒪᖓᑦᑕᐅᖅ ᑖᒃᑯᐊ ᐃᓱᒪᑖᖅᑎᐅᓂᕐᖓᑕ, ᓈᒻᒪᑦᑐᓂᒃ ᐸᓖᓯᖃᖅᑎᑎᓐᓂᖏᒻᒪᑕ.  

 

ᐊᐱᓯᕆᒍᒪᔭᕋ ᒥᓂᔅᑕ ᑖᓐᓇ ᑭᐅᔪᓐᓇᕐᒪᖔᒍ ᑭᐅᒃᑲᓐᓂᕈᓐᓇᕐᒪᖔᒍ. ᓇᓗᓇᖏᑦᑎᐊᓕᕐᖓᑦ ᐱᕋᔭᖃᑦᑕᖅᑐᐃᑦ 

ᐊᒥᓲᓂᖏᑦ ᐱᓪᓗᒋᑦ. ᐸᓖᓯᒃᑯᑦ ᐊᒥᓲᓂᖅᓴᓂᒃ ᐸᓖᓯᖁᑎᖃᕆᐊᖃᕐᖓᑕ ᐊᑦᑕᓇᖅᑐᒦᓐᓂᐊᖏᒻᒪᑕ ᑭᒃᑯᓕᒫᑦ. 

ᑭᖑᓪᓕᕐᒥ ᐊᐱᕆᒐᔭᓕᖅᑐᖓ, 203-ᖑᑯᐊ ᐸᓖᓰᑦ ᓈᒻᒪᓂᐊᖅᑳᑦ? ᐊᑦᑕᓂᖅᑐᒦᑦᑎᑦᑎᑦᑕᐃᓕᒪᓗᓂ ᑭᒃᑯᓕᒫᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓪᓚᔅᓯᒪᔭᖁᑎᒃᑲ 213-ᖑᖅᑰᕐᒪᑕ 

ᐸᓖᓯᒃᑯᓐᓃᑦᑐᑦ ᑮᓇᐅᔭᖅᑐᕈᑎᔅᓴᕗᑦ ᑮᓇᐅᔭᖃᖅᑎᑦᓯᒍᑎᐅᕙᑦᑐᖅ. ᑖᒃᑯᐊ ᐱᒍᓐᓇᕈᑎᒋᔭᕗᑦ ᒫᓐᓇᐅᔪᖅ 

ᑮᓇᐅᔭᖅᑐᕈᑎᒋᒐᓱᒍᒪᔭᕗᑦ ᑖᒃᑯᐊ ᓈᒻᒪᒐᓱᑦᑐᑦ ᐸᓖᓯᒃᑯᓐᓄᑦ.  

 

ᑕᐃᒪᑦᑕᐅᖅ ᑮᓇᐅᔭᒃᑲᓐᓂᕐᓂᑦᑕᐅᖅ ᐱᓇᓱᒃᑲᓐᓂᖅᐸᒃᑲᓗᐊᕐᒥᔪᒍᑦ, ᑕᐃᒪ ᐃᓚᖓᑦ ᐱᐅᓪᓚᕆᒃᓯᒪᒻᒥᔪᖅ 

ᓱᓕᒃᑲᓐᓂᖅ ᓄᓇᕗᖏᓛᑦ ᐃᓚᐅᕝᕕᖃᒃᑲᓐᓂᕈᓐᓇᖅᓯᒪᒻᒪᑦ ᓄᓇᖃᖅᑳᖅᑐᓂᒃ ᐃᓄᓐᓂᓪᓗ 

ᐸᓖᓯᖃᖅᑎᑦᓯᓂᐅᕙᑦᑐᒧᑦ ᑮᓇᐅᔭᖃᒃᑲᓐᓂᕈᑎᐅᓂᐊᖅᑐᖅ ᐸᓖᓯᒃᑯᓐᓄᑦ.  

 

ᐃᓚᓪᓗᒋᑦ ᑕᐅᑐᑕᒃᑯᓪᓗᓕ ᐱᔾᔪᑎᒃᓴᖃᑦᑎᐊᕐᓂᐊᖅᑐᒍᑦ ᐸᓖᓯᒃᑯᑦ ᐊᐅᓚᒍᓐᓇᑦᓯᐊᕐᓂᐊᕐᓗᑎᒍ ᐊᖏᔪᖅᑳᓪᓗ 

ᑖᓐᓇ ᖃᐅᔨᓴᖅᑎᒃᑯᓐᓂᑦ ᐸᓖᓯᒃᑯᓐᓂ ᐱᓇᓱᖃᑎᒋᑦᓯᐊᖃᑦᑕᕋᒃᑯ ᑖᒃᑯᐊ ᕿᒥᕐᕈᖃᑦᑕᖅᑕᕗᑦ 

ᖃᓄᖅᑑᖃᑎᒋᓪᓗᒍ, ᐱᓇᓲᑎᒋᔪᓐᓇᖅᑕᕗᑦ ᐊᑐᖅᓱᑎᒍᑦ. ᑕᐃᑐᑦᑕᒃᑯᑦ ᑕᕝᕙᓂ ᑮᓇᐅᔭᖅᑐᕈᑎᒋᔪᒪᔭᕗᑦ 

ᐊᑐᓕᖁᔭᕗᑦ ᑲᔪᓯᑎᑕᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐊᒥᓲᑎᒋᓂᖏᑦ ᐱᕋᔭᑉᐸᑦᑐᑦ ᐃᖃᓗᓐᓂ ᐊᒻᒪᓗ 27-

ᖑᔪᑦ ᐸᓖᓯᖁᑎᕗᑦ ᑕᒫᓂ ᓇᓪᓕᑭᑕᖅᐸᑦᑐᑦ ᐅᓪᓗᓕᒫᖅ ᐊᖑᒪᐃᓐᓇᕈᓐᓇᖅᐸᖏᒻᒪᑕ ᐅᖃᓗᕝᕕᐅᒐᓗᐊᕋᒥᒃ. 

ᐊᒃᓱᕈᑲᐃᓐᓇᖃᑦᑕᑐᒃᓴᐅᕙᑦᑐᑦ ᐅᖃᓗᕝᕕᐅᓪᓚᕆᓕᕋᐃᒐᒥᒃ. ᓇᓗᓇᖅᑰᔨᖏᑦᑐᖅ ᑮᓇᐅᔭᖃᖅᑎᑕᐅᖏᓗᐊᕋᒥᒃ 

ᐊᒥᒐᓗᐊᖅᓱᑎᓪᓗ ᐊᒻᒪᓗ ᑕᖅᑭᑕᒫᖅᓯᐅᑎᒥᒃ ᑐᓂᓯᕙᒻᒥᒻᒪᑕ ᐅᓂᒃᑳᒥᓂᒃ. ᐸᓖᓯᑭᓗᐊᕋᒥᒃ ᒪᓕᒐᕐᓂᒃ 

ᑲᒪᐃᓐᓇᕆᐊᒃᓴᖅ ᓲᕐᓗ ᓄᓇᒃᑰᔫᑦ ᐃᖏᕐᕋᔮᓗᐊᕐᓂᕈᑎᓪᓘᓐᓃᑦ ᖃᓄᖅ.  

 

ᑕᕝᕙᓂ 213-ᖑᒻᒪᑕ ᐸᓖᓰᑦ ᐋᖅᑭᒋᐊᖅᑲᐅᒐᕕᐅᒃ ᒐᕕᙵ, ᖁᔭᓐᓇᒦᒃ. ᖃᑦᑎᑦ ᑖᒃᑯᐊ ᐸᓖᓯᐅᓂᐊᖅᑐᑦ ᑕᒫᓂ 

ᐃᖃᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑮᓇᐅᔭᖅᑐᕈᑎᒃᓴᐃᑦ 

ᐊᒻᒪᓗ ᒪᕐᕉᒻᒪᑎᒃ ᑖᒃᑯᐊ ᐸᓖᓯᒃᑯᑦ, ᑖᒃᑯᐊ ᐸᓖᓯᖃᖅᑎᒋᓂᖏᑦ ᐃᖏᕐᕋᒍᑎᒋᓂᐊᖅᑕᒥᓐᓄᑦ ᑲᓇᑕᓗᒃᑖᒥᒃ 

ᐊᒃᓱᕈᕐᓇᖅᐸᒻᒪᑦ ᑕᒪᕐᒥᓕᒫᖅ ᐸᓖᓯᖃᕐᕕᐅᔪᑦ ᐊᖅᑯᓵᖅᐸᒻᒪᑕ ᐸᓖᓯᑭᒃᓴᖅᐸᒃᓱᑎᒃ ᓇᓂᓯᒋᒥᓘᓐᓃᑦ ᐸᓖᓯᓂᒃ 

ᐊᑐᖅᐸᒃᓱᑎᒃ. ᐊᑐᐃᓐᓇᐅᔪᓂᒃ ᐊᓯᖏᓐᓂᓪᓗ ᕿᓂᕋᓱᒃᑐᑎᒃ, ᐊᒻᒪᓗ ᐸᓖᓯᐅᒍᒪᔪᓂᒃ ᑲᔪᖏᖅᓴᐃᒐᓱᓪᓚᕆᑦᑐᑎᒃ.  

 

ᐃᓄᓐᓂᒃ ᑕᕝᕙᑦᑕᐅᖅ ᐱᓇᓱᓪᓚᕆᒃᓯᒪᓕᕐᔪᑦ ᐸᓖᓯᐅᖃᑦᑕᖁᔨᕙᓪᓕᐊᓕᖅᓱᑎᒃ. ᖃᐅᔨᓚᐅᕐᒥᔪᒍᑦ 

ᐱᔭᕇᖅᓯᕋᑖᓚᐅᖅᑐᒥᒃ ᐊᒻᒪᓗ ᐸᓖᓯᖁᑎᒋᔭᐅᓕᖅᓱᓂ ᐃᓚᖓᓐᓂ ᓄᓇᓕᐅᑉ.  

 

ᐸᓖᓯᒃᑯᑦ ᐊᔾᔨᐅᖏᑦᑑᔾᔭᖏᒻᒪᑕ ᐊᓯᑎᑐᑦ ᑎᒥᐅᔪᑎᑐᑦ ᓇᓂᓯᑦᓴᐃᓐᓇᕈᒪᕙᑦᑐᑎᒃ ᑮᓇᐅᔭᖃᖅᑎᑕᐅᔪᓂᒃ 

ᐃᖅᑲᓇᐃᔮᓄᑦ. 

ᓲᕐᓗ ᐃᖃᓗᓐᓂᓪᓕ ᐸᓖᓯᖃᕐᕕᐅᔪᒧᑦ, ᓈᓴᐅᑏᑦ ᑕᕝᕙᓂ 37-ᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐊᕐᕌᒍᒐᓚᓐᓄᑦ ᐃᓱᒫᓘᑎᖃᖃᑦᑕᖅᓯᒪᓕᕋᒪ 

ᐱᕋᔭᑉᐸᓪᓕᐊᔪᑦ ᐅᓄᖅᓯᕙᓪᓕᐊᓂᖏᑦ ᐃᖃᓗᓐᓂ ᐱᓗᐊᖅᑐᒥᒃ ᐅᐱᕐᖔᒃᑯᑦ ᐊᐅᔭᒃᑯᑦ. ᐅᖃᐅᓯᕆᖃᑦᑕᖅᓯᒪᓪᓗᒍ 

ᑕᕝᕙᓂ ᐃᓕᓐᓄᓪᓗ. ᐊᒻᒪᓗ ᓯᕗᓕᕆᓚᐅᖅᑕᓐᓄᑦ ᐅᖃᐃᓐᓇᖃᑦᑕᖅᓱᖓᓗ ᐸᓖᒃᓯᒃᑯᑦ ᐱᔪᓐᓇᓂᕐᒥᒍᑦ 

ᐱᓇᓱᑦᓯᐊᕋᓗᐊᕐᒪᑕ ᐊᒥᒐᓗᐊᖃᑦᑕᕋᒥᒃ.  

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᐃᒪᐃᒻᒪᑦ ᖁᐊᖅᓵᓚᐅᖅᐳᖓ ᐅᓂᒃᑳᑦ ᑕᑯᒐᒃᑭᑦ ᐅᖃᖅᓯᒪᒻᒪᑕ ᑎᑎᕋᖅᑕᐅᓯᒪᔪᑦ ᖃᓄᐃᒍᑏᑦ 

ᐸᓖᓯᒃᑯᓪᓗ ᐱᔾᔪᑎᔅᓴᒥᓄᑦ ᑐᔅᓯᕋᕈᑎᒋᓯᒪᔭᖏᑦ ᐸᓖᓯᒃᑲᓂᕐᓂᒃ ᐱᔪᒪᓪᓗᑎᒃ ᐋᒡᒑᖅᑕᐅᓂᖅᓱᑎᒃ ᒐᕙᒪᒃᑯᓐᓄᑦ 

ᐅᕝᕙᓗ ᑐᖓᐅᑦᓯᓗᐊᖅᓱᑎᒃ ᑐᔅᓯᕋᐅᑕᐅᓯᒪᔪᐃᑦ.  

 

ᐊᓕᐊᓇᐃᑦ ᐅᑭᐅᑦ ᖁᓕᓂᒃ ᐊᓂᒍᖅᑐᓂᒃ ᐸᓖᓯᒃᑯᑦ ᑮᓇᐅᔭᖏᑦ ᒪᕐᕈᐃᖅᓱᑎᒃ ᐃᓚᒋᐊᖅᓯᒪᓕᕐᒪᑕ ᑭᓯᐊᓂ 

ᐅᑭᐅᑦ ᖁᓖᑦ 30-ᑐᐃᓐᓇᕐᓂᒃ ᐃᓚᒋᐊᖅᓯᒪᑎᓪᓗᒋᑦ ᐸᓖᓯᓂᒃ.  

 

ᐅᑭᐅᑦ ᖁᓕᑦ ᐊᓂᒍᕋᓱᓐᓂᖏᓐᓂᒃ ᐊᓪᓛᑦ ᐊᕐᕌᒍᓂᒃ ᐊᓂᒍᓵᑦᓯᐊᖅᑐᓂᒃ, ᖃᑦᓯᐊᖅᑎᑭᐊᖅ ᐸᓖᓯᒃᑯᑦ 

ᐸᓖᓯᑖᒃᑲᓐᓂᕈᒪᖃᑦᑕᖅᓯᒪᕙᑦ? ᑕᑯᒍᒪᒐᓗᖅᑐᖓ ᓈᓴᐅᑎᓪᓚᑦᑖᓂᒃ ᖃᑦᓯᓪᓗ ᐊᖏᖅᑕᐅᓪᓚᑦᑖᕐᓂᑰᕙᑦ 

ᑐᒃᓯᕋᕈᑎᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓈᒻᒪᖅᑰᖏᒻᒪᑦ ᐅᕙᓐᓄᑦ 

ᑭᐅᒋᐊᒥᒃ ᐊᐱᖅᑯᑎᐅᔪᒧᑦ. ᑕᒪᒃᑯᐊ ᐱᔾᔪᑎᑦᓴᓄᑦ ᐅᖃᐅᓯᐅᔪᑦ ᒐᕙᒪᒃᑯᑦ ᑎᒥᖁᑎᓕᒫᖏᑦ ᐱᒍᒪᔪᐃᓐᓇᐅᕗᑦ 

ᕿᓄᔪᐃᓐᓇᐅᕙᒻᒪᑕ ᑮᓇᐅᔭᒃᑲᓂᕐᓂᒃ. ᐅᕙᒍᑦ ᓯᕗᓕᖅᑎᐅᔪᑎᒍᑦ ᑕᒪᐃᓐᓂᒃ ᑕᐅᑐᒐᓱᖃᑦᑕᕋᑦᑕ ᑐᒃᓯᕋᕈᑎᐅᔪᓂᒃ, 

ᐱᔪᓐᓇᕐᓂᕗᓪᓗ ᒪᓕᑦᑐᒋᑦ ᐅᑯᐊᓗ ᒪᓕᑦᑐᒋᑦ.  

 

ᑖᒃᑯᐊ ᓯᕗᓕᖅᑎᐅᔪᑎᒍᑦ ᑮᓇᐅᔭᓕᕆᔨᕐᔪᐊᓪᓗ ᐃᓱᒪᓕᐅᕆᐊᖃᓯᕙᒃᑲᑦᑕ ᑕᕝᕙ ᐃᓱᒪᓕᐅᕌᖓᑦᑕ 

ᑕᕝᕗᖓᖃᑦᑕᖅᐳᒍᑦ ᑐᒃᓯᕋᒃᑲᓂᖅᓱᑕᓘᓐᓃᑦ ᑮᓇᐅᔭᒃᑲᓂᕐᓂᒃ.  

 

ᑕᕝᕙ ᓵᓐᓂᑉᐳᖓ ᒫᓐᓇ ᐅᑯᐊ ᑮᓇᐅᔭᖅᑐᕈᑎᒋᔪᒪᔭᕗᑦ ᐊᖏᖅᑕᐅᖁᓪᓗᒋᑦ, ᑖᒃᑯᐊ ᑐᒃᓯᕋᖅᑐᓕᒫᑦ ᑕᐃᒪᓐᓇ 

ᑕᑯᖃᑦᑕᕋᑦᑎᒍ ᐃᒫᑎᒋᒃ ᑕᕝᕙ ᑮᓇᐅᔭᖃᖅᑎᑦᓯᒍᓐᓇᖅᐳᒍᑦ ᑮᓇᐅᔭᖃᖅᑎᑕᐅᓂᕗᑦ ᓄᓇᕗᒻᒥ ᒪᓕᑦᑐᒍ.  

 

ᑕᕝᕙ ᐊᐃᕙᐅᑎᓂᐊᕈᑦᑕ ᑭᑐᑦ ᐊᓯᖏᑦ ᑐᔅᓯᕋᖅᐸᓐᓂᖏᑦᑕᐅᖅ ᑎᒥᖁᑎᐅᔪᓂᒃ ᒐᕙᒪᒃᑯᑦ ᒪᓕᓪᓗᒋᑦ, 

ᓈᒻᒪᒃᑲᔭᙱᒻᒪᑦ ᑭᓇᑐᐃᓐᓇᖅ ᒥᓂᔅᑕ ᐅᖃᕈᓂ ᐄ’, ᑐᒃᓯᕋᓚᐅᕋᓗᐊᖅᐳᖓ ᐅᑯᐊᓕ ᖃᐃᑕᐅᓚᐅᖅᐳᑦ.  

 

ᒥᓂᔅᑕᐅᓪᓗᓂ ᐅᑯᐊ ᐊᖏᕈᑎᒋᓚᐅᕋᑦᑎᒍᓪᓕ ᑮᓇᐅᔭᖅᑐᕈᑎᒋᔪᓐᓇᖅᑕᕗᑦ ᒪᓕᑦᑐᒋᑦ, ᐅᑯᐊ ᑕᕝᕙ 

ᑮᓇᐅᔭᖅᑐᕈᑎᒋᒋᐊᖃᖅᑕᕗᑦ ᒪᓕᒐᓕᕆᔨᒃᑯᑎᒍᑦ. ᐱᔭᕆᐊᖃᓪᓚᕆᑦᑐᑦ ᐱᓪᓗᒋᑦ ᐱᓗᐊᖅᑐᒥᒃ ᐸᓖᓯᒃᑯᑦ 

ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ, ᐄ’, ᓈᒻᒪᑦᑐᖅ. ᐊᑏᑐᖅ ᑕᒪᒃᑯᐊ 

ᐱᔾᔪᑎᒃᓴᓕᐊᖑᕙᑦᑐᑦ ᑐᒃᓯᕋᕈᑎᓄᑦ ᐱᕚᓪᓕᕈᑎᐅᓂᐊᖅᐳᑦ ᐃᒻᒪᖃ, ᖃᓄᖅ ᐊᑐᖅᑕᐅᑲᓐᕈᓐᓇᕐᓗᑎᒃ.  

 

ᒐᓗᐊᕐᓗᓂ ᐊᓯᐊᓄᑦ, 213-ᖑᓂᕋᖅᑲᐅᒐᕕᒋᑦ ᐸᓖᓯᐅᒍᓐᓇᖅᑐᑦ ᑐᒃᓯᕋᖅᑕᓯᓐᓂ. ᖃᑦᓯᓂᒃ ᐅᓄᖅᓯᒋᐊᕐᓂᖃᖅᐸᑦ 

ᖃᑦᓯᓪᓗ ᑖᒃᑯᐊ ᐃᖃᓗᓐᓅᖅᑕᐅᓂᐊᖅᐸᑦ ᐸᓖᓰᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᓪᓚᑦᑖᓂᒃ ᐅᓄᖅᓯᒋᐊᕐᓂᖏᑦ 

ᐱᓯᒪᙱᒃᑲᓗᐊᖅᑕᒃᑲ ᐅᓂᒃᑳᓐᓂᒃ ᑭᓯᐊᓂ ᐅᖃᖅᑲᐅᒐᓗᐊᖅᐳᖓ ᐅᓄᖅᓯᒋᐊᕐᓂᐊᖅᑐᑦ 1%-ᒥᒃ, 

ᑮᓇᐅᔭᖅᑐᕈᑎᒋᔪᒪᔭᑦᑎᓐᓄᑦ. ᐊᒻᒪᓗ ᖄᒃᑲᓐᓂᐊᒍᓪᓗ ᑮᓇᐅᔭᖅᑐᕈᑎᑦᓴᓄᑦ 15-ᑲᓐᓂᐅᒍᓐᓇᕐᓂᐊᖅᑐᑦ ᐸᓖᓰᑦ 

2022-ᒥᓂᑦ 2025-ᒧᑦ ᐱᓯᒪᔪᓂᒃ. 15-ᑲᓐᓂᐅᒍᓐᓇᕐᓂᐊᖅᑐᑦ ᐸᓖᓰᑦ 2022-ᒥᓂᑦ 2025-ᒧᑦ ᐱᓯᒪᔪᓂᒃ. 15-

ᖑᒃᑲᓂᕐᓂᐊᖅᑐᑦ ᐸᓖᓰᑦ. ᑖᒃᑯᐊ ᓇᓴᐅᑎᑦ ᑕᕝᕙ ᒫᓐᓇ ᐱᓯᒪᔭᒃᑲ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᐅᖃᕈᒪᑐᐃᓐᓇᖅᑐᖓ. ᑮᓇᐅᔭᖅᑐᕈᑎᒃᓴᐅᔪᓂᒃ 

ᑕᑯᓪᓗᒍ  

ᒥᓕᐊᓐᑖᓚ ᐊᕝᕙᖓᓂᒃ ᐃᓚᙵᕆᐊᖅᓯᒪᒻᒪᑕ ᐸᓖᓯᓕᕆᓂᕐᒧᑦ. ᐃᖅᑲᐃᑎᒍᒪᑐᐃᓐᓇᖅᑐᒍ ᒥᓂᔅᑕ 

ᐱᕙᓪᓕᐊᑐᐃᓐᓇᕐᖓᑕ ᖃᓄᐃᓕᐅᖅᐸᑦᑐᑦ ᖁᑦᓯᓛᖑᖃᑕᐅᓂᕗᑦ, ᖁᔅᓴᓚᓐᓇᕐᒪᑦ, ᓄᖑᑉᐹᓪᓕᖔᖅᓱᑎᓪᓕ 

ᐸᓖᓯᓕᕆᓂᕐᒨᖓᔪᑦ. 

 

ᐊᑏᑐᖅ ᓯᕗᒨᕋᓱᓐᓂᐊᕈᑦᑕ ᐸᓖᓯᒃᑯᑦ ᑐᒃᓯᕋᕈᑎᖏᑦ ᐊᒃᓱᕉᑕᐅᒃᑲᓐᓂᕋᔭᕈᑎᒃ ᐱᕚᓪᓕᕈᑎᓂᒃ ᑕᑯᕙᓪᓕᐊᓂᐊᕋᑦᑕ 

ᐸᓖᓯᓕᕆᓂᕐᒥᒃ ᐃᑯᖓᒃᑲᓐᓂᖅ ᑕᐅᑐᙳᐊᕈᑦᑕ. ᖁᔭᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅᑕ ᖂᑭᐊᖅ. ᒪᒥᐊᓇᖅ. ᐊᑏ ᑲᔪᓯᒋᑦ, ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᕈᒪᑐᐃᓐᓇᖅᐳᖓ 

ᐅᖃᐅᓯᐅᔪᒧᑦ. ᓄᖑᑉᐹᓪᓕᒐᓛᓐᓂᖏᑦ ᑕᕝᕙᓂ ᐱᒋᐊᕈᑎᐅᔪᓄᑦ ᐱᔪᖅ ᓄᓇᖃᖅᑳᖅᑐᓄᑦ ᐃᓄᓐᓄᓪᓗ 

ᐱᓕᕆᐊᖑᓇᓱᑦᑐᒧᑦ. ᑖᓐᓇ ᓄᖑᑉᐹᓪᓕᕋᓛᑐᐃᓐᓇᖅᑐᖅ. ᑐᒃᓯᕋᕈᑎᔭᕗᓪᓗ ᐃᓚᒋᐊᕈᑎᑦᓴᐅᓇᓱᑦᑐᑦ ᑖᒃᑯᓇᓂ 

ᑮᓇᐅᔭᖅᑐᕈᑎᔅᓴᓂᒃ. ᑕᕝᕙᐅᒻᒪᑕ ᖁᕕᐊᒋᓪᓗᒍᓗ, ᑕᑯᕙᓪᓕᐊᑲᓐᓂᖅᑐᒋᑦ ᓄᓇᖃᖅᑳᖅᑐᑦ ᐃᓄᐃᓪᓗ 

ᐃᓚᐅᕙᓪᓕᐊᑲᓐᓂᕐᓂᐅᔭᕐᓂᖏᑦ.  

 

ᐊᒻᒪᓗ ᒪᓕᒐᓕᐅᖅᑎᓄᑦ ᖁᔭᓐᓇᒦᕈᒪᕙᒃᑲ ᐃᓱᒻᒥᕈᑎᑦᓴᑦᑎᐊᕙᓐᓂᑦᑕᐅᖅ ᐅᖃᕈᓐᓇᕐᒪᑕ ᐱᓯᒪᓂᐊᖅᐸᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ ᒥᓂᔅᑕ ᑭᐅᒍᒪᒋᐊᔅᓴᖅ ᖃᐅᔨᖅᑲᐅᖏᓐᓇᒪ. ᐊᑏᒍᖅ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᓯᑐᐊᒥᒃ ᐊᐱᖅᑯᑎᑦᓴᖃᖅᑐᖓ, 

ᐊᐱᕆᓚᐅᙱᓂᓐᓂ ᐅᖃᕈᒪᑲᐃᓐᓇᖅᑲᐅᒐᒪ ᓈᓚᐅᑎᒃᑯᑦ ᐅᖃᕋᔪᑉᐸᑦᑕᓐᓂᒃ ᓄᓇᓕᓐᓂ 

ᓂᕈᐊᖅᑕᐅᕝᕕᒋᓯᒪᔭᓐᓂᒃ. ᐊᒻᒪᑦᑕᐅᖅ ᐃᒃᓯᕙᐅᑖᖅ, ᑕᒪᓐᓇ ᓴᖅᑭᔮᖅᑎᓯᒪᓪᓗᒍ ᓇᑦᓯᓕᒻᒥ.  

 

“ᐃᓐᓇᐃᑦ ᑕᖃᒻᒪᑕ ᐃᒥᐊᓗᒻᒥᒃ ᓱᕐᕋᓇᖅᑐᓂᓪᓗ. ᐃᑉᐱᒍᓱᑦᑎᐊᕆᐊᖃᖅᑑᒐᓗᐊᑦ ᑭᓇᒥᒃ 

ᐃᓱᒫᓘᑎᖃᕆᐊᖃᙱᑦᑑᒐᓗᐊᑦ. ᐃᓐᓇᐅᒍᕕᑦ ᐃᓐᓇᖅᑕᖃᕈᕕᑦ ᓱᕐᕋᓇᖅᑐᓂᒃ ᓇᑦᓴᑦᑕᐃᓖᑦ ᐊᒃᓱᕈᖅᑎᑦᑕᐃᓕᒃᑭᑦ 

ᐃᓅᓂᕐᒥᓂᒃ ᑭᖑᓪᓕᖅᐹᖅᓯᐅᖅᐸᓪᓕᐊᒻᒪᑕ. ᐃᓐᓇᐃᑦ ᓯᖁᒥᑕᐅᓯᒪᒍᓐᓃᕐᓗᑎᒃ ᕿᐊᖃᑦᑕᕈᓐᓃᕐᓗᑎᒃ, ᐃᓐᓇᐃᑦ 

ᐊᖏᔪᖅᑳᕐᔪᐊᑎᑐᑦ ᑯᐃᑎᑐᑦ ᑭᖕᑎᑐᑦ ᐱᔭᐅᔭᕆᐊᖃᖅᑑᒐᓗᐊᑦ.” 

 

ᑕᐃᒪᓕ ᐊᐱᖅᑯᑎᒋᓕᖅᐸᕋ, ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᑦ 2025-2026 ᐸᕐᓇᐅᑎᒋᔭᖏᓐᓂᒃ ᑕᑯᑎᑦᓯᒻᒪᑕ 

ᑕᒪᓐᓇ ᓄᓇᕗᑦ ᒐᕙᒪᒃᑯᑦ ᐸᓖᓯᒃᑯᓐᓂᒃ ᐱᓕᕆᖃᑎᖃᑦᓴᐃᓐᓇᖅᐳᑦ ᐊᓯᖏᓐᓂᓪᓗ ᐱᓇᓱᖃᑎᒋᔭᒥᓐᓂᒃ, 

ᑎᑎᖅᑲᓂᐊᖅᑐᓕᕆᔨᒃᑯᑦ ᑎᒻᒥᓲᓕᕆᔨᓂᓪᓗ, ᑕᒪᒃᑯᐊ ᑎᑭᑎᑕᐅᒋᐊᖃᙱᑦᑐᑦ ᑎᑭᑎᑕᐅᙱᔾᔫᒥᖃᑦᑕᖁᓪᓗᒋᑦ 

ᓄᓇᓕᖁᑎᑦᑎᓐᓄᑦ. ᐊᐱᖅᑯᑎᑐᐃᓐᓇᖅ, ᐊᐱᖅᑯᑎᑐᐊᕋᓕ ᐅᓇ, ᖃᓄᓪᓚᑦᑖᖅ ᐱᓇᓱᒃᓯᒪᓕᖅᐱᓯ 

ᐃᑲᔪᖅᑕᐅᖁᓪᓗᒋᑦ ᐸᓖᓯᒃᑯᑦ ᑕᒪᑦᓱᒧᖓ ᓯᕗᓪᓕᐅᔾᔭᐅᖃᑕᐅᓯᒪᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐅᖃᕋᑖᕐᖓᑦ ᐊᓪᓚᐸᑦᑕᒥᓐᓂᒃ ᐅᓄᖅᓯᑲᓐᓂᕆᐊᖃᕐᒪᑕ ᓄᓇᕘᒥ ᐃᑉᐱᒋᑦᓯᐊᕐᔫᒥᓗᒋᑦ ᐃᓐᓇᖅᐳᑦ 

ᐊᒻᒪᓗ ᓈᒻᒪᑦᑐᒥᒃ ᐃᓅᕝᕕᖃᑦᑎᐊᖁᓪᓗᒋᑦ.  

ᖃᐅᔨᒪᒐᒪ ᐱᓂᕐᓗᑦᑕᐅᓪᓚᕆᑉᐸᑦᑐᑦ ᐊᒥᓱᑦ ᐃᓐᓇᐃᑦ. ᑭᓯᐊᓂ ᓄᓇᓖᑦ ᑲᑐᔾᔨᔭᕆᐊᖃᕐᒥᒻᒪᑕ ᐸᓖᓯᒃᑯᑦ 

ᐃᓚᒋᑐᐃᓐᓇᕐᒪᒍ ᐃᓚᐃᓐᓇᑐᐃᓐᓇᕆᒻᒥᒻᒪᒍ. ᖁᕕᐊᒋᕋᑖᖅᓱᒍᓗ ᐅᖃᓕᒫᓵᖅᑕᖓ ᒪᓕᒐᓕᐅᖅᑎᐅᑉ ᐃᓘᓐᓇᑕ 

ᑕᐃᒪᐃᑦᑕᕆᐊᖃᖅᑰᖅᐳᒍᑦ ᐃᓱᒻᒥᒍᑎᑦᓴᑦᑎᐊᕙᒻᒥᒃ ᐱᔭᕆᐊᖃᖅᑕᕗᑦ, ᐄ’, ᑕᐃᒪᐃᑦᑐᖃᖅᐸᒻᒪᑦ. 

 

ᐊᒻᒪᓗ ᐃᓚᒌᑎᒍᓪᓗ ᐃᓛᓐᓂᒃᑯᑦ ᐱᓇᓱᑦᓴᐃᓐᓇᕈᓐᓇᙱᒃᑯᑦᑕ ᓇᐅᒃᑯᑦᑐᖅ ᑕᒪᒃᑯᐊ 

ᐊᖅᑯᑎᒋᒃᑲᓐᓂᕈᓐᓇᕐᒥᒐᑉᑎᒍᑦ ᓲᕐᓗᒃ ᑐᐊᕕᕐᓇᑐᒃᑯᑦ ᑎᓕᓯᔾᔪᑎᐅᕙᑦᑐᐃᑦ ᐸᓖᓯᒃᑯᑑᙱᑦᑐᖅ ᐃᑉᐱᒋᔭᐅᓗᑎᒃ 

ᐃᓚᓐᓇᕆᔭᕗᑦ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᑉ ᐅᖃᕐᒪᒍ. 

 

ᐱᓕᕆᐊᕆᓯᒪᔭᕋᓕ ᐸᓖᓯᒃᑯᓐᓂᑦ ᐋᙵᔮᕐᓇᖅᑐᑦ ᐃᒥᐊᓗᓪᓗ ᓄᓇᓕᓐᓅᕐᔫᒥᖃᑦᑕᖁᓇᒋᑦ. 

ᖃᓄᐃᓕᐅᖅᐸᓪᓕᐊᓪᓚᕆᒃᓯᒪᕗᒍᑦ ᓲᕐᓗᒃ ᐊᖏᓂᖅᐹᖑᖃᑕᐅᔪᖅ ᑎᑎᖅᑲᓂᐊᖅᑐᓕᕆᔨᒃᑯᑦ ᐱᖓᓱᓂᒃ 

ᑎᑎᖅᑲᓄᑦ ᐊᖅᑯᑕᐅᕙᒃᑐᓂᒃ ᐃᐊᑦᒪᓐᑕᓐ, ᕕᓂᐱᒡ, ᐊᒻᒪ ᒪᓐᑐᕆᐊᓪ. ᑖᑉᑯᐊ ᑎᒍᓯᖃᑦᑕᖁᓪᓗᒋᑦ ᐃᒥᐊᓗᓐᓂᒃ 

ᓱᕐᕋᓇᖅᑐᓂᓪᓗ ᐊᐅᓪᓚᖅᑎᑕᐅᕙᓪᓕᐊᔪᖃᖅᐸᑦ. ᒪᕐᕉᓐᓂᒃ ᐆᑦᑐᖅᓯᒪᔪᖃᓕᕐᒥᔪᖅ ᑲᔪᓯᑦᓯᐊᕐᓂᑰᓯᒪᓪᓗᑎᒃ.  

 

ᐊᒻᒪ ᖃᐅᔨᓴᖅᑎᒃᑯᓐᓂ ᐸᓖᓯᒃᑯᓐᓂ ᐊᕕᑦᑐᖅᓯᒪᓂᖓ ᐊᖓᔪᖅᑳᖓᓐᓂᒃ ᐋᓐᑐᕉᒥᒃ ᐅᕙᖓᓗ ᒥᓂᔅᑕᐅᓪᓗᖓ 

ᑐᖏᓕᕋᓗ ᑎᑎᕋᖅᓯᒪᔪᐃᓐᓇᐅᕗᒍᑦ ᑎᑎᖅᑲᓂᐊᕐᕕᒃᑯᓐᓄᑦ. ᐊᒡᓛᑦ ᒥᓂᔅᑕᐅᔪᖅ ᐊᑦᑕᓇᖅᑕᐃᔪᓕᕆᓂᕐᒧᑦ 

ᐅᖃᖅᓯᒪᖕᒪᑦ ᑕᖅᑲᐅᖓ ᒥᓂᔅᑕᐅᔪᑦ ᑲᑎᑦᑎᓪᓗᒋᑦ ᔭᓗᓇᐃᑉᒥ ᑖᓐᓇ ᖃᐅᔨᒋᐊᕐᕕᒋᔪᒐᒃᑯ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ ᒥᓂᔅᑕᐅᔪᖅ ᐱᓇᓱᐊᕈᓰᒃ ᒪᕐᕉᒃ ᐊᓂᒍᓵᖅᑑᒃ ᑕᖅᑭᕆᓚᐅᖅᑕᑦᑎᓐᓂ 

ᐅᖃᖃᑎᒋᓚᐅᕋᒃᑯᑦ ᐊᑐᓕᖅᑎᑕᐅᓇᓱᖅᑐᑎᒍᑦ ᑕᒪᒻᓇ. 

 

ᐊᒻᒪᑦᑕᐅᖅ ᐊᓯᐊᒍᑦ ᐅᕙᖓᓗ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒥᓂᔅᑕᐅᑉᓗᖓ ᐱᓇᓱᐊᖃᑎᖃᖅᓯᒪᒻᒥᔪᖓ 

ᐃᖏᕐᕋᔪᓕᕆᓂᒃᑯᑎᒍᑦ ᑕᒪᒃᑯᐊ ᖃᐅᔨᒋᐊᖅᑕᐅᒋᐊᖃᖅᐸᑦᑐᑦ ᐋᑐᕚᒥ, ᕕᓂᐱᒡ, ᐃᐊᑦᒪᓐᑕᓐ, ᔭᓗᓇᐃᑉ−ᒥᓪᓗ 

ᐊᑐᕈᓐᓇᕐᓗᑎᒍᑦ ᐃᒫᑎᒋ ᐅᖃᓕᒫᑦᓯᐊᖅᓯᒪᑎᒋᙱᒃᑲᓗᐊᖅᑕᕗᑦ ᑎᑎᖅᑲᓂᐊᕐᕕᐅᑉ ᓴᓂᐊᓂ. ᑖᒃᑯᐊ ᑕᕝᕙ 

ᐊᐱᖅᑯᑎᖕᓄᑦ ᑭᐅᔾᔪᑎᒋᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ ᑭᖑᓪᓕᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑐᓴᕈᒪᓪᓗᖓ ᑐᓴᓚᐅᕋᑦᑕ 

ᐱᕋᔭᒃᑐᓂᑦ ᐱᕋᔭᖃᑦᑕᖅᑐᓂᒃ ᐃᓱᒪᓕᕋᑖᕋᒪ ᓱᓕ ᐃᖅᑲᓇᐃᔭᕆᐊᖃᕋᑦᑕ ᐊᒃᓱᑲᓪᓚᕈᓗᒃ ᑕᒪᒃᑯᓂᖓ ᐊᕐᓇᓂᒃ 

ᐋᓐᓂᖅᓯᕆᖃᑦᑕᕐᓂᖏᑦ. ᑕᒪᒃᑯᓄᖓ ᐊᒃᑐᐊᓂᖃᖅᑐᑦ ᐱᕋᔭᒃᑕᐅᖃᑦᑕᖅᑐᓄᑦ. ᓄᓇᓕᑦᑎᒍᑦ ᐊᑐᓂ, ᐱᔭᕇᖅᐸᑦ 

ᑭᐅᔭᕇᖅᐸᑦ ᐊᐱᖅᑯᑎᒃᓴᖃᖅᑐᖓ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᖅᑭᑕᒫᑦ ᑖᒃᑯᐊ 

ᐸᓖᓯᒃᑯᑦ ᕼᐊᒻᓚᒃᑯᓐᓄᑦ ᐅᓂᒃᑳᕆᐊᖃᑦᑕᖅᑐᑦ ᑕᒫᓂᓗ ᓄᓇᓕᖅᐸᐅᔭᓄᑦ ᐅᐸᒍᑎᖃᑦᑕᖅᑐᑦ ᑲᑎᒪᔪᓄᑦ. 

ᐅᓂᒃᑳᕆᐊᖃᖃᑦᑕᖅᑐᑦ ᑭᓱᓂᒃ ᐱᕋᔭᒃᑐᖃᖅᓯᒪᒻᒪᖔᑕ. ᑐᒃᓯᕋᕐᕕᐅᔭᕌᖓᑕ ᐊᔪᙱᑦᑕᕌᖓᑕ ᑐᓴᒐᒃᓴᒃᑲᓐᓂᕐᓂᒃ 

ᐃᓕᓯᕕᐅᖃᑦᑕᖅᑐᒍᑦ. 

ᑲᑎᒪᓂᑦᑎᓐᓂ, ᐃᖃᓗᖕᓂ ᒪᓕᒐᓕᐅᖅᑏᑦ ᐱᖃᑎᒋᓪᓗᑎᒍᑦ ᐃᓚᒋᐊᖅᓯᓯᒪᖕᒥᔪᑦ ᑖᒃᑯᓂᖓ ᐅᓂᒃᑳᓄᑦ.  

 

ᐸᓖᓯᒃᑯᑦ ᑭᐅᑦᑎᐊᖃᑦᑕᖅᑐᑦ ᑕᒪᒃᑯᓄᖓ ᑐᒃᓯᕋᐅᑎᓄᑦ. ᑕᐃᒪᓕ ᐊᒥᖅᑳᖅᐸᓪᓕᐊᓕᖅᑐᑦ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᑕᖅᑭᑕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ ᐊᒡᒍᖅᑐᕐᓗᒋᑦ ᑕᒪᒃᑯᐊ 

ᖃᓄᐃᓕᔭᐅᔪᕕᓃᑦ ᐱᔾᔪᑎᖃᖏᑦᑑᓂᖏᓐᓂᒃ ᖃᐅᔨᔭᐅᔪᑦ, ᐱᓗᐊᖅᑐᒥᒃ ᑕᒪᒃᑯᓄᖓᐅᒑᖓᑕ ᖁᓄᔪᕐᓂᐊᕐᓂᕐᒧᑦ 

ᐸᓴᒃᓯᖅᑐᑦ. ᖁᓄᔪᕐᓂᐊᖅᑕᐅᓂᕐᒧᑦ ᐸᓴᒃᓯᖅᑐᑦ. ᐸᓖᓯᒃᑯᑦ ᖃᐅᔨᓴᐃᒃᑲᓐᓂᖅᑎᓪᓗᒋᑦ 

ᑕᐃᒪᓐᓇᑦᑐᖃᕐᓂᕋᐃᔪᖃᖅᑎᓪᓗᒋᑦ ᐱᔾᔪᑎᐅᔪᑦ ᐊᔾᔨᒌᖃᑦᑕᖏᒻᒪᑕ.  

 

ᐃᖅᑯᓪᓕᐅᑎᖃᕆᐊᔅᓴᖅ ᐸᓕᓯᑯᓐᓄᑦ ᐅᓗᕆᐊᓱᖃᑦᑕᕐᒪᑕ ᓄᖅᑲᓕᖃᑦᑕᕐᒪᑕ ᑕᐃᒪᓐᓇᐃᓕᐅᖃᑦᑕᖅᑎᓪᓗᒋᑦ 

ᓄᖅᑲᑐᐃᓐᓇᖃᑦᑕᖅᑎᓪᓗᒍ ᐅᕐᓂᓪᓗᓐᓂᐊᓚᐅᕋᓗᐊᖅᖢᑎᒃ ᐸᓖᓯᒃᑯᓐᓄᑦ. ᑕᐃᒪᓐᓇ ᐸᓯᒃᓯᕈᑎᒋᔭᖓᑦ 

ᐱᓪᓚᒃᑖᖑᖏᓐᓂᒃ ᖃᐅᔨᓴᐅᖃᑦᑕᕐᒪᑕ. ᑕᒪᒃᑯᐊ ᐊᒡᒍᖅᑐᕐᓗᒋᑦ ᐅᓂᒃᑳᑦ ᑐᓂᔪᓐᓇᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᖏᑦᑐᖓ ᑭᓯᐊᓂ 

ᑭᐅᓇᓱᒍᓐᓇᕐᓂᐊᖅᑕᒋᑦ, ᐃᒃᓯᕙᐅᑖᖅ, ᐊᖅᑯᒋᓗᑎᑦ ᑭᐅᔪᓐᓇᓛᕋᒪ ᐅᐊᑦᑎᐊᕈᒃᑲᓐᓂᖅ.  

 

ᑕᐅᑐᑦᑕᒃᑯᑦ ᓱᖅᑯᐃᖅᑕᒃᑯᓪᓗ ᑖᒃᑯᐊ ᑐᓴᒐᒃᓴᑦ ᓄᐊᑕᐅᖃᑦᑕᖅᑐᑦ ᑐᓂᔭᐅᖃᑦᑕᕐᒪᑕ. ᑕᒪᓐᓇᐃᖅᑰᔨᖏᑦᑑᒐᓗᐊᖅ 

ᑭᓯᐊᓂ ᑐᓴᒐᒃᓴᐃᑦ ᓄᐊᑕᐅᖃᑦᑕᕐᒪᖔᑕ ᐊᓯᐊᓂᒃ ᑐᖅᑯᖅᑕᐅᖃᑦᑕᕐᒪᖔᖅ ᓴᖅᑭᔮᑦᑎᐊᕐᓂᖅ ᐱᔾᔪᒋᓪᓗᒍ. 

ᑲᑎᒪᔨᐅᑉ ᑐᒃᓯᕋᖅᑕᖏᑦ ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐃᖅᑲᐃᑎᓚᐅᖓ ᐅᑉᐱᕈᓱᒃᑐᖓ ᐸᓖᓯᒃᑯᑦ 

ᐃᖅᑲᓇᐃᔭᕐᕕᖃᕐᒥᖕᒪᑕ ᑕᒪᒃᑯᓂᖓ ᖃᐅᔨᓴᖅᑏᑦ ᐸᓖᓯᒃᑯᑦ ᐃᓗᐊᓂ, ᑕᒪᒃᑯᓂᖓ ᑲᒪᖃᑦᑕᖅᑐᑦ 

ᖁᓄᔪᕐᓂᐊᖅᑕᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒃᑯᐊ ᐱᓕᕆᔨᖃᕐᒥᔪᑦ ᑕᐃᒪᓐᓇ 

ᖃᐅᔨᓴᖅᑎᐅᓪᓗᑎᒃ ᑕᐃᒪᓐᓇᐃᑦᑐᖃᖅᑎᓪᓗᒍ ᑕᐃᒪᐃᑦᑐᐃᓐᓇᕐᓂᑦ ᑲᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᔪᖓ ᐊᕗᖓ ᒪᑉᐱᒐᕐᒧᑦ ᑭᖑᓪᓕᖅᐹᒧᑦ ᑎᑭᓕᖅᑐᖅ. ᒥᓂᔅᑕ 

ᑎᑎᕋᐅᓯᐊᖃᑦᑕᖅᓯᒪᒐᑦᑕ ᑲᑎᒪᔨᐅᓪᓗᑕᓗ ᐅᖃᐅᓯᖃᖃᑦᑕᖅᖢᑕ ᐋᓐᓂᖅᓯᕆᓪᓗᑎᒃ ᐃᓅᔪᓐᓃᖅᑐᖃᖅᑎᓪᓗᒍ 

ᐊᖏᕐᕋᒥ. ᐊᐃᐸᕐᒥᓂᒃ ᕿᒥᕐᕈᔨᑕᖃᕐᒪᖓᑦ ᑲᑎᒪᔨᕋᓛᓂᑦ ᑕᐃᒪᐃᑦᑐᓂᒃ. ᑖᓐᓇ ᓯᕗᒧᐊᒃᑕᐅᓕᕐᒪᖔᖅ ᑕᒪᑐᒧᖓ 

ᐃᖅᑲᓇᐃᔭᕐᓂᐅᔪᖅ ᐊᒻᒪᓗᑦᑕᐅᖅ ᐸᓖᓯᒃᑯᑦ ᑕᐃᒃᑯᐊ ᑕᐃᒪᐃᑦᑐᓕᕆᔩᑦ ᐃᓚᒋᖕᒪᖔᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᔪᓯᓪᓗᓂ 

ᐱᓕᕆᔭᐅᖏᓐᓇᖅᑐᖅ ᑕᒪᓐᓇ, ᑭᖑᕙᕆᐊᕌᕐᔪᓚᐅᖅᑐᖅ 2024-ᖑᑎᓪᓗᒍ ᐱᔾᔪᑎᖃᖅᖢᑎᒃ ᑐᖁᖓᔪᓕᕆᔨᒥᒃ 

ᐊᖓᔪᖅᑳᒥᒃ ᐃᖅᑲᓇᐃᔭᖅᑎᑖᓵᓕᕋᑕ. ᑖᓐᓇ ᓯᕗᓪᓕᐊᑎᔭᐅᓯᒪᔪᖅ ᑐᖁᖓᔪᓕᕆᔨᒃᑯᓐᓄᑦ ᐊᒻᒪ ᑖᒃᑯᐊ 

ᑐᖁᖓᔪᓕᕆᔩᑦ ᑐᓴᖅᑏᓐᓇᕋᓱᑦᑕᕗᑦ ᐸᕐᓇᐅᑎᖃᖅᑐᖅ ᓯᕗᒧᐊᖁᓪᓗᒍ ᑕᒪᓐᓇ. ᑕᒪᒃᑯᐊ 

ᐱᓕᕆᓇᓱᒃᑲᓐᓂᕐᓂᐊᖅᑐᑦ ᐅᐱᕐᖔᖓᓂ 2025. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓗ ᑭᐅᖏᒪᑦ. ᖃᐅᔨᒪᔪᖓ ᑐᖁᖓᔪᓕᕆᔨ ᐃᖅᑲᓇᐃᔭᖅᑎ 

ᐱᖃᓯᐅᔾᔨᓯᒪᖕᒪᑦ ᐅᓂᒃᑳᖃᑦᑕᕆᐊᖃᕐᓂᖓᓂᒃ ᐊᒻᒪ ᖁᔭᓕᑦᑎᐊᖅᐳᖓ ᑕᐃᑯᖓ 

ᐅᑎᕐᕕᒋᔪᒪᒐᕕᐅᒍᓐᓇᕐᓂᕋᕕᐅᒃ. ᑐᓴᖅᑎᑕᐅᔪᓐᓇᕐᒪᖔᕐᒪ ᖃᖓ ᑖᒃᑯᐊ ᐅᓂᒃᑳᑦ ᓴᖅᑭᓐᓂᐊᕐᒪᖔᑕ 

ᑎᑎᕋᕐᕕᒃᑎᒍᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪᐃᑦᑐᓂᒃ ᖃᖓᒃᑯᑦ  

ᐱᔭᕇᖅᑕᐅᓂᐊᕐᒪᖔᑦ ᖃᐅᔨᒪᖏᑦᑐᖓ ᐃᓛᒃ, ᓵᓐᓃᖏᒻᒪᑦ. ᐱᓕᕆᕕᓐᓄᑦ ᑐᓴᖅᑎᑦᑎᔾᔪᑎᒋᓂᐊᖅᐸᕋ ᓘᑦᑖᖅ 

ᒪᐃᑯ ᐳᑦᒧᑦ ᐊᖓᔪᖅᑳᖑᖕᒪᑦ ᑐᖁᖓᔪᓕᕆᔨᓄᑦ. ᖃᖓᒃᑯᑦ ᓴᖅᑭᑦᑐᓐᓇᕐᓂᐊᕐᒪᒍ ᓈᒻᒪᒋᓕᖅᐸᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᒍᓱᑦᑐᓪᓛᓘᔪᖓ ᑕᐃᒪ ᐃᖅᑲᓇᐃᔭᖅᑐᐅᓕᕐᒪᑦ. 

ᐊᒃᓱᐊᓗᒃ ᐱᓕᕆᔭᕆᐊᖃᕋᑦᑕ ᑕᒪᑐᒥᖓ. ᐊᐃᑦᑖᕌᓘᒐᓗᐊᖅ ᐃᓅᔪᓐᓃᖅᑐᖃᖃᑦᑕᕐᒪᑦ. ᑐᓴᒐᒃᓴᐃᑦ ᑕᒪᒃᑯᐊ 

ᖃᐃᑕᐅᔪᓐᓇᖅᐸᑕ ᐱᐅᓯᒋᐊᕈᓐᓇᕐᓂᐊᕐᒪᑕ ᐱᔨᑦᓯᕈᑎᐅᔪᓄᑦ, ᐃᓄᐊᖅᑐᖃᖃᑦᑕᖏᓐᓂᖅᓴᐅᓕᖁᓪᓗᒍ 

ᐱᒻᒪᕆᐅᒻᒪᑦ ᑕᒪᓐᓇ.  

 

ᑖᒃᑯᓄᖓ ᐅᑎᕐᓂᐊᖅᐳᖓ ᐸᓖᓯᒃᑯᓐᓄᑦ ᐊᐱᕆᓗᖓ ᖃᓄᐃᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᖅᐱᓯ ᐱᓕᒻᒪᒃᓴᐃᓪᓗᓯ 

ᐸᓖᓯᓂᒃ. ᑎᑭᑉᐸᓪᓕᐊᔪᓂᑦ ᓄᓇᑦᑎᓄᑦ, ᐱᓗᐊᕐᖑᐊᖅᑐᒥᒃ ᑐᓴᖅᓯᒪᒐᑦᑕ ᐃᓄᓕᕆᔨᒃᑯᓐᓂᑦ ᐅᓪᓗᒥ ᐃᓚᖏᑦ 

ᐊᕐᓇᐃᑦ ᐱᑦᑎᐊᖅᑕᐅᖏᓐᓂᖏᑦ ᐋᓐᓂᓱᖅᑕᐅᓂᖏᓐᓄᑦ ᑮᓇᐅᔭᖃᖅᑎᑦᑎᒻᒪᑕ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 

ᐃᖅᑲᓇᐃᔭᖅᑎᖏᓐᓄᑦ. ᖁᐊᖅᓵᖅᓯᒪᔪᓄᑦ ᐅᕝᕙᓘᓐᓃᑦ ᓂᐊᖁᒃᑯᑦ ᐋᓐᓂᓯᑕᐅᓯᒪᔪᓂᒃ, ᐊᖏᕐᕋᒥᒃ 

ᐋᓐᓂᖅᓱᖅᑕᐅᔪᕕᓂᕐᓄᑦ.  

 

ᑕᐃᒪᐃᓐᓇᒃᑐᓂᒃᑕᐅᖅ ᐸᓖᓯᒃᑯᑦ ᐃᓕᓐᓂᐊᖅᑎᑕᐅᒋᕚᑦ ᐊᔾᔨᖓᓂᒃ? ᑖᒃᑯᐊ ᐃᓕᓐᓂᐊᖅᑎᑕᐅᔾᔪᑎᖏᑦ 

ᐱᖃᓯᐅᔾᔨᓯᒪᓪᓗᑎᒃ ᐱᒻᒪᕆᐅᔪᒥᒃ ᐃᓕᓴᖅᓯᓂᖅ ᑕᒪᒃᑯᓂᖓ ᒪᓕᒃᓴᕐᓂᕐᒥᒃ ᓂᐊᖁᖓᒍᑦ ᐋᓐᓂᖅᑕᐅᔪᕕᓂᖅ 

ᐃᓛᓐᓂᒃᑯᑦ. ᓲᕐᓗ, ᐃᓛᓐᓂᒃᑯᑦ ᐊᐅᖓ ᑕᑉᐸᐅᖓ ᖃᕋᓴᖓᓄᐊᕈᓐᓇᐃᓕᖃᑦᑕᕐᒪᑦ ᐋᓐᓂᖅᓯᒪᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐸᓖᓯᒃᑯᑦ ᑎᑭᑦᑕᕌᖓᒥᒃ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᐅᑉᐱᕈᓱᒃᑐᖓ ᐃᔨᒋᓂᖅᓴᐅᖃᑦᑕᖅᑐᑦ ᐃᓱᒪᓕᕆᓂᕐᒧᑦ ᐊᒻᒪ ᐋᓐᓂᖅᓯᒪᔪᓕᕆᓂᕐᒧᑦ, 

ᐃᓕᖅᑯᓯᖏᓐᓂᑦ ᐃᓕᓐᓂᐊᖅᑎᓂ ᖃᓄᐃᑦᑐᖃᖅᐸᑦ ᑭᐅᓂᕐᒧᑦ. ᐊᒻᒪᓗᑦᑕᐅᖅ ᐊᑲᐅᙱᓕᐅᕈᑎᖃᖅᑎᓪᓗᒋᑦ 

ᐊᐃᕙᔪᖃᖅᑎᓪᓗᒍ ᑲᒪᓂᕐᒧᑦ ᐊᒻᒪᓗᑦᑕᐅᖅ ᐃᒻᒥᓂᒃ ᐸᖅᑭᑦᑎᐊᕐᓂᕐᒥᒃ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ. 

 

ᑲᑎᒪᔪᖅ ᐅᖃᐅᓯᕆᔭᒥᓄᑦ ᐊᒃᑐᐊᓂᖃᕐᒥᔪᑦ ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᑕᒪᒃᑯᓄᖓ, ᐸᓖᓯᒃᑯᑦ 

ᐃᓚᒋᔭᐅᑎᓪᓗᒍ. ᓇᓗᓇᐃᒃᑲᓐᓂᕈᓐᓇᖅᑕᕋ ᑕᐃᒪᐃᓪᓚᒃᑖᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᓇᓗᓇᐃᖅᓯᒃᑲᓐᓂᕈᕕᑦ ᐄᓘᓐᓃᑦ, ᐋᒃᑲᓘᓐᓃᑦ. ᑕᐃᒪᓐᓇᐃᑦᑐᓂᒃ 

ᐃᓕᓐᓂᐊᖅᑎᑕᐅᕚᑦ? ᐋᒃᑲᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑕ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᑲᓚᐅᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒐ ᑭᖑᓪᓕᖅ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᓪᓗᒍ ᑖᓐᓇ ᓄᓇᓕᓐᓂ ᐸᓖᓯᒃᑯᑦ ᐊᓪᓚᕝᕕᖏᓐᓂᑦ 

ᐊᐅᓚᓂᐅᖃᑦᑕᐸᑦᑐᖅ ᐃᓄᑦᑎᑐᑦ, ᐃᓄᒻᒥᒃ ᐃᖅᑲᓇᐃᔭᖅᑎᖃᕐᓂᒥᑦ ᑕᕝᕙᓂ ᓄᓇᓕᓐᓂ ᐸᓖᓯᐅᖏᑦᑐᒥᒃ, 

ᐅᖃᐅᓯᖃᕋᓱᑉᐳᖓ. ᐃᓄᑦᑎᑐᑦ ᐅᖃᓪᓚᒍᓐᓇᖅᑐᒥᒃ, ᑐᓵᔨᐅᓯᓐᓈᕈᓐᓇᕐᓗᓂ.  

 

ᑖᓐᓇ ᑕᕝᕙᓂ ᐸᕐᓇᐅᒻᒥᑦ ᐅᖃᖅᓯᒪᓂᖓᐃᓛᒃ ᐃᑲᔪᖅᓱᖅᓯᒪᒍᒪᓂᕐᒥᒃ ᐱᕚᓪᓕᖅᑎᓪᓗᒍ ᑕᒪᓐᓇ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑎᖃᕐᓗᑎᒃ. ᖃᓄᐃᓕᖓᕙᑦ ᐱᕚᓪᓕᓂᖅᑕᖃᖅᓯᒪᕚ? ᐃᖅᑲᐅᒪᑦᑎᐊᕋᒪᑦᑕᐅᖅ 

ᐃᖅᑲᓇᐃᔭᖅᑎᖁᑎᖃᕆᐊᖃᕐᓂᖏᓐᓂᑦ ᓄᓇᓕᐅᔪᑦ ᐸᓖᓯᒃᑯᓐᓂ ᐊᓪᓚᕝᕕᖓᓐᓂᒃ ᖃᓄᐃᓕᖓᒻᒪᖔᖅ 

ᐱᑕᖃᐅᖅᐸᓪᓕᐊᓕᕐᒪᖔᖅ ᐃᖏᕐᕋᓯᓂᖅᑕᖃᖅᓯᒪᒻᒪᖔᖅ?  

 

ᐃᒫᖔᖃᐃ ᐅᖃᐅᓯᕆᒍᒃᑯ. ᓇᓕᐊᓐᓂᒃ ᓄᓇᓕᓐᓂᓘᓐᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᐸᓖᓯᒃᑯᑦ ᐃᓛᑎᒍᑦ ᓄᓇᕗᒻᒥ 

ᐸᓖᓯᐅᙱᑦᑐᓂᑦ ᐃᖅᑲᓇᐃᔭᖅᑎᖃᕐᒪᑕ. ᐊᒻᒪᓗ ᑕᐃᒃᑯᐊ ᑭᐅᔨᒋᔭᐅᒐᔭᖅᑐᐃᑦ ᐃᓄᒃᑎᑑᕈᓐᓇᖅᑐᓂᒃ ᑕᕝᕗᖓ 

ᐋᖅᑭᔅᓱᐃᕙᓪᓕᐊᒐᑦᑕ. ᒫᓐᓇᐅᔪᖅ ᑖᒃᑯᐊ 9−ᖑᔪᐃᑦ ᐸᓖᓯᐅᙱᑦᑐᐃᑦ ᐃᖅᑲᓇᐃᔭᖅᑎᒋᔭᐅᔪᐃᑦ 

ᐃᓄᒃᑎᑑᕈᓐᓇᖅᑐᐃᑦ. ᓲᕐᓗᒃ ᐱᖓᓱᓂᑦ ᐃᖃᓗᓐᓂ ᐱᑕᖃᑦᑕᖅᐳᖅ, ᐸᓐᓂᖅᑑᒥ ᐊᑕᐅᓯᖅ, ᓴᓪᓕᓂᑦ ᐊᒻᒪᓗ 

ᓴᓂᑭᓗᐊᖅ ᑖᒃᑯᐊ ᒫᓐᓇ ᐱᒡᓗᑎᑦ.  

 

ᑕᒪᒃᑯᐊᓗ ᐱᒋᐊᖅ ᖃᓄᖅ, ᓄᓇᓕᓕᒫᓄᑦ ᐸᕐᓇᒃᐸᓪᓕᐊᓇᓱᒃᓯᒪᔭᕗᑦ ᑖᒃᑯᐊ ᐸᓖᓯᒃᑯᑦ ᐱᖃᑎᒋᓪᓗᑎᒍᑦ. ᐊᒻᒪᓗ 

ᐱᔪᓐᓇᙱᒐᐃᒐᑦᑕ ᖃᓄᖅ ᐊᑐᐃᓐᓇᐅᔪᓐᓇᕋᔭᕐᒪᑕᑭᐊᖅ ᓲᕐᓗᒃ ᑖᒃᑯᐊ ᒫᓂ ᐃᖃᓗᓐᓂ ᑕᓚᐴᒥ 

ᑭᐅᔨᒋᔭᐅᖃᑦᑕᖅᑐᐃᑦ ᑕᒫᓂ ᐃᓄᒃᑎᑑᖅᓯᒪᔪᖃᐃᓐᓇᕆᐊᖃᖅᓱᓂ. ᑕᐃᒃᑯᐊᓗ ᓄᓇᓖᑦ ᓯᓚᑖᓃᑦᑐᐃᑦ 

ᐃᓄᒃᑎᑑᕆᐊᖃᕐᓂᖅᐸᑕ ᑕᒪᐅᖓ ᓴᖑᑎᑕᐅᖃᑦᑕᖅᓱᑎᑦ ᓲᕐᓗᒃ ᑕᓚᐴᖅᑐᖃᕈᓂ. ᑕᐃᒪᓐᓇ ᐋᖅᑭᔅᓯᒪᔪᑦ ᑖᒃᑯᐊ 

ᐃᓄᒃᑎᑐᑦ ᒥᔅᓵᓅᖓᔪᒥᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑭᐅᔾᔪᑎᒋᔭᐃᑦ. 25-ᖑᒻᒪᑕ ᓄᓇᓖᑦ, 9−ᖑᓪᓗᑎᑦ 

ᑕᒪᓐᓇ ᐱᔾᔪᑎᒋᓪᓗᒍ ᐱᕚᓪᓕᕈᑕᐅᓯᒪᓂᖓᓂᒃ ᐅᔾᔨᕆᓯᒪᒻᒪᖔᔅᓯᐅᒃ ᑕᐃᒫᓪᓗ ᐊᐃᑉᐸᕆᖃᓯᐅᑎᓗᓂᐅᒃ 

ᐊᐱᖅᑯᑎᒋᓗᒍ ᑖᓐᓇ ᖃᑦᑎᓂᒃ ᓴᖅᑮᒐᓱᐊᕐᓂᐊᕆᐊᔅᓴᓯᖕᓂᒃ ᐃᖅᑲᓇᐃᔮᔅᓴᓂᒃ ᑕᕝᕗᖓ ᐃᓄᐃᑦ 

ᐸᓖᓯᐅᙱᓪᓗᑎᑦ ᐊᓪᓚᕕᒻᒥᐅᑕᐅᒍᓐᓇᕐᓗᑎᑦ ᑖᓐᓇ ᑐᓴᕈᒪᒻᒥᔭᕋᓗᐊᕋ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐸᓖᓯᒃᑯᓐᓄᑦ ᐊᐅᓚᑕᐅᖃᑦᑕᕐᒪᑕ ᓇᓪᓕᐊᒃ 

ᐊᓪᓚᒡᕖᑦ ᐃᖅᑲᓇᐃᔭᖅᑎᑖᕆᐊᖃᕐᒪᑕᑭᐊᖅ ᐊᒻᒪᓗ ᓇᒧᙵᖅᑕᐅᓂᐊᕐᓂᖏᓐᓂᒃ. ᑕᐃᑰᓇ 

ᐋᖅᑭᔅᓱᖅᑕᐅᖃᑦᑕᕐᒪᑕ. ᐅᕙᒍᑦ ᓇᒻᒥᓂᖅ ᑖᑦᓱᒧᖓ ᐃᓗᑯᓗᖏᓐᓂᒃ ᐱᓕᕆᔨᐅᙱᓐᓇᑦᑕ.  

 

ᑭᐅᓪᓚᕆᒍᓐᓇᕐᓇᒋᑦ. ᑭᓯᐊᓂ, ᑖᓐᓇ ᐱᓕᕆᖃᑎᒋᑦᑎᐊᖅᓱᒍ ᐸᓖᓯᒃᑯᑦ ᐊᖓᔪᖅᑳᖓᑦ ᑕᒪᒃᑯᐊ 

ᐃᓄᒃᑎᑑᕆᐊᓕᕈᔪᐃᑦ ᑐᕌᖓᔪᓂᒃ ᑎᓕᐅᕆᖃᑦᑕᖅᓱᒍ. ᐊᒻᒪᓗ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ 

ᓴᖅᑭᕆᐊᖃᕐᓂᐊᖅᑐᓂᒃ ᓇᒧᙵᖅᑎᑦᑎᓂᐊᕐᓂᖏᓐᓂᒃ ᑕᐃᒪᓐᓇ ᑐᓴᐅᒪᑎᑦᑎᖃᑦᑕᖅᓱᓂ.  

ᒫᓐᓇᐅᔪᖅ ᑖᒃᑯᐊ ᓄᓇᓕᓐᓄᑦ ᓇᓪᓕᐊᓪᓚᕆᐅᒻᒪᑕᑭᐊᖅ ᐅᖃᐅᓯᕆᙱᑦᑐᒋᑦ ᒫᓐᓇᐅᔪᖅ. ᑭᓯᐊᓂ ᑕᒪᒃᑯᐊ 

ᐱᓕᕆᕙᓪᓕᐊᓗᒋᑦ ᓇᓪᓕᐊᑦ ᓄᓇᓕᓐᓅᕐᓂᐊᖅᑐᒥᒃ ᑐᓴᖅᑎᑕᐅᒐᐃᒍᒪ ᑐᓴᐅᒪᑎᑦᑎᓇᓱᖃᑦᑕᖅᑐᖓ 

ᒪᓕᒐᓕᐅᖅᑎᐅᖃᑎᓐᓂᒃ. ᑕᐃᒪᓐᓇᓗ ᑲᔪᓰᓐᓇᕐᓂᐊᖅᓱᒍ. ᖁᔭᓐᓇᒦᒃ ᐊᐱᖅᑯᑎᑦᑎᐊᕙᒻᒥᒃ ᐊᐱᕆᒐᕕᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ, ᐱᓪᓚᕆᐊᓗᒋᖃᑦᑕᕆᔭᐅᒻᒪᑕ −ᒐᑦᑎᒍᐃᓛᒃ ᓄᓇᓕᓐᓂ ᐸᓖᓰᑦ ᐊᒻᒪ 

ᐊᑲᕐᕆᖁᒥᓇᑦᑎᐊᕐᖓᑕ ᐃᓱᒫᓗᒋᔭᐅᑦᑎᐊᕐᓗᑎᓪᓗ ᐃᑉᐱᒋᔭᐅᑦᑎᐊᕆᐊᖃᓪᓚᕆᒻᒪᑕ ᐃᒫᒃ 

ᐱᕋᔭᑦᑐᓕᕆᔨᑐᐃᓐᓇᐅᕙᙱᒥᒻᒪᑕ ᐱᕕᖃᑐᐊᕋᐃᒐᒥᒃ ᐃᓚᐅᖃᑦᑕᕐᖓᑕ ᓄᓇᓕᓐᓂ. ᑕᒪᓐᓇ ᑕᑯᓪᓗᒍ ᑕᐃᒫᒃ, 

ᐃᒫᒃ, ᑲᒪᒋᔭᐅᑦᑎᐊᕆᐊᖃᕐᓂᖏᑦ ᑐᑦᑕᕐᕕᖏᖕᓄᑦ ᐃᑉᐱᒋᔭᐅᒃᑲᓐᓂᕐᓗᑎᓪᓗ ᐊᑲᕐᕆᕈᑎᔅᓴᓂᑦ ᑕᕝᕘᓇ ᓲᖃᐃᒻᒪᑦ 

ᓱᓕ ᐊᖏᔫᒻᒪᑦ ᐃᓛᓪᓕ ᒫᓐᓇ ᕿᑭᖅᑖᓗᑉᐸᓯᒻᒥ ᖁᑦᑎᒃᑐᒥᓗᖃᐃ ᑕᐃᒪᐃᑦᑐᔅᓴᐅᔪᖅ, ᐊᓯᖏᓐᓂᒃ 

ᐅᖃᕈᓐᓇᙱᑐᐃᓐᓇᖅᑐᖓ ᑕᒫᓂ. ᖃᐅᔨᒪᔭᓐᓂᑦ ᐃᓄᐃᑦ ᐅᖃᐅᓯᖏᑦ ᕿᑭᖅᑖᓗᒻᒥ ᐆᒪᓪᓚᕆᒻᒪᑦ, ᐆᒻᒪᕆᒻᒪᑦ.  

 

ᑕᐃᒫᒃ ᐱᔾᔪᑎᒋᓪᓗᒍ ᑕᒪᐅᖓ ᕿᑭᖅᑖᓗᒻᒥ ᐊᐅᓚᔾᔭᒋᐊᕆᐊᖅᑐᖃᒃᑲᓐᓂᕆᐊᖃᓪᓚᕆᑦᑐᖅ ᑐᓵᔨᖃᕆᐊᖃᖅᑐᐃᑦ 

ᐊᒥᓲᓂᖅᓴᐅᒻᒪᑕ. ᐊᕕᑦᑐᖅᓯᒪᔪᓂᑦ ᐅᖃᐅᓯᖃᖅᑯᖓ. ᑕᒫᓂ ᕿᑭᖅᑖᓗᑉᐸᓯᒻᒥ ᑐᓵᔨᖃᕆᐊᖃᕐᓂᖅᓴᐅᓂᖓ 

ᐱᔾᔪᑎᒋᓪᓗᒍ ᐅᖃᐅᓯᕆᓗᐊᕋᒃᑯ. ᑖᓐᓇ ᑕᑯᓇᒃᑕᐅᖁᓪᓗᖑᓗ ᑖᒃᑯᐊᓗ ᐸᓖᓰᑦ ᐃᒫᓪᓚᕆᒃ 

ᐱᓕᕆᑦᑎᐊᖃᑦᑕᐸᒻᒪᑕ ᐃᑲᔪᖅᓯᖅᑕᐅᓯᒪᑎᓪᓗᒋᓪᓗ ᓄᓇᓕᓐᓂ ᐊᔅᓱᐊᓗᒃ ᒪᑭᑕᑦᑎᐊᖅᑎᑕᐅᕙᒻᒪᑕ ᐃᓄᓐᓄᑦ. 

ᐊᑭᕋᖅᑐᖅᑕᐅᕈᓘᔭᙱᑐᐊᙱᓐᓇᑐᐊᕋᒥᒃ. ᑖᓐᓇ ᐅᖃᐅᓯᑐᐃᓐᓇᕋ. 

 

ᐊᒻᒪᓗᑦᑕᐅᖅ, ᐅᓇ ᐃᓄᐃᑦ ᐃᓄᑦᑕᖃᐅᖅᐸᒻᒥᒻᒪᑦ ᐅᐊᑦᑎᔨᓂᒃ. ᑕᒪᓐᓇ ᐅᐊᑦᑎᔨᐅᓂᖅ ᐃᓅᔪᓐᓇᐃᖅᑐᕕᓂᕐᓂᒃ 

ᑎᒍᔭᐅᒪᔪᓂᒃ ᐱᔾᔪᑎᒋᓪᓗᒍ ᑕᐃᒃᑯᐊ ᐅᐊᑦᑎᔨᐅᔪᑦ ᐅᓐᓄᐊᒃᑯᑦ ᐅᐊᑦᑎᖃᑦᑕᖅᑐᑦ ᐱᓗᐊᖅᑐᖅ. ᑕᒪᔅᓱᒥᖓ 

ᐋᓐᓂᖅᑐᓄᑦ ᑲᒪᓂᕐᒥᒃ ᐃᓅᓕᖅᓯᓇᓱᐊᕐᓂᕐᒥᒃ ᐃᓕᓐᓂᐊᖅᓯᒪᔭᕆᐊᖃᕐᓂᖏᓐᓂᒃ ᑖᓐᓇ ᐃᑉᐱᒋᔭᐅᑦᑎᐊᕐᒪᖔᖅ 

ᐊᐱᖅᑯᑎᒋᕙᕋ ᐃᓅᔪᓐᓇᐃᖅᑐᖃᖃᑦᑕᖅᓯᒪᓂᖓ ᐱᔾᔪᑎᒋᓪᓗ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᒃᑯᐊ ᑐᓵᔨᖃᕆᐊᖃᕐᓂᕐᒧᑦ 

ᐅᖃᐅᓯᐅᕋᑖᖅᑐᐃᑦ, ᐅᖃᕆᐊᕌᕐᔪᒍᒪᓪᓗᖓ ᐃᓄᓐᓂᒃ ᐸᓖᓯᑖᕈᑦᑕ ᐱᐅᓂᖅᓴᕐᔪᐊᒻᒪᕆᐅᖃᑦᑕᖅᑐᖅ.  

 

ᑖᒃᑯᐊᓗ ᐃᓄᐃᑦ ᐸᓖᓯᒋᔭᕗᑦ ᐅᓂᒃᑳᖃᑦᑕᕐᒪᑕ ᓲᕐᓗᒃ ᓂᙵᐅᒪᔪᓂᒃ ᐅᐸᒍᑎᓪᓗᑎᒃ ᐃᓄᒃᑎᑑᕐᕕᐅᓕᕋᒥᒃ 

ᓴᐃᒻᒪᑳᓪᓚᑦᓱᑎᑦ ᑕᐃᒪᓐᓇ ᐱᓕᕆᑦᑎᐊᒃᑲᓐᓂᐅᒍᓐᓇᕐᓂᖏᓐᓂᒃ ᐊᑏ, ᐃᓄᐃᑦ ᐸᓖᓯᙳᖁᕐᔪᐊᖅᑕᒃᑲ ᑕᕝᕘᓇ. 

ᑕᐃᒪᓐᓇ ᐃᓅᖃᑎᒌᑦᓱᑕ ᐸᖅᑭᖃᑎᒌᒍᒪᒐᑦᑕ. ᑕᐃᒪᓐᓇᐃᑦᑎᓪᓗᒍ ᐸᓖᓯᙳᖁᔨᑦᑎᐊᖅᐳᖓ ᑖᒃᑯᓂᖓ 

ᐃᓄᖁᑎᑯᓗᑦᑎᓐᓂᒃ. ᑕᐃᒪᓐᓇᓗ ᐱᓕᕆᒐᓱᐃᓐᓇᕐᓂᐊᖅᐳᒍᑦ.  

 

ᑕᒪᒃᑯᐊ ᐋᓐᓂᖅᑐᓂᒃ ᑲᒪᓂᕐᒥᒃ ᐃᓕᓴᖅᑕᐅᖃᑦᑕᖅᑐᑦ. ᑖᒃᑯᐊ ᑎᒍᔭᐅᒪᔪᓂᒃ ᐅᐊᔅᓯᔨᒋᔭᐅᔪᐃᑦ ᑕᒪᒃᑯᐊ 

ᐱᓕᕆᔭᕆᐊᖃᖅᑕᖓᑕ ᐃᓗᐊᓃᖅᑰᖅᑐᐃᑦ, ᖃᐅᔨᒋᐊᓪᓚᑦᑖᕈᓐᓇᕐᓂᐊᖅᓱᖓ ᑭᓯᐊᓂ ᑕᒪᒃᑯᐊ 

ᖃᐅᔨᒪᔭᕆᐊᖃᖅᑕᐅᖃᑦᑕᖅᑐᑦ ᐋᓐᓂᖅᑐᓂᒃ ᑲᒪᓂᕐᒥᒃ. ᑕᒫᓂᓗ ᓄᓇᕗᑦ ᐃᓗᐊᓂ ᐃᓕᓴᖅᑕᐅᖃᑦᑕᖅᓱᑎᑦ 

ᑕᕝᕘᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᐅᙱᑦᑐᓂᒃ ᓂᓪᓕᐅᑎᖃᒃᑲᓐᓂᑲᐃᓐᓇᕈᒪᓪᓗᖓ ᐊᓯᐊᓄᑦ 

ᓅᓚᐅᙱᓐᓂᓐᓂ. ᐅᓇ ᑕᑯᓗᐊᖅᑲᐅᒐᒃᑯ ᑕᓪᓕᒪᓄᑦ ᐸᕐᓇᐅᑎ ᐊᕐᕌᒍᑦ ᐱᖓᓲᓕᖅᑐᑦ ᐃᓱᓕᓯᒪᓕᕐᒪᑦ. ᖃᖓ 

ᑕᐃᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ ᑐᕌᖓᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᐸᑦ? ᐊᒻᒪᓗ ᓇᐅᒃᑯᑦ 

ᐊᔾᔨᒌᙱᓐᓂᖃᖅᐹᑦ? ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᑭᒧᐊᕈᑎᖏᑦ ᒫᓐᓇ 

ᐱᓕᕆᐊᕆᔭᐅᔪᖅ ᑖᒃᑯᓄᖓ ᐸᓖᓯᒃᑯᓐᓄᑦ ᐊᒻᒪᓗ ᐊᑕᐅᓯᙱᑦᑐᓂᑦ ᐊᑦᑐᐃᓂᖃᖅᖢᓂ. ᐊᔾᔨᒋᔾᔮᙱᑕᖓ ᑖᓐᓇ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒪᓐᓇ ᑕᐃᓐᓇ ᖁᑭᐅᓯᕆᓂᖅ, ᐊᒻᒪᓗ ᐃᒥᐊᓗᒃ ᐊᑐᖅᑕᐅᓂᖓᓄᑦ ᐱᕋᔭᖕᓂᖅ. ᑕᒪᒃᑯᐊ 

ᐱᓕᕆᐊᕆᓯᒪᔭᕗᑦ ᒫᓐᓇᒧᑦ ᑎᑭᖦᖢᒍ ᒫᓐᓇᐅᔪᖅ. 

 

ᐋᖅᑭᒃᓱᖅᑕᐅᕙᓪᓕᐊᓂᖓ ᐱᓪᓗᒍ, ᖃᖓ ᓇᐅᒃᑯᑦ ᐊᔾᔨᒋᙱᑕᖃᕐᓂᐊᕐᒪᖔᑦ ᓇᓗᓇᐃᖅᓯᔪᓐᓇᙱᑦᑐᖓ 

ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᒥᓂᔅᑖ ᐅᖃᖅᑲᐅᒐᕕᑦ ᐱᓕᕆᐊᕆᔭᐅᖕᒪᑦ, ᖃᖓ ᑕᐃᒪ ᑖᒃᑯᐊ 

ᑐᑭᒧᐊᕈᑏᑦ ᐱᔭᕇᖅᑕᐅᓛᖅᐸᑦ? ᖁᔭᓐᓇᒦᒃ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐱᓕᕆᐊᕆᓂᐊᖅᑕᑦᑎᓐᓂᒃ ᐱᓕᕆᐊᕆᓂᐊᖅᑕᑦᑕ ᐸᕐᓇᐅᑎᖏᑦ ᑕᒪᑐᒪᓂ ᐊᕐᕌᒍᒥ ᐱᓕᕆᐊᕆᓂᐊᖅᑕᕗᑦ 

ᑕᒪᑐᒪᓂ ᐊᕐᕌᒍᒥ ᑕᐃᒪᓐᓇ ᐋᖅᑭᒃᓯᒪᔪᒍᑦ ᐃᓱᓕᑦᑕᕐᕕᖏᖕᓂᒃ. ᐃᓛᒃ ᐅᕙᖓᓖ ᑕᑯᔪᒪᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖄ ᐃᒪᓐᓇᖔᖅ ᐅᖃᕈᒪ, ᑖᒃᑯᐊ ᑐᑭᒧᐊᕈᑏᑦ 

ᐃᓱᓕᑦᑎᓚᐅᙱᓐᓂᑦᑎᓐᓂ ᐱᔭᕇᖅᑕᐅᓂᐊᖅᐹᑦ ᓱᓕ ᐃᒃᓯᕚᖅᑎᓪᓗᑕ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᖏᕈᓐᓇᙱᑦᑕᕋ ᑖᓐᓇ. ᑭᓯᐊᓂ 

ᒫᓐᓇ ᐱᓕᕆᐊᕆᔭᐅᕙᓪᓕᐊᔪᖅ. ᑕᒪᑐᒪᓂ ᐊᕐᕌᒍᒥ ᑲᒪᒋᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᒃᑲᓐᓂᖅ ᓂᓪᓕᐅᑎᒋᔪᒪᒋᓪᓗᒍ, ᐊᕐᕌᓂ ᓄᓇᓕᖕᓄᑦ 

ᐅᓄᒃᑲᓐᓂᖅᑐᒥᒃ ᑕᒪᑐᒪᓂ ᐃᓚᖏᖕᓂᒃ ᓄᓇᓕᖕᓂ ᐃᖏᕐᕋᑦᑎᐊᖅᐹ ᐊᒻᒪᓗ ᐊᓯᖏᖕᓄᑦ ᓄᓇᓕᖕᓄᑦ 

ᐊᑐᖅᑕᐅᕙᓪᓕᐊᓂᐊᖅᐸᑦ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᓕᕆᐊᕆᔭᐅᔪᑦ ᒫᓐᓇ 

ᐃᖅᑲᓇᐃᔭᖅᑎᕗᑦ ᐃᒡᓗᓕᓕᐊᕐᓂᐊᖅᑐᑦ ᓄᓇᓕᖕᓄᑦ ᐊᑕᐅᓯᐅᙱᑦᑐᓄᑦ ᐅᐸᒃᓯᒪᒻᒥᖕᒪᑕ. ᐃᖅᑲᓇᐃᔭᖅᑎᕗᑦ 

ᑕᐃᒃᑯᓄᖓ ᓄᓇᓕᖕᓄᐊᖅᑕᕐᓂᐊᖅᑐᑦ. ᑭᓯᐊᓂ ᐅᕙᓂ ᐱᓯᒪᙱᑕᒃᑲ ᓇᒧᙵᕐᓂᐊᕐᒪᖔᑦ. ᒫᓐᓇ ᐃᓄᖕᓂᒃ 

ᑐᑭᓯᓇᓱᓐᓂᖃᖅᑐᑦ ᐃᖅᑲᓇᐃᔭᖅᑎᕗᓪᓗ ᓄᓇᓕᖕᓄᐊᖅᑕᕐᓂᐊᖅᖢᑎᑦ.  

 

ᒪᕐᕉᒃ ᒪᓕᒐᓕᐅᖅᑏᒃ ᑎᑎᖅᑲᖅᑖᓚᐅᖅᑐᒃ ᐅᖃᐅᔾᔭᐅᓪᓗᑎᒃ ᑕᐃᑯᙵᓛᕐᓂᐊᕐᓂᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒃᑐᒐᖅ E5. ᐸᓖᓯᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. $69,384,000.00. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ E6. ᒪᓕᒐᕐᓂᐊᖅᑏᑦ ᐃᑲᔪᖅᓲᑎᖏᖕᓄᑦ ᐱᔨᑦᑎᕈᑎᑦ. 

$5,356,000.00. ᒥᔅ ᐳᕉᔅᑐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2025-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 

ᒪᓕᒐᕐᓂᐊᖅᑏᑦ ᐊᑐᕈᒫᕐᓂᐊᖅᑐᖁᑎᖏᑦ $112,000.00-ᓂᒃ ᐃᓚᓂᐊᖅᑐᑦ. $2.143−ᒥᓕᐊᙳᓚᐅᖅᑐᑦ ᑮᓇᐅᔭᑦ 

2024-2025-ᒥ. $2,255,000.00−ᖑᓗᑎᑦ 2025-2026 ᐊᕐᕌᒍᐊᓂ. ᑖᒃᑯᐊ ᐊᑭᑦᑐᕆᐊᖅᑐᑦ 5.2%-ᒥᒃ. 

ᖃᓄᕐᖑᓇ ᓈᓴᐅᑖ ᑕᐃᒪᓐᓇ ᐅᓄᖅᓯᒋᐊᕐᓂᖅ ᓇᓗᓇᐃᖅᑕᐅᓚᐅᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓕᖓᕗᖅ ᑖᒃᑯᐊ ᐃᓕᔭᐅᓂᖏᑦ. 

ᓯᕗᓪᓕᖅᐹᖅ, ᑕᐃᒃᑯᐊ ᑮᓇᐅᔾᔭᒃᓵᑦ ᐊᖏᕈᑎᑎᒍᑦ ᐊᑭᑦᑐᕆᐊᓚᐅᕐᒪᑕ. ᐊᒻᒪᓗ ᒪᑐᐃᖅᓯᔾᔪᑎᓂᒃ $8,000.00-ᓂᒃ 

ᐃᓚᔭᐅᓚᐅᖅᑐᑦ ᐃᓄᒃᑎᑑᓕᖅᑎᑕᐅᔾᔪᑎᖏᖕᓄᑦ ᑎᑎᖅᑲᖁᑎᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐱᓕᕆᕝᕕᓯ 2025-2026 ᐱᓕᕆᐊᕆᓂᐊᖅᑕᖏᑕ 

ᐸᕐᓇᐅᑎᖏᑦ ᐅᖃᖅᓯᒪᔪᑦ ᒪᓕᒐᕐᓂᐊᖅᑎᓕᕆᓂᖅ ᑐᙵᕕᓕᕆᔩᓪᓗ ᐃᓚᓂᐊᖅᑐᑦ $112,000.00-ᓂᒃ, 

$2,996,000.00-ᓚᐅᕐᒪᑕ 2024-2025−ᒥ $3,101,000.00−ᒥᐊᙳᓂᐊᖅᖢᑎᑦ ᑮᓇᐅᔭᑦ 2025-2026−ᒥ 

ᐃᓚᒡᓗᑎᒃ 3.5%−ᒥᒃ. ᐅᓄᕐᓂᖏᓄᑯᐊ ᖃᓄᖅ ᓇᓗᓇᐃᖅᑕᐅᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔾᔭᒃᓵᑦ ᓯᑏᕝᕙᒥ ᑕᐃᒃᑯᐊ 

ᓇᓗᓇᐃᖅᑕᐅᓚᐅᖅᑐᓄᑦ ᐊᙳᑎᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐱᓕᕆᕕᓯ 2025-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ 2024-2025-ᒥ ᓯᕗᓪᓕᐅᔾᔨᓯᒪᓪᓗᑎᒃ ᐃᓄᒃᑎᑑᓕᖅᑎᑕᐅᕙᓪᓕᐊᓂᖅ ᓴᙱᓂᕐᒥᒃ ᐱᕙᓪᓕᐊᓂᖅ 

ᐱᓪᓗᒍ. ᐊᒻᒪᓗ ᑖᒃᑯᐊ ᐸᕐᓇᐅᑏᑦ ᐅᖃᖅᓯᒪᔪᑦ ᑕᐃᒃᑯᐊ ᖃᓪᓗᓇᐅᔭᖅᑐᑦ ᐱᔭᕇᖅᑕᐅᔪᒪᖁᓪᓗᒋᑦ ᑕᒪᓐᓇ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᖅᑎᓐᓇᒍ. 2025-2026-ᒥ ᓄᓇᓕᖕᓄᐊᖅᑕᕐᓂᐊᕐᒪᑕ.  

 

ᐊᒻᒪᓗ ᐊᓯᖏᑦᑎᒍᑦ ᐅᖃᐅᓯᕐᓂᒃ ᐊᑐᖅᖢᑎᑦ ᑎᑎᕋᖅᑕᐅᓯᒪᓂᖏᑦ ᐱᖁᔭᒃᓴᐃᑦ ᒪᓕᒐᓪᓗ. ᐱᓕᕆᕝᕕᓯ ᖃᖓ 

ᑕᐃᒃᑯᐊ ᐱᖁᔭᒃᓴᓂᒃ ᒪᓕᒐᓂᒡᓗ ᐃᓄᒃᑐᑦ ᐅᐃᕖᑎᑐᒡᓗ ᑎᑎᕋᖅᓯᒪᔪᑦ ᐱᔭᕇᖅᑕᐅᓂᐊᖅᐸᑦ? 

ᐊᙳᑎᓯᒪᖕᒪᖔᔅᓯᓪᓗ ᑕᐃᒃᑯᐊ ᐱᖁᔭᒃᓴᐃᑦ ᒪᓕᒐᒡᓗ ᐃᓄᒃᑎᑑᓕᖅᑎᑕᐅᓂᖏᑦ ᐅᐃᕖᑎᑑᓕᖅᑎᑕᐅᓂᖏᓪᓗ? 

ᓄᓇᓕᖕᓄᐊᖅᑕᕈᑎᒋᔭᐅᓚᐅᙱᓐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒐᕐᓂᐊᖅᑏᑦ 

ᐱᔭᕇᕈᒪᓂᐊᖅᑐᑦ ᐄᐳᕈᓪ 1, 2027−ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. ᐄᐳᕈᓪ 2027−ᖑᓚᐅᙱᓐᓂᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐅᓇ ᒪᕐᕈᐃᓕᖓᑎᖅᑲᐅᒐᒃᑯ. ᑖᒃᑯᐊ 

ᐃᓄᒃᑎᑑᓕᖅᑎᑕᐅᔪᑦ ᐅᐃᕖᑎᑑᓕᖅᑎᑕᐅᓲᑦ ᐊᙳᑎᓯᒪᓂᐊᖅᑰᖅᐹᑦ? ᐊᒻᒪᓗ 2025-2026-ᒥ 

ᓄᓇᓕᖕᓄᐊᖅᑕᕈᑎᒋᔭᐅᓂᐊᕐᒪᑕ ᐊᙳᑎᓂᐊᖅᐸᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᔅᓯ ᑎᑎᕋᕆᐊᙵᐅᑎᖏᑦ 2025-2026−ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐃᓚᖓᒡᒎᖅ ᓯᕗᓪᓕᐅᑎᑕᒥᓂᖅᓯ 2025-2026-ᒥ ᐃᑲᔪᕐᓂᐊᕐᓂᕋᔅᓯ 

ᐱᓕᕆᕕᐅᔪᓂᑦ ᐃᓚᓕᐅᔾᔨᑎᓪᓗᒋᑦ ᐃᓄᐃᑦ ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᓐᓂᒃ ᒪᓕᒐᓕᐊᖏᓐᓄᑦ 

ᐱᖁᔭᓕᐊᖏᓐᓄᑦ.  

 

ᑕᐃᒫᓪᓗ ᐋᖅᑭᑦᑎᐊᖅᑕᐅᓗᑎᒃ ᖃᐅᔨᒪᔾᔪᑎᐅᒍᓐᓇᓂᐊᕐᖓᑕ ᐱᓕᕆᔾᔪᑎᖏᑦ ᐱᔨᑦᑎᕋᐅᑎᖏᓪᓗ 

ᑐᕌᖓᓂᖅᓴᐅᔫᒥᒐᓗᐊᕐᒪᖔᑕ ᐃᓄᖕᓄᑦ. ᖃᖓᓕ ᐱᔭᕇᖅᑕᐅᔮᖅᑐᒋᔭᐅᕙ ᑖᓐᓇ ᐱᓕᕆᐊᖑᔪᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑐᓴᖅᐸᓪᓚᐃᕋᑖᕋᕕᐅᒃ. 

ᑕᕝᕙᓂ ᐊᕐᕌᒍᑦᑎᓐᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑭᐅᔾᔪᑏᑦ. ᐊᒻᒪᓗ (ᑐᓵᔨᑎᒎᓕᖅᑐᖅ) ᐱᓕᕆᕕᓯ 

ᑎᑎᕋᕆᐊᙵᐅᑎᖏᑦ 2025-2026-ᒥ ᐃᓚᖓᒡᒎᖅ ᓯᕗᓪᓕᐅᑎᓐᓂᐊᖅᑕᒥᓂᖅᓯ 2024-2025−ᒥ 

ᐃᓚᙵᖅᑎᕆᓗᓯ ᓯᓚᑖᓂᑦ ᐃᖅᑲᓇᐃᔭᖅᑎᑖᕐᓂᕆᕙᑦᑕᓴᔅᓯᖕᓂᒃ ᐱᓯᒪᑦᑏᓐᓇᕋᓱᖔᕐᓗᓯ ᒫᓐᓇ 

ᐃᖅᑲᓇᐃᔭᖅᑎᒋᕙᑦᑕᓯᖕᓂᑦ ᒥᑭᔫᑕᐅᓂᖅᓴᓂᑦ ᐊᒻᒪᓗ ᐊᑯᓐᓈᕿᔪᓂᑦ ᐃᖅᑲᑐᖅᑕᐅᒋᐊᓕᓐᓂᒃ 

ᐃᖅᑲᖅᑐᐃᕕᒃᑰᖅᑕᐅᒋᐊᓕᓐᓂᒃ.  

 

ᖃᓄᒃᑲᓐᓂᖅ ᐱᓕᕆᒋᐊᔅᓴᖅ ᐃᓱᒪᔅᓴᖅᓯᐅᖁᑎᖃᖅᓯᒪᕕᓰ ᑕᒪᒃᑯᐊ ᐃᖅᑲᖅᑐᐃᕕᒃᑯᓐᓂ ᐱᔭᕆᐊᑐᔪᐊᓗᐃᑦ 

ᓴᓂᕌᒍᖅᑲᐃ ᐊᓯᐊᒍᓪᓘᓐᓃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ ᐅᕙᒍᑦ ᐱᓕᕆᕕᖏᓐᓄᑦ 

ᐱᓕᕆᐊᖑᑎᒍᓐᓇᙱᒃᑯᑦᑎᒍᑦ ᐊᓯᑦᑎᓐᓄᑦ ᐱᔭᐅᑎᒃᑲᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ, ᑕᐃᒫᖅᑮᑦ? 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐃᓵᔅᓯᒪᔪᖃᒃᑲᓐᓂᙱᒻᒪᑦ. ᐅᐊᑦᑎᐊᕈᐊᐃ. ᒥᔅ ᕿᓕᖅᑎ, 

ᐃᖅᑲᐃᒃᑲᓐᓂᖅᑮᑦ? ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᐱᓕᕆᐊᕆᑎᒃᑲᔭᕐᓂᕋᕋᕕᐅᒃ ᑭᒃᑯᓐᓄᑦ ᑕᐃᒪ ᑐᓴᕈᒪᓕᕆᓪᓗᖓ 

ᑖᔅᓱᒧᖓ ᐊᐱᖅᑯᑎᒋᕋᑖᖅᑕᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ ᓇᓗᓇᕈᓘᔭᓕᕋᐃᒻᒪᑕ 

ᐃᑲᔪᖅᑕᐅᔭᕆᐊᖃᕋᐃᒐᑦᑕ ᑕᕝᕘᓇ ᑳᓐᑐᕌᒃᑯᑦ ᑕᒪᒃᑯᓂᖓ ᖃᐅᔨᒪᔨᒋᔭᐅᔪᕈᔪᓐᓂᒃ ᕿᓂᓲᖑᔪᒍᑦ ᑕᐃᒃᑯᐊ 

ᑳᓐᑐᕌᒃᑦ−ᑯᑎᒍᑦ ᐃᖅᑲᓇᐃᔭᖅᑎᑲᐃᓐᓇᖅᓱᑎᒍᑦ ᑕᕝᕘᓇ. ᑕᕝᕘᓇ ᑕᕝᕙ ᐃᑲᔪᖅᑕᐅᖃᑦᑕᖅᐳᒍᑦ ᑖᔅᓱᒪᑉ 

ᐊᐱᖅᑯᑎᒋᖅᑲᐅᔭᖓᓄᑦ ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ E6 ᒪᓕᒐᕐᓂᐊᖅᑎᓄᑦ ᐃᑲᔪᖅᑕᐅᓂᖅ ᐱᔨᑦᑎᕋᖅᑕᐅᓂᖅ 

ᓂᕈᐊᖅᑕᐅᒋᐊᓖᑦ $5,356,000.00. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᓚᐅᙱᓂᕐᓂ ᐅᖃᕐᓂᐊᖅᑲᐅᒐᒪ ᐅᓇ ᒪᓕᒐᕐᓂᒃ ᒪᓕᑦᑕᐅᑎᑦᑎᓂᕐᒥᒃ 

ᐱᔭᕇᓕᕈᑦᑕ.  

 

ᐅᖃᖅᑲᐅᒐᕕᑦ ᑭᐅᓪᓗᑎᑦ $500,000.00-ᐸᓗᓐᓂᖅᑲᐃ ᐃᓚᙵᕐᖓᑕ ᑮᓇᐅᔭᓯ. ᑖᒃᑯᐊ ᐱᔾᔪᑎᖃᖅᑐᒥᓃᑦ 

ᑮᓇᐅᔭᖅᑖᖔᕐᓂᐅᓴᒐᔅᓯ ᐊᓪᓚᓄᑦ ᐃᓄᓐᓂᓪᓗ ᐸᓖᓯᑎᑦᑎᑖᖅᑎᑦᑎᒍᑎᔅᓴᐅᔪᓂᒃ. ᑖᓐᓇ ᐱᓕᕆᕕᓯ ᑮᓇᐅᔭᓂᑦ 

ᐊᑐᕈᒫᕐᓂᐊᖅᑐᒥᓂᕐᓂᒃ ᓄᓇᖃᖅᑳᖅᑐᒥᓂᕐᓄᑦ ᐸᓖᓯᑖᕈᑎᔅᓴᓃᑦ, ᓄᓇᕗᑉ ᐊᑭᓕᓲᖓᓄᑦ 

ᐃᓚᓕᐅᑎᑐᐃᓐᓇᕐᓗᒋᑦ ᓱᒃᑲᓕᖅᓴᐅᒍᓐᓇᖃᑦᑕᕐᓂᐊᕐᖓᑕ ᐱᕙᓪᓕᐊᔭᐅᓂᖏᑦ ᐸᓖᓯᑖᕐᓗᑎᓪᓘᓐᓃᑦ 

ᐊᒥᓲᓂᖅᓴᓂᑦ, ᐃᓪᓗᑖᖅᑎᑦᑎᒃᑲᓐᓂᕐᓗᑎᓪᓘᓐᓃᑦ.  

 

ᓯᕗᓂᕆᓛᖅᑕᑎᓐᓂ ᐊᑐᕈᒫᕐᓂᐊᖅᑐᓂᒃ ᑖᒃᑯᐊ ᑮᓇᐅᔭᑦ ᖃᑦᑎᐅᓕᕐᓂᖏᑦ ᑕᐃᒪᐃᑎᑕᐅᖏᓐᓇᕋᓱᖃᑦᑕᖅᑲᑕ, 

ᐊᒻᒪᓗ ᐊᖏᓪᓕᒋᐊᖅᑕᐅᒍᓐᓇᖔᖃᑦᑕᕐᓗᑎᑦ ᐱᓕᕆᒃᑲᓐᓂᕐᓂᖏᑦ ᒪᓕᓪᓗᒋᑦ. ᑖᒃᑯᐊ $868,000.00-ᓂᒃ 

ᐃᓚᙵᖅᓯᒪᒻᒥᒪᑦᑕᐅᖅ. ᐊᓯᒃᑲᓐᓂᖏᑦ ᐅᖃᐅᓯᕆᔾᔮᒍᓐᓃᕋᒃᑭᑦ ᐊᓂᒍᕇᖅᑲᐅᒻᒪᑕ. ᒥᓂᔅᑖ ᑖᓐᓇ ᒥᓂᔅᑕᒧᑦ 

ᐅᖃᐅᓯᕆᒍᒪᕋᑖᕋᒃᑯᑦ.  

 

E7−ᒨᓕᖅᑯᒍᑦ ᒪᑉᐱᒐᖓᓄᑦ. ᑎᑎᕋᖅᑕᐅᕝᕕᑦ ᐃᖅᑲᖅᑐᐃᕕᒻᒥ ᐱᔨᑦᑎᕋᐅᑏᑦ ᓂᕈᐊᕈᑎᐅᒋᐊᓖᑦ 

$15,323,000.00. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑎᑎᕋᕆᐊᙵᐅᑎᖏᑦ ᐱᓕᕆᕕᔅᓯ ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᐃᓚᖓᒍᑦ ᓯᕗᓪᓕᐅᑎᓐᓂᐊᖅᑕᒥᓂᖓ 2024-2025 ᐊᕐᕌᒍᖓᓂ. ᑲᑐᔾᔨᓗᑎᒃ ᐃᖅᑲᖅᑐᐃᕕᓐᓂ 

ᐊᓄᓪᓚᔅᓰᕕᓐᓂᓗ ᑎᑎᕋᕐᕕᑖᕐᓗᓯ ᐴᖅᑲᐃᕕᑖᕐᓗᓯ ᒪᓕᒐᓕᕆᔨᒃᑯᑎᒍᑦ. ᖃᐅᔨᒍᒪᔪᖓᓕ ᑭᒃᑯᑦ 

ᐱᖃᑕᐅᒐᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᒪᓐᓇ 

ᐱᓕᕆᐊᖑᑦᑎᐊᖅᑐᐊᓘᔪᖅ ᐱᕙᓪᓕᐊᑎᐊᖅᑐᖅ. ᐅᖃᖃᑎᖃᖃᑦᑕᕋᑦᑕ ᐃᓚᖓᓂᒃ ᒐᕙᒪᖃᕐᕕᐅᔪᒥᒃ ᐊᓯᐊᓂᒃ. 

ᑲᓇᑕᐅᑉ ᐊᕕᑦᑐᖅᓯᒪᓂᖏᑕ ᐃᓚᖓᓂᒃ ᐊᔾᔨᐸᓗᓪᓚᕆᖓᓂᑦᑕᐅᖅ ᐊᑐᖃᑦᑕᕐᖓᑕ. ᑕᐃᒃᑯᐊ 

ᐅᖃᖃᑎᒋᖃᑦᑕᖅᑲᕗᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᑎᑕᐅᒍᓐᓇᖅᑭᑖ ᖃᖓ ᐱᔭᕇᖅᑕᐅᕕᔅᓴᖃᕐᒪᖔᖅ ᑕᒪᓐᓇ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓄᖓ ᐱᓕᕆᐊᕆᔭᑦᑎᓐᓄᑦ 

ᐱᔭᕇᕐᕕᔅᓴᖓᓂᒃ ᐋᖅᑭᔅᓯᓯᒪᙱᒃᑲᓗᐊᖅᑐᒍᑦ. ᑭᓯᐊᓂ ᐱᔭᕇᕋᓱᒍᒪᔭᕗᑦ ᑕᕝᕙᓂ ᐊᑐᖅᑕᑎᓐᓂ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᐱᔭᕇᖅᑕᐅᖁᓪᓗᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ. ᑐᑭᓯᑦᑎᐊᙱᓐᓇᒪ ᓱᓕ. ᑖᒃᑯᐊ 

ᑐᑭᓯᒃᑲᓐᓂᕈᑎᔅᓴᓂᑦ ᑕᐅᖅᓯᕋᐅᑎᖃᕐᓂᕐᒧᑦ ᓯᐊᒻᒪᐃᓂᕐᒧᓘᓐᓃᑦ ᐱᓕᕆᓂᐊᕋᔅᓯ ᖃᓄᓪᓚᑦᑖᖅ ᑐᑭᖃᖅᑲ ᑖᓐᓇ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᒃᑯᐊ ᒫᓐᓇ 

ᐊᑐᖃᑦᑕᖅᑕᕗᑦ ᐱᑐᖃᕈᓗᐃᑦ ᐴᖅᑲᖅᑕᐅᓯᒪᔪᒥᓃᑦ ᖃᕋᓴᐅᔭᕐᒧᑦ ᖃᐅᔨᒪᑦᑎᐊᕋᓱᑦᑐᒍᑦ ᑖᒃᑯᐊ ᑕᒪᒃᑭᒃ 

ᐊᓄᓪᓚᔅᓰᕕᓕᕆᔨᒃᑯᑦ ᐃᖅᑲᖅᑐᐃᔪᓕᕆᔨᒃᑯᓪᓗ, ᐊᒻᒪᓗ ᐃᓚᖓᒍᑦ ᐸᓖᓯᒃᑯᑦ ᐅᖃᖃᑎᒌᖃᑦᑕᖁᓪᓗᒋᑦ ᑖᒃᑯᐊ 

ᐊᑐᖅᑕᐅᓗᑎᒃ ᖃᕋᓴᐅᔭᓕᕆᔾᔪᑏᑦ. ᓇᒻᒥᓂᖅ ᖃᕋᓴᐅᔭᖏᑦ ᖃᐅᔨᒪᖃᑎᒌᔾᔪᑎᔅᓴᐅᙱᒻᒪᑎᒃ ᐃᓛᒃᑰᖓᒻᒪᑎᒃ.  

 

ᑕᐃᒫᒃ ᖃᕋᓴᐅᔭᓕᕆᔾᔪᑎᒥᒃ ᐊᑐᕐᓗᑎᒃ ᐅᖃᖃᑎᒌᒍᓐᓇᖅᓯᑎᑕᐅᒍᒪᒻᒪᑎᒃ. ᐃᓛᒃᑯᑦ ᐊᐃᑉᐸᖓᑕ ᐱᓕᕆᐊᖏᓐᓂᒃ 

ᑕᑯᒋᐊᖃᑦᑕᕈᓐᓇᕐᓗᑎᒃ ᐊᑐᖃᑦᑕᕈᓐᓇᕐᓗᑎᓪᓗ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᑕᐃᒪᓕ ᓇᓕᐊᓐᓂᑐᐃᓐᓇᖅ ᑲᑎᑦᑎᕆᒃ 

ᐃᓛᒃ ᑲᑎᑎᖅᑕᓰᓛᒃ ᑕᐃᓐᓇ, ᐅᐊᕆᑲᒥᒃ ᖃᕋᓴᐅᔭᓕᕆᔾᔪᒻᒥᒃ ᐊᑐᕋᔭᕆᕕᓰ? ᐅᕝᕙᓘᓐᓃᑦ 

ᐊᔾᔨᒋᙱᑎᐊᒻᒪᕆᑦᑕᖓᓂᒃ ᐃᓛᒃᑰᖓᕙ? ᐊᒻᒪᓗ ᑖᒃᑯᐊ ᑕᒪᒃᑮᒃ ᐊᑐᕋᔅᓴᐅᕚᑦ ᐅᐊᕋᑯᓪ ᐊᒻᒪ ᓄᑖᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ. ᐊᔾᔨᖐᙱᓗᐊᖅᑑᒃ 

ᐊᑕᐅᑦᑎᒃᑯᑦ ᐊᑐᕋᔅᓴᐅᙱᑦᑑᒃ. ᑖᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ ᐴᖅᑲᖅᑕᐅᔪᐃᑦ ᑕᐃᒃᑯᓄᖓ ᐱᖓᓱᓄᑦ 

ᐅᖃᐅᓯᕆᕋᑖᖅᑕᓐᓄᑦ ᑐᕌᖓᕋᑖᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E7−ᒦᑦᑐᒍᑦ. ᑎᑎᕋᕐᕖᑦ ᐊᒻᒪ ᐃᖅᑲᖅᑐᐃᔨᒃᑯᑦ ᐱᔨᑦᑎᕋᐅᑎᖏᑦ 

ᑲᑎᓪᓗᒋᑦ ᓂᕈᐊᕈᑕᐅᒋᐊᓖᑦ $15,323,000.00. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᓕᕐᓚᕗᑦ E8 ᐊᓄᓪᓚᔅᓰᕕᓕᕆᔩᑦ. ᑲᑎᓪᓗᒋᑦ ᓂᕈᐊᕈᑕᐅᒋᐊᓖᑦ 

$48,757,000.00. ᐊᐱᖅᑯᑏᑦ? ᒪᑉᐱᓯᔅᓯᐊᕆᑲᐃᓐᓇᓕᕐᓚᔅᓯᐊᐃ. ᒪᑉᐱᖅᑐᒐᖓ 8. E8. ᐊᓄᓪᓚᔅᓰᕕᓕᕆᔨᒃᑯᑦ 

ᓂᕈᐊᕈᑕᐅᒋᐊᓖᑦ ᐋᖅᑭᐅᒪᒍᑎᔅᓴᐃᑦ $48,757,000.00. ᒥᔅ ᐳᕉᔅᑐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᒐᒪ ᐃᓛᒃ, ᖃᐅᔨᒍᒪᒐᒪ, ᐱᓕᕆᕕᓯ ᑎᑎᕋᕆᐊᙵᐅᑎᖏᑦ 

2025-2026−ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᑕᐃᒃᑯᐊᒎᖅ 2024-ᖑᑎᓪᓗᒍ ᐊᕐᕌᒍᖓᓂ 

ᐸᕐᓇᐸᓪᓕᐊᓂᐊᓕᕐᓂᕋᔅᓯ ᐊᓯᓃᕙᓪᓕᐊᓗᓯ ᐊᓄᓪᓚᔅᓰᕖᑦ ᖃᕋᓴᐅᔭᓕᕆᔾᔪᑎᖏᓐᓂᒃ.ᐊᒻᒪ ᓈᒻᒪᑦᑐᓂᑦᑕᐅᖅ 

ᐃᓵᖅᑕᐅᒍᓐᓇᙱᑦᑐᓂᑦ ᖃᕋᓴᐅᔭᓕᕆᔾᔪᑎᑖᕈᒪᓪᓗᑎᒃ.  



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᒐᔭᖅᑲᒋᖅᑲᐃ ᐃᒫᒃ, ᒥᓂᔅᑖ ᐅᖃᖅᑲᐅᒐᕕᑦ ᐊᓯᐊᓂᑦᑕᐅᖅ ᒐᕙᒪᖃᕐᕕᐅᔪᓄᑦ ᐊᑐᖅᑕᐅᔪᒥᒃ ᑕᑯᓐᓈᕋᔅᓯ. 

ᖃᓄᕐᓗ ᖃᐅᔨᒐᔭᕐᒪᖔᔅᓯᐅᒃ ᒫᓂ ᐊᑐᕋᔅᓴᐅᒻᒪᖔᖅ, ᖃᓄᖅ ᐋᖅᑭᒋᐊᖅᑕᐅᒍᓐᓇᕋᔭᖅᑲ ᖃᓄᑭᐊᕐᖓᐃ 

ᓄᓇᕗᒻᒧᑦ ᑐᕌᖓᑎᒋᐊᕐᓗᒍ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ 

ᐅᖃᕈᓐᓇᙱᓚᖓ ᖃᖓ ᐱᔭᕇᖅᑕᐅᒐᔭᕐᒪᖔᖅ ᑖᒃᑯᐊᒃ ᒪᕐᕉᒃ ᐱᓕᕆᖃᑎᒌᒍᓐᓇᖅᓯᒋᐊᖃᕐᖓᑎᒃ 

ᖃᕋᓴᐅᔭᓕᕆᔾᔪᑏᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓅᒋᐊᓕᕐᓚᖓᐃ ᐊᓯᐊᓄᑦ. ᓯᕗᓪᓕᐅᖁᓯᒪᔭᒥᓂᖅᓯᖕᓄᑦ 2024-

2025 ᐊᕐᕌᒍᖓᓂ, ᕿᒥᕐᕈᓂᕋᕐᓂᐊᕐᓂᕋᔅᓯᒎᖅ ᒐᓛᑑᒥ ᒪᓕᑦᑕᐅᖃᑦᑕᖅᑐᓂᑦ ᐊᓄᓪᓚᔅᓰᕕᓕᕆᓂᕐᒥᒃ ᐊᒻᒪᓗ 

ᓄᓇᓕᓐᓂ ᐊᓄᓪᓚᔅᓰᕕᓕᕆᓂᕐᒥᒃ. ᖃᓄᖅ ᑭᓱᓪᓚᑦᑖᓂᒃᑯᐊ ᐊᑐᖅᑕᐅᕙᒻᒪᑕ ᐊᓄᓪᓚᔅᓰᕕᓕᕆᓂᕐᒥᒃ ᐊᒻᒪᓗ 

ᓄᓇᓕᓐᓂ ᐊᓄᓪᓚᔅᓰᕕᓕᕆᓂᕐᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᓐᓇ ᒐᓛᑑ 

ᑐᑭᓯᐅᒪᓪᓗᑎᒃ ᐱᓕᕆᔾᔪᑎᖓ, ᑖᓐᓇ ᓄᓇᖃᖅᑳᖅᑐᒥᓂᕐᓄᑦ ᑐᕌᖓᔪᖅ ᐊᑐᖅᑕᐅᖃᑦᑕᖅᑐᖅ ᒐᓛᑑ. ᓄᓇᕗᒻᒥ 

ᐊᓄᓪᓚᔅᓰᕕᓐᓂ ᐊᒻᒪ ᓄᓇᓕᓐᓂ ᐊᓄᓪᓚᔅᓰᕕᓕᕆᓂᕐᒧᑦ ᐊᑐᖅᑕᐅᖃᑦᑕᖅᑐᖅ ᖃᕋᓴᐅᔭᓕᕆᔾᔪᑎ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᖃᐅᔨᒍᒪᕋᑖᖅᑐᖓ ᕿᒥᕐᕈᑎᓪᓗᓯ ᖃᓄᖅ 

ᖃᐅᔨᓐᓂᕐᒪᖔᔅᓯ? ᑖᓐᓇ ᒐᓛᑑᒃᑯᓐᓄᑦ ᐊᑐᖅᑕᐅᖃᑦᑕᖅᑐᖅ ᒐᓛᑑᒥᒃ ᐊᑎᖃᖅᑐᖅ ᒪᓕᑦᑕᐅᖃᑦᑕᖅᑐᖅ 

ᐊᓄᓪᓚᔅᓰᓕᕆᓂᕐᒥᒃ. ᐊᓄᓪᓚᔅᓰᕕᓕᕆᔨᒃᑯᑦ, ᐱᓕᕆᕕᓯᓖ ᒪᓕᒐᓕᕆᔨᒃᑯᑦ ᖃᓄᖅ ᖃᐅᔨᓐᓂᖅᑲᑦ 

ᓄᓇᖃᖅᑳᖅᑐᒥᓂᕐᓄᑦ ᖃᓄᖅ ᐊᑐᖅᑕᐅᕙᒻᒪᖔᑕ ᐊᑐᖅᑕᐅᒍᓐᓇᕐᒪᖔᑕᓗ ᐅᕙᑦᑎᒍᑦ ᐊᓄᓪᓚᔅᓰᕕᖏᓐᓃᑦᑐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᑦᓯᕙᐅᑖᖅ, ᖃᓄᐃᔅᓴᙱᒃᑯᕕᑦ ᑖᓐᓇ 

ᐃᓗᓕᖅᑐᓗᒍ ᐃᔅᓯᕙᐅᑕᕐᓄᑦ ᑎᑎᕋᕐᕕᒋᓛᕐᓗᑎᑦ ᑭᐅᔪᓐᓇᓛᖅᑲᕋ ᓯᕗᓂᕆᓛᖅᑕᑎᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ, ᓈᒻᒪᒃᐹ ᑐᓂᓛᕐᓂᐊᕐᓗᒍ ᑎᑎᖅᑲᑎᒍᑦ? ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ’, ᓈᒻᒪᑦᑐᖅ. ᖁᔭᓐᓇᒦᒃ. ᒪᒥᐊᓇᖅ ᒥᓂᔅᑖ ᑭᐅᔾᔪᑏᑦ 

ᑐᓴᙱᑕᐃᒻᓇᕋᒃᑯᑦ ᐊᓯᐊᓂᒃ ᐃᓱᒪᑲᐃᓐᓇᕋᒪ.  

 

ᐊᐱᖅᑯᑎᐅᔪᖅ 2025-2026 ᓄᓇᓕᓐᓂ ᐊᓄᓪᓚᑦᓰᕖᑦ ᐅᐊᑦᓯᔨᓄᑦ ᐃᑲᔪᖅᑎᖃᒃᑲᓐᓂᖁᑉᓗᒍ ᐃᓅᓱᑦᑐᓄᓪᓗ 

ᒪᓕᒐᖃᖅᑎᑕᐅᔪᓄᑦ ᐃᖅᑲᖅᑐᐃᕕᑎᒍᑦ. ᐊᐱᖅᑯᑎᖃᖅᖢᖓ ᖃᓄᖅ ᐃᑲᔪᖅᑐᐃᕙᑉᐱᓯ ᐅᐊᑦᓯᔨᖃᖅᐸᑉᐱᓰ 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

97 

ᑕᒪᒃᑮᖅᑲᐃ ᐃᓐᓇᕐᓂᒃ ᐃᓅᓱᑦᑐᓂᓪᓗ ᓄᓇᓕᓐᓂ ᓄᓇᖃᖅᑐᒥᒃ ᐃᖅᑲᖅᑐᐃᕕᑎᒍᑦ ᒪᓕᒐᖃᖅᑎᑕᐅᔪᓂᒃ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐊᑐᖅᐸᑦᑕᕗᑦ ᓄᓇᓕᓐᓂ 

ᒪᓕᒐᖃᖅᑎᑕᐅᔪᓄᑦ ᑲᒪᔨᐅᕙᑦᑐᓂᒃ ᑲᒪᕙᑦᑐᓂᒃ ᐊᖅᑯᑎᖃᖅᖢᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᓄᐃᑦᑐᑦ ᐱᓕᕆᐊᒃᓴᖃᖅᐸᑉᐸᑦ ᓄᓇᓕᓐᓂ ᐱᕋᔭᒃᓯᒪᔪᓂᒃ 

ᑲᒪᔨᐅᕙᑦᑐᓄᑦ ᑕᒪᒃᑯᐊ ᐱᓪᓗᒋᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᔾᔨᒌᙱᑦᑐᑦ ᐊᑐᐃᓐᓇᐅᑎᑕᐅᕙᑦᑐᑦ 

ᑖᓐᓇ ᒥᓂᔅᑕᐅᑉ ᐅᓂᒃᑳᖏᓐᓂᒃ ᐃᓚᒋᔭᖓᑦ ᓲᕐᓗᒃ ᓂᖅᑎᐅᕆᐅᖅᓴᓂᖅ ᑖᓐᓇ, ᐊᒻᒪ ᑎᑎᕋᓕᒻᒪᔅᓴᕐᓂᖅ, ᐊᒻᒪᓗ 

ᐱᐅᔪᒻᒪᕇᑦᑕᐅᖅ ᑕᒪᒃᑯᐊ ᐊᓄᓪᓚᑦᓰᕕᓕᕆᔨᒃᑯᑦ ᐱᓕᕆᐊᖃᖅᐸᑦᑐᑦ ᑕᒪᒃᑯᓄᖓ ᑲᒪᒋᔭᑦᑎᓐᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑰᕙᑦ ᒥᓂᔅᑖ ᐃᖅᑲᖅᑐᐃᔪᓕᕆᔨᒃᑯᑦ ᓄᓇᓕᓐᓂ 

ᑲᑐᔾᔨᖃᑎᖃᖅᐸᑉᐸᑦ? ᐊᑏ ᐊᖑᑏᑦ! ᑕᐃᓐᓇᐅᑦᑕᖅᐳᖅ ᐊᒻᒪ ᖃᓄᐃᑦᑕᐃᓕᒪᓂᕐᒧᑦ ᑲᒪᕙᑦᑐᑦ ᐱᒻᒥᒻᒪᑕ 

ᐃᓅᓱᑦᑐᑦ ᐊᓪᓛᑦ ᐃᓐᓇᐃᑦ ᐱᕋᔭᓐᓂᑯᒥᓂᐅᔪᑦ ᑐᕌᖅᑎᑕᐅᕙᓪᓕᐊᕙᒻᒥᒻᒪᑕ ᐱᐅᔪᓪᓚᕆᓐᓄᑦ 

ᐃᑲᔪᕈᑎᐅᔪᓐᓇᖅᑐᑦ ᓄᓇᓕᓐᓂ.  

 

ᖃᐅᔨᒪᑉᓗᖓᓗ ᑭᓱᑦ ᐱᔾᔪᑕᐅᔪᑦ ᓇᐅᒃᑯᒃᑲᓐᓂᖅ ᖃᓄᖅᑑᕈᑎᖃᕆᐊᖃᕐᒥᒐᑉᑕ ᐃᖅᑲᖅᑐᐃᕕᑎᒍᑦ ᑲᒪᒋᔭᐅᔪᓂᒃ 

ᓲᕐᓗᒃ ᒪᑭᕝᕚᓪᓕᕈᓐᓇᓕᖁᑉᓗᒋᑦ ᓈᒻᒪᙱᑦᑐᒧᑦ ᑐᖄᖅᐸᓪᓕᐊᓯᒪᔪᑦ ᑐᓴᒃᑲᓐᓂᕈᑎᒋᔪᒪᓪᓗᒍ. ᖃᓄᕐᓗ ᐃᓄᐃᑦ 

ᖃᐅᔨᒪᓂᑐᖃᖏᑦ ᐃᓚᓕᐅᑎᔭᐅᒻᒪᖔᑦ ᒪᑭᕝᕚᓪᓕᕈᑎᑦᓴᐅᒍᓐᓇᕐᓗᓂ ᐃᓄᓐᓄᑦ ᑭᒃᑯᓐᓄᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᒃᑯᐊ ᐱᕋᔭᑉᐸᑦᑐᓂᒃ 

ᒪᓕᒐᖃᖅᑎᑕᖏᑦ ᑲᒪᔨᓂᒃ ᐱᓕᕆᖃᑎᖃᖅᐸᑦᑐᑦ ᓄᓇᓕᓐᓃᑦᑐᓂᒃ ᐱᓕᕆᐊᒃᓴᐃᓪᓗ ᓴᖅᑭᑕᐅᕙᑦᑐᑦ 

ᐃᑲᔪᕈᑎᑦᓴᐅᒍᒫᕐᓂᐊᖅᑐᑦ ᑭᒃᑯᓐᓄᑦ ᐊᔾᔨᒌᔾᔮᙱᖦᖢᑎᓪᓗ ᓄᓇᓖᑦ ᒪᓕᑦᑐᒍ.  

 

ᑭᓯᐊᓂ, ᑕᐅᑐᒃᑕᐅᕙᑦᑐᑦ ᓄᓇᓕᒻᒥ ᑭᓱᑦ ᐊᑐᖅᑕᐅᔪᓐᓇᕐᒪᖔᖅ ᓯᓚᑦᑐᓴᕐᕕᒃᑰᖅᐸᑦ, ᐊᑏ ᐊᖑᑏᑦ!−ᓘᓐᓃᑦ 

ᐅᖃᐅᓯᕆᖅᑲᐅᔭᓐᓄᑦ ᓄᓇᓕᓐᓂ ᓴᖅᑭᑕᐅᓯᒪᔪᓂᑦ ᐃᖅᑲᖅᑐᐃᔨᒃᑯᑎᒍᑦ. ᐊᒻᒪᑦᑕᐅᖅ, 

ᐃᑲᔪᖅᑕᐅᒃᑲᓐᓂᕆᐊᖃᕈᑎᑦ ᓄᓇᓕᓐᓂ ᐃᖅᑲᖅᑐᐃᔨᕋᓛᖏᑦ ᑲᑎᒪᔩᑦ ᐊᖅᑯᑎᒋᕙᒻᒥᔭᕗᑦ ᐃᓚᖏᓐᓂᒃ 

ᑖᒃᑯᓇᙵᑦ ᐃᑲᔪᕈᑎᑦᓴᐅᔪᓐᓇᖅᑐᓂᒃ ᐱᑕᖃᖁᔨᑉᓗᑕ ᑕᒪᒃᑯᓄᖓ ᖃᓄᐃᑉᐸᑦᑐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑲᔪᓯᓯᒪᒻᒪᑦ. ᑐᑭᓯᑦᓯᐊᕐᓂᐊᕋᒪ, ᓄᓇᓕᓐᓂ 

ᑲᒪᔨᐅᕙᑦᑐᑦ ᐃᖅᑲᑐᖅᑕᐅᓯᒪᔪᓂᒃ ᑖᒃᑯᓇᙵᑦ ᐊᔾᔨᒋᕙᖐᑦ ᒪᓕᒐᖃᖅᑎᑕᐅᔪᓂᒃ ᑲᒪᔨᐅᕙᑦᑐᓂᒃ? ᐊᖏᖅᑰᕐᒪᑦ. 

ᖃᑦᓯᑦ ᑕᐃᒪ ᓄᓇᓖᑦ ᐱᑕᖃᙱᓚᑦ ᑖᒃᑯᓇᙵᑦ ᒪᓕᒐᖃᖅᑎᑕᐅᔪᓂᒃ ᑲᒪᔨᐅᕙᑦᑐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ ᑲᔪᓯᒋᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᓇᓕᓐᓂ ᐱᕋᔭᒃᓯᒪᔪᓄᑦ ᑲᒪᔨᐅᕙᑦᑐᑦ 

ᐱᑕᖃᙱᑦᑐᑦ ᓄᓇᓖᑦ ᐃᓪᓗᓕᒑᕐᔪᒃ, ᓴᓪᓕᖅ, ᐊᐅᓱᐃᑦᑐᖅ, ᑰᒑᕐᔪᒃ, ᓇᐅᔮᑦ, ᕿᑭᖅᑕᕐᔪᐊᖅ, ᖃᐅᓱᐃᑦᑐᖅ, 

ᓴᓂᕋᔭᒃ ᐊᒻᒪᓗ ᑎᑭᕋᕐᔪᐊᖅ.  

 

ᑕᐃᒪᐃᒐᓗᐊᕐᓗᓂ ᐅᖃᕈᓐᓇᖅᐳᖓ ᐊᕕᑦᑐᖅᓯᒪᓂᐅᔪᓂᒃ ᐃᖅᑲᓇᐃᔭᖅᑎᖃᐅᕐᒥᔪᒍᑦ ᐊᒻᒪᓗ ᓄᓇᓕᓐᓂ 

ᐱᕋᔭᑦᑐᓕᕆᔨᐅᕙᑦᑐᓂᑦ ᐃᑲᔪᖅᐸᑦᑐᑦ ᓄᓇᓕᓐᓂ. ᑲᒪᒋᔭᐅᒋᐊᓖᑦ ᓄᓇᓕᓐᓃᑦᑕᖃᕌᖓᑕ ᑖᑦᓱᒧᖓ ᓄᓇᓕᐅᑉ 

ᓯᓚᑖᓂ ᑲᒪᕙᑦᑐᒧᑦ ᐅᖃᓘᑎᒃᑯᑦ ᖃᐅᔨᒋᐊᒋᐊᖃᖅᑎᑕᐅᓲᖑᔪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐃᓂᒋᔭᐅᔪᑦ ᓄᓇᓕ ᐊᑐᓂ ᐃᖅᑲᓇᐃᔮᖃᖅᑐᑦ 

ᐊᐅᓚᓂᕆᔭᖏᑦ ᐊᐅᓚᔾᔪᓯᐅᕙᑦᑐᑦ ᓇᓛᓃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᖅᑲᓇᐃᔮᖅ ᐃᓐᓄᒃᓯᒪᐅᙱᑦᑐᑦ 

ᐃᖅᑲᓇᐃᔮᑦᓴᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᑦᓯᑦ ᐃᖅᑲᓇᐃᔮᖑᔪᑦ ᑕᕝᕙ ᐊᑭᑦᑐᕋᐅᑕᐅᒐᓱᒃᓯᒪᕙᑦ? ᐊᒻᒪᓗ 

ᐊᑭᑦᑐᕋᐅᑕᐅᕙᙱᒃᑯᑎᑦ ᓱᒻᒫᑦ ᑕᐃᒪᐃᑉᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᓵᓚᒪᓐ ᒪᓕᑭ) (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᕐᒥᐅᖅᑰᖅᑐᖅ 

ᐊᑭᑦᑐᕋᐅᑕᐅᒐᓱᒃᓯᒪᔪᑦ ᒪᓂᒪᑎᑕᐅᑉᓗᑎᑦ. ᑕᒻᒪᕈᒪ ᐅᑎᕐᕕᒋᓛᖅᐸᒋᑦ ᑖᒃᑯᐊ ᐃᖅᑲᓇᐃᔮᒃᓴᐅᔪᑦ 

ᐊᑭᑦᑐᕋᐅᑕᐅᒐᓱᓲᖏᓐᓇᐅᒻᒪᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ, ᑕᐃᒫᖅᐲᑦ? 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᔪᒪᔭᕋ ᑕᐃᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᕋᓛᖑᖃᑦᑕᖅᑐᐃᑦ 

ᐱᔾᔪᑎᒋᓪᓗᒋᑦ. ᖃᐅᔨᒪᒻᒪᖔᖅᐱᐅᒃ ᑕᒪᓐᓇ ᐊᑐᖅᑕᐅᑦᑎᐊᕋᓗᐊᕐᒪᖔᑕ? ᐃᖅᑲᖅᑐᐃᕕᒃᑯᑎᒍᑦ 

ᐊᑐᖅᑕᐅᑦᑎᐊᖅᐹᑦ, ᐸᓖᓯᒃᑯᓐᓂ ᐊᑐᖅᑕᐅᑦᑎᐊᖅᐹᑦ? ᐊᑐᖅᑕᐅᑦᑎᐊᕈᑎᒃ ᐅᕝᕙᓘᓐᓃᑦ ᐅᓂᒃᑳᓂᒃ ᐱᓯᒪᕕᑦ 

ᑕᐃᒃᑯᐊ ᐃᖅᑲᖅᑐᐃᔨᕋᓛᑦ ᐃᓂᖅᑎᕆᒋᐊᖅᑏᑦ ᐅᖃᐅᔾᔨᒋᐊᖅᑎᓂᒃ ᐅᖃᐅᓯᖃᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᓄᓇᓖᑦ ᐊᔾᔨᒌᙱᖃᑦᑕᐅᑎᐅᒻᒥᒻᒪᑕ 

ᑖᒃᑯᐊ ᑲᑎᒪᔨᖏᓐᓂᒃ ᑲᑎᒪᔨᕋᓛᖏᓐᓂᒃ ᐱᓪᓗᑎᑦ ᑭᓯᐊᓂ ᐊᑐᖅᑕᐅᑦᑎᐊᕋᓱᒃᑐᑦ ᐊᒻᒪᓗ 

ᐊᑐᖅᑕᐅᑦᑎᐊᖁᓯᒪᑦᑎᐊᖅᑕᒃᑲ. ᑕᐃᒪᓐᓇᐃᑦᑎᓪᓗᒍ ᓇᓪᓕᐊᑦ ᐱᖏᓐᓂᖅᓴᐅᒻᒪᑕᑭᐊᖅ ᐊᒻᒪᓗ ᑕᒪᒃᑯᐊ 

ᐃᓛᓐᓂᒃᑯᑦ ᑐᓗᕈᑎᖃᖃᑦᑕᕐᒪᑕ ᓲᕐᓗᒃ ᐃᖅᑲᓇᐃᔭᖅᑎᖃᑦᑎᐊᑎᓐᓂᖏᖕᓄᑦ. ᑕᕝᕘᓇ ᐃᓛᓐᓂᒃᑯᑦ 

ᑐᓗᕈᑎᐅᖃᑦᑕᖅᓱᓂ ᐊᒻᒪᓗ ᖃᓄᖅ ᐃᓕᓐᓂᐊᕆᐊᖃᕋᐃᒻᒪᑕ ᐃᓕᓐᓂᐊᕈᑎᔅᓴᖏᓐᓂᒃ 

ᐊᑐᐃᓐᓇᖃᖅᑎᑦᑎᓐᓇᓱᖃᑦᑕᖅᑐᒍᑦ ᑕᕝᕘᓇ ᑕᐃᒃᑯᐊ ᐊᑐᖅᑕᐅᑦᑎᐊᖁᑦᑎᐊᖅᓱᒋᑦ.  

 

ᐊᒻᒪᓗ ᐅᑉᐱᕆᑦᑎᐊᕋᒃᑭᓪᓕ ᓇᒻᒥᓂᖅ ᒥᓂᔅᑕᐅᓪᓗᖓ ᑕᐃᒃᑯᐊ ᐱᓗᐊᙳᐊᖅᑐᒥᒃ ᒪᒃᑯᑦᑐᐃᑦ 

ᐃᓱᒫᓘᑎᒋᔭᐅᕈᔪᒃᑐᐃᑦ ᑲᑎᒪᔨᕋᓛᓄᑦ ᐃᓂᖅᑎᕆᔭᐅᑦᑎᐊᖅᑎᓪᓗᒋᑦ ᑖᓐᓇ ᐊᑐᖅᑕᐅᑦᑎᐊᒃᑲᓐᓂᖁᑦᑎᐊᖅᑕᕋ. 

ᑕᐃᒪᓐᓇᐃᑎᓪᓗᒍ ᐅᖃᐅᔾᔪᕆᐊᒃᑲᓐᓂᖅᓯᒪᔭᒃᑲ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᐃᒪᓐᓇᐃᓪᓕᐅᖅᑐᖃᑦᑎᐊᙱᒃᑯᓂ 

“ᐊᑏ, ᐱᒋᐊᒃᑲᓐᓂᕆᔅᓯ”. ᑕᒪᒃᑯᓂᖓ ᐊᑐᐃᓐᓇᖃᖅᑎᑦᑎᓐᓇᓱᒃᓯᒪᔪᒍᑦ ᑕᕝᕘᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐃᑲᔪᖅᓯᓯᒪᖃᑦᑕᕋᕕᐅᒃ ᐅᖃᐅᔾᔨᒋᐊᕐᓂᒃᑯᑦ. ᑭᓯᐊᓂᓕ 

ᐊᐱᕆᔪᒪᒻᒥᒋᒃᑭᑦ ᐃᕝᕕᑦ ᒥᓂᔅᑕᐅᓪᓗᑎᑦ ᐱᓕᕆᖃᑎᖃᕈᓐᓇᕐᒪᖔᖅᐱᑦ ᐅᖃᐅᔾᔨᒋᐊᕐᓗᑎᑦ ᐅᕝᕙᓗ 

ᐃᖅᑲᐃᑎᑦᑎᒋᐊᕐᓗᑎᑦ, ᐃᒫᖔᖃᐃ, ᐃᖅᑲᐃᑎᑦᑎᒋᐊᕐᓗᑎᑦ. ᐅᖃᖃᑎᒋᓗᒍ ᑲᔪᖏᖅᓴᕐᓗᒍ ᑭᒡᒐᖅᑐᐃᔨᖓ.  

 

ᑕᒪᒃᑯᓄᖓ ᐸᓯᔭᔅᓴᐅᔾᔪᑎᓕᐊᕆᔭᐅᓯᒪᔪᓄᑦ ᓄᓇᓕᓐᓂ ᐃᖅᑲᖅᑐᐃᓂᖅ ᑎᑭᑦᑎᓪᓗᒋᑦ 

ᐃᖅᑲᖅᑐᐃᓂᖅᑕᖃᓚᐅᖅᑎᓐᓇᒍ ᑖᔅᓱᒥᖓ ᐊᐱᖅᑯᑎᖃᓗᐊᖅᑯᖓ ᐃᖏᕐᕋᑦᑎᐊᒃᑲᓐᓂᕆᐊᖃᕐᓂᖓ ᐅᔾᔨᓇᕐᒪᑦ.  

 

ᐃᖅᑲᖅᑐᐃᕕᒻᒦᑦᑐᓂ ᑐᓵᔭᖅᑐᖅᓯᒪᓪᓗᓂ ᐃᓚᖏᑦ ᐃᓂᖅᑎᕆᒋᐊᖅᑎᓄᑦ ᑐᓂᔭᐅᓪᓗᐊᓪᓚᕆᑦᑐᓂᒃ 

−ᒋᐊᖃᓪᓗᐊᖅᓯᒪᔫᒐᓗᐊᓂᒃ ᐱᑕᖃᓗᐊᖃᑦᑕᓕᕐᖓᑦ. ᐊᑐᖅᑕᐅᙱᓗᐊᖅᐸᓪᓚᐃᓕᖅᑐᓂᒃᑯᐊ. 

ᐊᑐᖅᑕᐅᙱᓗᐊᖅᐸᓪᓚᐃᓕᖅᑐᓂᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᐅᖃᐅᔾᔨᒋᐊᖅᑏᑦ. 

 

ᐊᐱᖅᑯᑎᒋᒃᑲᓐᓂᕐᓗᒍ ᓂᓪᓕᐅᑎᒋᒃᑲᓐᓂᕐᓚᒍ ᑭᖕ ᑭᒡᒐᖅᑐᐃᔨᖓᓄᑦ (ᑐᓵᔨᑎᒎᓕᖅᑐᖅ) ᐸᓯᑦᑎᔨᒃᑯᑦ 

(ᑐᓵᔨᑎᒎᕈᓐᓃᖅᑐᖅ) ᐅᖃᖃᑎᖃᕈᓐᓇᖅᑭᑦ ᑎᓕᐅᕆᒋᐊᒃᑲᓂᕐᓂᕐᒥᒃ ᑕᒪᔅᓱᒥᖓ ᐃᓱᒫᓗᔅᓵᕐᓗᒍ, ᐅᕝᕙᓗ 

ᑕᐃᒪᐃᒌᖃᑦᑕᖅᐱᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᑲ 

ᐊᖅᑯᑎᒋᓪᓗᒋᑦ ᑕᐃᒪᓐᓇ ᐱᓕᕆᖁᓯᒪᖃᑦᑕᖅᑕᒃᑲ ᐊᒻᒪᓗ ᑕᒪᒃᑯᓂᖓ ᐃᖅᑲᖅᑐᐃᕕᓂᑦ ᑭᖕ, 

ᑭᓲᓂᕋᖅᑲᐅᔭᑏᒃᑯᐊ? ᑭᖕᒧᑦ ᑭᒡᒐᖅᑐᐃᔨᖏᑦ ᑕᒪᒃᑯᐊ ᐱᓕᕆᑦᑎᐊᖁᓪᓗᒋᑦ ᐊᒻᒪᓗ ᖃᐅᔨᒋᐊᒃᑲᓐᓂᕐᓗᒋᑦ.  

 

ᑕᐃᒃᑯᐊᓪᓗ ᐃᖅᑲᓇᐃᔭᖅᑎᑖᕆᖃᑦᑕᖅᑕᕗᑦ ᓲᕐᓗᒃ (ᑐᓵᔨᑎᒎᓕᖅᑐᖅ) ᓄᓇᓕᓐᓂ ᐃᖅᑲᖅᑐᐃᕕᓕᕆᔨ 

(ᑐᓵᔨᑎᒎᕈᓐᓃᖅᑐᖅ) ᐅᕝᕙᓘᓐᓃᑦ (ᑐᓵᔨᑎᒎᓕᖅᑐᖅ) ᓄᓇᓕᓐᓂ ᐃᑲᔪᖅᑕᐅᕝᕕᓕᕆᔨ (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᐃᓕᓐᓂᐊᖅᑎᑕᐅᓕᕋᐃᒻᒪᑕ ᑕᒪᒃᑯᓂᖓ ᐅᔾᔨᖅᓱᖅᑕᐅᖁᔭᐅᓪᓗᑎᑦ ᐊᒻᒪᓗ ᐃᑲᔪᕈᓐᓇᕐᓂᖏᓐᓂᒃ 

ᐊᔪᙱᓐᓂᖏᓐᓂᒃ ᐃᓕᓴᖅᑎᑕᐅᖃᑦᑕᕐᒥᓪᓗᑎᑦ ᑕᐃᒪᓐᓇᐃᑦᑐᑦ.  

 

ᐊᑐᓕᖅᑎᑕᐅᒃᑲᓐᓂᕆᐊᓖᑦᑕᐅᖅ ᓂᐱᒋᔭᐅᓗᖓ. ᐄ’, ᐊᖏᖃᑎᒋᕙᒋᑦ ᑕᐃᒪᓐᓇ 

ᑎᓕᐅᕆᒋᐊᒃᑲᓐᓂᑦᑎᐊᕐᓂᐊᖅᐳᖓ ᑖᒃᑯᓂᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᐃᖅᑲᖅᑐᐃᔪᓕᕆᓂᖅ ᐊᐅᓚᔾᔪᑎᓄᑦ ᓂᕈᐊᕈᑕᐅᓂᐊᖅᑐᑦ 

$7,048,000.00. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓅᓕᕐᒥᑕ E3. ᓂᕈᐊᕈᑕᐅᓂᐊᖅᑐᑦ ᐃᖅᑲᖅᑐᐃᔪᓕᕆᔨᒃᑯᓐᓂᒃ, 

ᐊᐅᓚᔾᔪᑎᓄᑦ ᑲᑎᑦᑐᒋᑦ $173,915,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ ᐃᖅᑲᖅᑐᐃᔪᓕᕆᓂᖅ ᐱᔭᕇᕋᑉᑎᒍᑦ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᕈᓯᖕᓄᑦ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕐᔪᐊᕌᓗᖔᓯᑦ ᑖᒃᑯᐊ 

ᐊᖏᖅᑕᐅᔪᐊᓐᓅᒻᒥᒻᒪᑕ. ᐱᓕᕆᑦᑎᐊᒃᑲᓐᓂᕆᐊᕐᓂᐊᖅᐳᒍᑦ ᑖᒃᑯᐊ ᐃᖅᑲᓇᐃᔭᕐᕕᒋᔭᒃᑲ ᑕᐃᒪᓐᓇᐃᑦᑎᓪᓗᒋᑦ 

ᑖᒃᑯᐊ ᐊᖏᖅᑕᐅᔭᕋᐃᒻᒪᑕ ᐱᓕᕆᒋᐊᒃᑲᓐᓂᑦᑎᐊᒻᒪᕆᖃᑦᑕᕐᒪᑕ ᑕᐃᒪᓐᓇᐃᑦᑎᓪᓗᒋᑦ ᐅᐱᒋᓪᓗᒋᑦ.  

 

ᑖᒃᑯᐊ ᐃᖅᑲᓇᐃᔭᖅᑎᐊᓐᓄᒃᑲ ᐱᓕᕆᕐᔪᐊᖃᑦᑕᕐᓂᖏᓐᓄᓪᓗ ᖁᔭᓐᓇᒦᕈᒪᓪᓗᒋᑦ. ᑕᐃᒪᓐᓇᐃᓪᓕᑎᓪᓗᒍ ᑕᒪᒃᑯᐊ 

ᐱᓕᕆᐊᕆᔪᒪᓯᒪᔭᕗᑦ ᐱᓕᕆᒋᐊᑦᑎᐊᒃᑲᓐᓂᕐᓂᐊᖅᖢᒋᑦ. ᑕᐃᒪᓐᓇᑲᓚᐅᖃᐃ, ᐃᒃᓯᕙᐅᑖᖅ ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᑦᑏ, ᑕᒃᑯᐊ ᐊᓂᑎᒍᓐᓇᕈᕕᒋᑦ ᐊᐱᖅᓱᖅᑕᐅᔪᑦ. ᐃᑦᓯᕚᑐᐃᓐᓇᕐᓗᓯ 

ᐊᐃᑉᐹᓅᕐᓂᐊᓕᕐᒥᒐᑦᑕ ᒐᕙᒪᒃᑯᑦ ᑎᒥᖁᑎᐊᓄᑦ. ᖁᔭᓐᓇᒦᒃ.  

 

ᒥᓂᔅᑕ ᐊᕿᐊᕉᖅ ᒪᑐᐃᕈᑎᑎᑦ ᐅᖃᐅᓯᕆᓚᐅᕐᒥᒃᑭᑦ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕐᕌᒍᒋᔭᑦᑎᓐᓂ 

ᐊᒃᓱᑲᓪᓚᒃ ᒐᕙᒪᒃᑯᑦ ᐋᖅᑭᒃᓱᖅᓯᒪᓂᖓ ᐊᓯᔾᔨᕐᒪᑦ ᐄᐳᕈᓪ 1−ᖑᑎᓪᓗᒍ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᐃᖏᕐᕋᔾᔪᑎᓕᕆᔨᒃᑯᑦ ᐊᒻᒪ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐋᖅᑭᒋᐊᖅᑕᐅᓚᐅᕐᒪᑕ 

ᒪᕐᕈᙳᖅᑎᑕᐅᓪᓗᑎᒃ ᐱᓕᕆᕕᐅᔫᒃ ᓄᑖᒃ. ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕗᒻᒥ ᐊᒻᒪᓗᑦᑕᐅᖅ 

ᓄᓇᓕᖕᓂ ᐱᔨᔅᓯᖅᑏᑦ. ᑖᒃᑯᐊ ᐊᓯᔾᔨᖅᓯᒪᖕᒪᑦ ᐊᖏᖅᓯᒪᓂᑦᑎᓐᓂ ᓴᙱᑦᑎᒋᐊᖁᓪᓗᒋᑦ ᓄᓇᓕᖕᓂᑦ 

ᐱᐅᓯᒋᐊᖁᓪᓗᒋᓪᓗ ᐱᔨᔅᓯᕈᑏᑦ ᓄᓇᕗᒻᒥ.  

 

ᐅᓪᓗᒥ ᖁᕕᐊᓱᒃᑐᖓ ᓴᖅᑭᑦᑎᔭᕆᐊᒃᓴᖅ 2025-2026−ᒧᑦ ᐊᐅᓚᔾᔪᑎᒃᓴᓄᑦ ᑮᓇᐅᔭᖅᑐᕈᑎᒃᓴᐃᑦ 

ᐸᕐᓇᐅᑎᖏᓪᓗ ᐱᓕᕆᕕᖓᑦᑕ ᓄᓇᓕᖕᓄᑦ ᐱᔨᔅᓯᖅᑎᒃᑯᑦ. ᑖᒃᑯᐊ ᐊᕐᕌᒍᕆᔭᑦᑎᓐᓂ ᑕᒪᒃᑯᓂᖓ 

ᐱᐅᓯᒋᐊᖅᑎᑦᑎᓂᐊᖅᑐᒍᑦ ᑕᒪᒃᑯᓂᖓ ᐋᖅᑭᒃᓱᖅᓯᒪᓂᕗᑦ ᑕᒪᒃᑯᐊ ᐊᓯᔾᔨᖅᐸᓪᓕᐊᖕᒪᑕ ᑭᓯᐊᓂ ᐊᖏᖅᓯᒪᓂᕗᑦ 

ᓱᕐᕋᔾᔮᙱᑦᑕᕗᑦ ᓄᓇᓖᑦ ᓴᙱᑦᑎᒋᐊᕐᓗᒋᑦ ᐱᐅᓯᒋᐊᕐᓗᒋᓪᓗ ᐱᔨᔅᓯᕈᑎᕗᑦ ᓄᓇᕗᒻᒥᐅᓪᓗ ᑕᒪᒃᑯᐊ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᑕᑎᒋᔭᐅᔪᓐᓇᕐᓗᑎᒃ. 

 

ᐱᓕᕆᕕᒃ ᑖᓐᓇ ᓄᑖᖅ ᐊᔾᔨᒌᙱᑦᑐᓂᑦ ᐱᓕᕆᔾᔪᑎᓂᒃ ᓴᖅᑭᑦᑎᓂᐊᖅᑐᖅ ᑎᓴᒪᓪᓗᐊᑕᓂᒃ:  

 

• ᓯᕗᓪᓕᖅᐹᒥᒃ ᓄᓇᕗᒻᒥ ᐱᔨᔅᓯᕐᓂᖅ ᓄᑖᖅ ᐱᔭᕐᓂᕐᓂᖅᓴᐅᓕᕐᓗᑎᑦ ᒐᕙᒪᒃᑯᓐᓄᑦ ᐱᔨᔅᓯᕈᑏᑦ 

ᓄᓇᕗᒻᒥᐅᓄᑦ. ᑖᒃᑯᐊ ᒐᕙᒪᒃᑯᑦ ᑐᖅᑲᖅᑕᕐᕕᖓᑦ ᑎᑎᖅᑲᖅᑎᐅᑦ, ᓄᓇᓯᐅᓯᕆᔩᑦ, ᐊᒻᒪ 

ᓂᐅᕕᖅᑐᓕᕆᔨᒃᑯᑦ ᐊᑦᑕᓇᕐᔭᐃᖅᓯᒪᓂᕐᒧᑦ ᐱᔨᔅᓯᖅᑎᒃᑯᑦ ᐱᔭᕐᓂᕐᓂᖅᓴᐅᓂᐊᕐᒪᑕ ᑕᖅᑲᒃᑯᓄᖓ 

ᕕᔅᓂᔅ−ᕈᔪᓄᑦ ᓄᓇᓕᐅᔪᓄᓪᓗ ᐱᓕᕆᖃᑎᖃᕈᓐᓇᕐᓗᑎᒃ ᑖᒃᑯᐊ ᒐᕙᒪᒃᑯᑦ ᐱᓕᕆᐊᖏᖕᓄᑦ. 

 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

• ᑐᒡᓕᐊᓂ, ᐃᑲᔪᖅᑐᐃᓗᑎᒃ ᓄᓇᓕᖕᓂ ᓴᙱᑦᑎᒋᐊᕐᓗᑎᒃ ᓄᓇᓖᑦ ᒐᕙᒪᖏᖕᓂᒃ 

ᐃᓕᓐᓂᐊᖅᑎᑕᐅᓗᑎᒃ, ᑮᓇᐅᔭᖃᖅᑎᑦᑎᓗᑎᒃ, ᐱᓕᕆᔾᔪᑎᖃᖅᑎᑦᑎᓗᑎᒃ ᕼᐊᒻᓚᐅᔪᓄᑦ. ᑖᒃᑯᐊ 

ᐱᖃᓯᐅᔾᔨᓯᒪᔪᑦ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐃᓂᖅ ᓄᓇᓕᖕᓄᑦ, ᓄᓇᕗᒻᒥᓗ 

ᑐᐊᕕᕐᓇᖅᑐᓕᕆᓂᕐᒧᑦ ᐱᙳᐊᖅᑐᓕᕆᓂᕐᒧᓪᓗ. ᑕᒪᒃᑯᐊ ᓄᓇᓕᐅᔪᑦ ᐃᑲᔪᖅᑐᖅᑕᐅᔪᓐᓇᑦᑎᐊᕐᓗᑎᒃ 

ᑕᒪᒃᑯᓂᖓ ᐱᔨᔅᓯᕈᑎᓂᒃ ᐊᑑᑎᖃᖅᑐᓄᑦ.  

 

• ᐱᖓᔪᖓᑦ ᑖᒃᑯᐊ, ᐃᑲᔪᖅᑐᐃᔾᔪᑏᑦ ᑮᓇᐅᔭᓕᐅᕋᓱᓐᓂᕐᒧᑦ ᑮᓇᐅᔭᓕᐅᕋᓱᐊᕐᓂᖅ 

ᐱᕙᓪᓕᐊᑎᑕᐅᖁᓪᓗᒍ, ᑕᒪᒃᑯᐊ ᑲᔪᖏᖅᓴᐃᓗᑎᒃ ᐳᓚᕋᖅᑐᓕᕆᓂᕐᒥᒃ ᕕᔅᓂᔅ−ᖃᕐᓂᕐᒧᑦ, 

ᓇᑦᑎᓕᕆᓂᕐᒧᑦ, ᐊᒻᒪᓗᑦᑕᐅᖅ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓕᐅᕈᑎᓂᒃ.  

 

ᐊᒡᒍᖅᑐᖅᓯᒪᓂᕐᒧᑦ ᐱᕙᓪᓕᐊᔪᓕᕆᔩᑦ ᑎᑎᕋᕐᕕᖕᒥ ᒥᑦᑎᒪᑕᓕᖕᒦᓐᓂᐊᖅᑐᑦ, ᐸᖕᓂᖅᑑᕐᒥ, ᑲᖏᖅᖠᓂᕐᒥᓪᓗ, 

ᖁᕐᓗᖅᑑᕐᒥ. ᑕᐃᑲᓃᖏᓐᓇᕐᓂᐊᖅᑐᑦ ᑮᓇᐅᔭᖁᑎᖏᖕᓄᑦ ᐊᖏᖃᑎᒌᒍᑎᓂᐊᖅᑕᕗᑦ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᙱᑦ ᐊᒻᒪ ᓄᓇᕗᒻᒥ ᕕᔅᓂᔅ ᐊᑐᖅᑐᐊᕐᕕᖓ. 

 

ᑭᖑᓪᓕᖅᐹᒥᒃ ᑮᓇᐅᔭᓕᕆᕕᖓᑦ ᑖᓐᓇ ᓯᕗᒧᐊᑦᑎᑦᑎᓂᐊᖅᑐᖅ ᐱᓕᕆᕕᒃ ᓯᕗᒧᐊᑦᑎᐊᖁᓪᓗᒍ 

ᓯᕗᒃᑲᖅᑕᖅᑎᐅᓗᑎᒃ ᑮᓇᐅᔭᖅᑎᒍᓪᓗ ᐊᐅᓚᑦᑎᓗᑎᑦ ᐊᑐᐊᒐᖃᖅᑎᑦᑎᓗᑎᒡᓗ ᑕᒪᒃᑯᐊ ᑲᑐᔾᔨᓗᑕ 

ᑎᓕᔭᐅᓯᒪᔾᔪᑎᒋᔭᕗᑦ ᐱᓕᕆᐊᒃᓴᑦ ᓯᕗᒧᐊᖁᓪᓗᒍ. 

 

ᑖᒃᑯᐊ ᑕᕝᕙ ᐊᑐᕈᒫᖅᑕᖏᑦ ᓄᓇᓖᑦ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ 2025-2026 ᐃᓗᐊᓂ. ᑐᒃᓯᕋᖅᑐᒍᑦ 

$162−ᒥᓕᐊᓐᓂᒃ ᑮᓇᐅᔭᓂᑦ ᐊᑐᕈᒫᕐᓗᑕ:  

 

• $109−ᒥᓕᐊᓐ ᑮᓇᐅᔭᑦ ᑖᓐᓇ ᐊᑐᖅᑕᐅᓂᐊᖅᑐᖅ ᑐᓂᕐᕈᑎᓄᑦ ᑮᓇᐅᔭᖅᑐᕈᑎᒃᓴᓄᒡᓗ 

ᑐᒃᓯᕋᐅᑎᐅᔪᓐᓇᖅᑐᓄᑦ ᕼᐊᒻᓚᐅᔪᓄᑦ ᓄᓇᓕᖕᓄᒡᓗ ᕕᔅᓂᔅ−ᖑᔪᓄᑦ ᑎᒥᖁᑎᒋᔭᐅᔪᓄᑦ 

ᑐᒃᓯᕋᖅᑕᐅᔪᓐᓇᕐᓗᑎᒃ.  

• $37−ᒥᓕᐊᓐ ᑮᓇᐅᔭᑦ ᑐᓂᔭᐅᔪᖅ ᐊᑭᓕᖅᓱᐃᔾᔪᑎᐅᓂᐊᖅᑐᑦ ᑕᒪᒃᑯᓄᖓ ᐃᖅᑲᓇᐃᔭᖅᑐᓂᑦ 

ᐱᔨᔅᓯᕈᓐᓇᕐᓂᐊᕐᒪᑕ ᐱᓕᕆᐊᓄᑦ ᐱᔨᔅᓯᕈᑎᓄᓪᓗ. 

• ᐊᒻᒪᓗ $15−ᒥᓕᐊᓐ ᑮᓇᐅᔭᑦ ᑐᓂᔭᐅᔪᑦ ᐊᐅᓚᑦᑎᔾᔪᑎᒃᓴᓄᑦ ᐃᑲᔪᖅᑐᐃᔾᔪᑎᒃᓴᐅᓂᐊᕐᒪᑕ. 

$15−ᒥᓕᐊᓐ ᑮᓇᐅᔭᑦ ᐊᐅᓚᑦᑎᔾᔪᑎᒃᓴᓄᑦ ᐃᑲᔪᖅᑐᐃᓂᐊᕐᒪᑕ ᐱᓕᕆᕕᒃ ᐱᔨᔅᓯᖁᓪᓗᒋᑦ 

ᓄᓇᕗᒻᒥᐅᓄᑦ.  

 

ᐅᓄᕐᓂᕆᔭᖏᑦ ᑖᒃᑯᐊ ᐅᓄᕐᓂᖅᓴᐃᑦ ᐱᓕᕆᕕᖕᒥ ᐊᑐᕈᒫᖅᑕᖏᑦ $104−ᒥᓕᐊᓐ ᑮᓇᐅᔭᑦ 63%−ᖏᑦ 

ᑐᓂᔭᐅᓂᐊᖅᑐᑦ ᓄᓇᓕᖕᓄᑦ ᐃᑲᔪᖅᑐᐃᔾᔪᑎᑕᐅᓗᑎᒃ ᑮᓇᐅᔭᖅᑐᕈᑎᒃᓴᐃᑦ ᓄᓇᓖᑦ ᒐᕙᒪᖏᑦᑕ 

ᐊᐅᓚᓂᖏᖕᓄᑦ ᓄᓇᓖᓪᓗ  

ᒐᕙᒪᒃᑯᓐᓄᖏᖕᓄᑦ ᐃᑲᔪᖅᑐᐃᓂᐊᖅᑐᑦ ᑐᐊᕕᕐᓇᖅᑐᓕᕆᓂᕐᒧᓪᓗ.  

 

$37−ᒥᓕᐊᙳᔪᑦ ᑮᓇᐅᔭᑦ ᑐᓂᔭᐅᓂᐊᖅᑐᑦ ᐃᑲᔪᖅᑐᐃᔾᔪᑏᑦ ᑮᓇᐅᔭᓕᐅᕈᑎᒃᓴᓄᑦ ᐃᓅᓯᖅ ᐱᐅᓯᒋᐊᖁᓪᓗᒍ 

ᑕᑎᖃᕐᓂᖅ, ᐃᒻᒥᓂᒃ ᑕᑎᖃᕈᓐᓇᕐᓂᖅᓴᐅᓗᑎᒃ ᓄᓇᕗᒻᒥᐅᑦ ᑕᐃᒪᓐᓇ ᐊᔾᔨᒌᙱᑦᑐᓂᒃ 

ᑮᓇᐅᔭᓕᐅᕈᑎᒃᓴᖃᕐᓗᑎᑦ. 

 

$13−ᒥᓕᐊᓐ ᑮᓇᐅᔭᑦ ᑐᓂᔭᐅᓂᐊᖅᑐᑦ ᐱᔨᔅᓯᕈᑎᐅᓂᐊᖅᑐᓂᒃ ᐃᑲᔪᖅᑐᐃᓂᐊᕐᒪᑕ ᓅᑉᐸᓪᓕᐊᑎᓪᓗᒋᑦ 

ᐱᔨᔅᓯᕈᑎᐅᔪᑦ ᐊᑕᐅᓯᕐᒧᐊᖅᑕᐅᑎᓪᓗᒋᑦ ᐱᐅᓯᒋᐊᖅᑕᐅᖁᓪᓗᒋᑦ ᓄᓇᕗᒻᒥᐅᓂᒃ ᐱᔭᕐᓂᕐᓂᖅᓴᐅᓂᐊᕐᒪᑕ. 

 

ᑮᓇᐅᔭᓕᕆᕝᕕᒃ ᐊᐅᓚᑦᑎᕕᖓ ᑖᒃᑯᐊ $8−ᒥᓕᐊᓐᓂᒃ ᑮᓇᐅᔭᓂᑦ ᑐᓂᔭᐅᓂᐊᖅᑐᑦ ᐱᓕᕆᕕᒃ 

ᑮᓇᐅᔭᖃᑦᑎᐊᖁᓪᓗᒍ ᐊᑐᐊᒐᓕᕆᓂᕐᒧᑦ ᐊᓪᓚᒡᕕᓕᕆᓂᕐᒧᓪᓗ ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ ᐱᓕᕆᐊᒃᓴᖏᑦ 

ᐃᓐᓄᓐᓂᐊᕐᒪᑕ, ᐃᓛᒃ, ᑲᔪᓯᓂᐊᕐᒪᑕ.  

ᑮᓇᐅᔭᖅᑐᕈᑎᒃᓴᐃᑦ ᓴᙱᑦᑎᒋᐊᕐᓗᑎᑦ ᑮᓇᐅᔭᓕᐅᕈᑎᓂᒃ ᓄᓇᓖᓪᓗ ᒐᕙᒪᖏᑦ ᓴᙱᑦᑎᕚᓪᓕᕐᓗᑎᑦ 

ᐱᐅᓯᒋᐊᕐᓗᒋᑦ ᐱᔨᔅᓯᕈᑏᑦ ᓄᓇᕗᒻᒥ. ᓄᓇᓕᖕᓄᑦ ᐱᔨᔅᓯᖅᑎᒃᑯᑦ ᑐᙵᕕᐅᖕᒪᑕ ᐱᕈᖅᓴᐃᓂᕐᒧᑦ 

ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐱᕕᔅᓴᓂᑦ ᓄᓇᓖᓪᓗ ᖃᓄᐃᙱᑦᑎᐊᖁᓪᓗᒋᑦ.  

 

ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ. ᑐᙵᓱᒃᑎᑦᑎᓂᐊᖅᐳᖓ ᐊᐱᖅᑯᑎᒃᓴᖃᕐᓂᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᑲᑎᒪᔨᖓᑦ ᐃᒃᓯᕙᐅᑕᖓᑦ ᒪᑐᐃᕆᐊᕈᑎᖃᖅᐹ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒪᑐᐃᖅᓯᔾᔪᑎᓂᑦ ᖁᕕᐊᓱᒃᑎᐊᖅᐳᖓ 

ᐅᖃᕆᐊᒃᓴᖅ ᑲᑎᒪᔨᕋᓛᑦ ᓄᓇᓕᖕᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᑲᒪᖃᑦᑕᖅᑐᖅ ᕿᒥᕐᕈᓇᓚᐅᖅᑎᓪᓗᒋᑦ 

ᑐᒃᓯᕋᖅᑕᐅᔪᓂᒃ 2025-2026-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ ᓄᑖᖑᔫᑉ 

ᐱᓕᕆᕕᐅᔫᑉ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ. 

 

ᑖᒃᓱᒪᑉ ᓄᑖᖑᔫᑉ ᐱᓕᕆᕕᐅᔫᑉ ᑐᒃᓯᕌᖏᑦ ᐊᐅᓚᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ $163,378,000-ᖑᒻᒪᑕ. 

ᐃᓱᒪᒋᓪᓗᒋᑦ ᐊᐅᓪᓛᖅᑕᐅᓂᖏᑦ ᒐᕙᒪᒃᑯᑦ ᑐᑦᑕᖅᕕᖏᑕ ᐊᓪᓚᕝᕕᖓ ᐱᓕᕆᕕᖓᓂᑦ ᓯᕗᓕᖅᑎᓂᑦ 

ᒐᕙᒪᐅᖃᑎᒌᓂᓪᓗ ᐱᓕᕆᕕᖓᓂᑦ, ᑲᑎᑦᑐᒋᓪᓗ ᐊᐅᓚᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᓪᓗ 

ᐊᑐᕈᒫᕐᓂᐊᖅᑐᖏᑦ ᑮᓇᐅᔭᖏᑦ ᒐᕙᒪᒃᑯᑦ ᒪᕐᕉᒃ ᐱᓕᕆᕕᖏᑕ ᓄᑖᑦ ᐱᓕᕆᕕᐅᔫᒃ 2.9%−ᑐᐃᓐᓇᕐᓂᑦ 

ᐊᖏᓂᖅᓴᐅᒻᒪᑕ ᑲᑎᑦᑐᒋᑦ 2024-2025-ᒥ ᐊᐅᓚᒍᑎᒃᓴᕆᔪᔭᖏᓐᓂᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᒻᒪᓗ ᐱᓕᕆᕕᖓᑕ ᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. 

 

ᑖᓇ ᓄᑖᖅ ᐱᕆᕕᐅᔪᖅ ᓄᓇᓕᓐᓂᑦ ᐱᔨᑦᑎᕋᖅᑎᑦ ᑲᑎᑦᑐᒋᑦ 262.0-ᓂᑦ ᐃᖅᑲᓇᐃᔮᖁᑎᖃᖅᑐᖅ.   

 

ᐃᓱᒪᒋᓪᓗᒋᑦ ᐊᐅᓪᓛᖅᑕᐅᓂᖏᑦ ᒐᕙᒪᒃᑯᑦ ᑐᑦᑕᖅᕕᖏᑕ ᐊᓪᓚᕝᕕᖓ ᐱᓕᕆᕕᖓᓂᑦ ᓯᕗᓕᖅᑎᓂᑦ 

ᒐᕙᒪᐅᖃᑎᒌᓂᓪᓗ ᐱᓕᕆᕕᖓᓂᑦ, ᑲᑎᑦᑐᒋᑦ ᐃᖅᑲᓇᐃᔮᖁᑎᖏᑦ ᓄᑖᓂ ᐱᓕᕆᕕᐅᔫᓐᓂ ᐊᔾᔨᐸᓗᑐᐃᓐᓇᖏᑦ 

ᓴᖅᑭᔮᖅᑎᑕᐅᔪᔪᑦ ᑲᑎᙵᔪᓂ 2024-2025-ᒥ ᐊᐅᓚᒍᑎᒃᓴᖏᓐᓂ ᐊᖅᑭᐅᒪᑎᑦᑎᒍᑎᒃᓴᖏᓐᓂ ᐱᓕᕆᕕᖏᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᒻᒪᓗ ᐱᓕᕆᕕᖓᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ. 

 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᑦ ᐃᓱᒫᓘᒋᔭᒥᓂᒃ ᐅᖃᐅᓯᖃᑦᑕᔪᒻᒪᑕ ᒥᓂᔅᑕᐅᑉ ᓴᖅᑭᔮᕐᓂᕆᕋᑖᔪᔭᖓᓂ 

ᑲᑎᒪᔨᕋᓛᑦ ᓵᖓᓂ.  

 

ᑖᒃᓱᒪ ᓄᑖᑉ ᐱᓕᕆᕕᐅᔫᑉ ᐋᖅᑭᑎᖅᓯᒪᓂᕆᔭᖏᑦ ᐃᓚᖃᕐᒪᑎᑦ ᓄᑖᖑᔪᒥᑦ ᐱᔨᑦᑎᕋᕐᓂᕐᒧᑦ ᓄᓇᕗᒻᒥ 

ᐊᒡᒍᑐᖅᓯᒪᓂᐅᔪᒥᑦ, ᐃᓚᖃᖅᑐᒥᑦ ᐊᒃᑕᓇᖅᑐᓕᕆᓂᕐᒥᑦ ᐱᔨᑦᑎᕋᕐᓂᕐᒧᑦ ᐊᓪᓚᕝᕕᖓᓂᑦ. ᑖᒃᓱᒪ ᓄᑖᑉ 

ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2025-2026−ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐊᓐᓇ 

ᐊᒡᒍᑐᖅᓯᒪᓂᐅᔪᖅ “ᐱᑕᖃᖅᑎᑦᑎᔪᖅ ᓇᒻᒥᓂᖃᐅᑎᓕᓐᓄᑦ ᐊᒻᒪᓗ ᒐᕙᒪᐅᔪᓄᑦ ᓄᑭᓪᓚᐅᓯᕆᓂᕐᒧᑦ, 

ᐃᓯᕆᐊᓕᓐᓂᑦ ᒪᔪᕈᑎᓕᕆᓂᕐᒧᑦ, ᐅᖅᑰᓴᐅᓯᕆᓂᕐᒧᑦ ᐊᒻᒪᓗ ᐳᓪᓚᒨᖅᑐᓂᑦ ᖃᐅᔨᓴᕐᓂᕐᒧᑦ ᐱᔨᑦᑎᕋᐅᑎᓂᑦ.  

 

ᑖᓐᓇ ᐊᒡᒍᑐᖅᓯᒪᓂᐅᔪᖅ ᑲᒪᔨᐅᔪᖅ ᑐᓂᔭᐅᓂᖏᓐᓂᑦ ᐃᓪᓗᒧᑦ, ᓇᔪᖅᑕᐅᔪᓐᓇᕐᓂᖓᓄᑦ ᐊᒻᒪᓗ 

ᓱᕋᐃᔭᖅᑕᐅᓂᖏᓐᓄᑦ ᐱᔪᓐᓇᐅᑎᓂᑦ. ᑕᒪᓐᓇ ᐃᓚᖃᖅᑐᖅ ᖃᐅᔨᓴᖅᑕᐅᓂᖏᓐᓂᑦ ᐊᒻᒪᓗ ᒪᓕᑦᑎᑕᐅᓂᖏᓐᓂᑦ 

ᒪᓕᒋᐊᓕᖏᓐᓂᑦ ᒪᓕᒐᕋᓛᓂᑦ ᐱᖁᔭᕐᔪᐊᓂᓪᓗ.” ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᓂᑦ ᐱᒋᐊᖁᔭᐅᓕᖅᑐᓂ 

ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᓂᕐᒥᑦ ᐊᕐᕋᒍᑕᒫᖅᓯᐅᑎᓂᑦ ᐅᓂᒃᑲᓕᐊᒥᓂᕐᓂᑦ ᐅᖃᐅᓯᖃᖅᑐᓂᑦ 

ᐱᓕᕆᓂᕆᔭᖏᓐᓂᑦ ᑖᒃᓱᒪ ᐊᒡᒍᑐᖅᓯᒪᓂᐅᔫᑉ.  

 

ᑐᑭᓯᑎᑦᑎᒋᐊᕈᑏᑦ ᐅᓂᒃᑲᓕᐊᒥᓂᖏᓐᓂ ᐃᑲᔪᖅᓰᖃᑦᑕᕋᔭᖅᑐᑦ ᒫᓐᓇ ᐊᕐᕌᒍᑕᒫᖅ ᐅᓂᒃᑳᓕᐊᕆᕙᑦᑕᖏᓐᓂᑦ 

ᐊᓪᓚᕝᕕᖓᑕ ᖃᑦᑎᕆᔨᒻᒪᕆᒃᑯᑦ ᐊᒻᒪᓗ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒥᑦ ᐊᐅᓚᑦᑎᔩᑦ. 

ᑖᒃᑯᐊ ᑐᒃᓯᕌᖑᔪᑦ 2025-2026−ᒧᑦ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᓄᑖᖑᔫᑉ ᐱᓕᕆᕕᐅᔫᑉ ᐃᓚᖃᕐᒪᑕ 

ᐅᖓᑖᓃᑦᑐᓂᑦ $86.5−ᒥᓕᐊᓐ ᑖᓚᑦ ᑐᓂᕐᕈᑎᒃᓴᖏᓐᓂᑦ ᐊᖏᖃᑎᒋᒍᑎᑎᒍᓪᓗ ᐃᑲᔫᑎᒃᓴᖏᓐᓂᑦ ᓄᓇᓕᓐᓄᑦ 

ᐊᒻᒪᓗ ᐱᓐᖑᐊᖅᑐᓕᕆᓂᕐᒥᑦ ᐱᔾᔪᑎᖃᖅᑐᓄᑦ ᐱᓕᕆᓂᐅᔪᓄᑦ. ᐱᓕᕆᕕᐅᔪᔫᑉ ᓄᓇᓕᓐᓂᑦ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ 2022-2023-ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᑐᓂᕐᕈᑎᒃᓴᖏᓐᓂᑦ 

ᐊᖏᖃᑎᒋᒍᑎᑎᒍᓪᓗ ᐃᑲᔫᑎᒥᓂᖏᑦ ᑮᓇᐅᔭᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᒫᑦᓯ 7, 2024-ᒥ. 

ᑲᑎᒪᔨᕋᓛᑦ ᑲᔪᖏᖅᓴᐃᕗᖅ ᓄᑖᖑᔪᒥᑦ ᐱᓕᕆᕕᐅᔪᒥᑦ ᑲᔪᓯᖁᔨᓪᓗᑎᒃ ᒪᓕᒐᓕᐅᖅᕕᒻᒧᑦ 

ᓴᖅᑭᖅᓯᖃᑦᑕᕐᓂᕆᔭᖏᓐᓂᑦ ᑕᐃᒪᐃᑦᑐᓂᑦ ᐅᓂᒃᑳᓕᐊᒥᓂᕐᓂᑦ.  

 

ᑖᒃᓱᒪᑉ ᐱᓕᕆᕕᐅᔫᑉ 2025-2026-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᑕᐅᓂᐊᖅᑐᖅ ᐆᑦᑐᕋᐅᑎᖓ 2025-2026 ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑕ 

“ᐊᖏᖅᓯᒪᓂᖃᕐᒪᑕ ᐃᑲᔪᖅᓰᓛᕐᓂᕐᒧᑦ ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᑲᑎᒋᖓᓂᑦ ᕿᒥᕐᕈᓂᖃᖅᑎᓪᓗᒋᑦ 

ᐱᒋᐊᓕᕋᑖᖅᑐᖅᓯᐅᑎᒥᑦ ᕼᐋᒻᓚᐃᑦ ᐱᖁᔭᕐᔪᐊᖓᓂᑦ ᐊᒻᒪᓗ ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ 

ᓄᓇᓕᕋᓛᖑᓂᖅᓴᐃᑦ ᐱᖁᔭᕐᔪᐊᖓᓂᑦ. ᑮᓇᐅᔭᓂᑦ ᑐᓂᔭᐅᓯᒪᔪᑦ ᐃᑲᔪᕈᑎᐅᓂᐊᖅᑐᓂᑦ ᕼᐋᒻᒪᓚᐃᑦ 

ᑲᑐᔾᔨᖃᑎᒌᖓᓂᑦ ᓇᓗᓇᐃᖅᑐᐃᑎᓪᓗᒋᑦ ᓄᓇᓖᑦ ᒐᕙᒪᕋᓛᖏᑕ ᓯᕗᓪᓕᐅᖁᔭᖏᓐᓂᑦ ᐱᔾᔪᑎᖃᖅᑐᓂᑦ 

ᐱᖁᔭᕐᔪᐊᖑᔪᒥᑦ ᐱᒋᐊᕈᑎᐅᓂᐊᕐᓗᑎᒃ ᐱᖁᔭᕐᔪᐊᖓᓂᑦ ᕿᒥᕐᕈᓂᐅᔪᒧᑦ.” ᒪᓕᒐᓕᐅᖅᑏᑦᑕᐅᖅ ᓂᕆᐅᑦᑎᐊᕐᒥᔪᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᐱᕙᓪᓕᐊᔭᐅᓂᖏᓐᓂᑦ ᑖᒃᓱᒪ ᐱᒻᒪᕆᐊᓘᔫᑉ ᐱᓕᕆᐊᖑᒋᐊᓕᐅᔫᑉ. 

 

ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᐅᓚᑦᑎᕙᒻᒪᑕ ᐊᒥᓱᑲᓪᓚᓐᓂᑦ ᐊᑐᐊᒐᐅᔪᓂᑦ 

ᐊᑖᓅᕐᓂᐊᖅᑐᓂ ᐱᓕᕆᐊᖏᓐᓄᑦ ᓄᑖᖑᔫᑉ ᐱᓕᕆᕕᖓᑕ ᓄᓇᓕᓐᓂᑦ ᐱᔨᑦᑎᕋᖅᑎᑦ.  

ᑲᑎᒪᔨᕋᓛᑦ ᑕᑯᒻᒪᑕ ᐊᒥᓱᑲᓪᓚᐃᑦ ᓄᑖᖑᔫᑉ ᐱᓕᕆᕕᐅᔫᑉ ᐊᑐᐊᒐᖏᑦ, ᐱᖃᑕᐅᓪᓗᑎᒃ ᑐᑭᒧᐊᒍᑎᒃᓴᕐᓂᑦ 

ᑮᓇᐅᔭᐃᔭᕐᓂᕐᒧᑦ ᐱᕈᖅᑎᑦᑎᒐᓱᐊᖅᑐᑎᒃ ᐱᓕᕆᓂᐅᔪᓄᑦ ᐊᑐᐊᒐᖓ ᐊᒻᒪᓗ ᐃᓄᐃᑦ ᓂᕿᖏᓐᓂᑦ 

ᓯᐊᒻᒪᑦᑎᕆᓂᕐᒧᑦ ᐊᑐᐊᒐᖓ ᐃᓱᓕᒃᓯᒪᓕᕐᖓᑎᒃ ᐅᕝᕙᓘᓐᓃᑦ ᓄᖅᑲᕕᒃᓴᖏᑦ ᑎᑭᓯᒪᓕᕐᒪᑎᒃ. ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᑦᑎᑦᑎᒍᑎᒃᓴᑦ ᓴᖅᑭᖅᑕᐅᔪᒻᒪᑕ ᔫᓂ 2003-ᒥ ᐊᒻᒪᓗ ᑎᑭᐅᑎᔪᓪᓗᑎᒃ ᖁᓕᓄᑦ 

ᐊᕐᕌᒍᓄᑦ ᐃᓱᓕᒃᕕᒃᓴᖓᓄᑦ ᐅᐱᕐᖔᖓᓂ 2013-ᒥ, ᐊᕐᕌᒍᑦ ᖁᓕᐅᓗᐊᖅᑐᑦ ᐊᓂᒍᖅᓯᒪᓕᖅᑐᑦ.  

 

ᑕᐃᓐᓇ ᑎᓕᓯᔾᔪᑎ ᑎᑎᖅᑲᖅ ᒥᓂᔅᑕᒦᙶᖅᑐᖅ ᑲᒪᔨᐅᔪᒥᑦ ᐱᕙᓪᓕᐊᔪᓕᕆᓂᕐᒥᑦ ᓇᓗᓇᐃᖅᓯᓯᒪᔪᒻᒪᑕ 

ᐃᓚᖓᒎᖅ ᒐᕙᒪᒃᑯᑦ ᓯᕗᓪᓕᐅᑎᑕᖏᓐᓄᑦ ᑕᒪᓐᓇᐅᓯᒪᒻᒪᑦ “ᐱᔭᕇᕋᓱᐊᕐᓂᖅ ᐅᔭᕋᓐᓂᐊᖅᑐᓕᕆᓂᕐᒧᑦ 

ᑐᑭᒧᐊᒍᑎᒃᓴᖏᓐᓂᑦ” ᐊᒻᒪᓗ “ᓄᑖᕈᕆᐊᖅᑕᐅᓗᑎᒃ ᑐᑭᒧᐊᒍᑎᒃᓴᑦ ᐸᕐᓇᐅᑏᑦ ᑲᔪᓰᓐᓇᖅᑎᒐᒃᓴᐅᔪᓄᑦ 

ᐱᕙᓪᓕᐊᒧᓕᕆᓂᕐᒧᑦ ᐊᒻᒪᓗ ᐊᓯᕈᓘᔭᖏᓐᓂᑦ ᒪᑭᒪᐅᑎᒃᓴᓂᑦ ᓴᖅᑭᖅᑎᕆᒐᓱᓐᓂᕐᒧᑦ ᓇᒥᓕᒫᖅ ᐱᓕᕆᓂᖏᓐᓂ, 

ᐱᖃᑕᐅᓗᓂ ᐃᖃᓗᓕᕆᓂᖅ ᓇᑦᑎᓕᕆᓂᕐᓗ ᑐᑭᒧᐊᒍᑎᒃᓴᖏᑦ, ᐸᕐᓇᐅᑎᑦ, ᓴᓇᓐᖑᐊᖅᑎᓄᑦ ᓴᓇᕈᓘᔭᖅᑎᓄᑦ 

ᑕᑯᒥᓇᖅᑐᓂᑦ ᑐᑭᒧᐊᒍᑎᒃᓴᖓ, ᐊᒻᒪᓗ ᐳᓚᕋᑦᑐᓕᕆᓂᕐᒧᑦ ᑐᑭᒧᐊᒍᑎᒃᓴᑦ.”  

 

ᑲᑎᒪᔨᕋᓛᑦ ᑕᑯᔪᑦ ᑕᐃᒃᑯᐊ 2023-2028-ᒧᑦ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐊᒡᒍᑐᖅᓯᒪᓂᖓᑕ 

ᑐᑭᒧᐊᒍᑎᒃᓴᖏᑦ ᐸᕐᓇᐅᑎᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓅᕖᕝᕙ 3, 2023-ᒥ. 

 

ᔫᓂ 8, 2016−ᒥ, ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᒥᓂᖏᑦ ᐱᓪᓗᒋᑦ ᕿᒥᕐᕈᔭᐅᓂᖏᑦ ᐋᖅᑭᒋᐊᖅᑕᐅᓂᖏᓪᓗ 

ᓂᖃᐃᓲᑎᒃᓴᓕᕆᓂᐅᑉ ᐊᒻᒪᓗ ᐱᕙᓪᓕᐊᔪᓕᕆᓂᐅᑉ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ. ᑕᐃᒃᑯᐊ 

ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓯᒪᔪᒻᒪᑕ ᒐᕙᒪᒃᑯᑦᒎᖅ “ᐱᓕᕆᐊᖃᕐᓂᖅᓴᐅᓂᐊᓕᕐᒪᑕ ᐃᖅᑲᓇᐃᔮᓂᑦ 

ᓴᖅᑭᖅᑎᕆᓂᕐᒥᑦ ᕿᒥᕐᕈᓕᕋᐃᑉᐸᑕ ᐱᓕᕆᕕᐅᔪᑦ ᐱᓕᕆᔾᔪᑎᖏᓐᓂᑦ.” ᓄᑖᖑᔫᑉ ᐱᓕᕆᕕᐅᔫᑉ ᑐᒃᓯᕌᖏᑦ 

2025-2026-ᒧᑦ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑕᒫᓂᐸᓘᖅᑐᓂᑦ $22.9 ᒥᓕᐊᓐ ᑖᓚᓂᑦ 

ᑮᓇᐅᔭᓂᑦ ᑐᓂᕐᕈᑎᒃᓴᓂᑦ ᐊᖏᖃᑎᒌᒍᑎᑎᒍᓪᓗ ᐃᑲᔫᑎᒃᓴᓂᑦ ᐱᕙᓪᓕᐊᔪᓕᕆᓂᕐᒧᑦ.  

 

ᑲᑎᒪᔨᕋᓛᑦ ᐃᑲᔪᖅᓰᔪᑦ ᑖᒃᓱᒪ ᐱᓕᕆᕕᐅᔫᑉ ᐱᓕᕆᓂᖅᓴᕆᓂᐊᓕᖅᑕᖏᓐᓂᑦ ᐃᖅᑲᓇᐃᔮᓂᑦ 

ᓴᖅᑭᖅᑎᕆᒐᓱᐊᕐᓂᕐᒥ ᐃᓄᒋᐊᓐᖏᓂᖅᓴᐅᔪᓂ ᓄᓇᓕᓐᓂ, ᐱᓗᐊᖅᑐᒥ ᑮᓇᐅᔭᓂ ᑐᕌᖓᔪᓂ 

ᑮᓇᐅᔭᓕᐅᕋᓱᐊᖅᑎᐅᔪᓄᑦ ᓇᒻᒥᓂᖃᐅᑎᓄᑦ. ᐊᒥᓱᑲᓪᓚᐃᑦ ᐊᑐᐊᒐᐃᑦ ᐊᐅᓚᑕᐅᔪᑦ ᓄᑖᖑᔪᒧᑦ ᐱᓕᕆᕕᐅᔪᒧᑦ 

ᐃᓚᖃᕐᒪᑕ ᓇᓗᓇᐃᖅᑕᐅᓯᒪᔪᓂᑦ ᐅᓂᒃᑳᓕᐅᕆᐊᖃᖅᕕᐅᔪᓂᑦ ᐊᒻᒪᓗ ᒪᓕᒐᓕᐅᖅᕕᒻᒧᑦ 

ᓴᖅᑭᖅᓯᒋᐊᖃᕐᓂᐅᔪᓂᑦ ᐅᖃᐅᓯᖃᖅᑐᓂᑦ ᖃᓄᖅ ᐊᐅᓚᑕᐅᓐᓂᕐᒪᖔᑕ ᐱᓕᕆᔾᔪᑎᖏᑦ. ᑭᓯᐊᓂᓕ ᑕᒪᒃᑯᐊ 

ᐅᓂᒃᑳᓕᐅᕆᐊᖃᕐᓂᐅᔪᑦ ᒪᓕᒐᓕᐅᖅᕕᒻᒧᓪᓗ ᓴᖅᑭᖅᓯᒋᐊᖃᕐᓂᐅᔪᑦ ᐅᓪᓗᒥᐅᔪᖅ ᒪᓕᑦᑕᐃᓐᓇᐅᕙᙱᒻᒪᑕ. 



ᐅᓪᓗᑐᐃᓐᓇᖅ, ᒫᔾᔨ 7, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓚᖃᖅᑐᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᕆᐊᖃᕐᓂᐅᔪᓂᑦ ᐊᑖᒍᑦ ᑐᑭᒧᐊᒍᑎᒃᓴᕐᓂᑦ ᑮᓇᐅᔭᐃᔭᕐᓂᕐᒧᑦ 

ᐱᕈᖅᑎᑦᑎᒐᓱᐊᖅᑐᑎᒃ ᐱᓕᕆᓂᐅᔪᓂᑦ ᐊᑐᐊᒐᖓ ᐊᒻᒪᓗ ᐃᓄᐃᑦ ᓂᕿᖏᓐᓂᑦ ᓯᐊᒻᒪᑦᑎᕆᓂᕐᒧᑦ ᐊᑐᐊᒐᖓ. 

 

ᑖᒃᑯᐊ ᑐᒃᓯᕌᖑᔪᑦ 2025-2026-ᒧᑦ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ ᓄᑖᖑᔫᑉ ᐱᓕᕆᕕᐅᔫᑉ ᐃᓚᖃᕐᒪᑕ 

$3.358−ᒥᓕᐊᓐ ᑖᓚᓂᑦ ᐊᐅᓚᒍᑎᒃᓴᖏᓐᓂᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐅᑉ ᐊᒻᒪᓗ 

$900,000−ᓂᒃ ᐊᐅᓚᒍᑎᒃᓴᖏᓐᓂᑦ ᓄᓇᕗᒻᒥ ᓄᓇᕗᒻᒥᓂᖃᐅᑎᓂᑦ ᐊᑐᖅᑐᐊᑎᑦᑎᓂᕐᒧᑦ ᑯᐊᐳᕇᓴᐅᑉ.  

 

ᑕᐃᒃᑯᐊ 2023-2024-ᒥ ᒥᓂᔅᑕᐅᑉ ᖃᓄᖅ ᓂᕆᐅᒃᕕᖃᕐᒪᖔᖅ ᑎᑎᖅᑲᖓ ᑲᑎᒪᔨᖏᓐᓄᑦ ᒐᕙᒪᒃᑯᑦ 

ᑕᓪᓕᒪᖁᑎᖏᑕ ᑎᒥᖁᑎᖏᓐᓄᑦ ᐊᒻᒪᓗ ᓄᓇᕗᒻᒥ ᑯᐊᐳᕇᓴᖏᓐᓄᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᓅᕖᕝᕙ 3, 2023-ᒥ. ᑭᐅᔾᔪᑏᑦ ᖃᓄᖅ ᓂᕆᐅᒃᕕᖃᕐᒪᖔᖅ ᒥᓂᔅᑕ 

ᑎᑎᖅᑲᖏᓐᓄᑦ ᑭᖑᓂᖓᒍᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓕᔪᒻᒥᔪᑦ 2024-ᒥ ᐅᑭᐅᒃᑯᑦ ᐊᒻᒪᓗ ᐅᐱᕐᖔᒃᑯᑦ 

ᐃᒃᓯᕙᓂᕆᔭᖏᓐᓂ ᑲᑎᒪᕐᔪᐊᖅᕕᐅᑉ. ᒪᓕᒐᓕᐅᖅᑏᑦ ᖃᐅᔨᒃᑲᖅᑕᐅᕋᑖᔪᒻᒥᔪᑦ ᑕᒪᓐᓇᒎᖅ ᓴᖅᑭᖅᓯᖃᑦᑕᕐᓂᖓᑦ 

ᖃᓄᖅ ᓂᕆᐅᒃᕕᖃᕐᒪᖔᖅ ᒥᓂᔅᑕ ᓄᖅᑲᖅᑎᑕᐅᓯᒪᓕᕐᒪᑦ.  

 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑕ 2024-2025-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᔪᖅ 

“ᐱᓕᕆᖃᑎᖃᖅᓯᒪᒻᒪᑦ ᓄᓇᕗᒻᒥ ᑯᐊᐳᕇᓴᐅᔪᓂᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᕐᓂᕐᒥᑦ 

ᐊᖅᑯᑎᖃᕐᓗᑎᒃ ᓄᓇᕗᒻᒥ ᑯᐊᐳᕇᓴᐃᑦ ᑲᑎᒪᔨᕋᓛᖏᓐᓂᑦ.” ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᑦ 

ᖃᐅᔨᒪᓇᓱᐊᖁᔨᓪᓗᑎᒃ ᑕᒪᒃᑯᐊ ᓄᑖᑦ ᑲᑎᒪᔨᓄᑦ ᐊᑐᖅᑕᐅᒧᓐᓇᖅᑐᑦ ᐃᓚᖃᖁᔭᐅᓪᓗᑎᒃ ᑐᑭᒧᐊᒍᑎᒃᓴᕐᓂᑦ 

ᓇᒧᑦ ᑐᕌᕐᓂᐊᕐᒪᖔᑕ ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ ᓄᑖᕈᖅᑕᐅᖃᑦᑕᕐᓗᑎᒃ ᒪᓕᒐᓕᐅᖅᕕᒻᒧᓪᓗ 

ᓴᖅᑭᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᑦ. 
 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2025-2026-ᒥ ᑮᓇᐅᔭᖅᑐᕈᑎᒃᓴᖏᑦ ᐱᓕᕆᐊᒃᓴᓄᓪᓗ 

ᐸᕐᓇᐅᑎᖏᑦ ᓄᑖᖑᔫᑉ ᓄᓇᓕᓐᓂᑦ ᐱᔨᑦᑎᕋᖅᑎᒃᑯᑦ ᐱᓕᕆᕕᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓅᑦᑎᕗᖓ ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᖅᐸᓪᓕᐊᔪᒪᓕᖅᖢᓂ ᑖᓐᓇ ᐱᖁᔨᕗᖔᕐᒧᑦ ᓈᒻᒪᒃᓴᖅᑐᑦ?  

ᐊᑭᕋᖅᑐᖅᑐᑦ? ᐱᖁᔨᕗᖔᖅ ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ ᓄᖅᑲᖅᐸᓪᓕᐊᓂᑦᑎᓐᓂᒃ ᐅᓂᒃᑳᕐᓂᐊᕋᑦᑕ 

ᐅᖃᖅᑎᒧᑦ.  

 

>> ᑲᑎᒪᑐᐃᓐᓇᖅᑐᑦ ᓄᖅᑲᖅᑐᑦ 19:41−ᒥ ᐊᒻᒪᓗ ᐃᒡᓗᒥ ᑲᑎᒪᒋᐊᒃᑲᖅᑐᑦ 19:42−ᒥ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑏ, ᑲᑎᒪᔨᕋᓛᑎᑦ ᑲᑎᒪᑐᐃᓐᓇᖅᑲᐅᒻᒪᑕ ᕿᒥᕐᕈᐃᓪᓗᑎᒃ ᒪᓕᒐᒃᓴᖅ 70 ᒥᒃ, ᒫᓐᓇᓗ 

ᑲᑎᒪᔪᒪᔪᓐᓃᑲᐃᓐᓇᖅᖢᑎᒃ. 

 

ᐅᖃᖅᑏ, ᐱᒋᐊᖅᑎᑉᐸᕋ ᑲᑎᒪᔨᕋᓛᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᐅᔪᖅ ᓈᒻᒪᖕᒪᑦ. ᐊᐃᑉᐱᖅᑎᑕᖃᖅᐹ? ᓇᓪᓕᐅᓐᓂᖅᓯᐅᖅᑐᖅ ᐅᓪᓗᒥ, ᒥᔅᑕ 

ᒪᐃᓐ. 

>>ᐃᒡᓚᖅᑐᑦ 

 

ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᒃᓴᕗᑦ 21, ᐱᖓᔪᐊᓐᓂᒃ ᐅᖃᓕᒫ*ᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 22, 

ᑲᑎᒪᔾᔪᑎᒃᓴᑦ ᑭᖑᓪᓕᒻᒥᒃ. ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 10-ᒥᑦ ᑲᑎᒪᔾᔪᑎᔅᓴᐃᑦ: ᑲᑎᒪᓯᒋᐊᓛᖅᑐᒍᑦ 

ᐅᓪᓛᒃᑯᑦ 9−ᒥ ᑲᑎᒪᕝᕕᒋᔭᑦᑎᓐᓂᑦ. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

• ᒪᓕᒐᒃᓴᖅ 43 

• ᒪᓕᒐᒃᓴᖅ 50 

• ᒪᓕᒐᒃᓴᖅ 64 

• ᒪᓕᒐᒃᓴᖅ 67 

• ᒪᓕᒐᒃᓴᖅ 68 

• ᒪᓕᒐᒃᓴᖅ 69 

• ᒪᓕᒐᒃᓴᖅ 70 

• ᒪᓕᒐᒃᓴᖅ 71 

• ᒪᓕᒐᒃᓴᖅ 72 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᖅᑐᖅ ᑎᑭᓐᓇᓱᓪᓗᒍ ᒫᔾᔨ 10, ᐅᓪᓛᒃᑯᑦ 

9:00ᒥ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 19:44ᒧᐊᖅᑎᓪᓗᒍ



 

 

 

 


